
Inyila Isa

Annabi Matiyu naxan sebexi
Masenyi nde yi Kitaabui xa fe ra

Kitaabui naxan xili «Inyila Isa,» a doxo
naani na a ra. Namiponme naani nan
taruxuie sebe Ala Xaxili Seniyenxi saabui
ra naxee lanxi Inyila Isa nan ma. E xili ne
Matiyu, Maraki, Luki, nun Yaya.

Isa keli xanbi dunipa, Annabi Matiyu
naxa yi Kitaabui sebe, a xa Isa xa
dunineigiri birin masen alako mixie xa a
kolon, a Isa findixi Ala xa Mixi Sugandixi
nan na. A a sebe Gireki xui ne, kono muxu
bara a madangi Soso xui alako Sosoe fan
xa nd a fahaamude.

Isa xa kaabanako gbegbe sebexi yi Ki-
taabui kui alako mixie xa a senbe kolon,
Ala senbe naxan fixi a ma. A furemae
rayalan ne, a pinne ragbilen mixie foxo
ra. Annabi Matiyu bara wa mixie xa
Isa xa kawandie fan kolon. Isa to mixie
xaran Ala xa masenyi ra, e naxa a kolon,
a a nondi yati yati nan masenma. A
donxoe ra, yi Kitaabui Isa faxa ki nan
dentege sama nun a keli ki faxe ma.

Na birin noma fahaamui fide won ma,
won xa a kolon nde na Isa ra. Won lonni
naxan sdtoma yi Kitaabui kui, a noma
won malide won ma dunineigiri kui, a
man noma won malide aligiyama. Ala xa
a lu won xaxili ma. Amina.

Inyila Isa
Annabi Matiyu naxan sebexi

Matiyu 1:13

Sora

Isa benbae
(Luki 3:23-38)

Isa, Ala xa Mixi Sugandixi naxan fa-
tan Dawuda nun Iburahima bonsoe

ra, a benbae xilie nan yi ki:

2Iburahima naxa Isiyaga soto.

Isiyaga naxa Yaxuba soto.

Yaxuba naxa Yuda nun a taarae nun a
xunyae sato.

3Yuda naxa Peresi nun Sera sotd, Tamari
xa die.

Peresi naxa Xesiron soto.

Xesiron naxa Arami sotd.

4 Arami naxa Aminadabo soto.

Aminadabo naxa Naxason soto.

Naxason naxa Salimon sato.

5 Salimon naxa Boosu soto, Raxabi xa di.

Boosu naxa Obedo soto, Ruti xa di.

6 Obedo naxa Yisayi soto.

Yisayi naxa Dawuda soto.

Mange Dawuda naxa Sulemani soto

Uriya xa gine saabui ra.

7 Sulemani naxa Robowami sato.

Robowami naxa Abiya soto.

Abiya naxa Asa soto.

8 Asa naxa Yehosafati soto.

Yehosafati naxa Yehorami soto.

Yehorami naxa Yusiya soto.

9 Yusiya naxa Yotami sotd.

Yotami naxa Axasi soto.

Axasi naxa Xesekiya soto.

10 Xesekiya naxa Manasi soto.

Manasi naxa Amon sdto.

Amon naxa Yosiya soto.

yosiya naxa Yekoniya nun a xunyae
sot,

Isirayilakae xaninxi Babilon temui naxe.

12E to siga Babilon, Yekoniya naxa
Salatiyeli soto.

Salatiyeli naxa Sorobabeli soto.

13 Sorobabeli naxa Abiyudi soto.

Abiyudi naxa Eliyakimi sato.

Eliyakimi naxa Asoro sato.
14 Asoro naxa Sadoki soto.
Sadoki naxa Aximi soto.
Aximi naxa Eliyudi soto.
15 Eliyudi naxa Eleyasari soto.
Eleyasari naxa Matan soto.
Matan naxa Yaxuba soto.
16 Yaxuba naxa Yusufu soto.
Yusufu naxa Mariyama doxo.
Mariyama nan findi Isa nga ra,
naxan xili Ala xa Mixi Sugandixi.

17A birin nalanxi benba doxo fu
nun naani, keli Iburahima ma sa dox>
Dawuda ra. A birin nalanxi benba doxo
fu nun naani, keli Dawuda ma, han Isir-
ayilakae siga temui naxe Babilon. A birin
nalanxi benba dox> fu nun naani, keli
Isirayilakae siga temui ma Babilon, han a
sa doxo Ala xa Mixi Sugandixi xa waxati
ra.

Isa bari ki naxe
(Luki 1:26-38, 2:1-7)

18 Ala xa Mixi Sugandixi Isa xa bari
raba yi ki ne: Yusufu nu bara Isa nga
Mariyama xa kote doxo, kono beenun e
xa kafu, Mariyama naxa teege Ala Xaxili
Seniyenxi xa kaabanako saabui ra. 1°A
xa mori Yusufu to findixi tinxintde ra,
a mu nu waxi Mariyama xili kanafe. A
naxa nate tongo e xa fatan gundonoxona
kui. 20 A nu a majpoxunma na fe ma te-
mui naxe, Marigi xa maleke nde naxa
mini a ma xiye kui, a a masen a be,
«Yusufu, i tan naxan kelixi Dawuda bon-
sog, i naxa gaaxu i xa gine Mariyama fu-
tife ra, barima a teegexi di naxan ma,
a fatanxi Ala Xaxili Seniyenxi xa kaa-
banako nan na. 2! Mariyama fama di
xeme nan baride. I xa a xili sa Isa, barima
a tan nan fama a xa pama rakiside e xa
yunubie ma.»

22 Na birin naba ne alako Marigi naxan
masen naminonme saabui ra, a xa kamali
alo a sebexi Kitaabui kui ki naxe,

23 «Ginedimedi teegema ne, a di xeme
bari.

E a xili falama ne Emanuweli.»

Na nan na ki, «Ala na won ya ma.»
24Yusufu to xunu, a naxa Marigi xa

maleke xa yaamari rabatu, a a xa gine

xa futi xiri. 2°Kono a mu a kolon gine ra

han Mariyama xa di xeme bari xanbi. A

naxa na di xili sa Isa.

Karamoxoe Isa binyafe

Isa bari Beteleemu taa nan kui, Yu-

daya boxi ma, mange Herode xa na-
mane. Na waxati, karamox> ndee naxa
fa Darisalamu keli sogetede biri ra, 2e
naxa maxorinyi ti, e naxe, «Yuwifie xa
mange naxan baxi baride, a na minden?
Muxu faxi ne muxu xa fa suyidi a be,
barima muxu bara a xa tunbui to soget-
ede biri.» 3Mange Herode to na fe me,
a tan nun Darisalamuka birin naxa kon-
tofili. 4 A naxa serexedube kuntigie nun
seriye karamoxoe malan, a xa e maxorin
Ala xa Mixi Sugandixi barima dennaxe.
5E naxa a yaabi, «A barima Beteleemu
taa nan kui, Yudaya boxi ma, barima
naminonme a sebexi,
6 tan Beteleemu, naxan na Yudaya boxi

ma,
i tide mu xurun Yudaya taa xungbee ya

ma,
barima mange fama kelide i

Beteleemu ne,
naxan n ma Isirayila pama raperema,
alo xuruse demadonyi xurusee ranerema

ki naxe.»

7Na kui, Herode naxa na karamoxoe
xili gundo ra, a e maxorin tunbui minixi
waxati naxan ma. 8Na dangi xanbi, a
naxa e xee Beteleemu yi xeeraya ra, «Wo
siga, wo xa sa wakili yi diyore fenfe ra.
Wo na a to, wo xa fa n nakolon alako n
fan xa sa suyidi a be.»
9 Karamoxoe to ge mange xui ramede,

e naxa siga. E man naxa tunbui to, e sa
naxan to sogetede biri ra. Tunbui naxa

tan

nere e ya ra han a naxa ti diyore yire
xun ma. 19E to tunbui to, e naxa seewa
ki fanyi ra. 11E naxa so banxi kui, e
naxa diyore to a nga Mariyama yi ra. E
naxa e magoro boxi, e suyidi diyore be.
Na temui, e naxa sanbasee ramini e xa
kote kui, e xeema, surayi fanyi, nun miri
labunde fi diyore ma. 12 Na dangi xanbi,
Ala to nu bara e rakolon xiye kui a a mu
lanma e xa gbilen Herode yire, e naxa
gbilen e xa boxi ma kira gbete ra.

Isa xaninfe Misira

13 Karamoxoe siga xanbi, Marigi xa
maleke naxa mini Yusufu ma xiye kui,
a a masen a be, «Keli. Diyore nun a nga
xanin Misira boxi ma. Wo xa lu menni
han n woyenma i be temui naxe, barima
Herode diyore fenma ne alako a xa a
faxa.» 14 Yusufu naxa keli koe ra, a diyore
nun a nga xanin Misira. 15E naxa lu
menni han Herode naxa faxa, alako Ma-
rigi naxan masen naminonme saabui ra,
a xa kamali,

«N bara n ma di xili,
a xa keli Misira.»

Herode diyoree faxafe

16 Herode to a kolon a karamoxoe bara
a madaxu, a bope naxa te a paaxi ra. A
naxa yaamari fi, di xeme birin xa faxa
Beteleemu nun a rabilinyi birin, naxee
mu nu ne saxan sotd sinden. A na nate
tongo na karamoxoe xa tunbui to temui
nan ma. 17Na kui, Annabi Yeremi xa
masenyi naxa kamali,
18 «Xui nde bara me Rama,
wa xui nun sunnunyi gbegbe na a ra.
Raxele wama a xa die nan ma fe ra,
a mu tinxi mixi yo xa a madundu
barima die mu a be sonon dunipe.»

Isa nun a barimixie gbilenfe

19Herode to faxa, Marigi xa maleke
naxa mini Yusufu ma xiye kui Misira
boxi ma. 20 A naxa a masen a be, «Keli,

diyore nun a nga tongo, i xa gbilen e ra
Isirayila boxi ma, barima naxee nu waxi
diyore faxafe, e bara faxa.» 2! Yusufu
naxa keli, a naxa diyore nun a nga tongo,
e gbilen Isirayila boxi ma. 22 Kono Yusufu
to a me a Araxelusi nan findixi Yu-
daya mange ra a baba Herode noxoe ra,
a naxa gaaxu sode naa. Ala to woyen
a ra xiye kui, a naxa siga Galile boxi
ma, 23a sa sabati Nasareti. Na raba ne
alako naminonmee xa masenyi xa ka-
mali, naxan a masenxi, «A xili falama ne,
Nasaretika.»»

Annabi Yaya kawandi tife

(Maraki 1:2-11, Luki
3:1-22, Yaya 1:19-34)

Na waxati Annabi Yaya Xunxa naxa
kawandi ti folo Yudaya gbengberen
yire. 2A nu a masen, «Wo tuubi, barima
Ala xa mangeya niini bara makore.»
3 Annabi Esayi nu Annabi Yaya nan ma
fe falafe, a to a masen,
«Mixi nde a xui itema gbengberen yire,
Wo kira yailan Marigi be,
wo kirae matinxin a ya ra.»

4 Noxome xabe donma nan nu ragoroxi
Yaya ma, beleti kiri daaxi nu xirixi a tagi.
A nu baloma katoe nun wula kumi nan
na. °Darisalamukae, Yudayakae, nun
mixi naxee birin nu sabatixi Yuruden
xure rabilinyi, e nu sigama a yire. °E nu
e xa yunubie masenma kene ma, Yaya
fan nu e xunxama Yuruden xure xdora
Ala xa fe ra.

7Kond Annabi Yaya to Farisenie nun
Saduseni gbegbe to fa ra e xa e xunxa ye
X20ra, a naxa a masen e be, «Wo tan box-
imase bonsoe! Nde wo rakolonxi wo xa
wo gi Ala xa xone ma naxan na fafe? 8 Wo
xa fe fanyi nan naba naxan a masenma
a wo bara tuubi. °Wo naxa a fala wo
yete ma, <Iburahima nan na muxu benba
ra,y barima Ala noma yi gemee mafin-
dide Iburahima xa die ra. 1°Beera pan
na wurie sanke ma a xa e bilie sege.

Wuri naxan yo mu bogi fanyi raminima,
a segema ne, a woli te i. 11N tan wo
Xunxama ye nan xadra wo xa tuubi xa
fe ra, kono naxan fama fade n xanbi ra,
na senbe gbo n tan be. Na binye mu na n
tan yi ra hali a xa sankiri maxaninfe ra.
A tan nan Ala Xaxili Seniyenxi ragoroma
wo ma, a tan nan wo xunxama te ra. 12A
xa segerenyi suxuxi a yi ra, a maale nun
a lagi yegetima naxan na lonyi ma. A
maale rasoma a xa bili kui, kond a lagi
tan ganma te ra naxan mu xubenma.»

Isa xunxafe

(Maraki 1:9-11, Luki
3:21-22, Yaya 1:32-34)

13Na temui Isa naxa keli Galile, fafe
ra Yaya yire Yuruden xure, alako Yaya
Xa a xunxa ye xoora. 4Kond Yaya mu
nu tinxi na fe ra. A naxa a fala, «N tan
nan hayi a ma i tan xa n xunxa ye x29ra,
kono i tan nan fa faxi n tan xa i xunxa
ye xoora?» 15Isa naxa a yaabi, «Yakosi,
a xa raba yi ki, barima a lanma won xa
fe birin naba a seriye ki ma.» Na kui,
Yaya naxa tin a ra. 16Isa xun to xa, a
naxa te ye xoora, koore naxa rabi, a naxa
Ala Xaxili Seniyenxi to goro ra a ma ald
ganbe. 17 Xui nde naxa me keli koore ma,
a a masen, «N ma Di maxanuxi nan yi ki
naxan n kenenxi ki fanyi ra.»

Sentane katafe a xa Isa ratantan
(Maraki 1:12-13, Luki 4:1-13)

Ala Xaxili naxa Isa xun ti gbeng-

berenyi ma alako Ibulisa xa sa kata
a xa a ratantan. 2Isa to nu bara sun xi
tongo naani, koe nun yanyi, kaame nu
na a ma. 3 Maratantanma to maso a ra, a
naxa a fala a be, «Xa Ala xa Di nan i ra,
yaamari fi yi gemee xa findi taami ra.»
4Isa naxa a yaabi, «A sebexi Kitaabui kui,
Mixi mu baloma taami gbansan xa ra.
Ala xa masenyi birin findixi baloe nan
na adama be.y

Matiyu 4:17

5Ibulisa naxa a xanin Darisalamu, taa
seniyenxi, a a ti Ala xa horomobanxi fari,
yire itexi. ® A naxa a fala a be, «Xa Ala xa
Di nan lanxi i ma, tugan, barima a sebexi,
<Ala yaamari fima ne a xa malekee ma i

xa fe ra,)
e e belexee rasoma ne i bun ma,
e i ralaxun alako i sanyi naxa din geme
ra.»

7Isa naxa a yaabi, «Iyo, kon> a man
sebexi Kitaabui kui, d naxa i Marigi Ala
mato.»»

8Tbulisa man naxa a xanin geya itexi
fari, a fa dunipa mangeya birin masen a
be, e nun e xa dariye. °A naxa a fala a
be, «N yi birin fima ne i ma xa i suyidi
n be, i n batu.» 19Isa naxa a yaabi, «Sen-
tane, keli be! A sebexi Kitaabui kui, d xa i
Marigi Ala gbansan nan batu, i xa suyidi
a keren nan beo» 1 Na woyenyi dangi
xanbi, Ibulisa naxa keli a xun. Malekee
naxa e maso Isa ra, e a senbe so.

Isa a xa wali folofe Galile boxi ma
(Maraki 1:14-20, Luki 4:14-15)

12]sa to a me a Yaya bara sa geeli, a
naxa gbilen Galile boxi ma. 13 A naxa keli
Nasareti taa kui, a sa sabati Kaperenamu,
taa nde naxan nu na baa de ra, Sab-
ulon nun Nafatali boxi ma. 14 Na naxa
raba alako Annabi Esayi xa masenyi xa
kamali,

15 «Sabulon nun Nafatali boxi,

naxee na kira ra sigafe baa de ra Yuruden
naakiri,

wo findixi Galile boxi nan na naxan na si
gbetee belexe.

16 Namane naxan doxoxi dimi kui,

e bara naiyalanyi belebele to.

Naxee doxoxi faxe xa dimi kui,

naiyalanyi bara mini e be.»

17 Keli na temui ma, Isa naxa kawandi
ti folo, a nu a fala, «Wo tuubi, barima Ala
xa mangeya niini bara makore.»

Isa a foxirabire singee xilife
(Maraki 1:16-20, Luki 5:1-11)

181sa to nu perefe Galile baa de ra, a
naxa xeme firin to e na yele wolife. Yexe-
suxuie nan nu e ra, Simon, naxan xili
Piyeri, a nun a xunya Andire. 19 Isa naxa
a fala e be, «Wo bira n foxo ra. Temui
dangixi wo nu yexe nan suxuma, kono
yakosi n a niyama wo xa nu mixie nan
soto n be» 20F naxa e xa yelee lu na
keren na, e bira Isa fo>xo ra. 21 E to siga,
e naxa xeme firin gbete to, Sebede xa di
Yaki nun a xunya Yaya. E nu na yelee
madegefe kunkui kui e baba Sebede fe
ma. Isa naxa e xili, 22 e fan naxa kunkui
nun e baba lu na keren na, e bira Isa foxo
ra.

Isa mixie kawandife
nun furemae rayalanfe

(Luki 6:17-19)

23Na xanbi Isa naxa Galile boxi birin
isa folo. A nu mixie xaranma e xa salidee
kui, a nu e kawandi Ala xa mangeya
niini xa xibaaru fanyi ra, a nu furema
maoli birin nayalan pama ya ma. 24A
xili naxa te Siriya boxi birin ma. Mixie
naxa fa furema mooli birin na a xon ma.
E nu fama mixie ra naxee nu na toorafe
a paaxi ra, pinne nu naxee foxo ra, bira
fure nu na naxee ma, a nun namatee. Isa
nu e birin nayalanma. 25Nama gbegbe
naxa bira a foxo ra kelife Galile boxi ma,
Taa Fu boxi, Darisalamu, Yudaya, nun
boxi naxan na Yuruden naakiri ma.

Isa xa kawandi geya fari
(Maraki 3:13, Luki 6:12-13)

5 Isa to pama to, a naxa te geya fari,a a
magoro. A foxirabiree naxa e makore
ara. 2A naxa masenyi ti folo e be.

Matiyu 5:14

Ala seswe fima naxee ma
(Luki 6:20-26)

3«Seewe na mixie be naxee e yete
magoroma,

barima e fama ne sode Ala xa mangeya
niini bun ma.

4 Seewe na mixie be naxee wama,

barima e fama ne madundude.

5Seewe na mixie be naxee dinema,

boxi findima e tan nan ke ra.

6 Seewe na mixie be naxee wama tinxinyi
xon,

alo kaametoe wama donse xon ma ki
naxe,

barima e a sotoma ne.

7 Seewe na mixie be naxee kinikinima e
booree ma,

barima Ala kinikinima ne e fan ma.

8 Seewe na mixie be naxee bope fiixe,

barima e Ala toma ne a xa fonisireya kui.

9 Seewe na mixie be naxee lanyi fenma e
nun mixie tagi,

barima e xili falama ne Ala xa die.

10Seewe na mixie be naxee paxankataxi
tinxinyi xa fe ra,

barima e soma ne Ala xa mangeya niini
bun ma.»

11 «<Seewe na wo be e na wo konbi, e
na wo paxankata, e na wule nun fe kobi
modli birin fala wo xun ma n ma fe ra.
12Wo xa pelexin, wo xa seewa, barima
wo baraayi gboma ne ariyanna. Beenun
wo xa bari, e namiponmee fan paxankata
na ki ne.»

Foxe nun naiyalanyi

(Maraki 9:50, 4:21, Luki
14:34-35, 8:16, 11:33)

13«¢Wo maniyaxi foxe nan na vyi
dunipa adamadie ya ma, kono xa
foxe mexemexenyi bara ba, a fa
mexemexenma di? A tide yo mu na
kore, fo a woli tande, mixie nere a fari.
14Wo maniyaxi naiyalanyi nan na yi
dunina adamadie ya ma. Taa naxan

doxoxi geya fari, na mu noma noxunde.
15Lanpui mu radexema a xa doxo debe
bun ma. A doxoma lanpui doxose nan
fari alako a xa banxi kui iyalan birin be.
16Wo xa naiyalanyi fan xa yanba na
ki adamadie ya ma, alako e xa wo xa
kewali fanyie to, e wo Baba matoxo
naxan na ariyanna.»

Annabi Munsa nun naminonmee xa s€riye

17 «Wo naxa a mapoxun a n faxi ne n
xa Tawureta Munsa nun naminonmee xa
seriye ba a i. N mu faxi e bade xe, n faxi
ne alako n xa e rakamali. 18N xa nondi
fala wo be, danmi koore nun boxi na na,
hali sigire keren mu bama Ala xa seriye
ra, fo a birin kamali. 19 Na kui, mixi yo
Ala xa yaamari keren matandi, na yaa-
mari xurun kiyoki, a man fa mixi gbetee
ratantan na kui, a kanyi fan xili xurunma
ne birin be Ala xa mangeya niini bun
ma. Kond mixi yo Ala xa seriye rabatu, a
mixi gbetee xaran na ra, na kanyi xun-
nakeli nan sotoma Ala xa mangeya ni-
ini bun ma. 20N xa a fala wo be, xa wo
xa tinxinyi mu dangi seriye karamoxoe
nun Farisenie gbe ra, wo mu soma Ala
xa mangeya niini bun ma abadan.»

Faxe tife, xone, nun lanyi
(Maraki 11:25, Luki 12:57-59)

21«<Wo a kolon wo benbae yamari
naxan na, <\Wo naxa faxe ti. Faxeti maki-
itima ne.» 22Konod n tan xa a fala wo be,
naxan yo bone na te a ngaxakerenyi xili
ma, na kanyi makiitima ne. Naxan na a
fala ngaxakerenyi be, { tan dugula), na
kanyi makiitima ne kiitisa xungbee ya i.
Naxan na a fala a be, < tan xaxilitare!), na
kanyi wolima ne yahannama te xoora.»

23¢Na kui, xa wo bara siga serexe
bade, wo fa ratu a wo ngaxakerenyi
xonoxi wo ma fe nde ma, 2*wo xa wo
xa serexe lu serexebade fe ma sinden, wo
siga wo ngaxakerenyi yire. Wo xa lanyi

xiri wo nun wo ngaxakerenyi tagi, wo fa
gbilen wo xa serexe bade.»

25 (I xa kata wo nun i kalamuma xa lan
sinnanyi ma, wo na kira xon ma temui
naxe. Xa na mu a ra a i xaninma kiitisa
yire, kiitisa fan i so kosibili yi ra, na fan i
sa geeli. 26N xa nondi fala i be, i mu min-
ima menni fo i kobiri birin fi han batanka
donxoe.»

Yene nun mixi ratantanse
(Matiyu 18:8-9, Maraki 9:43, 9:47-48)

27«Wo a kolon wo benbae yamari
naxan na, (Wo naxa yene raba. 28 Kono
n tan xa a fala wo be, naxan yo a ya ti
gine nde ra mile kui, na kanyi bara ge
yene rabade a bone kui. 29Xa i yirefan
ya findima i ratantanse ra, a ba na, a
wole. Fate yire nde bafe na, na fisa dine i
fate gundi birin wolife yahannama. 39 Xa
i yirefan belexe findima i ratantanse ra, a
bolon, a wole. Fate salonse nde bolonfe,
na fisa dine i fate gundi birin wolife
yahannama.»

Xeme nun gine fatanfe

(Matiyu 19:7-9, Maraki 10:4-5,
10:10-12, Luki 16:18)

31 A man masenxi ne, (Naxan wama
meefe a xa gine ra, a xa fatan keedi so a yi
ra.» 32Kono n tan xa a fala wo be, naxan
yo mee a xa gine ra, xa a xa gine mu yene
xa rabaxi, na kanyi bara a niya na gine
xa findi yenela ra a na doxo xeme gbete
Xon ma temui naxe. Xeme naxan fan na
gine doxoma e meexi naxan na, a fan bara
findi yenela ra.»

Marakali

33¢Wo a kolon wo benbae yamari
naxan na, <\Wo naxa wo xa marakali
kana, wo xa a rakamali ne Marigi be.
34Kono n tan xa a fala wo be, wo naxa
wo kali feo! Wo naxa wo kali koore ra,
barima Ala xa kibanyi nan a ra. 3>Wo
naxa wo kali boxi ra, barima Ala sanyi

tide na a ra. Wo naxa wo kali Darisalamu
ra, barima Mange Xungbe xa taa nan a
ra. 3 Wo naxa wo kali wo yete xunyi ra,
barima wo mu noma xunsexe keren nafu-
gade, wo mu noma a fooraode. 37 Wo xa
nondi fala. Xa iyo nan a ra, wo xa a fala
dyo. Xa ade nan a ra, wo xa a fala <ade.
Sese sa na xun ma, a fatanxi Sentane nan
ma.»

Gbenoxoe
(Luki 6:29-30)

38 «<Wo a kolon wo yamari naxan na,
Wo xa ya noxd ya ra, wo xa pinyi noxo
ninyi ra» 39Kono n tan xa a fala wo be,
wo naxa mixi kobi gere. Xa mixi nde wo
xere garin, wo xa boore seeti fan ti a be.
40Xa mixi nde wama wo xaninfe Kkiiti
banxi, alako a xa donma ba wo yi ra, wo
xa wo xa guba fan lu a yi. 4! Xa mixi nde
wo karaxan wo xa a mati npere kui kilo
keren, wo xa a mati kilo firin. 42Naxan
na i makula, i xa a ki. Naxan wama se
nde yofufe i ma, i naxa tondi a be.»

Yaxuie xanufe
(Luki 6:27-28, 6:32-36)

43Wo a kolon wo yamarixi naxan
na, <\Wo xa wo boore xanu, wo xa wo
yaxui xon, 44Kond n tan xa a fala
wo be, wo xa wo yaxuie xanu, wo xa
Ala maxandi mixie be naxee wo nax-
ankatama. 4°Na kui, wo findima wo
Baba xa die ra naxan na ariyanna, naxan
kuye ibama tinxintoee nun tinxintaree
be, naxan tune ragoroma mixi fanyie nun
mixi kobie be. 46 Xa wo sa mixie gbansan
nan xanuma, naxee wo fan xanuxi, wo
baraayi mundun sotoma na kui? Hali
duuti maxili kobie na mooli rabama.
47Xa wo sa wo ngaxakerenyie gbansan
nan xeebuma, wo munfe rabafe naxan
findi fe neene ra na kui? Hali kaafirie na
mooli rabama. 48 Na kui, wo xa tinxinyi
nun marafanyi xa kamali, alo wo naxan
toxi wo Baba ra naxan na ariyanna.»

Mixi kife

«Wo naxa fe fanyi raba mixie ya tode
6 ra e xa wo xa tinxinyi to, xa na mu
a ra wo mu baraayi yo sotoma wo Baba
ra, naxan na ariyanna. 2 Na kui, i ne mixi
kima, i naxa a sigi sa dunina birin be alo
filankafuie a rabama ki naxe salide nun
taa ma, alako mixie xa e matoxd. N xa
nondi fala wo be, e bara ge e xa wali sare
birin sotode. 31 ne mixi kima i yirefanyi
ra, koola naxa a kolon. 4I xa mixi ki su-
ture nan na. Na kui, i Baba Ala naxan
gundo birin kolon, a fama ne na sare rag-
bilende i ma.»

Ala maxandife
(Luki 11:2-4)

5«Wo ne salima, wo naxa lu alo fi-
lankafuie naxee salima, e tixi salidee kui
nun kira de ra alako mixie xa e to. N xa
nondi fala wo be, e bara ge e xa wali sare
birin sotode. ®Kono i tan ne salima, siga
i xa banxi yire nde noxunyi kui, i naade
ragali, i Ala maxandi naxan mu toma. Na
kui, i Baba Ala naxan gundo fe birin toxi,
a fama ne i sare fide.»

7 «Wo ne Ala maxandima, wo naxa wo
xa woyenyi rawuya fufafu, alo kaafiri
naxee laxi a ra a e xa duba suxuma e xa
woyenyi radiganxie nan saabui ra. 8Wo
naxa lu alo e tan, barima wo Baba Ala wo
hayi kolon beenun wo xa a maxandi.»

9 «<Wo lan wo xa sali yi ki ne:

Muxu Baba naxan na ariyanna,

dunipa birin xa i xili seniyenxi kolon.

101 xa mangeya xa fa.

I sago xa raba dunina ma,

alo a rabama ariyanna ki naxe.

11 Baloe fi muxu ma to loxoe,

muxu hayi na naxan ma.

12 Dipe muxu xa yunubie ma,

alo muxu fan dinexi mixie haakee ma ki
naxe,

naxee bara fe kobi niya muxu ra.

131 naxa muxu ti maratantanyi kira xon,

i xa muxu ratanga Sentane ma.

I tan nan gbe na mangeya, senbe, nun
binye ra abadan.

Amina.»

14 «Xa wo dipe mixie haakee ma, wo
Baba naxan na ariyanna, a fan dipema
ne wo ma, 1°kons xa wo mu dine mixie
ma, wo Baba naxan na ariyanna, a fan
mu dipema wo xa yunubie ma.»

Sunyi suxufe

16«Wo ne sunyi suxuma, wo naxa
wo yatagi ixond alo filankafuie e yatagi
ixonoma ki naxe, mixie xa a kolon a e na
sunyi. N xa nondi fala wo be, e bara ge e
xa wali sare birin sotode. 17 Kono i tan ne
sunyi suxuma, i xa ture sa i xunyi ma, i1i
yatagi maxa, 18 alako mixie naxa a kolon
aina sunyi. Na kui, i Baba Ala naxan mu
toma, naxan man gundo fe birin toxi, a
fama ne i sare fide.»

Harige
(Luki 11:33-36, 16:13)

19¢Wo naxa wo harige malan
dunipa ma, nimasee nun xorixori a
xun nakanama dennaxe, xa na mu a
ra munetie noma a mupade banxi kui
dennaxe. 2Wo xa wo harige malan
ariyanna ne, nimasee nun Xdrixori mu
kanari sama dennaxe, mupetie fan mu
mupe tima dennaxe. 21 Wo harige na
dennaxe, wo bone fan luma naa ne.»

22 «Ya nan na fate xa lanpui ra. Xa i ya
fan, i fate birin iyalanma ne, 23 kono xa i
ya mu fan, i fate luma dimi nan kui. Na
kui, xa i xa naiyalanyi bara findi dimi ra,
na dimi ifooro de!»

24 (Mixi yo mu noma lude marigi firin
xa yaamari bun ma, barima a fama ma-
rigi keren xonde, a boore maxanu. A
xirima keren na, a boore rabolo. Wo
mu noma Ala nun naafuli batude temui
keren.»

Kontofili
(Luki 12:22-32)

25 (Na nan a toxi, n xa a fala wo be, wo
naxa kontofili baloe xa fe ra wo hayi na
naxan ma yi dunineigiri kui, xa na mu a
ra, dugie xa fe ra wo naxee ragoroma wo
fate ma. Wo xa dunipeigiri tide mu gbo
donse be? Wo fate tide mu gbo dugie be?
26 Wo xonie mato koore ma. E mu sansi
sima, e mu xe xabama, e mu donse ra-
gatama bilie kui, kono wo Baba naxan
na ariyanna, a e baloma. Wo tan mu
dangi na xonie ra? 27 Nde noma hali xi
keren sade a xa simaya xun a xa konto-
fili saabui ra? 28 Munfe ra wo kontofilima
wo xa sosee xa fe ra? Wo sansi fuge to-
fanyie mato, e minima wula sansie ma
ki naxe. E mu walima, e mu woligese
yailanma, 29 kond n xa a fala wo be, hali
mange Sulemani xa dariye birin kui, a
xa sosee mu nu tofan ald na sansi fuge
keren. 39 Xa Ala sansi meenima yi ki ne,
sansi naxan na na to, tina a gan, a mu
meenima wo fan ma? Wo xa danxaniya
xurun!»

31 «Na kui, wo naxa kontofili a falafe
ra, <Muxu munse donma? Muxu munse
minma? Muxu munse ragoroma muxu
ma?> 32Kaafirie birama na fe maoli nan
tun foxo ra. Anun, wo Baba naxan na
ariyanna, a a kolon wo hayi na na
se birin ma. 33Na kui, wo xa Ala xa
mangeya niini nun a xa tinxinyi nan
singe fen, a na se donxoe birin fan fima
ne wo ma. 34 Wo naxa kontofili tina xa fe
ra, barima tina a noxo sama a yete xon.
Loxoe birin nun a xa toore nan a ra.»

Wuri funi nun xebenyi
(Luki 6:37-42)

«Wo naxa wo yete findi wo boore
7 adama kewalie makiitima ra, alako
kiiti naxa kana wo fan na Ala yi. 2Wo
mixi makiitima ki naxe, wo fan maki-
itima na ki ne. Wo maniyase naxan



Matiyu 7:3

nawalima booree be, na nan nawalima
wo fan be. 3Munfe ra i wuri fupi toma i
ngaxakerenyi ya ma, a fa li i mu xebenyi
toxi naxan na i tan yete ya ma? 4I noma
a falade i ngaxakerenyi be di, (A lu n xa
wuri fupi ba i ya ma,) xa a sa li xebenyi
nan na i tan yete ya ma? °1 tan filanka-
fui, xebenyi nan singe ba i yete ya ma.
Na ba xanbi, i noma ne se igbede a fanyi
ra, alako i xa wuri funi ba i ngaxakerenyi
fan ya ma.»

Se seniyenxi sofe baree yi ra

6 «<Wo naxa se seniyenxi so baree yi ra,
Xa na mu a ra e e ya rafindima ne wo
ma, e wo maxin. Wo naxa geme tofanyie
woli xosee bun ma, xa na mu arae e
maboronma nan tui.»

Baba Ala maxandife
(Luki 11:9-13)

7 «<Wo maxandi ti, wo a sotoma ne.

Wo fenyi ti, wo a toma ne.

Wo naade konkon, a rabima ne wo be.

8 Mixi naxan birin maxandi tima, a a
sotoma ne.

Mixi naxan fenyi tima, a a toma ne.

Mixi naxan naade konkonma, a rabima
ne a be.y

9 (Babe mundun na wo ya ma naxan xa

di taami maxorinma a ma, a sa geme so

a yi ra? 1Xa na mu a ra, a boximase

so a yi, a xa di na a maxorin yexe ma?

11Xa wo tan mixi kobie fata se fanyie

fide wo xa die ma, wo Baba Ala naxan na

ariyanna, a dangi wo ra pon! A fe fanyie

fima ne a maxandimae ma.»

Mixi lanma a xa naxan
naba a boore adama be

(Luki 6:31)
12«<Wo wama mixie xa naxan birin
naba wo be, wo fan xa na nan naba e be.

Tawureta Munsa nun namindonmee xa Ki-
taabuie birin nalanxi nan na ki.»

Naade ixutuxi nun a igbe
(Luki 13:23-24)

13«<Wo xa so naade ixutuxi nan na,
barima naade igbe mixi rasigama gbaloe
nan ma. Kira naxan mixi xaninma gbaloe
ma, a pere mu xond. Mixi gbegbe soma
naade igbe nan na, mixi gbegbe gbaloe
kira nan suxuma. 14Kono naade ixutuxi
rabima kisi nan ma. Kira naxan mixi xan-
inma kisi ma, a nere xond>. Mixi mu gbo
naxee na naade nun na kira toma.»

Wuri bili kolonma a bogi nan ma
(Luki 6:43-44)

15 «<Wo wo yete ratanga wule falee ma
naxee e yete findixi namiponmee ra. E
fama woyenyi poxunme ra wo ma, kond
e nanige mu fan feo! 1®Wo e kolonma
e xa kewali nan ma. Kusu bama baagi
bili kon na? Xore bama tunbe bili ma?
17 Sansi fanyi bogi fanyi nan naminima,
sansi kobi fan bogi kobi nan namin-
ima. 18Sansi fanyi mu noma bogi kobi
raminide, sansi kobi fan mu noma bogi
fanyi raminide. 19 Sansi naxan mu bogi
fanyi raminima, a segema ne, a woli te
i. 20Na kui, wo na mixie kolonma e xa
kewali nan ma.»

Naxee mu Ala sagoe rabama
(Luki 6:46, 13:25-27)

21 (Mixi naxee a falama n be, (N Ma-
rigi, n Marigi,» e birin xa mu soma Ala
xa mangeya niini bun ma, fo naxee n
Baba sago rabama naxan na ariyanna.
22Na loxoe mixi gbegbe a falama ne n
be, Muxu Marigi, muxu Marigi, muxu
mu woyen xe i xili ra? Muxu mu pinnee
keri xe i xili ra? Muxu mu kaabanako
gbegbe raba xe i xili ra?> 23Na temui n
nee yaabima ne, <N mu wo kolon feo! Wo
tan fe kobi rabae, wo keli n ya i.»

Banxiti firin xa taali
(Luki 6:47-49)

24«¢Na kui, mixi naxan na n ma
masenyi rame, a fa a rabatu, na kanyi
maniya xaxilima ra naxan a xa banxi bili
ti fanye ma. 25 Tune naxa fa, xuree naxa
banbaran ye, foye naxa mini a nu banxi
mabonbo, kono banxi mu bira, barima a
nu tixi fanye nan fari. 26 Kono mixi naxan
n ma masenyi rame, a mu a rabatu, na
kanyi maniya mixi xaxilitare ra naxan a
xa banxi tixi meyenyi fari. 27 Tune naxa
fa, xuree naxa banbaran ye, foye naxa
mini a nu banxi mabonbo, banxi fan naxa
bira, a kana a paaxi ra.»

281sa to ge yi fe birin masende, pama
naxa kaaba a xa xaranyi ma, 29 barima a
mu nu luxi alo e xa seriye karamoxoe. A
tan nu woyenma mange senbe nan na.

Isa kune kanyi rayalanfe
(Maraki 1:40-45, Luki 5:12-14)

Isa to goro geya fari, nama gbegbe
8 naxa bira a foxo ra. 2Kune kanyi nde
naxa a maso Isa ra, a suyidi a be, a a
fala a be, «N Marigi, xa i tin, i noma n
naseniyende.» 3Isa naxa a belexe itala, a
a sa kune kanyi ma, a a fala a be, «N tinxi.
Findi mixi seniyenxi ra.» Kune fure naxa
ba a ma keren na. 4 Isa man naxa a masen
a be, «I naxa yi fe fala mixi yo be. Siga i
sa i yete dentege serexedube be, i serexe
ba alo Annabi Munsa a yamarixi ki naxe.
Na findima seedenoxoya nan na e be.»

Soori xunmati xa danxaniya
(Luki 7:1-10)

SIsa to so Kaperenamu, soori mixi
keme xunmati naxa fa a yire, a a
maxandi, ©«Marigi, n ma walike saxi
banxi, a bara namata, a paxankataxi ki
fanyi ra.» 7Isa naxa a fala a be, «N xa
siga, n xa sa a rayalan.» 8 Soori mixi keme
xunmati naxa a yaabi, «Marigi, na binye
mu nanyiraitan xa so n ma banxi

kui. I xa yaamari gbansan nan fi, n ma
konyi yalanma ne. °N a kolon barima n
fan na mange ndee nan xa yaamari bun
ma, sdori ndee man na n fan yi, naxee na
n ma yaamari bun ma. N na a fala soori
nde be, Siga,» a sigama ne. N na a fala,
Fa, a fama ne. N na n ma konyi nde ya-
mari, <Yi fe raba,» a a rabama ne.»

10Tsa to na soori xa masenyi me, a naxa
kaaba, a fa a fala a foxirabiree be, «N
xa nondi fala wo be, n mu yi danxaniya
mooli toxi Isirayila boxi dede. 11N xa a
fala wo be, mixi gbegbe fama ne keli so-
getede nun sogegorode biri, e e dege e
nun Iburahima, Isiyaga, nun Yaxuba Ala
xa mangeya niini bun ma. 12 Kon> mange
xa die tan wolima ne tande dimi kui, wa
nun pinyi raxinyi na dennaxe.» 13Na te-
mui Isa naxa a fala soori mixi keme xun-
mati be, «Siga, a xa raba i be alo i laxi a
ra ki naxe.» Na waxati kerenyi yati, soori
xa konyi naxa yalan.

Isa mixi gbegbe rayalanfe
(Maraki 1:21-34, Luki 4:31-41)

14Na dangi xanbi, Isa naxa siga Piyeri
xonyi. A naxa Piyeri bitanyi ginema to,
a saxi, a fate wolenxi ki fanyi. 1°Isa to a
belexe suxu, fure naxa a benin keren na.
A naxa Kkeli, a fa kuri so e be.

16Nunmare temui, e naxa fa mixi
gbegbe ra Isa xon ma ninne nu naxee
foxo ra. A naxa pinnee keri a xa woyenyi
ra, a furemae birin nayalan. 17 Na kui,
Annabi Esayi xa masenyi naxa kamali,
naxan sebexi,
«A naxa won ma toore ba won ma,
a won ma furee doxd a xun.»

Birafe Isa foxo ra
(Luki 9:57-62)

181sa to pama gbegbe to a rabilinyi, a
naxa a foxirabiree yamari e xa baa igiri.
19 Seriye karamoxo nde naxa a maso Isa
ra, a a fala a be, «Karamoxo, i siga dede,
n na i f>xo ra.» 20Isa naxa a yaabi,

«Xulumase xima a yili kui.

Xoni xima a tee kui.

Kono dede mu na Adama xa Di be a a
xunyi sama dennaxe.»

21 A foxirabire nde fan naxa a fala a be,

«Marigi, a lu n xa siga n baba ragatade

sinden.» 22 Konp Isa naxa a yaabi, «Bira n

foxo ra. A lu faxamixie xa e xa faxamixie

ragata.»

Isa foye belebele raxarafe
(Maraki 4:35-41, Luki 8:22-25)

23[sa naxa baki kunkui kui, a
foxirabiree naxa bira a foxo ra. 24Foye
belebele naxa keli baa ma, moronyi
nu fa sa kunkui kui. Kono Isa tan nu
na xife. 25A foxirabiree naxa fa a
raxunu, e a fala a be, «Marigi, won
nakisi, won faxafe ne yi kil» 26 A naxa
e yaabi, «<Wo gaaxuxi munfe ra? Wo
xa danxaniya xurun!» A naxa keli, a
foye nun baa yamari, baa naxa xinbeli
yen! 27 A foxirabiree naxa kaaba, e e
bore maxorin, «Mixi mooli mundun
lanxi yi ma? Hali foye nun baa, e a xui
rabatuma.»

Ninne kanyi rayalanfe
(Maraki 5:1-20, Luki 8:26-39)

28 E to naakiri li Gadara boxi ma, mixi
firin naxa mini gaburi longori ra pinnee
nu naxee f>xo ra, e sa Isa ralan. E nu ma-
gaaxu ki fanyi, mixi yo pan mu nu noma
dangide na biri. 29 F naxa sonxo, «Ala xa
Di, i waxi munse xon ma muxu be? I faxi
be muxu paxankatade ne beenun a loxoe
xa a 1i?» 30 Xose gali nu na e demadonfe
na longori. 3! Ninnee naxa Isa mayandi,
«Xa i sa muxu keri, muxu raso yi xase
gali.» 32Isa naxa a fala e be, «<Wo siga.»
E naxa mini na xeme firinyie, e so na
xosee i. Xose gali birin naxa goro e gi ra
tentenyi ra, e sa sin baa ma, e madula.
33 Naxee nu na xosee demadonfe, e naxa
e gi. E to so taa kui, e naxa dentege sa
fe ma naxan dangixi, e a fala taakae be

ninnee gbilenxi na xeme firin foxo ra ki
naxe. 34 Na temui taa birin naxa mini Isa
ralande. E to a to, e naxa a mayandi a xa
keli e xa boxi ma.

Namate rayalanfe
(Maraki 2:1-12, Luki 5:17-26)

Isa to baki kunkui kui, a naxa baa
9 igiri, a so a xonyi taa kui. 2Mixi ndee
naxa fa namate nde ra Isa xon ma, a
saxi dagi ma. Isa to e xa danxaniya to,
a naxa a fala namate be, «N ma di, li-
maniya tongo, i xa yunubie bara xafari.»
3Na kui, seriye karamoxo ndee naxa a
fala e bonpe ma, «Yi xeme na Ala rasotofe
ne yi ki.» 4Kond Isa to nu e xa majnox-
unyi kolon, a naxa a masen e be, «Munfe
ra manoxunyi kobie na wo bope ma?
5Woyenyi mundun sooneya, a falafe d xa
yunubie bara xafari, ka a falafe Keli, i
xa i nersy? ® N xa a masen wo be a Adama
xa Di noma yunubi xafaride dunipa ma.»
Isa naxa a masen namate be, «Keli, i xa
i xa dagi tongo, i xa siga i xonyi.» 7 Na-
mate naxa keli, a siga a xonyi. 8 Nama to
na to, e naxa gaaxu, e nu fa Ala matoxo,
naxan na senbe mooli fixi adamadie ma.

Matiyu birafe Isa foxo ra
(Maraki 2:13-17, Luki 5:27-32)

9Isa to keli na, a naxa xeme nde to
naxan xili Matiyu, a doxoxi duuti max-
ilide. Isa naxa a fala a be, «Bira n foxo
ra.» Matiyu naxa keli, a bira a foxo ra.

10L5x> nde Isa nun a foxirabiree nu na
e degefe Matiyu xonyi. Duuti maxilie nun
yunubitoe gbegbe naxa fa, e birin naxa e
dege folo yire keren. ! Farisenie to na to,
e naxa Isa foxirabiree maxorin, «Munfe
ra wo karamoxd nun duuti maxilie nun
yunubitoee e degema yire keren?» 12Isa
to na me, a naxa a fala, «Mixi yalanxi
hayi mu na seriba ma. Furema nan hayi
na seriba ma. 13 Wo siga, wo sa fahaamui
sotd yi masenyi ma, Hinne rafan n ma

dangife serexe ra» N mu faxi tinxintoee
xa xilide. N faxi yunubitoee nan xilide.»

Isa maxorinfe sunyi ma
(Maraki 2:18-22, Luki 5:33-39)

14Na temui Annabi Yaya foxirabiree
naxa fa Isa yire, e a maxorin, «Munfe
ra muxu tan nun Farisenie sunyi sux-
uma, konpd i foxirabiree tan mu sunma?»
15]sa naxa e yaabi, «Ginefenyi xa fu-
tixiri xulunyi, a booree noma sunnunde
a na e fe ma temui naxe? Loxoe fama,
ginefenyi bama ne e yi ra. Na waxati tan,
e sunyi suxuma ne. 1®Mixi yo mu dugi
fori lonpoma dugi neene ra, xa na mu a
ra na dugi neene xuntunyi nan dugi fori
ibendunma, dugi iboo dangi a singe ra.
17Mixi man mu weni neene sama lebe
fori kui, xa na mu a ra na weni neene na
funtu, weni lebe fori bulama ne, weni fili,
a sase fan kana. Weni neene sama lebe
neene nan kui, alako weni yo, weni sase
yo, e birin xa ragata a fanyi ra.»

Ginedimedi rakelife faxe ma

nun gine gbete rayalanfe
(Maraki 5:21-43, Luki 8:40-56)

18Tsa to nu na na fee masenfe e be,
mange nde naxa fa, a suyidi Isa be, a a
fala a be, «N ma di gine baxi faxade ya,
kono xa i siga, i naxa i belexe sa a ma, a
man kelima ne.» 19Isa naxa keli, e nun a
foxirabiree naxa bira na mange foxo ra.

20Na temui, gine nde naxan xa kike
wali mu nu a itima ne fu nun firin bun
ma, a naxa fa Isa xanbi ra, a a belexe din
a xa donma sanbunyi ra, 21 barimaanu a
falafe a yete ma, «Xa n no n belexe dinde
Isa xa donma gbansan na, n yalanma ne.»
221sa to a mafindi, a gine to, a naxa a
fala a be, «N ma di, limaniya, i xa danx-
aniya bara i rayalan.» Keren na, gine
naxa yalan.

231sa to so mange xonyi, a naxa pama
li naa, e sonxofe, xule femae fan bara

fa non yire. A naxa a fala e be, 24«Wo
siga, barima yi ginedimedi mu faxaxi.
A na xife ne.» E naxa yo a ma, e a
mayele. 25A to pama ramini tande, a
naxa so banxi kui. A naxa ginedimedi
belexe suxu, ginedimedi naxa keli. 26 Na
xibaaru naxa yensen na yire birin na.

Isa donxui firin nayalanfe

271sa to keli menni, donxui firin naxa
bira a foxo ra, e nu e xui ite a be,
«Dawuda xa Di, kinikini muxu mal!»
2871sa to so banxi, donxuie naxa e maso
a ra. A naxa e maxorin, «Wo laxi ara a
n noma wo rayalande?» E naxa a yaabi,
«Iyo, Marigi.» 29Tsa naxa a belexee sa e
ya ma, a a fala e be, «Wo waxonfe xa
raba wo be alo wo laxi a ra ki naxe.» 30F
yae naxa rabi keren na. Isa naxa a mat-
intin e ra a xoroxoe ra, «Mixi yo naxa yi
fe kolon.» 31 Kono e to mini, e naxa siga
Isa xa fe fala ra na boxi yire birin.

Boboe rayalanfe
(Luki 11:14-15)

32Tsa nun a foxirabiree to nu kelife
naa, mixi nde naxa fa xeme nde ra a
xon ma pinne nu bara naxan findi boboe
ra. 33Isa to na pinne keri, boboe naxa
woyen. Nama naxa kaaba, e a fala, «Yi fe
mooli singe mu nu to Isirayila boxi ma.»
34Kono Farisenie tan naxa a fala, «A nin-
nee kerima pinne mange nan saabui ra.»

Isa kinikinife pama ma
(Maraki 6:6, 6:34, Luki 8:1)

35Isa naxa taae birin ipere, a xungbe
nun a xuri. A nu mixie xaranma e
xa salidee kui, a nu e kawandi Ala
xa mangeya xa xibaaru fanyi ra, a nu
furema mooli birin nayalan. 3°A nu
Jnama toma temui naxe, a nu kinikinima
e ma, barima senbe nun limaniya birin
nu baxi e yi. E nu luxi ne alo yexee naxee
makantama mu na. 37 Na kui, a naxa a
fala a foxirabiree be, «Xe xaba wali bele-

bele nan na, kono walikee tan xurun.
38 Wo xe kanyi maxandi alako a xa wa-
likee rasanba a xa xe xabade.»

Isa xa xeera fu nun firinyie
(Maraki 3:13-19, Luki 6:12-16)

Isa naxa a foxirabire fu nun
]. O firinyie xili, a no¢ so e yi ra alako
e xa nd ninnee keride mixie foxo ra, e
man xa nd furema mooli birin nayalande.
2Na xeera fu nun firinyi xilie nan ya: a
singe, Simon, naxan man xili Piyeri, nun
a xunya Andire, Sebede xa di Yaki, nun
a xunya Yaya, 3Filipu nun Barotolome,
Tomasi nun Matiyu duuti maxili, Alifa
xa di Yaki nun Tadayo, 4Simon naxan
xili Seloti, nun Yudasi Isikariyoti naxan
Isa yanfa.

Isa a xa xeera fu nun firinyie xeefe
(Maraki 6:7-13, Luki 9:1-6)

5Isa naxa yi xeme fu nun firinyie xee
yi yaamari ra: «<Wo naxa siga mixie
yire Yuwifie mu naxee ra, wo naxa so
Samarikae xa taae kui. ® Wo xa siga Isir-
ayilakae nan xon, naxee luxi alo yexee
loexie. 7 Wo xa kawandi ti kira xon a Ala
xa mangeya niini bara makore. 8Wo xa
furemae rayalan, wo xa faxamixie rakeli,
wo xa kune kanyie raseniyen, wo xa nin-
nee keri. Wo kixi ne, wo mu sese fi. Wo
fan xa mixi ki na ki. Wo naxa xeema,
gbeti, xa na mu a ra kobiri xanin wo
xun ma. 19 Wo man naxa gbonfoe, donma
firin nde, sankiri, xa na mu a ra xuli
xanin wo xun ma. A lanma baloe xa fi
walike ma.»

11 «<Wo na so taa naxan kui, wo xa mixi
fanyi nde fen naxan wo yigiyama, wo
lu naa han wo siga taa gbete. 12Wo na
so mixie xonyi, wo xa e xeebu. 13Xa na
foxoe mixie fan, Ala xa wo xa duba suxu
e xa fe ra. Kono xa naakae mu fan, Ala
naxa na duba suxu. 14Xa mixie mu tin
wo rasenede, xa na mu a ra e tondi e tuli

matide wo xa masenyi ra, wo ne kelima
na banxi xa na mu a ra na taa kui, wo
xa menni bende rakonkon wo sanyie ra.
15N xa nondi fala wo be, kiiti sa loxoe,
kiiti fanma Sodoma nun Gomora taakae
ra dangife na taa mixie ra.»

Isa foxirabiree fama paxankatade

(Maraki 13:9-13, Luki
12:11-12, 21:12-19)

16 <Wo wo tuli mati, n na wo xeefe ne
alo yexee naxee soma wula baree tagi. Na
kui, wo xa koota alo yere, wo yuge xa
fan alo turunna xoni. 17 Wo xa wo yete
matanga mixie ma, barima e wo soma
ne kiitisae yi ra, e wo bonboma ne sebere
ra e xa salidee kui, !8e wo xaninma ne
gominae nun mangee yire n ma fe ra. Na
kui, wo findima ne n ma seedee ra e tan
be, a nun si gbetee be. 19 E na wo so nee yi
ra, wo naxa kontofili wo xa masenyi xa fe
ra, wo naxan falama nun wo a falama ki
naxe, barima na birin fima ne wo ma na
waxati yati. 20 Wo tan xa mu wayenma,
wo Baba Ala Xaxili nan woyenma wo
saabui ra.»

21 (Mixi fama a ngaxakerenyi yanfade,
a a sa mixie belexe, e xa a faxa. Babe fan
na mooli niyama a xa di ra, die fan ke-
lima ne e barimae xili ma, e xa e faxa.
22 Mixi birin fama wo xonde n xili xa fe
ra, kono naxan na wakili han a raponyi,
na kanyi kisima ne. 23 Xa e wo paxankata
yire nde, wo xa wo gi, wo siga taa gbete.
N xa nondi fala wo be, wo mu gema Isir-
ayila taa birin iperede a fa lu Adama xa
Di mu fa.»

24 (Taalibi mu dangima a karamoxo ra,
konyi fan mu dangima a marigi ra. 25A
lanma taalibi xa lu alo a karamoxo, konyi
fan xa lu alo a marigi. Xa foxoe xunyi xili
fala pinne Belesebulu, e naxan falama a
xa foxoe mixie xun ma, a pan dangima
na ra.»

Gaaxufe Ala ya ra
(Maraki 8:38, Luki 9:26, 12:2-9)

26 <Wo naxa gaaxu mixie ya ra, barima
fefe noxunxi mu na naxan mu fama
makenende, gundo yo mu na naxan mu
fama kolonde. 27N naxan falama wo
be koe ra, wo xa na masen yanyi ra.
Wo naxan mema makoyikoyi ra, wo xa
dunipa birin nakolon a ra. 22 Wo naxa
gaaxu mixie ya ra naxee noma mixi fate
bende nan tun faxade, a fa li e mu noma
wo nii tan masotode. Wo xa gaaxu Ala
nan ya ra, naxan noma fate bende nun
nii sontode yahannama. 2° Turunna firin
xa mu sarama batanka keren na? Kond
hali xoni di keren mu birama boxi ma xa
wo Baba Ala sago mu a ra. 30 Wo xunsexe
yati kontixi. 31 Na kui, wo naxa gaaxu,
barima wo tide gbo dangi turunna xoni
gali ra.»

32(Mixi yo naxan n kolonma a Ma-
rigi ra adamadie ya xori, n fan na
kanyi kolonma n Baba ya xori ariyanna.
33 Kono naxan na tondi n kolonde a Ma-
rigi ra adamadie ya ma, n fan tondima
ne na kanyi rakolonde n Baba ra naxan
na ariyanna.»

Isa foxirabiree nun toore

(Luki 12:51-53, 14:26-27,
9:23-24, Maraki 8:34-35)

34 «(Wo naxa a manoxun a n faxi bopesa
nan na dunipa. N mu faxi bonesa xa ra,
n faxi santidegema nan na. 3°N faxi fa-
tanyi nan na di xeme nun a baba tagi, di
gine nun a nga tagi, mamadi nun a mama
tagi. 36 Mixi ngaxakerenyie nan findima
a yaxuie ra. 37 Mixi naxan a baba nun a
nga xanuma dangife n tan na, na kanyi
mu daxa a xa lu n seeti ma. Mixi naxan a
xa di xanuma dangife n tan na, na kanyi
mu daxa a xa lu n seeti ma. 3% Xa mixi
naxan mu tin toore nun faxe ra, a mu bira
n £5xo ra, na kanyi mu daxa a xa lu n seeti
ma. 39 Mixi naxan wama a yete rakisife,

na kanyi Ioema ne. Naxan a yete raloema
n tan ma fe ra, na kanyi kisima ne.»

Isa foxirabiree rasenefe

(Maraki 9:37,41, Luki
9:48, 10:16, Yaya 13:20)

40 (Mixi naxan na wo rasene, a n tan
nan nasenexi. Mixi naxan na n nasene,
a n xeema nan nasenexi. 4! Mixi naxan
na naminonme rasene a xa naminonmena
ma, a baraayi sotoma ne ald> naminponme.
Mixi naxan na tinxintde rasene a xa
tinxinyi ma, a baraayi sotoma ne alo tinx-
intoe. 42Mixi naxan na hali ye xinbeli
pooti ya keren fi yi mixi xuri keren ma a
to findixi n foxirabire ra, n xa nondi fala
wo be, na kanyi mu ganma a baraayi ra
muku.»

Annabi Yaya xa maxorinyi
(Luki 7:18-35)

1 1 Isa to ge yi yaamarie fide a
foxirabire fu nun firinyie ma, a

naxa keli menni, a siga Yuwifie xa taae
alako a xa mixie xaran, a e kawandi.

2Annabi Yaya to Isa Ala xa Mixi
Sugandixi xa fe me geeli kui, a naxa a
foxirabire ndee xee Isa ma. 3E naxa a
maxorin, «I findixi Ala xa Mixi Sugandixi
nan na naxan lanma a xa fa, ka muxu
xa mixi gbete nan mame?» #Isa naxa e
yaabi, «Wo fe naxan mexi nun wo fe
naxan toxi, wo sa na dentege sa Yaya
be. > Donxuie se toma, namatee nerema,
kune kanyie yalanma, tulixorie fe mema,
faxamixie kelima, fuxarilae kawandima
xibaaru fanyi ra. ®Seewe na mixi be
naxan mu sitkema n ma fe ra.»

7 Annabi Yaya foxirabiree to siga, Isa
naxa pama maxorin Yaya xa fe ma, «Wo
siga munse matode wula i? Kale, foye
naxan namaxama? 8Xa na mu a ra, wo
siga munse matode? Dugi tofanyi kanyi?
Dugi tofanyi kanyie toma mange banxie
nan kui. “Wo fa siga munse matode?
Namiponme? Iyo, n xa a fala wo be, a

nan dangi namiponme ra. 1°A tan nan
xa fe sebexi Kitaabui kui, (N fama n ma
xeera rasanbade i ya ra alako a xa kira
yailan i bes 1IN xa nondi fala wo be,
gine yo mu di bari naxan dangi Yaya
Xunxa ra. Kondo n man xa a fala wo
be, mixi naxan na Ala xa mangeya ni-
ini bun ma, a xurun kiyoki, a fan dangi
Yaya ra. 12Kabi Yaya Xunxa xa waxati
han to, Ala xa mangeya senbe nan tun
sotoma. Senbemae nan luma a niini bun
ma. 13 Namiponmee birin nun Tawureta
Munsa bara Ala xa mangeya niini xa fe
fala han Annabi Yaya waxati. 14 Xa wo
tinma nondi ra, wo xa a kolon Kitaabui
to a fala a Annabi Eliya gbilenma fa ra,
a nu Yaya nan ma fe falafe. 15 Xa wo tuli
fe mema, wo xa wo tuli mati yi masenyi
ra.»

16 <N noma to mixie misaalide munse
ra? E maniyaxi dimedie nan na naxee
doxoxi taa kui, e nu a fala e booree be,
17 Muxu bara xule fe wo be,
kons wo mu fare boronxi.

Muxu bara non beeti ba,
kond wo mu sunnunxi.»

18 «Annabi Yaya to nu sunma, e naxa
a fala a xa fe ra, (Ninne na a foxo ra.
19 Adama xa Di to fa, a tan mu tondi
sigade xulunyi yire. Na kui, e bara a
fala, Furi paaxi siisila mato! E nun duuti
maxilie nun yunubitoge nan a ral> Kond
xaxilimaya kolonma a kewali nan ma.»

Taa danxaniyataree xa gbaloe
(Matiyu 10:15, Luki 10:12-15)

20Na temui Isa naxa xon> mixie ma
naxee nu sabatixi taae kui a kaabanako
gbegbe rabaxi dennaxe, barima e mu tu-
ubi. 21«Gbaloe na wo be, Korasinkae!
Gbaloe na wo fan be, Betesayidakae!
Kaabanako naxee raba wo tagi, xa nee
sa raba Tire nun Sidon ne nu, a a lima
e tan bara tuubi nu a rakuya, e sunnun
donma ragoro e ma, e te xube maso e ma
exa tuubi tonxumara. 22 Nananaranxa

a fala wo be, kiiti sa loxoe xoroxoma wo
tan ma dangi Tirekae nun Sidonkae ra.
231 tan Kaperenamu go, i noxo a ma a i
tema han ariyanna kui? Ade, i ragoroma
ne han yahannama, barima kaabanako
naxee raba i tagi, xa nee sa raba Sodoma
ne nu, a a lima na taa mu sontoma nu.
24Na nan a ra, n xa a fala wo be, ki-
itisa loxoe xoroxoma wo tan ma dangi
Sodomakae ra.»

Fafe Isa ma
(Luki 10:21-22)

25Na temui Isa naxa a fala, «Baba Ala,
koore nun boxi Marigi, n bara i tantu i
to yi fee noxunxi lonnilae nun xaxilimae
ma, i e masen dimedie be. 26Iyo, n Baba,
n bara i tantu barima i kenen fe nan ya.»

27 (N Baba bara fe birin taxu n na. Mixi
yo mu Ala xa Di kolon, fo Baba Ala.
Mixi yo mu Baba Ala kolon, fo Ala xa
Di, a nun Di nu tin a masende naxan
be. 28 Wo fa n ma, wo tan naxee taganxi,
kote binye naxee xun, n xa malabui fi wo
ma. 22Wo xa n ma karafoe nan nagoro
wo kon ma, wo xa findi n ma taalibie ra,
barima n bone beexi, a mu tema. Na kui,
wo bone malabui sotoma ne, 30 barima n
karafoe naxan nagoroma wo kon, a mu
x2r2x2, n kote naxan doxoma wo xun, a
mu binya.»

Malabu loxoe xa seriye
(Maraki 2:23-28, Luki 6:1-11)

Na waxati, malabu loxoe ma, Isa
1 2 nu perefe xee tagi. Kaame to nu a
foxirabiree suxuxi, e naxa mengi tonsoe
ndee ba, e xa e don. 2Farisenie to na to, e
naxa woyen Isa be, «A mato, i foxirabiree
na malabu Ioxoe seriye matandife.» 3 A
naxa e yaabi, «Wo mu nu a xaran
Dawuda naxan naba kaame to a suxu,
a tan nun naxee nu na a foxo ra? ‘A
so ne Ala xa banxi kui, a taami don
naxan fixi Ala ma, hali a to mu daxa
a tan nun a foxirabiree xa na don, fo

serexedubge. ®Wo man mu nu a xaran
Tawureta Munsa kui, a serexedubee wal-
ima malabu Ioxoe horomobanxi kui, kona
e mu yunubi sotoma na kui? ® N xa a fala
wo be, naxan na wo yire be, a tide gbo
horomobanxi be. 7 Xa wo fahaamui sotoxi
sebeli ma nu, naxan a masenxi, Hinne
rafan n ma dangife serexe ra,, wo mu
tinxintoee toonegema nu. 8 Adama xa Di
nan na malabu loxoe marigi ra.»

91sa to keli menni, a naxa so e xa salide
kui. 19A naxa xeme nde li naa, naxan
belexe tuuxi a ma. E naxa Isa maxorin,
«A daxa mixi xa furema rayalan mal-
abu Ioxoe?» E nu katafe ne e xa no Isa
kalamude. !!Isa naxa e yaabi, «Xa wo
xa yexee nde sin yili kui malabu loxoe
ma, nde na wo ya ma naxan tondima a
ratede? 12Adama tide gbo dangi yexee
ra pon! Na nan a ra, fe fanyi rabafe
daxa malabu loxoe ma.» 13 Na kui, a naxa
a fala belexe tuuxi kanyi be, «I belexe
itala.» A naxa a itala, a naxa yalan alo a
belexe boore. 14 Kono Farisenie to mini, e
naxa e malan, e xa sa kira fen Isa faxafe
ma.

Isa, Ala xa walike sugandixi

15Tsa to na kolon, a naxa keli naa.
Mixi gbegbe naxa bira a foxo ra. A naxa
furema birin nayalan, 1°a naxa e raton
e naxa a xa fe fala mixie be. 17 Na kui,
Annabi Esayi xa masenyi naxa kamali, a
to a masen,
18 (N ma walike sugandixi nan ya,
n xanuntenyi naxan nafanxi n bope ma.
N nan n Xaxili ragoroma ne a ma,
a fan tinxinyi masen sie be.
19 A mu sonxoe ratema,
a mu gbelegbelema,
mixi yo mu a xui itexi mema taa kui.
20 A mu kale konkoronxi girama,
a mu lanpui dexe xuri raxubenma,
han a tinxinyi xunnakelima temui naxe.
21 Si birin e xaxili tima ne a xili ra.»

Xaxili Seniyenxi matandife

(Maraki 3:20-27, 7:16-17,
Luki 11:14-23, 6:44-45)

22 Mixi nde naxa fa xeme nde ra Isa xon
ninne nu bara naxan findi donxui nun
boboe ra. Isa naxa a rayalan, a ya naxa se
to, a tuli naxa fe me. 22 Nama birin naxa
kaaba, e nu e bore maxorin, «Dawuda
xa Di xa mu yi ra?» 24 Farisenie to e xui
me, e naxa a fala, «Yi xeme ninne ker-
ima pinne mange Belesebulu nan saabui
ra.» 25Isa to e xaxili ma fe kolon, a naxa
a masen e be, Namane yo a yete gere
lantareya kui, na pamane xun nakanama
ne feo! Taa fan, xa na mu a ra den-
baya, xa e e yete gere lantareya kui, e mu
xanma. 26 Xa Sentane Sentane keri, anaa
yete nan gerefe. A xa mangeya fa xanma
di? 27 Xa n tan pinnee kerima Belesebulu
nan saabui ra, wo tan xa mixie e kerima
nde saabui ra? Na kui e tan nan yati wo
makiitima. 22 Kon> xa n tan pinnee ker-
ima Ala Xaxili nan saabui ra, na nan na
ki Ala xa mangeya niini yati nan bara wo
li. 29Mixi noma sode senbema xa banxi
kui, a a harige ba a yi ra, xa a mu a xiri
sinden? Kond xa mixi banxi kanyi xiri, a
noma ne a harige birin mupade.»

30 «Mixi naxan mu birama n foxo ra, a
tixi n kanke ne. Naxan mu n malima mixi
malande, a na mixie rayensenfe ne. 31 Na
nan a toxi, n xa a fala wo be, adamadie
xa yunubie nun marasodtdee birin noma
ne xafaride, kono Ala Xaxili rasotofe tan
mu xafarima mixi be muku. 32Mixi na
Adama xa Di rasoto, na yunubi noma ne
xafaride a kanyi be. Kond mixi na Ala
Xaxili Seniyenxi rasoto, na yunubi mu
noma xafaride na kanyi be dunipa, a mu
noma xafaride aligiyama.»

33 (Xa sansi findi a fanyi nan na, a bogi
fanyi nan naminima. Xa sansi findi a
kobi nan na, a bogi kobi nan naminima.
Sansi kolonma a bogi nan ma. 34 Wo tan
boximase bonsdoe, wo mu noma woyen



Matiyu 12:35

fanyi falade, barima wo bonpe kobi. Mixi
bone rafexi naxan na, na nan minima a
de i. 35Fe fanyi to ragataxi mixi fanyi
bone kui, a fe fanyi nan naminima. Fe
kobi to ragataxi mixi kobi bone kui, a
fe kobi nan naminima. 36N xa a fala wo
be, kiitisa loxoe, adamadie dentege sama
ne woyen kobi birin ma naxee mini e de
i. 371 woyenyi naxan falama dunineigiri
kui, na nan kiiti fanma i ra, na nan kiiti
kanama i ra.»

Annabi Yunusa xa tonxuma

(Matiyu 16:1-4, Maraki
8:11-12, Luki 11:29-32)

38Na xanbi, seriye karamoxoe nun
Farisenie naxa woyenyi tongo, e a fala
Isa be, «kKaramoxo, muxu wama i xa kaa-
banako nde tofe, a xa findi tonxuma ra
muxu be.» 39 Isa naxa e yaabi, «To mixie
kobi, e bara gbilen Ala foxo ra. E wama
tonxuma makaabaxi tofe, kono tonxuma
yo mu fima e ma bafe Annabi Yunusa xa
tonxuma ra. 40 Annabi Yunusa xi saxan,
koe saxan nadangi yexe xungbe furi kui
ki naxe, Adama xa Di fan xi saxan, koe
saxan nadangima na ki ne boxi bun ma.
41 Kiiti loxoe, Ninewekae tima ne e nun
to mixie, e seedenoxoya ba wo xili ma,
barima e tan tuubi ne Annabi Yunusa xa
kawandi saabui ra, a fa li naxan na wo
yire yi ki be, a tide gbo Annabi Yunusa
be. 42Kiiti loxoe, Seeba mange gine fan
tima ne e nun to mixie, a seedenoxoya
ba wo xili ma, barima a tan fa ne kelife
yire makuye Sulemani xa lonni ramede,
a fa li naxan na wo yire yi ki be, a tide
gbo Sulemani be.»

Ninne gbilenfe a lingira fori
(Luki 11:24-26)

43(Ninne na gbilen mixi foxo ra, a
sigama yire maxare ne lingira gbete
fende, kono a mu a toma. *4Na temui a a
falama a yete be, (N xa gbilen n ma banxi
kui n kelixi dennaxe.> A na gbilen menni

a a lima ne na banxi makoxi, a raxun-
maxi a fanyi ra, pinne gbete yo mu na.
45Na temui, a sigama ne a sa fa pinne
solofere gbetee ra naxee paaxu a be, e
birin so na banxi kui, e sabati naa. Na
kui, na mixi xa fe paaxuma ne dangife
a singe ra. Na nan mooli rabama to mixi
kobie be.»

Isa nga nun a xunyae
(Maraki 3:31-35, Luki 8:19-21)

46 Beenun Isa xa ge woyende pama be,
a nga nun a xunya xememae naxa fa, e
ti tande, e nun Isa xa de masara. 47 Mixi
nde naxa a fala a be, «I nga nun i xun-
yae na tande, e wama wo xa de masara.»
48Kono Isa naxa na kanyi yaabi, «Nde
findixi nga ra? Nde findixi n xunyae
ra?» 49Na temui Isa naxa a belexe ti a
foxirabiree ma, a a masen, «A mato, n
nga nun n xunyae nan ya. >0Mixi yo
naxan n Baba sago rabama naxan na
ariyanna, na kanyi nan findixi n xunya
Xemema, n maagine, nun n nga ra.»

Xe rawali xa taali
(Maraki 4:1-20, Luki 8:4-15)

Na Ioxoe, Isa naxa mini banxi, a
]. 3 sa doxo baa de ra. 2Nama gbegbe
to malan a yire, a naxa sa dox> kunkui
kui, pama naxa lu baa de ra. 3 A naxa fe
wuyaxi masen e be taalie ra.

A naxa a masen, «<Wo wo tuli
mati. Xe rawali nde nan mini sansi
xori garansande. 4A to nu sansi xori
garansanma, xori ndee naxa bira sankira
xon, xanie naxa fa, e e don gbiki. > Xori
ndee fan naxa bira geme yire, bende mu
gbo dennaxe. Nee naxa bula mafuren
na, barima na bende mu tilin. ®Kond
soge to Xomo, na sansie naxa ragan, e
xara gben, barima sanke mu nu na e be.
7Sansi xori ndee fan naxa bira tunbe
kunsie tagi. Tunbe kunsie naxa gbo,
e sansie ixeten, e e kana. 8Sansi xori
ndee fan naxa bira bende fanyi ma. Na

xorie tan, e keren keren birin naxa sansi
tonsoe ramini, ndee naxa xori keme
ramini, ndee xori tongo senni, ndee xori
tongo saxan. °Xa wo tuli fe mema, wo
wo tuli mati yi masenyi ra.»

101sa foxirabiree naxa e maso ara, e a
maxorin, «Munfe ra i woyenma pama be
taali ra?» 11Isa naxa e yaabi, «Ala bara
fahaamui fi wo ma wo xa a xa mangeya
niini gundo kolon, kond na fahaamui mu
fixi mixi gbetee tan ma. 12Mixi fahaa-
muxi xa fahaamui xun masama, kono
mixi fahaamutare, hali a naxan manoxun
a gbe ra, na fama bade a yi ra. 13Na nan
a toxi n woyenma mixie be taali woyenyi
ra, barima e ya se toma, kond e mu a
igbema, e tuli fe mema, kond e mu a
fahaamuma. 14 Na kui, Annabi Esayi xa
masenyi bara rakamali e xa fe ra, naxan
a masenxi,

(Wo fe mema,

kono wo mu a fahaamuma.

Wo fe toma,

kon> wo mu a igbema.

15Yi pama bope bara xoroxo.

E bara e tuli dese, e bara e ya raxi,

alako e ya naxa fa fe igbe, e tuli naxa fa
fe me,

e bonee naxa fa fe kolon,

e naxa fa e ya rafindi n ma n xa e
rayalan.»»

16 «Konoy pelexinyi na wo tan be,
barima wo yae se igbema, wo tulie
fe mema. 17N xa nondi fala wo be,
naminonme nun tinxintoe gbegbe bara
wa e xa fee to wo naxee tofe, konoemu e
to. E bara wa e xa fee me wo naxee mefe,
kono e mu e me.»

18«Wo wo tuli mati, wo xa fahaa-
mui sotd xesa xa taali ma. 19Mixi na
Ala xa mangeya niini xa masenyi me,
a mu a fahaamu, Sentane fama ne na
masenyi bade a bope ma. Na kanyi mis-
aalixi sansi xori nan na naxan biraxi kira
xon ma. 20Sansi xori naxee bira geme
yire, nee misaalixi mixi nan na naxan

Ala xa masenyi mema, a a suxu ma-
furen seewe ra. 21 Kono sanke to mu na a
be, a xa danxaniya mu buma. Toore nun
naxankate na a li Ala xa masenyi xa fe
ra, a gbilenma Ala xa fe foxo ra keren
na. 22 Sansi xori naxan bira tunbe kunsie
tagi, na misaalixi mixi nan na naxan Ala
xa masenyi mema, kono yi duninpa konto-
fili nun naafuli xoli a suxu han a Ala xa
masenyi benin. Na kui, Ala xa masenyi
mu noma a bope masarade. 23 Sansi xori
naxan bira bende fanyi tan ma, na mis-
aalixi mixi nan na naxan Ala xa masenyi
mema, a a fahaamu, a a bone masara. Na
sansi xori a bogi raminima ne, nde xori
keme ramini, nde tongo senni, nde tongo
saxan.»

Nooge paaxi xa taali

241sa naxa taali gbete masen e be, «Ala
xa mangeya luxi ne alo xeme naxan a xa
xe garansan sansi xori fanyi ra. 25Kond
mixie nu xife temui naxe, a yaxui naxa
fa, a pooge paaxi xori garansan sansi
fanyi xori longori ra, a siga. 26 Sansie to
bula, e te han e dendenyi bara mini f51o,
walikee naxa pooge naaxi fan to sansie
longori ra. 2 naxa xe kanyi maxorin,
Marigi, i mu sansi xori fanyi xa garansan
i xa xe ma? Na nooge paaxi fa kelixi min-
den?) 28 A naxa e yaabi, (N yaxui nde nan
na rabaxi.» Walikee naxa a maxorin,
wama muxu xa sa a tala?> 2°A naxa a
fala, <Ade, xa na mu a ra sansi fanyi fan
talama ne pooge paaxi fHxo ra. 30 Woxa a
lu e birin xa mo han xe xaba loxoe. Na te-
mui n a falama ne xe xabae be, wo pooge
Jnaaxi nan singe tala, wo a raxiri alako a
xa gan. Kond wo sansi fanyi tan xaba, wo
a xori ragata n ma bili kui.»

Konde xori nun lebini xa taalie
(Maraki 4:30-32, Luki 13:18-21)

311sa naxa taali gbete masen e be, «Ala
xa mangeya maniyaxi konde xori nan na,
mixi naxan si a xa daaxa. 32 A xori xu-

run sansi xori birin be, kono a na mo, a
bili xungbo boxi sansi birin be. A findima
wuri bili nan na, xonie fama e tece sade
naxan salonyie kon na.»

33Isa naxa taali gbete masen e be, «Ala
xa mangeya maniyaxi lebini nan na, gine
naxan sa farin busali tagi xun ma, na fa
farin birin nate.»

Isa nun taali woyenyie
(Maraki 4:33-34)

34Isa naxa na fe birin masen pama be
taalie ra. A pan mu nu masenyi yo tima
e be a mu a fala taali daaxi. 35Na kui,
naminonme xa masenyi naxa kamali,
«Taali woyenyie nan minima n de i.
N fee masenma ne naxee nu noxunxi kabi
dunipa daa temui.»

Isa pooge naaxi xa taali tagi rabafe

36Na temui, Isa naxa keli pama xun
ma, a so banxi. A foxirabirece naxa e
makore a ra, e a fala a be, ¢Nooge paaxi
xa taali tagi raba muxu be.» 37 A naxa e
yaabi, «Naxan sansi fanyi garansanma,
na misaalixi Adama xa Di nan na. 38 Xe
misaalixi dunipa nan na. Sansi fanyi mis-
aalixi mixie nan na, naxee na Ala xa
mangeya niini bun ma. Nooge naaxi mis-
aalixi Sentane xa die nan na. 3° Yaxui
naxan jooge xori garansan, a misaal-
ixi Ibulisa nan na. Xe xabe misaalixi
dunipa ranponyi nan na. Xe xabae misaal-
ixi malekee nan na. 40 Na pooge paaxi ta-
lama ki naxe, a woli te i, dunipa raponyi
fan luma na ki ne. 4! Adama xa Di fama
a xa malekee xeede, e mixi ratantanyie
nun mixi kobie ba mixi gbetee ya ma,
naxee na Ala xa mangeya niini bun ma.
42E e wolima ne te mankane x2ora, wa
nun nin maxinyi na dennaxe. 43Na te-
mui tinxintoee tan yanbama ne alo soge
e Baba xa mangeya niini bun ma. Xa wo
tuli fe mema, wo wo tuli mati yi masenyi
ra.»

Harige xungbe xa taalie

44 «Ala xa mangeya man luxi ne al>
naafuli xungbe naxan nu noxunxi xe ma.
Mixi nde to mini a ma, a naxa gbilen a
noxun na, a siga nelexinyi kui. A naxa a
sotose birin mati a fa na xe sara.»

45 «Ala xa mangeya man luxi ne al>
yule naxan diyaman tofanyi fenfe. 46 A
to diyaman hagige keren to, a naxa sa a
sotose birin mati, a fa na diyaman sara.»

Yele xa taali

47 «Ala xa mangeya man luxi ne ald
yele naxan bara sa baa ma, a yexe mooli
birin suxu. 48Yele to rafe, mixie naxa
a mabendun baa de ra. E naxa doxo, e
yexee mayegeti, e a fanyie sa paanie kui,
e a paaxie wole. 49 Dunipa ranonyi luma
na ki ne. Malekee fama mixi kobie nun
mixi tinxinxie mayegetide, 30 e mixi ko-
bie woli te mankane xdora, wa nun nin
maxinyie na dennaxe.»

Lonni fori nun a neene

51Tsa naxa e maxorin, «<Wo bara na
birin fahaamu?» E naxa a yaabi, «Iyo.»
52 A naxa a masen e be, «Na nan a toxi,
seriye karamox> naxan bara fahaamui
soto Ala xa mangeya niini xa fe ma, a luxi
alo banxi kanyi naxan se neenee nun se
forie raminima a harige ya ma.»

Nasaretikae tondife lade Isa ra
(Maraki 6:1-6, Luki 4:16-30)

53Isa to ge na taalie masende, a naxa
siga, 5%a sa so a xonyi, a moxi dennaxe.
A to na mixie xaran e xa salide kui, e
de naxa ixara. E naxa e bore maxorin,
«Yi xeme yi lonni sotoxi minden? A noxi
yi kaabanako fee rabade di? 5> Kamuderi
xa di xa mu yi ki? A nga xa mu xili
Mariyama? A xunyae xa mu findi Yaki,
Yusufu, Yuda, nun Simon na? 56 A xunya
ginemae fan mu na won ya ma be? A fa

yi birin sotoxi minden?» 7 Na kui, e naxa
Xono a ma, e tondi lade a ra.

Isa naxa a masen e be, «Naminonme
binyaxi yire birin fo a xonyi, a ngaxak-
erenyie tagi.» 58 A mu kaabanako gbegbe
raba naa e xa danxaniyatarena xa fe ra.

Annabi Yaya xa faxe
(Maraki 6:14-29, Luki 9:7-9)
Na wazxati, Galile mange Herode
]. 4 naxa Isa xa fe me. A naxa a fala
a xa mixie be, 2«Yaya Xunxa nan kelixi
faxe ma. Na nan a toxi noe na a yi a xa
kaabanakoe raba.»

3 A na fala ne, barima a tan Herode nu
bara yaamari fi Yaya xa suxu, yolonxonyi
xa sa a ma, a xa sa geeli Herodiyasi xa
fe ra, a taara Filipu xa gine. 4Yaya nu
a falama Herode be, «A mu daxa i xa yi
gine tongo.» °> Herode nu wama Yaya fax-
afe ne, kond a nu gaaxuxi pama ya ra,
barima e nu laxi a ra a namiponme nan
nu Yaya ra.

6Na temui, e to nu Herode bari ne
xungbilenyi xulunyi tife, Herodiyasi xa
di gine naxa fare boron mixie be. A naxa
rafan Herode ma 7 han a naxa a kalia a
na sese maxorin a ma, a a fima ne a ma.
8 Herodiyasi xa marasi ma, a xa di naxa
a fala Herode be, «Yaya Xunxa xunyi so
n yi ra pileti ma.» 2 Mange naxa nimisa,
kono a xa marakali nun a xa xonee xa fe
ra, a naxa yaamari fi e xa Yaya xunyi
so na ginedimedi yi ra. 1A naxa mixie
xee geeli, e xa Yaya xunyi bolon a de i.
I1E naxa fa a xunyi ra pileti ma, e a so
ginedimedi yi ra. Ginedimedi fan naxa a
xanin a nga xon ma. 12Yaya foxirabiree
naxa sa a fure tongo, e sa a ragata, e naxa
sa na dentege sa Isa be.

Isa donse fife xeme
mixi wulu suuli ma
(Maraki 6:30-44, Luki 9:10-17)
13Isa to na fe me, a naxa keli menni
kunkui kui, a siga a kerenyi ma wula i.

Nama to a kolon, e fan naxa keli e xa
taae, e siga a foxo ra e sanyi ra. 14Isa to
goro kunkui kui, a naxa pama gbegbe to
naa. A naxa kinikini e ma, a e xa furemae
rayalan.

15Nunmare to so folo, Isa foxirabiree
naxa e maso a ra, e a fala a be, «Won
na wula ne yi ki, koe fan bara so. Nama
rayensen alako e xa siga donse sara taae
kui.» 16 Isa naxa e yaabi, «Hali e mu siga.
Wo tan nan xa donse fi e ma.» 17 Kono e
naxa a fala a be, «Taami gundi suuli nun
yexe firin gbansan nan na muxu yi ra.»
18 A naxa a fala e be, «<Wo fa nee ra n xon
ma be.» 19Isa naxa nama yamari e xa e
magoro na nooge xinde ma. A naxa na
taami suuli nun na yexe firin tongo, a a
ya rate koore ma, a fa Ala nuwali sa. A
naxa taamie igira, a fa e so a foxirabiree
yi ra, e xa e itaxun nama ma. 20 Nama
birin naxa e dege han e wasa. Donse
donxoe xuntunyie to matongo, debe fu
nun firin nan nafe. 2! Mixi naxee e dege,
xeme wulu suuli pondon nan nu e ra, bafe
ginee nun dimee ra.

Isa perefe ye fari
(Maraki 6:45-52, Yaya 6:15-21)

22 Na xanbi Isa naxa a fala a foxirabiree
be, a e xa baki kunkui kui, e xa siga a ya
ra naakiri ma, a tan xa nu pama ragbilen.
231sa to ge pama ragbilende, a naxa te
geya fari a kerenyi ma, alako a xa Ala
maxandi. Koe naxa a li naa, a keren. 24 A
a lixi kunkui nu bara makuya xare ra,
moronyie nu na a mabonbofe ki fanyi ra
barima foye ya nu rafindixi a ma.

25Subaxe ma, Isa perefe baa fari. 26 A
foxirabiree to a to nere ra ye fari, e naxa
gaaxu ki fanyi. E naxa gbelegbele, e a
fala, «Tubari nan a ra!» 27 Kono Isa naxa
a masen e be keren na, «Wo naxa kon-
tofili, n tan nan a ra. Wo naxa gaaxu.»
28 piyeri naxa a yaabi, «Marigi, xa i tan
nan a ra, yaamari fi n xa siga i yire ye
fari.» 29Isa naxa a fala a be, «Fa.» Piyeri

to goro kunkui kui, a naxa nere ye fari
sigafe ra Isa yire. 39Kono a to foye bele-
bele mato, a naxa gaaxu, a madula 5.
A naxa gbelegbele, «<N Marigi, n nakisi!»
3lTsa naxa a belexe itala keren na, a
Piyeri suxu. A naxa a masen a be, «I xa
danxaniya xurun. I siikexi munfe ra?»
32E to baki kunkui kui, foye naxa raxara.
33 Isa foxirabire naxee nu na kunkui kui,
e naxa suyidi Isa be, e a fala, «Ala xa Di
yati nan lanxi i ma.»

Isa Genesareti furema birin nayalanfe
(Maraki 6:53-56)

34E to ge baa igiride, e naxa so Gene-
sareti. 3% Naakae to a kolon Isa nan a ra,
e naxa na rabilinyi mixi birin nakolon.
Mixie naxa fa furemae birin na Isa xon.
36 E nu a mayandima furemae xa e belexe
din a xa donma sanbunyi gbansan na.
Furema birin naxee na raba, e birin naxa
yalan.

Ala xa seriye nun adama xa naamunyi
(Maraki 7:1-23)

Fariseni nun seriye karamoxo
1 5 ndee naxa fa Isa yire Kkelife
Darisalamu. E naxa a maxorin, 2 «Munfe
ra i foxirabiree luma forie xa naamun-
yie matandi ra? E mu e belexe raxama
beenun e xa e dege alo forie xa naa-
munyie a masenxi ki naxe.» 3Isa naxa e
yaabi, «Munfe ra wo tan Ala xa seriye
matandima wo xa naamunyie xa fe ra?
4 Ala bara a masen, <Wo xa wo baba nun
wo nga binya» A man bara a masen,
Mixi yo naxan na a baba nun a nga
konbi, a lan ne na kanyi xa faxa.) ® Kono
wo tan naxe, xa mixi nde a fala a baba xa
na mu a nga be, d nu lanma i xa naxan
$Otd n na i malise ra, n bara a fi Ala ma,
6hali na kanyi mu fefe raba a baba be.
Na kui, wo Ala xa seriye matandima wo
xa naamunyi saabui ra. 7 Wo tan filanka-
fuie! Annabi Esayi nondi yati nan masen
wo xa fe ra,

8Yi nama n binyama e de ne,

kono e bope makuya n na pon!

9E xa sali fufafu nan a ra,

barima e mixi xaranma adamadie xa
manoxunyie nan na

albo na mapnoxunyie findixi n tan ma
seriye nan na.»

101sa naxa nama xili, a a masen e be,
«Wo wo tuli mati, wo xa fahaamui soto.
11 Se naxan soma mixi de kui, na xa mu a
findima mixi seniyentare ra. Naxan min-
ima a de kui, na nan a findima mixi
seniyentare ra.»

12 Na temui Isa foxirabiree naxa e maso
a ra, e a fala a be, «I mu a kolon
i xa masenyi bara Farisenie raxona?»
131sa naxa e yaabi, «N Baba naxan na
ariyanna, a sansi birin talama ne a tan
mu naxan sixi. 1#*Wo e lu na. Donxui
nan na e ra naxee donxuie ranerema. Xa
donxui donxui rapere, e firin birin bi-
rama ne yili kui.»

15 Piyeri naxa a fala a be, «Yi taali tagi
raba muxu be.» 16Isa naxa a yaabi, «<Han
ya wo fan mu fahaamui s>t3? 17 Wo mu
a kolon a se naxan birin soma mixi de
kui, a goroma furi nan kui, a fa mini
fate i? 18Kono masenyi naxan minima
mixi de kui, a kelima a bope nan ma.
Na nan noma a findide mixi seniyentare
ra. 19Barima manoxun kobie, faxe tife,
yeng, langoena, mune, toonege, mixi xili
kanafe, nee birin fatanma mixi bone
nan na. 20Nee nan mixi findima mixi
seniyentare ra, kono mixi a degefe a
belexe raxatare ra, na xa mu a findima
mixi seniyentare ra.»

Kanaan gine xa danxaniya
(Maraki 7:24-30)

21 1sa naxa keli menni, a siga Tire nun
Sidon boxi ma. 22 Kanaan gine nde naxan
kelixi na longori, a naxa fa Isa yire a a
xui ite, «Marigi, Dawuda xa Di, kinikini
n ma. Ninne bara n ma di gine paxankata
feo!» 28Kond Isa mu sese fala a be. A

foxirabiree naxa e maso Isa ra, e a fala a
be, «Yi gine keri, a na gbelegbelefe won
foxo ra.» 2*Isa naxa a masen, «N xeexi
Isirayila bonsoe gbansan nan ma, naxee
luxi alo yexee loexie.» 25Kono gine naxa
fa a suyidi a be, a a fala, «Marigi, i xa
n malil» 26Isa naxa a yaabi, «A mu lan
taami xa ba dimedie yi ra, a sa baree
bun ma.» %7 Gine naxa a fala, «Marigi, i
nondi, kono hali baree, e donse xuntunyi
nde sotoma naxan birama e kanyi xa tee-
bili ra.» 28 Na kui, Isa naxa a masen a
be, «Ging, i xa danxaniya gbo! I waxonfe
bara raba i be.» A xa di gine naxa yalan
keren na.

Isa neme fife xeme
mixi wulu naani ma

(Maraki 8:1-10)

297sa to keli menni, a naxa pere Galile
baa de ra han a naxa geya li. A naxa
te geya fari, a doxo. 3Nama gbegbe
naxa fa a yire naa, e fa namatee ra,
a nun donxuie, mabenyie, boboe, nun
furema gbetee gbegbe ra. E naxa fure-
mae sa Isa bun ma, a fan naxa e ray-
alan. 3 Nama to a to boboe waysnma,
mabenyie yalanma, namatee perema,
donxuie se toma, e naxa kaaba. E naxa
Isirayila Marigi Ala matoxo.

32Isa naxa a foxirabiree xili, a a masen
e be, «N bara kinikini yi pama ma,
barima xi saxan nan yi ki, e na n yire
be, kono donse mu na e naxan donma.
N mu wama e xa gbilen e xonyi kaame
ra e ma, Xa na mu a ra e tooroma ne kira
xon ma.» 33 A foxirabiree naxa a maxorin,
«Won donse sotoma yi pama gbegbe be
minden? Won na wula ne yi ki.» 34Isa
naxa e yaabi, «Taami gundi yeri na wo
yi?» E naxa a fala, «Solofere, a nun yexe
xunxuri ndee.»

35Isa naxa a fala pama be e xa doxo
boxi. 36 A naxa na taami gundi solofere
nun na yexee tongo, a Ala nuwali sa. A to
eigira, a naxa e so a foxirabiree yi ra, e xa

e itaxun pama ma. 37 Nama birin naxa e
dege han e wasa. Donse donxoe fan naxa
matongo han debe solofere naxa rafe.
38 Xeme mixi wulu naani nan e dege, bafe
ginee nun dimee ra.

391sa to ge pama ragbilende, a naxa
baki kunkui kui, a siga Magadan boxi
ma.

Farisenie nun Sadusenie
xa danxaniyatarepa

(Maraki 8:11-21)

Farisenie nun seriye karamoxoe
1 6 naxa fa Isa yire. E to nu wama
gantanyi safe a be, e naxa a maxorin a
xa tonxuma makaabaxi nde masen e be
kelife koore ma. 2Isa naxa e yaabi, «<Nun-
mare na a li wo naxe, (Kuye fanma tina,
barima koore igbeelixi,» 3Kuye ne iba
wo naxe, <Tune nun foye minima ne to,
barima koore igbeelixi, nuxuie ifooro.»
Wo fata koore ningi tagi rabade, kond
wo mu fata yi waxati fee tan tagi rabade.
4To mixie kobi, e bara gbilen Ala foxo ra.
E wama tonxuma makaabaxi tofe, kono
tonxuma yo mu fima e ma bafe Annabi
Yunusa xa tonxuma ra.»
Na xanbi Isa naxa keli e xun ma, a siga.
5Isa foxirabiree naxa giri naakiri ma,
e neemu taami ma. %Isa naxa a masen e
be, «Wo wo yete ratanga Farisenie nun
Sadusenie xa lebini ma.» 7 Isa foxirabiree
naxa na fe mato, e fa a fala e bore be, «<A
na falaxi ne barima won mu faxi taami
ra.» 8Isa to nu e xa manoxunyi kolon, a
naxa a masen e be, «Wo taami fe falama
wo bore be munfe ra? Wo xa danxaniya
xurun. °Han ya wo mu xaxili sot5? Ka
wo neemuxi ne taami gundi suuli to xeme
waulu suuli wasa? Wo to na taami donxoe
matongo, wo debee yeri rafe? 19Ka wo
man neemuxi ne taami gundi solofere to
xeme wulu naani wasa? Wo to na fan
donxoe matongo, wo debee yeri rafe?
11 Munse a toxi wo mu a kolon a n mu
taami fe xa falafe wo be? Wo xa wo

yete ratanga Farisenie nun Sadusenie xa
lebini ma.» 12Na kui, e naxa a fahaamu
a Isa mu a falaxi xe e be a e xa e yete
ratanga taami lebini daaxi ma. A nu a
falafe ne e xa e yete ratanga Farisenie
nun Sadusenie xa xaranyi ma.

Isa findixi nde ra?
(Maraki 8:27-30, Luki 9:18-21)

131sa to Sesareya Filipi boxi li, a naxa
a foxirabiree maxorin, «Mixie munse
falama Adama xa Di xa fe ra? Nde lanxi
ama?» 14E naxa a yaabi, «Ndee a falama
Annabi Yaya Xunxa. Ndee a falama
Annabi Eliya. Ndee a falama Annabi
Yeremi, xa na mu a ra namiponme
gbete.» 15Isa naxa e maxorin, «Kond wo
tan naxe a di? Nde n na?» 16 Simon Piyeri
naxa a yaabi, «Ala xa Mixi Sugandixi
nan na i ra, Abadan Ala xa Di.» 17Isa
naxa a fala a be, «Seewe na i be, i tan
Yunusa xa di Simon, barima ibunadama
xa mu na masenxi i be. N Baba naxan na
ariyanna, na nan a masenxi i be. 18N xa
a fala i be, i findixi Piyeri nan na, naxan
falaxi (geme.» N nan n ma danxaniyatoe
nama tima na geme nan fari. Hali faxe,
a mu noma n ma pama ra. 1N Ala xa
mangeya saabi soma ne i yi ra. I na tonyi
doxo fe naxan ma dunipa, Ala naxan na
ariyanna, a fan tonyi doxoma ne na fe ra.
I na tin fe naxan na duninpa, Ala naxan na
ariyanna, a fan tinma ne na fe ra.» 20Na
temui a naxa a matintin a foxirabiree ra,
a e naxa a fala mixi yo be, a a tan nan
findixi Ala xa Mixi Sugandixi ra.

Isa a xa faxe nun
marakeli xa fe masenfe

(Maraki 8:31-33, Luki 9:22)

21Keli na temui ma, Isa naxa a tagi
raba folo a foxirabiree be, a fo a xa siga
Darisalamu, a xa toore gbegbe sotd Yuwi-
fie xa forie, serexedube kuntigie, nun
seriye karamoxoe ra, e a faxa, kond a
man xa keli faxe ma a xi saxan nde ma.

22Ppiyeri to a bendun, e sa ti e xati ma,
a naxa so woyenfe Isa ra, a a fala a be,
«Ala xa i tanga na ma, n Marigi! Na fe
mooli mu i sotoma feo!» 23Isa naxa a ya
rafindi Piyeri ma, a a fala, «Kelinyai, i
tan Sentane! I katafe ne i xa n natantan,
barima i xaxili mu tixi Ala fee xa ra, a
tixi adama fee nan na.»

Birafe Isa foxo ra
(Maraki 8:34-9:1, Luki 9:23-27)

24Na temui Isa naxa a masen a
foxirabiree be, «Xa mixi wa birafe n foxo
ra, a xa a yete waxonfe gere, a xa tondi a
yete ma, a tin toore nun faxe ra, a biran
f>xo ra. 2°Mixi naxan wama a yete rak-
isife, na kanyi loema ne. Naxan a yete
raloema n tan ma fe ra, na kanyi kisima
ne. 26Dunipa birin sotoe munse fanma
mixi ma, xa a sigama yahannama? Fe
mundun na, mixi noma a xa ariyanna
masarade naxan na? 27 Adama xa Di
fama fade a Baba xa nore kui, e nun a xa
malekee. Na temui a mixi birin sare fima
ne, kankan nun a kewali. 2N xa nondi
fala wo be, mixi ndee tixi wo ya ma be,
naxee mu faxama fo e Adama xa Di to fa
ra a xa mangeya kui.»

Isa norofe
(Maraki 9:1-13, Luki 9:28-36)

Xi senni dangi xanbi, Isa naxa
1 7 Piyeri, Yaki, nun Yaki xunya
Yaya xanin e doro ma geya itexi nde
fari. 2Menni Isa naxa masara, a nar e
ya xori. A yatagi naxa yanba alo soge, a
xa sosee naxa fiixe alo naiyalanyi. 3Na
temui, Annabi Eliya nun Annabi Munsa
naxa mini foxirabiree ya xori, e naxa e to
e nun Isa woyenfe.
4Piyeri naxa a fala Isa be, «Marigi, fe
fanyi nan a ra muxu to na be yi ki. Xa i
wa, n lingira saxan yailanma be, keren
i gbe, keren Annabi Munsa gbe, keren
Annabi Eliya gbe.» 5A nu woyenfe te-
mui naxe, nuxui yanbaxi naxa goro e xun

na, xui nde fan naxa mini nuxui kui, a
a masen, «N ma Di maxanuxi nan yi ki
naxan n kenenxi ki fanyi ra. Wo wo tuli
mati a ra.» ® Foxirabiree to na xui me, e
naxa gaaxu ki fanyi, e e yatagi rafelen
boxi ma. 7Kono Isa naxa a maso e ra, a
a belexe sa e ma, a a fala, «<Wo keli. Wo
naxa gaaxu.» 8 E to e ya rakeli, e mu mixi
yo to fo Isa.

9E to nu na gorofe geya fari, Isa naxa
a matintin e ra, «Wo fe naxan toxi, wo
naxa a fala mixi yo be, han beemanun
Adama xa Di xa keli faxe ma.» 10Isa
foxirabiree naxa a maxorin, «Munfe ra
seriye karamoxoe a falama a fo Annabi
Fliya nan singe xa fa?» 11A naxa e
yaabi, «Nondi nan a ra. Annabi Eliya
nan singe fama yati, a fe birin yailan.
12Kono n xa a fala wo be, Annabi Eliya
nan bara fa, kond e mu a kolonxi, e bara
e waxonfe birin niya a ra. E man fafe
Adama xa Di toorode na ki ne.» 13 Na kui,
Isa foxirabiree naxa a kolon a a nu na
Yaya Xunxa nan ma fe falafe e be.

Ninne kerife naxan nu dimedi foxo ra
(Maraki 9:14-32, Luki 9:37-45)

14E to pama yire li, xeme nde naxa fa
Isa xon, a a xinbi sin a bun ma, 5a a
fala, «Marigi, kinikini n ma di ma, xaxili
fure a paxankataxi ki fanyi. A luma bira
ra te xdora, a nun ye xoora. A na rabama
han. 16N bara fa a ra i foxirabiree xon,
kono e mu noxi a rayalande.» 17 Isa naxa
e yaabi, «Wo tan bonsoe danxaniyatare,
wo kobi! N xa lu wo seeti ma han mun te-
mui? N xa ti wo bun ma han mun loxoe?
Wo fa na di ra n xon.» 18Isa naxa pinne
yamari, pinne naxa gbilen dimedi foxo
ra, dimedi naxa yalan keren na.

191sa foxirabiree naxa e maso Isa ra, e
a maxorin e doro ma, «Munfe ra muxu
tan mu no na ninne keride?» 20Isa naxa
e yaabi, «Wo xa danxaniya nan xurun.
N xa nondi fala wo be, xa danxaniya na
wo be, hali a xurun al> konde xori, wo

na a fala yi geya be, Keli be, i i masiga
menni,y a masigama ne. Fefe mu na wo
mu noma naxan nabade. 21 Kono yi pinne
mooli tan mu kerima fo Ala maxandi nun
sunyi saabui ra.»

Isa a xa faxe nun marakeli xa fe
masenfe sanmaya firin nde

(Maraki 9:30-32, Luki 9:43-46)

221sa foxirabiree to malan Galile, Isa
naxa a fala e be, «Adama xa Di sama
ne mixie belexe, 23 e a faxa. A xa faxe xi
saxan nde ma, a man kelima ne faxe ma.»
A xa woyenyi naxa a foxirabiree nimisa
ki fanyi.

Isa nun Piyeri horomobanxi duuti fife

241sa nun a foxirabiree to so Kapere-
namu, horomobanxi duuti maxilie naxa
Piyeri maxorin, «Pe, i karamoxo mu
horomobanxi duuti fima?» 25 Piyeri naxa
e yaabi, «Iyo, a a fima.» Piyeri to so
banxi, Isa nan singe woyen a be, «Piyeri,
i a toxi di? Dunipa mangee duuti max-
ilima nde ma, e xa die ka mixi gbetee?»
26 Piyeri naxa a yaabi, «Mixi gbetee.» Isa
fan naxa a masen, «Na kui, mange xa die
tan mu duuti fima. 27 Kono alako won
naxa yi mixie raxono, i xa siga baa de ra,
i konyi woli. I na yexe naxan singe suxu,
a rate, i a de rabi. I kobiri kole toma ne
a de kui. I xa na so duuti maxilie yi ra, a
xa findi won firin ma duuti ra.»

Mixi naxan tide gbo
(Maraki 9:33-37, Luki 9:46-48)

Na temui Isa foxirabiree naxa e
1 8 maso Isa ra, e a maxorin, «Nde
binyaxi dangi birin na Ala xa mangeya
niini bun ma?» 2Isa naxa dimedi nde xili,
aatie tagi, 3a a masen e be, «N xa nondi
fala wo be, xa wo mu wo yete magoro,
wo lu alo dimedie, wo mu soma Ala xa
mangeya niini bun ma. 4 Na kui, mixi yo
naxan a yete magoroma alo dimedi, na
nan findixi mixi xungbe ra dangi birin

na Ala xa mangeya niini bun ma. ° Mixi
yo naxan yi dimedi mooli rasenema n xili
ra, na kanyi bara n tan yete yati rasene.»

Mixi ratantan saabui
(Maraki 9:42-48, Luki 17:1-2)

6 (Mixi yo yi mixi xuri keren natantan,
naxan danxaniyaxi n ma, a fisa na kanyi
be geme binye xa xiri a kon ma, a rasin
baa ma. 7 Gbaloe na dunipa mixie be e xa
maratantanyi xa fe ra. A feere mu na tan,
fo maratantanyi xa mini, kono gbaloe na
mixi be naxan findima na saabui ra. 8 Xa
i belexe, xa na mu i sanyi findi i ratanta-
nse ra, a bolon, i a wole. I sofe ariyanna i
belexe, xa na mu i sanyi bolonxi, na fisa
i be dine i belexe firin nun i sanyi firin
luxi na, kono i woli yahannama, te mu
xubenma dennaxe. ®Xa i ya findi i ratan-
tanse ra, a ba na, i a wole. I sofe ariyanna
i ya keren kanaxi, na fisa i be dine i ya
firin lu na, kono i woli yahannama.»

Yexee loexi xa taali
(Luki 15:3-7)

10-11 «<Wo naxa yo yi mixi xuri sese ma,
barima n xa a fala wo be, e xa malekee n
Baba yatagi toma temui birin, naxan na
ariyanna.»

12¢Wo a toxi di? Xa yexee keme na
mixi nde yi ra, keren fa loe e ya ma,
a mu na yexee tongo solomanaani nun
solomanaani luma xe geya fari, a siga na
kerenyi fende? 13N xa nondi fala wo be,
xa a sa a to, a pelexinma ne na yexee
kerenyi xa fe ra, dangife yexee tongo
solomanaani nun solomanaani boore ra,
naxee mu loe. 14 A na na ki ne fan, wo
Baba naxan na ariyanna, a mu tinma yi
mixi xuri sese xa loe.»

Haake bafe

15 «Xa i ngaxakerenyi bara haake soto
i ra, siga, wo firin xa sa lu yire keren, i
xa a masen a be a tantanxi ki naxe. Xa a
sa i xui me, i ngaxakerenyi bara ragbilen

i ma. 16Kono xa a tondi i xui mede, i xa
mixi keren xa na mu mixi firin fen, wo
birin xa siga a yire alako kiiti xa sa seede
firin, xa na mu seede saxan xui ma. 17 Xa
a tondi nee fan xui mede, na fe masen
danxaniyatoe pama be. Xa a tondi danx-
aniyatoe pama xui fan mede, a xa lu wo
be alo kaafiri, xa na mu a ra, duuti max-
ili. 18N xa a fala wo be a nondi ki ma, wo
na naxan xiri dunina, a xirima ne koore
fan ma. Wo na naxan fulun dunina, a fu-
lunma ne koore fan ma. 1N man xa a
fala wo be, xa mixi firin lan fefe ma wo
ya ma yi dunipa ma, e Ala maxandi, n
Baba naxan na ariyanna, a na fe rabama
ne e be. 29 Mixi firin, xa na mu a ra mixi
saxan nu malan n xili ra dede, n na e ya
ma.»

Dinpefe ngaxakerenyi ma nun
dipetarena xa taali

21 Na temui, Piyeri naxa a maso Isa ra,
a afala a be, «N Marigi, n lanma n xa dipe
n ngaxakerenyi xa haake ma sanmaya
yeri? Han sanmaya solofere?» Isa naxa
a yaabi, 22«N xa a fala i be, sanmaya
solofere xa mu a ra de! I xa dipe a ma
sanmaya solofere doxo tongo solofere.»

23¢Ala xa mangeya maniyaxi mange
nde nan na, naxan nu wama a xa kobiri
fe ya ibafe a tan nun a xa walikee tagi.
24 A to a folo, e naxa fa a xa walike nde ra
a xon, mange xa doni nu naxan ma han
gbeti kilo wulu keme saxan, kilo wulu
tongo naani. 2°Konyi to mu nu noma a
xa doni fide, a xa mange naxa yaamari
fi, a tan yo, a xa gine yo, a xa die yo, e
nun a harige birin xa mati alako na doni
xa fi. 26Na walike naxa a igoro boxi, a
suyidi mange be, a a maxandi, «Yandi,
dine n ma. N fama i xa doni birin fide.)
27 Na kui, mange naxa kinikini a xa wa-
like ma, a dipe na doni birin ma, a a xa
walike rabenin.»

28 «(Kono a tan walike to mini, a naxa a
boore walike nde to a xa gbeti kilo tagi

doni nu na naxan ma. A naxa bagan a
ma, a a konyi dekun, a sonxo a ra, <N ma
doni fil 29 A boore naxa suyidi a be, a a
maxandi, <Yandi, dipe n ma. N i xa doni
fima.) 30 Kono a naxa tondi. A naxa a raso
geeli kui, a xa lu menni han a xa ge doni
fide.»

31 «A boore walikee to na to, e naxa
kinikini. E naxa na birin dentege sa
mange be naxan nu e birin xun ma. 32Na
kui, mange naxa na walike singe xili, a
a fala a be, d tan walike kobi! I to n
mayandi, n tan dine ne i xa doni birin
ma. 33A di, a mu lanma xe nu i fan xa
kinikini i boore ma, alo n kinikinixi i tan
ma ki naxe?) 34 A xa mange to xond a ma,
a naxa a so kosibilie yi, e xa a sa geeli,
e xa a paxankata han a xa ge doni birin
fide.»

35«N Baba naxan na ariyanna, a na
nan niyama wo fan na, xa wo mu dine
wo ngaxakerenyi ma wo bone birin na.»

Futi nun fatanyi
(Maraki 10:1-12)

Isa to ge yi fe birin masende, a
1 9 naxa keli Galile boxi ma, a siga
Yudaya boxi nde ma naxan nu na Yu-
ruden naakiri ma. 2Nama gbegbe naxa
bira a foxo ra naa, a fan naxa furemae
rayalan.

3 Farisenie naxa fa a yire alako e xa
gantanyi te a be. E naxa a maxorin, «A
daxa xeme xa mee a xa gine ra fe birin
ma?» 4Isa naxa e yaabi, «Kitaabui naxan
masenxi wo mu nu a xaran? Fe 1o fole
ra, Daali Mange naxa xeme nun gine daa,
5a fa a masen, (Na kui, xeme kelima a
baba nun a nga xun ma, a a xa gine xa
futi xiri, e firin findi keren na.» ® Na nan
a toxi, mixi firin xa mu e ra sonon, e firin
bara findi keren na. Ala bara naxee xiri
e boore ra, adama naxa nee rafatan.»

7E man naxa Isa maxorin, «Munfe ra
fa Annabi Munsa a yamarixi, xeme naxan
wama meefe a xa gine ra, a lan a xa fatan

keedi so a yi ra, a mee a ra?» 8Isa naxa
e yaabi, «Wo bonee nan xoroxd, na nan
a niyaxi Annabi Munsa naxa feere fi wo
ma, wo xa nd> meede wo xa ginee ra, kono
amu nu na na ki xe a fole ra. N xa a fala
wo be, naxan yo mee a xa gine ra, xa a
xa gine mu yene xa rabaxi, a fa gine gbete
doxo, na xeme bara yene raba.»

101sa foxirabiree naxa a fala a be, «Xa
a na na ki ne xeme be a xa gine mabiri ra,
hali a mu gine doxo.» ! Isa naxa a masen
e be, «Birin xa mu noma yi masenyi sux-
ude, fo Ala a feere fi naxan ma. 12Wo a
kolon, xeme ndee bari ki nan a niyaxi e
mu noma gine doxode. Ndee na na e e
banaxi ne. Ndee fan na, e nate nan ton-
goxi e naxa gine doxo Ala xa wali xa fe
ra. Mixi naxan noma yi masenyi suxude,
axa a suxu.»

Isa nun dimedi xunxurie
(Maraki 10:13-16, Luki 18:15-17)

13Na temui mixie naxa fa dimedie ra
Isa xon, alako a xa a belexe sa e ma, a
duba e be. Kono a foxirabiree naxa woyen
na mixie ma. 14 Na kui, Isa naxa a masen,
«Wo a lu dimedie xa fa n yire. Wo naxa
tonyi doxo e ma, barima naxee maniyaxi
e ra, nee nan na Ala xa mangeya niini
bun ma.» 1A naxa a belexe sa e ma, a
duba e be. Na xanbi, a naxa siga.

Segetala bannaxi
(Maraki 10:17-31, Luki 18:18-30)

16 Segetala nde naxa fa Isa xon, a a
maxorin, «Karamoxo, a lan n xa fe fanyi
mundun naba alako n xa abadan Kkisi
soto?» 7Isa fan naxa a maxorin, «I n
maxorinma fe fanyi ma munfe ra? Ala
keren peti nan fan. Xa i wama i xa Kisi,
Ala xa seriye nan nabatu.» Xeme naxa a
maxorin, «Ala xa seriye mundue?» 18Isa
naxa a yaabi, «I naxa faxe ti. I naxa yene
raba. I naxa mupe ti. I naxa mixi toonege.
191 baba nun i nga binya. I xa i ngaxak-
erenyi xanu alo i yete yati.»

20 Segetala naxa Isa yaabi, «N bara na
birin nabatu. Munse fa luxi?» 2! Isa naxa
a masen a be, «Xa i wama i xa ge ka-
malide i xa kewalie kui, siga, sa i sotose
birin mati, i a kobiri fi setaree ma. Na
kui, i fama bannaya sotode ariyanna. I
na na raba, fa, i bira n foxo ra.» 22 Sege-
tala to na me, a naxa siga sunnunyi kui,
barima harige gbegbe nu na a yi ra.

23]sa naxa a masen a foxirabiree be, «N
xa nondi fala wo be, naafuli kanyi sofe
Ala xa mangeya niini bun ma a xoroxo.
24N man xa a fala wo be, poxome so
noxun senbe yale ra, dine bannamixi sofe
Ala xa mangeya niini bun ma.» 25E to na
me, Isa foxirabiree de naxa ixara ki fanyi
ra, e maxorinyi ti, «Nde, fa noma kiside?»
26 Isa naxa e mato, a fa a masen, «Adama
mu noma a yete rakiside, kono Ala tan
noma fe birin na.»

27 Na kui, Piyeri naxa a fala a be, «A
mato, muxu bara keli se birin xun ma,
muxu bira i foxo ra. Munse fa luma muxu
be?» 28Isa naxa e yaabi, «N xa nondi
fala wo be, dunipa fe birin na masara a
neene ra, Adama xa Di naxa magoro a
xa nore kibanyi kui, wo tan n foxirabiree
fan magoroma ne kibanyi fu nun firin
kui, wo fa Isirayila bonsoe fu nun firin
makiiti. 29 Mixi yo naxan na sa keli a xa
se nde xun ma n tan ma fe ra, a findi
banxie ra ba, xunyae ba, taarae ba, baba
ba, nga ba, boxie ba, na kanyi nee noxo
keme keme nan sotoma, a man abadan
kisi soto ke ra. 30 Yarerati wuyaxi fama
findide xanbiratie ra, xanbirati fan findi
yareratie ra.»

Wali sare xa taali

«Ala xa mangeya misaalixi xe
20 kanyi nan na, naxan mini subaxe
ma alako a xa walikee tongo a xa xe wal-
ife ra. 2E to lan a ma feepen keren xa wali
sare xa findi gbeti kobiri kole keren na,
xe kanyi naxa walikee xee a xa xe yire.
3 A man to mini geesege, soge to nu bara

mate, a naxa walike gbetee li, e tixi taa
kui, wali yo mu e yi. *A naxa a fala e
be, (Wo fan xa siga walide n ma xe ma.
N wali sare tinxinxi fima ne wo ma. °E
fan naxa siga. Xe kanyi man naxa mini
yanyi tagi, a walike gbetee man tongo.
Nunmare, a man naxa mixi gbetee soto.
6 A donxoe ra, leeri ndee beenu koe xa so,
a naxa mini, a walike gbetee li, e tixi. A
naxa e maxorin, Fegnen, wo tixi be, wo
mu walife. Munfe ra? 7 E naxa a yaabi,
Mixi yo nan mu muxu tongoxi walide.
Xe kanyi naxa a fala e be, <Wo fan xa siga
walide n ma xe yire.»

8 (Nunmare to so, xe kanyi naxa a fala
a xa walike xunyi be, (Walikee xili, i xa e
sare fi. A folo donxoe rasoe ma, a ranon
a singe ma.» 9Naxee wali foloxi leeri
ndee beenu koe xa so, kankan naxa gbeti
kobiri kole keren sota. 10 Na kui, walikee
naxee singe tongo, nee to fa e noxo a ma
a e kobiri sotoma dangi booree ra, kono e
fan naxa gbeti kobiri kole keren soto. 11 E
to a rasuxu, e naxa woyen xe kanyi ma,
12 a fala, <Yi walike donxoce, e waxati
keren gbansan nan walixi, kono i bara
wali sare fi e ma naxan nun muxu gbe
lan. Anun, muxu tan nan fegnenxi wali
ra soge xone bun! 13 A naxa mixi keren
yaabi e ya ma, <N boore, n mu fefe kobi
niyaxi i ra. Won mu lan gbeti kobiri kole
keren xa ma? 141 gbe tongo, i siga. N
tan nan waxi a xon yi walike donxoe xa
wali sare xa lan i gbe ma. 1>N mu noma
n waxonfe rabade n ma kobiri ra? Ka i
toonexi ne n to fe fanyi rabaxi mixi gbete
nde be?> 16 Na kui, xanbiratie fama find-
ide yareratie ra, yareratie fan findi xan-
biratie ra.»

Isa a xa faxe nun marakeli xa fe
masenfe sanmaya saxan nde
(Maraki 10:32-34, Luki 18:31-34)
171sa nun a xeera fu nun firinyie to

nu tefe Darisalamu, Isa naxa e xun lan,
a fa a masen e doro be kira xon ma,

18 «Wo a mato, won na tefe Darisalamu
ne yi ki. Adama xa Di sama ne serexedube
kuntigie nun seriye karamoxoe belexe, e
a makiiti a xa faxa, 19e a so kaafirie yi
ra. E a mayelema ne, e a bonbo sebere ra,
e fa a mabanban wuri magalanbuxi ma,
kono a xa faxe xi saxan nde ma, a man
kelima ne faxe ma.»

Yaki nun Yaya nga xa maxandi
(Maraki 10:35-45, Luki 22:25-27)

20 Na temui Sebede xa die nga naxa fa
Isa yire, a nun a xa die. A naxa suyidi a
be, a xa a maxandi fe nde ma. 2! Isa naxa
gine maxorin, «I wama munse xon?» A
naxa a fala Isa be, «I xa tin, i na i xa
mangeya sotd, n ma yi di firinyie xa
doxo i seeti ma, keren i yirefanyi ma,
boore i koola ma.» 22Isa naxa a masen di
firinyie be, «Wo mu a kolon wo fe naxan
maxorinfe. N fafe toore naxan tode, wo
tinma na ra?» E naxa a yaabi, «Iyo, muxu
tinma a ra.» 23Isa naxa a masen e be,
«Wo fan yati fama paxankate sotode alo n
tan, kono doxofe n yirefanyi nun n koola
ma, na mu fatanma n tan xa ra. Na na
mixie nan be, n Baba naxee sugandixi.»

24 Tsa foxirabire fu donxoee to na fe me,
e naxa xond na ngaxakerenyi firin ma.
25Kono Isa naxa e xili a yire, a a masen e
be, Namane mangee mixie yamarima a
XJrJXJ€ ra, € e senbe raminima mixie ma
alako e xa mangeya xa kolon. 26 Kond a
naxa lu na ki wo tan tagi. Mixi naxan
wama a tide xa gbo wo ya ma, a xa findi
wo xa konyi nan na. 27 Mixi naxan wama
findife wo xa yarerati ra, a xa findi wo xa
konyi nan na. 22 Wo xa lu ne al> Adama
xa Di. A tan mu faxi xe mixie xa wali a
tan be. A faxi ne alako a tan nan xa wali
mixie be, a xa mixi gbegbe xunsara a xa
faxe saabui ra.»

Matiyu 21:9

Donxui firin nayalanfe Yeriko
(Maraki 10:46-52, Luki 18:35-43)

29sa nun a foxirabiree to mini Yeriko,
nama gbegbe naxa bira a foxo ra.
30Donxui firin nu doxoxi kira de ra. E
to a me a Isa na dangife, e naxa e xui
ramini, «Marigi, Dawuda xa Di, kinikini
muxu ma!» 3 Nama naxa woyen e ma,
e xa e sabari, kono e nan naxa e xui ite
dangi a singe ra, «Marigi, Dawuda xa Di,
kinikini muxu ma!» 32 Isa naxa ti, a e xili,
a e maxorin, «Wo wama n xa munse raba
wo be?» 33 E naxa a yaabi, «Marigi, muxu
wama muxu yae xa se to.» 34Isa naxa
kinikini e ma, a a belexe sa e yae ma.
Keren na, e yae naxa se to, e naxa bira
Isa foxo ra.

Isa sofe Darisalamu

(Maraki 11:1-11, Luki
19:28-40, Yaya 12:12-16)

Isa nun a foxirabiree to makore
2 1 Darisalamu ra, e naxa Betifage li,
Oliwi geya mabiri. Isa naxa a foxirabire
firin xee, 2a a fala e be, «Wo xa so taa
kui naxan na yare. Wo nefe so naa, wo
sofale gine nde lima a xirixi naa, a xa di
na a fe ma. Wo xa e fulun, wofaeran
xon ma. 3 Xa mixi nde fa wo maxorin, wo
xa a fala a be, (Marigi nan hayi na e ma.
A e ragbilenma ya.»

4Na rabaxi ne, alako naminonme xa
masenyi xa kamali, naxan a falama,
5«Wo a fala Siyoni di gine be,
<A mato, i xa mange na fafe i ma.
A fama yete magore kui,
a doxoxi sofale nun a yore fari.»

6Isa foxirabiree naxa siga, e sa Isa xa
xeeraya raba. 7 E to fa sofale nun sofale
xa di ra, e naxa e xa donmae sa e fari, Isa
fa a magoro sofale fari. 8 Nama gbegbe
naxan nu na, e fan naxa e xa donmae
itala kira xon ma, ndee fan naxa fense
sege, e nee fan sa kira xon ma Isa binyafe
ra. ° Nama naxee nu nerefe Isa ya ra, a

nun naxee nu perefe a xanbi ra, e birin
nu e xui itefe, e a fala,
«Tantui na won Nakisima be, Dawuda xa
Di!
Baraka na a be naxan fafe Marigi xili ra!
Tantui na won Nakisima be naxan na
koore ma!»
10Tsa to so Darisalamu, taakae birin
naxa kaaba, e nu maxorinyi ti, «<Nde yi
ki?» 11 Nama naxa e yaabi, «Annabi Isa
nan yi ki, naxan kelixi Nasareti, Galile
boxi ma.»

Isa sigafe horomobanxi kui

(Maraki 11:15-19, Luki
19:45-48, Yaya 2:13-22)
121sa naxa so horomobanxi kui, a sare-
matie nun saresoe birin keri naxee nu na
na. A naxa kobiri masaree xa teebilie a
nun ganbe matie xa doxosee rabira, 13a
a masen e be, «A sebexi, (N ma banxi
xili falama ne, salide banxi,» kono wo tan
bara a findi mupetie doxode ra.»
14Donxuie nun namatee naxa fa Isa
xon horomobanxi kui, a naxa nee ray-
alan. 15Kono serexedube kuntigie nun
seriye karamoxoe tan naxa xono ki fanyi e
to Isa xa kaabanakoe to, e man to dimee
to e xui itema horomobanxi kui, «Tan-
tui na won Nakisima be, Dawuda xa Di!»
16 E naxa a fala Isa be, «I mu e xui mexi?»
Isa naxa e yaabi, «Iyo. Wo fan mu nu a
xaran Kitaabui kui a to sebexi, I bara a
niya dimedie nun diyoree xa i matoxa?»
17 Na temui, Isa naxa keli e xun taa kui,
a siga Betani, a koe radangi naa.

Isa xore bili dankafe
(Maraki 11:12-14,20-25)

18 Na kuye iba, Isa to nu gbilenfe taa
kui, kaame naxa a suxu. 19 A to xore bili
nde to kira ra, a naxa a maso a ra kond
a mu bogi yo to a kon na, fo a burexee.
Isa naxa a fala xore bili be, «I tan mu
bogima sonon!» Xore bili naxa xara keren
na. 29Isa foxirabiree to na to, e naxa

kaaba, e a maxorin, «Yi xore bili xaraxi
a ikorexi ra di?» 2 Isa naxa e yaabi, «N
xa nondi fala wo be, xa danxaniya na wo
be, wo mu siike, wo noma ne yi fe mooli
nabade n naxan nabaxi xore bili ra. Kono
dangi na ra, xa wo a fala yi geya be, Keli
be, i sa sin baa ma,» a rabama ne. 22Na
nan a ra, xa danxaniya na wo be, wo fefe
maxandi Ala ma, wo a sotoma ne.»

Isa walima nde xa yaamari ma?
(Maraki 11:27-33, Luki 20:1-8)

23Isa man naxa so horomobanxi kui.
A to nu na mixie xaranfe, serexedube
kuntigie, nun Yuwifie xa forie naxa fa a
yire, e a maxorin, «I yi fee rabama nde
xa yaamari ma? Nde yi senbe fixi i ma?»
241sa naxa e yaabi, «N fan xa wo maxorin
fe keren ma. Xa wo n yaabi, n a falama ne
wo be n yi fee rabama naxan ma yaamari
ma. 25Yaya nu mixie xunxama ye x2ora
nde xa yaamari ma? Ala nan a xeexi ba,
ka adama?» Na kui, e naxa so woyenfe e
bore tagi, «Xa won na a yaabi, won naxe,
<Ala,y a a falama ne won be, (Munfe ra
wo mu fa la a ra?» 26Kono xa won na a
yaabi, won naxe, (Adama,» won gaaxuma
ne pama ya ra, barima birin Yaya manox-
unxi naminonme nan na.» 27 Na kui, e
naxa Isa yaabi, «Muxu mu a kolon.» A
fan naxa a masen e be, «N fan mu a
falama wo be n yi fee rabama naxan ma
yaamari ma.»

Di xeme firinyie xa taali

28 «Wo yi taali toxi di? Di xeme firin
nu na xeme nde yi. A naxa a fala di
singe be, (N ma di, siga i sa wali x¢ ma
to.» 29Di naxa a yaabi, N tondi. Kond
na dangi xanbi, a xaxili naxa masara, a
siga walide. 30Babe to na yaamari fi a
xa di firin nde fan ma, a naxa a yaabi,
NN Baba, awa, n sigafe.» Kono a mu siga.
31Yi mixi firinyie ya ma, nde a baba sago
rabaxi?» E naxa a yaabi, «Na di singe.»
Isa man naxa a masen e be, «N xa nondi

fala wo be, duuti maxilie nun langoee
singe soma wo be Ala xa mangeya niini
bun ma. 32 Annabi Yaya fa ne kira tinx-
inxi masende wo be, wo mu fa la a ra.
Kono duuti maxilie nun langoee tan la
ne a ra. Hali wo to na to, wo mu tin nate
masarade, wo xa la a ra.»

Boxi rawali kobie xa taali
(Maraki 12:1-12, Luki 20:9-19)

33«Wo wo tuli mati taali gbete fan
na. Xe kanyi nde naxa weni bilie si. A
naxa tete rabilin boxi ra, a baye ti, a
yili ge weni bogi bunduma dennaxe. Na
xanbi, a naxa na heri boxi rawalie ma,
a fa biyaasi. 34 Weni bogi ba temui to a
li, boxi kanyi naxa konyi ndee xee boxi
rawalie xon ma, e xa a gbe weni bogi
so a yi ra. 35 Kono boxi rawalie naxa na
konyie suxu. E naxa keren bonbo, e boore
faxa, e boore magon> gemee ra. 30 Boxi
kanyi man naxa konyi gbetee xee dangi a
singe ra. Boxi rawalie naxan naba booree
ra, e naxa na raba nee fan na. 37 A donxoe
ra, boxi kanyi naxa a mapoxun, a a fala,
<E n ma di tan binyama ne» Na kui, a
naxa a xa di xee boxi rawalie xon ma.
38 Kono e to boxi kanyi xa di to, e naxa a
fala e bore be, <Yi nan na ke tongoma ra.
Wo fa, won xa a faxa alako a ke xa findi
won gbe ra. 3°F to a suxu, e naxa sa a
xanin tete xanbi ra, e a faxa.»

40 «Na kui, boxi kanyi na siga e yire, a
munse rabama na boxi rawalie ra?» 41 E
naxa Isa yaabi, «A na boxi herie sontoma
ne a paaxi ra, a a xa boxi so boxi heri
gbetee yi, naxee a mabiri soma a yi ra a
waxati ma.»

421sa naxa e yaabi, «Wo mu nu yi
masenyi xaran Kitaabui kui?

Banxitie mee geme naxan na,

a bara findi tuxui geme hagige ra.
Marigi foxi nan a ra.

Fe makaabaxi nan ya won be.»

43«Na nan a toxi, n xa a fala wo be,
wo bama ne Ala xa mangeya niini bun

ma, si gbete fa raso naa naxan birama Ala
xa yaamarie f>x» ra. 44Naxan na bira yi
geme ma, a kanyi magirama ne gbesexu.
Yi geme na bira naxan fan ma, a kanyi
butuxunma ne.»

45 Serexedube kuntigie nun Farisenie
to a xa taalie me, e naxa a kolon a Isa
nu na woyenfe e tan nan ma fe ra. 4°E
nu katafe e xa a suxu, kond e nu gaaxuxi
nama ya ra, barima pama nu laxi ara, a
naminonme nan na Isa ra.

Futixiri xulunyi xa taali
(Luki 14:15-24)

Isa man naxa so woyenfe e be
22 taalie ra. A naxa a masen, 2«Ala
xa mangeya misaalixi mange nan na,
naxan xulunyi ti a xa di xa futi xirife
ma, donse fanyi gbegbe donma dennaxe.
3 A naxa a xa konyie xee e xa mixie xili,
yi fe binye nu bara ragbilen naxee ma,
kond na mixie mu tin fade. 4 Mange man
naxa konyi gbetee xee, e xa a fala na mixi
maxilixie be, (Wo ya ti, donse bara ge
rafalade, n bara n ma ninge borogexie
faxa, fe birin bara ge yailande. Wo fa
n ma di xa futixiri xulunyis °Kond e
mu xeerae danxun. Ndee naxa siga e xa
xe yire, ndee fan naxa siga e xa yuleya
rabade. ®Naxee lu, e naxa mange xa
konyie suxu, e e paxankata, e e faxa.»
7 (Mange naxa xond, a a xa sdorie xee,
a e xa na faxatie birin faxa, e e xa taa
gan. 8 Na dangi xanbi, a naxa a fala a xa
konyie be, <N ma di xa futixiri xulunyi xa
fe birin bara ge yailande. Donsee birin
nafalaxi, kond mixi naxee nu maxilixi, a
mu daxa e xa na binye sots. 9Na kui, wo
xa siga taa kui, wo sa mixie xili wo naxee
yo toma naa, e xa fa n ma di xa futixiri
xulunyi. 10 Konyie naxa mini kirae ma, e
naxa mixi birin xili e xa fa. Mixi fanyi yo,
mixi kobi yo, e birin naxa fa futixiri xu-
lunyi, mange xonyi naxa rafe pama ra.»
11 ¢Mange to so na mixi maxilixie ya
ma, a naxa xeme nde to xulunyi donma

mu nu ragoroxi naxan ma. 2A naxa a
fala a be, <N ma di, i soxi be di, i to mu
maxirixi a xulunyi ki ma?) Kono xeme mu
nd yaabi yo fide. 13Na kui, mange naxa
a fala a xa walikee be, (Wo a sanyie nun
a belexee xiri, wo a woli tande dimi kui,
wa nun nin maxinyi na dennaxe.» 14 Mixi
gbegbe maxilixi, kond naxee sugandixi,
e xurun.»

Gantanyi tefe Isa be duuti xa fe ra
(Maraki 12:13-17, Luki 20:20-26)

15 Na temui, Farisenie naxa sa e malan,
e nate tongo e gantanyi tema Isa be ki
naxe, € xa a masotd woyenyi kui. 16E
naxa e foxirabiree nun Herode xa mixi
ndee xee Isa xon. Nee naxa a fala Isa be,
«Karamboxo, muxu a kolon nondi fale nan
i ra. I mixie xaranma Ala xa kira ra a
nondi ki ma. I mu gaaxuma mixi yo xon,
barima i mu mixi rafisama e booree be.
17 Na kui, a fala muxu be, i a toxi di? A
lanma ka a mu lanma muxu xa duuti fi
Roma mange ma?» 18Isa to nu e xaxili
kobi kolon, a naxa e yaabi, «Wo tan fi-
lankafuie, wo katafe n masotode munfe
ra? 19Wo kobiri kole masen n be duuti
fima naxan na.» E naxa gbeti kole ramini
a be. 20Tsa naxa e maxorin, «Nde xili nun
nde misaali na yi kobiri kole ma yi ki?»
21 E naxa a yaabi, «Roma Mange.» A fan
naxa a fala e be, «Wo mange gbe ragbilen
mange ma, wo Ala fan gbe ragbilen Ala
ma.» 22E to a xa yaabi me, e naxa kaaba.
E naxa keli a xun, e siga.

Sadusenie Isa maxorinfe
faxamixie xa marakeli ma

(Maraki 12:18-27, Luki 20:27-40)

23 Na loxoe kerenyi, Sadusenie naxa fa
Isa xon. E tan nan a falama a faxamixie
mu kelima faxe ma. E naxa Isa maxorin,
24 (Karamoxo, Annabi Munsa a masen
ne, Xa xeme nde taara faxa, a naxa a xa
gine lu a mu di yo bari, a na xunya nan
na gine doxoma, alako a xa bonsoe fi a

taara ma. 25Na kui, xeme nde naxa di
xeme solofere soto muxu ya ma be. A xa
di singe naxa gine doxo, a faxa, a mu bon-
soe yo lu. A xanbiratoe naxa a xa kaane
gine tongo, 26kond na fan naxa faxa, a
mu bonsoe yo lu. Na nan man naba na
fan xanbiratoe ra, a nun na mixi naani
donxoe birin. E birin naxa faxa, e sese mu
bonsoe lu. 27 A donxoe ra, gine fan naxa
faxa. 28 Na kui, marakeli Ioxoe, na gine
to doxoxi yi mixi solofere birin xon ma,
a findima nde gbe ra?»

291sa naxa e yaabi, «Wo na tantanyi
kui, barima wo mu Kitaabui kolon, wo
mu Ala senbe fan kolon. 30 Mixie na keli
faxe ma marakeli 1oxoe, xeme mu gine
doxoma, gine fan mu doxoma xeme xon.
E luma ne alo malekee na ariyanna ki
naxe. 31 A falafe tan, a faxamixie mu ke-
lima faxe ma, Ala naxan masen wo be,
wo mu nu a xaran? 32A a masen ne,
NN tan nan na Marigi Alatala ra, Ibu-
rahima, Isiyaga, nun Yaxuba naxan ba-
tuma.» Faxamixie xa mu Ala batuma, fo
mixi pine.» 33 Nama to Isa xa yaabi me,
e naxa kaaba a xa fasari ma.

Yaamari naxan tide gbo a birin be
(Maraki 12:28-34, Luki 10:25-37)

34TFarisenie to a me a Isa nu bara
Sadusenie de balan yaabi fanyi ra, e
naxa e malan. 35Ala xa seriye lon-
nila nde nu na e ya ma. Na naxa
kata Isa masotode maxorinyi ra, a naxe,
36 (Karamox», yaamari mundun tide gbo
a birin be Tawureta Munsa kui?» 37 Isa
naxa a yaabi, «I xa i Marigi Ala xanu i
bone birin na, i nii birin na, a nun i xax-
ili birin na.» 3 Na nan tide gbo, a findi
yaamari singe nan na Ala xa seriye birin
ya ma. 3°A firin nde maniya na singe
ra, { xa i ngaxakerenyi xanu alo i i yete
xanuxi ki naxe. 40 Tawureta Munsa nun
naminonmee xa seriye birin gbakuxi yi
yaamari firin nan na.»

Dawuda nun Ala xa Mixi Sugandixi
(Maraki 12:35-37, Luki 20:41-44)

41 Farisenie to nu malanxi naa, Isa
naxa e fan maxorin, 42«Wo Ala xa Mixi
Sugandixi xa fe toxi di? Nde xa di a ra?»
E naxa a yaabi, «Dawuda nan xa di a
ra.» 43Isa fa e maxorin, «Munfe ra fa, Ala
Xaxili Seniyenxi saabui ra, Dawuda yete
naxa Ala xa Mixi Sugandixi xili (N Ma-
righ? A tan Dawuda naxa a masen,

44 (Marigi bara a masen n Marigi be,

“I magoro n yirefanyi ma,

han beemanun n xa i yaxuie ragoro i
sanyi bun.”»

45 (Xa Dawuda yete yati naxe a be (N Ma-

righ, a tan Ala xa Mixi Sugandixi noma

findide Dawuda xa di ra di?» 46 Mixi yo

mu nd yaabi yo fide. Folo na loxoe ma,

mixi yo mu suusa maxorinyi tide Isa ma

sonon.

Diinela kobie

(Maraki 12:38-40, Luki
11:38-52, 20:45-47)

Isa naxa a masen npama nun a
23 foxirabiree be, 2«Sebelitie nun
Farisenie mixie xaranma Annabi Munsa
xa seriye nan na. 3Na kui, wo xa nu
e xui rabatu, wo nere a ma. Kona wo
naxa e wali foxi tan naba de, barima
e naxan falama, e mu na xa rabama.
4E kote binyee raxirima, e e sa mixie
fari, kono e tan mu tinma e malide hali
e belexesole keren na. 5E e xa kewalie
birin nabama alako mixie xa e to. E e
xa sebee rabelebelema e naxee xirima e
tigi nun e belexe ra. Luuti denbexie naxee
singanma donma sanbunyi ra Ala xa fe
ma, e nee rakuyama han a dangi a i.
6E na siga e degede mixi xonyi malanyi
na dennaxe, xa na mu e na so salide
banxi, binye doxode rafan e ma ki fanyi.
7E na siga taa kui, a rafan e ma mixie
xa e xeebu binye ra, e na a fala e b,
Karamdxd.»

8 (Kon> mixie naxa a fala wo tan be
Karamoxo,» barima karamoxo keren peti
nan na wo be, wo fan birin findixi
ngaxakerenmae nan na. “Wo naxa yi
dunipa adamadi xili (N Baba,» barima
Babe keren peti nan na wo be, wo Baba
naxan na ariyanna. 10 Mixie man naxa a
fala wo tan be (Mange,» barima Mange
keren peti nan na wo be, Ala xa Mixi
Sugandixi. 11 Naxan na mixi xungbe ra
wo ya ma, a xa findi wo xa walike nan
na. 12 Naxan na a yete igbo, a xa fe fama
ne igorode. Naxan a yete magoroma, a xa
fe fama ne itede.»

13-14 (Kono gbaloe na wo be, wo tan
seriye karamoxoe nun Fariseni filanka-
fuie, barima wo naade balanma mixie ya
ra alako e naxa so Ala xa mangeya niini
bun ma. Na kui, wo tan yete mu soma,
wo man mu tinma mixi gbetee fan xa so
naa naxee waxi sofe.»

15«Gbaloe na wo be, wo tan seriye
karamoxoe nun Fariseni filankafuie! Wo
baa igirima, wo boxi birin isa alako wo
xa mixi keren naso wo xa dine, kono a na
so0, wo a findima yahannama di nan na,
naxan kobi doxo firin wo tan na.»

16 «Gbaloe na wo be, wo tan yarerati
donxuie! Wo a falama, Xa mixi a kali
horomobanxi ra, fefe mu a ra, hali a
kanyi mu a xui rakamali. Kono xa mixi
a kali xeema ra naxan na horomobanxi
kui, fo a kanyi xa a xui rakamali teku.)
17Wo tan donxui xaxilitaree! Mundun
tide gbo, xeema, ka horomobanxi naxan
xeema findixi se seniyenxi ra? 18 Wo man
a falama, Xa mixi nde a kali serexebade
ra, fefe mu a ra hali a kanyi mu a xui
rakamali. Kond xa mixi a kali serexe ra
naxan na serexebade fari, fo a kanyi xa
a xui rakamali teku.» 19 Wo tan donxuie!
Mundun tide gbo, serexe, ka serexebade
naxan serexe findixi se seniyenxi ra?
20 Na kui, naxan yo na a kali serexebade
ra, a bara a kali na ra, a nun serexe fan
naxan birin saxi a fari. 2! Naxan yo na a

kali horomobanxi ra, a bara a kali na ra,
a nun naxan fan sabatixi a kui. 22 Naxan
yo na a kali ariyanna ra, a bara a kali Ala
xa kibanyi ra, a nun naxan fan magoroxi
a kui.»

23 «Gbaloe na wo be, wo tan seriye
karamoxoe nun Fariseni filankafuie! Wo
sansi xunxurie farile bama, alo salaxui,
sulopi, nun digiyanyi, kono fe naxee
findixi a hagigee ra Ala xa seriye kui,
alo tinxinyi, kinikini, nun danxaniya, wo
gbilenxi nee nan foxo ra. A lanma ne nu
wo xa na seriye hagigee rabatu, wo man
mu neemu na seriye xunxurie donxoee
ma. 24 Yarerati donxuie! Wo minse rasen-
senma kuli di xa fe ra, wo fa poxome
gundi gerun!»

25«Gbaloe na wo be, wo tan seriye
karamoxoe nun Farisenie filankafuie! Wo
pooti nun pileti fari maxama, kond e
kui rafexi balose naxan na, wo a sotoxi
mupe nun wasatareya nan saabui ra. 261
tan fariseni donxui! Pooti nun pileti kui
raseniyen sinden, na temui a fari fan
seniyenma ne.»

27 «Gbaloe na wo be, wo tan seriye
karamoxoe nun Fariseni filankafuie! Wo
maniyaxi gaburie nan na, naxee fari
ratofanxi, kono e kui rafexi faxamixi
xorie nun seniyentarena mooli birin na.
28 Wo fan, mixi na wo to, € wo maynox-
unma tinxintoee nan na, kono wo bone
kui rafexi filankafuina nun kobina ra.»

29 «Gbaloe na wo be, wo tan seriye
karamoxoe nun Fariseni filankafuie! Wo
gaburi fanyie yailanma naminonmee be,
wo tinxintoee xa gaburie raxunmama,
30wo a fala, <Xa muxu nu na dunipa ma
muxu benbae waxati, muxu mu kafuma
e ma nu naminponmee faxafe ra. 31 Na
kui, wo bara seedenoxoya ba wo yete xili
ma, a falafe ra a wo findixi namiponme
faxee xa die nan na. 32Wo wo benbae
xa kewalie rakamali yire! 33 Wo tan boxi-
mase bonsae, wo ratangama yahannama
ma di?»

34«Na kui, n xa a fala wo be, n fafe
namiponmee, lonnilae, nun karamoxoe
xeede wo yire, kond wo ndee faxama ne,
wo nan nee ndee mabanbanma ne wuri
magalanbuxie ma. Wo ndee bonboma ne
sebere ra wo xa salidee kui, e man siga
taa yo kui, wo birama e foxo ra e pax-
ankatafe ra. 3° Na nan a ra, tinxintoee xa
wuli naxan ifilixi dunine, a birin luma
wo tan nan ma, kelife Habila ma doxo
Berekiya xa di Sakari ra, wo naxan faxa
horomobanxi nun serexebade tagi. 36N
xa nondi fala wo be, yi naxankate birin
fama ne to mixie sotode.»

Isa sunnunfe Darisalamu xa fe ra
(Luki 13:34-35)

37 «Darisalamu, Darisalamu, taa naxan
namiponmee faxama, naxan Ala xa
Xeerae magonoma. Sanmaya wuyaxi n
bara wa i xa die malanfe n yire, alo toxoe
a xa die rasoma a gabutenyi bun ma ki
naxe, kono wo naxa tondi! 38 Na kui, Ala
bara keli wo xa banxi xun ma. 3°N xa a
fala wo be, wo mu n toma sonon, han wo
a falama temui naxe, <Baraka na mixi be
naxan fafe Marigi xili rab»

Horomobanxi xa kane
(Maraki 13:1-2, Luki 21:5-6)

Isa naxa mini horomobanxi
24 kui. A nu sigafe temui naxe, a
foxirabiree naxa e maso a ra, e woyen a
be a xa horomobanxi mato a nun banxie
naxee na a rabilinyi, e ti ki to tofanxi.
2Kono Isa naxa a masen e be, «Wo yi
birin toxi? N xa nondi fala wo be, yi
geme keren mu fama lude a boore fari
be, a birin nabirama ne.»

Dunipa raponyi tonxumae
(Maraki 13:3-23, Luki 21:7-24)
3Isa nu magoroxi Oliwi geya fari te-
mui naxe, a foxirabiree naxa siga a yire,

e a maxorin e doro ma, «Na fe sa rabama
mun temui? A man sa kolonma tonxuma

mundun ma a i fa waxati nun dunipa
ranonyi bara makore?» 4 Isa naxa e yaabi,
«Wo menni wo yete ma, mixi yo naxa fa
wo ratantan. >Mixi wuyaxi fama n xili
falade e yete xun ma a falafe ra, (N tan
nan na Ala xa Mixi Sugandixi ra.» Na kui,
e fama mixi gbegbe ratantande.»

6 «Wo gere fe mema ne, wo gere ndee
xili me, kono wo naxa kontofili, barima
fo na fe moolie xa raba. Na xa mu find-
ima dunipa raponyi ra sinden. 7 Sie ke-
lima ne e boore xili ma, pamanee e boore
gere. Kaame sinma ne boxi wuyaxi ma,
boxi fan seren yire gbegbe. 8 Na fe birin
findima mantoorolie fole nan na.»

9 «Na temui, mixie wo soma ne man-
gasanyi yi, e xa wo naxankata, e wo faxa.
Sie birin wo xonma ne n xili xa fe ra.
10 Danxaniyatoe gbegbe birama ne tan-
tanyi kui na waxati, e e booree yanfa
xonnanteya kui. 1! Wule fale gbegbe fan
e yete findima ne namiponmee ra, e
mixi gbegbe ratantan. 12Kobipa gboma
ne han mixi gbegbe xa xanunteya xin-
beli, 13kono naxan na a tunnabexi han
a rajonyi, na kanyi kisima ne. 14 Ala xa
mangeya niini xibaaru fanyi kawandima
ne dunina birin kui, a findi seedenpoxoya
ra sie birin be. Na xanbi, dunina raponyi
fama a lide.»

15 «<Wo tan naxee na yi xaranfe, wo wo
tuli mati de! Wo na se haramuxi paaxi
to kasare na naxan xanbi ra, a tixi yire
seniyenxi kui, Annabi Daniyeli naxan ma
fe fala, 1®wo tan naxee na Yudaya, wo
lanma wo xa wo gi geyae fari. 17 Naxan
na tande, a naxa so sese tongode a xa
banxi kui. 18Naxan na xe ma, a naxa
gbilen a xa xinbeli donma tongode. 1°Na
waxati findima gbaloe nan na furuginee
nun dingee be! 20Wo Ala maxandi na
naxa wo li peme temui, xa na mu a ra
malabu loxoe. 2! Barima toore a lima na
waxati ma naxan maniye singe mu nu to
kabi dunipa daa, a man mu gbilenma to
ra abadan. 22 Xa Marigi mu a ragirixi nu

nde xa ba na xi konti ra, adama yo mu
kisima nu. Kono a nde bama a konti ra
mixi sugandixie nan ma fe ra.»

23 (Na waxati, xa mixi nde sa a fala
wo be, (A mato, Ala xa Mixi Sugandixi
na be), xa na mu a ra, <Ala xa Mixi
Sugandixi na menni>, wo naxa la a ra.
24Barima wule falee fama Ala xa Mixi
Sugandixi xili falade e yete xun, xa na
mu e e yete findi namiponmee ra. E fama
tonxuma makaabaxie nun kaabanakoe
rabade alako e xa Ala xa mixi sugandixie
ratantan, xa e sa noma. 2°> Wo wo tuli ti,
n bara a masen wo be beenun a waxati
xa a li.»

26 (Na kui, xa e sa a fala wo be, A
mato, a sa na wula », wo naxa siga de!
Xa e sa a fala wo be, <A mato, a na banxi
kui be), wo naxa la a ra de! 27 Adama
xa Di na fa, a luma ne alo seyamakonyi
naxan yanbama koore ma kelife soget-
ede han sogegorode. 28 Binbi na lu den-
naxe, yubee sa e malanma menni ne.»

Isa xa gbilenyi nun xore bili xa misaali
(Maraki 13:24-31, Luki 21:25-33)

29 (Na paxankate waxati dangi xanbi,
«<soge ifooroma ne,
kike yanbe bama ne,
tunbuie birama ne boxi,
se naxan birin na koore ma e serenma

ne.y

30 «Na temui, Adama xa Di xa tonxuma
minima ne koore ma. Duninpa bonsoe
birin sunnunma ne. E Adama xa Di toma
ne fa ra nuxui kui senbe nun nore ra.
31 A a xa malekee xeema ne han dunipa
dande, e xa sa a xa mixi sugandixie
malan sara xui ra keli dunipa tunxun
naani birin ma.»

32 «<Wo xore bili mato misaali ra, wo xa
xaxili soto. A salonyi na pingi, a burexe
neene mini, wo a kolonma peme temui
bara makore. 33 Adama xa Di fafe fan na
na ki ne. Wo na yi fe birin to, wo xa a
kolon a a bara makore, a pan tixi naade

ra. 34N xa nondi fala wo be, to mixie
mu dangima fo na fe birin naba. 3> Koore
nun boxi dangima ne, kond n ma masenyi
tan mu dangima abadan, a mu kanama
muku.»

Dunipa rajonyi waxati kolonfe

(Maraki 13:32-37, Luki 17:26-30,
17:34-36, 12:41-48)

36«Mixi yo mu a kolon yi fee sa
rabama loxoe nun waxati yo ma. Hali
maleke naxee na ariyanna, e mu a kolon,
Ala xa Di fan mu a kolon, fo Baba Ala
keren peti. 37 Adama xa Di fa loxoe luma
ne al> Annabi Nuha xa waxati. 38 Bee-
nun na banbaranyi belebele xa dunipa
li, mixie nu e degema, e nu e minma,
e nu ginee doxoma, e nu e xa die fima
xemee ma, han Annabi Nuha so kunkui
kui 1oxo naxe. 39 E mu nu kontofilixi fefe
ra, han banbaranyi naxa e li, a e birin
xanin. Adama xa Di fafe fan nabama
na ki ne. 40Xa xeme firin na xe ma na
waxati, keren tongoma ne, boore lu naa.
41 Xa gine firin na se dinfe mulunyi keren
kui, keren tongoma ne, boore lu naa.
42Na kui, wo naxa yanfa, barima wo mu
wo Marigi fa loxoe kolon. 43 Wo xa a fa-
haamu a fanyi ra, xa banxi kanyi a kolon
ne nu mupneti fama temui naxe koe kui, a
mu xima nu, alako mupeti naxa no sode
a xonyi. **Na nan a ra, wo fan xa wo
tagi ixiri, wo naxa yanfa, barima Adama
xa Di fama waxati nan ma wo jox> mu
naxan ma.»

45 (Nde luma al> konyi naxan findixi
xaxilima dugutege ra? A marigi bara a
ti a xa banxi walikee birin xun ma, a xa
donsee taxun e ra a waxati. 46 Nelexinyi
na na konyi be, naxan marigi a lima na
wali ra. 47 N xa nondi fala wo be, na ma-
rigi a harige birin taxuma ne na konyi
ra.»

48 «(Kono xa na konyi findi a kobi ra, a
a falama ne a yete ma, (N marigi buma ne

fafe ra,» ° a fa a boore konyie bonbo f>1,
anu lu a dege ra, a a min, e nun siisilae.
5015x> nde fama, a tan konyi mu naxan
kolon, a nox> man mu loxoe naxan ma,
a marigi gbilenma ne. 5! A na fa, a na
konyi paxankatama ne a paaxi ra, konyi
gbaloe st e nun filankafuie, a woli wa
nun pin maxinyi na dennaxe.»

Ginedimedi fu xa taali

«Na waxati, Ala xa mangeya luma
25 ne alo ginedimedi mixi fu, naxee
e xa lanpuie tongo sigafe ra ginedoxoe
ralande, e xa sa lan a xa futi xiri ma.
2Na ginedimedie ya ma, suuli, xaxilita-
ree, suuli, xaxilimae. 3 Naxee findi xaxil-
itaree ra, e naxa e xa lanpuie xanin, kond
e mu ture xanin e xun naxan sama lan-
puie kui. 4 Naxee tan findi xaxilimae ra,
kankan naxa ture bitire xanin a xun, a
nun e xa lanpuie.»

5 «Ginedoxoe to bu fafe ra, xi xoli naxa
ginedimedie suxu, e naxa xi. ©Koe tagi,
sonxoe xui naxa mini, «Ginedoxoe bara
fa! Wo sa a ralan) 7 Ginedimedie naxa
keli, e e xa lanpuie yailan. 8Xaxilita-
ree naxa a fala xaxilimae be, (Wo muxu
ki wo xa ture nde ra, barima muxu xa
lanpuie na xubenfe, 9Kono xaxilimae
naxa e yaabi, (Ade, a mu won birin nal-
ima. Wo siga ture matie xon wo xa sa
wo gbe sara.» 10Nee to siga ture sarade,
ginedoxoe naxa fa. Ginedimedi naxee nu
bara ture sa e xa lanpuie kui, nee tan
naxa bira a foxo ra, e so futixiri xulunyi,
naade fa balan e xanbi ra.»

11 «Na dangi xanbi, ginedimedi xaxil-
itaree fan naxa fa, e a fala, (Marigi, ma-
rigi, naade rabi muxu be.> 12Kono a naxa
e yaabi, (N xa nondi fala wo be, n mu wo
kolon.»»

13 «<Na kui, wo naxa yanfa, barima wo
mu na [oxoe nun na waxati kolon.»

Harige taxuxi xa taali
(Luki 19:11-27)

14 «A luma ne alo xeme nde naxan nu
fafe biyaaside. A naxa a xa konyie xili, a
a harige taxu e ra. 15 A naxa xeema kilo
suuli so konyi keren yi, a firin so boore
yi, a keren so a saxan nde yi ra. A to
kankan bere so a yi, a naxa biyaasi.»

16 «Xeema kilo suuli taxu konyi naxan
na, a naxa siga keren na, a xa sa na
harige rawali. A naxa xeema kilo suuli
gbete sotd geeni ra. 17 Xeema kilo firin
taxu konyi naxan na, a fan naxa na
harige rawali, a xeema kilo firin gbete
soto geeni ra. 18Kono xeema kilo keren
taxu konyi naxan na, a tan naxa sa yili
ge, a a marigi xa kobiri noxun na kui.»

19¢A to bu han, konyie marigi naxa
gbilen e yire alako e xa dentege sa a be.
20 Xeema kilo suuli taxu konyi naxan na,
a naxa fa a marigi harige ra, a a fala, (N
marigi, i xeema kilo suuli nan taxu n na.
A mato, n bara kilo suuli man sa a xun
geeni ra.» 21 A marigi naxa a fala a be, d
nuwali. Konyi dugutege nan i ra, walike
fanyi. N to harige dondoronti taxu i ra, i
mu lanlanteya kana, n fa harige gbegbe
nan taxuma i ra. Fa n xonyi, wo nun i
marigi xa lu seewe kui.»

22«Na xanbi, xeema kilo firin taxu
konyi naxan na, a fan naxa fa, a a fala, (N
marigi, i xeema kilo firin nan taxu n na.
A mato, n bara kilo firin man sa a xun
geeni ra.» 23 A marigi naxa a fala a be, d
nuwali. Konyi dugutege nan i ra, walike
fanyi. N to harige dondoronti taxu i ra, i
mu lanlanteya kana, n fa harige gbegbe
nan taxuma i ra. Fa n xonyi, wo nun i
marigi xa lu seewe kui.»

24 «A donxoe ra, xeema kilo keren taxu
konyi naxan na, a fan naxa fa, a a fala,
<N marigi, n a kolon i xa fe maxoroxo.
I sansi xabama, i mu naxan garansan.
I sansi bogi bama, i mu naxan si. 2°N
gaaxu ne. N naxa sa i xa xeema kilo keren

noxun yili kui. A mato, a tan nan yi ki. I
harige sese mu loexi.» 26 A marigi naxa a
yaabi, d tan konyi kobi tunnaxone! I nu
a kolon a n sansi xabama, n mu naxan
garansan, n man sansi bogi bama, n mu
naxan si? 27 A lan ne nu i n ma kobiri
so kobiri rawalie yi ra, alako n na fa i
yire temui naxe, i n harige ragbilen n
ma, geeni saxi a xun ma. 28 Na kui, wo
xeema kilo rasuxu a yi, wo a so konyi yi
ra, xeema kilo fu na naxan yi, 29 barima a
na naxan yo yi ra, a gbe xun masama ne,
a gbo ki fanyi. Kono a mu na naxan yi ra,
hali naxan di na a yi, na yati bama ne a yi
ra. 39Wo yi konyi fufafu woli tande dimi
kui, wa nun nin maxinyi na dennaxe.»

Kiiti donxoe

31 Adama xa Di na fa a xa nore kui, a
nun a xa malekee, a a magoroma ne a xa
kibanyi naroxi kui. 32Si birin malanma
ne a ya ra. A mixi mayegetima ne alo xu-
ruse demadonyi yexeee nun sie mayege-
tima ki naxe. 33 A yexeee tima ne a yire-
fanyi ma, a sie fan ti a koola ma.»

34 (Na temui, mange a falama ne mixie
be naxee na a yirefanyi ma, (Wo fa, n
Baba naxee barakaxi. Wo fa mangeya
soto wo ke ra, mangeya naxan yailanxi
wo be kabi dunipa fole. 35 Barima kaame
to nu n ma, wo naxa n ki donse. Ye xoli
to nu n ma, wo naxa n ki ye. Xone to nu
n na, wo naxa n yigiya. 36N mageli to
nu a ra, wo naxa dugie fi n ma. N to nu
furaxi, wo naxa fa meeni n ma. N to nu
saxi geeli, wo naxa fa n yire matode.»

37 (Na temui, tinxintoee a maxorinma
ne, Marigi, muxu i to kaame kui mun te-
mui, muxu fa i ki donse, xa na mu ye xoli
ra, muxu fa i ki ye? 38 Muxu i to xoneya
ra mun temui, muxu fa i yigiya, xa na
mu i mageli ra, muxu fa dugie fi i ma?
39 Muxu i furaxi to mun temui, xa na mu
i saxi geeli, muxu fa siga i yire matode?>
40 Mange e yaabima ne, (N xa nondi fala
wo be, wo naxan yo raba n ngaxakerenyi

mixi xuri nde be, wo a rabaxi n tan nan
be.oy

41 (Na xanbi, a a falama ne mixie be
naxee na a koola ma, \Wo wo makuya
n na, wo tan mixi dankaxie, wo sa so
te xoora naxan yailanxi Ibulisa nun a xa
malekee be, naxan mu xubenma abadan.
42 Barima kaame to nu n ma, wo mu n ki
donse. Ye xoli to nu n ma, wo mu n ki
ye. 43Xone to nu n na, wo mu n yigiya.
N mageli to nu a ra, wo mu dugie fi n
ma. N furaxi to nu a ra, n man to nu saxi
geeli, wo mu fa meenide n ma.»

44 «Na temui, e fan a maxorinma ne,
Marigi, muxu i to mun temui kaame na
i ma, xa na mu ye xoli, xa na mu i find-
ixi xone ra, xa na mu i mageli ra, xa na
mu i furaxi, xa na mu i saxi geeli, muxu
fa tondi i malide?> 4> Mange e yaabima
ne, (N xa nondi fala wo be, wo mu naxan
yo raba n ngaxakerenyi mixi xuri nde
be, wo tondixi a rabade n tan nan be.
46 Naxankate nan nagataxi na mixie be
abadan, kono tinxintoee tan abadan Kkisi
nan sotoma.»

Yanfanteya Isa be

(Maraki 14:1-2, Luki
22:1-2, Yaya 11:45-53)

26 Isa to ge yi fe birin masende, a
naxa a fala a foxirabiree be, 2 «Wo

a kolon, xi firin nan luxi Sayamaleke
Dangi Sali xa a li. Na temui, Adama xa
Di sama ne mixie belexe e xa a banban
wuri magalanbuxi ma.»

3Na waxati, serexedube kuntigie nun
Yuwifie xa forie nu malanxi Kayafa
xonyi, serexedube kuntigie xunyi. 4E
naxa lan a ma e xa Isa suxu yanfanteya
saabui ra, e xa a faxa. SKond e naxa a
fala, «Won naxa a suxu sali Ioxoe, xa na
mu a ra pama a xunyi ikelima ne.»

Gine nde fe fanyi rabafe Isa be
(Maraki 14:3-9, Yaya 12:1-8)

6Tsa to nu na Betani, Simon kune kanyi
xonyi, 7 gine nde naxa fa a yire. Labunde
ture nu na a yi ra, naxan sare Xdroxd
ki fanyi. A nu saxi a bitire tofanyi kui
naxan nu rafalaxi alabatira geme ra. Isa
nu na teebili ra temui naxe, gine naxa
fa, a na labunde ture ifili Isa xunyi ma.
8sa foxirabiree to na to, e naxa xono, e a
fala, «Yi birin makanaxi munfe ra? °Xa
yi labunde ture sa mati nu, kobiri gbegbe
nan sdtoma nu a xa fe ra, na fan no fide
setaree ma.»

107sa to nu a kolon e naxan falafe e
bore be, a naxa a masen e be, «Wo na
yi gine toorofe munfe ra? Kewali fanyi
nan yi ki, a naxan nabaxi n be. 11 Seta-
ree luma ne wo ya ma temui birin, kono n
tan mu luma wo yi ra be abadan xe. 12Yi
gine to labunde ture saxi n fate ma, a a
rabaxi n fure ragatafe nan xa fe ma. 13N
xa nondi fala wo be, Ala xa xibaaru fanyi
sa kawandima dede dunipa birin kui, yi
gine xa kewali xa fe fan falama ne, mixie
xa e ratu a xa fe ma.»

Yudasi xa yanfanteya
(Maraki 14:10-11, Luki 22:3-6)

14Na temui, Yudasi Isikariyoti, naxan
nu na Isa foxirabire fu nun firinyie ya ma,
a naxa siga serexedube kuntigie xon ma,
15a e maxorin, «Wo munse soma n yi n
xa Isa sa wo belexe?» E fan naxa gbeti
kole tongo saxan so a yi. 1 Keli na temui
ma, a naxa so waxati fenfe a noma Isa
sode e yi ra temui naxe.

Sayamaleke Dangi Sali

(Maraki 14:12-21, Luki 22:7-13,
22-23, Yaya 13:21-30)
17Taami Lebinitare Sali to a li, a
Ioxoe singe ma, Isa foxirabiree naxa sa a
maxorin, «I wama muxu xa Sayamaleke
Dangi Sali donyi rafala i be minden?»

18 A naxa e yaabi, «Wo siga taa kui xeme
nde xon, wo a fala a be, (Karamoxo naxe a
a xa waxati bara makore. A wama Saya-
maleke Dangi Sali rabafe i xonyi, a nun
a foxirabiree.» 191sa foxirabiree naxa a
raba alo Isa e yamari ki naxe, e Saya-
maleke Dangi Sali donyi rafala.

20 Nunmare to so, Isa nun a foxirabire
fu nun firinyie nu na teebili ra. 21 E nu
e degefe temui naxe, a naxa a masen,
«N xa nondi fala wo be, mixi keren na
wo ya ma naxan fama n yanfade.» 22Na
naxa e sunnun ki fanyi, kankan naxa a
maxorin, «Kons n Marigi, n tan mu a ra
de, ka?» 23 A naxa e yaabi, «<N nun naxan
bara belexe ragoro paani keren kui, na
kanyi nan n yanfama. 24 Adama xa Di
sigama ne alo a xa fe sebexi ki naxe, kond
gbaloe nan na Adama xa Di yanfama be.
A fisa na kanyi be hali a mu bari nu.»
25Yudasi naxan nu fafe a yanfade, a naxa
Isa maxorin, «Karamoxd, n tan mu a ra
de, ka?» Isa naxa a yaabi, «I tan nan a
falaxi.»

Marigi xa serexe tonxuma

(Maraki 14:22-26, Luki
22:14-20, Korinti I 11:23-25)

26F to nu e degefe, Isa naxa taami
tongo. A to tantui rasiga Ala ma, a naxa
taami igira, a a so a foxirabiree yi ra, a
a masen e be, a naxe, «<Wo n ko, wo a
don. Yi findixi n fate nan na.» 27 Na dangi
xanbi, Isa naxa tonbili fan tongo. A man
to tantui rasiga Ala ma, a naxa tonbili so
eyira, a a fala e be, «\Wo birin xa a min.
28Yij findixi n wuli nan na, saate wuli
naxan baxi mixi gbegbe be e xa yunubie
xafarife ra. 2N xa a fala wo be, n to yi
weni minma, n mu yi minma sonon, han
won birin man sa a minma lox> naxe n
Baba xonyi ariyanna.»

30E to ge beeti bade, e naxa te Oliwi
geya fari.

Isa a falafe Piyeri be
a a yete rasanma ne a ma

(Maraki 14:27-31, Luki
22:31-34, Yaya 13:36-38)

31Na temui Isa naxa a masen e be,
«Wo birin gbilenma ne n foxo ra to koe
ra, wo mee n ma fe ra, barima a sebexi,
NN xuruse demadonyi faxama ne, yexeee
fan yensen.» 32Kono n na keli faxe ma, n
sigama wo ya ra Galile.» 33 Piyeri naxa
a fala a be, «Hali birin gbilen i foxo
ra, n tan mu gbilenma i foxo ra.» 34Isa
naxa Piyeri yaabi, «N xa nondi fala i
be, to koe yati, beenun konkore xa a
rate, i i yete rasanma ne n ma sanmaya
saxan.» 3° Piyeri man naxa a yaabi, «Hali
won birin nan sa faxama, n mu n yete
rasanma i mal!» Isa foxirabire birin naxa
na woyen keren fala.

Isa Ala maxandife Getesemani
(Maraki 14:32-42, Luki 22:39-46)

36 Na dangi xanbi Isa nun a foxirabiree
naxa siga yire nde, dennaxe xili Gete-
semani. Isa naxa a fala e be, «Wo doxo
be. N tan xa siga menni Ala maxandide.»
37 A naxa Piyeri nun Sebede xa di firinyie
xanin a xun ma. Sunnunyi nun kontofili
to Isa bone suxu, 38 a naxa a masen e be,
«Sunnunyi bara nd n bone ra alo a xa n
faxa. Wo lu be, kono wo naxa xi.»

391sa naxa a masiga dondoronti, a a
yatagi rafelen boxi ma, a Ala maxandi,
«N Baba, xa a sa noma rabade, i xa n
natanga yi paxankate ma. Kond n sago
naxa raba, i tan nan sago xa raba.» 40 A
to gbilen a foxirabiree yire, a naxa eli e
na xife. A naxa a fala Piyeri be, «I mu noxi
waxati keren xi xoli kanade n ma fe ra?
41 Wo naxa xi. Wo Ala maxandi ne alako
wo naxa bira tantanyi kui. Manoxun
fanyi na adama be, kono a fate bende tan
senbe mu na.»

42Isa man to a masiga e ra, a naxa
gbilen Ala maxandi ra, «N Baba, xa yi



Matiyu 26:43

naxankate mu noma bade n yi ra, fo n
Xa tin a ra, i sago nan xa raba.» 43A to
gbilen a foxirabiree yire, a man naxa e li
e xife, barima xi xoli nu barano e ra. 44 A
naxa e lu naa, a siga sanmaya saxan nde,
a sa Ala maxandi na maxandi kerenyi ra.
45Na temui, a naxa gbilen a foxirabiree
yire, a a masen e be, «<Wo xife ne? Wo
na wo malabufe han ya? Wo a mato,
waxati bara a li. Adama xa Di fafe sade
yunubitoee belexe. 46 Wo keli, won xee.
Wo a mato, n yanfama bara fa.»

Isa suxufe

(Maraki 14:43-50, Luki
22:47-53, Yaya 18:3-12)

47 Isa nan mu nu gexi woyende, Yudasi,
naxan nu na a foxirabire fu nun firinyie
ya ma, a naxa fa e nun pama gbegbe,
santidegemae nun gbengbetae suxuxi e
yi ra. Serexedube kuntigie nun Yuwifie
xa forie nan nu e xeexi. *8Isa yanfama
nun na pama nu bara lan a ma, a a xa
Isa matonxuma e be. A nu bara a fala e
be, «N na mixi naxan sunbu, a tan nan
na ki. Wo na suxu.» 49Na kui, Yudasi
naxa a maso Isa ra keren na, a a fala,
«Karamoxo, i nuwali,» a fa a sunbu. 50 Isa
naxa a masen a be, «N boore, i faxi naxan
nabade, a raba.» Na temui, na mixie naxa
e maso Isa ra, e a suxu. °! Isa foxirabire
nde naxa a xa santidegema ramini, a
serexedube kuntigi xa konyi tuli bolon.
521sa naxa a fala a be, «Santidegema raso
a tee i. Naxan yo na findi a xa geresose
ra, na kanyi fan faxama santidegema nan
saabui ra. >3Ka i noxo a ma a n mu noma
n Baba xilide, a malekee rasanba n ma
keren na, naxee dangi maleke gali fu nun
firin na? 54Kono xa na raba, Kitaabuie
xa masenyie fa kamalima di? Barima e a
masenxi ne a fo a xa raba yi ki ne.»

55Na xanbi, Isa naxa a fala pama be,
«Wo to minixi n xili ma santidegema
nun gbengbeta suxuxi wo yi ra, suute
nan na n na? Loxd yo loxo, n doxoxi

horomobanxi kui, n kawandi tima, wo
mu n suxu. °°Kond yi birin nabaxi
ne alako naminonmee naxan sebexi Ki-
taabui kui, a xa kamali.»

Na xanbi, Isa foxirabiree birin naxa e
gi a xun ma.

Isa tife Yuwifi kuntigie ya i

(Maraki 14:53-65, Luki
22:54-55,63-71, Yaya 18:12-24)

57 Mixi naxee Isa suxu, e naxa a xanin
serexedube kuntigi Kayafa xonyi, seriye
karamoxoe nun forie nu malanxi den-
naxe. °8 Piyeri fan, a nu biraxi Isa foxo
ra, kono a ndedi nu makuyaxi pama ra.
A naxa bira a foxo ra han a so serexedube
kuntigie xunyi xa tete kui. A naxa doxo
horomobanxi kantamae fe ma, alako a xa
a mato Isa xa fe dangima ki naxe.

59 Serexedube kuntigie nun Yuwifie xa
kiitisa donxoe birin, e nu wule seede
nde nan fenfe naxan bama Isa xili ma,
e sa noma a faxade naxan ma. 90 Kono
e mu se to, hali toopegeti gbegbe to fa.
A donxoe ra, xeme firin naxa fa, ®le a
fala, «Yi xeme a fala ne, <N tan noma Ala
xa horomobanxi kanade, n man fa a ti
xi saxan bun ma.» 62 Serexedube kuntigi
xunyi naxa keli, a Isa maxorin, «Pe, i
mu e yaabima? Yi xemee munse safe i
xun ma yi ki?» 63 Kono Isa mu sese fala.
Serexedube kuntigie xunyi naxa a fala a
be, «N bara i yamari i xa i kali Ala Ninpe
ra, i a fala muxu be xa i findixi Ala xa
Mixi Sugandixi nan na, Ala xa Di.» 4Isa
naxa a yaabi, «I tan nan a falaxi. N man
xa a fala wo be, keli yi waxati ma, wo
fama Adama xa Di tode, a doxoxi Ala
Senbema yirefanyi ma, wo a toma fa ra
nuxuie kui.»

65Na kui, serexedube kuntigi naxa a
yete xa donma suxu, a ibod xone ra, a
a fala, «A bara Ala rasoto! Won hayi na
seede gbetee ma yire? Wo bara a me
a Ala rasotoxi ki naxe. 6 Wo Kiiti toxi
di?» E naxa a yaabi, «A lanma a xa faxa

ne.» 67 Na temui, e naxa deye boxun Isa
yatagi, e kamui sin a ma. Ndee naxa a
de ragarin, e nu a fala, %8 «I tan, Ala xa
Mixi Sugandixi, namiponmena raba! A
fala ba, naxan i bonboxi!»

Piyeri a yete rasanfe Isa ma

(Maraki 14:66-72, Luki 22:56-62,
Yaya 18:15-18,25-27)

69 Piyeri nu doxoxi tande, serexedube
kuntigi xa tete kui. Konyi gine nde naxa
a makore a ra, a a fala, «I tan, wo nun
Isa Galileka birin nan nu a ra.» 79Kono
Piyeri naxa a matandi birin ya xori, a
a fala, «N mu a kolon i na fefe falafe!»
71 Piyeri to mini flo tete naade ra, konyi
gine gbete nde naxa a to, a a fala mixie be
naxee nu na naa, «Yi xeme naxan yi ki, e
nun Isa Nasaretika nan nu a ra.» 72 Piyeri
man naxa a matandi, a a kali, «<N mu na
xeme kolon!» 73 A mu bu, naxee nu tixi
naa, e naxa e maso Piyeri ra, e a fala a
be, «Nondi nan a ra, a tan mixi nde nan
yatiira, barima i woyenma alo Galileka.»
74 Piyeri naxa so a kalife, a a fala «Ala
xa n danka! N tan mu na xeme kolon
feo!» Na fala xanbi, konkore naxa a rate.
75 Piyeri naxa ratu fa Isa xa woyenyi ma,
«Beemanun konkore xa a rate, i i yete
rasanma ne n ma sanmaya saxan.» Na
kui, a naxa mini, a sa wa han.

Yuwifie Isa xaninfe Pilati xon

(Maraki 15:1, Luki
22:63-71, Yaya 18:28-32)

Kuye to iba, serexedube kuntigie
27 birin nun Yuwifie xa forie to nu
malanxi, e naxa nate tongo e xa Isa faxa.
2E to Isa xiri, e naxa a xanin gomina Pi-
lati xon.

Yudasi xa faxe

3 Yudasi, Isa yanfama, a to a to e bara
Isa makiiti a lan a xa faxa, a naxa nimisa
a xa yanfanteya xa fe ra. A naxa na
gbeti kole tongo saxan nagbilen serexe-

dube kuntigie nun forie ma, 4a a fala, <N
bara yunubi raba! Xeme naxan faxama
yi ki, seniyentoe nan a ra, a fa li n tan
nan a yanfaxil» E naxa a yaabi, «Na mu
muxu tan matoxi. Na i tan nan matoxi.»
5 A to gbeti kolee woli horomobanxi kui,
Yudasi naxa siga a yete gbakude wuri
kon na. ©Serexedube kuntigie to gbeti
kolee matongo, e naxa a fala, «A mu daxa
muxu xa yi gbeti kolee sa horomobanxi
xa kobiri xun ma, barima nii sare nan a
ra.» ’E to woyen, e naxa fene yailanyi
xa xe yire sara na kobiri ra, na xa findi
gaburi yire ra xonee be. 8 Na nan a toxi,
han to na xe xili falama «Wuli Boxi.» °Na
kui, Annabi Yeremi xa masenyi naxa ka-
mali, a to a masen, «E naxa gbeti kole
tongo saxan tongo, Isirayilakae ndee
sare naxan saxi a xun, 10e fene yailanyi
xa xe sara na kobiri ra, alo Marigi n ya-
mari ki naxe.»

Isa tife Pilati ya i

(Maraki 15:2-15, Luki
23:2-5,13-25, Yaya 18:28-19:16)

llsa to ti gomina Pilati ya i, gom-
ina naxa a maxorin, «I tan nan findixi
Yuwifie xa mange ra?» Isa naxa a yaabi,
«I tan nan a falaxi.» 12Kond serexedube
kuntigie nun forie nu a toonegema temui
naxe, Isa mu yaabi yo fi. 13Na temui Pi-
lati naxa a maxorin, «I mu yi fee mexi e
naxan birin safe i xun ma yi ki?» 14Kono
Isa mu e xa woyenyi yo yaabi. Na naxa
gomina kaaba ki fanyi.

15Ne yo pe, sali temui, gomina dar-
ife nan nu a ra, a xa geelimani keren
nabegnin pama be, e na wa naxan yo xon.
16 Na waxati, geelimani nde nu na, birin
nu naxan kolon a xa paaxupa ma. A nu
xili Barabasi. 17 Nama to malan, Pilati
naxa e maxorin, «Wo wama n xa nde
rabenin wo be, Barabasi ba, ka Isa, naxan
xili falama Ala xa Mixi Sugandixi?» 18 Pi-
lati nu a kolon a serexedube kuntigie nu
Isa saxi a belexe toone nan ma. 12Ba na

ra, a to nu doxoxi kiiti sade, a xa gine
naxa xeera rasiga a ma, a a fala a be, «I
naxa so yi tinxintoe xa fe kui fefe ma,
barima n bara xiye sa a xa fe ra, xiye
naxan bara n tooro to ki fanyi.»

20 Konp serexedube kuntigie nun Yuwi-
fie xa forie naxa pama kui iso e xa
Barabasi maxorin Pilati ma, Isa tan xa
faxa. 21 Gomina man naxa e maxorin,
«Yi mixi firin ya ma, wo wama n xa
mundun nabepin wo be?» E naxa a
yaabi, «Barabasi!» 22Pilati fan naxa e
maxorin, «N xa munse raba Isa ra, naxan
xili falama Ala xa Mixi Sugandixi?»
Nama birin naxa a yaabi, «A banban
wuri magalanbuxi ma!» 23A man naxa
e maxorin, «Munfe ma? A fe paaxi
mundun nabaxi?» Kono e tan sonxoe nan
tun xun masa, «A banban wuri ma!»

24Ppilati to a to a a mu noxi fefe ra,
nama fan nu waxi kelife a ra, a naxa ye
tongo, a a belexe raxa e ya xori, a a fala
e be, «Yi xeme faxafe mu na n tan ma de!
A luma wo tan nan ma.» 2> Nama birin
naxa a yaabi, «A xa faxe wuli xa lu muxu
nun muxu xa die xun ma!» 26 Na kui, Pi-
lati naxa Barabasi rabenin e be. A naxa
yaamari fi soorie xa Isa bonbo sebere ra.
Na xanbi, a naxa Isa so e yi e xa sa a ban-
ban wuri magalanbuxi ma.

Soorie Isa mayelefe
(Maraki 15:16-20, Yaya 19:2-3)

27Roma soorie to Isa xanin gomina
xonyi, e naxa e boore soorie birin xili,
e gali naxa ti a rabilinyi. 2E naxa Isa
xa sose ba a ma, e mange guba gbeeli
ragoro a ma. 29E naxa tunbee mafilin, e
e yailan mange katanyi maniye ra, e a sa
a xun ma. E naxa wuri raso a yirefanyi
belexe kui, e a mayele, e nu e xinbi sin a
bun ma, e nu a fala, «I kena, Yuwifie xa
mange.» 30 E naxa deye boxun a ma, e na
wuri ba ayi, e nu a xunyi bonbs ara. 31 E

to ge Isa mayelede, e naxa mange guba
rate a ma, e a ghe dugi ragoro a ma, e fa
a ramini e xa sa a banban wuri magalan-
buxi ma.

Isa banbanfe wuri magalanbuxi ma

(Maraki 15:21-32, Luki
23:26-43, Yaya 19:17-27)

32E to nu minife taa ra, e naxa Sirenika
xeme nde to naxan nu xili Simon. Soorie
naxa a yamari, a tan xa Isa xa wuri ma-
galanbuxi xanin. 33E to yire li naxan
xili Gologota, na nan falaxi e xa xui,
«xunkonkota yire,» 34e naxa weni so a
yi, seri saxi naxan xun, kono a to a ne-
munnemun, a mu tin a minde.

35E to ge a mabanbande wuri ma, e
naxa kanda bun a xa dugie xa fe ra, alako
e xa a kolon kankan naxan sotoma. 36 Na
dangi xanbi, e naxa doxo a kantade.

37E to nu wama birin xa a kolon e a
banbanxi fe naxan ma, e yi sebeli nan
gbaku a xun ma, «Isa nan ya, Yuwifie xa
mange.» 38 Na temui, e naxa suute mixi
firin fan banban wuri magalanbuxie ma
Isa fe ma, keren a yirefanyi ma, boore a
koola ma.

39Mixie nu dangima Isa konbi ra, e
nu e xunyi lintan a ma, 4%e a fala, «I
tan naxan horomobanxi rabirama, i man
fa a ti xi saxan bun ma, i yete rak-
isi! Xa Ala xa Di nan i ra, goro wuri
kon nal» 4! Serexedube kuntigie, seriye
karamoxoe, nun Yuwifie xa forie fan nu
a mayelefe, e nu a fala, 42«A bara mixi
gbetee rakisi, kono a mu noma a yete tan
nakiside. Isirayila mange xa mu a ra? A
xa goro wuri kon na be ya, alako muxu
xa la a ra. 43 A bara a xaxili ti Alara, a
man fa a fala, (N findixi Ala xa Di nan
na.» Yakosi, xa a rafanxi Ala ma, a xa a
rakisi!» 44 Suute naxee nu banbanxi a fe
ma, e fan nu Isa konbife na ki ne.

Isa xa faxe

(Maraki 15:33-41, Luki
23:44-49, Yaya 19:28-30)

45 Yanyi tagi, dimi naxa sin boxi birin
ma leeri saxan bun ma. 46Na waxati
ma, Isa naxa gbelegbele senbe ra, «Eloyi,
Eloyi, lema sabaxatani?» Na nan falaxi e
xa xui, «N Marigi Ala, n Marigi Ala, i n
nabeninxi munfe ra?» 47 Mixi naxee nu
na naa, e to a Xui me, e naxa a fala, «<A
na Annabi Eliya nan xilife!» 48 Mixi nde
naxa a gi, a sa dunkobi rasin weni xone
xdJora, a a so wuri de i, a fa a ti Isa be
alako a xa a min. 49Kono booree naxa a
fala, «Wo a lu, won xa a mato xa Annabi
Eliya fama a rakiside.» °0Isa man naxa a
xui ite senbe ra, a fa laaxira.

51 Na waxati, dugi xungbe naxan sin-
ganxi horomobanxi kui, a naxa iba firin
na, keli a fuge han a laabe. Boxi naxa
seren, gemee naxa ibdd, 52 gaburie fan
naxa rabi. Seniyentoe laaxiraxi gbegbe
naxa keli faxe ma, >3 e mini gaburie kui.
Isa to keli faxe ma, e so ne Darisalamu,
taa seniyenxi kui, e fa mini mixi wuyaxi
ma. >4S5ori mange nun a boore syorie
naxee nu Isa kantafe, e to boxi xa serenyi
to, a nun naxan naba Isa faxa temui, e
naxa gaaxu ki fanyi, e a fala, «Nondi nan
a ra yati, Ala xa Di nan nu yi xeme ral»

55 Gine wuyaxi fan nu na naa, e ndedi
makuyaxi Isa yire ra, e yi fe birin
matoma. E nu bara bira Isa foxo ra kelife
Galile boxi ma, e nu a mali. 6 Mariyama
Magidalaka nu na e ya ma, a nun
Mariyama Yaki nun Yusufu nga, a nun
Sebede xa die nga.

Isa xa maragate

(Maraki 15:42-47, Luki
23:50-56, Yaya 19:38-42)

57 Nunmare to so, Arimateka ban-
namixi nde naxa fa naxan nu xili Yusufu.
Isa foxirabire nde nan nu a fan na. 58 A
naxa siga Pilati yire, a Isa fure maxandi

a ma. Pilati naxa yaamari fi e xa a so
a yi ra. 5 Yusufu naxa Isa fure tongo, a
a mafilin kasange fanyi kui, ®%a a bele
gaburi neene kui, naxan nu gexi geme
kui a tan Yusufu be. A to geme xungbe
mapnindigilin, a a doxo gaburi de ma, a
naxa siga. 6! Mariyama Magidalaka nun
boore Mariyama nu na naa, e doxoxi
gaburi ya ra.

Soorie tife Isa xa gaburi kantade

62Malabu loxoe see rafala Ioxoe kuye
iba, serexedube kuntigie nun Farisenie
naxa siga Pilati yire. ®3E naxa a masen
a be, «Mange, muxu ratuxi a ma yi wule
fale, beenun a xa faxa, a a fala ne, Xi
saxan dangi xanbi, n kelima ne faxe ma.»
64Na kui, i xa yaamari fi a xa gaburi
xa makanta han a xi saxan nde, alako a
foxirabiree naxa fa a fure muna, e fa a
fala pama be, <A bara keli faxe ma.» Xa na
sa raba, wule donxoe dangima ne wule
singe ra.» %°Pilati naxa e yaabi, «Awa,
n bara soorie so wo yi. Wo sa gaburi
makanta alo wo wama a xon ma ki naxe.»
%6 F naxa siga, e sa tonxuma sa geme
ma naxan nu na gaburi de ma, alako xa
gaburi fa sa rabi, a kolonma ne. E naxa
sdorie lu naa, na kantafe ra.

Isa xa marakeli faxe ma

(Maraki 16:1-10, Luki

24:1-12, Yaya 20:1-10)
Malabu loxoe kuye iba, sande
28 loxoe subaxe ma, Mariyama
Magidalaka nun boore Mariyama, e
naxa siga gaburi matode. 2Na temui,
boxi naxa seren senbe ra, barima Marigi
xa maleke nde nu bara goro keli koore,
a geme manindigilin, a a ba gaburi
de ma, a fa doxo a fari. 3Maleke nu
yanbama al> seyamakonyi, a xa sosee
nu fiixe foen. 4Soori naxee nu na
kantafe, e naxa gaaxu han e seren, e
lu alo faxamixie. 5Kono maleke naxa
a masen ginee be, «Wo naxa gaaxu,

barima n a kolon wo na Isa nan fenfe, e
naxan banban wuri magalanbuxi ma.
6 A mu be, a bara keli faxe ma, alo a a
fala ki naxe. Wo fa, wo a mato a nu saxi
dennaxe. 7 Wo man xa siga mafuren, wo
sa a masen a foxirabiree be, <A bara keli
faxe ma. A na sigafe wo ya ra Galile.
Wo a toma menni ne.» A tan nan na ki,
n bara a ragbilen wo ma.»

8Gince naxa e xulun, e keli gaburi
yire, gaaxui nun seewe gbegbe ra, e siga e
gi ra na xibaaru masende Isa foxirabiree
be. 9Kono Isa naxa e ralan, a e xeebu,
«Wo mama.» E to e maso a ra, e naxa
suyidi a be, e a sanyie suxu. 19Isa naxa
a masen e be, «Wo naxa gaaxu. Wo sa a
fala n ngaxakerenyie be e xa siga Galile.
E n toma menni ne.»

Soorie nun Yuwifi
kuntigie wule xabufe

11 Ginee nu sigafe temui naxe, soori
nde naxee nu gaburi kantafe, e naxa so
taa kui. Fe naxan birin naba, e naxa sa
a dentege serexedube kuntigie be. 12Nee
nun forie fan to e malan yire keren, e
naxa nate tongo, e kobiri gbegbe fi soorie

ma 13yi yaamari ra, «Wo xa yi nan fala,
dsa foxirabiree nan fa koe ra, e a fure
mupna muxu nu na xife temui naxe.» 14 Xa
a sa li gomina naxa yi fe me, muxu sa
woyenma a be alako sese naxa wo to.»
15Na kui, soorie naxa kobiri rasuxu, e
fe birin naba alo a falaxi e be ki naxe.
Na masenyi naxa yensen ye Yuwifie tagi.
Han to na fe mema.

Isa xeeraya fife a foxirabiree ma

(Maraki 16:14-18, Luki 24:36-49,
Yaya 20:19-23, Taruxui 1:6-8)

16[sa foxirabire fu nun kerenyie naxa
siga Galile boxi ma, e te geya fari Isa den-
naxan masen e be. 17E to a to, e naxa
suyidi a be, kono e man nu siikexi. 18Isa
naxa a maso e ra, a a masen e be, «Senbe
birin bara so n yi ra koore nun dunina
ma. 12Na kui, wo xa siga, wo sa si birin
findi n foxirabiree ra. Wo xa e xunxa
ye xoora Baba Ala, a xa Di, nun a Xax-
ili Seniyenxi xili ra. 20Wo xa e tinkan n
ma yaamari birin nabatude. Wo a mato,
n na wo fe ma temui birin, han dunipa
ranonyi.»



Inyila Isa

Annabi Maraki naxan sebexi
Masenyi nde yi Kitaabui xa fe ra

Kitaabui naxan xili «Inyila Isa,» a doxo
naani na a ra. Namiponme naani nan
Inyila Isa xa taruxui sebe Ala Xaxili
Seniyenxi saabui ra. E xili ne Matiyu,
Maraki, Luki, nun Yaya.

Annabi Maraki yi Kitaabui sebe ne ne
tongo saxan pondon Isa faxa xanbi. A
naxa Isa xa dunineigiri birin masen alako
mixie xa a kolon, a Isa findixi Ala xa Mixi
Sugandixi nan na. A a sebe Gireki xui
ne, kond muxu bara a madangi Soso xui
ra alako Sosoe fan noma a fahaamude a
fanyi ra.

Isa xa kaabanako gbegbe sebexi yi Ki-
taabui kui alako mixi xa a senbe kolon,
Ala naxan fixi a ma. A furemae ray-
alan ne, a pinne ragbilen mixie foxo ra.
Annabi Maraki bara wa mixie xa Isa xa
xaranyi fan kolon. Isa to mixie xaran Ala
xa masenyi ra, e naxa a kolon, a a nondi
yati yati nan kawandima. A donxoe ra, yi
Kitaabui dentege sama Isa faxa ki naxe,
a man kelixi faxe ma ki naxe.

Na birin noma fahaamui fide won ma,
won xa a kolon nde na Isa ra. A lonni
naxan fixi won ma yi Kitaabui kui, a
noma won malide won ma dunipeigiri
kui, a man noma won malide aligiyama.
Ala xa a raso won xaxili ma. Amina.

Inyila Isa
Annabi Maraki naxan sebexi

44

Maraki 1:11

Sora

Annabi Yaya kawandi tife
(Matiyu 3:1-12, Luki 3:1-22)
Inyila Isa fole nan ya, naxan Ala xa
Mixi Sugandixi Isa xa fe masenma,
naxan findixi Ala xa Di ra. 2A sebexi
Annabi Esayi xa Kitaabui kui,
«N fama n ma xeera rasanbade i ya ra,
a xa kira raboo i be.
3 A a xui itema gbengberen yire,
Wo kira yailan Marigi be,
wo sankirae matinxin a ya ra.»
4Na kui, Yaya Xunxa naxa to gbeng-
berenyi ma. A nu kawandi tima mixie be,
e xa e xunxa ye xdora tuubi ra, alako Ala
xa e xa yunubie xafari. > Yudayakae nun
Darisalamuka birin nu sigama a yire. E
nu e xa yunubie masenma kene ma, Yaya
fan nu e xunxama Yuruden xure xoora.
6Noxome xabe donma nan nu ragoroxi
Yaya ma, beleti kiri daaxi nu xirixi a tagi.
A nu baloma katoe nun wula kumi nan
na. 7A nu kawandi tima, a nu a fala,
«Naxan fama fade n xanbi ra, na senbe
gbo n tan be. Na binye mu na n tan yi
ra, n pan xa n felen a xa sankiri luuti
yati fulunde. 8N tan bara wo xunxa ye
xdora, kono a tan Ala Xaxili Seniyenxi
nan nagoroma wo ma.»

Isa xunxafe

(Matiyu 3:13-17, Luki

3:21-22, Yaya 1:32-34)
9Na waxati ma, Isa naxa fa keli
Nasareti, Galile boxi ma, Yaya naxa a
xunxa Yuruden xure xaora. 10 A fefe te ye
xdora temui naxe, a naxa koore to rabi ra,
Ala Xaxili Seniyenxi naxa goro a ma alo
ganbe. 11 Xui nde naxa me keli koore ma,
a a masen, «N ma Di maxanuxi nan na i

ra. I n kenenxi ki fanyi ra.»

Sentane katafe a xa Isa ratantan
(Matiyu 4:1-11, Luki 4:1-13)
12Na xanbi Ala Xaxili naxa Isa xanin
gbengberenyi ma. 13Xi tongo naani bun
ma, a nu na gbengberen yire, Sentane nu
katafe a ratantande. Wula subee nu na
naa. Malekse naxa a bun ti.

Isa xa wali fole nun a foxirabire singee
(Matiyu 4:12-22, Luki 4:14-5:11)

14Yaya sa xanbi geeli, Isa naxa siga
Galile boxi ma Ala xa xibaaru fanyi
kawandi ra. 15 A nu a masenma, «Waxati
sugandixi bara a li, Ala xa mangeya ni-
ini bara makore. Wo tuubi, wo la Ala xa
xibaaru fanyi ra.»

16 A to nu dangife Galile baa de ra, a
naxa Simon nun a xunya Andire to, e yele
wolife, barima yexesuxuie nan nu e ra.
17 Isa naxa a fala e be, «Wo bira n foxo ra.
Temui dangixi, wo nu yexe nan sotoma,
kono yakosi n a niyama wo xa nu mixie
nan sot> n be.» 18 E naxa e xa yelee lu na
keren na, e bira Isa foxa ra. 12E to dangi
na ra dondoronti, a naxa Sebede xa di
Yaki nun a xunya Yaya to, e nu na yelee
madegefe e xa kunkui kui. 29Tsa naxa e
xili keren na, e fan naxa e baba Sebede
nun walikee lu kunkui kui, e bira Isa foxa
ra.

Isa pinne kerife
(Luki 4:31-37)

211sa nun a foxirabiree naxa so Kapere-
namu. Malabu Iboxoe ma, Isa naxa so
salide kui, a kawandi ti folo. 22Mixie
naxa kaaba a xa xaranyi ma, barima a
mu nu luxi alo e xa seriye karamoxoe. A
tan nu woyenma mange senbe nan na.
23Na waxati yati, xeme nde pinne nu
naxan foxo ra, a naxa sonxoe rate f2lo e
xa salide banxi kui, 24«Isa Nasaretika,
i waxi munse xon ma muxu be? I faxi
muxu sontode ne? N a kolon mixi naxan

lanxi i ma. Ala xa Seniyentoe nannaira.»
251sa naxa woyen a ma a Xdraxoe ra, «I
sabari. Gbilen yi xeme f5x2 ra.» 26 Ninne
naxa xeme raketun a ra, a sonxo, a fa
gbilen a foxo ra. 27 Birin de naxa ixara,
e nu fa e bore maxorin, «Munse yi ki?
Xaranyi neene a nun senbe! Hali pinnee,
a e yamarima, e a xui rabatu.» 28 A mu
bu, a xili naxa din Galile boxi yire birin
na.

Isa Simon bitanyi nun
furema gbegbe rayalanfe

(Matiyu 8:14-17, Luki 4:38-41)

29F to mini salide kui, Isa nun Yaki
nun Yaya naxa siga Simon nun Andire
xonyi. 39Simon bitanyi ginema nu saxi,
a fate wolenxi. E naxa a xa fe fala Isa
be keren na. 31Isa naxa a maso gine ra,
a a belexe suxu, a a rakeli. Fure naxa a
benin, a naxa e bun ti fHlo.

32Nunmare to so, soge naxa dula,
mixie naxa fa furemae birin na a xon,
a nun ninnee biraxi naxee foxo ra.
33Taa birin naxa e malan naade ra.
34 A naxa furema gbegbe rayalan, fure
modli wuyaxi nu naxee ma. A naxa pinne
gbegbe fan keri mixie foxo ra, kono a
mu tin pinnee xa woyen, barima e nu a
kolon.

Isa kawandi tife Galile boxi ma
(Matiyu 4:23, Luki 4:42-44)

35Subaxe ma, Isa naxa keli, a naxa
mini wula i Ala maxandide. 3¢ Simon nun
a booree ya koto naxa mo Isa fende. 37 E
to a to, e naxa a fala a be, «Birin na i
fenfe.» 38Isa naxa e yaabi, «Won xee taa
gbetee naxee na be rabilinyi alako n xa
kawandi raba menni fan, barima n faxi
na nan ma.» 3% A naxa siga Galile boxi
birin ma, a nu kawandi ti e xa salide
banxie kui, a nu pinnee fan keri mixie
foxo ra.

Kune kanyi rayalanfe
(Matiyu 8:1-4, Luki 5:12-14)

40 Kune kanyi nde naxa fa Isa yire, a
a xinbi sin a bun ma, a a mayandi, «Xa
i tin, i noma n naseniyende.» 41 Isa naxa
kinikini a ma. A naxa a belexe itala, a a sa
kune kanyi ma, a a fala a be, «N tinxi. I
xa seniyen.» 42Kune fure naxa ba xeme
ma keren na, a naxa seniyen. 43Isa to
a ragbilen, a naxa a matintin a ra 44yi
masenyi ra, «I naxa yi fe fala mixi yo
be. Siga i sa i yete dentege serexedube
be, i serexe ba i xa seniyenyi xa fe ra,
alo Annabi Munsa a yamarixi ki naxe.
Na findima seedenoxoya nan na e be.»
45Kono xeme to siga, a naxa so yi fe tagi
rabafe birin be, a nu a xibaaru rayensen
ye. Na naxa a niya Isa mu no sode taa
kui sonon kene ma. Fo a to nu sa luma
taa fari ma mixi yo mu sabatixi dennaxe.
Mixie fan nu kelima yire birin fafe ra a
yire.
Namate rayalanfe
(Matiyu 9:1-8, Luki 5:17-26)
Xi ndee to dangi, Isa man naxa
2 gbilen Kaperenamu, mixie fa a me
a a na banxi. 2Nama gbegbe naxa fa a
yire, banxi kui naxa rafe, tide naxa pon
tande birin ma. Isa naxa e kawandi Ala
xa masenyi ra. 3Mixi ndee naxa fa na-
mate ra Isa xon. Xeme naani nan nu a
xaninfe. 4 Kono pama to nu gbo, e mu nu
noma e makorede Isa ra. Na kui, e naxa
banxi fari yire nde maba Isa yailanyi. E
naxa namate ragoro menni ra a xa sade
fari. 5Isa to e xa danxaniya to, a naxa a
fala namate be, «N ma di, i xa yunubie
bara xafari.» Seriye karamoxo ndee nu
doxoxi naa, e naxa e xaxili rapere, 7 «Yi
woyenma yi mooli ra munfe ra? A na Ala
rasotofe ne yi ki! Nde noma yunubie xa-
faride, bafe Ala keren na?» 8 Isa naxa e xa
mapnoxunyi kolon a xaxili ma keren na.
A naxa a fala e be, «Munfe ra yi manox-

unyi mooli na wo bope ma? 2 Woyenyi
mundun sdoneya, a falafe yi namate be,
d xa yunubie bara xafari,» ka a falafe a
be, Keli, i xa sade tongo, i perey? 10N
xa a masen wo be a Adama xa Di noma
yunubi xafaride dunipa ma.» Isa naxa a
masen namate be, 11 «N naxe i be, keli, i
i xa sade tongo, i siga i xonyi.» 12 A naxa
keli keren na, a a xa sade tongo, a mini
birin ya xori. Nama birin de naxa ixara,
e nu fa Ala matoxo, «<Han to muxu singe
mu nu yi pondon to.»

Lewi birafe Isa foxo ra
(Matiyu 9:9-13, Luki 5:27-32)

13Isa man naxa goro baa de ra. Nama
birin naxa fa a yire, a nu e kawandi. 14 A
to nu dangife, a naxa Alifa xa di Lewi to,
a doxoxi duuti maxilide. A naxa a fala a
be, «Bira n foxo ra.» Lewi naxa keli, a bira
a foxo ra.

1515%x> nde Isa nun a faxirabiree nu
na e degefe Lewi xonyi. Duuti maxilie
nun yunubitoe gbegbe fan nu na, e birin
nu e degefe yire keren, barima na mixi
mooli wuyaxi nu bara bira Isa foxo ra.
16 Seriye karamoxo> naxee nu na Farisenie
ya ma, e to Isa to a dege ra e nun
duuti maxilie nun yunubitoee, e naxa a
foxirabiree maxorin, «Munfe ra Isa nun
duuti maxilie nun yunubitoee e degema
yire keren?» 17Isa to na me, a naxa e
yaabi, «Mixi yalanxi hayi mu na seriba
ma. Furema nan hayi na a ma. N mu faxi
tinxintoee xa xilide. N faxi yunubitoee
nan xilide.»

Isa maxorinfe sunyi ma
(Matiyu 9:14-17, Luki 5:33-39)

18 Annabi Yaya foxirabiree nun
Farisenie to nu na sunyi, mixie naxa
fa Isa maxorinde, «Munfe ra Yaya
foxirabiree nun Farisenie foxirabiree
sunyi suxuma, kono i gbee tan mu
sunma?» 19Isa naxa e yaabi, «Ginefenyi
xa futixiri xulunyi, a booree noma sunyi

suxude a na e fe ma temui naxe? Xa
e nun ginefenyi na a ra, e mu noma
sunde. 20 Loxoe fama, ginefenyi bama ne
e ya ma. Na waxati tan, e sunyi suxuma
ne. 21Mixi yo mu dugi fori lonpoma
dugi neene ra, xa na mu a ra na dugi
neene xuntunyi dugi fori ibendunma,
dugi ibo> dangi a singe ra. 22Mixi yo
man mu weni neene sama lebe fori kui,
Xa na mu a ra na weni neene na funtu,
weni lebe fori bulama ne. Na kui, weni
yo, lebe yo, a kanyi ganma ne e birin
na. A lan ne weni neene xa sa lebe neene
nan kui.»

Malabu loxoe xa seriye
(Matiyu 12:1-21, Luki 6:1-11)

23Malabu loxo nde, Isa nun a
foxirabiree nu perefe sankira ma xee
tagi. E to nu dangife, a foxirabiree naxa
mengi tonsoe nde ba folb. 24Na kui,
Farisenie naxa woyen Isa be, «Munfe ra
e na malabu loxoe seriye matandife?»
251sa naxa e yaabi, «Wo mu nu a xaran
Dawuda naxan naba kaame to a suxu,
a tan nun naxee nu na a foxo ra? 26A
so ne Ala xa banxi kui, Abiyatari nu
findixi serexedube kuntigi ra temui
naxe, a taami don naxan fixi Ala ma,
a nde so a foxirabiree fan yi ra, hali a
to mu nu daxa mixi yo xa na don, fo
serexedubee.» 27 [sa man naxa a masen e
be, «Malabu loxoe na mixi nan be, mixi
xa mu daaxi malabu loxoe be. 28 Na kui,
Adama xa Di findixi Marigi nan na hali
malabu Ioxoe xun ma.»

Fe fanyi rabafe malabu loxoe ma
(Matiyu 12:9-21, Luki 6:6-11)
3 Isa man naxa so salide kui. A naxa
xeme nde li naa, naxan belexe tuuxi
ama. 2Farisenie nu e ya tixi Isara e xa a
mato xa a a rayalanma malabu loxoe ma,
alako e xa no a kalamude fe nde ma. 3Isa
naxa a fala xeme be naxan belexe tuuxi a
ma, «Keli, i fa ti be, nama tagi.» 4 A naxa

e maxorin, «A daxa fe fanyi nan xa raba
malabu loxoe, ka fe paaxi? Nii rakisife
nan daxa ka nii sontofe?» Kono mixi yo
mu a yaabi. ®Isa xonaxi naxa e mato, a
bone tooroxi ki fanyi barima kinikinitare
nan nu e ra. A naxa a fala xeme be naxan
belexe tuuxi a ma, «I belexe itala.» A naxa
a itala, a belexe naxa yalan. ®Farisenie
naxa mini keren na, e tan nun Herode
foxirabiree naxa sa malanyi raba Isa xili
ma. E naxa kira fen f51o Isa faxafe ma.

Nama malanfe Isa yire

(Matiyu 4:23-25, 12:15-16, Luki 6:17-19)

7 Isa naxa keli naa e nun a foxirabiree,
e naxa siga baa de ra. Nama gbegbe
naxa bira e foxo ra kelife Galile, Yu-
daya, 8Darisalamu, Idumeya, Yuruden
naakiri, a nun Tire nun Sidon nabilinyie.
Nama nu bara a me Isa nu na fee naxee
rabafe. Na nan a to e gbegbe naxa fa a
yire. 9Isa naxa a fala a foxirabiree be, e
xa kunkui nde xiri a be baa de ra, alako
nama naxa fa a xeten. 19Barima a to nu
bara mixi gbegbe rayalan, furemae birin
nu katama e xa e belexe din a ra. 11 Nin-
nee nefe Isa to, e nu birama a bun ma, e
nu gbelegbele, «Ala xa Di nan na i ra.»
12Konp Isa naxa tonyi doxo e ma e naxa
mixie rakolon a xa fe ma.

Isa foxirabire fu nun firin sugandife
(Matiyu 10:1-4, Luki 6:12-16)

13Na xanbi, Isa naxa te geya fari. A
naxa mixie xili a waxi naxee xon, e fan
naxa fa a fe ma. 14 A naxa foxirabire fu
nun firin sugandi, alako e xa lu a seeti
ma, a man xa e xee kawandi rabade,
15a man xa senbe fi e ma pinne ker-
ife ra mixie fox> ra. 1A mixi fu nun
firin nan sugandi: Simon, a naxan xili sa
Piyeri, 17 Yaki, Sebede xa di, nun Yaya,
Yaki xunya, (a naxa yi firinyie fan xili
sa Bowanerige, na nan falaxi «sesarinyi
xa die»), 18 Andire, Filipu, Barotolome,
Matiyu, Tomasi, Alifa xa di Yaki, Ta-

dayo, Simon Kanaanka, °nun Yudasi
Isikariyoti naxan Isa yanfa, a a sa mixi
kobie belexe.

Xaxili Seniyenxi rasotofe
(Matiyu 12:22-33, Luki 11:14-23, 12:10)

20 Na xanbi, e naxa gbilen banxi, kono
nama man naxa e malan e yire. E pan
mu nd e degede. 2! [sa xa mixie to a me,
e naxa siga a foxo ra, barima e nu a falafe,
«A bara daxu.»

22Geriye karamoxo>  naxee  keli
Darisalamu, nee fan nu a falafe, «A
ninnee kerima ninne mange Belesebulu
nan saabui ra.» 23Isa naxa e xili, a taali
sa e bg, «Sentane noma Sentane keride?
24Xa pamane a yete gere lantareya kui,
na pamane mu xanma. 2°Xa denbaya
fan a yete gere lantareya kui, na
denbaya mu xanma. 26 Sentane fan, xa a
a yete gere lantareya kui, a xa fe bara
non, a a yete kanama ne. 27 Wo xa a
kolon, mixi yo mu noma sode senbema
xa banxi kui, a a harige ba a yi ra, xa a
mu a xiri sinden. Na temui, a noma ne a
harige birin mupade.»

28 (N xa nondi fala wo be, Ala dinema
ne adamadie xa yunubi nun marasotoe
birin ma, 29kon> mixi naxan Ala Xax-
ili Seniyenxi rasotoma, na yunubi tan
mu noma xafaride na kanyi be abadan.»
307sa yi fe birin masen ne e be, barima e
nu a falafe ne, «Ninne kanyi na a ra.»

Isa xa denbaya
(Matiyu 12:46-50, Luki 8:19-21)

311sa nga nun a xunya xememae naxa
fa, e ti tande, e mixi xee Isa xilide.
32 Nama nu doxoxi Isa rabilinyi. E naxa a
fala a be, «I nga nun i xunyae na tande,
e wama wo xa de masara.» 33Isa naxa e
yaabi, «Nde findixi n nga nun n xunyae
ra?» 34 A naxa a ya rage mixie tagi naxee
nu doxoxi a rabilinyi, a fa a masen, «A
mato, n nga nun n xunyae nan ya. 3> Mixi
yo naxan Ala waxonfe rabama, na kanyi

Maraki 4:14

nan findixi n xunya xemema, n maagine,
nun n nga ra.»

Xe rawali xa taali
(Matiyu 13:1-23, Luki 8:4-15)

Isa man naxa kawandi ti f51o baa de
4 ra. Nama gbegbe to e malan, a naxa
sa doxd kunkui kui, pama naxa lu baa
de ra. 2A naxa fe wuyaxi masen e be
taalie ra. A xa kawandi kui, a naxa a
masen e be, 3 «Wo wo tuli mati. Xe rawali
nde nan mini sansi xori garansande. 4 A
to nu sansi xori garansanma, xori ndee
naxa bira sankira xon, xonie naxa fa, e e
don gbiki. > Xori ndee fan naxa bira geme
yire, bende mu gbo dennaxe. Nee naxa
bula mafuren na, barima na bende mu
tilin. © Kono soge to xono, na sansie naxa
ragan, e xara gben, barima sanke mu nu
na e be. 7 Sansi xori ndee fan naxa bira
tunbe kunsie tagi. Tunbe kunsie naxa
gbo, e sansie ixeten, e e kana, e mu bogi
yo ramini. 8 Sansi xori ndee fan naxa bira
bende fanyi ma. Na xorie tan, e keren
keren birin sansie naxa tonsoe ramini,
ndee naxa xori tongo saxan namini, ndee
xori tongo senni, ndee xori keme.» Na
xanbi, a naxa a masen, «Xa wo tuli fe
mema, wo wo tuli mati yi masenyi ra.»

10Tsa to lu a xati ma, a foxirabire fu

nun firinyie a nun naxee nu na a ra-
bilinyi, e naxa a maxorin a xa taalie ma.
11 A naxa a masen e be, «Ala bara fahaa-
mui fi wo ma wo xa a xa mangeya ni-
ini gundo kolon, kond mixi gbetee tan
fe birin mema taali woyenyie nan na,
12alako
<E xa fe to a fanyi ra, kono e naxa a igbe.
E xa fe me a fanyi ra, kond e naxa a

fahaamu.
Na rabaxi ne alako e naxa fa e ya rafindi

Ala ma, Ala fa dipe e ma.»

I13A naxa e maxorin, «<Wo to mu fa
yi taali kui kolonxi, wo taali gbetee
kolonma di? !4Xe rawali naxan sansi
xori garansanma, a maniya mixi ra

naxan Ala xa masenyi kawandima.
15Mixi ndee maniyaxi na sansi xorie
ra naxee bira kira xon. E nefe Ala xa
masenyi me, Sentane a ba e xaxili ma.
16 Sansi xori naxee bira geme yire, nee
misaalixi mixie nan na naxee Ala xa
masenyi mema, e a suxu mafuren seewe
ra. 17Kono sanke to mu na e be, e xa
danxaniya mu buma. Toore nun pax-
ankate na e li Ala xa masenyi xa fe ra,
e gbilenma ne Ala xa fe foxo ra keren
na. 18 Sansi xori naxee bira tunbe kunsie
tagi, nee misaalixi mixie nan na naxee
Ala xa masenyi mema, 19kono yi dunipa
kontofili, nun naafuli xoli, nun fe gbetee
xoli nan e suxuma han e Ala xa masenyi
benin. Na kui, Ala xa masenyi mu noma
e bone masarade. 20 Sansi xori naxee bira
bende fanyi tan ma, nee misaalixi mixie
nan na naxee Ala xa masenyi mema, e
man a suxu, a e bope masara. Xori keren
bogi tongo saxan naminima, ndee bogi
tongo senni, gbetee fan bogi keme.»

Lanpui xa taali
(Luki 8:16-18)

211sa man naxa a masen e be, «Lan-
pui noma doxode debe bun ma, xa na
mu sade bun ma? A mu doxoma lanpui
doxose xa fari? 22 Barima se naxan birin
noxunxi, fo a birin xa makenen. Se naxan
birin findixi gundo ra, fo a birin xa sa
kene ma. 23Xa wo tuli fe mema, wo wo
tuli mati yi masenyi ra.»

24Jsa man naxa a masen e be, «<Wo
WO x> sa n ma masenyi xon. Wo
maniyase naxan nawalima booree be, na
nan nawalima wo fan be, Ala man nde
sa a xun. 25 Fahaamui kanyi xa fahaamui
xun masama, kono fahaamutare, hali a
naxan di manpoxunxi a gbe ra, na fama
bade a yi ra.»

Sansi xori xa taali

26[sa man naxa a masen, «Ala xa
mangeya maniyaxi Xeme nan na naxan

sansi xori garansanma xe ma. 27 Xa a xife,
xa a mu xife, koe nun yanyi, sansi bu-
lama ne, a te, kono a tan mu a kolon na
rabama kiyoki. 28 Boxi nan sansi ramama
a yete ma. A bulama ne sinden, a te, a
tonsoe mini, a xori fa rafe. 29 A nefe mo,
a kanyi a xabama ne, barima a xaba te-
mui bara a li.»

Konde xori xa taali
(Matiyu 13:31-35, Luki 13:18-19)

30]sa man naxa a masen, «Won noma
Ala xa mangeya misaalide munse ra?
Won noma a xa fe masende taali woyenyi
mundun na? 31 A maniyaxi konde xori
nan na. A ne sima boxi temui naxe, a
xori xurun boxi sansi birin be, 32kono xa
a bara bula, a findi a ra, a bili nun a
salonyie gboma dangife sansi birin na,
xonie nu fa e tee sa a kon na, niini bun
ma.»

33A nu mixie kawandima yi taali
woyenyi maoli gbegbe nan na e xaxili
bere ra. 34 A nan mu nu masenyi yo tima
e be xa taali daaxi xa ma ra. Kond xa e
nun a foxirabiree doro bara lu a ra, a nu
a birin tagi rabama ne e be.

Isa foye belebele raxarafe
(Matiyu 8:23-27, Luki 8:22-25)

35Nunmare to so na loxoe kerenyi, Isa
naxa a fala a foxirabiree be, «Won xee
naakiri ma.» 3¢ A foxirabiree naxa keli
nama xun, e Isa xanin kunkui kui a nu
naxan kui. E naxa kunkui gbetee fan
xanin. 37 Foye belebele naxa keli baa ma,
moranyi nu fa sa kunkui kui. 38 Kono Isa
tan nu na xife kunkui xore ra, a xunyi
saxi xunsase ma. A foxirabiree naxa fa a
raxunu, e a fala a be, «Karamoxo, i mu
kontofilixi won faxafe ra?» 39 Isa to xunu,
a naxa xaane foye ma, a fa baa yamari,
«Dundu! I raxaral» Foye naxa iti, baa
naxa raxara yen! 40Isa fa e maxorin, «<Wo
gaaxuxi munfe ra? Han ya danxaniya mu
na wo be?» 41 E fan naxa gaaxu ki fanyi,

e nu a fala e bore be, «Nde lanxi yi ma?
Hali foye nun baa, e a xui rabatuma.»

Isa pinnee kerife Gadaraka foxo ra
(Matiyu 8:28-34, Luki 8:26-39)

Isa nun a foxirabiree naxa fa naakiri
5 ma, Gadara boxi ma. 2Isa to goro
kunkui kui, xeme nde naxa fa a ra-
lande, pinne nu naxan foxo ra. A nu ke-
lixi gaburie yire, 3barima a nu sabatixi
menni ne. Mixi yo mu nu noma a
xiride sonon, hali yalonxonyi ra. 4Sanya
wuyaxi, e nu bara wure balan a sanyie
ma, e yolonxonyi balan a belexee fan ma.
Kono a nu yolonxonyie bolonma ne, a
wuree fan birin igira. Mixi yo mu nu na
naa naxan noma a ra. °>Koe nun yanyi a
nu na gaburie yire ne, a nun geyae fari.
A nu gbelegbelema, a nu a yete maxond
geme ra.

6 A to Isa to keli yire makuye, a naxa
a gi, a sa suyidi a be. 7A naxa gbeleg-
bele, «Isa, i tan Ala Xili Xungbe Kanyi
xa Di, i wama munse xon ma n be? N
bara i mayandi Ala xa fe ra, i naxa n
naxankata.» 8Isa nu bara a yamari, «I
tan ninne, gbilen yi xeme foxo ra.» %Isa
man naxa a maxorin, «I xili di?» A naxa a
yaabi, «N xili ne Gali, barima muxu gali
nan a ra.» 10 A naxa Isa mayandi ki fanyi,
a a naxa e keri na boxi ma.

11 X5se gali nu na e demadonfe geya
nde ma. 2Ninnee naxa Isa mayandi,
«Muxu raso yi xosee alako muxu xa lu e
fate.» 13 Isa naxa tin. Ninnee naxa gbilen
na xeme foxd ra, e so xosee. Xosee naxa
goro e gi ra tentenyi ra, e sin baa ma.
E wulu firin nan nu a ra. E birin naxa
madula, e faxa.

14 Naxee nu na xosee demadonfe, e
naxa e gi. E naxa sa na fe fala taakae
nun daaxakae be, mixie fan naxa siga na
fe matode. 15E to Isa yire li, e naxa na
xeme to pinne gali nu naxan foxo ra, a
doxoxi, sose ragoroxi a ma, a bara xaxili
soto. Na naxa e gaaxu. 16 Naxee nu bara a

to Isa pinnee kerixi xeme foxo ra ki naxe,
a nun naxan naba xasee ra, e naxa a tagi
raba e birin be. 17 Na xanbi, naakae naxa
so Isa mayandife alako a xa keli e xa boxi
ma.

181sa to nu bakife kunkui kui, pin-
nee nu xeme naxan foxd ra, a naxa Isa
mayandi a e birin xa lu a ra. 19Kono Isa
mu tin, a a fala a be, «Gbilen i xonyi, i
xa mixie yire. Sa dentege sa e be, Ma-
rigi fe naxan birin nabaxi i be, a nun a
kinikinixi i ma ki naxe.» 20Xeme naxa
siga, a sa na boxi isa folo, naxan xili Taa
Fu. Isa naxan birin nabaxi a be, a naxa a
tagi raba naakae be, birin naxa kaaba.

Ginedimedi rakelife faxe ma

nun gine gbete rayalanfe
(Matiyu 9:18-26, Luki 8:40-56)

21Tsa man to giri naakiri ma kunkui
kui, pama gbegbe naxa e malan a yire
baa de ra. 22 Salide yarerati nde naxa fa
a xon naxan xili Yayiru. A to Isa to, a
naxa suyidi a be. 23 A naxa a mayandi ki
fanyi, «N ma di gine na a nii magagafe!
Yandi, fa i fa i belexe sa a ma alako a xa
yalan, a xa kisi.» 24Isa naxa siga a foxo
ra. Nama gbegbe fan naxa bira Isa foxo
ra, e nu fa a xeten.

25Gine nde nu na e ya ma naxan xa
kike wali mu nu a itima ne fu nun firin
bun ma. 26 A nu bara tooro seriba wuyaxi
yi, a a harige birin so e yi ra, kond a mu
fisa. A xa fure xun nu masama nan tui.
27 A to nu bara Isa xa fe me, a naxa so
Jnama tagi, a fa Isa xanbi ra, a a belexe din
a xa donma ra. 28 Barima a nu bara a fala
a yete be, «Xa n nd n belexe dinde Isa xa
donma ra gbansan, n yalanma ne.» 29 A
xa kike wali naxa dan keren na, a naxa
a kolon a fate ma a a bara yalan. 30Isa
naxa a kolon keren na a senbe nde bara
mini a fate yi kaabanako rabafe ra. A
naxa a ya rafindi pama ma, a maxorinyi
ti, «Nde a belexe dinxi n ma donma ra?»

31 A foxirabiree naxa a fala a be, «I mu
nama toxi e i xetenfe ki naxe? I man nu fa
maxorinyi ti, (Nde dinxi n na?» 32Kond
Isa naxa a ya rage a xa a kanyi kolon.

33 Gine to a kolon fe naxan a sotoxi, a
naxa gaaxu han a seren. A naxa suyidi
Isa be, a nondi birin fala a be. 34Isa naxa
a fala gine be, «N ma di, i xa danxaniya
bara i rayalan. Siga bopesa kui, i xa toore
bara ba i ma.»

35Tsa to nu woyenfe, mixi ndee naxa
fa kelife salide yarerati xonyi, e a fala
a be, «I xa di gine bara faxa. Hali i mu
karamoxo t5012 sonon.» 36 Kono Isa mu e
xui danxun. A naxa a fala salide yarerati
be, «I naxa gaaxu. I tan xa la Ala ra tun.»
37Isa mu tin mixi yo xa bira a foxo ra,
fo Piyeri, Yaki, nun Yaya, Yaki xunya.
38E to salide yarerati xonyi li, Isa naxa
mixie li, e wafe, e gbelegbelefe. 39 A to
so banxi kui, a naxa e maxorin, «Wo wafe
munfe ra? Wo gbelegbelema mun ma? Yi
dimedi mu faxaxi. A na xife ne.» 49 Kono
e tan naxa so a mayelefe.

Isa to e birin namini, a naxa so dimedi
saxi dennaxe, a tan nun a foxirabiree, a
nun di baba, nun a nga. 4! Isa naxa a suxu
a belexe ma, a a fala a be, «Talita kumi».
Na nan falaxi e xa xui, «Ginedimedi, n
naxe i be, keli!» 42 Ginedimedi naxa keli
keren na, a a pere. A ne fu nun firin nan
nu a ra. Naxee nu na, e naxa kaaba ki
fanyi, e birin de naxa ixara. 43Isa naxa
a matintin e ra, a e naxa yi fe tagi raba
mixi yo be. A naxa a fala e be e xa donse
fi temedi ma.

Nasaretikae tondife lade Isa ra

(Matiyu 13:53-58, Luki 4:16-30)
6 Isa naxa keli menni, a siga a xonyi,

a moxi dennaxe. A foxirabiree naxa
bira a foxo ra. 2Malabu loxoe, a naxa
mixie kawandi folo salide kui. Mixi
gbegbe naxa a xui me. E de naxa ixara, e
e bore maxorin, «Nde yi masenxi yi be?
A Donni mundun satoxi yi ki? A noxi yi

kaabanako fee rabade di? 3 Kamuderi xa
mu a ra, Mariyama xa di? Yaki, Yusufu,
Yuda, nun Simon taara xa mu a ra? A
xunya ginemae fan mu na won ya ma
be?» Na kui, e mu la a ra, e xon> a ma.
4Isa fan naxa a masen e be,

«Namiponme  binyaxi yire birin,
fo a xonyi, a baribooree, nun a
ngaxakerenyie tagi» °Isa mu nd

kaabanako yo rabade naa, fo a to
a belexe sa furema keren keren ma,
a e rayalan. Isa naxa kaaba e xa
danxaniyatarena ma.

Isa a foxirabire fu nun firinyie xeefe
(Matiyu 10:5-42, Luki 9:1-6)

7Isa naxa a foxirabire fu nun firinyie
xili, a e xee firin firin na. A naxa noe fi
e ma e xa nd pinnee keride mixie foxo
ra. A naxa a fala e be, «Wo naxa sese
xanin wo xun ma, hali taami, gbonfoe,
nun kobiri. Wo xuli gbansan nan xanin.
9Wo sankirie so, kon> wo naxa donma
firin xanin wo xun.» 10 A naxa a fala e be,
«Wo na so banxi naxan kui, wo xa yigiya
menni ne han wo sigama yire gbete temui
naxe. ! Xa mixi ndee tondi wo rasenede,
e mu e tuli mati wo ra, wo ne kelima naa,
wo xa menni bende rakonkon wo sanyie
ra, a xa findi seedenoxoya ra e be, wo
bara e rabolo.»

12Na kui, Isa foxirabiree naxa siga
kawandi tide mixie be alako e xa tuubi.
13E naxa pinnee keri mixi gbegbe foxo
ra. E naxa ture sa furema gbegbe ma, e
e rayalan.

Annabi Yaya xa faxe
(Matiyu 14:1-12, Luki 9:7-9)

14 Galile mange Herode naxa yi fe me,
barima Isa xili nu bara te, a din yire
birin na. Ndee nu a falama, «Yaya Xunxa
nan kelixi faxe ma. Na nan a toxi nde
na a yi a xa kaabanakoe raba.» 15 Gbetee
fan nu a falama, «Annabi Eliya na a
ra.» Ndee fan nu a falama, «Namiponme

nan a ra naxan luxi alo namiponme dan-
gixie.» 16 Kono Herode to Isa xa fe me, a
naxa a fala, «N Yaya naxan xunyi bolon,
na nan kelixi faxe ma.»

17 A na fala ne, barima a tan Herode
yati nan mixie xee Yaya suxude,
yolonxonyi xa sa a ma, a xa sa geeli
Herodiyasi xa fe ra, a taara Filipu xa
gine, Herode naxan doxo. 18 Yaya nu a
falama Herode be, «<A mu daxa i xa i
taara xa gine tongo.» 19Na naxa a niya
Yaya naxa rapaaxu Herodiyasi ma, a
naxa wa a xa faxe xon. Kono a faxa feere
mu nu na a be, 29barima Herode mu nu
suusama Yaya ra. A nu a kolon mixi na
a ra, naxan tinxin, a man seniyen. Na
na a toxi, a nu a makantama. Herode
nu a tuli tima Yaya ra temui naxe, a nu
kontofilima a xa woyenyi ra, kond a man
nu rafan a ma a xa nu a tuli mati a ra.

2115x5 nde, Herodiyasi naxa feere soto
Yaya faxafe ma. Herode naxa pelexin xu-
lunyi ti a bari loxoe igbilenyi xa fe ra.
A naxa mixi binyee xili, a xa sdorie xa
mangee, a nun Galile boxi mixi xungbee.
22Herodiyasi xa di gine to so menni, a
fare boron mixie be, a naxa rafan Herode
nun a xa xonee ma. Mange naxa a fala yi
ginedimedi be, «I wama naxan yo xon, a
falan be n xa a fi i ma.» 23 A naxa a kali,
a a fala a be, «I na naxan yo maxorin n
ma, n na soma ne i yi ra, hali a findi
n ma mangeya seeti ra.» 24 Ginedimedi
naxa mini a sa a nga maxorin, «A lan n
Xa munse maxorin a ma?» A nga naxa a
yaabi, «Yaya xunyi.» 2> Ginedimedi naxa
a xulun mafuren sigafe mange yire, a a
fala a be, «N wama a xon ma ne, i xa
Yaya xunyi so n yi ra pileti ma keren na.»
26 Mange naxa nimisa na ma ki fanyi,
kono a xa marakali nun a xa xonee xa fe
ra, a mu no tondide a be. 27 A naxa soori
xee keren na, a xa sa fa Yaya xunyi ra.
Soori naxa siga geeli kui, a sa Yaya xunyi
bolon a de i. 28 A naxa fa a xunyi ra pileti
ma, a na so ginedimedi yi ra. Ginedimedi

fan naxa a xanin a nga xon ma. 2°Yaya
foxirabiree to yi fe me, e naxa sa a fure
tongo, e a ragata.

Isa donse fife xeme
mixi wulu suuli ma

(Matiyu 14:13-21, Luki 9:10-17)

30 Xeerae man naxa naralan Isa yire. E
fe naxee raba, e kawandi naxee ti, e naxa
a birin dentege sa a be. 31 Isa naxa a fala e
be, «Won xee yire madunduxi alako won
doro xa lu yire keren, wo xa wo mal-
abu.» A na fala ne, barima mixie xa fa
nun sige gbo e yire. E pan mu nu noma e
yete sotode, e xa e dege. 32 Na kui, e naxa
baki kunkui kui, e doro xa siga wula i.

33 Mixi wuyaxi naxa e to siga ra, e naxa
e kolon. E gbegbe naxa keli na taae, e e
gi e sanyi ra han e tan singe sa so Isa nun
a foxirabiree nu sigafe dennaxe. 34Isa to
goro kunkui kui, a naxa pama gbegbe to
naa. A naxa kinikini e ma, barima e nu
luxi ne alo yexee naxee makantama mu
na. A naxa e kawandi folo fe gbegbe ra.

35 Nunmare to so folo, Isa foxirabiree
naxa e maso Isa ra, e a fala a be, «Won
na wula ne yi ki, koe fan bara so. 36 Nama
rayensen alako e xa siga taae nun daaxae
naxee na be rabilinyi, e xa sa donsee
sara.» 37 Kono Isa naxa e yaabi, «<Wo tan
xa donse so e yi.» E tan naxa a fala
a be, «Xa muxu sa taami sara yi pama
birin be, na kobiri sigama han walike
xa kike solomasaxan sare!» 38 A naxa e
maxorin, «Taami yeri na wo yi ra? Wo
sa na mato.» E to a mato, e naxa a yaabi,
«Taami suuli, a nun yexe firin.»

39 A naxa yaamari fi mixi birin ma, e
xa e magoro e xunde xunde ma pooge
xinde fari. 4°Na kui, mixie naxa siga
doxo ra e keme keme nun e tongo suuli
suuli ma. 4! Isa naxa na taami suuli nun
na yexe firin tongo, a a ya rate koore
ma, a fa Ala nuwali sa. A naxa taamie
igira, a fa a so a foxirabiree yi ra, e xa e
itaxun pama ma. A naxa na yexe firinyie

fan itaxun birin ma. 42 Nama birin naxa
e dege han e wasa. 43Taami nun yexe
donxoe to matongo, debe fu nun firin
nan nafe. 44 Mixi naxee taami don, xeme
wulu suuli nan nu e ra.

Isa perefe ye fari
(Matiyu 14:22-33)

45Na xanbi, Isa naxa a fala a
foxirabiree be, e xa baki kunkui kui,
e giri naakiri ma. E xa siga a ya ra
Betesayida, a tan xa nu pama ragbilen.
46 A to ge a pungude pama ma, a naxa
te Ala maxandide geya fari.

47 Kae to so, kunkui nu na baa tagi. Isa
keren nan nu na xare ma. *8A naxa a
foxirabiree to e na toorofe a paaxi ra laala
bade, barima foye ya nu rafindixi e ma.
Subaxe, Isa naxa fa a foxirabiree ma, a
nerefe baa fari. A gbe mu nu luxi a xa
dangi e ra, e fa a to nere ra ye fari. E
naxa a manoxun tubari ra, e sonxoe rate,
50 barima e birin nu Isa toxi, e birin gaax-
uxi. Kono Isa naxa a masen e be keren na,
«Wo naxa kontofili, n tan nan a ra. Wo
naxa gaaxu.» 51 Isa naxa te e xa kunkui
kui, foye fan naxa a raxara. E birin naxa
kaaba, e de ixara. °2E mu nu taamie xa
kaabanako fe fahaamuxi, barima e xaxili
mu nu rabixi.

Isa furema gbegbe
rayalanfe Genesareti

(Matiyu 14:34-36)

53E to ge baa igiride, e naxa so Gene-
sareti boxi, e kunkui xiri naa. 5*E to
goro kunkui kui, mixie naxa Isa kolon
keren na, 35 e naxa na boxi birin isa. E
nu Isa xili mema dede, e nu fama e gi
ra furemae ra a xon, e saxi e xa sadee
ma. 6Isa nu soma daaxa nun taa yo
kui, mixie nu furemae sama a ya ra yire
makenenxie, e a mayandi e xa e belexe
din a xa donma sanbunyi gbansan na.
Furema birin naxee na raba, e birin naxa
yalan.

Ala xa seriye nun Adama xa naamunyi
(Matiyu 15:1-20)

Farisenie naxa e malan Isa yire, e
7 nun seriye karamoxo ndee naxee nu
bara fa kelife Darisalamu. 2E naxa a
to, a foxirabire ndee e degema e belexe
seniyentaree ra, e mu e raxaxi naamunyi
ki ma.

3Farisenie nun Yuwifi birin ne e
degema fo e e belexe raxa sinden e xa
naamunyi ki ma naxan fatanxi e benbae
ra. 4Xa e keli nama yire, e mu e degema
sinden, fo e ge e maxade a diine ki ma.
Naamunyi wuyaxi man na e yi ra, alo
tonbili, tunde, nun paani maxa ki.

SNa kui, Farisenie nun seriye
karamoxoe naxa Isa maxorin, «Munfe
ra i foxirabirce mu biraxi forie xa
naamunyie foxd ra, e nu e dege e belexe
seniyentaree ra?» 6Isa naxa e yaabi,
«Wo tan filankafuie, Annabi Esayi
nondi yati nan masen wo xa fe ra a xa
Kitaabui kui,
<Yi pama n binyama e de ne,
kono e bope makuya n na pon!
7E xa sali fufafu na a ra,
barima e mixi xaranma adamadie xa

maynoxunyie nan na
alo na naamunyie nan findixi n tan ma

seriye nan na.»
8 «Wo bara Ala xa seriye bepin, wo bira
mixie xa naamunyi foxo ra.»

9Isa man naxa a masen e be, «Wo fa-
taxi de! Wo gbilenxi Ala xa seriye nan
foxo ra alako wo xa bira wo gbe naa-
munyi f5>xo ra! 10 Annabi Munsa bara a
masen, <\Wo xa wo baba nun wo nga
binya. A man bara a masen, Mixi yo
naxan a baba nun a nga konbi, a lan ne
na kanyi xa faxa. 11 Kond wo tan naxe,
xa mixi nde a fala a baba xa na mu a
nga be, d nu lanma i xa naxan sd>to n na
i malise ra, n bara a fi Ala ma,» !2hali na
kanyi mu fefe raba a baba nun a nga be.
13Na kui, wo Ala xa seriye matandima

wo xa naamunyie saabui ra, wo man fa
nee nan masenma wo xa die be. Wo na
fe mooli gbegbe nan nabama, bafe yi ra.»

14Isa man naxa pama xili, a a masen
e be, «Wo birin xa wo tuli mati n na,
wo xa fahaamui soto. 15-16 Donse naxan
keli a fari ma, a so mixi fate i, a sese
mu na naxan noma a kanyi findide mixi
seniyentare ra. Fe kobi naxee kelima
mixi bone ma, nee nan a kanyi findima
mixi seniyentare ra.»

171sa to bara keli pama xun, a so
banxi, a foxirabiree naxa a maxorin yi
taali woyenyi ma. 18 A naxa a masen e
be, «Yaxa wo fan mu fahaamui soto?
Wo mu a kolon, a donse yo keli a
fari ma, a so mixi fate i, na mu noma
a kanyi findide mixi seniyentare ra?
19Barima na mu soma bope xa kui, a
goroma furi ne, a fa mini mixi fate i.»
Na kui, Isa a masen ne, a donse birin
seniyen. 20A man naxa a masen, «Fe
kobi naxan kelima mixi bope ma, na
nan a kanyi findima mixi seniyentare
ra. 21 Barima xaxili kobi fatanma mixi
bone nan na, alo langoena, mune, faxe
tife, 22yene, wasatareya, npaaxui, yan-
fanteya, pengeya, toone, konbi, yete ig-
boe, nun daxuna. 23 Na fe kobie birin ke-
lima mixi bope nan ma, e a kanyi findi
mixi seniyentare ra.»

Siriya Fenisiya gine xa danxaniya
(Matiyu 15:21-28)

241sa naxa keli menni, a siga Tire boxi
ma. A naxa so a yigiyade. A mu nu wama
mixi yo xa a yire kolon, kons a mu nd
a noxunde. 25Gine nde nu na, pinne nu
naxan xa di gine foxo ra. A to Isa xa fe me,
a naxa fa a yire, a suyidi a be. 26 Yuwifi
xa mu nu yi gine ra, a nu barixi Siriya
Fenisiya ne. A naxa Isa mayandi, a xa
ninne keri a xa di gine foxo ra. 27 Isa naxa
a yaabi, «A lu dimee nan singe xa e dege,
barima a mu lan taami xa ba dimedie
yi ra, a sa baree bun.» 28 Gine fan naxa

a yaabi, «Marigi, i nondi, kono baredi
naxee na teebili bun ma, e fan dimee xa
donse donma naxan birama boxi.» 2 Isa
naxa a fala a be, «I xa yaabi xa fe ra, siga,
ninne bara gbilen i xa di gine foxo ra.»
30 Gine to gbilen a xonyi, a naxa a xa di
li a saxi sade ma, pinne bara gbilen a foxo
ra.

Isa tulixori boboxi rayalanfe

3lTsa naxa keli Tire boxi, a dangi
Sidon, a gbilen Galile baa mabiri, Taa Fu
boxi ma. 32 E naxa fa tulixori nde ra a xon
ma, woyenfe xoroxoxi naxan ma, e Isa
mayandi a xa a belexe sa a ma. 33 Isa naxa
tulixori tongo pama yire, e sa ti e xati
ma. Isa naxa a belexesolee raso tulixori
tulie kui, a a yete kan deye sa a nenyi
ma. 34 A naxa a ya rate koore, a a nengi
rate a belebele ra. A fa a fala tulixori be,
«Efafata!» Na nan falaxi e xa xui, «I xa
rabily 3% A tulie naxa fe me keren na, a
nenyi fan naxa keli, a naxa woyen folo a
fanyi ra.

361sa naxa e yamari, a e naxa yi fe
fala mixi yo be. Kono hali Isa to nu tonyi
doxoma e ma kiyoki, e tan nu sigama a
xa xibaaru fala ra nan tui. 37E nu bara
kaaba ki fanyi, e nu a fala, «A fe fanyi
mooli birin nabama! A a niyama tulixori
xa fe me, boboe fan xa woyen!»

Isa donse fife xeme
mixi wulu naani ma

(Matiyu 15:32-39)

Na saxanyi, pama gbegbe man nu

bara e malan. Donse to munu e yira,
Isa naxa a foxirabiree xili, a a masen e be,
2«N bara kinikini yi pama ma, barima
a xi saxan nan yi ki, e na n yire. Donse
yo mu e be yi ki. 3N na a fala ya, e xa
siga e xonyi kaame ra e ma, e tooroma
ne kira xon ki fanyi. Ndee na e ya ma,
e kelide makuya.» 4Isa foxirabiree naxa
a yaabi, «Taami sotoma di yi wula kui
naxan yi jama wasama?» °Isa naxa e

maxorin, «Taami gundi yeri na wo yi?»
E naxa a yaabi, «Solofere.»

6Isa naxa a fala pama be e xa doxo
boxi. A naxa na taami gundi solofere
tongo, a Ala nuwali sa. A to e igira, a
naxa e so a foxirabiree yi ra, e xa e itaxun
nama ma. E fan naxa a raba na ki. 7 Yexe
lanma ndee fan nu na e yi ra. Isa to Ala
nuwali sa e xa fe ra, a naxa a fala, a e
fan xa itaxun. 8 Nama naxa a dege han
e wasa. Donse donxoe fan naxa matongo
han debe solofere naxa rafe. © Mixi wulu
naani nondon nan nu na naa. Isa to e rag-
bilen, 19 a naxa te kunkui kui keren na, e
nun a foxirabiree naxa siga Dalamanuta
boxi ma.

Farisenie nun Sadusenie
xa danxaniyatarepa

(Matiyu 16:1-12)

1 Farisenie naxa fa, e nun Isa naxa
woyen fdlb. E to nu wama a matofe, e
naxa a maxorin a xa tonxuma makaabaxi
nde masen e be kelife koore ma. 12Na
naxa Isa bope tooro ki fanyi. A naxa
a masen, «Munfe ra yi waxati mixie n
maxorinma tonxuma makaabaxi ma? N
xa nondi fala wo be, tonxuma yo mu fima
yi waxati mixie ma.» 13 Na xanbi a naxa
keli e xun ma, a man baki kunkui kui gir-
ife ra naakiri ma.

14 A foxirabiree nu bara neemu fade
taami nde ra e xun. Taami gundi keren
peti nan nu na e yi ra kunkui kui. 15Isa
naxa yi matintin e ra, «Wo wo yete
ratanga Farisenie nun Herode xa lebini
ma.» 16E naxa so woyenfe e bore be na
fe ma, a a na falaxi ne barima taami mu
na e yi ra. 17 Isa to e xa woyenyi kolon, a
naxa a masen e be, «Wo taami fe falama
wo bore be munfe ra? Han ya wo mu
xaxili sotd, wo mu fe fahaamu? Wo xax-
ili mu rabixi? 18 Ya na wo be, kono wo
mu se toma. Tuli na wo be, kono wo
mu fe mema. Wo neemuxi ne? 19N taami
gundi suuli itaxun mixi wulu suuli ma

dennaxe, wo debe yeri rafe taami donxoe
ra?» E naxa a yaabi, «Fu nun firin.» 20 «N
man to taami gundi solofere itaxun xeme
wulu naani ma, wo debe yeri rafe taami
donxoe ra?» E naxa a yaabi, «Solofere.»
21 A fa e maxorin, «<Han ya wo mu fahaa-
mui soto?»

Donxui rayalanfe

22E to so Betesayida, mixie naxa fa
donxui nde ra Isa xon, e a mayandi a xa a
belexe sa a ma. 23Isa naxa donxui belexe
suxu, a mini a ra taa fari ma. A naxa a
deye sa ayama, aa belexe saama,afaa
maxorin, «I se nde toma?» 24 Donxui naxa
a ya rabi, a fa a fala, «N bara mixie to
nere ra, kond e luxi alo wuri bilie.» 2°Isa
man naxa a belexe sa a ya ma. Donxui
to a ya rabi sonoan, a nu bara yalan, a se
birin igbema a fanyi ra. 26 Na temui, Isa
naxa a fala a be, «Gbilen i xonyi keren
na, hali i mu so taa kui.»

Piyeri Isa kolonfe Ala
xa Mixi Sugandixi ra

(Matiyu 16:13-20, Luki 9:18-21)

27Tsa nun a foxirabiree man naxa mini
sigafe ra taa naxee na Sesareya Filipi ra-
bilinyi. Kira xon, Isa naxa a foxirabiree
maxorin, «Mixie munse falama n ma fe
ra? Nde lanxi n ma?» 28 E naxa a yaabi,
«Ndee a falama, Annabi Yaya Xunxa.
Ndee a falama, Annabi Eliya, xa na mu
a ra namiponme gbete.» 29 Isa man naxa
e maxorin, «Kond wo tan naxe di? Nde
n na?» Piyeri naxa a yaabi, «Ala xa Mixi
Sugandixi nan na i ra.» 30 Isa naxa a mat-
intin e ra, a e naxa a xa fe fala mixi yo
be.

Isa a xa faxe nun
marakeli xa fe masenfe
(Matiyu 16:21-28, Luki 9:22)
3l1Isa naxa a masen folo e be, a fo

Adama xa Di xa toore gbegbe sota. Yuwi-
fie xa forie, serexedube kuntigie, nun

seriye karamoxoe mu lama a ra, e a faxa,
kono xi saxan dangi xanbi, a man kelima
ne faxe ma. 32 A naxa yi woyenyi birin
masen e be a fiixe ra. Piyeri to a bendun,
e sa ti e xati ma, a naxa so woyenfe Isa
ma, a xa ba na mooli falafe. 33Kono Isa
naxa a ya rafindi a foxirabiree ma, a fa a
fala Piyeri be, «Keli n ya i, i tan Sentane!
I xaxili mu tixi Ala fee xa ra, a tixi adama
fee nan na.»

34Na xanbi, Isa naxa pama xili a nun
a foxirabiree, a a masen e be, «Xa mixi
wa birafe n foxo ra, a xa tondi a yete
ma, a tin toore nun faxe ra, a bira n
foxo ra. 35 Mixi naxan wama a yete rak-
isife, na kanyi loema ne. Naxan a yete
raloema n tan ma fe ra a nun n ma
xibaaru fanyi xa fe ra, na kanyi kisima
ne. 36Dunipa birin sotoe munse fanma
mixi ma, xa a sigama yahannama? 37 Fe
mundun na, mixi noma a xa ariyanna
masarade naxan na? 3®Naxan yo yaag-
ima n tan nun n ma woyenyi xa fe ra yi
waxati mixi kobie nun yunubitoee tagi,
n tan Adama xa Di fama n Baba xa nore
kui temui naxe n nun maleke seniyenxie,
n fan yaagima ne na kanyi xa fe ra.»

Isa man naxa a masen e be, «N xa
9 nondi fala wo be, mixi ndee tixi wo
ya ma be, naxee mu faxama fo e Ala xa
mangeya niini to fa ra senbe kui.»

Isa norofe
(Matiyu 17:1-13, Luki 9:28-36)

2Xi senni dangi xanbi, Isa naxa Piyeri,
Yaki, nun Yaya xanin e doro ma geya
itexi nde fari. Menni Isa naxa masara, a
nord e ya xori. 3A xa sosee naxa fiixe a
mdoli nde ra naxan mu toma dunipa ma.
4 Annabi Eliya nun Annabi Munsa naxa
mini foxirabiree ya xori, e naxa e to naa
e nun Isa woyenfe.

5Piyeri naxa a fala Isa be, «kKaramoxo,
fe fanyi na a ra muxu to na be yi ki.
Muxu xa lingira saxan yailan, keren i
gbe, keren Annabi Munsa gbe, keren

Annabi Eliya gbe.» 6 Piyeri na fala ne a
to mu nu sese kolon a naxan falama,
barima a tan nun a booree nu bara gaaxu
ki fanyi ra. 7 Na xanbi, nuxui naxa goro
e xun ma, xui nde naxa mini nuxui kui,
a a masen, «N ma Di maxanuxi nan yi ki.
Wo wo tuli mati a ra.» 8 Na ikoroxi ra, Isa
foxirabiree to e ya rage, e mu mixi yo to
e yire fo Isa.

9E to nu na gorofe geya fari, Isa naxa
a matintin e ra, e fe naxan toxi e ya ra,
e naxa a fala mixi yo be, han beemanun
Adama xa Di xa keli faxe ma. 19 E naxa na
ragata e xaxili ma, e nu e bore maxorin,
«A to a fala a a kelima faxe ma, na munse
masenxi?»

11 E naxa Isa maxorin, «Munfe ra seriye
karamoxoe a falama a fo Annabi Eliya
nan singe xa fa?» 12 A naxa a masen e be,
«Nondi na a ra. Annabi Eliya nan singe
fama yati, a fe birin yailan. A man sebexi
munfe ra, a fo Adama xa Di xa toore
gbegbe soto, mixie a mabere? 13Kond n
xa a fala wo be, Annabi Eliya pan bara
fa, kono e bara e waxonfe birin niya a ra,
alo a xa fe sebexi ki naxe.»

Isa pinne kerife dimedi foxo ra
(Matiyu 17:14-23, Luki 9:37-45)

14Na xanbi, e naxa sa foxirabire
booree li, e nun seriye karamoxoe nu na
xaroxofe e xa woyenyie kui, pama gbegbe
fan nu na e rabilinyi. 1> Nama fefe Isa to,
e naxa kaaba, e e gi, e xa sa a xeebu.
16sa naxa e maxorin, «Wo nun yee na
woyenfe yi maoli ra munfe ma?» 17 Xeme
nde naxa a yaabi pama tagi, «Karamoxo,
n faxi n ma di xeme nan na i xon, barima
ninne na a foxo ra naxan bara a de bobo.
18 A na keli a ra dede, a a rabirama ne
boxi, a de xunfe nu fa mini, a nu a pinyi
raxin, a fate birin xoroxo a ra. N bara i
foxirabiree mayandi e xa yi pinne keri a
foxo ra, kond e mu no.»

191sa naxa e yaabi, «Wo tan danxaniy-
atare bonsoe, n xa lu wo seeti ma han

mun temui? N xa ti wo bun ma han mun
loxoe? Wo fa na di ra n xon.» 29E naxa
fa a ra a xon. Ninne to Isa to, a naxa di
rabira keren na, a nu fa a mapindigilin
boxi, a de xunfe nu mini. 2! Isa naxa a
baba maxorin, «Yi rabama a ra kabi mun
temui?» A naxa a yaabi, «Kabi a dimedi
temui. 22 Sanmaya wuyaxi yi pinne a ra-
birama te xoora, xa na mu ye, alako a xa
a faxa. Kono xa i noma fe nde ra, muxu
mali. Kinikini muxu ma!» 23Isa naxa a
masen a be, «I naxe, xa n noma. Fefe mu
na naxan mu noma rabade mixi be xa
danxaniya na a be.» 24 Di baba fan naxa a
xui ite keren na Isa mayandife ra, «Danx-
aniya na n be, kond n mali n ma danx-
aniyatarena xa fe ral»

25Isa to pama to, e fafe e gi ra, a naxa
woyen pinne ra, «I tan pinne naxan bara
yi di de bobo, i a tuli xori, n bara i yaa-
mari, gbilen a foxo ra, i man naxa a tooro
sonon!» 26 Ninne naxa sonx», a di raketun
a ra a paaxi ra, a fa gbilen a foxo ra. Di
naxa lu alo a faxaxi ne. Mixi gbegbe naxa
a fala, «A bara faxa.» 27 Kono Isa naxa a
suxu a belexe ma, a a rakeli, di fan naxa
ti.

28]sa to so banxi, a foxirabiree naxa
a maxorin e doro ma, «Munfe ra muxu
tan mu no> na ninne keride?» 2°Isa naxa
a masen e be, «Yi ninne mooli tan kerima
mixi foxo ra Ala maxandi nan tun na.»

Isa a xa faxe nun marakeli xa fe
masenfe sanmaya firin nde

(Matiyu 17:22-23, Luki 9:43-46)

30 E naxa keli menni, e Galile boxi igiri.
Isa mu nu wama mixie xa a yire kolon,
3lbarima a nu na a foxirabiree xaranfe
ne. A naxa a masen e be, «<Adama xa
Di sama ne mixie belexe, e a faxa. A xa
faxe xi saxan dangi xanbi, a man kelima
ne faxe ma.» 32Kono a foxirabiree mu a
xa woyenyi fahaamu, e man mu suusa a
maxorinde.

Mixi naxan tide gbo
(Matiyu 18:1-5, Luki 9:46-48)

33E naxa so Kaperenamu. E man to so
banxi kui, Isa naxa e maxorin, «Wo nu
na woyenyi mundun kira xon?» 34 Kono e
mu sese fala, barima e to nu woyenma e
bore be kira xon, e nu wama a kolonfe ne
naxan tide gbo e yama. 3> Na kui, Isato a
magoro, a naxa yi mixi fu nun firin xili,
a a masen e be, «Xa mixi yo wa findife
yarerati ra, fo na kanyi xa findi birin xa
xanbirati ra, a findi birin hayi fanma ra.»

361sa naxa dimedi nde tongo, a a ti e
tagi. A naxa dimedi doxo a san ma, a fa a
masen a foxirabiree be, 37 «Mixi yo naxan
yi dimedi mooli rasenema n xili ra, na
kanyi bara n tan yete yati rasene. Mixi
yo n naseng, na kanyi mu n tan gbansan
xa rasenexi. A bara n xeema fan nasene.»

Findife Isa foxirabire ra
(Luki 9:49-50)

38Yaya naxa a fala a be, «Karamoxo,
muxu bara xeme nde to a pinne kerima
mixi foxo ra i xili saabui ra. Muxu bara
kata a xa ba na ma, barima a mu biraxi
won foxo ra.» 39Isa naxa a masen, «<Wo
naxa a raton, barima mixi yo kaabanako
raba n xili saabui ra, na kanyi mu noma
fe paaxi falade n ma fe ra mafuren. 4° Na
kui, mixi naxan mu a ikelixi won xili
ma, a kanyi na won be ne. 41 Mixi yo wo
ki ye n xili ra wo to biraxi Ala xa Mixi
Sugandixi foxo ra, n xa nondi fala wo be,
na kanyi mu ganma a baraayi ra muku.»

Maratantanyi saabui
(Matiyu 18:6-9, Luki 17:1-2)

42 (Mixi yo yi mixi xuri keren natan-
tan, naxan danxaniyaxi n ma, a fisa na
kanyi be geme binye xa xiri a konyi ra,
a rasin baa ma. 43-44Xa i belexe findi i
ratantanse ra, a bolon. I sofe ariyanna i
belexe keren bolonxi, na fisa i be dine
i belexe firin luxi na, i fa siga yahan-

nama, te mu xubenma dennaxe. 4546 Xa i
sanyi findi i ratantanse ra, a bolon. I sofe
ariyanna i sanyi keren bolonxi, na fisa i
be dine i sanyi firin luxi na, i fa woli ya-
hannama. 47 Xa i ya findi i ratantanse ra,
a bana. I sofe ariyanna i ya keren kanaxi,
na fisa i be dine i ya firin luxi na, i fa woli
yahannama, 48 kuli mu faxama dennaxe,
te fan mu xubenma.»

(Matiyu 5:13, Luki 14:34-35)

49 «Te sama ne mixi birin ma, alo foxe
sama donse ma ki naxe. 50 Foxe findixi fe
fanyi nan na, kono xa foxe mexemexenyi
bara ba, a fa mexemexenma di? Foxe xa
lu wo i, wo xa lu bopesa kui wo bore
tagi.»

Futi nun fatanyi
(Matiyu 19:1-9, Luki 16:18)

Isa naxa keli menni, a siga Yu-

1 O daya boxi a nun Yuruden naakiri
ma. Nama gbegbe man naxa e malan a
yire, a fan naxa e kawandi oo, alo a nu
darixi a ra ki naxe.

2Farisenie naxa fa Isa yire alako e xa
gantanyi te a be. E naxa a maxorin, «A
daxa xeme xa mee a xa gine ra?» 3Isa
naxa e yaabi, «Annabi Munsa wo yamari
munse ra?» 4 E fan naxa a yaabi, «Annabi
Munsa a fala ne, a xa xeme wa meefe a
xa gine ra, a xa fatan keedi nan nafala, a
fa mee gine ra.»

5[sa naxa a masen e be, «Annabi
Munsa yi yaamari sebexi ne wo be wo
xaxili to xoroxa. ®Kono dunipa folo fole
ra, Ala naxa xeme nun gine daa. 7 Na kui,
xeme kelima a baba nun a nga xun ma, a
a xa gine xa futi xiri, 8 e firin findi keren
na.» Na nan a toxi, mixi firin xa mu e ra
sonon, e firin bara findi keren na. 2 Ala
bara naxee xiri e boore ra, adama naxa
e rafatan.»

10E to so banxi, Isa foxirabiree man
naxa a maxorin na masenyi ma. 11Isa
naxa a masen e be, «<Mixi yo mee a xa

gine ra, a sa gbete doxo, a kanyi bara yene
raba. 12Xa gine fan mee a xa xeme ra, a
sa doxo xeme gbete xon, a fan bara yene
raba.»

Isa nun dimedie
(Matiyu 19:13-15, Luki 18:15-17)

13 Mixie nu fafe dimedie ra Isa xon,
alako a xa a belexe sa e ma, kono a
foxirabiree naxa woyen na mixie ma.
14Isa to na fe to, a naxa xond, a fa
a masen a foxirabiree be, «Wo a lu
dimedie xa fa n yire. Wo naxa tonyi
doxo e ma, barima naxee maniyaxi e
ra, nee nan soma Ala xa mangeya niini
bun ma. 15N xa nondi fala wo be, mixi
naxan mu tinma Ala xa mangeya niini
ra alo dimedi, na kanyi mu soma Ala xa
mangeya niini bun ma feo!» 1A naxa
dimedie dox> a san ma, a a belexe sa e
ma, a duba e be.

Segetala bannaxi
(Matiyu 19:16-30, Luki 18:18-30)

17Isa to nu bara kira suxu, xeme nde
naxa fa a gi ra a foxo ra, a a xinbi sin a
bun ma. A naxa Isa maxorin, «kKaramoxo
fanyi, a lan n xa munse raba alako n
xa abadan Kkisi soto ke ra?» 18Isa naxa
a masen a be, «Munfe ra i n xilima
karamoxo fanyi? Mixi yo mu fan. Ala
keren peti nan fan. 191 seriye kolon:
naxa faxe ti. I naxa yene raba. I naxa
mupe ti. [ naxa mixi toonege. I naxa fu
mixi ma. I baba nun i nga binya.»

20 Xeme naxa Isa yaabi, «Karamoxo, n
bara na birin nabatu kafi n dimedi te-
mui.» 21Isa naxa xeme mato, a naxa a
xanu. A naxa a masen a be, «Fe keren
nan fa luxi i be. Siga, se naxan birin na i
yira, i sa a mati, i a kobiri fi setaree ma.
Na kui, i fama bannaya sotode ariyanna.
I na naraba, fa, i bira n foxo ra.» 22 Xeme
to na woyenyi me, a naxa siga sunnunyi
kui, barima harige gbegbe nu na a yi ra.

231sa naxa a ya rage a rabilinyi, a fa
a masen a foxirabiree be, «Sofe Ala xa
mangeya niini bun ma, a xoroxa naafuli
kanyie be ki fanyi!» 24 A foxirabiree naxa
kaaba a xa woyenyi ma, kond Isa man
naxa a masen e be, «N ma die, sofe Ala xa
mangeya niini bun ma, a xoroxo ki fanyi!
25Noxame so poxun senbe yale ra, dine
bannamixi sofe ra Ala xa mangeya niini
bun ma.» 26 Isa foxirabiree de naxa ixara
ki fanyi ra, e nu e bore maxorin, «Nde fa
noma kiside fa?» 27 Isa naxa e mato, a fa
a masen e be, «kAdama mu noma a yete
rakiside, kono Ala tan noma fe birin na.»

28 Piyeri naxa woyen folo Isa be, «A
mato, muxu bara keli se birin xun ma,
muxu bira i foxo ra.» 29 Isa naxa a masen,
«N xa nondi fala wo be, mixi yo naxan na
keli a xa se nde xun ma n tan nun n ma
xibaaru fanyi xa fe ra, a findi banxi ra
ba, xunyae ba, taarae ba, baba ba, nga
ba, die ba, boxie ba, 3°na kanyi fama
na birin poxoe keme keme nan sotode.
Foxoee yo, xunyae yo, taarae yo, babae
yo, ngae yo, boxie yo, a e sotoma yi
dunipa ma a nun paxankate ra, a man
fa abadan kisi soto aligiyama. 31 Yarerati
wuyaxi fama findide xanbiratie ra, xan-
biratie fan findi yareratie ra.»

Isa a xa faxe nun marakeli xa fe
masenfe sanmaya saxan nde

(Matiyu 20:17-19, Luki 18:31-34)

321sa nun a foxirabiree naxa kira suxu
tefe Darisalamu, Isa tixi e ya ra. A
foxirabiree nu kontofilixi, naxee fan nu
biraxi e foxo ra, nee fan nu gaaxuxi. Isa
man naxa a foxirabire fu nun firin xun
lan, a so fe tagi rabafe e be naxan fama a
tan lide. 33 A naxa a masen, «<Wo a mato,
won na tefe Darisalamu ne yi ki. Adama
xa Di sama ne serexedube kuntigie, nun
seriye karamoxoe belexe, e a makiiti faxe
kiiti ra, e a so kaafirie yi ra. 3*E a
mayelema ne, e deye boxun a ma, e a
bonbo sebere ra, e man fa a faxa. Kono

a xa faxe xi saxan dangi xanbi, a man
kelima ne faxe ma.»

Sebede xa die xa maxorinyi
(Matiyu 20:20-28, Luki 22:24-47)

35Na xanbi, Sebede xa die, Yaki nun
Yaya, e naxa e maso Isa ra, e a fala a
be, «<Karamox», muxu wama a Xon ma ne,
muxu na fe naxan yo maxorin i ma, i xa
na raba muxu be.» 36Isa naxa e maxorin,
«Wo wama n xa munse raba wo be?» 37E
naxa a yaabi, «Tin muxu be, keren xa
doxo i yirefanyi ma, boore fan xa doxd
i koola ma i xa nore kui.» 38Isa naxa a
masen e be, «\Wo mu a kolon wo fe naxan
maxorinfe. Wo noma tinde toore ra, alo n
tan tinma a ra ki naxe? Wo noma tide
toore ya i naxan fafe n lide?» 3°E naxa a
yaabi, «Muxu noma.» Isa fan naxa a fala e
be, «<Wo fan yati fama naxankate sotode
alo n tan. Wo fan fama tide n ma toore
bun ma naxan fafe n lide. 40 Kono doxofe
n yirefanyi nun n koola ma, na mu fa-
tanma n tan xa ra. Na na mixie nan be, a
ragataxi naxee be.»

41 Foxirabire fu donxoe to na fe me,
e bone naxa te f5lo Yaki nun Yaya ma.
42Isa naxa e xili a yire, a a masen e
be, «Wo a kolon, naxee kolonxi pamane
mangee ra, e mixie yamarima a X2draXoe
ra, e e senbe raminima e ma alako e xa
mangeya xa kolon. 43Kono a naxa lu na
ki wo tan tagi. Mixi naxan wama a tide
xa gbo wo ya ma, a xa findi wo malima
nan na. 44 Mixi naxan wama findife wo
xa yarerati ra, a kanyi xa findi birin xa
konyi nan na. 4> Hali Adama xa Di a faxi
na nan ma. A mu faxi xe mixie xa wali a
tan be. A faxi ne alako a tan nan xa wali
mixie be, a xa mixi gbegbe xunsara a xa
faxe saabui ra.»

Isa Yeriko donxui rayalanfe
(Matiyu 20:29-34, Luki 18:35-43)

46E naxa so Yeriko. Isa nun a
foxirabiree man to nu kelife naa, e nun

nama gbegbe, Timeyo xa di xeme Bar-
itimeyo nu doxoxi kira de ra kule matide.
Donxui nan nu a ra. 7 A to a me a Isa
Nasaretika nan nu dangife naa, a naxa
so a xilife a xui itexi ra, «Isa, Dawuda xa
Di, kinikini n ma.» 48 Nama naxa woyen
donxui ma a a xa a sabari, kond a pan
naxa a xui ite dangi a singe ra, a nu
xili ti, «Dawuda xa Di, kinikini n ma.»
491sa naxa ti, a a fala, «<Wo a xili.» E
naxa donxui xili, e a fala a be, «Limaniya!
Keli, Isa na i xilife!» 50 Donxui naxa a xa
donma binye wole keren na, a keli, a tu-
gan, a siga Isa yire. ®1 Isa naxa a maxorin,
«I wama n xa munse raba i be?» Donxui
naxa a yaabi, «Karamoxo, n wama ne n
ya xa se to.» ®2Isa naxa a masen a be,
«Siga, i xa danxaniya bara i rakisi.» A ya
naxa se to keren na, a fa bira Isa foxo ra
kira xon.

Isa sofe Darisalamu

(Matiyu 21:1-11, Luki
19:28-44, Yaya 12:12-16)

E to makore Darisalamu ra, e na
]. 1 Betifage nun Betani yire li, Oliwi
geya mabiri, Isa naxa a foxirabire mixi
firin xee, 2a a fala e be, «<Wo xa so taa
kui naxan na yare. Wo nefe so naa, wo
sofale lanma lima a xirixi na, mixi singe
mu nu doxd naxan fari. Wo xa a fulun,
wo fa a ra n xon ma. 3 Xa mixi nde fa sa
wo maxorin, (Wo a fulunfe munfe ra,» wo
xa a yaabi, (Marigi nan hayi na a ma. A
a ragbilenma ya.»
4E to siga, e naxa a li sofale lanma xir-
ixi naade nde seeti ma kira de ra. E to a
fulun, ®mixi naxee nu tixi naa, e naxa e
maxorin, «Wo munse rabafe, wo to yi so-
fale lanma fulunxi?» ® E naxa e yaabi alo
Isa a masen e be ki naxe. Nee fan naxa e
lu e xa siga. 7 E to fa sofale lanma ra Isa
xon, e naxa e xa donmae sa a fari, Isa fa
a magoro a ma.
8 Mixi gbegbe naxa e xa donmae itala
kira xon ma, ndee fan naxa fense sege,

Maraki 11:18

e nee fan sa kira xon ma Isa binyafe ra.
9Nama naxee nu perefe Isa ya ra, a nun
naxee nu nerefe a xanbi ra, e birin nu e
xui itefe, e a fala,
«Tantui na won Nakisima be!
Baraka na a be naxan fafe Marigi xili ra!
10Baraka na won Baba Dawuda xa
mangeya be naxan na fafe!
Tantui na won Nakisima be naxan na
koore ma!»
1sa to so Darisalamu, a naxa siga
horomobanxi kui. A to ge naa rabilinyi
birin matode, e nun a foxirabire mixi fu
nun firinyie naxa siga Betani, barima koe
nu bara so.

Isa xore bili dankafe
(Matiyu 21:18-22)

12Na kuye iba, e to nu kelife Betani,
kaame naxa Isa suxu. 13A to xore bili
nde to, a ndedi makuyaxi e ra, a burexe
na a kon na, a naxa sa na mato, xa a
noma a bogi nde masotode. Kond a to
makore xore bili ra, a mu sese li a kon
na fo a burexe, barima xore bogi temui
mu nu a lixi. 14Isa naxa a fala xore bili
be, «Mixi yo naxa i tan bogi don sonon!»
A foxirabiree fan naxa a xui me.

Isa sarematie kerife horomobanxi kui

(Matiyu 21:12-17, Luki
19:45-48, Yaya 2:13-16)

I5F to siga Darisalamu, Isa naxa so
horomobanxi kui, a sarematie nun sare-
soe keri folo, naxee nu na naa. A naxa
kobiri masaree xa teebilie nun ganbe
matie xa doxosee rabira. 16 A man mu tin
mixi yo xa dangi horomobanxi sansanyi
kui, e na findi e xa kote maxanin kira ra.
17 A naxa e kawandi, a a masen, «A mu
sebexi xe, (N ma banxi xili falama ne, si
birin ma salide banxi>? Kono wo tan bara
a findi mupetie doxode ra.» 18 Serexedube
kuntigie nun seriye karamoxoe to yi fe
me, e naxa feere fen folo e noma Isa
faxade ki naxe. E nu gaaxuxi a ya ra,

barima a nu pama birin de ixarama a xa
kawandi ra. 19 Nunmare to so, Isa nun a
foxirabiree man naxa keli taa kui.

Xore bili xare nun Ala maxandife
(Matiyu 21:20-22)

20Na kuye iba, e to nu dangife, a
foxirabiree naxa xore bili to a bara xara
han a sanke. 2! Piyeri to ratu, a naxa a
fala Isa be, «kKaramoxo, a mato, i xore bili
naxan danka, a bara xara gben.»

221sa naxa a masen e be, «Wo xa danx-
aniya Ala ma. 23N xa nondi fala wo be,
xa wo a fala yi geya be, (Keli be, i sa sin
baa ma,) xa na kanyi mu siike a bonpe ma,
a la a ra, a naxan falaxi a rabama ne, na
fe rabama ne na kanyi be. 24Na nan a ra,
n xa a fala wo be, wo na Ala maxandi fefe
ra, xa wo la a ra a wo bara a sato, wo a
sotoma ne. 25-26 Wo na ti Ala maxandide
temui naxe, xa fe nde na wo nun mixi
nde tagi, wo xa dine a ma, alako wo Baba
naxan na ariyanna, a fan xa dipe wo xa
yunubie ma.y»

Isa walima nde xa yaamari ma?
(Matiyu 21:23-27, Luki 20:1-8)

27FE man naxa so Darisalamu. Isa to
nu a perefe horomobanxi kui, serexedube
kuntigie, seriye karamoxoe, nun Yuwifie
xa forie naxa fa a yire, 28 e a maxorin, «I
yi fee rabama nde xa yaamari ma? Nde
yi senbe fixi i ma, i xa yi fee raba?» 29Isa
naxa e yaabi, «<N fan xa wo maxorin fe
keren ma. Xa wo n yaabi, n a falama ne
wo be n yi fee rabama naxan ma yaa-
mari ma. 30 Yaya to nu mixie xunxama
ye x20ra, Ala nan a xeexi ba, ka adama?
Wo n yaabi.»

31 Na kui e naxa so woyenfe e bore tagi,
«Xa won na a yaabi, won naxe, Ala,y a a
falama ne won be, tMunfe ra wo mu fa la
a ra? 32Kono won na a yaabi, (Adama,
na fan findima fe nan na won be.» E nu
gaaxuxi nama nan ya ra, barima birin
Yaya manoxunxi naminonme yati nan

na. 33Na kui, e naxa Isa yaabi, «Muxu
mu a kolon.» Isa fan naxa a masen e
be, «N fan mu a falama wo be n yi fee
rabama naxan ma yaamari ma.»

Boxi rawali paaxie xa taali
(Matiyu 21:33-46, Luki 20:9-19)

Isa man naxa so taali woyenyie
1 2 falafe e be, a a masen, «Xeme nde
naxa weni bilie si. A naxa tete rabilin
boxi ra, a baye ti, a yili ge weni bogi bun-
duma dennaxe. Na xanbi, a naxa na heri
boxi rawalie ma, a fa biyaasi.»

2«Weni bogi ba temui to a li, boxi
kanyi naxa konyi nde xee boxi rawalie
xon ma, e xa weni bogi nde so a yi ra.
3Kono, boxi rawalie naxa na konyi suxu,
e a bonbo, e a ragbilen a belexe igeli ra.»

4 «Boxi kanyi man naxa konyi gbete xee
e xon ma. E naxa na fan bonbo a xunyi
ma, e a konbi a mayaagixi ra. 5Boxi
kanyi man to mixi gbete xee, e naxa na
tan faxa. Boxi kanyi mixi wuyaxi gbetee
xee ne e xon ma na ki. E naxa ndee bonbo,
e ndee faxa.»

6 «Boxi kanyi xa di xanuxi kerenyi nan
nu fa luxi. A donxoe ra, a naxa na xee e
Xon ma, barima a nu bara a fala, <E n ma
di tan binyama ne.) 7 Kono yi boxi rawalie
naxa a fala e bore be, <Yi nan na ke ton-
goma ra, wo fa, won xa a faxa alako ke
xa findi won gbe ra.» 8 E naxa a suxu, e a
faxa, e fa a woli tete xanbi ra.»

9«Na kui, boxi kanyi munse rabama
fa? A sigama ne naa, a boxi rawalie faxa,
a a xa boxi so mixi gbetee yi. 1°Wo mu
nu yi masenyi xaran Kitaabui kui?
(Banxitie mee geme naxan na,

a bara findi tuxui geme hagige ra.
11 Marigi foxi nan a ra.
Fe makaabaxi nan ya won be.»

12A nu woyenfe naxee be, e naxa a
kolon a Isa yi taali woyenyi masenxi e
tan nan be. E nu katafe e xa a suxu, kono
e nu gaaxuxi pama nan ya ra. Na kui, e
naxa keli a xun, e siga.

Gantanyi tefe Isa be duuti xa fe ra
(Matiyu 22:15-22, Luki 20:20-26)

13E naxa Fariseni nun Herode
foxirabire ndee xee Isa xon alako e xa
gantanyi te a be, e xa a masotd woyenyi
kui. 14E to siga a yire, e naxa a fala a
be, «Karamoxo, muxu a kolon nondi fale
nan i ra. I mu gaaxuma mixi yo xon,
barima i mu mixi rafisama e booree be.
I mixie xaranma Ala xa kira nan na a
nondi ki ma. A lanma ka a mu lanma
muxu xa duuti fi Roma mange ma?
Muxu xa a fi, ka muxu naxa a fi?»

15sa to e xa filankafuipa kolon, a naxa
e yaabi, «Wo katafe n masotode munfe
ra? Wo fa gbeti kobiri kole keren na n
Xdn ma, n xa a mato.» 16E to fa keren
na, a naxa e maxorin, «Nde xili nun mis-
aali na yi kobiri kole ma yi ki?» E naxa a
yaabi, «Roma Mange gbe.» 17 Isa naxa a
fala e be, «Wo mange gbe ragbilen mange
ma, wo Ala fan gbe ragbilen Ala ma.» E
fan naxa kaaba Isa xa fe ma.

Sadusenie Isa maxorinfe
faxamixie xa marakeli ma

(Matiyu 22:23-33, Luki 20:27-40)

18 Sadusenie, naxee a falama a faxam-
ixie mu kelima faxe ma, e naxa fa yi
maxorinyi ra Isa xon ma, 19 «Karamoxo,
Annabi Munsa yi nan sebe muxu be Ki-
taabui kui, Xa xeme nde taara faxa, a
naxa a xa gine lu a mu di yo bari, a na
xunya nan na gine doxoma, alako a xa
bonsoe fi a taara ma.» 20 Na kui, xeme nde
naxa di xeme solofere soto. A xa di singe
naxa gine doxo, a faxa, a mu bonsoe yo
lu. 21 A xanbiratoe naxa na kaape gine
tongo, kond a fan naxa faxa, a mu bon-
so¢ yo lu. Na nan man naba na fan xanbi-
ratoe ra. 22Yi mixi solofere birin, e sese
mu bonsoe lu. A donxoe ra, gine fan naxa
faxa. 23Na kui, marakeli loxoe, na gine
to doxoxi yi mixi solofere birin xon ma,
a sa findima nde gbe ra?»

24Isa naxa a masen e be, «Wo mu Ala
xa Kitaabui kolon, wo mu Ala senbe fan
kolon. Wo xa tantanyi kelide xa mu na
ki? 25Mixie na keli faxe ma marakeli
loxoe, xeme mu gine doxoma, gine fan mu
doxoma xeme xon. E luma ne alo malekee
na ariyanna ki naxe. 26 A falafe tan, a fax-
amixie mu kelima faxe ma, wo mu nu
Annabi Munsa xa Kitaabui xaran, wuri
bili xa fe falaxi dennaxe? Ala a masen ne
a be, (N tan nan na Marigi Alatala ra, Ibu-
rahima, Isiyaga, nun Yaxuba naxan ba-
tuma.» 27 Faxamixie xa mu Ala batuma,
fo naxee baloxi. Na tan findixi wo be tan-
tanyi nan na.»

Yaamari naxan tide gbo a birin be
(Matiyu 22:34-40, Luki 10:25-37)

28 Seriye karamoxo nde naxa a maso e
ra, a a tuli mati e xa woyenyi ra. A to
a to a Isa bara yaabi fanyi fi, a naxa a
maxorin, «Seriye mundun tide gbo seriye
birin ya ma?» 2°Isa naxa a yaabi, «A
singe nan yi ki, dsirayila, i tuli mati, won
Marigi Ala, Marigi keren peti na a ra. 301
xa i Marigi Ala xanu i bone birin na, i nii
birin na, i xaxili birin na, a nun i senbe
birin na. 31 A firin nde nan yi ki, d xa i
ngaxakerenyi xanu alo i i yete xanuxi ki
naxe.» Seriye gbete yo mu na naxan dangi
nee ra.»

32Seriye karamoxo naxa a fala Isa be,
«I nondi, karamoxo. I bara nondi masen
a Ala keren peti nan a ra, a boore mu
na, fo a keren. 33 Mixi xa a xanu a bone
birin na, a xaxili birin na, a nun a senbe
birin na. Mixi man xa a ngaxakerenyi
xanu alo a a yete xanuxi ki naxe. Nee ra-
batufe dangi serexe gan daaxi nun serexe
birin na.» 34Isa to a to, a a bara xaxili-
maya yaabi fi, a naxa a masen a be, «A
gbe mu luxi i xa so Ala xa mangeya niini
bun ma.» Na xanbi, mixi yo mu suusa Isa
maxorinde sonon.

Dawuda nun Ala xa Mixi Sugandixi
(Matiyu 22:41-46, Luki 20:41-44)

35Isa  naxa kawandi ti ol
horomobanxi kui. «Munfe ra seriye
karamoxoe a falama, a Ala xa Mixi
Sugandixi findixi Dawuda xa di nan
na? 36Ala Xaxili Seniyenxi saabui ra,
Dawuda yete a masen ne,

Marigi bara a masen n Marigi be,

“I magoro n yirefanyi ma,

han beemanun n xa i yaxuie ragoro i
sanyi bun.”»

37 <Dawuda yete yati a falama a be, N

Marigi». Dawuda fa noma findide a baba

ra di?»

Nama gbegbe nu e tuli matima a ra, a
xa kawandi nu rafan e ma.

Diinela kobie

(Matiyu 23:1-39, Luki
11:37-52, 20:45-47)
38Jsa naxa a masen e be a xa

kawandi kui, «Wo wo yete ratanga seriye
karamoxoe ma. A rafan e ma e xa e
mapnere guba xungbe ragoroxi e ma,
mixie xa nu e xeebu taa kui binye
xeebuie ra. 3°F wama doxofe salide safe
singee, e man xa binye soto xulunyi. 40F
kaane ginee harige mupama. E salima a
xonkuye ra, alako mixie xa e to. Gbaloe
naxan nagataxi e be, a gbo ki fanyi.»

Kaape gine xa hadiya
(Luki 21:1-4)

41 Tsa naxa doxo salide kui, a ya rafind-
ixi kobiri kankira ma, a nu mixie mato
e kobiri sama a kui ki naxe. Bannamixi
wuyaxi nu kobiri gbegbe safe. 42Kaane
gine misikiine fan to fa, a tan naxa kobiri
kole firin sa naxee yusi mu gbo. 43Na
kui, Isa naxa a foxirabiree xili, a a masen
e be, «N xa nondi fala wo be, yi kaane
gine misikiine xa kobiri saxi gbo dangi
birin gbe ra naxee bara kobiri sa kankira
kui. 4*E tan xa hadiya kelixi e xa naafuli

nan kui, kono yi kaane gine tan xa hadiya
kelixi a xa baloe nan kui.»

Horomobanxi xa misaali
(Matiyu 24:1-2, Luki 21:5-6)

1 3 Isa to mini horomobanxi, a

foxirabire keren naxa a fala a be,
«Karamoxo, yi banxie mato, e tixi geme
xungbe naxee ra, e ti ki man tofanxi ki
naxe!» 2Isa naxa a yaabi, «I yi banxi
belebelee toxi? Yi geme keren mu luma
a boore fari be, a birin nabirama ne.»

Maratantanyi, toore, nun paxankate
(Matiyu 24:3-14, Luki 21:7-19)

3Tsa to nu magoroxi Oliwi geya fari,
a ya rafindixi horomobanxi ma, Piyeri,
Yaki, Yaya, nun Andire naxa a maxorin e
doro ma, 4 «Na fe sa rabama mun temui?
A man sa kolonma tonxuma mundun ma
a a fafe rabade?»

5Isa naxa so woyenfe e be, «<Wo wo
meeni. ®Mixi wuyaxi fama n tan xili
falade e yete xun ma a falafe ra, (N tan
nan na Ala xa Mixi Sugandixi ral» Na kui,
e fama mixi gbegbe ratantande. ” Wo na
gere fe me, wo na gere nde xili me, wo
naxa kontofili, barima fo na fe moolie xa
raba. Na xa mu findima dunipa raponyi
ra sinden. 8Sie kelima ne e boore xili
ma, pamancee e boore gere. Boxi fama ne
serende yire wuyaxi, kaame fan sin boxi
ma. Na birin findima mantooroli fole nan
na.»

9 «<Wo xa meeni wo yete ma, barima e
wo soma ne kiitisae yi ra, e wo bonbo
salide banxie kui. Wo tima ne gominae
nun mangee ya i n tan ma fe ra, wo
findima ne n ma seedee ra e tan be.
10Fo xibaaru fanyi xa kawandi si birin
be sinden. 11E na wo xanin wo maki-
itide temui naxe, wo naxa kontofili wo xa
masenyi xa fe ra beenun wo xa a ti. Ala
na wayenyi naxan yo fi wo ma na waxati
ma, wo xa na nan fala, barima wo tan xa

mu woyenma, Ala Xaxili Seniyenxi nan
fama woyende.»

12 (Mixi fama a ngaxakerenyi yanfade,
a a sa mixie belexe, e xa a faxa. Babe fan
na modli niyama a xa di ra, die fan ke-
lima ne e barimae xili ma, e xa e faxa.
13Mixi birin fama wo xonde n tan ma
fe ra, kono naxan na a tunnabexi han a
raponyi, na kanyi kisima ne.»

Se haramuxi paaxi
(Matiyu 24:15-28, Luki 21:20-24)

14 «(Wo tan naxee na yi xaranfe, wo wo
tuli mati de! Wo na se haramuxi paaxi
to kasare na naxan xanbi ra, a tixi yire
a mu lan a xa ti dennaxe, wo tan naxee
na Yudaya na temui, wo xa wo gi geyae
fari. 15Naxan na tande, a naxa so sese
tongode a xa banxi kui. 1 Naxan na xe
ma, a naxa gbilen a xa xinbeli donma
tongode. 17Na waxati findima gbaloe
nan na furuginee nun dingee be! 18Wo
Ala maxandi na naxa wo li peme temui!
19Barima toore a lima na waxati ma,
naxan maniye singe mu nu to kabi Ala
naxa duninpa daa, a man mu gbilenma to
ra abadan. 20 Xa Marigi mu a ragirixi nu
nde xa ba na xi konti ra, adama yo mu
kisima nu. Kono a nde baxi a konti ra
mixi sugandixie nan xa fe ra.»

21 «Xa mixi nde sa a fala wo be, A
mato, Ala xa Mixi Sugandixi na be,
xa na mu a ra, (Ala xa Mixi Sugandixi
na menni,, wo naxa la a ra. 22Barima
wule falee fama Ala xa Mixi Sugandixi
xili falade e yete xun, xa na mu e
e yete findi namiponmee ra. E fama
tonxuma makaabaxie nun kaabanakoe
rabade alako e xa Ala xa mixi sugandixie
ratantan, xa e sa noma. 23 Wo meeni wo
yete ma. N bara fe birin masen wo be
beenun a waxati xa a li.»

Adama xa Di gbilenfe
(Matiyu 24:29-31, Luki 21:25-28)

24 (Na paxankate waxati dangi xanbi,

«soge ifooroma ne,

kike yanbe bama ne,

25 tunbuie birama ne boxi,

se naxan birin na koore ma a serenma
nesy

26 (Na temui Adama xa Di toma ne fa ra

nuxui kui, senbe nun nore ra. 27 A a xa

malekee xeema ne dunipa tunxun naani

birin na, e xa sa a xa mixi sugandixie

malan keli seeti han seeti.»

Xore bili xa misaali
(Matiyu 24:32-35, Luki 21:29-33)

28 «<Wo xore bili mato misaali ra, wo xa
xaxili soto. A salonyi na pingi, a burexe
neene naxa mini, wo a kolonma ne peme
bara makore. 29 Adama xa Di fafe fan na
na ki ne. Wo na yi fe birin to raba ra,
wo xa a kolon Adama xa Di bara makore,
a pan tixi naade ra. 3N xa nondi fala
wo be, to mixie mu dangima fo na fe
birin naba. 31 Koore nun boxi dangima
ne, kond n ma masenyi tan mu dangima
abadan.»

Dunipa raponyi waxati kolonfe
(Matiyu 24:36-44)

32(Mixi yo mu a kolon yi fee sa
rabama loxoe nun waxati yo ma. Hali
maleke naxee na ariyanna, e mu a kolon,
Ala xa Di fan mu a kolon, fo Baba Ala
keren peti. 33 Wo meeni wo yete ma, wo
naxa yanfa, barima wo fan mu a kolon
yi fee sa kamalima temui naxe.»

34 (A maniyaxi xeme nan na, naxan na
sigafe biyaasi. A na keli a xa foxoe xun, a
na birin taxuma a xa konyie ra, a kankan
ti a xa wali de, a man a fala naade kante
be, a a naxa yanfa. 35Na kui, wo naxa
yanfa. Xa foxoe kanyi gbilenma nunmare
nan na ba, xa na mu koe tagi, xa na mu
konkore deya singe, xa na mu geesege,
wo mu a waxati yo kolon. 3¢Xa a fa
wo terenna, a naxa a li de wo xife! 37N
naxan falama wo be, n na nan a falama
birin be: Wo naxa yanfa!»

Yanfanteya Isa be
(Matiyu 26:1-5, Luki 22:1-6)

Xi firin nan nu luxi beenun
1 4 Sayamaleke Dangi Sali xa a li,
naxan man xili falama Taami Lebinitare
Sali. Serexedube kuntigie nun seriye
karamoxoe nu na feere fenfe e xa Isa suxu
yanfanteya saabui ra, e xa a faxa. 2E
naxa lan a ma, «Won naxa a suxu sali
loxoe, xa na mu a ra pama a xunyi ke-
lima ne.»

Gine nde labunde ture safe Isa ma
(Matiyu 26:6-13)

3Isa to nu na Betani, Simon kune kanyi
xonyi, a a degefe teebili ra, gine nde naxa
fa. Narada labunde ture nu na a yi ra,
naxan sare xoroxd ki fanyi. A nu saxi a
bitire tofanyi kui naxan nu rafalaxi al-
abatira geme ra. Gine to bitire de rabi,
a naxa labunde ture sa Isa xunyi. 4Kond
mixi ndee nu na naa, e naxa xono, e a fala
e bore be, «Yi labunde ture makanaxi yi
mooli ra munfe ra? 5Xa a sa mati ne nu,
a sare noma dangide walike xa ne keren
wali sare ra, na kobiri fan no fide setaree
ma.» E bone naxa te gine xili ma.

6Kono Isa naxa a masen, «Wo yi gine
lu na. Wo na a toorofe munfe ra? Kewali
fanyi nan yi ki, a naxan nabaxi n be.
7 Setaree luma ne wo ya ma temui birin.
Wo na wa a xon ma temui yo, wo noma
fe fanyi rabade e be, kono n tan mu luma
wo yi ra be abadan xe. 8Yi gine noxi
naxan na, a na nan nabaxi. A labunde
saxi n ma n ma maragate 1oxoe nan ma
fe ra. 9N xa nondi fala wo be, Ala xa
xibaaru fanyi sa kawandima dede dunina
birin kui, yi gine xa kewali xa fe fan
falama ne, mixie xa e ratu a xa fe ma.»

Yudasi xa yanfanteya
(Matiyu 26:14-16, Luki 22:1-6)

10Na temui, Yudasi Isikariyoti, naxan
nu na Isa foxirabire fu nun firinyie ya ma,

a naxa siga serexedube kuntigie yire, e xa
woyen alako a xa Isa sa e belexe. 11E to
a me, e naxa pelexin ki fanyi ra, e kobiri
laayidi tongo a be. Na kui, Yudasi naxa
so waxati fenfe a noma Isa sade e belexe
temui naxe.

Sayamaleke Dangi Sali
(Matiyu 26:17-25, Luki 22:7-34)

12 Taami Lebinitare Sali to a li, a loxoe
singe, yexeeyore bama serexe ra 1oxo
naxe, Isa foxirabiree naxa a maxorin, «I
wama muxu xa sa Sayamaleke Dangi Sali
donyi rafala i be minden?» 13 A naxa a
foxirabire mixi firin xee, a a fala e be,
«Wo siga taa kui. Wo naralanma xeme
nde ra, ye fene doxoxi a xun. Wo xa
bira a foxo ra. 14A na so dennaxe, wo
xa a fala na banxi kanyi be, (Karamoxo
wama a kolonfe a noma Sayamaleke
Dangi Sali donyi donde dennaxe, a tan
nun a foxirabiree. 15 A fama banxi kui
xungbe masende wo be koore ra, se birin
yailanxi naa a fanyi ra. Wo xa Saya-
maleke Dangi Sali donyi rafala menni.»
16 A foxirabiree naxa siga, e so taa kui, e
fe birin 1i alo Isa a masen e be ki naxe.
E naxa Sayamaleke Dangi Sali donyi
rafala.

17 Nunmare to so, Isa nun a foxirabire
fu nun firinyie naxa fa. 18E nu na e
degefe teebili ra temui naxe, Isa naxa a
masen, «N xa nondi fala wo be, wo tan
naxee na wo degefe n fe ma yi ki, mixi
keren na wo ya ma naxan fafe n yan-
fade.» 19 A foxirabiree naxa sunnun folo,
kankan nu fa Isa maxorin, «N tan mu
a ra?» 20sa naxa e yaabi, «A kanyi na
wo tan mixi fu nun firinyie ya ma, n
nun naxan belexe ragoroma paani keren
kui. 21 Adama xa Di sigama ne al> a xa
fe sebexi ki naxe, kono gbaloe nan na
Adama xa Di yanfama be. A fisa na kanyi
be hali a mu bari nu.»

Marigi xa serexe tonxuma

(Matiyu 26:26-30, Luki
22:14-20, Korinti I 11:23-25)

22E to nu e degefe, Isa naxa taami
tongo. A to tantui rasiga Ala ma, a naxa
taami igira, a a so a foxirabiree yi ra, a
a fala e be, «Wo n ko, wo a don. Yi find-
ixi n fate nan na.» 23 Na dangi xanbi, Isa
naxa tonbili fan tongo. A man to tantui
rasiga Ala ma, a naxa tonbili so e yi ra,
e birin naxa a min. 24Isa naxa a masen e
be, «Yi findixi n wuli nan na, saate wuli
naxan baxi mixi gbegbe be. 25N xa nondi
fala wo be, n to yi weni minfe yi ki, n mu
yi minma sonon, han won birin man sa a
minma 1ox> naxe Ala xa mangeya niini
bun ma.»

26F to ge beeti bade, e naxa te Oliwi
geya fari.

Isa a falafe Piyeri be
a a yete rasanma ne a ma

(Matiyu 26:31-35, Luki
22:31-34, Yaya 13:36-38)

27Isa naxa a masen a foxirabiree be,
«Wo birin gbilenma ne n foxo ra, barima
a sebexi, (N xuruse demadonyi faxama
ne, yexeee fan yensen.> 26 Kond n na keli
faxe ma, n sigama wo ya ra Galile.»

29 Piyeri naxa a fala a be, «Hali birin
gbilen i foxo ra, n tan mu gbilenma i foxo
ral» 30Isa naxa Piyeri yaabi, «N xa nondi
fala i be, to koe yati, beenun konkore
xa a rate deya firin, i i yete rasanma
ne n ma sanmaya saxan.» 3! Kono Piyeri
naxa a fala senbe ra, «Hali won birin nan
sa faxama, n mu n yete rasanma i mal'»
Isa foxirabire birin naxa gbilen na woyen
keren fala ra.

Isa Ala maxandife Getesemani
(Matiyu 26:36-46, Luki 22:39-46)
32Na dangi xanbi Isa nun a foxirabiree

naxa siga yire nde, dennaxe xili Getese-
mani. Isa naxa a fala e be, «Wo doxo be. N

tan xa sa Ala maxandi.» 33 A naxa Piyeri,
Yaki, nun Yaya xanin a xun ma. Nax-
ankate nun kontofili naxa Isa bope suxu.
34 A naxa a masen e be, «Sunnunyi bara
nd n bone ra alo a xa n faxa. Wo lu be,
kond wo naxa xi.»

35Isa naxa a masiga dondoronti, a a
yatagi rafelen boxi ma, a Ala maxandi
na waxati xa makuya a ra, xa na sa noma
rabade. 36 A naxa Ala maxandi, «N Baba,
i noma fe birin na. I xa n natanga yi
naxankate ma. Kond n sago naxa raba,
i tan nan sago xa raba.» 37 A to gbilen
a foxirabiree yire, a naxa e li e na xife.
A naxa a fala Piyeri be, «Simon, i xife
ne yi ki? I mu noxi waxati keren xi xoli
kanade n ma fe ra? 38 Wo naxa xi. Wo
Ala maxandi ne alako wo naxa bira tan-
tanyi kui. Manoxun fanyi na adama be,
kono a fate bende tan senbe mu na.»

391sa man to a masiga e ra, a man naxa
Ala maxandi na maxandi kerenyi ra. 40 A
to gbilen a foxirabiree yire, a man naxa
e li e xife, barima xi xoli nu bara no e ra.
Yaabi yo mu nu e yi Isa be.

4l1sa man to gbilen e yire a sanmaya
saxan nde, a naxa a fala e be, «<Wo xife
ne? Wo na wo malabufe han ya? A tan
nan na ki, waxati bara a li. Adama xa Di
fafe sade yunubitose belexe. 42Wo Kkeli,
won xee. Wo a mato, n yanfama bara fa.»

Isa suxufe

(Matiyu 26:47-56, Luki
22:47-53, Yaya 18:3-11)

43Isa pan mu nu gexi woyende, Yu-
dasi, naxan nu na a foxirabire fu nun
firinyie ya ma, a naxa fa keren na e nun
nama, santidegema nun gbengbeta sux-
uxi e yi ra. Serexedube kuntigie, seriye
karamoxoe, nun Yuwifie xa forie nan nu
e xeexi. 44Isa yanfama nun na pama nu
bara lan a ma, a xa Isa matonxuma e
be. A nu bara a fala e be, «N na mixi
naxan sunbu, a tan nan na ki. Wo a
suxu, wo a xanin, wo a kanta.» 4° Yudasi

fefe fa, a naxa a maso Isa ra, a a fala a
be, «Karamoxo,» a fa a sunbu. 46 Na kui,
nama naxa Isa suxu.

47 Mixi nde nu tixi naa, a naxa a xa san-
tidegema ramini, a serexedube kuntigi xa
konyi tuli bolon. 48Isa naxa a masen e
be, «Wo to minixi n xili ma santidegema
nun gbengbeta suxuxi wo yi ra, suute
nan na n na? 4°Lox> yo loxa, n nu na
wo ya ma, n nu kawandi ti horomobanxi
kui, wo mu n suxu. Kono naxan sebexi Ki-
taabui kui, fo a xa kamali.» 50 Na xanbi,
Isa foxirabiree birin naxa e gi a xun ma.

51 Segetala nde fan nu na naxan nu bi-
raxi Isa foxo ra, dugi nan gbansan nu fe-
lenxi a ma. E naxa a suxu, >2kono a naxa
mini a xa dugi kui, a a gi a mageli ra.

Yuwifie Isa makiitife

(Matiyu 26:57-68, Luki
22:63-65, Yaya 18:12-24)

53 E naxa Isa xanin serexedube kuntigie
xunyi xon. Serexedubee kuntigie, Yuwi-
fie xa forie, nun seriye karamoxo birin
nu malanxi naa. 54 Piyeri nu bara bira Isa
foxo ra, kono a mu nu a makorema a gbe
ra. A naxa bira a foxo ra han a so serexe-
dube kuntigie xunyi xa tete kui. E nun
horomobanxi kantamae naxa doxo te ra,
e nu fa e maxara. ° Serexedube kuntigie
nun Yuwifie xa kiitisa donxoe birin, e nu
seede fenfe Isa xili ma, alako e xa a faxa,
kono e mu se to. 6 Mixi gbegbe naxa fa
Isa toonegede, kond e xa wulee mu nu
lanma e boore ma. 37 Mixi ndee to keli
wule seede bade a xili ma, e naxa a fala,
58 (Muxu a xui mexi ne, a a falama, N yi
horomobanxi rabirama ne, adama belexe
naxan tixi, n gbete ti xi saxan bun ma,
naxan mu tixi adama belexe ra.» 9 Kono
hali na woyenyi kui, e xa seedepoxoya
mu nu lanxi a boore ma.

60Na kui, serexedube kuntigie xunyi
naxa keli pama tagi, a Isa maxorin, «Pe,
i mu e yaabima? Yi xemee munse safe i

xun ma yi ki?» 61 Kono Isa mu yaabi yo fi,
a mu sese fala. Serexedube kuntigi xunyi
man naxa a maxorin, «I tan nan na Ala xa
Mixi Sugandixi ra, Batu Mange xa Di?»
62]sa naxa a masen, «N tan nan na a ra.
Wo fama Adama xa Di tode, a doxoxi Ala
Senbema yirefanyi ma, wo a to fafe ra
nuxuie kui.»

63Na kui, serexedube kuntigi naxa a
yete xa donma suxu, a iboo xone ra, a a
fala, «<Won hayi na seede gbetee ma yire?
64Wo bara a me a Ala mabexuxi ki naxe!
Wo Kkiiti toxi di?» E birin naxa a fala a
lanma a xa faxa ne. 6> Ndee naxa deye
boxun 51> a ma. E naxa a ya maxiri, e nu
a madin, e nu fa a fala a be, «Naminon-
mena raba! A fala ba, naxan i bonboxi!»
A to sa kosibilie belexe, nee fan naxa a
bonbo.

Piyeri a yete rasanfe Isa ma

(Matiyu 26:69-75, Luki
22:55-62, Yaya 18:15-25)

66 Piyeri nu na tete kui temui naxe
lanbanyi, serexedube kuntigie xunyi xa
konyi gine keren naxa fa. 67 A to Piyeri
to, a a maxarafe te ra, a naxa a igbe, a a
fala, «I tan, wo nun Isa Nasaretika birin
nan nu a ra.» %8 Piyeri naxa a matandi, a
a fala, «N mu a kolon i na fefe falafe!»
A naxa mini tete kui. 2 Kono konyi gine
man to a to, a man naxa woyen fold mixie
be naxee nu na naa, «A xa mixi nde nan
ya.» 79 Piyeri man naxa a matandi. A mu
bu, naxee nu na naa, e man naxa a fala
Piyeri be, «Nondi na a ra, a tan mixi nde
nan yati i ra, barima Galileka nan i ra.»
71Kono Piyeri naxa so a kalife, a a fala
«Ala xa n danka! Wo yi xeme naxan ma fe
falafe, n tan mu a kolon feo!» 72 Konkore
naxa a rate keren na a deya firin nde.
Piyeri naxa ratu fa Isa xa woyenyi ma a
be, «Beemanun konkore xa a rate deya
firin, i i yete rasanma ne n ma sanmaya
saxan.» Na kui, a naxa so wafe.

Isa xaninfe Pilati xon

(Matiyu 27:1-2,11-26, Luki
23:1-7,13-25, Yaya 18:28-19:16)

Kuye to iba, serexedube
1 5 kuntigie, Yuwifie xa forie, seriye
karamoxoe, nun Yuwifie xa Kkiitisa
donxoe birin, e to nu bara ge e xa
malanyi ra, e naxa Isa xiri, e a xanin
Pilati xon.

2Ppilati naxa Isa maxorin, «I tan nan
findixi Yuwifie xa mange ra?» Isa naxa a
yaabi, «I tan nan a falaxi.» 3 Serexedube
kuntigie naxa fa Isa toonege fe gbegbe
ma. 4Pilati man naxa a maxorin, «I mu
e yaabima? I mu a mexi e fe naxan birin
safe i xun ma?» ® Kono Isa mu yaabi gbete
yo fi sonon. Pilati fan naxa kaaba na ma.

6Ne yo pe, sali na a li, Pilati dari fe nan
nu a ra, a xa geelimani keren nabgnin
nama be, e na wa naxan yo xon. /Na
waxati, geresoe ndee nu na geeli naxee
nu bara keli mangasanyi xili ma. Naxasi
to bira, e nu bara faxe ti. Xeme nde nu
na e ya ma naxan nu xili Barabasi. & Awa
Jnama naxa fa Pilati xon, e a maxorin, a
xa a raba e be, alo a darixi a ra ki naxe.
9 Pilati naxa e maxorin, «Wo wama n xa
Yuwifie xa mange benin wo be?» 10 Pilati
nu a kolon a serexedube kuntigie nu Isa
saxi a belexe toone nan ma.

1 Kono serexedube kuntigie naxa
nama kui iso, alako Pilati xa Barabasi
nan benin e be. 12Pilati man naxa e
maxorin, «Wo fa wama a xon ma n xa
munse raba yi xeme ra, wo naxan ma, a
Yuwifie xa mange?» 13 Nama man naxa
sonxd, «A banban wuri magalanbuxi
mal!» 4Kono Pilati naxa e maxorin,
«Munfe ma? A fe paaxi mundun
nabaxi?» Kono e tan sonxoe nan tun xun
masama, e nu a fala, «<A banban wuri
magalanbuxi ma!» 15Na kui, Pilati to
wa nama bone rafanfe e ma, a naxa
Barabasi rabenin e be. A naxa yaamari fi
soorie xa Isa bonbo sebere ra. Na xanbi,

a naxa Isa so e yi e xa sa a banban wuri
magalanbuxi ma.
Soorie Isa mayelefe
(Matiyu 27:27-31, Yaya 19:2-3)

16 Syorie naxa Isa xanin gomina xonyi,
na tete kui, e e boore soorie birin xili.
17E naxa mange guba gbeeli ragoro Isa
ma, e fa tunbee mafilin, e e yailan mange
katanyi maniye ra. E naxa na sa a xun
ma, 18e nu a xeebu, «I kena, Yuwifie xa
mange.» 1°E nu a xunyi bonboma wuri
ra, e deye boxun a ma, e e xinbi sin, e
suyidi a be. 20F to ge Isa mayelede, e
naxa mange guba rate a ma, e a gbe dugi
ragoro a ma, e fa a ramini e xa sa a ban-
ban wuri magalanbuxi ma.

Isa banbanfe wuri magalanbuxi ma

(Matiyu 27:32-44, Luki
23:26-49, Yaya 19:16-24)

2lSirenika xeme nde nu na dangife
kira ra, a kelixi daaxa. A nu xili Simon,
Alesandire nun Rufu baba. Soorie naxa
a yamari, a xa Isa xa wuri magalanbuxi
xanin. 22E naxa Isa xanin yire dennaxan
xili falama Gologota, na nan falaxi e xa
xui, «<xunkonkota yire». 23 E naxa weni so
a yi, miri seri saxi a xun, kons a mu tin a
minde. 24 E naxa a mabanban wuri mag-
alanbuxi ma, e kanda bun a xa dugie xa
fe ra, alako e xa a kolon kankan naxan
sotoma. 2°E nu a banbanfe temui naxe,
geesege tagi nan nu a ra. 2°E to nu wama
birin xa a kolon e a banbanxi fe naxan
ma, e yi sebeli nan gbaku a xun ma,
«Yuwifie xa mange.»

27-28F naxa suute mixi firin fan ban-
ban wuri magalanbuxie ma Isa fe ma,
keren a yirefanyi ma, boore a koola ma.
29 Mixie nu dangima Isa konbi ra, e nu
e xunyi lintan a ma, e a fala, «Ee, i tan
naxan horomobanxi rabirama, i man fa a
ti xi saxan bun ma, 30i yete rakisi! Goro
wuri magalanbuxi kon nal» 3! Serexe-
dube kuntigie nun seriye karamoxoe fan

nu a mayelefe, e nu a fala, «A bara mixi
gbetee rakisi, kond a mu noma a yete tan
nakiside. 32Isirayila mange xa mu a ra,
Ala xa Mixi Sugandixi? A xa goro wuri
magalanbuxi kon be ya, muxu xa a to,
muxu xa la a ra.» Naxee nu banbanxi a
fe ma, nee fan nu Isa konbife ne.

Isa xa faxe

(Matiyu 27:45-56, Luki
23:44-49, Yaya 19:28-30)

33 Yanyi tagi to a li, yanyi xare ra, dimi
naxa sin boxi birin ma leeri saxan bun
ma. 34Na waxati ma, Isa naxa gbeleg-
bele senbe ra, «Eloyi, Eloyi, lema sabax-
atani?» Na nan falaxi e xa xui, «<N Marigi
Ala, n Marigi Ala, i n nabgninxi munfe
ra?» 35Mixi naxee nu na naa, e to a
xui me, e naxa a fala, «Wo a mato, a
na Annabi Eliya nan xilife!» 36 Mixi nde
naxa a gi, a sa dunkobi rasin weni xone
x20ra, a a so wuri de i, a fa a ti Isa be
alako a xa a min. A naxa a fala, «<Wo a
lu, won xa a mato xa Annabi Eliya fama
a ragorode.» 37 Isa naxa a xui ite senbe
ra, a fa laaxira.

38 Na waxati, dugi xungbe naxan sin-
ganxi horomobanxi kui, a naxa ibao firin
na, keli a fuge han a laabe. 39Soori
mange naxan nu tixi Isa ya i, a to Isa
laaxira ki to, a naxa a fala, «Nondi
nan a ra yati, Ala xa Di nan nu yi
xeme ral!» 40 Gine ndee fan nu na naa, e
ndedi makuyaxi Isa yire ra, e yi fe birin
matoma. Mariyama Magidalaka nu na e
ya ma, a nun Salome, a nun Mariyama,
Yaki lanmadi nun Yusufu nga. 41 Isa nu
na Galile temui naxe, yi ginee nan nu
birama a fox> ra, e nu walie raba a be.
Gine gbete gbegbe fan nu na naa naxee
nu bara Isa mati han Darisalamu.

Isa xa maragate

(Matiyu 27:57-61, Luki
23:50-56, Yaya 19:38-42)

42Nunmare to so, beenun malabu
loxoe xa folo, 43 Yusufu Arimateka naxa
siga Pilati xon. Yuwifie xa kiitisa binye
nde nan nu a ra naxan nu Ala xa
mangeya niini mamefe. Limaniya kui, a
naxa sa Pilati maxandi Isa fure ma. 44 Pi-
lati naxa terenna a kolonfe ra a Isa pan
bara faxa. A naxa soori mange xili, a a
maxorin na fe ma. 45 Soori mange fan to
a rakolon a Isa bara faxa, Pilati naxa Isa
fure so Yusufu yi ra. 46 Yusufu to kasange
sara, a naxa Isa fure ragoro wuri mag-
alanbuxi kon, a a kasange, a fa a bele
gaburi kui, naxan nu gexi geme kui. Na
xanbi, a naxa geme xungbe manindig-
ilin, a a doxo gaburi de ma. 47 Mariyama
Magidalaka nun Mariyama Yusufu nga,
e naxa a to e Isa ragatafe dennaxe.

Isa kelife faxe ma

(Matiyu 28:1-15, Luki
24:1-12, Yaya 20:1-20)

1 6Malabu Ibxoe to ba a ra,
Mariyama Magidalaka,

Mariyama Yaki nga, nun Salome, e naxa
labunde ture sara alako e xa a sa Isa
fure ma. 2Sande Ioxoe, kuye baxi ibade,
e naxa kurun gaburi yire ra. 3Kira ra, e
naxa e bore maxorin, «Nde geme bama
won be gaburi de ma?»

4 Geme naxan nu doxoxi gaburi de ma,
a nu xungbo ki fanyi. Kono e to e ya
rasiga, e naxa a to geme bara ba naa. 5E
to so gaburi kui, e naxa segetala nde to a
doxoxi yirefanyi ma, guba fiixe ragoroxi
a ma. E naxa gaaxu. 6 A naxa a fala e be,
«Wo naxa gaaxu. Wo na Isa Nasaretika
nan fenfe, e naxan banban wuri maga-
lanbuxi ma. A mu be, a bara keli faxe
ma. Wo a mato, e nu a saxi menni ne.
7 Kond wo siga, wo sa a fala a foxirabiree
be, a nun Piyeri, a Isa na sigafe wo ya ra

Galile. Wo a toma menni ne alo a a masen
wo be ki naxe.» 8 Ginee naxa mini gaburi
kui, e siga e gi ra, e kaabaxi fo e serenma.
E mu sese fala mixi yo be, barima e nu
bara ge gaaxude.

Isa minife mixie ma
a nun a xa te koore

(Matiyu 28:9-10, Yaya 20:11-18)

9Isa to keli faxe ma sande loxoe
kuye iba, a mini Mariyama Magidalaka
nan singe ma, a ninne solofere keri
naxan >xo ra. 10 Mariyama naxa siga Isa
xibaaru falade mixie be e nun naxee nu
a ra. E birin nu sunnunxi, e man nu wafe
Isa xa ponfe ma. 11 E to a me a a Isa pine
to ne, e mu la a ra.

(Luki 24:13-35)

12Na fee dangi xanbi, Isa naxa mini
kena gbete ra a foxirabire mixi firin ma,
e to nu na daaxa nde kira xon. 13Nee
fan naxa gbilen yi fe tagi raba ra booree
be, kono e mu la nee fan xui ra. 14Na
xanbi, Isa naxa mini a foxirabire fu nun
keren ma, e nu e degefe teebili ra temui

naxe. Isa naxa woyen e ma e xa danx-
aniyatarena nun xaxili xoroxoya xa fe ra,
barima e mu nu laxi mixie ra naxee Isa
to, a to nu bara keli faxe ma.

(Matiyu 28:16-20, Luki 24:44-53)

15Isa naxa a masen e be, «Wo siga
dunina birin kui, wo daali birin kawandi
xibaaru fanyi ra. 16 Naxan na danxaniya
Il ma, a xunxa ye x20ra, na kanyi kisima
ne. Kono xa naxan mu danxaniya n ma,
na kanyi bonoma ne. 17 Naxee na danx-
aniya n ma e yi kaabanako fee rabama ne
n xili ra. E fama ne pinnee keride mixie
foxo ra, e xui neence falama ne, 18 e boxi-
masee suxuma ne e belexe ra e mu e xin,
e sefi minma ne se mu e to, e e belexe
sama ne furemae ma, furemae yalan.»

19Na kui, Marigi Isa to ge woyende
e be, a naxa te koore ma. A naxa sa a
magoro Ala yirefanyi ma. 20E tan naxa
siga kawandi tide yire birin, e nun Ma-
rigi naxa wali. Marigi naxa feere fi e ma,
e xa tonxuma makaabaxie raba, mixie xa
la e xa kawandi ra.



Inyila Isa

Annabi Luki naxan sebexi
Masenyi nde yi Kitaabui xa fe ra

Kitaabui naxan xili «Inyila Isa,» a doxo
naani na a ra. Namiponme naani nan
Isa xa taruxui sebe Ala Xaxili Seniyenxi
saabui ra. E xili Matiyu, Maraki, Luki,
nun Yaya.

Luki naxa yi Kitaabui sebe pe tongo
saxan nondon Isa xa faxe xanbi. A naxa
Isa xa fe birin mato alako a xa dentege
kamalixi ya xaran dunipa be. A naxa a
sebe Gireki xui ra. Muxu bara a madangi
Soso xui ra alako Sosoe noma a kolonde
a fanyi ra.

Yi Kitaabui xa masenyi singe findi Isa
bari ki nan na. Ala bara Isa xee dunipa
ginedimedi Mariyama saabui ra. Isa xa
dunineigiri kui, a naxa xaranyi gbegbe ti
mixi be. A man naxa kaabanakoe gbegbe
raba. Luki na birin masenxi ne a xa Ki-
taabui kui. A donxoe ra, a dentege sama
ne Isa xa faxe, nun a xa marakeli xa fe
ra.

Na birin noma won nakolonde nde na
Isa ra. A lonni naxan fixi won ma yi Ki-
taabui kui, a noma won malide duninei-
giri kui. Ala xa na raso won xaxili ma.
Amina.

Inyila Isa
Annabi Luki naxan sebexi

Sora

Annabi Luki xa masenyi fole

Mixi wuyaxi bara kata e xa dentege
]. sa fee ma naxee dangixi muxu tagi.
2E a sebexi ne alo muxu fan a mexi mixie
ra ki naxe, naxee a birin to kabi a fole,
e man fa findi xibaaru fanyi xa masenyi
kawandilae ra. 3 Na kui, n fan to bara na

fe birin mato ki fanyi naxee rabaxi kabi
a fole, n bara a mapoxun fe fanyi ra, n
xa a birin sebe i be, n ba Teyofilo. 4N yi
rabaxi ne, alako i xa a kolon, a i xaranxi
naxan na, a findixi nondi nan yati ra.

Maleke xa masenyi
Annabi Yaya xa fe ra

5Yudaya mange Herode xa waxati,
serexedube nde nu na naxan xili Sakari.
A nu na Abiya xa serexedube lanxunde
nan kui. A xa gine Elisabeti fan ke-
lixi Haruna bonsoe ne. °E firin birin nu
tinxin Ala ya i. E nu perema Ala xa seriye
nun yaamari birin ma seniyenyi kui. 7 Di
yo mu nu na e yi ra barima Elisabeti mu
nu noma di baride, e firin birin man nu
bara fori.

8 Sakari xa lanxunde wali temui to a li,
a naxa serexedube walie suxu Ala ya i.
9 Alb serexedubee nu darixi a ra ki naxe,
Sakari booree nu bara a sugandi Ala xa
mali ra, a tan nan xa so horomobanxi kui
surayi gande Ala ya i. 19Surayi gan te-
mui, pama birin nu na salife tande.

11Na temui, Marigi xa maleke nde
naxa mini Sakari ma surayi serexebade
yirefanyi ma. 12Na naxa Sakari terenna,
a naxa a gaaxu ki fanyi. 13 Kono maleke
naxa a masen a be, «Sakari, i naxa gaaxu,
barima Ala bara i xa duba suxu. I xa
gine Elisabeti fama di xeme sotode i be.
I xa a xili sa Yaya. 14Na findima seewe
nun pelexinyi nan na i be, mixi gbegbe
fan pelexinma ne a barife ra, 15barima
a binye sotoma ne Ala ya i. A mu weni
nun sese gbete minma naxan mixi si-
isima. Ala Xaxili Seniyenxi luma ne a
ma kabi a na a nga teege temui naxe.
16 A Isirayila di gbegbe ragbilenma ne e
Marigi Ala ma. 17 Senbe nun Ala Xaxili
Seniyenxi fima ne a ma alo a fi Annabi
Eliya ma ki naxe. Marigi a xeema ne a ya
ra, a xa babae bone rafindi e xa die ma,
a yunubitoee ya rafindi tinxintoee xa fa-
haamui ma. A sigama ne pama xon ma

Marigi ya ra alako a xa e ya rafindi a
ma.»

18 Na kui, Sakari naxa maleke maxorin,
«N yi fe kolonma di? N tan bara fori a
nun n ma gine.» 19 Maleke naxa a yaabi,
«Yibirila nan n tan na, naxan tima Ala ya
i a xa yaamari rabafe ra. A n xeexi ne yi
xibaaru fanyi masende i be. 20Na kui, a
mato, i boboma ne, i mu n> woyende han
yi fee sa rabama lox> naxan ma, barima
i mu laxi n ma masenyi ra, naxan sa ka-
malima a waxati.»

2lNama to nu na Sakari mamefe
tande, e naxa kontofili Sakari bufe ma
horomobanxi kui. 22A to mini a mu no
woyende e be, e naxa a kolon a a laa-
matunyi nan toxi horomobanxi kui. A
boboxi ra a nu katafe a xa masenyi ti e
be a belexee ra.

23 Sakari to ge a xa serexedube wali ra,
a naxa siga a xonyi.

24Na waxati dangi xanbi, Sakari xa
gine Elisabeti naxa teege. A naxa a ya
manoxun mixie ma kike suuli. A naxa a
fala, 25 «Marigi yi nan nabaxi n be, a to a
ya ragoroxi n ma a xa fonisireya kui! A
bara yaagi ba n ma, mixie tagi.»

Maleke xa masenyi Isa xa fe ra
(Matiyu 1:18-25)

26 Elisabeti xa teege to kike senni li,
Ala naxa maleke Yibirila xee Galile
boxi taa nde ma, naxan xili «Nasareti».
27 A a xee ginedimedi nde nan xon ma,
xeme nu bara naxan xa kote doxo. Na
xeme nu fatanxi Dawuda bonsoe ne, a
nu xili Yusufu. Ginedimedi fan nu xili
Mariyama. 28 Maleke to siga a xon, a
naxa a masen a be, «I kena, i tan Marigi
hinnexi naxan na. Marigi na i fe mal»

29 Mariyama naxa ifu na woyenyi ma.
A mu nu a kolon yi findixi xeebui maoli
yo ra. 30Maleke naxa a masen a be,
«Mariyama, i naxa gaaxu, barima Ala
bara hinne i ra. 3! A mato, i fama teegede
di xeme ma. I na a bari, i xa a xili sa

Isa. 32 A binye sotoma, a xili fala Ala Xili
Xungbe Kanyi xa Di. Marigi Ala fama
ne a benba Dawuda xa mangeya fide a
ma. 33 A findima ne Yaxuba bonsos xa
mange ra abadan, danyi yo mu luma a xa
mangeya ma.» 34 Mariyama naxa maleke
maxorin, «Yi fe noma rabade di, n to fa
findixi ginedimedi nan na?»

35Maleke naxa a yaabi, «Ala Xaxili
Seniyenxi nan fama i ma, Ala Xili Xungbe
Kanyi senbe fa i xun ma. Na nan a toxi,
i fama yi di naxan baride, a findima
seniyentoe ra, a xili fala Ala xa Di. 36 A
mato, i barenyi Elisabeti fan bara teege
di xeme ma a xa foripa kui. E nu a xili
falama dibaritare, kono a furi kike senni
nan a ra yi ki. 37 Sese mu na Ala mu nama
naxan nabade.»

38 Mariyama naxa a yaabi, «Marigi xa
konyi nan n na. A xarabanbe albia
falaxi ki naxe.» Na xanbi, maleke naxa
keli a xun ma.

Mariyama sigafe Elisabeti xonyi,

nun Mariyama xa masenyi

39Na temui Mariyama naxa siga ma-
furen taa nde Yudaya geya yire. 0A to
so Sakari xonyi, a naxa Elisabeti xeebu.
41 Elisabeti to Mariyama xa xeebui me,
diyore naxa a ramaxa a teege, Ala Xaxili
Seniyenxi fa goro Elisabeti ma. 42 A naxa
a fala a xui itexi ra, «Ala bara baraka sa
i ma dangi gine birin na, a bara baraka
sa i xa di ma naxan na i teege. 3N tan
yi heeri sotoxi di, n Marigi nga xa fa n
xonyi? 44 A mato, n to i xa xeebui me, n
ma diyore bara a ramaxa n teege seewe
ra. ¥ Seewe na i be, i tan naxan laxi a
ra a Marigi xa masenyi kamalima ne, a
naxan masen i be.»

46 Mariyama naxa fa a masen,
«N nii birin Marigi matoxoma!
47 N xaxili bara seewa Ala n Nakisima ra,
48 a to a ya ragoroxi a xa konyi magoroxi

ma.

Keli yi waxati ma han waxati naxan birin
sa fama,

mixie n xili falama ne seewatosy,

49barima Senbe Kanyi bara fe xungbee
raba n be.

A xili seniyen.

50 A kinikinima waxati birin mixie ma,

naxee gaaxuma a ya ra.

51 A xa walie bara a senbe masen.

A bara yete igboe rayensen.

52 A bara mangee ba e xa kibanyie kui,

a mixi magoroxie xa fe ite.

53 A bara kaametoee rawasa se fanyi ra,

a bannamixie rasiga e yi igeli ra.

54 A bara a xa konyi Isirayila mali,

a mu neemuxi kinikinide a ma.

55 A kinikinima ne Iburahima nun a xa
die ma abadan,

alo a a fala won benbae be ki naxe.»

56 Mariyama naxa lu Elisabeti yire kike
saxan nondon, a fa gbilen a xonyi.

Yaya bari ki

57 Elisabeti xa di bari temui to a li, a
naxa di xeme soto. 58 A doxobooree nun
a barenyie to a me a Marigi bara kinikini
ama ki fanyi, e nun Elisabeti naxa seewa.

59 A xi solomasaxan loxoe, mixie naxa
fa diyore sunnade. E nu waxi di xili safe a
baba Sakari xun ma, 0 kono a nga naxa a
fala, «Ade, a xili sama ne Yaya.» ®1 E naxa
woyen a be, «Mixi yo mu na i xa mixie ya
ma yi xili na naxan xun ma.» 2E naxa
tonxuma raba di baba be e xa a kolon a
wama a xili xa sa ki naxe. 63Sakari to
walaxe maxorin, a naxa a sebe, «A xili
Yaya.» E birin naxa kaaba. 4 Keren na,
Sakari nenyi naxa keli, a woyen, a so Ala
tantufe. > E doxoboore birin naxa gaaxu
na fe ma. Yudaya geya boxi birin ma,
mixie nu na fee nan ifalama. 66 E to a me,
birin nu e noxo saxi yi fee xon ma, e nu
a fala, «Yi di findima nde ra?» E a kolon
Marigi belexe nu na a xun ma.

Sakari xa masenyi

67 Ala Xaxili Seniyenxi naxa goro a
baba Sakari ma, a naxa yi masenyi ti Ala
xili ra,

68 (Tantui na Ala be, Isirayila Marigi Ala!

A bara fa a xa mixie xunmatode, a e
xunsara.

69 A bara Marakisima Senbema rakeli

a xa konyi Dawuda bonsoe ya ma,

70al> a nu a masenxi ki naxe temui
dangixi,

a xa naminonme seniyentoee saabui ra.

71 A a masen ne, a a won nakisima won
yaxuie yi ra,

a won ba won xonmae birin belexe.

72 A bara kinikini won benbae ma,

a bara ratu a xa saate seniyenxi ma.

73 A laayidi nan tongo won benba Ibu-
rahima be,

74a a won bama won yaxuie belexe,

alako won xa no a batude bonesa kui,

7Swon xa nd jerede seniyenyi nun
tinxinyi kui,

won nere a ya i won ma simaya loxoe
birin.

761 tan, n ma di,

i xili falama ne Ala Xili Xungbe Kanyi xa
Naminonme,

barima i sigama ne Marigi ya ra kirae
yailande a be,

77 alako Marigi xa mixie xa kisi kolon,

e naxan sotoma e xa yunubie na xafari.

78Na kisi kelima won Marigi Ala xa
kinikini xungbe nan ma.

A naiyalanyi xeema won ma Kkeli
ariyanna,

79alako a xa yanba mixie be naxee na
dimi kui,

naxee doxoxi faxe xa dimi kui,

alako a xa won nanere bonesa kira xon.»

80 Na kui, di naxa mo, a nu senbe nun
xaxili soto. A naxa sabati wula i han a a
yete masen Isirayila be [oxo naxe.

Isa bari ki naxe
(Matiyu 1:18-25)

Na temui, Roma mange xungbe
Ogusutu naxa yaamari fi dunipa
birin xa xili sebe raba. 2Yi xili sebe singe
raba temui naxe, Kirinyusi nan nu find-
ixi Siriya gomina ra. 3 Birin naxa siga a
bari taa a xili sebede.
4Yusufu fan naxa keli Nasareti, taa
naxan na Galile boxi ma, sigafe ra
Beteleemu, mange Dawuda baride naxan
na Yudaya boxi ma. Yusufu siga naa ne,
barima a nu kelixi Dawuda bonsoe nun a
xabile nan kui, ° a siga a xa sa a xili sebe,
e nun Mariyama, a nu bara naxan xa kote
dox>. Mariyama teegexi nan nu a ra. °E
nu na menni temui naxe, Mariyama di
soto temui naxa a li, 7a fa a xa di singe
bari, di xeme. A naxa a mafilin dugi kui,
a a sa xuruse degede kui, barima yigiya
fanyi mu nu na e be.

Maleke xa masenyi
xuruse demadonyie be

8 Menni xuruse demadonyi ndee nu na
wula i, xurusee kantade koe ra. ® Marigi
xa maleke nde naxa mini e ma, e naxa
Marigi xa nore to yanba ra e rabilinyi. E
naxa gaaxu ki fanyi ra. 10 Maleke naxa a
masen e be, «Wo naxa gaaxu barima n
faxi xibaaru fanyi nan masende wo be,
naxan findima seewe xungbe ra pama
birin be. ! To, wo Rakisima, Ala xa
Mixi Sugandixi, a bara bari Dawuda xa
taa kui. Wo Marigi nan a ra. 12Wo a
kolonma yi tonxuma nan na, wo diyore
lima a mafilinxi dugi kui, a man saxi xu-
ruse degede kui.»

13Maleke ge woyende tan mu a ra,
maleke gali naxa fa boore fe ma. E nu Ala
matoxofe, e nu a fala, 14 «Matoxoe na Ala
be han koore ma! Bonesa na adamadie be
dunipa ma, a hinnexi naxee ral»

15Malekee to keli e xun ma tefe ra
koore ma, xuruse demadonyie naxa a

fala e bore be, «Won xee Beteleemu, won
xa sa yi fe mato naxan nabaxi naa, Ma-
rigi bara naxan masen won be.»

16 naxa siga e xulun na, e Mariyama
nun Yusufu li, e nun diyore, a saxi xu-
ruse degede kui. 17E to na to, e naxa fe
birin tagi raba, maleke naxan masen e be
na di xa fe ra. 18 Mixi naxee xuruse de-
madonyie xui me, e birin naxa kaaba e
xa woyenyi ma. 19 Mariyama fan naxa yi
fe birin nagata a bone ma, a nu a poxo sa
a xon. 20 Xuruse demadonyie naxa gbilen
Ala matoxo ra, e nu a tantu fe birin ma e
bara naxee me, e man bara naxee to. E a
birin lixi ne alo a masen e be ki naxe.

21Xi solomasaxan to kamali, diyore
naxa sunna. A xili naxa sa Isa, maleke nu
bara xili naxan masen a nga be beenun a
xa teege a ma.

Isa sigafe Darisalamu a yore ra

22 Maraseniyenyi waxati to kamali
Annabi Munsa xa seriye ki ma,
Yusufu nun Mariyama naxa Isa xanin
Darisalamu, a xa masen Marigi be, 23 alo
a sebexi ki naxe Marigi xa seriye kui,
«Wo di xeme singe birin fima n tan nan
ma.» 24E man siga ne e xa sa serexe ba
alo a sebexi Marigi xa seriye kui ki naxe,
«ganbe firin, xa na mu a ra kolokonde
lanma firin.»

25Xeme nde nu na Darisalamu, naxan
xili Simeyon. Diinela tinxinxi nan nu a
ra, naxan nu Isirayila Rakisima mamefe.
Ala Xaxili Seniyenxi nu na a xun ma.
26 Ala Xaxili Seniyenxi nu bara a masen
a be, a a mu faxama fo a Marigi xa Mixi
Sugandixi to. 27Ala Xaxili Seniyenxi
naxa a niya a xa siga horomobanxi kui.
Isa barimae fan to so naa e xa di ra,
alako e xa Ala xa seriye rabatu a xa fe
ra, 28 Simeyon naxa Isa rasuxu, a a sa a
kanke ma. A naxa Ala matoxo, a a masen,
29 (Marigi, i bara fa i xa laayidi rakamali

n be to,
i xa konyi xa taa masara bonesa kui,

30barima n ya bara i xa Kisi to,
31j naxan xeexi adamadie birin ya xori.
32Naiyalanyi nan a ra
naxan Ala makenenma si gbetee be,
a findi nore ra i xa Isirayila pama be.»
33Isa baba nun a nga to a me naxan
masenxi a xa fe ra, e naxa kaaba.
34Simeyon to duba e be, a naxa a fala
Isa nga Mariyama be, «Ala bara panige
tongo yi di xa fe ra. Isirayilakae xa fe
gbegbe magoroma ne a saabui ra, ndee
fan xa fe itema ne. A findima tonx-
uma nan na, kond mixi wuyaxi fama
ne a matandide. 35 Na kui, mixi gbegbe
bone ma fee fama makenende. I tan
fan, sunnunyi fama i bope tunbade ald
santidegema.»

36 Naminonme gine fori fan nu na,
naxan xili Anna. A xa simaya nu bara
masiga ki fanyi. Fanuweli xa di nan
nu a ra kelife Aseri bonsoe. A nu bara
dox> xeme taa a ginedimedi ra, kond ne
solofere dangi xanbi, a xa mori naxa
laaxira. 37 Kabi na temui, a nu bara lu
kaane kui han a xa simaya nu bara pe
tongo solomasaxan nun naani li. A mu
nu kelima horomobanxi kui, a nu Ala
batu naa, koe nun yanyi, sunyi nun sali
ra. 38 Na waxati kerenyi, Anna naxa fa
naralan Isa nun a xa mixie ra. A naxa so
Ala matoxofe, a nu fa yi di xa fe fala birin
be, naxee nu e ya tixi Ala ra Darisalamu
xunsarafe ra.

39Yusufu nun Mariyama to ge fe
birin nakamalide alo Marigi xa seriye a
masenxi ki naxe, e naxa gbilen Nasareti,
e xonyi Galile boxi ma. 4°Di naxa mbo,
a nu senbe sotd, a xa lonni xun nu siga
masa ra ki fanyi. Ala xa hinne nu na a
Xun ma.

Isa sigafe Darisalamu a dimedi temui

4INe yo pe, Isa barimae nu sigama
Sayamaleke  Dangi  Sali rabade
Darisalamu. 42Isa pe fu nun firin soto
Ne naxan na, e birin naxa te sali rabade

Darisalamu al> e darixi a ra ki naxe.
43 Sali loxoee birin to dangi, Isa barimae
naxa biyaasi folo gbilenfe e xonyi, kond
e xa di Isa naxa lu Darisalamu, e tan
mu a kolon. **E nu bara a mapoxun a
a na e biyaasibooree ya ma. E to ge
feenen keren pere rabade, e nu a fenfe e
barenyie nun e booree ya ma. 4°Konod e
to mu a to, e naxa gbilen Darisalamu a
fende. 6 Xi saxan dangi xanbi, e naxa fa
a to horomobanxi kui karamoxoe ya ma,
a a tuli matife e ra, a nu maxorinyi tife
e ma. 47 Naxan birin nu na Isa xui mefe,
e nu kaabama a xa xaxili fanyi nun a xa
yaabie ma.

48 A barimae to a to, e fan naxa kaaba.
A nga naxa a fala a be, «N ma di, i yi fe
mooli rabaxi muxu ra munfe ra? N tan
nun i baba kontofilixi nan i fenxi yi ki.»
49 A naxa a fala e be, «Wo n fenma munfe
ra? Wo mu a kolon fo n xa n Baba xa wali
raba?» 0Kono e mu fahaamui soto a xa
woyenyi ma. 51 Na temui, Isa naxa bira
e foxo ra gorofe ra Nasareti, a nu e sago
raba. A nga naxa yi fe birin nagata a bone
ma. 52Isa naxa mo lonni nun hinne ra. A
naxa rafan Ala nun mixie ma.

Annabi Yaya kawandi tife

(Matiyu 3:1-12, Maraki 1:2-11)

Roma mange xungbe Tiberiyo nu na
3 a xa mangeya ne fu nun suuli nde
kui. Ponsi Pilati nan nu findixi Yudaya
gomina ra. Herode nan nu findixi Galile
mange ra, a taara Filipu fan nu findixi
Itureya nun Tirakoniti boxie mange ra.
Lisaniya nan nu findixi Abilen mange
ra. 2Anani nun Kayafa nan nu findixi
serexedube kuntigie ra. Na waxati, Ala
xa masenyi naxa fa Sakari xa di Yaya
ma, a to nu na wula i. 3Na kui, a naxa
siga kawandi rabade Yuruden xure lon-
gori birin. A nu kawandi tima mixie be,
e Xa e xunxa ye xdora tuubi ra, alako Ala
xa e xa yunubie xafari. 4 A sebexi Annabi
Esayi xa Kitaabui kui,

«Mixi nde a xui itema gbengberenyi ma,
Wo kira yailan Marigi be,
wo sankirae matinxin a ya ra.
5Fole birin nafema ne.
Geya xungbe nun a lanma,
a birin igoroma ne.
Kira madalinxi tinxinma ne,
kira paaxi yailanma ne.
6 Adamadi birin fama ne Ala xa Kisi
tode.»

7Na kui, pama to nu sigama Yaya
XON ma a Xa e Xunxa ye xddra, a naxa
a fala e be, «Wo tan boximase bonsoe!
Nde wo rakolonxi wo xa wo gi Ala xa
xone ma naxan na fafe? 8Wo kepa xa
wali fanyi ramini al> wuri bili fanyi bogi
fanyi raminima ki naxe, bogi naxan a
masenma a wo bara tuubi. Wo naxa
a fala wo yete ma, dburahima nan na
muxu benba ra,» barima feere na Ala yi
a xa yi gemee mafindi Iburahima xa die
ra. 9 Beera nan na wurie sankee ra a xa e
bilie sege. Wuri naxan yo mu bogi fanyi
raminima, a fonma ne, a woli te i.»

10Nama naxa a maxorin, «Muxu xa
munse raba fa?» 1A naxa e yaabi,
«Donma firin na naxan yi ra, a kanyi
xa keren fi boore ma, se mu na naxan
yi. Donse na naxan yi ra, a kanyi fan
xa a raba na ki.» 12Duuti maxilie fan
naxa fa e xunxade ye xoora, e a maxorin,
«Karamoxd, a lanma muxu xa munse
raba?» 13 A naxa e yaabi, «<Wo naxa duuti
xun masa dangi yaamari ra.» 14Soori
ndee fan naxa a maxorin, «Muxu tan go?
A lanma muxu fan xa munse raba?» A
naxa e yaabi, «Wo naxa mixi yo mupa,
WO naxa mixi yo toonege. Wo xa wo wasa
so wo wali sare nan na.»

15Mixie naxa e xaxili ti Yaya ra, e
nu e manoxun, a temunde Ala xa Mixi
Sugandixi na a ra. 1°Yaya naxa a fala
e birin be, «N tan wo xunxama ye nan
xoora, kond naxan fama n xanbi ra, na
senbe gbo n tan be. Na binye mu na n
tan yi ra, n pan xa a xa sankiri luuti

yati fulun. A tan nan Ala Xaxili Seniyenxi
ragoroma wo ma, a tan nan wo xunxama
te ra. 17 A xa segere suxuxi a yi ra, a
maale nun a lagi yegetima naxan na
Ionyi ma. A maale rasoma a xa bili
kui, kono a lagi tan ganma te ra naxan
mu xubenma.» 18Yaya man nu mixie
rasima a mooli wuyaxi ra, a nu e kawandi
xibaaru fanyi ra.

19Kono Yaya to woyen mange Herode
ma, a taara xa gine Herodiyasi xa fe ra, a
nun a nu bara fe paaxi naxan birin naba,
20 Herode man naxa yi fe kobi keren sa
na birin xun: A naxa Yaya sa geeli.

Isa xunxafe ye xoora

(Matiyu 3:13-17, Maraki
1:9-11, Yaya 1:32-34)

21 Nama birin to nu bara e xunxa ye
xdora, Isa fan naxa a xunxa ye xoora. A
to nu Ala maxandife, koore naxa rabi,
22 Ala Xaxili Seniyenxi naxa goro a ma
alo ganbe. Xui nde naxa keli koore ma,
a a masen, «N ma Di maxanuxi nan na i
ra. I n kenenxi ki fanyi ra.»

Isa benbae
(Matiyu 1:1-17)

231sa to ne tongo saxan nondon soto,
a naxa a xa wali folo. Mixie nu laxi a ra
Yusufu xa di nan a ra.
Yusufu findixi Heli xa di nan na,
24 Heli findixi Matahati xa di nan na,
Matahati findixi Lewi xa di nan na,
Lewi findixi Meliki xa di nan na,
Meliki findixi Yannayi xa di nan na,
Yannayi findixi Yusufu xa di nan na,
25Yusufu findixi Matahisa xa di nan na,
Matahisa findixi Amosi xa di nan na,
Amosi findixi Naxumu xa di nan na,
Naxumu findixi Esili xa di nan na,
Esili findixi Nagayi xa di nan na,
26 Nagayi findixi Maati xa di nan na,
Maati findixi Matahisa xa di nan na,
Matahisa findixi Semeyin xa di nan na,
Semeyin findixi Yoseke xa di nan na,

Yoseke findixi Yoda xa di nan na,
27Yoda findixi Yohana xa di nan na,
Yohana findixi Resa xa di nan na,
Resa findixi Sorobabeli xa di nan na,
Sorobabeli findixi Salatiyeli xa di nan
na,
Salatiyeli findixi Neri xa di nan na,
28 Neri findixi Meliki xa di nan na,
Meliki findixi Adi xa di nan na,
Adi findixi Kosan xa di nan na,
Kosan findixi Elemadan xa di nan na,
Elemadan findixi Eru xa di nan na,
29 Fru findixi Yosuwe xa di nan na,
Yosuwe findixi Eliyeseri xa di nan na,
Eliyeseri findixi Yorimi xa di nan na,
Yorimi findixi Matahati xa di nan na,
Matahati findixi Lewi xa di nan na,
30Lewi findixi Simeyon xa di nan na,
Simeyon findixi Yuda xa di nan na,
Yuda findixi Yusufu xa di nan na,
Yusufu findixi Yonan xa di nan na,
Yonan findixi Eliyakin xa di nan na,
31 Eliyakin findixi Meleya xa di nan na,
Meleya findixi Mena xa di nan na,
Mena findixi Matata xa di nan na,
Matata findixi Natan xa di nan na,
Natan findixi Dawuda xa di nan na,
32Dawuda findixi Yisayi xa di nan na,
Yisayi findixi Obedo xa di nan na,
Obedo findixi Boosu xa di nan na,
Boosu findixi Salimon xa di nan na,
Salimon findixi Naxason xa di nan na,
33 Naxason findixi Aminadabo xa di nan
na,
Aminadabo findixi Adimin xa di nan na,
Adimin findixi Arini xa di nan na,
Arini findixi Xesiron xa di nan na,
Xesiron findixi Peresi xa di nan na,
Peresi findixi Yuda xa di nan na,
34yuda findixi Yaxuba xa di nan na,
Yaxuba findixi Isiyaga xa di nan na,
Isiyaga findixi Iburahima xa di nan na,
Iburahima findixi Tera xa di nan na,
Tera findixi Naxori xa di nan na,
35Naxori findixi Serugu xa di nan na,
Serugu findixi Rewu xa di nan na,

Rewu findixi Pelegi xa di nan na,
Pelegi findixi Eberi xa di nan na,

Eberi findixi Selaha xa di nan na,

36 Selaha findixi Kayinan xa di nan na,
Kayinan findixi Arafaxadi xa di nan na,
Arafaxadi findixi Semi xa di nan na,
Semi findixi Nuha xa di nan na,

Nubha findixi Lemeki xa di nan na,

37 Lemeki findixi Metusela xa di nan na,
Metusela findixi Enoki xa di nan na,
Enoki findixi Yeredi xa di nan na,
Yeredi findixi Mahalaleli xa di nan na,
Mabhalaleli findixi Kenan xa di nan na,
38 Kenan findixi Enosi xa di nan na,
Enosi findixi Seti xa di nan na,

Seti findixi Adama xa di nan na,
Adama findixi Ala xa di nan na.

Sentane katafe a xa Isa ratantan
(Matiyu 4:1-11, Maraki 1:12-13)

Isa to keli Yuruden, Ala Xaxili

Seniyenxi nu goroxi a ma, a Isa xun
ti gbengberenyi ra. 2Xi tongo naani bun
ma, a nu na naa, Ibulisa nu katafe a
ratantande. Isa mu sese don na waxati
birin bun. Na xi konti to kamali, kaame
nu na a ma. 3 Ibulisa naxa a fala a be, «Xa
Ala xa Di nan i ra, yaamari fi yi geme
xa findi taami ra.» *Isa naxa a yaabi,
«A sebexi Kitaabui kui, (Mixi mu baloma
taami gbansan xa ra.»

STbulisa naxa fa a xanin geya fari,
a dunipa mangeya birin masen a be
kerenyi ra. ®A naxa a fala a be, «N yi
mangeya birin fima ne i ma a nun a
dariye, barima a soxi n tan nan yi. N fan
noma a fide, n na wa a fife naxan yo ma.
7Na kui, xa i i felen n be, i n batu, n a
birin findima ne i gbe ra.» 8Isa naxa a
yaabi, «A sebexi Kitaabui kui,  xa i Ma-
rigi Ala gbansan nan batu, i xa suyidi a
keren nan be.»

9Tbulisa man naxa a xanin
Darisalamu, a a ti Ala xa horomobanxi
fari, yire itexi. A naxa a fala a be, «Xa
Ala xa Di nan lanxi i ma, tugan be ra,

10barima a sebexi, «Ala yaamari fima ne
a xa malekee ma i xa fe ra, e xa i kanta.
11 A man sebexi, <E e belexee rasoma ne
i bun ma, e i rate alako i sanyi naxa din
geme ra.» 12Isa naxa a yaabi, «Kitaabui
man a masenxi, < naxa i Marigi Ala
mato.»

13Tbulisa to ge kate birin nabade a xa
Isa ratantan, a naxa keli a xun ma, han
beenun a xa waxati gbete xa a li.

Isa a xa wali folofe Galile boxi ma
(Matiyu 4:12-25, Maraki 1:14-20)

141sa naxa gbilen Galile boxi ma. Ala
Xaxili Seniyenxi xa senbe nu na a ma.
A xa fe xibaaru naxa siga rayensen na
yire birin. 15Isa nu mixie xaranma e xa
salidee kui, birin nu a matoxo.

Nasaretikae tondife lade Isa ra
(Matiyu 13:53-58, Maraki 6:1-6)

16 [sa naxa siga Nasareti, a xuruxi den-
naxe. Malabu loxoe ma, a naxa so salide
kui alo a nu darixi a ra ki naxe, a ti,
a xa Kitaabui xaran mixie be. 17E naxa
Annabi Esayi xa Kitaabui so a yi. A to a
itala, a naxa yire to a sebexi dennaxe,

18 (Marigi Xaxili na n xun ma,

barima a bara n sugandi, a a ragoro n
ma,

n xa setaree kawandi xibaaru fanyi ra.

A n xeexi ne

n xa xeera iba mixi suxuxie be, e
XJreyama ne,

n xa xeera iba donxuie be, e ya se toma
ne,

n xa tooromixie xoreya naxee na nae bun
ma,

191 xa xeera iba mixie be,

Ala xa hinne waxati bara a li.»

20 A naxa fa Kitaabui makuntan, a a so
taalibi yi, a doxo. Birin e ya banbanxi a
ra salide kui. 21 A naxa masenyi ti 5o e
be, «To, yi sebeli naxan xaranxi wo be yi
ki, a bara kamali.»

22Birin nu a xa fe fanyi falama, e nu
kaaba woyen fanyie ma naxee nu min-
ima a kere i. E naxa so e bore maxorinfe,
«Yusufu xa di xa mu yi ki?» 23Isa naxa
a fala e be, «N na a kolon wo yi taali
sama ne n bg, «Seriba, i yete dandan.> Wo
man a falama ne n be, Muxu bara fe
naxan birin me i naxan nabaxi Kapere-
namu, i man xa a mooli raba i xonyi be.)
24N xa nondi fala wo be, namiponme yo
mu binyama a xonyi tan. 25> Wo man xa
wo tuli ti nondi ra. Kaane gine wuyaxi
nu na Isirayila boxi ma Annabi Eliya xa
waxati, kaame to sin boxi ma, tune ye mu
bira pe saxan kike senni. 26 Kono Ala mu
Annabi Eliya xee e tan Isirayilaka ginee
sese ma, fo a to a xee kaane gine nde nan
gbansan ma naxan nu na Sarepeta, Sidon
boxi ma. 27 Kune kanyi wuyaxi fan nu na
Isirayila boxi ma Annabi Elise xa waxati,
kond a mu e tan sese rayalan, fo Naaman
Siriyaka gbansan, a na nan nayalan.y»

28E to yi fee me, mixi birin naxee nu
na salide kui, e bone naxa te Isa xili ma.
29E naxa keli, e a ramini taa fari ma. E xa
taa to nu tixi geya ra, e naxa a xanin yire
nde e xa a radin ye gelenyi ra. 30 Kono Isa
naxa mini e tagi, a a xa kira suxu.

Isa mixi gbegbe rayalanfe
(Matiyu 8:14-17, Maraki 1:21-34)

31Tsa naxa goro Kaperenamu, Galile
boxi taa nde. A to nu na mixie kawan-
dife malabu loxoe, 32e naxa kaaba a
xa xaranyi ma, barima a nu woyenma
mange senbe nan na. 33Na salide kui,
xeme nde nu na pinne nu naxan foxo ra.
A naxa sonxoe rate folo, a gbelegbele,
34 «Ee! Isa Nasaretika, i waxi munse xon
ma muxu be? I faxi muxu sontode ne? N
na a kolon mixi naxan lanxi i ma. Ala
xa Seniyentoe nan na i ra.» 35Isa naxa
WOyen a ma a Xdroxoe ra, a a yamari,
«I sabari. Gbilen yi xeme foxo ra.» Ninne
naxa xeme rabira boxi pama tagi, a fa
gbilen a foxo ra. Xeme mu maxond hali

keren. 30 Birin de naxa ixara, e nu fa e
bore maxorin, «Masenyi mooli mundun
yi ki? A pinnee yamarima noe nun senbe
ra, nee gbilen mixi f5x> ra!» 37 Na kui,
Isa xa fe xibaaru naxa yensen ye na boxi
rabilinyi yire birin.

38[sa to mini salide kui, a naxa
siga Simon xonyi. Simon bitanyi mu nu
yalanxi. A fate nu ganxi a ma. E naxa Isa
maxandi a xa a mali. 3%Isa to ti a xun
ma, a naxa woyen na fure ma, fure naxa
a benin. A naxa keli keren na, a kuri so
e be.

40 Soge to dula, e naxa fa furema moaoli
birin na Isa xon ma. A naxa a belexe sa e
ma keren keren, a fa e rayalan. 4! A naxa
ninnee fan keri mixi wuyaxi foxo ra. Nin-
nee nu furemae beninma, e nu gbeleg-
bele e nu a fala, «Ala xa Di nan na i
ral» Kono Isa naxa e yamari, a e raton
woyenfe ra, barima e nu a kolon a Ala xa
Mixi Sugandixi nan a ra.

42Na kuye iba, a naxa mini, a siga
yire madunduxi nde. Nama naxa a fen
han e a to. E nu katafe ne e xa kankan
a ma, a naxa fa keli e xun. 43Kono
a naxa a masen e bg, «Fo n xa taa
gbetee fan kawandi Ala xa mangeya ni-
ini xa xibaaru fanyi ra, barima n xeexi na
nan ma.» *Na kui, a nu kawandi tima
salidee kui Yudaya boxi ma.

Isa foxirabire singee
(Matiyu 4:18-22, Maraki 1:16-20)

Isa nu na Genesareti baa de ra. Nama
fan nu e bore xetenma alako e xa a
xui me Ala xa masenyi kawandide. 2Isa
naxa kunkui firin to baa de ra. Yexe-
suxuie nu bara goro e kui, e nu e xa yelee
raxafe. 3Isa naxa baki Simon xa kunkui
kui, a a maxorin a xa kunkui ndedi
mamini xare de ra. Na xanbi, Isa naxa
doxd kunkui kui, a so pama kawandife.
4Isa to ge masenyi tide, a naxa a fala
Simon be, «Won xee dula ma. Wo yele sa

naa, wo xa sa yexe suxu.» °Simon naxa
a yaabi, «Karamoxo, muxu koe birin nan
nadangixi yakotomoe nan na, muxu mu
sese suxu. Kono i tan nan to a falaxi, n
man sa yele sama.»

6 E to na raba, e naxa yexe gbegbe suxu
yele kui, yele naxa boo flo. 7E naxa e
belexe magira booree be naxee nu na
kunkui boore kui, e xa fa e mali. E to
fa, e naxa na kunkui firinyie rafe yexe ra
han e firin birin naxa wa dulafe.

8 Simon Piyeri to na fe to, a naxa bira
Isa bun ma, a a fala, «Marigi, i xa i
makuya n na, barima yunubitoe nan n
nal!» A na fala ne barima a tan nun a
boore birin nu bara ge kaabade na yexe
suxufe ra, 19Simon walibooree, Sebede
xa di firinyie Yaki nun Yaya, e fan nu
bara kaaba. Na kui, Isa naxa a fala Simon
be, «I naxa gaaxu. I darixi yexe nan suxu
ra, kono keli yi waxati ma, i fama mixie
nan sotade n be.» 11 E to kunkui rate xare
ma, e naxa se birin lu naa, e bira Isa foxo
ra.

Kune kanyi rayalanfe
(Matiyu 8:1-4, Maraki 1:40-45)

121sa to nu na taa nde kui, a naxa xeme
nde li naa, kune dinxi a fate birin na. A
to Isa to, a naxa a yatagi rafelen boxi ma,
a a mayandi, «N Marigi, xa i tin, i noma n
naseniyende.» 13 Isa naxa a belexe itala, a
a sa kune kanyi ma, a a fala a be, «N tinxi.
Findi mixi seniyenxi ra.» Kune fure naxa
a benin keren na. 14Na xanbi, Isa naxa
a yamari, «I naxa yi fe fala mixi yo be.
Siga i sa i dentege serexedube be, i serexe
ba i xa seniyenyi xa fe ra, alo Annabi
Munsa a yamarixi ki naxe. Na findima
seedenoxoya nan na e be.y 15Kono Isa xa
fe xibaaru npan naxa yensen ye dangi a
singe ra. Nama gbegbe nu e malanma e
xa a xui rame, a man xa e rayalan e xa
furee ma. 16 Kono Isa fan nu luma siga ra
yire madunduxie, a sa Ala maxandi.

Isa Namate rayalanfe
(Matiyu 9:1-8, Maraki 2:1-12)

1715%> nde, Isa nu kawandi tife.
Farisenie nun seriye karamoxoe nu bara
fa doxo, naxee kelixi Darisalamu, a nun
Galile nun Yudaya taa birin. Marigi xa
senbe nu na Isa ma furemae rayalanfe ra.
18 Na temui, mixi ndee naxa fa namate
nde ra, a saxi sade ma. E nu katafe nc e xa
fa a sa Isa bun, 19kons pama xa fe naxa
a niya e mu nd sode a ra. Na kui, e naxa
te banxi fari, e a fari yire nde maba, e fa
namate ragoro menni ra, a saxi a xa sade
fari, a goro pama tagi Isa ya i. 20Isa to
e xa danxaniya to, a naxa a fala namate
be, «N boore, i xa yunubie bara xafari
i be.» 21 Farisenie nun seriye karamoxoe
naxa so e mapoxunfe, «Pe, nde yira, a to
Ala rasotoma yi ki? Nde noma yunubie
xafaride, bafe Ala keren na?»

22Isa to e xa mapnoxunyi kolon, a
naxa e maxorin, «Munfe ra yi manox-
unyi mooli na wo bope ma? 23 Woyenyi
mundun sdoneya, a falafe d xa yunubie
bara xafari, ka a falafe Keli, i perey? 24N
xa a masen wo be a Adama xa Di noma
yunubi xafaride dunipa ma.» A naxa fa
a fala namate be, «N naxe i be, keli, i xa
sade tongo, i xa siga i xonyi.»

25Namate naxa keli mixie ya xori
keren na. A naxa se tongo a nu saxi
naxan ma, a fa siga a xonyi Ala matoxd
ra. 26 Nama birin de naxa ixara ki fanyi,
e nu Ala matoxd. Ala xa yaragaaxui fan
naxa lu e bope ma, e a fala, «To, muxu
bara kaabanako fee to.»

Lewi birafe Isa foxo ra
(Matiyu 9:9-17, Maraki 2:13-22)

27Na dangi xanbi, Isa naxa mini, a
duuti maxili nde to naxan xili Lewi, a
doxoxi duuti maxilide. Isa naxa a fala a
be, «Bira n foxo ra.» 28 Lewi naxa keli, a
fe birin nabolo, a bira a foxo ra.

29Na temui, Lewi naxa xulunyi bele-
bele ti a xonyi Isa be. E birin nu
na e degefe yire keren, duuti maxili
wuyaxi nun mixi gbetee fan nu na naa.
30 Farisenie nun seriye karamoxoe naxa
Isa foxirabiree maxorin, «Munfe ra wo
nun duuti maxilie nun yunubitoee wo
degema yire keren?» 3! Isa naxa e yaabi,
«Mixi yalanxi hayi mu na seriba ma.
Furema nan hayi na a ma. 32N mu faxi
tinxintoce xa xilide. N faxi yunubitoce
nan xilide, e xa tuubi.»

Isa maxorinfe sunyi ma
(Matiyu 9:14-15, Maraki 2:18-20)

33Mixi ndee naxa fa a fala Isa be,
«Annabi Yaya nun Farisenie foxirabiree
sunyi nun salie rabama han, kono i gbee
tan e degema tun.» 34Isa naxa e yaabi,
«Xa futixiri xulunyi a li, wo noma a
falade ginefenyi booree be e xa sunyi
suxu a na e fe ma temui naxe? 35 Waxati
fama, ginefenyi bama e yi ra temui naxe.
Na waxati tan, e sunyi suxuma ne.»

36 [sa man naxa taali nde sa e be, «Mixi
yo mu dugi xuntunyi bama dugi neene
ra a xa dugi fori lonpo a ra. Xa na raba,
dugi neene kanama ne, na xuntunyi fan
mu lanma dugi fori ma. 37 Mixi yo man
mu weni neene sama lebe fori kui, xa na
mu a ra weni neene na funtu, na lebe fori
bulama ne, weni fili, a sase fan kana. 38 A
lan ne weni neene xa sa lebe neene nan
kui. 39 Mixi yo man mu wama weni neene
xon xa a bara weni fori min, barima a a
falama ne, <(Weni fori nan fan.»»

Malabu loxoe xa seriye,

nun xeme nde belexe rayalanfe
(Matiyu 12:1-14, Maraki 2:23-3:6)

Malabu 1oxo nde, Isa nun a
foxirabiree nu perefe sankira ra xee
tagi. Isa foxirabiree naxa mengi tonsoe
ndee ba, e e tuxutuxu e belexe, e a
xorie don. 2Fariseni ndee naxa woyen,

«Munfe ra wo na malabu loxoe seriye
matandife?» 3Isa naxa e yaabi, «Wo
mu nu a xaran Dawuda naxan naba
kaame to a suxu, a tan nun naxee nu
na a foxo ra? 4A so ne Ala xa banxi
kui, a taami don naxan fixi Ala ma, a
nde so a foxirabiree fan yi ra, hali a
to mu nu daxa mixi yo xa na don, fo
serexedubee.» °Isa man naxa a fala e
be, «kAdama xa Di nan findixi marigi ra
malabu Ioxoe xun ma.»

6Malabu Iboxoe gbete ma, Isa man
naxa so salide kui, a mixie kawandi. A
naxa xeme nde li naa, naxan yire fan
belexe tuuxi a ma. 7 Farisenie nun seriye
karamoxoe nu e ya tixi Isa ra e xa a mato
xa a mixi rayalanma malabu loxoe ma,
alako e xa no a kalamude fe nde ma.
8Kono Isa to nu e xa mapoxunyi kolon,
a naxa a fala xeme be naxan belexe tuuxi
a ma, «Keli, i fa ti be pama tagi.» A naxa
keli, a ti.

9Tsa naxa a masen e be, <N xa wo
maxorin. A daxa fe fanyi nan xa raba
malabu loxoe ma, ka fe paaxi? Nii rak-
isife nan daxa ka nii sontofe?» 19A to
ge a ya ranerede mixi birin kanke ma, a
naxa a fala na xeme be, «I belexe itala.» A
naxa a itala, a belexe naxa yalan. ! Kono
Farisenie tan naxa xono ki fanyi. E naxa
so woyenfe e bore be, e xa lan fe ma, e
noma naxan niyade Isa ra.

Isa a xa xeera fu nun firinyi sugandife
(Matiyu 10:1-3, Maraki 3:13-19)

12Na waxati ma, Isa naxa siga geya
fari Ala maxandide, a koe birin nadangi
a Ala maxandima. 13 Kuye to iba a naxa
a foxirabiree xili. A naxa fu nun firin
sugandi e ya ma, a e xili sa xeerae. E
tan nan ya: 14Simon, Isa naxan xili sa
Piyeri, Piyeri xunya Andire, Yaki, Yaya,
Filipu, Barotolome, 15Matiyu, Tomasi,
Alifa xa di Yaki, Simon naxan xili nu
falama Seloti, 16 Yaki xa di Yudasi, nun

Yudasi Isikariyoti naxan findi yanfante
ra, a Isa sa mixi kobie belexe.
Isa pama kawandife
(Matiyu 5-7)

17Isa nun na mixi fu nun firinyie to
goro, a naxa ti kene nde ma. A foxirabiree
gali nu na naa, a nun pama gbegbe naxee
nu kelixi Yudaya nun Darisalamu, a nun
baa de ra, Tire nun Sidon nabilinyi. 18E
birin nu faxi Isa xui ramede, a man xa e
rayalan e xa furee ma. Ninne nu naxee
tooroma, a nu e rayalanma. 19Nama
birin nu katafe e xa din a ra, barima
senbe nu minife a i, a nu e birin nayalan.

Seewe nun Gbaloe
(Matiyu 5:1-12)

20Na temui Isa naxa a ya ti a

foxirabiree ra, a a masen e be,

«Seewe na wo be, wo tan setaree,

barima wo nan na Ala xa mangeya niini
bun ma.

21 Seewe na wo be, wo tan naxee kaamexi
yakosi,

barima wo fama ne wasade.

Seewe na wo bg, wo tan naxee wama
yakosi,

barima wo fama ne yelede.

22 Seewe na wo be, mixie na wo xon te-
mui naxe,

e na wo Kkeri, e na wo konbi, e na wo xili
kana Adama xa Di xa fe ra.

23Wo xa ssewa na loxde, wo tugan
nelexinyi ra,

barima wo baraayi gboma ne ariyanna.

E benbae nu namiponmee fan tooroma na
ki ne.»

24«Kon> gbaloe na wo be, wo tan
bannae,

barima wo pan bara wo xa fe fanyi soto.

25 Gbaloe na wo be, wo tan naxee wasaxi
yakosi,

barima kaame fama ne wo suxude.

Gbaloe na wo be, wo tan naxee yelema
yakosi,

barima sunnunyi nun wa fama ne wo
suxude.

26 Gbaloe na wo be, mixi birin na wo xili
fanyi fala temui naxe,

barima e benbae nu wule falee fan xun-
mafalama na ki ne

naxee nu e yete findixi namiponmee ra.»

Yaxuie xanufe
(Matiyu 5:38-48)

27 N xa a fala wo be, wo tan naxee na

wo tuli matife n na,
W0 xa wo yaxuie xanu,
wo fe fanyi nan naba wo xonmae be,
28 wo Ala maxandi wo dankamae be,
wo Ala maxandi wo tdoromae be.
29 Xa mixi i xere garin,
i xa boore seeti fan ti a be.
Xa mixi i xa donma tongo,
i naxa tondi a xa i xa mafelenyi fan

tongo.
30Naxan yo na i makula, i xa a ki.
Naxan na see ba i yi, i naxa a maxorin a

xa a ragbilen.
31Wo wama mixie xa naxan birin naba

wo be,
wo fan xa na nan naba e be.»

32(Xa wo sa mixi gbansan nan

xanuma, naxee wo fan xanuxi, wo
baraayi mundun sotoma na kui? Hali
yunubitoee, e mixie nan xanuma naxee
e tan fan xanuxi. 33Xa wo sa fe fanyi
rabama mixie be, naxee fe fanyi rabama
wo fan be, wo baraayi mundun sotoma
na kui? Na tan, hali yunubitoe a
rabama. 34 Xa wo sa doni tima mixi nan
be, wo laxi naxan na a wo xa doni fima,
wo baraayi mundun sotoma na kui?
Hali yunubitoee, e doni tima e boore be,
alako e man xa doni birin sato. 35 Kono
wo tan xa wo yaxuie xanu. Wo xa fe
fanyi nan naba. Wo xa doni ti, hali wo
mu laxi a fife ra. Na kui, wo baraayi
gboma ne, wo findi Ala Xili Xungbe
Kanyi xa die ra, barima a tan fe fanyi
rabama finsiriwalie nun mixi kobie be.

36Wo fan xa kinikini mixi ma, alo wo
Baba Ala kinikinima mixi ma ki naxe.»

Wuri funi nun xebenyi
(Matiyu 7:1-5)

37 «Wo naxa wo yete findi wo boore
adama kewalie makiitima ra, alako Kki-
iti naxa fa kana wo fan na Ala yi. Wo
naxa mixi makiiti kiiti xoroxoe ra, alako
wo fan naxa makiiti kiiti xoroxoe ra. Wo
dine mixi ma, alako Ala xa dipe wo fan
ma. 38 Wo mixi ki, alako Ala fan xa wo
ki. Wo kima ki naxe, a luma ne alo maale
na maniya, a maniyase rafe a fanyi ra,
maale madeten, a xeye xeye, nde man
fa sa a xun han a fili a ma. Na kui, wo
maniyase naxan nawalima booree be, na
nan nawalima wo fan be.»

391sa man naxa yi taali woyenyi fala e
be, «Donxui noma xuli suxude donxui be
yire? A di, e firin birin mu birama xe yili
kui? 40 Taalibi mu dangima a karamoxo
ra, kono taalibi naxan birin nu ge a
matinkande, a luma ne alo a karamoxo.»

41 Munfe ra i wuri fupi toma i ngax-
akerenyi ya ma, a fa li i mu xebenyi toxi
naxan na i tan yete ya ma? 421 noma a
falade i ngaxakerenyi be di, <A lu n xa na
wuri funi ba i yete ya ma,) a fali i tan mu
xebenyi toxi naxan na i tan ya ma? I tan
filankafui, xebenyi nan singe ba i ya ma!
Na ba xanbi, i noma ne se igbede a fanyi
ra, alako i xa wuri fupi ba i ngaxakerenyi
fan ya ma.»

Wuri bili kolonma a bogi nan ma
(Matiyu 7:16-20, 12:33-35)

43«Sansi fanyi mu na naxan bogi
kobi raminima, sansi kobi fan mu na
naxan bogi fanyi raminima. ““Sansi
birin kolonma a bogi nan ma. Xore mu
bama tunbe bili ra, kusu fan mu bama
baagi bili kon na. “5Fe fanyi to ra-
gataxi mixi fanyi bone kui, a fe fanyi nan
naminima. Fe kobi to ragataxi mixi kobi
bone kui, a fe kobi nan naminima. Naxan

na gbo mixi bone kui, na nan donxoe
minima a de i.»
Banxiti firinyie xa taali
(Matiyu 7:24-27)

46 (Munfe ra wo n xilima (N Marigi,
n Marigi,» kond wo mu n xui rabatuma?
47 Mixi yo fa n ma, a n ma masenyi rame,
a fa a rabatu, wo wo tuli mati n xa a
masen wo be na kanyi maniyaxi mixi
naxan na. 48 A maniyaxi banxiti nan na,
naxan boxi ge han a sa fanye li, a fa a xa
banxi bili ti na fanye fari. Loxo nde, xure
naxa banbaran ye han a din banxi ma,
kono a mu no sese niyade a ra, barima a
nu tixi a fanyi ra. 49 Kono mixi yo naxan
n ma masenyi rame, a fa li a mu a ra-
batu, na kanyi tan maniyaxi xeme nan
na naxan banxi ti boxi fari ma, bili mu a
be. Xure to banbaran, a din banxi ma, a
naxa a rabira keren na, banxi naxa kana
a paaxi ra.»

Soori xunmati xa danxaniya
(Matiyu 8:5-13)
Isa to ge a xa masenyi birin tide
7 nama be, a naxa so Kaperenamu.
2 Soori mixi keme xunmati nde nu na naa,
naxan ma konyi xeme nde nu furaxi, a
gbe mu nu luxi a xa faxa. Konyi nan nu a
ra naxan nu rafan a marigi ma ki fanyi.
3Soori xunmati to Isa xa fe me, a naxa
Yuwifi kuntigi ndee xee Isa xon, a xa fa
a xa konyi rayalan. 4 Yuwifi kuntigie to
Isa yire li, e naxa a mayandi ki fanyi, e
a fala, «Mixi na a ra, a lan ne i xa yi fe
raba a be, Sbarima won si rafan a ma. A
tan nan salide tixi muxu be.»
61sa naxa bira e foxo ra. A to makore
banxi ra, na soori mixi keme xunmati
naxa a boore ndee xee e xa a fala a be,
«Marigi, i naxa i yete tooro, barima na
binye mu na n yiraitan xa so n ma banxi
kui. 7 Na nan a niya, n pan mu tin n yete
xa fa i xon. I xa yaamari gbansan nan fi,
n ma konyi xa yalan. 8N a kolon barima

n fan na mange ndee xa yaamari bun ma,
soori ndee man na n yi, naxee na n fan
ma yaamari bun ma. N na a fala soori nde
be, «Siga,» a sigama ne. N na a fala, Fa,
a fama ne. N na n ma konyi nde yamari,
<Yi fe raba,» a a rabama ne.»

91sa to a xa woyenyi me, a naxa kaaba
a xa fe ma. A naxa a ya rafindi pama ma
naxan nu biraxi a fox> ra, a a masen e
be, «N xa a fala wo be, n mu yi danx-
aniya moaoli toxi hali Isirayila boxi ma.»
10 Xeerae to gbilen soori xunmati xonyi,
e naxa konyi li, a yalanxi.

Isa kaane gine xa di rakelife faxe ma

11 Na dangi xanbi, Isa naxa siga taa
nde, dennaxe xili Nayin, a foxirabiree
nun pama gbegbe nu na a fHxo ra. 12A
to makore taa sode de ra, Isa naxa a to
mixie minife xeme nde fure ra. Kaane
gine nde xa di kerenyi nan nu faxaxi,
na taa pama gbegbe fan nu perefe kaane
gine fe ma. 13Marigi to kaane gine to,
a naxa kinikini a ma, a a fala a be,
«I naxa wa.» 1*A naxa a maso fure ra,
a a belexe sa a xaninse fari, a xanin-
mae naxa ti. Isa naxa a masen, «I tan
segetala, n naxe i be, kelil» 1° Faxamixi
naxa keli, a so woyenfe. Isa naxa a rag-
bilen a nga ma. 16 Gaaxui naxa e birin
suxu, e nu Ala matoxo, e nu a fala, «Ala
namiponme xungbe nan nakelixi won
tagi!» E man nu a fala, «Ala bara fa a
xa mixie xunmatode!» 17 Isa xa xibaaru
naxa siga rayensen na Yudaya boxi birin
ma a nun naa rabilinyi.

Annabi Yaya xa maxorinyi
(Matiyu 11:1-30)
18yYaya foxirabiree naxa yi fe birin
fala Yaya be. 1A fan naxa mixi firin
xili e ya ma, a e xee Isa maxorinde, «I
findixi Ala xa Mixi Sugandixi nan na
naxan lanma a xa fa, ka muxu xa mixi
gbete nan mame?» 20F to Isa yire li e
naxa a maxorin, «Yaya Xunxa nan muxu

xeexi i maxorinde. I findixi Ala xa Mixi
Sugandixi nan na naxan lanma a xa fa,
ka muxu xa mixi gbete nan mame?» 21 Na
temui yati, Isa nu furemae, pinne kanyie,
nun donxui gbegbe rayalanfe. 22Na kui,
a naxa Yaya xa xeerae yaabi, «Wo fe
naxan mexi nun wo fe naxan toxi, wo
sa na dentege Yaya be. Donxuie se toma,
namatee perema, kune kanyie yalanma,
tulixorie woyenyi mema, faxamixie ke-
lima, fuxarilae kawandima xibaaru fanyi
ra. 23 Seewe na mixi be naxan mu siikema
n ma fe ra.»

24Yaya xa xeecrae to siga, Isa naxa
nama maxorin Yaya xa fe ma, «Wo
siga munse matode wula i? Foye kale
naxan namaxama? 2°Xa na mu a ra,
wo siga munse matode? Dugi tofanyi
kanyi? Naxee maxirixi a fanyi ra, e
xa dunine igiri bannaya kui, nee toma
mange banxie nan kui. 26Wo fa siga
munse matode? Naminonme? Iyo, n xa
a fala wo be, a pan dangi namiponme ra.
27 A tan nan xa fe sebexi Kitaabui kui, (N
fama n ma xeera rasanbade i ya ra alako
a xa kira yailan i be.» 28 N xa a fala wo be,
gine yo mu di bari naxan dangi Yaya ra.
Kono n man xa a fala wo be, mixi naxan
na Ala xa mangeya niini bun ma, a xurun
kiyoki, a fan dangi Yaya ra.»

29 (Nama nun duuti maxilie to a xui
me, e lane Alara, e fa lu Yaya xa e xunxa
ye xoora. 30Kono Farisenie nun seriye
karamoxoe tan tondi ne Ala waxonfe ra
e be barima e tondi ne Yaya xa e xunxa
ye xdora.»

31«N noma to mixie misaalide munse
ra? E maniyaxi nde ra? 32E maniyaxi
dimedie nan na naxee doxoxi taa kui, e
nu a fala e booree be,

Muxu bara xule fe wo be,

kono wo mu fare boronxi.

Muxu bara non beeti ba,

kond wo mu wa.»

33«Yaya Xunxa to bara fa, a mu taami
don, a mu weni min. Wo bara a fala,

(Ninne na a foxo ra» 34Adama xa Di
to fa, a tan mu tondi sigade xulunyi
yire. Na kui, wo bara a fala, Furi paaxi
siisila mato! E nun duuti maxilie nun
yunubitoee nan a raly 3% Kono xaxilimaya
kolonma a kewali nan ma.»

Gine yunubitoe nde
xa yunubie xafarife

36 Fariseni nde naxa Isa xili e xa e dege
a xonyi. Isa naxa so naa, a a magoro.
37 Gine yunubitoe nde nu na taa kui, a
naxa a me a Isa a degefe na Fariseni
xonyi. Na kui, a naxa labunde ture suxu
ayira, na saxi a bitire tofanyi kui naxan
nu rafalaxi alabatira geme ra. 38 A to so
naa, a naxa ti Isa xanbi ra a sanyi yire.
A to wa folo, a naxa Isa sanyie bunda a
yaye ra. A naxa e mafuruku a xunsexe ra,
a e sunbu, a fa labunde maso e ma.

39 Fariseni naxan Isa xili a degede a
xonyi, a to na fe to, a naxa a fala a yete
ma, «Xa yi xeme findixi namiponme nan
na nu, a yi gine xa fe kolonma ne nu, a a
kolonma ne nu a yunubitoe nan dinfe a
ra yi ki.» 40Isa naxa a fala a be, «Simon,
n xa fe nde masen i be.» Na naxa a yaabi,
«Karamoxo, a masen n be.» 41 Isa naxa yi
taali sa a be, «Kobiri kanyi nde nu bara
mixi firin doni. A singe xa doni findixi
gbeti kobiri kole keme suuli nan na, a
firin nde, gbeti kobiri kole tongo suuli.
42Fegere to mu nu na e sese yi ra, kobiri
kanyi naxa dine e firin birin xa doni ma.
Na mixi firinyi tagi, kobiri kanyi rafanma
nde ma dangi boore ra?» 43 Simon naxa a
yaabi, «N laxi a ra, naxan xa doni nu gbo
boore be.» Isa naxa a fala a be, «I nondi.»

44Na temui a naxa a ya rafindi gine
ma, a fa a masen Simon be, «I yi gine to?
N so ne i xonyi, i mu ye fi n ma n xa n
sanyie maxa, kono a tan n sanyie maxaxi
a yaye nan na, a e mafuruku a xunsexe
ra. °1 tan mu n sunbu, kono a tan, kabi
n soxi i xonyi, a mu baxi n sanyie ma-
sunbufe. 461 tan mu ture maso n xunyi

ma, kono a tan labunde ture nan masoxi
nsanyie ma. 4 Nanaara,nxaafalaibe,
a xa yunubie naxee gboxi na ki, e bara
xafari a be, barima a xa xanunteya fan
gbo. Kono naxan xa yunubi xafarixie xu-
run, na kanyi xa xanunteya fan xurun.»

48Isa naxa fa a masen gine be, «I
xa yunubie bara xafari.» 4°Naxee nu
magoroxi e degede, nee fan naxa so a
falafe e yete ma, «Nde yi ra a to yunubi
xafarima?» 50 Isa man naxa a masen gine
be, «I xa danxaniya bara i rakisi. Siga
bonesa kui.»

Ginee naxee Isa malife

Na dangi xanbi, Isa naxa siga taa

birin isa ra, a xungbe nun a xuri,
a nu mixie xaran, a nu e kawandi Ala
xa mangeya niini xa xibaaru fanyi ra. A
foxirabire fu nun firinyie nu na a foxo
ra, 2a nun gine nde naxee nu bara ray-
alan pinnee nun fure gbetee ma. E xilie
nan ya: Mariyama, a nu falama naxan
be Magidalaka, Isa pinne solofere keri
naxan fox> ra, 3a nun Yohanna, naxan
nu doxoxi Herode xa walikee xunyi Kusa
xon, a nun Susanna, a nun mixi gbete
wuyaxi. E nu Isa nun a foxirabiree mal-
ima e yete harige ra.

Xe rawali xa taali
(Matiyu 13:1-23, Maraki 4:1-20)

4Nama gbegbe to malan Isa yire ke-
life taa wuyaxi, a naxa yi taali woyenyi
masen e be, 5«Xe rawali nde nan mini
sansi xori garansande. A to nu sansi
xori garansanma, a xori ndee naxa bira
sankira xon, mixie naxa nee maboron,
xonie man fa e don gbiki. ®Sansi xori
nde fan naxa bira geme yire. A to bula,
a naxa ragan barima ye mu nu na a
be. 7 Sansi xori ndee fan naxa bira tunbe
kunsie tagi. Tunbe kunsie naxa gbo, e
sansie ixeten, e e kana. 8Sansi xori nde
fan naxa bira bende fanyi ma. Na xori
keren keren birin sansie to te, e naxa e

tonsoe ramini, xori keme keme.» Isa to ge
na woyenyi ra, a naxa a xui ite, a a fala,
«Xa wo tuli fe mema, wo wo tuli mati yi
masenyi ra.»

9Tsa foxirabiree to a maxorin a xa na
taali ya iba e be, 19a naxa e yaabi, «Ala
bara fahaamui fi wo ma wo xa a xa
mangeya niini gundo kolon, kond mixi
gbetee tan a mema taali woyenyie nan
na, alako
<E xa fe to, kond e naxa a igbe.

E xa fe me, kond e naxa a fahaamu.)»

11 «Na taali woyenyi ya ibama yi ki ne.
Sansi xori misaalixi Ala xa masenyi nan
na. 12 Sansi xori naxee bira kira xon, nee
misaalixi mixie nan na naxee bara Ala
xa masenyi me, kond Ibulisa nan fama
fa, a a ba e bope ma, alako e naxa fa
danxaniya, e kisi. 13 Sansi xori naxee bira
geme yire, nee misaalixi mixi nan na
naxee Ala xa masenyi mema, e a suxu
seewe ra. Kond sanke to mu na e be, e
xa danxaniya mu buma. Maratantanyi
waxati na a li, e mu xanma. 14 Sansi xori
naxee bira tunbe kunsie tagi, nee misaal-
ixi mixie nan na naxee Ala xa masenyi
mema, kond kontofili, bannaya, nun yete
rafan fee nan a niyama e mu ge e bogi
raminide Ala be. 15 Sansi xori naxee bira
bende fanyi tan ma, nee misaalixi mixie
nan na naxee Ala xa masenyi mema, e a
ragata e bone fanyi ma tinxinyi kui, e e
bogi ramini Ala be tunnabexiya kui.»

Lanpui xa taali
(Maraki 4:21-25)

16 (Mixi yo mu lanpui radexema, a
man fa fene felen a xun na, xa namu ara
a a raso sade bunyi. A a doxoma lanpui
doxose nan fari alako naxee soma banxi,
e xa a te dexe to. 17Fe noxunxi birin
fama kolonde. Gundo birin makenenma
ne. 18Na na a ra, wo lan wo xa wo tuli
mati a fanyi ra. Fahaamui kanyi xa fa-
haamui xun masama, kono fahaamutare,

hali a naxan di mapoxunxi a gbe ra, na
fama bade a yi ra.»

Isa nga nun a xunyae
(Matiyu 12:46-50, Maraki 3:31-35)

191sa nga nun a xunya xememae naxa
siga a yire, kono e mu nu noma makorede
arapama xa fe ra. 20 Mixi nde naxa a fala
Isa be, «I nga nun i xunyae na tande, e
wama i tofe.» 21 Kono Isa naxa a yaabi,
«Mixi naxee Ala xa masenyi ramema, e a
rabatu, nee nan findixi n nga nun n xun-
yae ra.»

Isa foye raxarafe
(Matiyu 8:23-27, Maraki 4:35-41)

2215x> nde, Isa naxa a fala a
foxirabiree be, «Won xee baa naakiri
ma.» E birin naxa baki kunkui kui, e
siga. 22Na pere kui, Isa naxa xi. Foye
belebele naxa keli baa ma, kunkui naxa
rafe f5lo ye ra. Gbaloe nu bara makore
e ra. 24Na kui, a foxirabiree naxa fa
Isa raxunu e a fala a be, «Karamoxo,
karamoxo, won faxafe ne yi kil» Isa to
Xunu, a naxa woyen foye nun moronyie
ma, a e yaamari. Foye nun moronyie
naxa a iti, baa naxa raxara. 25Isa
naxa fa a foxirabiree maxorin, «Wo xa
danxaniya na minden?» E fan naxa
gaaxu, e kaaba, e nu a fala e bore be,
«Nde lanxi yi ma? Hali foye nun baa, a
e yamarima, e a xui rabatu.»

Isa pinnee kerife Gadara
xeme nde foxo ra

(Matiyu 8:28-34, Maraki 5:1-20)

26Isa nun a foxirabiree to so Gadara
boxi ma, dennaxe na Galile naakiri ma,
27Isa to goro xare ma, a naxa pinnee
kanyi li naa. Singe a nu sabatixi taa
kui, kond kabi temui xonkuye a sabatixi
gaburi yire a mageli ra. 28 A to Isa to,
a naxa gbelegbele, a sa bira a bun ma,

a a fala a xui itexi ra, «Isa, i tan Ala
Xili Xungbe Kanyi xa Di, i wama munse
xon ma n be? N bara i mayandi, i naxa
n paxankata.» 22A na fala ne, barima
Isa nu bara pinne yamari a xa gbilen na
xeme foxo ra. Sanmaya wuyaxi, mixie nu
bara yolonxonyi sa a sanyie nun a belexee
ma, alako a naxa a maxono, kond pinne
nu luma yolonxonyie bolon na, a fa a
rakonkon wula ra.

30Jsa naxa a maxorin, «I xili di?» A
naxa a yaabi, «N xili ne Gali.» A na fala
ne barima ninne gbegbe nan nu a foxo ra.
31 Ninnee naxa Isa mayandi alako a naxa
e rasanba yahannama.

32Xose gali nu na e demadonfe geya
nde ma. Ninnee naxa Isa mayandi a xa
tin e xa sa so na xosee. Isa to tin, 33 nin-
nee naxa gbilen na xeme foxo ra, e sa so
xosee. Xosee naxa goro e gi ra tentenyi
ra, e sin baa ma. E birin naxa madula, e
faxa.

34 Xose demadonyie to na fe to, e naxa
siga e gi ra, e sa a fala taakae nun daax-
akae be, 35 mixie fan naxa siga e xa sa
a mato naxan nabaxi. E to Isa yire li, e
naxa xeme fan li naa, pinnee nu bara keri
naxan foxo ra, a doxoxi Isa bun ma, sose
ragoroxi a ma, a bara yalan. Na naxa e
ragaaxu. 36 Naxee nu bara a to Isa pinnee
keri xeme foxo ra ki naxe, e naxa a tagi
raba birin be.

37 Na temui, Gadarakae birin naxa Isa
mayandi a xa keli e xonyi, barima gaaxui
nu bara e suxu ki fanyi. Na kui, Isa naxa
baki kunkui kui, a xa gbilen. 38 Ninne
kerixi xeme naxan fox> ra, a naxa Isa
mayandi a e birin xa lu a ra. Kond
Isa naxa a ragbilen, a a masen a be,
39 «Gbilen i xonyi. Ala fe naxan birin
nabaxi i be, sa na dentege sa.» Xeme naxa
siga, a sa na taa birin isa. Isa naxan
nabaxi a be, a naxa sa na tagi raba birin
be.

Di gine nde rakelife faxe ma

nun gine gbete rayalanfe
(Matiyu 9:18-26, Maraki 5:21-43)

401sa to gbilen naakiri ma, pama birin
nu a mamefe. E naxa a ralan. 4! Salide
yarerati nde naxa fa a xon naxan nu xili
Yayiru. A naxa fa a suyidi Isa be, a a
mayandi a xa siga a xonyi, “2barima a
xa di gine kerenyi nu fa na faxafe ne. A
ne konti nu bara pe fu nun firin pondon
li.

Isa to nu sigafe Yayiru xonyi, nama
gbegbe nu na a xstenfe. 43 Gine nde nu na
e ya ma naxan xa kike wali mu nu a itima
ne fu nun firin bun ma, mixi yo mu no a
dandande. 44Na gine naxa fa Isa xanbi
ra, a a belexe din a xa donma sanbunyi
ra. Keren na, a xa kike wali naxa dan.
451sa naxa maxorinyi ti, «Nde dinxi n
na?» Birin to a fala a e tan mu a ra, Piyeri
naxa a fala Isa be, «kKaramoxo, pama i ra-
bilinxi, birin nan i xetenfel» 46 Kono Isa
naxa a masen, «Mixi nde bara din n na,
barima n a kolon senbe nde bara mini n
fate.» 47 Gine to a kolon a a mu nu noma
a noxunde, a naxa fa a serenma, a suyidi
Isa be. A a belexe dinxi a ra fe naxan
ma, a man yalanxi a ikorexi ra ki naxe,
a naxa na birin tagi raba pama ya xori.
481sa naxa a masen a be, «N ma di gine, i
xa danxaniya bara i rayalan. Siga bopesa
kui.»

491sa to nu woyenfe, mixi nde naxa fa
kelife salide yarerati xonyi, a a fala a tan
Yayiru be, «I xa di gine bara faxa. [ naxa
karamoxo tooro sonon.» 30Isa to a me, a
naxa a masen Yayiru be, «I naxa gaaxu.
I xa danxaniya tun. I xa di kisima ne.»

511sa to Yayiru xonyi li, a mu tin mixi
yo xa so banxi kui fo Piyeri, Yaya, Yaki,
di gine baba nun a nga. 52Tsa to a to birin
nu wafe di gine xa fe ra sunnunyi kui, a
naxa a masen e be, «Wo naxa wa. Yi di
gine mu faxaxi xe, a na xife ne.» >3 Nama

naxa yo Isa ma, e a mayele, barima e nu
a kolon a temedi bara faxa. 54 Kono Isa
naxa temedi belexe suxu, a a fala a be a
xui itexi ra, «N ma di, keli!» 5> A nii naxa
gbilen a i, a keli keren na. Isa naxa a fala
e be e xa donse fi a ma. 56 Temedi bari-
mae de nu ixaraxi, kono Isa naxa a mat-
intin e ra fa a fala, a fe naxan nabaxi, e
naxa a fala mixi yo be.

Isa a foxirabire fu nun firinyie xeefe
(Matiyu 10:5-42, Maraki 6:7-12)

Isa to a foxirabire fu nun firinyie

malan, a naxa senbe nun nde fi e
ma alako e xa nd npinnee keride mixie
foxo ra, e man xa nd furema mooli birin
nayalande. 2 A naxa e xee mixie kawan-
dide Ala xa mangeya niini xa masenyi
ra, e man xa furemae rayalan. 3 A naxa a
masen e be, «Wo ne biyaasima, wo naxa
sese xanin wo xun ma, alo xuli, gbon-
foe, taami, kobiri, xa na mu a ra donma
firin nde. *Wo na so banxi naxan kui,
wo xa yigiya menni ne han wo sa sigama
taa gbete temui naxe. ® Xa na taakae mu
wo rasene, wo xa keli naa. Wo xa menni
bende rakonkon wo sanyie ra, a xa findi
seedenoxoya ra e be, wo bara e rabolo.»
6Na kui, Isa foxirabiree naxa siga, e sa
taae birin isa. E nu mixie kawandima Ala
xa xibaaru fanyi ra, e nu furemae rayalan
yire birin.

Mange Herode ifuxi Isa xa fe ra

(Matiyu 14:1-12, Maraki 6:14-29)

7 Galile mange Herode to fe birin me
naxee nu rabafe a xa boxi ma, a naxa ifu
Isa xa fe ra, barima ndee nu a falama a
Yaya Xunxa nan kelixi faxe ma, 8ndee
a fala a Annabi Eliya nan gbilenxi, ndee
a fala a namiponme gbete naxan nu na
dunine temui dangixi, na nan man kelixi.
9Herode naxa a fala, «Yaya tan, n bara
na xunyi bolon a de i. Kono nde fa yi tan
na, n naxan xa fe mema yi ki?» Na kui, a
naxa so katafe a xa Isa to.

Isa donse fife mixi wulu suuli ma
(Matiyu 14:13-21, Maraki 6:30-44)

10 Xeerae to gbilen, e fe naxee rabaxi,
e naxa a birin dentege sa Isa be. A fan
naxa e xanin Betesayida e xa lu e xati
ma yire keren. ! Kono pama to a kolon,
e naxa bira Isa foxo ra. A fan naxa e ralan,
a woyen e be Ala xa mangeya niini xa fe
ra, a furemae rayalan.

12 Nunmare to so folo, Isa foxirabire fu
nun firinyie naxa e maso a ra, e a fala
a be, «Nama rayensen alako e xa sa so
taae nun daaxae naxee na be rabilinyi, e
xa sa yigiyadee nun donsee fen, barima
won na wula ne yi ki.» 131sa naxa a fala
e be, «Wo tan nan xa donse fi e ma.»
A foxirabiree naxa a yaabi, «Sese mu na
muxu yi bafe taami suuli nun yexe firin
na. Ka muxu tan nan xa siga donse sa-
rade yi pama birin be?» 14 Mixie naxee
nu na naa, xemee konti naxa siga han
waulu suuli pondon.

Isa naxa a fala a foxirabiree be, «<Wo a
fala mixie be e xa doxo e tongo suuli su-
uli ma.» 15E fan naxa a raba na ki, e mixi
birin nadox. 16Isa naxa na taami suuli
nun na yexe firin tongo, a a ya rate koore
ma, a fa Ala nuwali sa. A naxa taamie
igira, a fa e so a foxirabiree yi ra, alako
e xa e itaxun pama ma. 7 Nama birin
naxa e dege han e wasa. Donse donxoe
xuntunyie to matongo, debe fu nun firin
nan nafe.

Piyeri Isa kolonfe Ala
xa Mixi Sugandixi ra,

nun Isa a xa faxe nun
marakeli xa fe masenfe

(Matiyu 16:13-28, Maraki 8:27-30)

1815%x> nde Isa nu na Ala maxandife
a xati ma. A foxirabiree fan nu na naa.
A naxa e maxorin, a naxe, «Mixie munse
falama n ma fe ra? Nde lanxi n ma?» 1°E
naxa a yaabi, «Ndee a falama, Annabi

Yaya Xunxa. Ndee a falama, Annabi
Eliya. Ndee a falama, namiponme gbete
naxan faxa waxati dangixi, na nan man
kelixi.» 20 Isa man naxa e maxorin, «Kona
wo tan naxe di? Nde n na?» Piyeri naxa
a yaabi, «Ala xa Mixi Sugandixi nan na i
ra.»

2l1sa naxa a matintin e ra, a e ya-
mari, e naxa a xa fe fala mixi yo be.
22 A man naxa a masen e be, «<Fo Adama
xa Di xa toore gbegbe sotd. Yuwifie xa
forie, serexedube kuntigie, nun seriye
karamoxoe mu fama lade ara, e a faxama
ne, kono a man xa keli faxe ma a xi saxan
nde.»

23]sa naxa a masen birin be, «Xa mixi
wa birafe n foxo ra, a xa tondi a yete
ma, a xa tin toore nun faxe ra loxoe
birin, a bira n foxo ra. 2*Mixi naxan
wama a yete rakisife, na kanyi loema ne.
Naxan a yete raloema n tan ma fe ra,
na kanyi kisima ne. 25 Dunina birin sotoe
munse fanma mixi ma, xa a sigama ya-
hannama? 26Naxan yo yaagima n tan
nun n ma woyenyi xa fe ra, n tan Adama
xa Di fama a nore kui temui naxe nun a
Baba Ala nun a xa maleke seniyenxie xa
nore, n fan yaagima ne na kanyi xa fe ra.
27N xa nondi fala wo be, mixi ndee tixi
wo ya ma be, naxee mu faxama fo e Ala
Xa mangeya niini to.»

Isa norofe
(Matiyu 17:1-3, Maraki 9:1-13)

28Yi masenyi dangi xanbi xi solo-
masaxan nondon, Isa naxa Piyeri, Yaya,
nun Yaki xanin geya fari Ala maxan-
dide. 2°Tsa to nu Ala maxandife, a yatagi
naxa masara. A xa dugie fan naxa fi-
ixe alo naiyalanyi. 3°Na temui, Annabi
Munsa nun Annabi Eliya naxa mini e
ma, e nun Isa naxa woyen. 31 E mini nore
xungbe nan kui, e nu woyenfe Isa be a
xa faxe xa fe ma, naxan nu fafe kamalide
Darisalamu.

32Xi xoli nu bara n> Piyeri nun a
booree ra, kond e to xunu, e naxa Isa
Xa nore to, a nun na xeme firin naxee
nu na a fe ma. 33Na xeme firinyie to
nu kelife Isa xun, Piyeri naxa a fala a
be, «Marigi, fe fanyi na a ra muxu to na
be yi ki. Muxu xa lingira saxan yailan,
keren i gbe, keren Annabi Munsa gbe,
keren Annabi Eliya gbe.» Piyeri mu nu
a kolonxi a nu sese naxan falafe. 34 A to
nu na woyenfe, nuxui naxa goro e ma.
Piyeri nun a booree naxa gaaxu e to a
to nuxui bara din e ma. 35Xui nde naxa
mini nuxui kui, a a masen, «N ma Di
nan ya, n ma Mixi Sugandixi. Wo wo
tuli mati a ra.» 36Na xui to ge woyende,
e naxa Isa to a keren. A foxirabiree fe
naxan toxi e ya ra, e naxa dundu a fe
ma, e mu a fala mixi yo be na waxati.

Isa pinne kerife dimedi nde foxo ra
(Matiyu 17:14-23, Maraki 9:14-32)

37Na kuye iba, Isa nun a foxirabiree
naxa goro geya fari, pama gbegbe naxa
fa a ralande. 38 Na temui, xeme nde naxa
a xui ite pama tagi Isa mayandife ra,
«Karamoxo, yandi, fa n ma di xeme mato,
barima yi di kerenyi nan na n be! 39A
mato, pinne nan na a foxo ra. A na keli a
ra, a sonxoma ne, a a raketun a ra, n ma
di dexunfe nu fa mini. A mu a bepinma
mafuren, fo a ge a rahalakide. 4°N bara
i foxirabiree mayandi e xa yi pinne keri
a foxo ra, kond e mu noxi.»

4l1sa naxa e yaabi, «Wo tan bonsde
danxaniyatare, wo kobi. N xa lu wo seeti
ma han mun temui? N xa ti wo bun ma
han mun Ibxoe? Wo fa na di ra n xon.»

42 A pan mu nu Isa yire li sinden, pinne
naxa di rabira boxi ma, a a raketun a ra.
Kono Isa to pinne yamari, di naxa yalan,
Isa fa a ragbilen a baba ma. 43Nama
birin naxa kaaba Ala xa senbe ma.

Isa a xa faxe xa fe masenfe
a sanmaya firin nde

(Matiyu 17:22-23, Maraki 9:30-32)

Birin to nu kaabaxi Isa wali foxi birin
ma, a naxa a fala a foxirabiree be,
44«Wo tan xa yi masenyi nan name a
fanyi ra: Adama xa Di sama ne mixie
belexe.» 4°Kono e mu na woyenyi fa-
haamu, barima a nu bara noxun e ma
alako e naxa a kolon. E man mu suusa
Isa maxorinde a ma.

Mixi naxan tide gbo
(Matiyu 18:1-11, Maraki 9:33-50)

46 Isa foxirabiree naxa so wayenyi kui,
e xa a kolon naxan tide gbo e ya ma.
47 Kono Isa to nu e bope ma fe kolon, a
naxa dimedi nde tongo, a a ti a fe¢ ma.
48 A naxa a masen e be, «Mixi yo naxan
yi dimedi mooli rasenema n xili ra, na
kanyi bara n tan yete yati rasene. Mixi
yo naxan n tan nasene, na kanyi bara
n xeema fan nasene. Naxan findixi mixi
xuri ra wo birin ya ma, a tan nan tide
gbo.»

Findife Isa foxirabire ra
(Maraki 9:38-41)

49Yaya naxa a yaabi, «Karamoxo,
muxu bara xeme nde to a pinne kerima
mixi foxo ra i xili saabui ra. Muxu bara
kata a xa ba na ma, barima a mu biraxi
won foxd ra.» °0Isa naxa e yamari, «<Wo
naxa a raton, barima xa naxan mu kelixi
wo xili ma, na tan na wo tan na be.»

Samari taa nde tondife Isa rasenede

51 Waxati to nu bara makore Isa xa te
koore, a naxa nate tongo a xa Darisalamu
kira suxu. 52 A naxa mixi ndee xee a ya
ra. E to siga, e naxa so Samari taa nde e
xa sa yigiya nde fen a be. 53 Kono naakae
mu tin a rasenede barima a nu sigafe
Darisalamu ne. 54 A foxirabiree Yaya nun
Yaki to na fe to, e naxa a fala a be, «Ma-



Luki 9:55

rigi, muxu xa yaamari fi te xa goro keli
koore, a xa e raton?» °5Kond Isa naxa a
ya rafindi e ma, a woyen xoroxoe fala e
be. 56 Na temui, e naxa siga taa gbete.

Birafe Isa foxo ra
(Matiyu 8:19-22)

57E to nu kira xon ma, xeme nde naxa
fa a fala Isa be, «I siga dede, n na i foxo
ra.» 58Isa naxa a yaabi,
«Xulumase xima yili kui.
Xoni xima a tee kui.
Kono dede mu na Adama xa Di be a a

xunyi sama dennaxe.»

591sa man naxa a masen mixi gbete nde
be, «Bira n foxo ra.» Kono a kanyi naxa a
yaabi, «Marigi, a lu n xa siga, n xa sa n
baba ragata sinden.» 60 Isa naxa a yaabi,
«A lu faxamixie nan xa e xa faxamixie ra-
gata. I tan xa siga, i xa sa mixie kawandi
Ala xa mangeya niini ra.» 61 Mixi gbete
fan naxa a fala a be, «Marigi, n birama
ne i foxo ra, kono a lu n xa siga n xonyi,
n xXa sa n jungu n ma mixie ma.» 92 Kono
Isa naxa a yaabi, «Mixi yo naxan saari
suxuma a nu fa a xanbi mato, a kanyi
mu daxa a xa wali suxu Ala xa mangeya
niini be.»

Isa a foxirabiree tongo
solofere a nun firin xeefe

Yi fee dangi xanbi, Marigi naxa
]. O mixi gbetee sugandi, mixi tongo
solofere a nun firin. A naxa e xee firin
firin na, e xa siga a ya ra taa birin kui a
nun yire birin a tan yete nu fafe sigade
dennaxe. 2A naxa a masen e be, «Xe
xaba wali belebele nan na, kono walikee
tan xurun. Wo xe kanyi maxandi alako
a xa walikee rasanba a xa xe xabade.
3Wo siga. N na wo xeefe ne alo yexeeyore
naxee soma wula baree tagi. 4 Wo naxa
kobiri, gbonfoe, xa na mu a ra sankiri
xanin wo xun ma. Wo naxa bu mixie
xeebu ra kira xon ma.»

5«Wo nu so banxi naxan kui, beenun
wo xa se gbete fala wo xa a masen sin-
den, (Ala xa bopesa fi yi foxoe ma. 6Xa
bonesa mixi nde sabatixi naa, Ala wo xa
duba suxuma ne a be, kono xa na mixi
mooli mu na, Ala wo xa duba ragbilenma
wo tan nan ma. /Wo xa lu na banxi
kerenyi nan kui. E se naxan soma wo yi
ra, wo xa a don, wo xa a min, barima
a lanma walike xa a sare sotd. Wo naxa
keli na banxi kui wo xa sa yigiya banxi
gbete.y

8 «<Wo nu so taa naxan yo kui e naxa
WO raseng, € na naxan so wo yi ra, wo
xa na don. ?Wo xa na furemae rayalan,
wo a masen naakae be, (Ala xa mangeya
niini bara makore wo ra.» 19Kon> wo nu
so taa naxan yo kui e mu wo rasene, wo
xa siga taa tagi ne, wo a masen mixie be,
11 Hali wo xa taa xube naxan kankanxi
muxu sanyie ra, muxu bara a rakonkon
a xa findi seedenoxoya ra naxan baxi wo
xili ma. Kono> wo xa a kolon ne, a Ala
Xa mangeya niini bara makore. 12N xa
a fala wo be, kiiti sa loxoe, kiiti fanma
Sodoma be dangife na taa ra.»

Taa danxaniyataree xa gbaloe
(Matiyu 11:21-24)

13«Gbaloe na wo be, Korasinkae!
Gbaloe na wo fan be, Betesayidakae!
Kaabanako naxee raba wo tagi, xa nee sa
raba Tire nun Sidon ne nu, a a lima e tan
bara tuubi nu a rakuya, e doxs sunnun
donma ragoroxi e ma, e te xube maso
e ma e xa tuubi tonxuma ra. 14Kiiti sa
loxoe xoroxoma wo tan ma dangi Tirekae
nun Sidonkae ra. 151 tan Kaperenamu go,
i nox> a ma a i tema han ariyanna kui?
Ade, i ragoroma ne han yahannama.»

16 [sa man naxa a fala a foxirabiree be,
«Naxan na a tuli mati wo ra, a kanyi a
tuli matixi n tan nan na. Naxan na tondi
lade wo ra, na kanyi tondixi lade n tan
nan na. Naxan na tondi lade n tan na, na
kanyi tondixi lade n xeema nan na.»

Isa foxirabire tongo solofere a
nun firinyie gbilenfe

171sa foxirabire tongo solofere a nun
firin naxa gbilen seewe kui, e a fala a
be, «Marigi, muxu na yaamari fi i xili
ra, hali pinnee, e muxu xui rabatuma.»
18Isa naxa a masen e be, «N bara Sen-
tane to bira ra keli koore ma alo seya-
makonyi. 1° A mato, n bara nae fi wo ma
wo xa pere boximase nun tali ma, n noe fi
wo ma yaxui Sentane xa senbe birin xun.
Na birin kui, sese mu wo toma. 29Kond
WO naxa seewa Xe pninnee to wo xui ra-
batuma. Wo xa seewa ne barima wo xili
sebexi ariyanna.»

Isa seewafe Ala sagoe ra
(Matiyu 11:25-27, 13:16-17)

21 Na waxati, Isa naxa seewa Ala Xaxili
Seniyenxi saabui ra, a a fala, «Baba Ala,
koore nun boxi Marigi, n bara i tantu i
to yi fee noxunxi lonnilae nun xaxilimae
ma, i e masen dimedie be. Iyo, n Baba, n
bara i tantu barima i kenen fe nan ya.»

22 (N Baba bara fe birin taxu n na. Mixi
yo mu Ala xa Di kolon, fo Baba Ala. Mixi
yo mu Baba Ala kolon, fo Ala xa Di, a
nun Ala xa Di nu tin a masende naxan
be.» 23 A naxa a ya rafindi foxirabiree ma,
a a fala e be e xati ma, «Seewe na mixi be,
naxan fee toma wo ya naxan toxi! 24N
xa a fala wo be, namiponme nun mange
wuyaxi bara wa e xa fee to wo na naxee
tofe, kono e mu a to. E bara wa e xa fee
me wo na naxee mefe, kond e mu a me.»

Yaamari naxan tide gbo a birin be,

nun Samarika mixi fanyi nde xa taali
(Matiyu 22:34-40, Maraki 12:28-34)

2515x2 nde, seriye lonnila nde to nu
wama Isa matofe, a naxa ti, a a fala a
be, «kKaramoxo, a lanma n xa munse raba
alako n xa abadan kisi soto?» 261Isa fan
naxa a maxorin, «Munse sebexi Munsa xa

seriye kui? I a fahaamuxi di?» 27 Seriye
Ionnila naxa a yaabi, «I xa Ala xanu i
bone birin na, i nii birin na, i senbe birin
na, a nun i xaxili birin na. I man xa i
ngaxakerenyi xanu als i i yete xanuxi ki
naxe.» 28 Isa naxa a fala a be, «I xa yaabi
fan. Xa i na raba, i kisima ne.»

29Kono seriye lonnila to nu wama a
tan xa kolon tinxintoe ra, a man naxa
Isa maxorin, «Kond nde findixi n ngaxak-
erenyi ra?» 30Isa naxa woyenyi tongo, a
a yaabi, «Xeme nde nu na kira xon kelife
Darisalamu gorofe ra Yeriko. Mupetie
naxa dutun a ma, e a xa dugie birin ba
ama, e a bonbo, e a lu alo faxamixi. 31 A
naxa a li, serexedube nde nan nu fafe na
kira xon ma. A to na xeme to saxi kira ra,
a naxa dangi kira seeti boore ra. 32Na
mooli man na, Lewi di nde fan naxa fa
kira xon ma. A to na li, a xeme to saxi
kira ra, a fan naxa dangi kira seeti boore
ra.»

33 (Kono Samarika nde fan naxa fa a xa
biyaasi kui, a na xeme li kira ra. A to a to,
a naxa kinikini ki fanyi. 34 A to a maso a
ra, a naxa ture nun weni sa a xa fie ma,
a e maxiri. A naxa a tongo, a a sa a xa
sofale fari. A naxa a xanin yigiya banxi
nde kui, a meeni a ma. 35Na kuye iba, a
naxa gbeti kobiri kole firin so na yigiya
banxi kanyi yi ra, a a fala a be, (Meeni yi
xeme ma. Xa i kobiri ba a xa fe ra dangi
yi ra, n man ne dangima be n na kobiri
ragbilenma i ma.»

361sa naxa fa seriye lonnila maxorin,
«Yimixi saxanyi ya ma, nde findixi ngax-
akerenyi ra na xeme be mupetie du-
tun naxan ma?» 37 Seriye Ionnila naxa a
yaabi, «Naxan kinikini a ma.» Isa naxa a
masen a be, «I fan xa na masli nan naba.»

Marata nun Mariyama xonyi

38Isa nun a foxirabiree to so taa nde
kui, gine nde naxa e yigiya naxan xili
Marata. 39A xunya ginema fan nu na
naxan nu xili Mariyama. Na naxa sa

doxo Marigi seeti ma, a a tuli mati a xa
masenyi ra, 40kono Marata tan ya koto
nu moxi a xa xonee bun tife ra. Na kui,
Marata naxa sa a fala Isa be, «<Marigi, i
mu n xunya toxi? A bara wali birin lu
n tan keren ma. Woyen a be, a xa fa n
mali.» 4! Marigi naxa a yaabi, «Marata,
Marata, i kontofilixi, i man ya koto moxi
fe gbegbe ma, 42kono i hayi na fe keren
peti nan ma. Mariyama tan, a tan nan fe
fanyi sugandixi. Na man mu bama a yi
feo!»

Ala maxandife
(Matiyu 6:9-13, 7:7-11)

Loxo nde, Isa nu na Ala maxan-
1 1 dife yire nde. A to ge, a foxirabire
nde naxa a fala a be, «Marigi, muxu
tinkan Ala maxandide alo Yaya a
foxirabiree tinkanxi ki naxe.» 2Isa naxa
a masen e be, «Wo ne Ala maxandima,
wo xa a fala,
Baba Ala, dunina birin xa i xili seniyenxi
kolon.
I xa mangeya niini xa fa.
3Baloe fi muxu ma loxoe birin,
muxu hayi na naxan ma.
4Dine muxu xa yunubie ma,
barima muxu fan dipema mixie haake
ma,
naxan yo bara fe kobi niya muxu ra.
I naxa muxu ti maratantanyi kira xon.»
5Isa man naxa a masen e be, «Xa a sa
li, wo ya ma mixi nde naxa siga a boore
nde xon koe tagi, a a fala a be, (N boore,
taami saxan doni n be, ® barima xone nde
nan faxi n be keli biyaasi, a fa 1i donse yo
mu na n naxan soma a yi.»
7«Xa a sa li go, banxi kanyi a yaabi,
(Ba n toorofe! Naade balanxi, n tan nun
n ma die birin saxi. N mu noma kelide
fa n xa taami so i yib 8N xa a fala wo
be, banxi kanyi mu kelima a xa a boore
mali e xa doxobooreya ma. Kono a boore
xa lixirinyi tan, na nan a niyama banxi
kanyi xa keli, a a boore hayi birin fan.»

9«N xa a fala wo be,
wo maxandi ti, wo a sotoma ne.
Wo fenyi ti, wo a toma ne.
Wo naade konkon, a rabima ne wo be.
10Mixi naxan birin maxandi tima, a a
sotoma ne.
Mixi naxan se fenma, a a toma ne.
Mixi naxan naade konkonma, a rabima
ne a be.y
11 (Baba mundun na wo ya ma naxan xa
di yexe maxorinma a ma, a sa boximase
so a yi ra? 12Xa a sa toxele nan maxorin
wo ma, wo noma tali sode a yi ra? 13Xa
wo tan mixi kobie fata se fanyie fide wo
xa die ma, Baba Ala naxan na ariyanna,
a dangi wo ra pon! A a Xaxili Seniyenxi
fima ne a maxandimae ma.»

Ala Xaxili Seniyenxi matandife
(Matiyu 12:22-37, Maraki 3:20-27)

141sa naxa pinne nde keri xeme foxo
ra naxan nu bara a kanyi findi boboe ra.
Isa to na pinne keri, boboe naxa woyen,
nama naxa kaaba. 15 Kono mixi ndee nu
na e ya ma, nee a fala, «A pinnee ker-
ima pinne mange Belesebulu nan saabui
ra.» 1®Mixi gbetee naxa gantanyi sa a
ya ra a maxorinfe ra Ala xa tonxuma
nde ma. 17Isa to e xa mapoxunyi birin
kolon, a naxa a masen e be, «Lantareya
na mangeya naxan kui, a mu buma. Den-
baya lantaree fan, e kanama ne. 18 Sen-
tane xa mangeya noma bude xa lantareya
na a kui? Wo naxe a n npinne kerima
Belesebulu saabui nan na. 19 Xa n tan nin-
nee kerima Belesebulu nan saabui ra, wo
tan xa mixie fa e kerima nde saabui ra?
Na kui, e tan nan yati wo makiitima.
20 Kono xa n tan pinne kerima Ala senbe
nan saabui ra, Ala xa mangeya niini yati
nan bara wo li.»

21«Xa senbema a xa banxi kantama
geresose ra, a harige birin na kantari nan
kui. 22 Kono xeme gbete na fa naxan senbe
gbo a be, a noma ne ara, a a xa geresosee

ba a yi a nu laxi naxee ra, a a harige birin
itaxun mixi gbetee ra.»

23 «Mixi naxan mu n fox> ra, a tixi
n kanke ne. Naxan mu n malima mixi
sotode, a na mixie rayensenfe ne.»

Ninne gbilenfe a sabatide fori
(Matiyu 12:43-45)

24(Ninne na gbilen mixi x> ra, a
sigama yire maxare lingira gbete fende,
kono a mu a toma. Na temui a a falama
a yete be, (N xa gbilen n ma banxi kui n
kelixi dennaxe.) 25 A na gbilen menni, a a
lima ne na banxi makoxi, a raxunmaxi a
fanyi ra. 26 Na temui, a sigama ne a sa fa
ninne solofere gbetee ra naxee paaxu a
be, e birin so na banxi kui, e sabati naa.
Na kui, na mixi xa fe paaxuma ne dan-
gife singe ra.»

Seewe na mixi naxee be

27Tsa to nu yi fee falafe, gine nde naxa
a xui ite pama tagi, «Seewe na gine be
naxan i bari, a xipe fi i mal!» 28 Kono
Isa naxa a yaabi, «Seewe na mixie nan
be naxee Ala xa masenyi ramema, e a
rabatu.»

Annabi Yunusa xa tonxuma
(Matiyu 12:38-42)

29 Nama to nu Isa xetenfe, Isa naxa a
masen e be, «To mixie kobi. E wama
tonxuma makaabaxi tofe, kono tonxuma
yo mu fima e ma bafe Annabi Yunusa xa
tonxuma ra. 39 Annabi Yunusa findi tonx-
uma ra Ninewekae be ki naxe, Adama
xa Di fan findima tonxuma ra na ki ne
yi waxati mixie be. 31 Kiiti loxoe, Seeba
mange gine fan tima ne e nun to mixie,
a seedenoxoya ba wo xili ma, barima a
tan fa ne kelife yire makuye Sulemani
xa lonni ramede, a fa li naxan na wo
yire yi ki be, a tide gbo Sulemani be.
32Kiiti sa loxoe, Ninewekae fan kiiti tinx-
inxi sama ne yi waxati mixie ma, barima
Ninewekae tuubi Yunusa xa kawandi

nan saabui ra, kono yakosi mixi nde na
be naxan xa fe gbo Annabi Yunusa be.»

Danxaniya xa naiyalanyi
(Matiyu 5:15, 6:22-23)

33 (Mixi yo mu lanpui radexema a man
fa a noxun yire nde, xa na mu a ra a debe
felen a xun. A a doxoma lanpui doxose
nan fari alako naxee soma banxi, e xa a
te dexe to.»

34 ya nan na i fate xa lanpui ra. Xa i
ya fan, i fate birin iyalanma ne, kono xa i
yamu fan, i fate luma dimi nan kui. 3° Na
kui, i mapoxun ki fanyi xa naiyalanyi
naxan na i bope kui mu findixi dimi ra.
36Xa i fate birin iyalanxi, dede mu fa na
dimi kui, a birin luma ne naiyalanyi kui
alo lanpui dexe na ti i ma.»

Diinela kobie
(Matiyu 23:1-39, Maraki 12:38-40)

371Isa to ge woyende, Fariseni nde
naxa Isa maxorin e xa sa e dege. Isa
to so Fariseni xonyi, a naxa a magoro.
38 Fariseni naxa kaaba, a to a to Isa mu
a belexe raxa Yuwifie xa naamunyi ki
ma beenun a xa a dege. 3°Na kui, Ma-
rigi naxa a fala a be, «Wo tan Farisenie,
wo pooti nun pileti fari maxama e xa
raseniyen, kono mixi see mupafe nun
seniyentarena nan tun na wo bone ma.
40Wo tan xaxilitaree! Wo mu a kolon
Ala naxan se fari daa, a tan nan mixi
bope fan daa? 4! Xa wo setare ki baloe
ra naxan na wo xa piletie kui, wo xa fe
birin naseniyenma ne.»

42 «Gbaloe na wo be, wo tan Farisenie!
Wo sansi xunxurie birin farile bama, alo
salaxui nun gbengbe, kond wo gbilenxi
tinxinyi nun Ala xanufe foxo ra. A lanma
ne nu wo xa na seriye hagigee rabatu,
wo man mu neemu boore seriye xunx-
urie fan ma. 43Gbaloe na wo be, wo
tan Farisenie! Barima a rafanxi wo ma,
wo xa doxd binye yire salide banxi kui,
mixie man xa nu wo xeebu taa kui binye

xeebuie ra. 44 Gbaloe na wo be, barima
wo maniyaxi gaburie nan na naxee mu
matonxumaxi, mixie perema naxan fari
e mu a kolon!»

45 Seriye Ionnila nde naxa a fala a be,
«Karamoxo, i to yi fee falama yi ki, i
na muxu fan nasotofe ne.» 40Isa naxa
a yaabi, «Gbaloe na wo fan be, wo tan
seriye lonnilae! Barima wo kote doxoma
mixi xun ma naxan xanin xond ki fanyi,
kono> wo tan mu tinma e malide hali
wo belexesole keren na. 47 Gbaloe na wo
be, barima wo gaburi fanyie yailanma
naminonmee be, a fa li wo benbae nan
e faxa! 48 Na kui, wo bara findi wo ben-
bae xa kewalie seede ra, e xa na kewalie
man bara wo kenen, barima e tan bara
naminonmee faxa, wo fan na namipon-
mee xa gaburie raxunmama. 4°Na nan
a ra, Ala xa lonni fan a masenxi ne, (N
naminonmee nun xeerae rasanbama ne e
ma, e tan ndee faxa, e ndee paxankata.)
50 Na kui, naminonmee birin wuli naxan
filixi kabi dunipa fole, yi waxati mixie
nan a sare fima, 5! kelife Habila wuli ma
han Sakari, naxan faxa serexebade nun
horomobanxi tagi. Iyo, n xa a fala wo be,
to mixie nan a birin sare fima. 52 Gbaloe
na wo be seriye karamoxoe, barima wo
bara saabi tongo naxan lan a xa lonni
naade rabi. Kond wo mu soma, wo man
mu tinma mixi gbete fan xa so naa.»

531sa to keli naa, Farisenie nun seriye
karamoxoe naxa ti folo a kanke a xone
ra. E naxa maxorinyi maoli birin ti a ma,
54alako e xa a suxu tantanyi nde kui.

Isa a foxirabiree rasife
(Matiyu 10:26-33, 12:32, 10:19-20)
1 2Yi fee nu dangife temui naxe,

mixi wulu wulu nan nu bara e
malan, han e nu e bore maboronfe. Isa
woyen folo a foxirabiree nan singe be,
a naxe, «Wo wo yete ratanga Farisenie
xa lebini ma, naxan findixi filankafuina
ra. 2Fefe noxunxi mu na naxan mu fama

makenende, gundo yo mu na naxan mu
fama kolonde. 3Na kui, wo naxan yo
falama koe ra, a mema ne yanyi ra.
Wo fefe makoyikoyima banxi kui, dunina
birin fama rakolonde a ra kene ma.»

4 «N booree, n xa a fala wo be, wo naxa
gaaxu mixie ya ra naxee noma mixi fate
bende faxade, kono e mu noma fefe ra na
xanbi ra. 5N xa a masen wo be, a lan wo
Xa gaaxu naxan ya ra. Wo xa gaaxu Ala
nan yara, barima a tan nan mixi faxama,
a tan nan man noma mixi wolide yahan-
nama. Iyo, n xa a fala wo be, a lanma wo
Xa gaaxu a tan nan ya ra.»

6«Turunna suuli xa mu sarama
batanka firin na? Kono Ala tan mu
neemuma e sese ma. ’/Hali xunsexe
naxan na wo xunyi ma, Ala a birin
konti kolon. Wo naxa gaaxu, barima wo
munafanyi gbo dangi turunna xoni gali
ra.»

8«N xa a fala wo be, mixi yo naxan n
kolonma a Marigi ra adamadie ya ma, n
tan Adama xa Di fan na kanyi kolonma
ne Ala xa malekee ya i. 2Kono naxan
na tondi n kolonde adamadie ya i, n
fan tondima ne na kanyi kolonde Ala xa
malekee ya i.»

10«Mixi naxan birin woyen kobi
falama Adama xa Di xa fe ra, na yunubi
noma ne xafaride na kanyi be, kono mixi
naxan Ala Xaxili Seniyenxi rasotoma, na
yunubi tan mu noma xafaride na kanyi
be.»

11 «E na wo xanin salide kiitisae yire,
Xa na mu a ra mangasanyi xon, wo naxa
kontofili wo e yaabima ki naxe, xa na mu
a ra wo naxan masenma e be, 12barima
Ala Xaxili Seniyenxi wo rakolonma ne na
waxati yati ma, a lan wo xa naxan fala.»

Banna xaxilitare xa taali

13Mixi nde naxa a fala Isa be pama
tagi, «Karamoxo, a fala n taara be a xa
muxu ke itaxun, a n gbe so n yi.» 14Isa
naxa a yaabi, «Nde n findixi kiitisa ra wo

Xun ma, xa na mu a ra wo ke taxunma
ra?» 15 A man naxa a masen e be, «Wo a
i ki fanyi, wo wo yete ratanga xoyife se
modli birin ma, barima i banna kiyoki,
dunineigiri tide mu kelima se sotoe xa
ma.»

16 Na xanbi, Isa naxa yi taali sa e be,
«Xeme bannaxi nde xa xe naxa fan ki
fanyi. 17 A naxa a mapoxun a yete ma,
N munse rabama, barima yire mu n be
n noma n ma donse birin nagatade den-
naxe? '8 A naxa nate tongo, (N yi nan
nabama. N na n ma bilie rabirama ne, n
gbetee ti naxee gbo e be. N na n ma donse
nun n ma se birin malanma nee nan kui.
19Na temui n na a falama ne n yete be,
N bara se gbegbe ragata naxan buma ne
wuyaxi. N xa n malabu fa, n xa n dege, n
xa n min, n xa nelexin.) 20 Kono Ala naxa
a masen a be, « tan xaxilitare! To koe
yati ra, i nii bama ne i fate. I naxan birin
malanxi, a fa luma nde be?> 2! A na na ki
ne mixi be naxan se malanma a yete be,
kono a mu bannaxi Ala be.»

Xaxili tife Ala ra

22Na dangi xanbi Isa naxa a masen a
foxirabiree be, «Na nan a toxi, n xa a
fala wo be, wo naxa kontofili baloe xa
fe ra wo hayi na naxan ma yi duninei-
giri kui, xa na mu a ra, dugie xa fe ra
wo naxee ragoroma wo fate ma. 23Wo
xa dunineigiri tide gbo donse be, wo fate
tide gbo dugie be. 24Wo wo majoxun
xaaxae ma. E mu sansi sima, e mu xe
xabama. Saga nun bili sese mu e yi, kono
Ala e rabaloma. Wo tan tide gbo xonie
be pon! 25Nde noma hali xi keren sade a
xa simaya xun a xa kontofilife saabui ra?
26 Xa wo mu noma na fe lanma ra, wo fa
kontofilima fe gbetee ra munfe ra?»

27 «Wo wula sansi fuge tofanyie mato
e minima ki naxe. E mu walima, e mu
woligese yailanma, kono n xa a fala wo
be, hali mange Sulemani xa dariye birin
kui, a xa sosee mu nu tofan al> na sansi

fuge keren. 28 Xa Ala wula sansi meen-
ima yi ki ne, naxan na na to, tina a gan, a
meenima ne wo tan ma dangi na ra pon!
Wo xa danxaniya xurun. 29 Wo naxa wo
xaxili birin ti donse nun minse ra. Wo
naxa kontofili. 39 Kaafiri birin birama na
fe mooli nan tun foxo ra. Kond wo tan
Baba Ala a kolon, a wo hayi na na see
ma. 31 Wo xa Ala xa mangeya niini singe
fen. Wo hayi na naxan birin ma, a na fan
fima ne wo ma.»

Harige malanfe ariyanna
(Matiyu 6:19-21)

32 (Wo naxa gaaxu, wo tan naxee luxi
alo n ma xuruse goore lanma, barima a
bara wo Baba Ala kenen a xa mangeya
niini fi wo ma. 33 Se naxan na wo yi ra,
wo xa sa a mati, wo a kobiri fi seta-
ree ma. Wo xa kobiri booto sotd naxan
mu kanama, wo harige sotdo naxan mu
Jnma, naxan na ariyanna, mupeti mu
dennaxe lima, nimasee fan mu kanari
sama dennaxe. 34 Wo harige na dennaxe,
wo bone fan luma menni ne.»

Wali suxufe Marigi ya ra
(Matiyu 24:43-51)

35«Wo tagi ixirixi nan xa lu a ra, wo
xa lanpuie radexexi. 3®Wo xa lu ne alb
mixi naxee e marigi mamefe kelife fu-
tixiri xulunyi. A na fa, a naade konkon,
e a rabima ne a be keren na. 37 Seewe na
konyie be, marigi naxee lima e mu xixi a
fa temui. N xa nondi fala wo be, marigi
yati fama a tagi ixiride, a fa magorode
fen a xa na konyie be, a fa e bun ti.
38 Seewe na e be, marigi naxee lima e mu
xixi, hali a gbilen koe tagi, xa na mu a ra
a nan dangi na ra.»

39«Wo xa a fahaamu a fanyi ra, xa
banxi kanyi a kolon ne nu mupneti fama
temui naxe, a mu a luma mupeti xa so a
xanyi. 40 Wo fan, wo xa wo tagi ixiri, wo
naxa yanfa, barima Adama xa Di fama
waxati nan ma wo j10Xd mu naxan ma.»

41 Piyeri naxa a maxorin, «Marigi, i yi
taali saxi muxu tan nan be, ka birin be?»
42Marigi naxa a yaabi, «Nde luma al>
walike xunmati naxan findixi xaxilima
dugutege ra? A marigi a tima a xa banxi
walikee birin xun ma, a xa donse taxun
e ra a waxati. 43 Nelexinyi na na konyi
be, naxan marigi a lima na wali ra. 44N
xa nondi fala wo be, na marigi a harige
birin taxuma ne na konyi ra. 4> Kono xa a
sa li go, na konyi a fala a yete be, (N ma-
rigi buma ne fafe ray, a fa marigi xa konyi
xemee nun konyi ginee bonbo, a xulunyi
ti, a siisi? 46 Loxo nde fama, a tan konyi
mu naxan kolon, a noxo mu saxi naxan
ma, a marigi gbilenma ne. A na fa, a na
konyi paxankatama ne a paaxi ra, konyi
gbaloe soto e nun kaafirie.»

47 (Konyi naxan a marigi sago kolon,
kono a mu a tagi ixiri, a man mu a sago
raba, a fama ne bonboe gbegbe sotode.
48 Kono naxan mu a marigi sago kolon,
xa a bara fe raba a lanma a xa bonbo
naxan ma, a mu bonboe gbegbe sotoma.
A gbegbe bara so naxan yi, a gbegbe man
maxorinma ne a ma. A gbegbe bara taxu
naxan na, na ghegbe man maxorinma ne
a ma, nde man fa sa na xun.»

Isa faxi fatanyi nan na
(Matiyu 10:34-36)

4N faxi te nan sade boxi ma. A
rafanma n ma xa a pan bara dexe! °0Fon
xa toore belebele soto. N bone mu sama fo
na kamali temui naxe. >! Wo nox> a ma
a n faxi bopesa nan na dunipa? Ade, n
faxi fatanyi nan na. 52Keli yi waxati ma,
xa mixi suuli na denbaya kui, gere luma
mixi saxan nun mixi firin tagi. 53 Baba
a xa di xeme gerema ne, di xeme fan a
baba gere. Nga a xa di gine gerema ne, di
gine fan a nga gere. Mama a xa mamadi
gerema ne, mamadi fan a mama gere.»

Waxati tonxumae kui kolonfe
(Matiyu 16:2-3)

54Isa man naxa a fala pama be, «Wo
na nuxui to a malan na sogegorode, wo a
falama keren na, (Tune nan kelixi,» a fa li
na nan man yati rabama. 35 Foye na keli
koola ma, wo a falama, Kuye ifurama
ne, a fa li na nan man yati rabama. 5 Wo
tan filankafuie! Wo fata boxi nun koore
ningi kui kolonde, kono munfe ra wo mu
fata yi waxati fee tan tagi rabade?»

Lanyi xirife sinnanyi ma
(Matiyu 5:25-26)

% «Munfe ra wo tan yete mu fe
matoma, wo xa a kolon naxan findixi
tinxinyi ra? 8 Xa wo nun i kalamu mixi
na sigafe kiitisa yire, kata wo xa lanyi
xiri kira xon, xa na mu a ra a i bendunma
ne han kiitisa xon, kiitisa fan i so kosibili
yi ra, kosibili i sa geeli. °*N xa a fala i
be, i mu minima menni fo i kobiri birin
fi han batanka donxoe.»

Tuubife

Na temui, mixi ndee naxa den-
1 3 tege sa Isa be a mange Pilati bara
Galileka ndee faxa, a e wuli masunbu
e xa serexe ra. 2Isa naxa e yaabi, «<Wo
a manoxunxi ne a na mixie tdoroxi ne
na ki barima e xa yunubi dangi Galileka
booree ra? 3N xa a fala wo be namu a ra
feo! Kond xa wo mu tuubi, wo birin ha-
lakima ne al> e tan. 4Na Darisalamuka
fu nun solomasaxanyi go, Silomu koore
banxi bira naxee ma? Wo noxo a ma a
na toore e lixi ne yunubitoee nan to e ra
dangi Darisalamuka boore birin na? >N
xa a fala wo be na mu a ra feo! Kond xa
wo mu tuubi, wo birin sontoma ne alo e
tan.»
6Isa man naxa yi taali masen e be.
«Xore bili to nu sixi xeme nde xa boxi ma,
a naxa siga a xa sa a bogi ba, kona a mu
sese to a kon na. 7 Na kui, a naxa a fala

a xa walike be, <A mato, a pe saxan nan
yi ki n fama xore bogi fende yi xore bili
kon na, n mu se to. A side bara findi boxi
makanaxi nan na! A sege!> 8 Walike naxa
a yaabi, Marigi, i man xa dipe toofare
xa dangi, alako n xa a rabilinyi buxa, n
nane sa a ma. Xa a bogi tamuna, awa.
Xa a mu bogi, i a sege.»

Isa gine nde rayalanfe
malabu Ioxoe ma

10Malabu loxo nde ma, Isa nu na
kawandi tife salide nde kui. 11 A naxa
gine nde li naa pinne nu bara naxan
kuntin a ra. Kabi pe fu nun solomasaxan
a mu nu nama a rakelide feo! 12Isa to a
to, a naxa a xili, a a fala a be, «N nga,
i bara fulun yi fure ma to.» 13Isa to a
belexe sa a ma, gine naxa a rakeli keren
na, a so Ala matoxofe.

14 Kono Isa to a rayalanxi malabu loxoe
ne, salide xunmati naxa xono> a ma, a a
fala pama be, «Xi senni nan na a daxa
mixi xa wali naxan kui. Wo xa fa maray-
alanyi fende na loxoee ne, kond wo naxa
fa malabu Ioxoe tan ma.» 15> Marigi naxa a
yaabi, «Wo tan filankafuie! Malabu loxoe
ma, wo birin mu wo xa ninge xa na mu
wo xa sofale fulunma xe a xiride, wo a
xanin ye minde? 16 Iburahima xa di nan
yi gine ra, kono Sentane bara a xiri kabi
ne fu nun solomasaxan. A mu lanma n xa
a fan fulun malabu Ioxoe ma?» 17 A to na
fala, a yaxui birin naxa yaagi, kono pama
tan naxa seewa a xa kaabanako fe birin
na.

Konde xori nun lebini xa taalie
(Matiyu 13:31-35, Maraki 4:30-32)

18sa man naxa a masen e be, «Ala xa
mangeya maniyaxi munse ra? N noma a
misaalide tali woyenyi mundun na? 19 A
luxi ne alo konde xori xurudi xeme naxan
si a xa boxi ma. A naxa te, a findi wuri
bili ra, xonie fa e tee sa a kon na.»

20 A man naxa a masen, «N xa Ala xa
mangeya misaali munse ra? 2! A luxi ne
alo lebini, gine naxan sa farin busali tagi
xun ma, na fa farin birin nate.»

Naade ixutuxi
(Matiyu 7:13-14, 21-23, 8:11-12)

22Tsa nu sigama kawandi ti ra taae
birin kui, a xungbe nun a xuri. Na birin,
a nu na Darisalamu kira nan xon. 23 Mixi
nde naxa a maxorin, «Marigi, nondi nan
a ra, a mixi gbegbe mu kisima?» A naxa
a yaabi, 24 «<Wo kata wo xa so naade ix-
utuxi nan na, barima n xa a fala wo be,
mixi wuyaxi katama ne sode naa, kono e
mu noma. 25 A waxati a lima banxi kanyi
kelima ne a naade balan. Wo tan fama
ne tide tande wo nu naade konkon na,
wo a fala, Marigi, naade rabi muxu be.)
Na temui, a wo yaabima ne, (N mu wo
kolon, n mu wo kelide kolon.> 26 Wo man
a falama ne a be, I mixie xaranxi muxu
xonyi ne, won birin nan won degexi,
won birin nan won min. 27 Kon> a wo
yaabima ne, (N xa a fala wo be, n mu wo
kolon, n mu wo kelide kolon. Wo keli n
ya i, wo tan fe kobi rabae!> 28 Iburahima,
Isiyaga, Yaxuba, nun namiponme birin,
wo e toma ne Ala xonyi ariyanna, kona
wo tan naminima tande, wa nun pinyi
raxinyi na dennaxe. 29 Mixie kelima so-
getede nun sogegorode, e keli koola nun
yirefanyi biri, e e dege Ala xa mangeya
niini bun ma. 39 Na kui, xanbiratie find-
ima ne yareratie ra, yareratie fan findi
xanbiratie ra.»

Isa sunnunfe Darisalamu xa fe ra
(Matiyu 23:37-39)

31 Na waxati ma, Fariseni ndee naxa fa
Isa xon, e a fala a be, «I xa keli be. Siga
yire gbete, barima Herode wama i fax-
afe.» 32 A naxa e yaabi, «<Wo siga, wo sa
a fala na xulumase kootaxi be, n na nin-
nee kerife mixie foxo ra, n na mixie ray-
alanfe, to a nun tina. Xi saxan nde ma,

n gema ne n ma wali ra. 33Kono fo n
xa n pere to, tina nun tina bora, barima
a mu lanma tan namiponme xa faxa fo
Darisalamu.»

34 (Darisalamu, Darisalamu, taa naxan
naminponmee faxama, naxan Ala xa
xeerae magonoma. Sanmaya wuyaxi n
bara wa i xa die malanfe n yire, alo toxoe
a xa die rasoma a gabutenyi bun ma ki
naxe, kond wo naxa tondi! 35Na kui, Ala
bara keli wo xa banxi xun ma. N xa a
fala wo be, wo mu n toma sonon, han
wo a falama temui naxe, (Baraka na a be
naxan fafe Marigi xili rab»

Isa mixi rayalanfe malabu loxoe ma

Malabu Ibx> nde ma, Isa to nu a
1 4 degefe Fariseni kuntigi nde xonyi,
e birin nu Isa rabenfe ne. 2Xeme nde nu
na naa naxan fate nu mafuntuxi. 3Na
kui, Isa naxa Farisenie nun seriye lon-
nilae maxorin, «A daxa ka a mu daxa
furema xa rayalan malabu loxoe ma?»
4Kono e mu sese fala. Isa naxa a belexe
sa furema ma, a a rayalan, a a ragbilen
a xonyi.
5Na xanbi, Isa man naxa e maxorin,
«Xa a sa li go, wo xa di, xa na mu wo xa
ninge bara bira gulunba ra malabu loxoe
ma, wo mu a ratema xe keren na?» °E
mu nod na yaabi yo fide.

Yete magore nun yete igboe

7Isa to a rakorosi xonee nu magorode
fanyie nan tongoma e yete be, a naxa yi
taali woyenyi fala e be, 8 «Mixi na i xili
a xa xulunyi, i naxa magorode fanyi fen,
barima xa mixi fa naxan tide gbo i be,
9i yatigi a falama ne i be, d xa doxase so
na mixi binye yi ra.» Na kui, i kelima ne
yaagi ra sigafe doxose gbete fende, binye
mu na dennaxe. 10Kono mixi na i xili a
xa xulunyi, i xa magorode binyetare nan
tongo. Na kui, xa i yatigi bara fa, a a
falama ne i be, (N boore, sa magorode
fanyi nan tongo yare.» Na findima binye

nan na i be mixie birin ya ma wo nun
naxee doxoxi naa. !! Naxan yo na a yete
igbo, a fama ne igorode. Naxan yo na a
yete magoro, a xa fe itema ne.»

121sa naxa a fala xulunyi kanyi be, «Xa
a li i xulunyi tima, i naxa i booree, i
baribooree, i barenyie, nun i doxoboore
bannaxie gbansan xa xili, barima e noma
ne i xa wali fanyi birin nagbilende i ma.
13 Donse fanyie na rafala i xonyi, a lanma
i xa setaree, mabenyie, namatee, nun
donxuie nan xili e xa fa e dege. 14 Na kui,
i findima seewatoe nan na, barima feere
mu e tan be e xa i xa na fe fanyi ragbilen
i ma, kono i fama ne a sare sotode mixi
tinxinxie rakelima faxe ma lox> naxe.»

Donyi xungbe maxili xa taali
(Matiyu 22:1-14)

15 Xeme nde Isa nun naxan nu a degefe,
a to na fe me, a naxa a fala a be,
«Seewe na mixi be naxan fama a degede
Ala xonyi ariyannal!» 16Isa fan naxa a
masen a be, «Xeme nde naxa mixi gbegbe
rakolon, a e xa fa a xonyi, e xa e dege
a fanyi ra. 17 A temui to a li, a naxa a
xa konyi xee mixie xilide, yi fe binye nu
bara ragbilen naxee ma, a xa a fala, (Wo
fa, fe birin bara ge yailande.» 18Kono e
birin naxa e yete maxandi. A singe naxe,
<N baxi xe nan sarade, fo n xa sa a mato.
Dipe n be, 19Boore fan naxe, (N baxi
ninge firin doxs suuli nan sarade, fo n xa
sa e mato. Dine n be.) 20 Gbete fan naxe,
NN baxi gine nan doxode. N mu noma
fade.»

21 «Konyi to gbilen a marigi xonyi, a
naxa na fee dentege sa a be. Na kui, banxi
kanyi naxa xono, a a fala a xa konyi be,
«Siga mafuren, i sa setaree, mabenyie,
donxuie, nun namatee xili naxee na taa
kui yire birin. I xa fa e ra n xonyi be.»

22 (Konyi man to gbilen a naxa a fala,
Marigi, n bara i xa yaamari raba, kond
han ya doxode luxi i xa banxi kui.
23 Banxi kanyi naxa a fala a xa konyi be,

d man xa mini, i sa taa fari yire birin isa.
I xa fe birin naba mixie xa fa, n ma banxi
xa rafe. 24N xa a fala i be, mixi naxee
singe xilixi, e tan sese mu e degema n
xonyi feohy

Birafe Isa foxo ra
(Matiyu 10:37-39, 5:13, Maraki 9:50)

25Isa man to nu kira ra, pama gbegbe
nu a foxo ra. A naxa a ya rafindi e ma,
a a masen e be, 26 «Xa mixi wa birafe n
foxo ra, fo a xa n xanu ne dangi a baba
ra, a nga ra, a taara ra, a xunya ra, a xa
gine ra, a xa die ra, nun a yete yati fan
na. Xa na mu a ra, a kanyi mu noma fin-
dide n foxirabire ra. 27 Xa mixi mu a yete
waxonfe gere, a fa tin n waxonfe ra, a mu
noma findide n foxirabire ra.»

28«Xa mixi nde sa wa koore banxi
xungbe tife wo ya ma, fo a xa doxo ne sin-
den, a a mato kobiri xasabi naxan noma
na banxi tide, alako a xa a kolon xa a xa
feere noma na wali raponde. 2°Xa na mu
a ra, a kanyi na banxi koorin a mu fa nd
a raponde, mixie nu na to, e a mayelema
ne, 30e a fala, Yi xeme bara banxi ti folo,
kono a mu noxi a raponde.»

31«Xa mange nde wa minife e nun
mange gbete xa gere, fo a xa doxd ne
sinden, a a majoxun xa a xa s$dori mixi
wulu fu noma tide mange boore xa soori
mixi wulu moxopen kanke. 32Xa a bara
a kolon a e mu noma, beemanun mange
boore nun a xa soorie xa makore, a xeera
nan nasigama a ma alako lanyi nan xa
xiri e tagi. 33 Na kui, xa mixi yo na wo
ya ma naxan mu noma meede fe birin na
n tan ma fe ra, a kanyi mu noma findide
n foxirabire ra.»

34 (Faxe fan, kono xa foxe mexemexenyi
bara ba, a fa mexemexenma di? 3° A mu
fan xe be, a mu fan pane ra. A wolema ne
tun. Xa naxan tuli fe mema, a xa a tuli
mati yi masenyi ra.»

Yexee Ioexi xa taali
(Matiyu 18:12-14)

Loxo nde, duuti maxilie nun
1 5 yunubitoee birin nu e makorefe
Isara e xa e tuli mati a ra. 2 Farisenie nun
seriye karamoxoe naxa so a mafalafe, e
nu a fala, «Yi xeme yunubitoee rasenema,
a man a degema e xonyi.»
3Na kui, Isa naxa yi taali woyenyi
masen e be, 4 «Xa mixi nde na wo ya ma,
yexee keme na naxan yi ra, keren fa loe e
tagi, a mu yexee tongo solomanaani nun
solomanaani luma e demadonde, a siga
na kerenyi fende han a sa a to? A na
a to, a pelexinma ne ki fanyi, a a sa a
tunkie ma. ® A na so a xonyi, a a xanun-
tenyie nun a doxobooree xilima ne, a a
fala e be, <\Wo fa, won birin xa seswa,
barima n bara n ma yexee to, naxan nu
bara Ibe)> 7Na kui, n xa a fala wo be,
seewe gboma ne ariyanna yunubitoe tu-
ubixi keren xa fe ra, dangife tinxintoe
tongo solomanaani nun solomanaani ra
naxee hayi mu tuubi ma.»

Gbeti kobiri kole loexi xa taali

8 «Xa a sa li gbeti kobiri kole fu na gine
nde yi ra, keren fa loe a yi, a mu lanpui
radexema xe, a banxi mako, a na kobiri
kole fen han a a to? 2A na a to, a a xa-
nuntenyie nun a doxobooree xilima ne, a
a fala e be, (Wo fa, won birin xa seewa,
barima n bara n ma gbeti kobiri kole to
naxan nu bara loe n ma!> 1°Na kui, n xa
a fala wo be, seewe na Ala xa malekee
xonyi yunubitoe keren gbansan tuubife
ma.»

Di loexi xa taali

11Isa man naxa a masen, «Xeme nde
nu na, di xeme firin nu naxan yi ra. 12A
xa di firin nde naxa a fala a baba be,
<Won ma denbaya harige seeti so n yi ra,
naxan lanma a xa findi n gbe ra.» Na kui,

babe naxa a harige itaxun a xa di xeme
firinyie ma.»

13¢A mu bu di firin nde naxa a xa
se birin malan, a fa biyaasi pamane
makuye. A naxa a harige makana menni,
fuyanteya kui. 14 A birin to jon, kaame
fan naxa sin na pamane ma a XJroxoe ra,
sese mu lu na di yi ra. 15 A to siga wali
fende naaka nde xon, na naxa a xee xdsee
demadonde. 16 Wuri bogi naxan nu soma
xdsee yi, a tan nu wama na nan donfe,
kond mixi yo mu tin a kide nde ra.»

17 «Na kui, a naxa xaxili soto fa, a a fala
a yete be, (N baba xa walike birin lugama
a fanyi ra, e donse donxoe lu, a fa li n
tan na faxafe kaame nan na be! 18Fo n
xa gbilen n baba xonyi, n xa a fala a be,
N baba, n bara yunubi soto Ala ra, n bara
haake sato i fan na. 1A mu daxa sonon
n xa findi i xa di ra. I xa n findi i xa wa-
like nan na.» 20 A naxa keli, a siga a baba
Xon.»

«Beenun a xa naa li, a baba naxa sa a
to fa ra, a makuyaxi a ra sinden. A baba
naxa kinikini ki fanyi. A naxa a gi, a sa
a xa di ralan, a a masunbu. 2! Di naxa a
fala a be, (N baba, n bara yunubi soto Ala
ra, n bara haake sot> i fan na. A mu daxa
sonon n xa findi i xa di ra.»

22 (Kono a baba naxa a fala a xa konyie
be, (Wo wo xulun, wo fa guba fanyi ra,
wo a ragoro a ma. Wo belexerasoe so a
belexe ra, wo sankiri so a sanyi. 23 Wo fa
ninge turaxi ra, wo a faxa. Won xa won
dege, won xa xulunyi ti, 24 barima n ma
yi di nu bara lu al> a nu faxaxi ne, kono
a nii man bara gbilen a i. A nu bara Iog,
kono a man bara to.» Na kui, e naxa xu-
lunyi ti f51o.»

25 (Na waxati, di singe nu na xe ma. A
to nu sofe, a a makore banxi ra, a naxa
xulunyi xui me. 26 A naxa konyi nde xili,
a a maxorin, (Munse rabaxi yi ki? 27 Na
naxa a yaabi, < xunya nan faxi. I baba
bara ninge turaxi faxa, barima a man
bara a xa di masot> a yalanxi.» 28 Di singe

naxa xono, a tondi sode banxi. A baba
naxa mini, a so a mayandife, 22kono a
xa di naxa a fala a be, (A mato, kabi pe
wuyaxi n tan walima i be alo i xa konyi,
n mu i xa yaamari matandi hali keren.
Kono na birin kui, hali si lanma, i mu
nu a fi n ma, muxu nun n booree xa
xulun di ti. 39Kono i xa di tan to faxi,
naxan i harige birin makanaxi e nun lan-
goe ginee ra, i ninge turaxi nan faxaxi a
tan beby

31 «A baba naxa a fala a be, (N ma di,
i tan na n fe ma temui birin. Se naxan
birin na n yi, i tan nan gbe a ra. 32Kond
a lan ne won xa seewa, won xulunyi ti,
barima i xunya nu bara lu alo a nu faxaxi
ne, kond a nii man bara gbilen a i. A nu
Ibexi ne, kond a man bara to.»»

Walike xunmati kootaxi xa taali
(Matiyu 6:24)

Isa man naxa a fala a foxirabiree
1 6 be, «Xeme bannaxi nde nu bara
a xa fe birin taxu a xa walike xunmati
ra, a xa a rapere. Loxo nde, a naxa a
me, a na walike xunmati nu na a harige
makanafe. 2A naxa a xili, a a maxorin,
NN nanse mexi i xa fe ra? I xa i xa wali
dentege sa n be, barima n bara xunmati
wali ba i yi ra.» 3 Walike xunmati naxa a
fala a yete be, (N munse rabama fa? N ma
mange bara n namini walide. Senbe mu
n yi n xa siga yire buxade, n man yaag-
ima ne kule matide. 4N bara fa a kolon
n naxan nabama, alako n ma wali na ba
n yi, mixie xa nu n nasene e xonyi.»

5 «A naxa a marigi xa donitie birin xili
keren keren yi ra. Naxan singe fa, a naxa
a maxorin, (N marigi xa yeri na i ma?
6Na naxa a yaabi, «Oliwi ture sunbui ya
keme.» Walike xunmati naxa a fala a be,
d xa i xa keedi tongo mafuren, doxo, i
a sebe tongo suuli.» 7 Na xanbi, a naxa a
fala gbete be, d tan go? Yeri na i ma?» Na
naxa a yaabi, (Maale busali wulu keren.»
A naxa a fala a be, d fan xa keedi tongo,

i xa a sebe keme solomasaxan.» 8 Na kui,
na walike xunmati tinxintare xa mange
naxa a matoxo, a to koota rabaxi.»

«Yi dunipa mixi naxee perema dimi
kui, e koota e booree mabiri, dangife
mixie ra naxee perema naiyalanyi kui.
9N xa a fala wo be, wo xa defanpa fen
yi dunipa tinxintare xa naafuli saabui
ra. Na naafuli na non, wo fama rasenede
banxie kui naxee mu kanama abadan.»

10«Naxan mu lanlanteya kanama fe
xurudi kui, a mu lanlanteya kanama fe
xungbe fan kui. Naxan mu tinxin fe xu-
rudi kui, a mu tinxinma fe xungbe fan
kui. 11Xa wo bara lanlanteya kana yi
dunina tinxintare xa naafuli fe kui, nde
fa lama wo ra a xa ariyanna bannaya
taxu wo ra? 12Xa wo bara lanlanteya
kana se taxuxi xa fe kui, nde fa wo gbe
soma wo yi?»

13 «<Konyi yo mu noma lude marigi firin
xa yaamari bun ma, barima a fama ma-
rigi keren xonde, a boore maxanu. A xir-
ima ne keren na, a boore rabolo. Wo mu
noma Ala nun naafuli rabatude.»

Isa xa masenyi ndee

(Matiyu 11:12-13, 5:31-32,
5:18, Maraki 10:11-12)

14 Farisenie, kobiri nu rafanxi naxee
ma, e fan naxa e tuli mati na fe birin na,
e nu Isa mayele. 1°Isa naxa a masen e
be, «Wo wama wo yete masenfe tinxin-
toee nan na adamadie ya i, kono Ala wo
bone ma fe kolon. Naxan tide gbo mixie
be, Ala na xonxi.»

16¢Annabi Munsa xa seriye nun
naminonmee xa Kitaabuie nan kawandi
han Yaya xa waxati. Keli na temui ma,
Ala xa mangeya niini xa xibaaru fanyi
nan kawandima fa, mixie fe birin nan
nabafe, alako e xa so Ala xa mangeya
niini bun ma. 17 Koore nun boxi Ioema
ne beenun sigire keren xa ba Ala xa
seriye ra.»

18 (Xeme yo mee a xa gine ra, a sa gbete
doxo, a kanyi bara yene raba. Naxan na
gine doxo xeme bara mee naxan na, a fan
bara yene raba.»

Banna xeme nun Lasaru xa taali

19 «(Xeme bannaxi nde nu na, naxan nu
luma a maxiri ra dugi sare xoroxoee ra.
Temui birin, a nu xulunyi nan tife. Loxo
yo loxd, a nu lugama donse poxunme nan
na. 20 Misikiine nde nu saxi yi banna xa
tete sode de ra, naxan nu xili Lasaru. Su-
urie nu na a fate birin ma. 2! A nu wama
donse xuntunyi ndee nan sotofe naxee nu
birama na banna xa teebili ra. A to nu
saxi naa, baree nan nu fama a yire, e nu
a xa suurie makon.»

22 (1ox> nde misikiine naxa laaxira,
malekee naxa sa a xanin Annabi Ibu-
rahima yire. Na banna xeme fan naxa
faxa, a ragata, 23 a siga yahannama. A xa
naxankate kui menni, a naxa a ya rate a
sa Annabi Iburahima to yire makuye, e
nun Lasaru. 24 A naxa a xui ramini, N
baba Iburahima, kinikini n ma! Yandi,
Lasaru xee n yire, a xa a belexesole rasin
ye XJora, a n nenyi maxinbeli, barima n
na yi te naxan xoora, a n paxankatafe a
naaxi raby

25«Kono> Annabi Iburahima naxa a
yaabi, (N ma di, i xa i ratu, i tan bara
fe fanyi soto i xa dunineigiri kui, kond
Lasaru tan toore nan sotd. Yakosi, a tan
bara madundu be, i tan na paxankatafe.
26 Sa na birin xun, gulunba belebele nan
saxi won tagi, alako mixi naxa no kelide
be sigafe ra i yire, mixi man naxa no ke-
lide menni girife ra muxu fan yire.»

27 «Na kui, banna naxa a fala a be,
«(Awa n baba, n bara i mayandi, i xa
Lasaru xee n baba xonyi, 28 barima xunya
suuli nan na n be. A xa sa e rasi, alako
e naxa fa be, yi paxankate ma. 29Kono
Annabi Iburahima naxa a yaabi, <Annabi
Munsa nun namiponmee xa Kitaabuie na
e yi. E xa e tuli mati nee xa masenyie

ra. 30Banna naxa a fala, <N baba Ibu-
rahima, na mu sdoneyama, kono xa mixi
nde keli faxamixie ya ma sigafe ra e xon,
e tuubima ne.» 3! Kono Annabi Iburahima
naxa a masen a be, Xa e mu Annabi
Munsa nun namiponmee xui ramema,
hali mixi keli faxe ma, e mu lama a ra.»

Isa a foxirabiree rasife

(Matiyu 18:6-7, 15, 21-22,
17:20, Maraki 9:42, 11:22-23)

Isa naxa a fala a foxirabiree be,
].7 «Maratantanyi fafe mu kanama,
kono paxankate na mixi be naxan find-
ima na saabui ra. 2A fisa na kanyi be
geme binye xa xiri a konyi ra, a rasin baa
ma, beemanun a xa yi mixi xuri keren
natantan. 3Wo meeni wo yete ma de!»

«Xa i ngaxakerenyi bara haake soto i
ra, woyen a be. Xa a tuubi, i xa dine a
ma. 4Xa a haake soto i mabiri sanmaya
solofere loxoe keren bun, a tuubixi man
gbilen i madipede sanmaya solofere, fo i
xa dine a ma.»

5Xeerae naxa a fala Marigi be, «Muxu
xa danxaniya xun masa!» ® Marigi naxa e
yaabi, «Xa danxaniya na wo be nu, hali
a xurun ald yenten xori, wo noma ne a
falade yi konde bili be, <Tala be, i sa sin
baa ma,» a wo xui rabatuma ne.»

7 «Xa a sa li konyi na mixi nde yi wo
tagi, na konyi na keli yire buxade xa na
mu xurusee demadonde, a kanyi noma a
falade a be keren na, Fa, i fa i magoro,
i i dege>? 8Ade, wo a falama a be, N
ma donse rafala. I xa i xa donma masara
alako i xa fa donse nun ye ran be. I na ge
na ra, i fan noma i degede.» Mixi mu a
xa konyi tantuma yaamari rabatufe ma.
10Wo tan fan, wo na ge fe birin nabade
wo yamarixi naxan na, wo xa a fala ne,
&Konyi nan tun na muxu ra. Muxu muxu
xa wali gbansan nan nabaxi.»

Isa kune kanyi fu rayalanfe

I1Isa to nu Darisalamu kira xon, a
naxa dangi Samari nun Galile boxi tagi.
12 A to so taa nde kui, kune kanyi fu naxa
fa a xon. E naxa sa ti e ndedi makuyaxi
ara, 13e e xui ite a be, «Karamoxo Isa,
kinikini muxu ma!» 14 A to e to, a naxa a
fala e be, «Wo siga, wo sa wo yete masen
serexedubee be.» Na kui, e nu sigafe te-
mui naxe, e naxa yalan. 15 Na temui, mixi
keren e ya ma, a to a to a yalanxi, a naxa
gbilen Ala matoxo ra a xui itexi ra. 16 A
naxa suyidi Isa be, a a tantu. Samarika
nan nu a ra. 17 Isa naxa a fala a be, «Mixi
fu xa mu rayalan? Na solomanaanie tan
go? 18 Mixi yo mu gbilen Ala tantude fo
yi Samarika?» 19Isa naxa a fala a be,
«Keli, i siga. I xa danxaniya bara i rakisi.»

Ala xa mangeya niini
nun Isa xa gbilenyi

(Matiyu 24:23-28,37-41,
Maraki 13:21-22, 15-16)

20 Farisenie to Isa maxorin, a Ala xa
mangeya niini fama mun temui, a naxa
e yaabi, «Mixi mu Ala xa mangeya niini
fa temui kolonma. 21 Mixie mu a falama
xe de, (A mato, a tan nan ya,> xa na mu
ara, <A tan nan sa na ki, barima Ala xa
mangeya niini na wo ya ma ne.»

22Na temui, Isa naxa a fala a
foxirabiree be, «Waxati fama ne, Adama
xa Di to xoli wo suxuma ne, a xa lu wo
ya ma hali loxo keren peti, kono wo mu
a toma. 23 Mixie a falama ne wo be, A
mato, a tan nan sa na ki, xa na mu a
ra, <A tan nan yi ki» Wo naxa wo gi
na matode, wo naxa bira nee foxo ra.
24 A fa loxoe, Adama xa Di luma ne ald
seyamakonyi naxan minima, kuye birin
yanba. 2°Kono beenun na loxoe xa a
li, fo a xa toore gbegbe soto. To mixie
mu lama a ra. 26 Adama xa Di fa loxoe
luma ne alo Annabi Nuha xa waxati.
27 Mixie nu e degema, e nu e minma,

e nu ginee doxoma, e nu e xa die fima
xemee ma, han Annabi Nuha so kunkui
kui loxo naxe. Banbaranyi belebele to
din boxi ma, e birin naxa sonto. 28Na
nan man naba Loti xa waxati. Mixie
nu e degema, e nu e minma, e nu sare
matima, e nu sansi sima, e nu banxie
tima. 2°Kono Loti keli Sodoma loxo
naxe, te nun sooda ye nu goroma ne
kelife koore ma alo tune, birin naxa
sont>. 3°A man sa rabama na ki ne
Adama xa Di na makenen loxo naxe.»

31 «Na loxoe, naxan na tande, a naxa
so a harige tongode banxi kui. Naxan
na xe¢ ma, a fan naxa gbilen a xonyi.
32Wo xa ratu ne Loti xa gine ma. 33 Mixi
yo katafe a yete ratangade, na kanyi
Ioema ne, kond mixi yo a yete raloema,
na kanyi ratangama ne. 34 N xa a fala wo
be, na temui ma, xa mixi firin saxi sade
keren ma koe ra, mixi keren tongoma ne,
boore lu naa. 35-36Xa gine firin na se
dinfe mulunyi keren kui, keren tongoma
ne, boore lu naa.» 37 E naxa a maxorin,
«Marigi, na rabama minden?» A naxa e
yaabi, «Binbi na lu dennaxe, yubee sa e
malanma menni ne.»

Kaape gine nun kiitisa xa taali

Na dangi xanbi, Isa naxa yi taali
1 8 woyenyi masen e be e xa a kolon
a fo e xa Ala maxandi temui birin
tunnabexi kui. 2A naxa a masen, «Ki-
itisa nde nu na taa nde kui, naxan mu
nu gaaxuma Ala ya ra, a gbe fe man mu
nu mixi yo xa fe ma. 3Kaane gine nde
fan nu na na taa kui, naxan nu luma fa
ra kiitisa xon, a nu a fala, «Kiiti tinxinxi
sa n tan nun n yaxui tagi. 4 A naxa bu
na ki, kiitisa mu tin a be, kono loxo nde a
naxa a fala a yete be, Nondi na ara, n tan
mu gaaxuma Ala ya ra, n gbe fe man mu
mixi yo xa fe ma. ®Kond yi kaape gine
tan na n bope rapaaxufe n ma. N xa kiiti
tinxinxi so a yi ra, alako a xa ba fafe n
xon, a naxa fa n tooro.»

6 Na kui, Marigi naxa a masen, «Wo yi
kiitisa kobi xui rame. 7 Ala mu Kiiti tinx-
inxi soma xe a xa mixi sugandixie yi ra,
naxee a maxandima koe nun yanyi? A
buma e malife ra? 8N xa a fala wo be, a
kiiti tinxinxi soma e yi ra mafuren. Kona
Adama xa Di na fa, a danxaniya lima ne
dunina ma?»

Fariseni nun duuti maxili xa taali

9Isa man naxa yi taali woyenyi masen
mixi ndee be naxee nu laxi e yete ra,
a tinxintoee nan na e tan na dangi
booree ra e yoxi naxee ma. 19A naxa a
masen, «Xeme firin naxa siga Ala maxan-
dide horomobanxi kui. Keren nu find-
ixi Fariseni nan na, boore, duuti maxili.
11 Fariseni naxa ti, a Ala maxandi a bone
ma, a nu a i, <Ala, n bara i tantu barima
n mu luxi al> mixi gbetee, naxee findixi
mupetie, fe kobi rabae, nun yenelae ra.
N bara i tantu barima n mu luxi alo yi
duuti maxili. 12N sunma sanmaya firin
Ioxun keren bun ma, n man farile fima n
satase birin na.> 13 Kono duuti maxili tan
naxa ti a xati ma. A pan mu nu suusama
a xa a ya rate koore ma. A nu a belexe
saxi a kanke ma, a nu a fala, Ee, Ala!
Kinikini n ma, barima yunubitoe nan n
nab»

14¢N xa a fala wo be, yi mixi firin to
gbilen e xonyi, na duuti maxili nan nu
tinxinxi Ala ya i, barima mixi yo a yete
igbo, a kanyi fama ne igorode. Kono mixi
naxan a yete magoroma, a xa fe itema
ne.»

Isa nun dimedie
(Matiyu 19:13-15, Maraki 10:13-16)

15Mixie nu fafe dimedie ra Isa xon,
alako a xa a belexe sa e ma. A foxirabiree
to na to, e naxa wdoyen na mixie ma.
16 Kono Isa naxa e xili, a a masen e be,
«Wo a lu dimedie xa fa n yire. Wo naxa
tonyi doxo e ma, barima naxee maniyaxi
e ra, e tan nan soma Ala xa mangeya ni-

ini bun ma. 17 N xa nondi fala wo be, mixi
naxan mu tinma Ala xa mangeya niini
ra alo dimedi, na kanyi mu soma Ala xa
mangeya niini bun ma feo!»

Segetala bannaxi
(Matiyu 19:16-30, Maraki 10:17-31)

18Mange nde naxa Isa maxorin,
«Karamoxo fanyi, a lan n xa munse raba
alako n xa abadan kisi sato ke ra?» 191sa
naxa a masen a be, «kMunfe ra i n xilima
karamoxo fanyi? Mixi yo mu fan. Ala
keren peti nan fan. 201 seriye kolon:
naxa yene raba. I naxa faxe ti. I naxa
mupe ti. I naxa mixi toonege. [ baba nun
i nga binya.»

21 Mange naxa Isa yaabi, «<N bara na
birin nabatu kafi n dimedi temui.» 22Isa
to na me, a naxa a fala a be, «Fe keren
nan fa luxi i xa fe. Siga, se naxan birin na
iyira, sa a mati, i a kobiri fi setaree ma.
Na kui, i fama bannaya satode ariyanna.
I na na raba, fa, i bira n foxo ra.»

23Kono a to na me, a naxa sunnun,
barima a nu bannaxi ki fanyi. 24Isa to a
sunnunxi to, a naxa a masen a be, «Sofe
Ala xa mangeya niini bun ma, a xorox>
naafuli kanyie be ki fanyi! 25 Noxome so
noxun senbe yale ra, dine bannamixi sofe
ra Ala xa mangeya niini bun ma.» 26 Mixi
naxee a xui me, e naxa a maxorin, «Nde
fa noma kiside?» 27Isa naxa e yaabi,
«Mixie mu noma naxan na, Ala tan noma
na ra.»

28 piyeri naxa a fala Isa be, «A mato,
muxu bara keli muxu xa se birin xun ma,
muxu bira i f5xo ra.» 29 Isa naxa a masen
e be, «N xa nondi fala wo be, mixi yo
naxan na keli a xa se nde xun ma Ala xa
mangeya niini xa fe ra, a findi banxi ra
ba, gine ba, ngaxakerenyie ba, barimae
ba, die ba, 30na kanyi a poxoe wuyaxi
sotoma ne yi dunipa ma, a man fa abadan
kisi soto aligiyama.»

Isa a xa faxe nun marakeli xa fe
masenfe sanmaya saxan nde

(Matiyu 20:17-29, Maraki 10:32-34)

3l1sa naxa a xa xeera fu nun firinyie
xun lan, a a fala e be, «Wo a mato, won
na tefe Darisalamu ne yi ki. Naminon-
mee fe naxee sebexi Adama xa Di xa fe
ra, a birin fama ne kamalide naa. 32A
sama ne kaafirie belexe, e a mayele, e a
konbi, e deye boxun a ma. 33E na ge a
bonbode sebere ra, e a faxama ne, kond
a xa faxe xi saxan nde, a man kelima
ne faxe ma.» 34Kono Isa foxirabiree mu
na sese fahaamu. Na masenyi bara findi
woyenyi noxunxi ra e be, e mu naxan kui
kolon.

Isa Yeriko donxui rayalanfe
(Matiyu 20:29-34, Luki 18:35-43)

35sa to makore Yeriko ra, donxui nde
nu doxoxi kira de ra kule matide. 36 A to
nama xui me kira ra, a naxa maxorinyi
ti, «Munse rabaxi?» 37 E naxa a fala a be,
«Isa Nasaretika nan dangife.» 38 Na kui,
a naxa gbelegbele, «Isa, Dawuda xa Di,
kinikini n ma!» 39 Mixi naxee nu yare, e
naxa woyen a ma a a xa sabari, kond a
tan pan naxa so a xui itefe dangi singe
ra, «Dawuda xa Di, kinikini n ma!»

40]sa naxa ti, a a fala mixie be e xa
fa donxui ra a xon. Donxui to a maso a
ra, Isa naxa a maxorin, 4! «I wama n xa
munse raba i be?» A naxa a yaabi, «Ma-
rigi, n wama n ya xa se to.» *2Isa naxa a
masen a be, «Se to. I xa danxaniya bara
i rayalan.» 43 A ya naxa se to keren na, a
fa bira Isa foxo ra Ala matoxo ra. Nama
birin to na to, e fan naxa Ala matox».

Isa nun Sakeye

Isa to so Yeriko, a nu taa inerefe.
1 9 2Xeme nde nu na naxan nu xili
Sakeye. Duuti maxilie kuntigi nan nu a
ra, a bannaxi. 3A nu katafe ne a xa Isa
kolon, kond a mu nu noma a tode pama

xa fe ra, barima mixi dunke nan nu a ra.
4Na kui, a naxa a gi yare, a sa te wuri
bili kon na alako a xa Isa to dangi ra.

SIsa to a yire li, a naxa a ya rate,
a a fala a be, «Sakeye, goro mafuren,
barima n sa yigiyama i xonyi ne to.»
6Sakeye naxa a xulun gorode, a Isa
rasene nelexinyi kui. 7 Mixie to na to, e
birin naxa so Isa mafalafe, e nu a fala, «A
bara sa yigiya yunubitos xonyi.» 8 Kono
Sakeye naxa ti, a a fala Isa be, «Marigi, n
bara nate tongo, n xa n sotose tagi fima
ne fuxarilae ma. Xa a sa li n bara se ba
naxan yi funmaya ra, n a ragbilenma ne
a kanyi ma doxo naani.» ?Isa fan naxa
a masen a xa fe ra, «Yi foxoe bara kisi
sotd to, barima Iburahima xa di nan na
yi xeme fan na. 10 Adama xa Di bara fa a
xa mixi Ioexie fen, a xa e rakisi.»

Mange xa kobiri taxuxi xa taali
(Matiyu 25:14-30)

]sa to nu bara makore Darisalamu
ra, jama j1oXo nu a ma, a Ala xa mangeya
niini fafe makenende ne keren na. Na
kui, mixie to nu Isa xui ramefe, a naxa
yi taali woyenyi masen e be. 12 «Kuntigi
nde naxa sa biyaasi yire makuye, alako
mange xungbe naxan nu sabatixi naa, a
xa a tan kuntigi xonyi mangeya so a yi,
a man xa gbilen a xonyi. 13Beenun a xa
siga, a naxa a xa konyi mixi fu xili, a
gbeti kobiri kole keme so e birin yi ra,
a fa a fala e be, (Wo yuleya raba yi kobiri
ra beenun n fa temui.»

14Kond a to mu nu rafanxi a xonyi
mixi ndee ma, e fan naxa xeerae xee
mange xungbe ma, e xa a fala, (Muxu mu
wama a xon yi xeme xa findi mange ra
mMuxu Xun ma.»

15«Na xeme to mangeya sotd, a naxa
gbilen a xonyi. A naxa yaamari fi na
konyie xa xili, a nu bara kobiri so naxee
yi, alako a xa a kolon e geeni naxan
sotoxi yuleya kui. 16 Konyi singe naxa fa,
a dentege sa, a naxe, (N marigi, i i xa

gbeti kobiri kole keme naxan so ne n
yi, a poxoe doxo fu bara sa a xun geeni
ra. 17 Mange naxa a fala a be, d nuwali!
Konyi fanyi nan i ra! I to mu lanlanteya
kana fe xuri kui, n bara mangeya so i yi
taa fu xun ma.»

18 (Konyi firin nde naxa fa, a dentege
sa, a naxe, (N Marigi, i i xa gbeti kobiri
kole keme naxan so ne n yi, a noxoe doxo
suuli bara sa a xun geeni ra. 19 Mange
naxa a fala na fan be, (N bara mangeya
so i fan yi taa suuli xun mahy

20 (Konyi gbete fan naxa fa, a dentege
sa, a naxe, <N marigi, a mato, i xa gbeti
kobiri kole keme nan ya. N sa a ragata
dunkobi nan kui, 21 barima n gaaxu ne i
ya ra. Xeme nan i ra, i xa fe maxoroxo.
I se tongoma i gbhe mu naxan na. I xe
xabama i mu naxan garansan.» 22 Mange
naxa a yaabi, { tan konyi kobi, n i maki-
itima i yete kan xui nan yati ma! A di,
i mu a fala a i nu a kolon a n ma fe
maxoroxd? I naxe, a n se tongoma n gbe
mu naxan na, n xe xabama n mu naxan
garansan. 23 Munfe a to i mu n ma kobiri
so kobiri rawalie yi ra, alako n na fa, i
a ragbilen n ma geeni saxi a xun? 24A
naxa a fala mixie be naxee nu tixi na,
Wo na gbeti kobiri kole keme rasuxu a
yi, wo a so boore yi naxan gbeti kobiri
kole wulu keren sotoxi.» 2°E naxa a fala
mange be, (Marigi, gbeti kobiri kole wulu
keren pan na a yil 26 A naxa e yaabi, (N
xa a fala wo be, a na naxan yo yi ra, a gbe
xun masama ne. Kono a mu na naxan yi
ra, hali naxan di na a yi, na yati bama ne
a yi ra. 27 Kond n yaxuie tan, naxee mu
nu wama n xa findi mange ra e xun ma,
wo fa e ra be, wo e faxa n ya xori.»

Isa sofe Darisalamu
(Matiyu 21:1-11, Maraki 11:1-10)
28Tsa to ge na masenyi ra, a naxa
siga yare, sigafe ra Darisalamu. 29A

to makore Betifage nun Betani taae ra,
Oliwi geya fe ma, a naxa a foxirabiree

mixi firin xee, 30a a fala e be, «Wo xa
so taa kui naxan na yare. Wo nefe so
naa, wo sofale lanma lima a xirixi naa,
mixi mu nu dox> naxan fari. Wo xa a fu-
lun, wo fa a ra be. 3! Xa mixi nde fa wo
maxorin, (Wo a fulunfe munfe ra> wo xa
a yaabi, (Marigi nan hayi na a ma.»
32E to siga xecraya rabade, e naxa fe
birin 1i alo Isa a fala e be ki naxe. 33E
nu na sofale lanma fulunfe temui naxe,
a kanyie naxa e maxorin, «Wo yi sofale
fulunfe munfe ra?» 34E naxa a masen,
«Marigi nan hayi na a ma.» 3°E to sofale
xanin Isa xon, e naxa e xa donmae sa a
fari, e fa Isa mali a xa a magoro a ma.
36 A to nu sigama, mixie nu e xa donmae
italama kira xon ma, Isa binyafe ra.

37 A to nu makorefe Darisalamu ra, a
gorofe Oliwi geya ra, a foxirabire gali
birin naxa seswa, e so Ala matoxofe e
xui itexi ra kaabanako birin xa fe ra e
nu bara naxee to. 38E nu a falafe ne,
«Baraka na Mange be naxan fafe Marigi

xili ra!
Bonesa na ariyanna,
matoxde na Ala be han koore ma!»

39 Fariseni nde naxee nu na pama tagi,
e naxa a fala Isa be, «Karamoxo, woyen
i foxirabiree bel» 40Isa naxa e yaabi, «N
xa a fala wo bg, xa e tan e sabari, gemee
yati fama ne e xui raminide.»

41[sa to makore Darisalamu ra, a naxa
na taa to, a naxa wa folo naa xa fe ra,
423 a masen, «I tan Darisalamu, to tan,
hali i fan a kolon ne nu fee naxee bonesa
fima! Kono na bara noxun i ma. 43 Temui
fama a lide, wo yaxuie bende malanma
ne taa tete fari ma alako e xa no sode taa
kui. E fama wo rabilinde maraxetenyi ra.
44E fama i tan Darisalamu rabirade, e i
xa die sonto. I xa banxie tixi gemee naxee
ra, keren mu luma a boore fari. Yi birin
fama i tan Darisalamu lide barima Ala to
faxi kisi ra i xon, i mu a kolonxi.»

Sarematie kerife horomobanxi kui
(Matiyu 21:12-17, Maraki 11:15-19)

45Isa to so horomobanxi kui, a naxa
sarematie keri folo, “6a a fala e be, «A
sebexi, <N ma banxi xili falama ne, salide
banxi,» kond wo tan bara a findi mupetie
doxode ra.»

¥Loxo yo lxo Isa nu mixie
kawandima horomobanxi kui.
Serexedube kuntigie, seriye karamoxoe,
nun pama yareratie nu na feere fenfe e
noma Isa faxade ki naxe. 48Kono e mu
nu feere yo kolon barima pama birin nu
a tuli matixi a ra.

Isa walima nde xa yaamari ma?
(Matiyu 21:23-27, Maraki 11:27-33)

Lox> nde, Isa to nu mixie kawan-
2 O dife horomobanxi kui, a nu Ala xa
xibaaru fanyi masenfe e be, serexedube
kuntigie, seriye karamoxoe, nun Yuwifie
xa forie naxa fa a yire, 2e a maxorin, «A
fala muxu be, i yi fee rabama nde xa yaa-
mari ma? Nde yi senbe fixi i ma?» 3A
naxa e yaabi, «N fan xa wo maxorin fe
keren ma. Wo a fala n be, 4 Yaya to nu
mixie xunxama ye xdora, Ala nan a xeexi
ba, ka adama?» °E fan naxa so woyenfe
e bore tagi, «Xa won na a yaabi, (Alaya a
falama ne won be, (Munfe ra wo mu fa la
ara? 6Kond xa won na a yaabi, (Adama,
nama birin won magonoma ne e xa won
faxa, barima e laxi a ra a naminonme nan
nu Yaya ra.» 7 Na kui, e naxa a yaabi a
e mu a kolon naxan yo Yaya xeexi. 81sa
naxa a masen e be, «<N fan mu a falama
wo be n yi fee rabama naxan ma yaamari
ma.»

Boxi rawali paaxie xa taali
(Matiyu 21:33-46, Maraki 12:1-12)
9 Na xanbi, Isa naxa so yi taali woyenyi
masenfe nama be. «Xeme nde naxa weni

bilie si. A naxa na heri boxi rawalie ma, a
fa biyaasi xonkuye ramini. 19 Weni bogi

ba temui to a li, boxi kanyi naxa konyi
nde xee boxi rawalie xon ma, e xa weni
bogi nde so a yi ra. Kono boxi rawalie
naxa na konyi bonbo, e a ragbilen a
belexe igeli ra. 11 Boxi kanyi man naxa
konyi gbete xee. E naxa na fan bonbo, e
a konbi a mayaagixi ra, e a ragbilen a
belexe igeli ra. 12 Boxi kanyi naxa a saxan
nde man xee. E naxa na fan maxono, e a
keri.»

13 «Na kui, boxi kanyi naxa a fala, N
munse rabama fa? N xa n ma di max-
anuxi nan xee. Temunde, e fama na tan
binyade.» 14Kono boxi rawalie to a to,
e naxa a fala e bore be, «Yi nan na ke
tongoma ra. Won na a faxa alako ke xa
findi won gbe ra.» 1> Boxi rawalie naxa a
ramini boxi ra, e sa a faxa.»

«Na boxi kanyi munse rabama fa? 16 A
sigama ne naa, a na boxi rawalie faxa,
a a xa boxi so mixi gbetee yi.» Nama to
na masenyi me, e naxa a fala, «Astofu-
lahi!» 17Kono Isa naxa ayatiera, a e
maxorin, «Yi naxan sebexi Kitaabui kui,
a fa fasarima di?

Banxitie mee geme naxan na,

a bara findi tuxui geme hagige ra.»

18 (Naxan birama na geme ma, a igirama
ne. Na geme birama naxan ma, na fan
butuxunma ne.» 19 Seriye karamoxoe nun
serexedube kuntigie naxa a kolon a Isa
yi taali woyenyi masenxi e tan nan be. E
naxa kata e xa a suxu keren na, kond e
gaaxu nama nan ya ra.

Gantanyi tefe Isa be duuti xa fe ra
(Matiyu 22:15-22, Maraki 12:13-17)

20E nu wama ne e xa a sa gomina
belexe, a xa lu a tan nan xa noe bun ma.
Na kui, e naxa Isa raben, e mixi ndee xee
a yire e xa e yete findi tinxintoee ra, e
xa sa Isa masoto a xa woyenyi kui. 21 Na
kui, e naxa Isa maxorin yi masenyi ma,
«Karamoxd, muxu a kolon i xa masenyi
tinxin. I mu mixi e rafisama e bore be, i
Ala xa kira masenma a nandi ki ma. 22A

lanma ka a mu lanma muxu xa duuti fi
Roma mange ma?»

23Kono Isa to nu e xa koota kolon, a
naxa e yaabi, 24«Wo gbeti kobiri kole
masen n be. Nde xili nun misaali na a
ma?» E naxa a yaabi, «<Roma Mange.»
25A naxa a masen e be, «Wo mange
gbe ragbilen mange ma, wo Ala fan gbe
ragbilen Ala ma.» 26Nee fan mu no a
masdtode a xa woyenyi kui, pama birin
ya xori. Fo e to kaaba a xa yaabi ma, e
sabari.

Sadusenie Isa maxorinfe
faxamixie xa marakeli ma

(Matiyu 22:23-33, Maraki 12:18-27)

27 Sadusenie, naxee a falama a faxam-
ixie mu kelima faxe ma, e naxa fa yi
maxorinyi ra Isa xon ma, 28 «Karamoxo,
Annabi Munsa yi nan sebexi muxu be Ki-
taabui kui, Xa xeme nde taara faxa, a
naxa a xa gine lu a mu di yo bari, a na
xunya nan na gine doxoma, alako a xa
bonsoe fi a taara ma.» 29 Na kui, xeme nde
naxa di xeme solofere soto. A xa di singe
naxa gine doxo, a faxa, a mu bonsoe yo
lu. 39A xanbiratoe naxa na kaape gine
tongo, kono a fan naxa faxa. 3! Na nan
man naba na fan xanbiratoe ra, a nun na
di solofere birin na. E birin naxa faxa, e
sese mu bonsoe lu. 32A donxoe ra, gine
fan naxa faxa. 33 Na kui, marakeli loxoe,
na gine to doxoxi yi mixi solofere birin
xon ma, a sa findima nde gbe ra?»

34Isa naxa a masen e be, «Yi duninei-
giri kui, xeme gine doxoma, gine fan
doxoma xeme xon. 3°Kono mixi naxee
binye sotoma e xa keli faxe ma, e xa
sa so waxati kui naxan sa fama, e
tan xemee mu ginee doxoma, ginee fan
mu doxoma xemee xon. 3°E mu faxama
sonon, barima e luma ne alo malekee. E
to bara keli faxe ma, e findima Ala xa die
nan na.»

37 (Kono a falafe tan, a faxamixie ke-
lima faxe ma, Annabi Munsa yati na

masen ne Kitaabui kui wuri bili xa fe
falaxi dennaxe, a to Marigi xili fala, (N
tan nan na Marigi Alatala ra, Iburahima,
Isiyaga, nun Yaxuba naxan batuma.)
38 Faxamixie xa mu Ala batuma, fo a
mixi pinpe. Mixi yo findi Ala batui ra, na
kanyi pine nan a ra.» 39 Seriye karamoxo
ndee naxa a fala a be, «Karamoxo, i xa
masenyi fan,» 40barima Sadusenie mu
suusa maxorinyi yo tide a ma sonon.

Dawuda nun Ala xa Mixi Sugandixi
(Matiyu 22:41-46, Maraki 12:35-37)

4l1sa naxa e maxorin, «Munfe ra e a
falama a Ala xa Mixi Sugandixi findixi
Dawuda xa di nan na? *2Dawuda yete a
masen ne Yabura Kitaabui kui,

Marigi bara a masen n Marigi be,

“I magoro n yirefanyi ma,

43han beemanun n xa i yaxuie findi i
sanyi kilonse ra.”»»

44 (Xa Dawuda a xili (N Marigi, Dawuda

fa noma findide a baba ra di?»

Yete ratangafe diinela kobie ma
(Matiyu 23:1-39, Maraki 12:38-40)

45 Nama birin to nu e tuli tixi a ra, Isa
naxa a masen a foxirabiree be, 46 «Wo
wo yete ratanga seriye karamoxoe ma. A
rafan e ma e xa e manere guba xungbe
ragoroxi e ma, mixi xa nu e xeebu taa kui
binye xeebui ra. E wama doxofe salide
safe singee, e man xa binye sotd xulunyi.
47 E kaane ginee harige bama e yi. E sal-
ima a xonnakuye ra, alako mixie xa e to.
Gbaloe naxan nagataxi e tan be, a gbo ki
fanyi.»

Kaapne gine xa hadiya
(Maraki 12:41-44)

21 Isa to a ya rasiga, a naxa ban-
namixie to, e e xa hadiya sama

hadiya a sase kui. 2A naxa kaape gine
misikiine nde fan to, naxan a gbe hadiya
sa, wure gbeeli kobiri kole firin gbansan.
3 A naxa a masen, «N xa nondi fala wo

be, yi kaane gine misikiine xa hadiya gbo
dangi na boore birin gbe ra, 4barima e
tan xa hadiya kelima e xa naafuli nan
kui, kono yi kaane gine xa hadiya kelima
a xa baloe nan kui.»

Horomobanxi xa kane
(Matiyu 24:1-2, Maraki 13:1-2)

5Mixi ndee nu woyenfe horomobanxi
xa fe ra, a to nu ratofanxi geme sare
XJroXdee ra, a nun se ghetee, mixi naxee
baxi serexe ra. Na kui, Isa naxa a masen,
6 «Wo yi se naxee birin toxi yi ki, loxoe
fama a lide, geme keren mu luma a boore
fari be, a birin nabirama ne.»

Maratantanyi, toore, nun paxankate
(Matiyu 24:3-14, Maraki 13:3-24)

7E naxa a maxorin, «Karamoxd, na
fe sa rabama mun temui? A man sa
kolonma tonxuma mundun ma a a fafe
rabade?» 8Isa naxa yi yaabi ti, <\Wo wo
yete ratanga alako mixi yo naxa fa wo
ratantan. Mixi wuyaxi fama n xili falade
e yete xun ma, a falafe ra, (N tan nan
na Ala xa Mixi Sugandixi ra. Waxati
bara makore.» Wo naxa bira e foxs ra.
9Wo na geree nun paxasie xa fe me, wo
naxa gaaxu, barima fo na fe moolie xa
raba sinden. Kono na waxati ma, dunipa
ranonyi mu a lima keren na.»

10Na xanbi, a naxa a masen e bg,
«Sie kelima ne e boore xili ma, pamanee
e boore gere. 11Boxi fama ne serende
a xungbe ra, kaame nun fure sin yire
wuyaxi. Fe magaaxuxie nun tonxuma
makaabaxie fama minide kuye ma.»

12 «(Kono beemanun na birin xa raba,
e fama ne wo suxude, e wo paxankata.
E wo sama ne salide kuntigie belexe, e
man wo sama ne geeli. E wo xaninma ne
mange nun gominae yire n xili xa fe ra.
13Kons na birin kui, wo findima n ma
seedee nan na. 1*Wo naxa kontofili wo
yete xunmafalafe ra, 1> barima n masenyi
nun xaxilimaya fima wo ma, alako wo

yaxuie naxa nd wo ra, € naxa nd wo
matandide. 16 Wo barimae, wo ngaxak-
erenmae, wo baribooree, nun wo defan-
booree, e fama ne wo yanfade, e wo sa
mixie belexe. Nee tan mixi ndee faxama
ne wo ya ma. 17 Birin fama ne wo xonde
n tan ma fe ra, 8kon> wo ratangama
ne. Hali wo xunsexe keren, a mu loema.
19Wo xa tunnabexiya kui, wo kisima ne.»

20 (Wo na Darisalamu to, soori gali
bara a rabilin, wo xa a kolon ne a a xa
kasare bara makore. 2! Na temui, mixi
naxee na Yudaya, e xa e gi geyae fari.
Naxee na Darisalamu taa kui, e xa keli
naa. Naxee fan na daaxae, e naxa so taa
kui, 22 barima na loxoee findima gbenoxo
waxati nan na, alako naxan sebexi Ki-
taabui kui a birin xa kamali. 23 Na waxati
findima gbaloe nan na furuginee nun
dingee be! Barima toore gboma ne boxi
ma, Ala xa xone makenenma yi pama
xili ma. 24 Ndee faxama ne santidegema
ra, ndee xaninma ne, e sa findi konyie
ra pamane birin kui. Si gbetee fama ne
Darisalamu maboronde, han e xa waxati
kamalima temui naxe.»

Isa xa gbilenyi nun xore bili xa taali
(Matiyu 24:29-35, Maraki 13:24-31)

25¢Na temui, tonxumae minima ne
soge, kike, nun tunbuie ma. Si birin
gaaxuma ng, e kontofili baa wundu xui
nun a moronyie xa fe ra. 26 Mixie na a
kolon fe naxan fama rabade boxi ma,
e birama ne gaaxui saabui ra, barima
koore fama ne imaxade. 2 Na temui,
Adama xa Di toma ne fa ra nuxui kui,
senbe nun nore ra. 28 Na fee na raba folo,
wo ti, wo wo xun nakeli, barima wo xa
kisi bara makore.»

291sa naxa taali woyenyi masen e be,
«Wo xore bili mato, a tan nun wuri bili
birin. 3 Wo na a to, e bara e burexe neene
ramini, wo a kolonma peme temui pan
bara makore. 31 Adama xa Di fafe fan na

na ki ne. Wo na yi fe birin to raba ra,
wo xa a kolon a Ala xa mangeya niini
bara makore. 32N xa nondi fala wo be,
to mixie mu dangima fo na fe birin naba.
33 Koore nun boxi dangima ne, kano n ma
masenyi tan mu dangima abadan, a mu
kanama muku.»

«Wo naxa yanfa!»

34 «Kon> wo meeni wo yete ma! Wo
naxa yanfa xurutarenpa nun siisife ma,
wo man naxa yanfa yi dunipeigiri xa
kontofili ma, alako na Ioxoe naxa fa wo
terenna, 3%al> gantanyi xoni suxuma ki
naxe. Barima na loxoe tan fama dunipa
mixi birin lide. 3 Wo naxa yanfa! Wo xa
Ala maxandi ne temui birin alako wo xa
senbe soto, wo xa no ratangade fe birin
ma naxee fama a lide, wo man xa no tide
Adama xa Di ya i.»

7Isa  nu mixie kawandima
horomobanxi kui yanyi ra, a nu sa koe
radangi Oliwi geya fari. 3 Nama birin
nu kurunma sigafe ra a xon ma, e xa sa
a xui rame horomobanxi kui.

Yudasi nun kuntigie xa lanyi

(Matiyu 26:1-5, 14-16,
Maraki 14:1-2, 10-11)

Taami Lebinitare Sali naxa
22 makore, naxan man xili falama
Sayamaleke Dangi Sali. 2Serexedube
kuntigie nun seriye karamoxoe nu na
feere fenfe e xa Isa suxu, e xa a faxa,
kono e nu gaaxuxi nama nan ya ra.

S3Na temui Sentane naxa bira Isa
foxirabire Yudasi Isikariyoti foxo ra,
naxan nu na Isa xa xeera fu nun firinyie
ya ma. 4 A tan Yudasi naxa siga serexe-
dube kuntigie nun kosibili mangee xon, e
naxa woyen, a sa noma Isa sade e belexe
ki naxe. °E fan naxa pelexin ki fanyi ra,
e kobiri laayidi tongo a be. 6 Yudasi naxa
tin na ra, a so waxati fenfe a Isa sama e
belexe temui naxe pama xanbi.

Sayamaleke Dangi Sali
(Matiyu 26:17-35, Maraki 14:12-31)

7 Taami Lebinitare Sali naxa a li, yexee
lanma faxama loxo naxe Sayamaleke
Dangi Sali xa fe ra. 8Isa naxa Piyeri nun
Yaya yamari a falafe ra, «Wo xa siga
Sayamaleke Dangi Sali yire rafala won
be, alako won birin xa Sayamaleke Dangi
Sali donyi don.» °E naxa a maxorin, «I
wama muxu xa sa a rafala minden?»
10A naxa a masen e be, «<Wo nu so
taa kui, wo nun xeme nde naralanma,
ye fene doxoxi a xun ma. Wo xa bira
a foxo ra han a sa soma banxi naxan
kui. 1 Wo xa a fala na banxi kanyi be,
Karamox> wama a kolonfe a noma Saya-
maleke Dangi Sali donyi donde dennaxe,
a tan nun a foxirabiree.) 12 A fama banxi
kui xungbe masende wo be koore ra, na
se birin yailanxi a fanyi ra. Wo xa Saya-
maleke Dangi Sali donyi rafala menni.»
I3E naxa siga, e sa fe birin li alo Isa a
masen e be ki naxe. E naxa Sayamaleke
Dangi Sali donyi rafala.

Marigi xa serexe tonxuma

(Matiyu 26:26-30, Maraki
14:22-26, Korinti I 11:23-25)

14Waxati to a li, Isa naxa a magoro
a xa a dege e nun a xa xeera fu nun
firinyie. 15A naxa a masen e be, «Kabi
temui dangixi, a xoli n ma ki fanyi won
xa yi Sayamaleke Dangi Sali donyi don
yire keren beenun n xa paxankate soto.
16 Barima n xa a fala wo be, yi na dangi, n
mu a donma sonon fo a kamali Ala xonyi
ariyanna.» 17 A to tonbili nde tongo, a
naxa tantui rasiga Ala ma, a fa a masen,
«Wo xa yi tonbili tongo, wo birin xa a
min. 18N xa a fala wo be, n mu yi weni
minma fo Ala xa mangeya niini na fa te-
mui naxe.»

19Na dangi xanbi Isa naxa taami
tongo. A to tantui rasiga Ala ma, a naxa
taami igira, a a so a foxirabiree yi ra a

falafe ra, «<Wo n ko, wo a don. Yi findixi n
fate nan na, naxan fixi wo be. Wo xa ratu
n ma fe ma yi saabui ra.» 20 Na mooli man
na, e to ge e degede, Isa naxa tonbili fan
tongo, a a masen, «N wuli nan ya, saate
neene wuli naxan baxi mixi gbegbe be.
21 Kono n xa a fala wo be, yanfante naxan
n sama mixie belexe, a magoroxi yi tee-
bili ra. 22 Adama xa Di sigama al> Ala a
ragirixi ki naxe, kono gbaloe na xeme be
naxan Adama xa Di yanfama.» 23E fan
naxa so e bore maxorinfe, «Nde noma na
mooli rabade won ya ma?»

Naxan tide gbo Isa foxirabiree ya ma

(Matiyu 18:1, 20:24-28, 19:28,
Maraki 9:34, 10:41-45)

24Woyenyi naxa mini Isa foxirabiree
tagi e xa a kolon naxan tide gbo e ya
ma. 2°Isa naxa a masen e be, Namane
mangee mixie yamarima a Xdraxoe ra.
E tan naxee e senbe raminima mixie
ma, e «fe fanyi rabae) xili nan natema
e yete xun. 26Kon> wo tan naxa lu na
ki. Naxan tide gbo wo ya ma, a xa lu
alo wo birin xunya. Yarerati man xa lu
alo birin ma walike. 27 Nde tide gbo,
naxan a magoroxi a xa a dege, ka naxan
donyi radangima a ma? Naxan magoroxi
a degede, na nan tide gbo, kono n tan na
wo ya ma alo mixi naxan walima wo be.»

28 ¢Wo tan nan findixi n foxirabiree ra
naxee mu nu keli n xun n ma toore kui.
29N fan bara mangeya fi wo ma, alo n
Baba Ala a fixi n ma ki naxe. 30 Na kui,
won birin won degema ne n xonyi n ma
mangeya kui, wo man wo magoroma ne
kibanyie ma, wo Isirayila bonsoe fu nun
firin makiiti.»

Isa a falafe Piyeri be
a a yete rasanma ne a ma

(Matiyu 26:31-35, Maraki

14:27-31, Yaya 13:36-38)
31«Simon, Simon, a kolon Sentane
bara Ala maxorin wo tan xa sa a belexe,

a xa wo ife alo maale ifema ki naxe.
32Kono n bara Ala maxandi i be, alako
danxaniya naxa ge bade i yi. I na gbilen
n ma, i xa i ngaxakerenyie ralimaniya.»
33 Piyeri naxa a fala a be, «Xa won birin
nan a ra, n tinxi, hali a findi geeli ra,
hali a findi faxe ral» 34Isa naxa a masen,
«Piyeri, n xa a fala i be, beenun konkore
xa a rate, i a falama ne doxo saxan, a i
mu n kolon.»

Isa a foxirabiree rasife

35Isa man naxa a masen a foxirabiree
be, «N to wo xee kobiri, gbonfoe, nun
sankiri mu wo xun, wo t2or2 ne?» E naxa
a yaabi, «Ade.» 36 A man naxa a masen e
be, «Kono yakosi tan, xa kobiri nun gbon-
foe na naxan yi, a xa e tongo. Xa san-
tidegema mu na naxan yi ra, a xa a xa
xinbeli donma mati, a santidegema sara,
37 barima n xa a fala wo be, yi masenyi
naxan sebexi Kitaabui kui, fo a xa n i,
(A naxankate nan sotoma fe kobi rabae
ya ma.» Naxan nagirixi n ma, na n lima
ne. Naxan sebexi, na fama ne kamalide.»
38 A foxirabiree naxa a masen, «Marigi, a
mato, santidegema firin nan ya.» A naxa
e yaabi, «Na bara wasake.»

Isa Ala maxandife Getesemani
(Matiyu 26:36-46, Maraki 14:32-42)

391sa to mini, a naxa siga Oliwi geya
ma alo a nu darixi a ra ki naxe, a
foxirabiree fan naxa a mati. 4° E to menni
li, Isa naxa a fala e be, «Wo Ala maxandi
ne, wo naxa fa bira tantanyi kui.» 4 A
naxa a ndedi masiga e ra, a a xinbi sin, a
Ala maxandi, 2 «N Baba, xa i sago na a
ra, i xa n natanga yi paxankate ma. Kond
n sago naxa raba, i tan nan sago xa raba.»
43Na temui maleke nde naxa mini a ma
keli koore, a a senbe so. 4*Isa bone to nu
naxankatafe, a naxa a xa Ala maxandife
senbe xun masa. A yilenfure naxa silon
boxi alo wuli. 45 A to keli Ala maxandide,
a naxa gbilen a foxirabiree yire, a naxa

e li e na xife nimise xa fe ra. 46 A naxa
e maxorin, «Wo xife munfe ra? Wo Kkeli,
wo Ala maxandi, alako wo naxa bira tan-
tanyi kui.»

Isa suxufe

(Matiyu 26:47-56, Maraki
14:43-50, Yaya 18:3-11)

47Isa pan mu nu gexi woyende, mixi
gali naxa a yire li. Yudasi, naxan nu na
Isa foxirabire fu nun firinyie ya ma, a tan
nan nu tixi e ya ra. A naxa a maso Isa ra,
a xa a sunbu. “8Isa naxa a masen a be,
«Yudasi, i Adama xa Di yanfama sunbui
nan na?» 49 Naxee nu na Isa foxo ra, e to
a to naxan fafe rabade, e naxa a maxorin,
«Marigi, muxu xa gere so santidegema
ra?» 20 A foxirabire nde naxa serexedube
kuntigi xa konyi yirefanyi tuli bolon.
51Kono Isa naxa a fala, «Wo a lul» A
naxa fa a belexe sa na xeme tuli ma, a
a rayalan.

52Na temui, Isa naxa woyen serexe-
dube kuntigie, horombolingira kosibili
mangee, nun forie be naxee nu faxi a xili
ma. A naxa a fala e be, «\Wo to minixi n
xili ma santidegema nun gbengbeta sux-
uxi wo yi ra, suute nan n na? 53Laxd yo
Iox> n nu na wo ya ma haromobanxi kui,
wo mu n suxu. Kono yi waxati tan findixi
wo gbe nun dimi noe kanyi gbe nan na.»

Piyeri a yete rasanfe Isa ma

(Matiyu 26:57-58,69-75, Maraki
14:53-54,66-72, Yaya 18:12-18,25-27)

54E to Isa suxu, e naxa a xanin serexe-
dube kuntigie xunyi xonyi. Piyeri fan
naxa bira e foxo ra, kono a mu nu a
makorema a gbe ra. 5°E to so, e naxa te
xuru tande, e birin dox> menni, serexe-
dube kuntigi xa tete kui. Piyeri fan nu
doxoxi e ya ma. 56Konyi gine nde to
Piyeri to te fe ma, anaxaayatiara, a
fa a fala, «Isa nun yi xeme nan nu a ra.»
57 Kono Piyeri naxa a matandi, a a fala,
«N tan mu na xeme kolon feo!»

58 A mu bu, mixi gbete fan naxa Piyeri
to, a a fala a be, «I fan findixi a xa mixi
nde nan na.» Piyeri naxa a yaabi, «Ade, n
tan mu na kil» > Waxati keren to dangi,
mixi gbete naxa a maxoroxo, a a fala, «Yi
mixi nun Isa nan nu a ra, barima Galileka
nan a ra.» 0 Piyeri naxa a yaabi, «N tan
mu a kolon i na fefe falafe!» A pan mu nu
gexi woyende, konkore naxa a rate keren
na. 1 Na temui, Marigi naxa a mafindi,
a a ya ti Piyeri ra. Piyeri fan naxa ratu
Marigi xa masenyi ma, a to a fala a be,
«Beemanun konkore xa a rate to, i i yete
rasanma ne n ma dox> saxan.» 92 Piyeri
naxa mini, a wa a xXdoroxd¢ ra sunnunyi
kui.

Isa tife Yuwifi kiitisae ya ra

(Matiyu 26:57-68, Maraki
14:53-65, Yaya 18:12-24)

63 Xeme naxee nu Isa suxuxi, e naxa a
rasotd, e naxa a bonbo. ®4E naxa a ya
maxiri, e nu fa a fala, «Naminponmepa
raba! A fala ba, naxan i bonboxil!y ®5E
man naxa konbi mooli birin sa a fari.

66 Kuye to iba, Yuwifie xa forie, serexe-
dube kuntigie, nun seriye karamoxoe
naxa Sanederen malanyi raba Isa maki-
itife ra. E to fa Isa ra, 67 e naxa a maxorin,
«Xa i findixi Ala xa Mixi Sugandixi nan
na, a fala muxu be.» Isa naxa a masen e
be, «N na a fala wo be, wo mu lama a ra.
68 Xa n maxorinyi ti, wo mu n yaabima.
69Kono keli yi waxati ma, Adama xa Di
doxoma Ala Senbe Kanyi yirefanyi ma.»
70E birin naxa fa a maxorin, «Na kui, i
findixi Ala xa Di nan na?» A naxa e yaabi,
«Wo tan nan yati a falaxi na ki, a n findixi
Ala xa Di nan na.» 71 E fan naxa a fala,
«Won hayi mundun na seede gbete ma
sonon? Won bara a tan yete yati woyen
xui me.»

Yuwifie Isa xaninfe Pilati xon

(Matiyu 27:1-2,11-31, Maraki
15:1-5, Yaya 18:28-19:16)

Na temui pama birin naxa keli,
23 e Isa xanin mange Pilati xon. 2E
naxa so a kalamufe, e nu a fala, «Muxu
bara yi xeme li a na muxu xa pama ramu-
rutafe. A bara a fala e be a e naxa duuti
fi Roma mange xungbe ma. A man naxe,
a a tan yete findixi mange nan na, Ala xa
Mixi Sugandixi.»

3Pilati naxa Isa maxorin, «I tan nan
findixi Yuwifie xa mange ra?» Isa naxa
a yaabi, «I tan nan a falaxi.» 4 Pilati naxa
fa a fala serexedube kuntigie nun pama
be, «N mu fe kobi yo toxi yi xeme xa fe.»
5Kond pama man naxa a karaxan, e nu a
fala, «A bara mixie kui iso a xa xaranyi ra
Yudaya boxi birin ma, kelife Galile boxi
ma, han be.»

6Ppilati to Galile xili me, a naxa
maxorinyi ti xa Isa Galileka nan a ra.
7 A to a kolon a Isa nu na Galile mange
Herode xa yaamari nan bun ma, a naxa
a rasanba Herode ma, naxan fan nu na
Darisalamu taa kui na waxati.

Isa xaninfe Herode xon

8Herode naxa seewa Isa tofe ra,
barima kafi temui xonkuye a nu wama
a tofe. A to nu bara a xa fe me, a xoli
nu a ma Isa xa tonxuma makaabaxi nde
raba a ya xori. 9Na kui, Herode naxa
maxorinyi gbegbe ti Isa ma, kono Isa
mu yaabi keren fi. 10 Serexedube kuntigie
nun seriye karamoxoe nu tixi naa, e nu
Isa kalamu a paaxi ra. 11 Herode nun a xa
soorie fan naxa a konbi a mayaagixi ra, e
nu a mayele. E to guba tofanyi ragoro a
ma mayelese ra, Herode naxa a ragbilen
Pilati ma. 12Singe, Pilati nun Herode de
mu nu fan, kond na loxoe boorena naxa
lu e tagi.

Isa tife Pilati ya i
(Matiyu 27:11-31, Maraki 15:1-20)

13pilati naxa serexedube kuntigie,
mangee, nun nama malan, 14a a masen
e be, «<Wo bara fa yi xeme ra n xon a kala-
mufe ra a a na mixie bonpe ratefe. Muxu
bara de masara wo ya xori, kond n mu fe
kobi yo toxi a ra, wo a kalamuxi naxan
ma. !5Herode fan mu se toxi, barima a
bara a ragbilen won ma. A mato, yi xeme
mu fefe rabaxi a lanma a xa faxa naxan
ma. 16-17 Na kui, n yaamari fima ne a xa
bonbo, n fa a rabenin.»

18 Kono birin naxa sonxoe rate, e a fala,
«Yi xeme faxa! Barabasi rabenin muxu
be.» 12 Geresoe nde nan nu Barabasi ra
naxan nu bara sa geeli a to keli man-
gasanyi xili ma. Naxasi to bira taa kui,
a naxa faxe ti.

20 pilati to nu wama Isa rabepinfe, a
man naxa woyen pama be, 21 kond e nu
sonxofe nan tui, «A banban! A banban
wuri magalanbuxi mal» 22Pilati man
naxa woyen e be a sanmaya saxan nde,
«Munfe ma? A fe paaxi mundun nabaxi?
N mu sese rakorasixi a xa fe, a lanma a xa
faxa naxan ma. Na kui, n yaamari fima
ne a xa bonbo, n fa a rabenin.»

23 Kono pama nu sonxoe ratefe nan tui,
e Pilati karaxan, Isa xa banban wuri
magalanbuxi ma. Na kui, e xui naxa
n> mange ra. 24 Pilati naxa nate tongo,
e waxonfe xa raba. 2°A naxa Barabasi
rabenin, naxan nu na geeli kui gere sofe
nun faxe tife ma, a fa Isa sa pama sagoe.

Isa banbanfe wuri magalanbuxi ma

(Matiyu 27:32-56, Maraki
15:21-42, Yaya 19:16-30)

26E to nu Isa xaninfe, e naxa Simon
Sirenika li, a sofe taa kui keli daaxa. E
naxa a suxu, e wuri magalanbuxi sa a
fari, a tan xa a xanin Isa be a xanbi ra.

27 Nama gbegbe nu biraxi Isa foxo ra.
Gine ndee fan nu na e ya ma, naxee nu

wafe a gbegbe ra. 28 Isa naxa a ya rafindi

e ma, a a masen e be, «Darisalamu di

ginee, wo naxa wa n tan ma fe ra. Wo

wa wo yete nun wo xa die nan ma fe ra,

29 barima waxati fafe, mixie a falama ne,

«Seewe na dibaritaree be, naxee mu xine

fi diyore ma.»

30 (E man fama ne a falade geyae be, Wo
bira muxu mal

E a fala tentenyie be, <\Wo muxu makoto,
muxu xa ragata!»

31 (Xa yi fe maoli nan nabama wuri xinde

ra, wuri xare tan fa luma di?»

32E naxa suute firin fan xanin, e xa e
faxa e nun Isa. 33 E to yire nde li, dennaxe
xili xunkonkota yire, e naxa Isa banban
wuri magalanbuxi ma. E naxa na geeli-
mani firin fan mabanban, e keren ti Isa
yirefanyi ma, e boore ti Isa koola ma.

34Isa naxa a masen, «N Baba, dine yi
mixie ma, barima e mu a kolon e fefe
naxan nabafe.» E naxa kanda bun a xa
dugie xa fe ra, alako e xa a kolon kankan
naxan sotoma. 3° Nama naxa ti naa, e nu
e ya ti na fe birin na. Kuntigie fan nu na
Isa mayelefe, e nu a fala, «A bara mixi
gbetee rakisi. A xa a yete fan nakisi, xa a
findixi Ala xa Mixi Sugandixi nan nal»

36 Soorie fan naxa a mayele, e fa, e
weni muluxunxi ti a be, 37 e a fala, «Xa
i findixi Yuwifie xa mange nan na, i yete
rakisil» 38 Yi sebeli nan nu gbakuxi a xun
ma, «Yuwifie xa mange nan ya.»

39 Suute keren naxan nu banbanxi a fe
ma, a nu Isa makonbife, a nu a fala, «
mu findixi Ala xa Mixi Sugandixi xa ra?
I yete rakisi, i muxu fan nakisi!» 40 Kono
a boore suute naxa woyen a ma, a a
maxorin, «Won birin to gbaloe nan sotoxi
yi ki, i mu gaaxuma Ala ya ra? 4! A lanxi
tan won firin xa yi fe soto, barima a find-
ixi won ma kewali kobie sare nan na.
Kono yi tan mu fefe kobi rabaxi.» 42 A to
ge na falade a boore be, a naxa a fala
Isa be, «Isa, i xa ratu n ma i soma i xa
mangeya kui temui naxe.» 43Isa naxa a



Luki 23:44

yaabi, «N xa nondi fala i be, to yati, i
soma ne n foxo ra ariyanna.»

Isa xa faxe

(Matiyu 27:45-56, Maraki
15:33-41, Yaya 19:28-30)

44Yanyi tagi pondon to a li, dimi naxa
sin boxi birin ma, leeri saxan bun ma.
45Soge naxa ifoora. Dugi xungbe naxan
singanxi horomobanxi kui, a naxa ibad
firin na. 46 Na temui Isa man naxa a xui
rate senbe ra, a a fala, «N Baba, n bara
n nii sa i belexe.» A to na fala, a naxa
laaxira.

47 Soori keme xunmati naxan nu na
naa, a to a to naxan nabaxi, a naxa
Ala matoxd yi masenyi ra, «Nondi na a
ra yati, tinxintdoe nan nu yi xeme ral»
48 Nama naxan birin nu malanxi na faxe
matode, e fan to fe birin to naxee rabaxi,
e nu gbilenfe sunnunyi nan kui, e belexe
saxi e xunyi. 49Konb Isa kolonmae birin
nun gine naxee bira a foxo ra keli Galile,
e tan nu tixi, e na fe birin matoma, e
ndedi nu makuyaxi naa ra.

Isa xa maragate

(Matiyu 27:57-66, Maraki
15:42-47, Yaya 19:38-42)

50Xeme fanyi tinxintoe nde nu na,
naxan nu xili Yusufu. Yuwifie xa Kkiitisa
nde nan nu a ra, > kono a tan mu tin a
boore kiitisae xa nate kobi ra, e fe naxan
niya Isa ra. A nu kelixi Arimate ne, Yu-
daya boxi ma. A nu na Ala xa mangeya
niini mamefe. 52 A tan yi xeme naxa siga
Pilati yire, a sa Isa fure maxandi a ma.
53 Na temui, a to Isa fure ragoro wuri ma-
galanbuxi kon na, a naxa a kasange, a a
bele gaburi, naxan nu gexi geme kui, fure
yo mu nu ragata dennaxe. 54Yi fe birin
nabaxi malabu loxoe nan ya ra.

55Gine naxee nu bara bira Isa foxo ra
keli Galile, e naxa siga Yusufu xanbi ra, e
sa gaburi to, e man a to Isa fure ragata ki
naxe. 6 Na dangi xanbi, e naxa gbilen se

xiri poxunme nun labunde rafalade. Mal-
abu loxoe e naxa e malabu, alo a sebexi
Kitaabui kui ki naxe.

Isa xa marakeli faxe ma

(Matiyu 28:1-15, Maraki
16:1-8, Yaya 20:1-20)

Sande loxoe subaxe ma, ginee
24 naxa kurun siga ra gaburi yire,
e labunde ture xanin, e nu bara naxan
nafala. 2Kono e naxa a li, geme naxan nu
doxoxi gaburi de ma, a nu bara ba naa.
3E to so gaburi kui, e mu Marigi Isa fure
to. 4E kontofilixi to nu tixi, xeme firin
naxa mini e ma, e xa sosee mayilenma.
5Ginee naxa gaaxu, e e xun sin boxi. Na
xeme firin naxa a fala e be, «Munfe ra wo
mixi pine fenma faxamixie ya ma? ©Isa
mu na be, a bara keli faxe ma. Wo xa
wo ratu a naxan masenxi wo be Galile.
7 A a masen ne, a fo Adama xa Di xa sa
yunubitoee belexe, a banban wuri maga-
lanbuxi ma, a man fa keli faxe ma a xi
saxan nde ma.» 8 Na kui, e naxa ratu Isa
Xa woyenyie ma.
9E to gbilen kelife gaburi yire, e
naxa na fe birin masen Isa foxirabire
fu nu kerenyie be, a nun a foxirabire
boore birin be. 10 Mariyama Magidalaka,
Yohanna, Yaki nga Mariyama, a nun gine
gbetee naxee nu na e foxo ra, e tan nan
na fe birin fala Isa xa xeerae be. 11 Kono
nee mu la e ra, barima na masenyi naxa
lu e be alo daxu woyenyi. 12Kono Piyeri
tan naxa keli, a a gi han gaburi yire. A
naxa a felen na kui matofe ra, kono a mu
sese to fo kasange, a saxi a kui igeli. A
naxa gbilen a xonyi, a kaabaxi na fe ma
naxan bara raba.

Isa nun a foxirabire firinyi ndee
(Maraki 16:12-14)
13 Na Ioxoe kerenyi, Isa foxirabire mixi
firin ndee nu na kira ra sigafe Emayusi,

taa lanma naxan makuya Darisalamu ra
kilometiri fu nun keren pondon. 14E nu

na woyenfe e bore be yi fe birin ma
naxee nu bara raba. !>E nu woyenfe te-
mui naxe, Isa naxa a maso e ra, e birin
naxa siga kira keren xon, 16kono e mu a
kolon a Isa nan a ra.

171sa naxa e maxorin, «Wo nu na
munse falafe kira xon?» Na maxorinyi
ma, e naxa ti kira ra, e sunnunxi.
18 Kelopa naxa a yaabi, «I keren nan mu
a kolonxi fe naxan dangixi yi waxati
Darisalamu?» !°Isa naxa a maxorin,
«Munse niyaxi?» E naxa dentege sa a be
fe naxan Isa Nasaretika lixi. E naxa a fala
a be, «(Naminponme xungbe nan nu a ra a
kewali ki ma nun a xa masenyi ki ma Ala
nun pama be. 20 Serexedube kuntigie nun
muxu xa mangee bara a sa mixie belexe,
e xa a makiiti faxe kiiti ra, e a banban
wuri magalanbuxi ma. 2! Kono muxu tan
nan nu laxi a ra, a a tan nan nu fama
Isirayila xoreyade. Sa na birin xun ma,
a xa faxe xi saxan nde nan to, 22kond
gine ndee na muxu ya ma, e bara muxu
rakaaba e xa dentege ra. E to kurun siga
ra gaburi yire, 23e mu a fure li naa. E
naxa fa a fala muxu be, a maleke ndee
nan mini e ma, e a fala e be a Isa pine
na a ra. 24Mixi gbetee muxu ya ma, e
fan naxa siga gaburi yire, e a birin li ald
ginee a masenxi ki naxe, kono e mu a tan
Isa to.»

25Na kui, Isa naxa a masen e be, «Ee,
wo xaxili xoroxd! Namiponmee naxan
birin masenxi, wo bope mu lama a ra
mafuren! 26 Wo mu a kolon a fo Ala xa
Mixi Sugandixi xa na toore sotd, a faso a
xa nore kui?» 27 A naxa fa a f>lo Annabi
Munsa ma, dox> naminponme birin na, a
Kitaabuie yire birin fasari e be, a tan yete
xa fe masenxi dennaxe.

28E to makore na taa lanma ra e
nu sigafe dennaxe, Isa naxa lu alo a
nu wama dangife ne, 22kono e naxa a
mayandi, e a fala a be, «Lu muxu xonyi
ne. Nunmare na a ra yi ki, koe pan bara
so.» Na kui, a naxa so e xonyi a xa lu

115

Luki 24:44

naa. 30E birin to dox» e degede, Isa naxa
taami tongo, a tantui rasiga Ala ma, a a
igira, a a itaxun e ma. 3! A naxa makenen
e xaxili be keren na, e a kolon a Isa na a
ra, kond a man naxa Ibe e ma yen! 32E
naxa a fala e bore be, «A to nu Kitaabui
kui fasarima won be kira xon, a mu nu
luxi xe alo a te nan xuruxi won bone kui?»

33E naxa keli keren na, e gbilen
Darisalamu. E naxa sa Isa foxirabire fu
nun kerenyie li, a nun naxee nu na e
foxo ra, e birin malanxi yire keren. 34 Nee
naxa a fala e be, «Marigi bara keli faxe
ma yati! A bara mini Simon ma!» 3°E fan
naxa dentege sa nee be fe birin ma naxee
dangixi kira xon, a nun Isa makenen e be
ki naxe a to taami igira.

Isa nun a foxirabire fu nun kerenyi

(Matiyu 28:16-20, Maraki 16:14-18,
Yaya 20:19-23, Taruxui 1:6-8)

36F to nu woyenfe na fe birin ma, Isa
yete naxa mini e ma, a tixi e tagi. A
naxa e xeebu, «Ala xa wo bope sa.» 37E
bone naxa mini, e gaaxu, barima e nu
a manoxunxi tubari nan na. 38 Kono Isa
naxa a masen e be, «Munfe ra wo kon-
tofilixi, wo bone man siikexi? 3°Wo n
belexee nun n sanyie mato, wo xa a kolon
n tan nan yati a ra. Wo xa n masuxu, wo
xa n mato, barima sube nun xori mu na
tubari be, alo wo naxan toma n ma yi ki.»
40 A to na fala e be, a naxa a belexee nun
a sanyie masen e be, 41 kono na fe seewe
nun kaabe nu gbo e be. E to mu nu gexi
lade a ra, Isa naxa e maxorin, «kDonse na
wo yi ra be?» 42E to yexe ganxi nde so a
yi, ¥3a naxa a tongo, a a don e ya xori.

Isa tefe koore
(Matiyu 28:16-20, Maraki 16:15-20)

44Na temui, a naxa a masen e be,
«N nu na wo tagi temui naxe, n yi fe
birin masen ne wo be. N a masen ne
wo be, fa fala naxan birin sebexi n tan
ma fe ra Annabi Munsa xa seriye kui,

a nun naminonmee xa Kitaabuie kui, a
nun Yabura Dawuda kui, fo na birin xa
kamali ne.» 5 Na temui, a naxa e xaxili
rabi alako e xa Kitaabuie fahaamu. 46 A
naxa a masen e be, «A sebexi ne, a fo Ala
xa Mixi Sugandixi xa toord, fo a man xa
keli faxe ma a xi saxan nde. 47 A tan xili
ra, fo si birin xa kawandi ne tuubi fe nun
yunubi xafarife ra, folofe Darisalamu ma.
48 Wo tan bara findi yi fee seedee ra. ¥°N
Baba naxan laayidixi, n na rasanbama

ne wo ma. Wo tan xa lu be taa kui, han
senbe xa keli koore gorofe wo ma.»

50Na xanbi, Isa naxa e xanin han
Betani biri ra. A naxa a belexe ite, a
duba e be. 1A nu dubama e be te-
mui naxe, a naxa keli e xun, a rate
koore. 52E to ge a suyidide, e naxa
gbilen Darisalamu seewe xungbe kui.
53E nu na horomobanxi kui temui birin
Ala tantude.

Inyila Isa Annabi
Yaya naxan sebexi

Masenyi nde yi Kitaabui xa fe ra

Kitaabui naxan xili «Inyila Isa,» a doxa
naani na a ra. Naminponme naani nan
Inyila Isa xa taruxui sebe Ala Xaxili
Seniyenxi saabui ra. E xili ne Matiyu,
Maraki, Luki, nun Yaya.

Annabi Matiyu, Annabi Maraki, nun
Annabi Luki, e Inyila Isa naxan sebe, e
maniya e boore ra. Na saxanyi findixi
taruxui nan na, naxan Isa bari ki, a pere
ki, nun a faxa ki masenma won be. Inyila
Isa Annabi Yaya naxan sebe, na fan Isa
xa taruxui masenma, kono kawandi nan
gbo a kui. A Isa nan xa fe tagi rabama,
alako mixie xa a kolon a Isa findixi Ala
xa Mixi Sugandixi yati yati nan na.

Annabi Yaya a masenma dunina birin
be a a lanma won xa la Isa ra, won
xa danxaniya a ma. Na findima kisi
nan na ibunadama be, kisi naxan mu
kanama abadan. Annabi Yaya mixi ral-
imaniyama yi Kitaabui kui alako e naxa
siike Ala xa laayidi xa fe ma. Isa findixi
serexe xungbe nan na naxan dunipa xun-
sarama. Won xa na kolon, won xa la ara.

Inyila Isa Annabi Yaya naxan sebexi, a
wama Isa tide nan masenfe won be. A tali
woyenyi gbegbe rawalima na falafe ra.
A a falama a Isa findixi «ibunadama xa
naiyalanyi ra.» A a masenma a Isa luxi ne
alo «xurusee demadonyi» danxaniyatoee
be. A Isa misaalima «naade» nun «kira»
ra. Isa luxi alo «ye» nun «baloe» mixie
be. Isa munafanyi gbo adama be.

Ala xa won mali na kolonfe ra alako
Isa xa fe xa lu won bone kui. Amina.

Inyila Isa
Annabi Yaya naxan sebexi

Yaya 1:14

Sora

Ala Xui findife ibunadama ra

A oo fole, Ala Xui nu na,
Ala Xui nu na e nun Ala,

Ala Xui nu findixi Ala yete kan nan na.

2Kabi a fole, Ala nun a Xui nan nu a ra.

3 Ala se birin daaxi a tan nan saabui ra,

sese mu na naxan mu daaxi a tan saabui
ra.

4 Marakisi sotoma a tan nan na,

kisi naxan findixi naiyalanyi ra
adamadie be.

5Na naiyalanyi yanbama dimi kui,

dimi fan mu tin a ra.

6 Ala naxa xeme nde xee, naxan nu xili
Yaya.

7Seede nan nu a ra, naxan fa
seedenoxoya bade na naiyalanyi xa
fe ra,

alako birin xa danxaniya a saabui ra.

8 A tan xa mu findixi na naiyalanyi ra,

kono a tan fa ne a xa seede ba na
naiyalanyi xa fe ra.

9 Naxan findixi naiyalanyi ra, naiyalanyi
yati na a ra,

naxan fama dunipa ma, a xa adamadie
birin iyalan.

10 Ala Xui naxa sabati dunipa ma.

Dunipa daa a tan nan saabui ra,

kons dunipa tondi ne a kolonde.

11 A fa ne a xonyi,

kono a xa mixie mu a rasene.

12K5no naxan tan birin a rasene, e danx-
aniya a ma,

a naxa noe fi nee tan ma, e xa findi Ala
xa die ra.

13Na mu keli e bonsoe xa ma,

xa na mu fate bende waxonyi ma,

xa na mu mixi nde waxonyi ma.

Ala yete nan a niya e xa bari a neene ra,
e findi a xa die ra.

14 Ala Xui naxa findi ibunadama ra,

a sabati muxu ya ma.

Muxu bara a xa nore to,

a Baba nore naxan fixi a xa Di kerenyi
ma,

hinnenteya nun nondi kamalixi naxan yi.

15Yaya naxa a xui ite, a seedenaxoya ba
a xa fe ma,

«N yi nan ma fe masen wo be, n to a fala,

Naxan fama n xanbi ra, a tide gbo n be,

barima beenun n tan xa daa, a tan nu
na.»

16 Won birin bara hinne soto a saabui ra.

A xa hinne bara gbo ye won yi ra.

17 Ala seriye Kitaabui fi won ma Annabi
Munsa nan saabui ra.

A xa hinne nun nondi tan faxi won ma

a xa Mixi Sugandixi Isa nan saabui ra.

18 Adama yo mu na naxan bara Ala to,

kono Ala xa Di kerenyi, naxan na a Baba
Ala fe ma,

a tan bara a masen.

Annabi Yaya xa seedepoxoya

(Matiyu 3:1-12, Maraki
1:1-8, Luki 3:1-18)

9Yaya xa seedepoxoya nan ya.
Darisalamu Yuwifi kuntigie naxa
serexedubee nun Lewi di ndee xee Yaya
Xon ma, e xa a maxorin, «Nde i tan
na?» 29Yaya mu tondi e yaabide, a
naxa a masen e be a fiixe ra, «Ala xa
Mixi Sugandixi mu n tan xa ra.» 21E
man naxa a maxorin, «I fa findixi nde
ra? Annabi Eliya nan na i ra?» Yaya
naxa e yaabi, «Ade, Eliya mu n na.» E
naxa a maxorin, «Naminonme nan i ra
muxu naxan mamefe a xa fa?» Yaya
naxa e yaabi, «Ade.» 22Na kui, e naxa
gbilen a maxorin na, «Nde i ra? Ii yete
manoxunxi nde ra? A yaba muxu be,
muxu xa sa dentege sa muxu xeemae
be.»

23Yaya naxa a masen e be alo a sebexi
Annabi Esayi xa Kitaabui kui ki naxe, «N
tan findixi mixi nan na naxan a xui itema
gbengberenyi ma, (Wo kira matinxin Ma-
rigi behy

118

Yaya 1:38

24 Fariseni nde naxee nu bara xee Yaya
xon, 25 e naxa a maxorin, «Xa i mu find-
ixi Ala xa Mixi Sugandixi ra, i mu find-
ixi Eliya ra, i mu findixi namiponme ra
muxu naxan mamefe, i fa mixie xunxama
ye xoora munfe ra?» 26Yaya naxa e
yaabi, «N tan mixie xunxama ye nan
x20ra, kond mixi keren na wo ya ma, wo
mu naxan kolon. 27 Na nan fama n xanbi
ra. Na binye mu na n tan yi ra, n pan
xa a xa sankiri luuti yati fulun.» 26Na
fe birin dangi Betani ne, Yuruden xure
naakiri ma, Yaya nu mixie xunxama ye
xdora dennaxe.

Isa nan na Ala xa serexe ra

(Matiyu 3:13-17, Maraki
1:9-11, Luki 3:21-22)

29Na kuye iba, Yaya naxa Isato faraa
yire, a naxa a masen, «Ala xa serexe nan
yi ki, dunipa xa yunubi xafarima naxan
na. 39N nu yi nan ma fe masenfe wo be
n to a fala, n naxe, (Xeme naxan fama n
xanbi ra, a tide gbo n be, barima bee-
nun n tan xa daa, a tan nu na.» 3! N tan
yati mu nu na kanyi kolon, kond n fa
mixie xunxade ye xdora ne alako a tan
xa makenen Isirayilakae be.»

32Yaya naxa seedepoxoya ba, a a
masen, «N bara Ala Xaxili Seniyenxi to
goro ra kelife koore ma alo ganbe, a
dox> a ma. 33N tan yati mu nu a kolon,
kono Ala naxan n xee mixie xunxade ye
xdora, a nu bara a masen n be, < n Xax-
ili Seniyenxi toma goro ra naxan ma, a
lu a ma, na kanyi nan n Xaxili Seniyenxi
ragoroma mixie ma. 34N tan bara a to.
N bara findi seede ra a Ala xa Di nan a
ra.»

Isa foxirabire singee

35Na kuye iba, Yaya man nu na naa,
a nun a foxirabire mixi firin. 3¢ Yaya to
Isa to dangi ra, a naxa a masen, «Ala xa
serexe nan yi kil» 37 A foxirabire firinyie
to a xui me, e naxa bira Isa foxo ra. 38Isa

to a kobe rato, a naxa e to a fHxo ra,
a naxa e maxorin, «Wo munse fenfe?»
E fan naxa a yaabi, «Rabuni, i yigiyaxi
minden?» E to a xili «Rabuniy», na nan
falaxi e xa xui «Karamoxo». 39 A naxa a
fala e be, «Won xee, wo xa sa na kolon.»
Nunmare temui nan nu a ra. E naxa siga
na yire kolonde, e fa lu Isa fe ma.

40Simon Piyeri xunya Andire nu na
na mixi firinyie ya ma, naxee Yaya xa
masenyi me, e fa bira Isa foxo ra. 41 A
naxa siga a taara yire keren na, a a fala
a be, «Muxu bara Al Masiihu to!» Na nan
falaxi e xa xui, «Ala xa Mixi Sugandixi».
42 Andire naxa Piyeri xanin Isa yire. Isa
to a to, a naxa a fala a be, «Yunusa xa
di Simon nan i ra, kono i xili fama falade
Kefasi, na nan na ki Piyeri,» naxan wama
a falafe «fanyej.»

43Na kuye iba, Isa naxa nate tongo a
xa siga Galile. A to Filipu to, a naxa a fala
a be, «Bira n fHxo ra.» **Filipu, Andire,
nun Piyeri birin findi Betesayidakae nan
na. 4 Filipu naxa siga Natanayeli yire,
a a fala a be, «Mixi naxan ma fe falaxi
Munsa nun namiponmee xa Kitaabuie
kui, muxu bara a to. Isa Nasaretika nan
a ra, Yusufu xa di!» 46 Natanayeli naxa
a maxorin, «Fe fanyi nde noma minide
Nasareti?» Filipu naxa a yaabi, «Fa, i yete
yati xa a to.» 47 Isa to Natanayeli to fa ra,
a naxa a fala a xa fe ra, «Isirayilaka yati
nan yi ki, maifuya yo mu na naxan bone
ma!» 48 Natanayeli naxa a maxorin, «I n
kolonxi di?» Isa naxa a yaabi, «Beenun
Filipu xa i xili, i to nu xore bili bun ma,
n tan i to ne.» *°Natanayeli naxa a fala
a be, «Karamoxo, i tan findixi Ala xa Di
yati nan na! Isirayila Mange nan i ral»
50Tsa naxa a fala a be, «N to a falaxi, an
i to ne xore bili bun ma, i laxi n na na fe
nan ma? I fe gbetee toma ne naxee dangi
na ra.» °1 A man naxa a masen a be, <N
xa a fala wo be a nondi ki ma, wo fama
ne koore tode, a rabixi, Ala xa malekee
nu te e nu goro Adama xa Di ma.»

Futixiri xulunyi

Na xi saxan nde ma, futixiri xu-

lunyi nde naxa raba Kaana, naxan na
Galile boxi ma. Isa nga nu na na xulun
mixie ya ma. 2Isa fan nu xilixi naa, a nun
a foxirabiree. 3 Weni to pon, Isa nga naxa
a fala a be, «Weni bara ypon yi mixie yi
ra.» 4Isa naxa a maxorin, «N nga, i wama
munse xon ma n na? N ma waxati mu nu
a li sinden.» ®A nga naxa a fala banxi
konyie be, «A na naxan yo fala wo be,
wo a raba.»

6 Fene senni geme daaxi nu na menni,
naxee rafema ye ra Yuwifie e yete
raseniyenma naxan na. Litiri tongo solo-
masaxan han litiri keme moxonen nu
noma sade fene keren kui. 7Isa naxa a
fala konyie be, «<Wo yi fenee rafe ye ra.»
E naxa e birin nafe tapu. 8 A man naxa
a fala e be, «Yakosi, wo a nde ba, wo a
xanin xulun xunyi xon ma.» E naxa na
fan naba. Xulun xunyi to na ye min
Isa nu bara naxan mafindi weni ra, a
mu nu a kelide kolon, kons konyi naxee
ye baxi, nee tan a kolon. A to a min,
a naxa ginefenyi xili, 19a a fala a be,
«Xulun kanyi birin weni fanyi nan singe
raminima, mixie na siisi, e fa weni gbete
ramini. Kono i tan bara weni fanyi ragata
han yi temui!»

11 Na naxa findi Isa xa tonxuma singe
ra. A a raba Kaana ne, Galile boxi ma.
Na fe kui, a a xa nore nan makenen, a
foxirabiree naxa la a ra.

12Na xanbi, a naxa sa goro Kapere-
namu, a nun a nga, a xunyae, nun a
foxirabiree. E naxa sa xi ndee radangi
naa.

Isa yulee kerife horomobanxi kui
(Matiyu 21:12-13, Maraki
11:15-17, Luki 19:45-46)

13yuwifie xa Sayamaleke Dangi Sali
to makore, Isa naxa te Darisalamu. 14 A
naxa sa li, ninge, yexee, nun ganbe matie

nu na horomobanxi yire, kobiri masaree
fan nu doxoxi naa. 15Isa naxa luuti ndee
yailan luxusinyi ra, a yulee birin keri
horomobanxi kui, a nun e xa ningee nun
yexeee. A naxa kobiri masaree xa kobiri
rayensen boxi, a e xa teebilie rabira. 16 A
naxa a fala ganbe matie fan be, <Wo yee
tongo be! Wo ba n Baba xa banxi findife
makiti ral» 17 A foxirabiree naxa ratu na
Kitaabui sebeli ma naxan a falama, «Xa-
nunteya bara gbo ye n bone kui i xa banxi
xa fe ra.»

18Na kui, Yuwifi kuntigie naxa a
maxorin, «I tonxuma makaabaxi mundun
nabama naxan a masenma muxu be
a a lan i xa yi mooli raba?» 19Isa
naxa e yaabi, «Wo yi horomobanxi ra-
bira. Xi saxan bun ma n tan a rake-
lima.» 20 Yuwifi kuntigie naxa a fala, «Yi
horomobanxi naxan tixi ne tongo naani
nun senni bun ma, i tan na rakelima
ne xi saxan bun ma?» 21Kon> Isa to
horomobanxi xa fe fala, taali woyenyi
nan nu a ra. A nu a fate nan ma fe falafe.
22 A to keli faxe ma, a foxirabiree naxa
ratu a xa woyenyi ma. Na kui, e naxa la
Kitaabui xui ra, e naxa la Isa xui ra.

23Tsa to nu na Darisalamu, Saya-
maleke Dangi Sali waxati, mixi gbegbe
naxa danxaniya a ma e to tonxuma
makaabaxie to, a nu naxee rabama.
24Kono Isa mu nu lama e ra, barima a nu
adamadi birin kolon. 25 A hayi yo mu nu
a ma, mixi yo xa ibunadama xa fe fala a
be, barima a tan nu adamadi bone kolon.

Isa nun Nikodemu xa sumunyi

Yuwifi kuntigi nde nu na Farisenie
3 ya ma, naxan xili Nikodemu. 2A
naxa siga Isa xon ma koe ra, a a fala a
be, «Karamoxo, muxu a kolon karamoxo
nan i ra Ala naxan xeexi. [ tonxuma
makaabaxi naxee rabafe, mixi yo mu
noma e rabade xa a kanyi nun Ala xa mu
aray

3Isa naxa a masen a be, «N xa nondi
yati fala i be, xa mixi mu bari a neene ra,
a mu noma sode Ala xa mangeya niini
bun ma.» *Nikodemu naxa a maxorin,
«Mixi moxi noma gbilende a nga teege, a
man gbilen bari ra?» °Isa naxa a yaabi,
«A nondi i ma n xa a fala i be, xa mixi
mu bari a neene ra, ye nun Ala Xaxili
Seniyenxi saabui ra, a mu noma sode Ala
xa mangeya niini bun ma.»

6«Fate bende nan mixi fate bende
barima. Kono mixi xaxili tan barima Ala
Xaxili Seniyenxi nan saabui ra. ’N to a
falaxi i be a fo wo xa bari a neene ra, na
naxa i terenna. 8 Foye minima a na wa
minife dede biri ra. I a xui nan mema,
kond i mu a kelide kolon, i mu a sigade
fan kolon. Mixi na bari a neene ra Ala
Xaxili Seniyenxi saabui ra, a luma na ki
ne.»

9Nikodemu naxa a maxorin, «Na
rabama di?» 19Isa naxa a yaabi, « tan
naxan findixi Isirayila karamoxo xungbe
ra, i mu na kolon? 11 N xa nondi yati fala
i be, muxu fee nan falama muxu naxee
kolon. Muxu man fee nan seede bama
muxu naxee toxi, kono wo bara tondi
muxu xa seedenoxoya ra. 12Xa wo mu
la n xui ra, n to yi dunipa fee falafe wo
be, xa n sa ariyanna fee nan fala wo be,
wo lama a ra di? 13Mixi yo mu nu te
ariyanna, fo Adama xa Di naxan kelixi
ariyanna.»

14«Annabi Munsa to nu na gbeng-
berenyi ma, a naxa boximase misaali nde
yailan wure gbeeli ra, a a ite wuri kuye
ma. Adama xa Di fan lanma a xa ite wuri
kon na na ki ne, 15 alako naxan yo danx-
aniya a ma, na kanyi xa kisi soto naxan
mu nonma abadan. 16 Ala dunipa xanu
ne han a naxa a xa Di kerenyi fi, alako
mixi yo naxan na danxaniya a ma, a naxa
loe, a xa kisi ne abadan. 17 Ala mu a xa
Di xee dunipa xa ratonde, a a xee ne a
xa fa dunina rakisi. 18 Naxan yo na danx-
aniya a ma, kiiti mu kanama na kanyi ra,

kond naxan yo mu danxaniya a ma, kiiti
nan bara ge kanade na kanyi ra, barima
a mu danxaniyaxi Ala xa Di kerenyi ma.
19Kiiti nan ya: Ala xa naiyalanyi bara
fa dunina, kons dimi rafan adamadie ma
dangi na naiyalanyi ra, barima e kewali
mu fan. 20 Naiyalanyi mu rafan fe kobi
raba yo ma. E mu minima naiyalanyi
ma, e xa wali kobie naxa fa sa kene ma.
21Kono naxan yo perema Ala xa nondi
ma, a tan minima naiyalanyi ma, alako
Ala waxonfe e naxan nabafe, na xa sa
kene ma.»

Annabi Yaya seede bafe Isa xa fe ra

22Na xanbi, Isa nun a foxirabiree naxa
keli Darisalamu e so Yudaya boxi ma.
Isa naxa waxati nde raba menni a nun
a foxirabiree, e nu mixie xunxama ye
x2ora. 23 Yaya fan nu mixie xunxama ye
xoora Enon ne, Salimon fe ma, barima
ye gbegbe nu na naa. Mixie nu sigama
a xon, a tan nu e xunxa ye xoora. 24A a
lixi na temui, a mu nu saxi geeli sinden.

251ox> nde, woyenyi naxa mini
Yaya foxirabiree nun Yuwifi nde tagi
maraseniyenyi xa fe ra. 20E naxa siga
Yaya yire, e a fala a be, «Karamoxo,
WO nun xXeme naxan nu a ra Yuruden
naakiri ma, i bara naxan ma fe seede
ba, a na mixie xunxafe ye xoora. Birin
na sigafe a yire.» 27 Yaya naxa e yaabi,
«Mixi mu fefe sotoma, fo Ala na naxan
fi a ma. 22Wo tan yati bara findi n ma
seedee ra, a n a masen ne, (N tan xa
mu findixi Ala xa Mixi Sugandixi ra. N
xeexi a ya ra nes 29Xeme naxan gine
fenxi, a tan nan findima gine kanyi ra.
A defanboore tan luma a fe ma ne, a a
tuli mati a ra pelexinyi kui. N tan luma
na ki ne Isa be. N ma seewe bara kamali.
30Fo Isa xa fe xa ite ne, n gbe xa igoro.»

3l «Naxan kelixi koore, a tan dangi
birin na. Naxan kelixi dunipa ma,
duninpa mixi nan a ra naxan wayenma
a dunipa ki ma, kono naxan tan kelixi

ariyanna, a tan dangi birin na. 32A tan
fe nan seede bama, a bara naxan to, a
man bara naxan me, kond mixi yo mu
lama a xa seedenoxoya ra. 33 Mixi naxan
lama na seedepoxoya ra, a bara a kolon
a Ala nondi nan falama. 34 Ala xa Xeera
Ala xa masenyi nan tima, barima a ka-
malixi Ala Xaxili Seniyenxi ra. 3>Baba
Ala a xa Di xanuxi ne, a fe birin sa a
belexe. 36 Naxan na danxaniya Ala xa Di
ma, a bara abadan kisi soto. Kond naxan
na Ala xa Di xui matandi, na kanyi tan
mu kisima. Ala xa xone nan birama a foxo
ra.»

Samari gine nde nun Samarikae
danxaniyafe Isa ma

Isa naxa a kolon a Farisenie bara a
me, a foxirabiree na wuyafe, a man
na mixie xunxafe ye xoora dangi Yaya
ra. 2Kono a fa li Isa yete xa mu nu mixie
xunxama ye x20ra, a foxirabiree nan nu a
rabama. 3Isa to rakolon na fe ma, a naxa
keli Yudaya, a gbilen Galile boxi ma.
4Na biyaasi kui, a nu lan a xa Samari
boxi igiri sigafe ra Galile. ®>A naxa
Samari taa nde li naxan xili Sukaru, den-
naxe makore xe ra, Yuwifie benba Yax-
uba naxan fi a xa di Yusufu ma. ® Yaxuba
xa kolonyi na menni ne. Isa to nu bara
tagan a xa biyaasi kui, a naxa a magoro
na kolon de ra. Yanyi tagi nan nu a ra.
7Samari gine nde to fa ye bade, Isa
naxa a fala a be, «N ki ye, n xa a min.»
8A a lixi Isa foxirabiree nu bara siga
donse sarade taa kui. 2 Gine naxa a fala
Isa be, «I tan Yuwifi, n tan Samari gine.
I n maxorinma ye min daaxi ma munfe
ra?» Gine na fala ne barima Yuwifie nun
Samarikae mu sese masarama e bore
tagi. 19Isa naxa a fala, «Xa i sa a kolon
nu, Ala wama i kife naxan na, i tan nan
a makulama kisi ye ra nu, a fa na fi i ma.
Xa i sa a kolon nu mixi naxan a falafe i
be yi ki, i ki ye ra,» i tan fan a makulama
ne ye ra nu naxan i rakisima.» 11 Gine

naxa a maxorin, «N ba, ye base yo mu
iyi ra, yi kolonyi fan tilin. I fa na kisi ye
sotoma minden? 12Ka i tan dangi muxu
benba Yaxuba ra? A tan nan yi kolonyi
fi muxu ma. A tan yete bara a ye min,
a nun a xa die, a nun a xa goore.» 13Isa
naxa a yaabi, «Naxan yo yi kolon ye min,
ye x2li man gbilenma a suxu ra. 14 Kono
naxan ye minma n naxan fima a ma, ye
x2li mu a suxuma sonon. Na ye findima
dulonyi nan na a bope ma, a gho a i, a
findi abadan kisi ra.» 15> Gine naxa a fala
a be, «N ba, na ye fi n ma, alako ye xoli
naxa n suxu, n naxa fa ye bade sonon.»

16]sa naxa a fala a be, «Siga i sa i xa
mori xili, wo fa be.» 17 Gine naxa a yaabi,
«N mu doxoxi xeme xon.» Isa naxa a fala,
«I nondi nan falaxi, a i mu doxoxi xeme
xon. 181 bara doxo xeme suuli birin xon
ma, i man nun xeme naxan a ra yi te-
mui, futi mu wo tagi. Na tan, i nondi nan
falaxi.»

19 Gine naxa a fala Isa be, «<Awa, n bara
a kolon fa, a namiponme nan na i ra.
20 Muxu benbae Ala batu yi geya nan
fari, kono wo tan Yuwifie a falama a fo
Ala xa batu Darisalamu ne.» 2! Isa naxa
a fala a be, «N ma di, i xa la n na, waxati
na fafe Baba Ala mu batuma yi geya ma,
a mu batuma Darisalamu fan. 22 Wo tan
Samarikae, wo salima, kon> wo mu Ala
kolon. Muxu tan Yuwifie, muxu salima,
muxu man Ala kolon, barima Ala xa kisi
fatanma Yuwifie nan na. 23 Kono waxati
na fafe, a pan bara a li, Baba Ala batu-
lae a batuma a nondi ki ma e xaxili fiixe
nan na. Baba Ala wama na batula moolie
nan xon ma. 24 Ala findixi Xaxili nan na.
A batulae lan ne e xa a batu e xaxili fiixe
nan na a nondi ki ma.»

25 Gine naxa a fala a be, «N a kolon a
Al Masiihu fafe, Ala xa Mixi Sugandixi. A
tan na fa, a fe birin tagi rabama ne won
be.» 26Isa naxa a fala a be, «N tan nan
na ra, n tan Ala xa Mixi Sugandixi nan
woyenfe i be yi ki.»

27 Isa foxirabiree to Isa li, a na woyenfe
na gine ra, e de naxa ixara, kond e mu a
maxorin, «l wama munse Xon» Xa na mu
a ra «Wo na munse falafe?»

28 Gine naxa a xa fepe lu naa, a siga
taa kui, a sa a fala mixie be, 29 «Wo fa.
Wo xa xeme nde mato naxan bara n ma
kewali birin fala n be, a mu n kolon. Ala
xa Mixi Sugandixi na a ra ba, ka?» 3°Na
kui, taakae naxa mini sigafe ra Isa yire.

31Na waxati bun ma, Isa foxirabiree
nu woyenfe a be, e a fala, «Karamoxo,
i dege.» 32Kono Isa naxa a masen e
be, «Baloe na n tan yi ra, wo tan mu
naxan kolon.» 33A foxirabiree naxa e
bore maxorin, «Pe, mixi nde nan faxi
donse ra a xon ma ba?» 34Isa naxa a
masen e be, «N tan ma baloe findixi n
Xeema waxonfe rabafe nan na, n xa a xa
wali rakamali a bara naxan so n yi. 3> Wo
tan mu a falama xe, Kike naani nan luxi
beenun xe xabe xa a 1b? N xa a fala wo
be, wo wo ya rasiga, wo xee mato, e rag-
beelixi ki naxe. Xe xaba temui bara a li.
36 Xe xabe nan bara a xa wali sare sotd
folo. A xa wali a niyama ne mixi xa kisi
sotd> abadan. Na kui, naxan xe bima nun
naxan xe xabama, e birin luma seswe
keren ne. 37 Yi masenyi findixi nondi nan
na, Mixi nde xe garansanma, gbete a
xabama.> 38 N tan wo xeexi xe xabade ne,
wo mu naxan nawalixi. Mixi gbetee nan
walixi, kond wo tan nan e xa wali raponyi
toma.»

39 Samarika naxee nu sabatixi na taa
kui, e gbegbe naxa danxaniya Isa ma
na gine xa seedenoxoya xa fe ra, a to a
fala, «<N bara kewali naxan birin naba,
a bara a birin tagi raba n be.» 40Na
kui, Samarikae to fa Isa yire, e naxa a
mayandi a xa lu e xonyi. Isa naxa xi
firin naba naa. 4! Mixi gbegbe man naxa
danxaniya a xa masenyi saabui ra. 42E
naxa a fala na gine be, «Singe muxu nu
danxaniyaxi i tan nan xa woyenyi xa fe
ra, kono yakosi muxu tan yete bara a xui

me. Muxu bara a kolon fa, a yi findixi
dunina rakisima nan yati ra.»

Isa xeme nde xa di rayalanfe

43Na xi firin dangi xanbi, Isa naxa
keli naa, a siga Galile, 44barima a tan
yati a a masen ne a naminonme sese yo
mu binyama a xonyi. 4°A to so Galile,
naakae naxa a rasene a fanyi ra, barima
e fan nu bara Sayamaleke Dangi Sali
raba Darisalamu, e a xa kaabanakoe to,
a naxee raba naa.

46Na kui, Isa man naxa so Kaana,
Galile boxi ma, a ye mafindi weni ra den-
naxe. Mange xa walike xungbe nde nu na
naa, naxan xa di nu furaxi Kaperenamu.
47 A to a me a Isa bara fa Galile kelife
Yudaya, a naxa siga a yire, a a maxandi
a xa fa a xa di xeme rayalan naxan nu
saxi saya fure ma. 48Isa naxa a fala a
be, «Wo tan mu danxaniyama feo, fo wo
tonxumae nun kaabanakoe to!» 49 Mange
xa walike naxa a mayandi, «Marigi, talu
n xonyi beenun n ma di xa faxa!» “0Isa
naxa a yaabi, «Siga, i xa di bara kisi.» Na
walike naxa la Isa xa masenyi ra, a naxa
siga. 5! A nu na gbilenfe temui naxe, a xa
konyie naxa a ralan, e a fala a be, «I xa
di bara kisi!» 52 A fan naxa e maxorin, «A
fisa mun temui?» E naxa a yaabi, «A fate
xinbelixi xoro yanyi tagi nondon.» >3 Na
di baba naxa a kolon a xa di yalan folo
kabi Isa a fala a be temui naxe, «I xa di
bara kisi.» Na nan a ra, na xeme nun a xa
denbaya birin naxa danxaniya Isa ma.

54Na naxa findi Isa xa tonxuma
makaabaxi firin nde ra. A a raba Galile
ne, a to gbilen kelife Yudaya.

Isa namate rayalanfe

Na dangi xanbi, Yuwifie xa sali nde
to a li, Isa naxa te Darisalamu. 2Ye
yire nde nu na Darisalamu, naxan xili
Beteseda Eburu xui. A nu na taa naade
xungbe nan fe ma, naxan xili Xurusee
Naade. Leele suuli nan nu na na ye yire.

3-4 Furema wuyaxi nu saxi na leelee bun
ma, alo donxuie, namatee, nun naxee sa-
lonyie birin tuuxi a ma. > Xeme nde nu na
naa, naxan nu namataxi kabi pe tongo
saxan nun solomasaxan. ®Isa to nu a
kolon a yi xeme nu bara bu a namataxi
ra, a to a saxi to, a naxa a maxorin, «I
wama a xan i xa yalan?» 7 Namate naxa a
yaabi, «Marigi, ye na imaxa, mixi yo mu
na naxan n nagoroma a xodra. Beenun n
tan xa ye yire li, mixi gbete bara goro a
xoora.» 8Isa naxa a fala a be, «Keli, i i xa
dagi tongo, i i pere.» ° A naxa yalan keren
na. A naxa a xa dagi tongo, a a nere.

Na loxoe to nu findixi malabu loxoe
nan na, 10Yuwifi kuntigie naxa a fala
na xeme rayalanxi be, «Malabu loxae nan
to, a mu lanma i xa i xa dagi xanin i
xun.» 11 Kono a tan naxa e yaabi, «Xeme
naxan n nayalanxi, na nan a fala n be,
d i xa dagi tongo, i i pereo» 12E naxa
a maxorin, «Nde na falaxi i be?» 13Kono
xeme mu nu a kolon naxan a rayalanxi,
barima Isa nu bara loe a ma pama ya
ma. 14Na dangi xanbi, Isa man naxa na
xeme li horomobanxi, a naxa a fala a
be, «Yakosi i bara yalan, kond a lanma i
xa gbilen yunubi foxo ra alako fe gbete
naxa i soto naxan dangi na fure singe
ra.» 15 Xeme naxa siga a sa a fala Yuwifi
kuntigie be, a Isa nan a rayalanxi.

16]sa to na fe raba malabu loxoe ne,
Yuwifi kuntigie naxa so Isa gerefe. 17 Isa
naxa a fala e be, «Han to n Baba na wal-
ife, n fan na walife.» 18 Na temui, Yuwi-
fie naxa fe birin naba alako e xa a faxa,
barima a nu malabu loxoe seriye kanama,
a man nu a falama a Ala nan a Baba ra.
Na na a ra e birin tide lanxi.

Ala xa Di walima a Baba
nan xa yaamari ma

19 Na kui, Isa naxa a masen e be, «N xa
nondi yati fala wo be, Ala xa Di mu noma
fefe rabade a yete ra, fo a na naxan to a
Baba Ala ra. Ala xa Di, a Baba Ala nan

foxi rabama. 20 Barima Baba Ala a xa Di
xanuxi ne, a man fe naxan birin nabama,
a a masenma a xa Di be. A pan fama
fee masende a be naxee makaaba dangi
yee ra, alako wo de xa ixara. 2! Baba Ala
mixie rakelima faxe ma ki naxe, a e rak-
isi, Ala xa Di fan kisi fima a na wa a
fife naxee ma. 22Baba Ala pan mu mixi
yo makiitima, a mixi makiitife birin luxi
a xa Di nan ma, 23alako birin xa Ala
xa Di binya alo e Baba Ala binyama ki
naxe. Naxan yo mu Ala xa Di binya, a
mu Baba Ala fan binyaxi naxan a xa Di
xeexi dunipa.»

24 «N xa nandi fala wo be, naxan a tuli
matima n na, a fa la n Xeema ra, na
kanyi bara kisi abadan. Na kanyi mu ki-
iti xoroxoe sotoma, a bara ge ratangade
yahannama ma, a bara kisi soto. 2°N xa
a fala wo be a nondi ki ma, waxati fafe
a lide, a pan bara a li, faxamixie Ala
xa Di xui mema ne. Naxee na a xui me,
nee kisima ne. 26 Baba Ala to findixi kisi
kanyi ra kisi sotoma naxan na, a bara a
xa Di fan findi kisi kanyi ra kisi sotoma
naxan na. 27 A man bara noe so a yi ra
adamadie makiitife ma, barima Adama
xa Di nan a ra. 22 Wo naxa kaaba yi fe
ma, barima waxati fafe a lide, naxee na
gaburi kui, e birin a xui mema ne, 2%¢
mini e xa gaburie kui. Naxee findi fe
fanyi rabae ra, nee na keli, e kisi nan
sotoma. Kono naxee findi fe kobi rabae
ra, nee tan na keli, e gbaloe nan sotoma.»

30 (N tan mu noma fefe rabade n yete
ra. N a mema Baba Ala ra ki naxe, n
tan kiiti sama na ki ne. Na kui, n ma
kiiti tinxin, barima n mu birama n yete
waxonfe xa foxo ra, n biraxi n Xeema nan
waxonfe foxo ra.»

31«Xa n sa seede ba n yete be, a mu
lanma. 32Baba Ala nan seede bama n be.
N fan a kolon a tan seedenoxoya naxan
bama n ma fe ra, a findixi nondi nan
na. 33Wo tan yati bara mixie xee Yaya
xon, a fan naxa seedepoxoya ba nondi

xa fe ra. 34N hayi mu na adama tan xa
seedenoxoya ma, kond n yi fee masenxi
ne wo be alako wo xa Kkisi. 3° Yaya nu luxi
ne alo lanpui radexexi naxan yanbama.
Wo bara seewa na naiyalanyi ra waxati
nde bun ma.»

36 (Kono seedepoxoya nde na n be
naxan dangi Yaya gbe ra. N fee naxee
rabama, Baba Ala bara naxee so n yi n
xa e raba, nee nan findixi seedepoxoya
ra n ma fe ra, a Baba Ala nan n xeexi.
37 Baba Ala naxan n xeexi, a fan yati bara
seede ba n ma fe ra. Wo singe mu nu a
xui me, wo mu nu a yatagi to, 38a xa
masenyi man mu sabatixi wo bone ma,
barima wo mu laxi a xa xeera ra. 3°Wo
luma Kitaabuie mato ra, barima wo noxo
a ma, a wo abadan kisi sotoma e tan nan
saabui ra. A fa li, na Kitaabuie yati nan
n ma fe seede bama, 49kon> wo tondixi
fade n ma wo xa kisi soto.»

41 (N mu wama adamadie xa matoxoe
xon. 42N wo kolon. Ala xa xanunteya mu
na wo bope kui. 3N faxi n Baba nan
xili ra, kono> wo mu n nasenexi. Xa mixi
gbete sa fa a yete kan nan xili ra, wo
mu tondima na tan nasenede. 4 Wo to
wama wo xa matdxde sotd wo bore ra,
kond> wo mu matoxoe fenma naxan fa-
tanxi Ala Kerenyi tan na, wo fa danx-
aniyama di?»

45«<Wo naxa a mapoxun de a n tan
nan wo kalamuma Baba Ala xon. Annabi
Munsa, wo xaxili tixi naxan na, na nan
wo kalamuma. 46Xa wo sa laxi Munsa
ra nu, wo lama ne n fan na nu, barima
Munsa n tan nan ma fe sebe. 47 Kond xa
wo mu laxi a xa Kitaabui ra, wo fa lama
n tan ma masenyi ra di?»

Isa donse fife xeme
mixi wulu suuli ma
(Matiyu 14:13-21, Maraki
6:30-44, Luki 9:10-17)
6 Na xanbi, Isa naxa giri Galile Baa
naakiri ma, e naxan xili falama

Tiberiyasi Baa. 2Nama gbegbe nu biraxi
a foxo ra, barima e nu a xa tonxuma
makaabaxie toxi, a nu naxee rabama
furemae be. 3Isa naxa te geya fari, a sa
doxo naa a nun a foxirabiree. 4 Yuwifie xa
Sayamaleke Dangi Sali nu bara makore.

5Isa to a ya rasiga, a naxa pama
gbegbe to fa ra a yire, a naxa Filipu
maxorin, «Won sa noma taami sarade
minden alako yi mixi birin xa e dege?»
6A na fala ne alako a xa Filipu mato,
barima Isa pan nu a kolon a fafe naxan
nabade. 7 Filipu naxa a yaabi, «Hali won
taami sara xi keme firin wali sare nan na,
na mu a niyama yi pama mixi birin xa no
taami xuntundi satode.» 81Isa foxirabire
Andire, Simon Piyeri xunya, a naxa a
fala, 9«Mengi taami suuli na yi xeme
dimedi yi ra, a nun yexe firin, kond na
findixi munse ra yi pama be?» 19Isa naxa
a masen, «Wo a fala pama be e xa e
magoro.» Nooge xinde gbegbe to nu na
naa, mixie naxa dox> boxi, e xeme mixi
wulu suuli pondon. ! Na temui, Isa naxa
na taami suuli tongo, a Ala tantu, a e
itaxun pama magoroxi ma, a a raba na
ki ne yexe fan na. Birin naxa a sotd, han
e birin naxa wasa. 12Nama to luga, Isa
naxa a fala a foxirabiree be, «Wo donse
donxoe xuntunyie malan, alako sese naxa
makana.» 13Na kui, e naxa mixie xa
donse donxoe xuntunyie malan han debe
fu nun firin naxa rafe. Na birin fatan
mengi taami gundi suuli nan na.

14 Nama to Isa xa tonxuma makaabaxi
to, e naxa a fala, «Muxu bara naminonme
naxan mame a xa fa dunipa ma, a tan
nan yati yi ki!» 15Isa to a kolon a e nu
fafe a suxude ne e xa a findi mange ra, a
naxa keli e xun ma, a sa lu a kerenyi ma
geya fari.

Isa perefe ye fari

16 Nunmare to so, Isa foxirabiree naxa
goro baa de ra, 17 e baki kunkui kui, e
xa baa igiri sigafe ra Kaperenamu. Dimi

nu bara sin, kono Isa mu nu gbilen e yire
sinden. 18 Foye belebele naxa mini, baa
naxa xaane. 19E to laala ba kilo suuli xa
na mu senni pondon, e naxa Isa to jere
ra ye fari, a fafe e mabiri kunkui yire. E
naxa gaaxu. 20 Kono Isa naxa a fala e be,
«N tan nan a ra. Wo naxa gaaxu.» 21 E
to nu wama a xa te kunkui kui, kunkui
naxa e sigade li keren na.

Kisi taami naxan fatanxi Ala ra

22Kuye naxa iba pama ra baa de, Isa
foxirabiree kunkui tongo dennaxe. E nu
a kolon a na kunkui kerenyi nan nu
na naa, a fa li Isa mu baki a kui, fo a
foxirabiree doro. 23Kunkui gbete naxee
keli Tiberiyasi, nee naxa e li menni, e
taami don dennaxe, Marigi naxan so e yi
a to ge Ala tantude. 24 Mixie to a kolon a
Isa mu nu na menni sonon, a foxirabiree
fan mu na, e fan naxa baki kunkuie kui,
e giri Kaperenamu, Isa fende.

25E to Isa li baa naakiri ma, e naxa
a maxorin, «Karamoxd, i faxi be mun
temui?» 26Isa naxa e yaabi, «A nondi
ki ma n xa a fala wo bg, wo mu n
fenfe xe n to tonxuma makaabaxi raba
wo ya xori. Wo n fenfe ne wo to lu-
gaxi taami ra. 2 Wo naxa wali dunipa
baloe xa fe ra, naxan boroma. Wo xa
wali baloe nan ma fe ra naxan buma,
a abadan kisi fi wo ma. Adama xa Di
nan na baloe fima wo ma, barima Baba
Ala bara a tan nan matonxuma a xa Mixi
Sugandixi ra.» 28 Na kui, pama naxa Isa
maxorin, «Muxu lanma muxu xa munse
raba alako muxu xa nu kewalie raba Ala
wama naxee xon?» 2%Isa naxa e yaabi,
«Ala wama kewali naxan xon, a findixi
yi nan na: Wo xa danxaniya a xa xeera
ma.» 30FE man naxa a maxorin, «I tonx-
uma makaabaxi mundun nabama muxu
ya xori alako muxu xa la i ra? I fa kewali
mundun nabama? 3! Muxu benbae taami
nde don ne gbengberenyi ma naxan goro
kelife koore ma. A sebexi Kitaabui kui,

(Ala naxa taami fi e ma baloe ra, naxan
keli koore ma.»» 32Isa man naxa a masen
e be, «N xa a masen wo be a nondi ki ma,
Annabi Munsa mu koore taami fi wo ma.
N Baba nan koore taami yati fima wo
ma. 33Barima taami naxan fatanxi Ala
ra, a tan nan goroma keli koore, a kisi fi
dunina ma.»

34Na kui, e naxa a fala a be, «<Ma-
rigi, muxu ki na taami ra temui birin.»
351sa naxa e yaabi, «N tan nan na kisi
taami ra. Naxan na fa n tan ma, a mu
kaame kolonma abadan. Naxan na danx-
aniya n tan ma, a mu ye xoli kolonma
sonon. 36Kono alo n a falaxi wo be ki
naxe, hali wo to bara n to, wo mu laxi
n na. 37 Baba Ala mixi naxan birin fima
n ma, a fama ne n ma, n mu meema e
ra abadan, 38 barima n kelixi koore ma n
Xeema waxonfe nan nabade. N mu faxi
n yete waxonfe xa rabade. 39N Xeema
wama ne n xa a xa mixi birin nakeli faxe
ma loxo donxoe. A mixi naxee fixi n ma,
hali keren naxa loe. 49Na nan findixi n
Baba sagoe ra, a naxan yo na danxaniya
a xa Di ma, na kanyi xa abadan kisi soto,
n man xa a rakeli faxe ma loxo> donxoe
ma.»

41 Na kui, Yuwifie naxa so a mafalafe,
barima a nu bara a fala, «N tan nan na
taami ra naxan goro keli koore.» 42E nu
a falama ne, e naxe, «Isa xa mu yi ki,
Yusufu xa di? Won mu a nga nun a baba
kolon? A fa a falama di, a a goroxi ne
keli koore?» 43Isa naxa e yaabi, «Wo ba
woyenfe wo bore tagi na maoli ra. 44 Mixi
yo mu noma fade n ma, xa Baba Ala,
naxan n xeexi, mu a kanyi mabendun n
ma. N fan fama a kanyi rakelide faxe
ma lbxo donxoe. 4°A sebexi namipon-
mee xa Kitaabui kui, <Ala fama ne e
birin xarande.» Naxan yo na Baba Ala xui
rame, a a xa masenyi suxu, na kanyi tan
fama ne n ma. 46 Mixi yo mu na naxan
bara Baba Ala to, bafe mixi ra naxan fa-

tanxi Ala ra. Na keren nan bara Baba Ala
to.»

47«N xa a fala wo be a nondi ki
ma, naxan na danxaniya n ma, a bara
abadan kisi soto. “8N tan nan na Kisi
taami ra. ¥°Wo benbae taami don ne
gbengberenyi ma, kono e birin naxa faxa.
50 Taami naxan goroxi keli koore, a na
be. Naxan yo na yi tan don, na kanyi mu
faxama. 51 N tan nan na na Kisi taami ra
naxan goroxi keli koore. Naxan yo na yi
taami tan don, a kisima ne abadan. Yi
taami findixi n fate nan na, n naxan fima
serexe ra alako dunina xa kisi sota.»

52Na kui, sonxoe naxa mini Yuwifie
tagi, e nu a fala, «Pe, yi xeme noma a fate
sube sode won yi ra di, won xa a don?»
53Isa naxa a masen e be, «N xa a fala wo
be a nondi ki ma, xa wo mu Adama xa Di
fate sube don, xa wo mu a wuli min, kisi
mu wo be. 54 Naxan n sube donma, a n
wuli min, na kanyi kisima ne abadan, n
a rakelima ne faxe ma Ibxo donxoe. 5N
fate nan findixi baloe yati ra. N wuli nan
findixi minse yati ra. ®Naxan n sube
donma, a n wuli min, n bara sabati na
kanyi i, a fan bara sabati n fan i. 57 Baba
Ala to n xeexi, kisi fatanma naxan na,
kisi na n fan yi a tan saabui ra. Na maoli
man na, naxan baloma n tan ma, na
kanyi kisima n saabui ra. 58 Taami naxan
goroxi keli koore, a na be. A mu luxi alo
wo benbae taami naxan don. E tan faxa
ne. Naxan yi taami tan donma, na kanyi
kisima ne abadan.» >°Isa yi masenyi ti
ne a nu mixie kawandima temui naxe
Kaperenamu salide kui.

Isa foxirabire gbegbe panige masarafe

60F to a xa masenyi me, a foxirabire
wuyaxi naxa a fala, «Yi masenyi tan
xoroxd de! Nde noma tinde a ra?» ®11sa
to a kolon a a foxirabiree na yi woyenyi
falafe e bore tagi, a naxa e maxorin, «N
ma masenyi bara wo raxons? %2 Xa a sa li
g0, wo sa Adama xa Di to te ra koore ma,

a kelixi dennaxe? 63 Ala Xaxili Seniyenxi
nan kisi fima mixi ma. Fate bende tan
mu noma sese ra. N masenyi naxan tixi
wo be, a Ala Xaxili Seniyenxi nun kisi
soto ki nan masenma. %4 Kono mixi ndee
na wo ya ma, naxee mu danxaniyaxi.»
Isa na fala ne barima kabi a fole, a nu
a kolon naxee mu danxaniyaxi, a nun
naxan fama a yanfade, a a sa kuntigie
belexe. 65 A man naxa a masen, «Na nan
a ra, n a falaxi ne wo be, a mixi yo mu
noma fade n xon ma, xa Baba Ala mu na
danxaniya fi a ma.»

66 Na xanbi, a foxirabire gbegbe naxa
nanige masara, e gbilen a foxo ra. 47 Na
kui, Isa naxa a foxirabire fu nun firinyie
maxorin, «Wo tan go? Wo fan wama ke-
life n xun ma?» %8 Simon Piyeri naxa a
yaabi, «Marigi, xa muxu gbilen i foxo ra,
muxu fa sigama nde xon ma? Abadan kisi
masenyi na i tan nan yi. ° Muxu bara la
a ra, muxu man bara ge a kolonde, a i
tan nan na Ala xa Seniyentoe ra.» 70Isa
naxa e yaabi, «N tan xa mu wo sugandi,
wo tan mixi fu nun firinyie? Kond mixi
keren na wo ya ma, adama sentane nan
a ra.» 71 A nu Simon Isikariyoti xa di Yu-
dasi nan ma, naxan nu na a foxirabire fu
nun firinyie ya ma. A tan nan nu fama a
yanfade, a a sa kuntigie belexe.

Isa xunyae xa danxaniyatarepa

Na xanbi, Isa naxa Galile boxi isa
7 folo. A mu nu Yudaya tan iperema,
barima Yuwifi kuntigie nu katafe ne e
xa a faxa. 2Yuwifie xa Bage Ti Sali to
nu bara makore, 3Isa xunyae naxa a fala
a be, «A lan ne i xa keli yi boxi ma, i
siga Yudaya, alako i foxirabiree naxee sa
na naa, e fan xa i xa walie to, i naxee
rabama. 4Mixi mu a xa wali noxunma
xa a wama dunipa xa a kolon. I to yi
tonxumae rabama, a lanma i xa e raba
kene ma.» 5E na fala ne, barima hali e
to findixi a xunyae ra, e mu nu laxi a ra.
6]sa naxa a masen e be, «\N ma waxati

mu nu a li sinden, kond waxati yo mu na
wo tan xa fe ma. 7 Dunipa mu noma wo
tan xonde, kono e n tan xonma, barima n
seedenoxoya bama e xa fe ra, a e xa walie
kobi. 8Wo tan xa te Darisalamu, wo sa
sali raba naa. N tan mu sigama, barima
n ma waxati mu gexi a lide sinden.» °A
na fala xanbi, a naxa lu Galile.

Isa kawandi tife Darisalamu

10A xunyae to te sali rabade
Darisalamu, Isa fan naxa siga, kono a
gundo ki ma. 11 Sali to nu rabafe, Yuwifi
kuntigie nu a fenfe Darisalamu, e nu
maxorinyi ti, «A na minden?» 12Mixie
nu woyen gbegbe makoyikoyima e bore
tuli Isa xa fe ra. Ndee a falama a mixi
fanyi nan a ra, ndee a falama a a na
nama ratantanfe nan tui. 13 Kono e to nu
gaaxuxi Yuwifi kuntigie ya ra, mixi yo
mu nu suusama a xa fe falade kene ma.

14 yuwifie nu sali naxan nabafe, loxun
keren na a ra. Na to nu bara siga han
a tagi, Isa naxa te horomobanxi kui, a
kawandi ti folo. 15 Yuwifi kuntigie naxa
kaaba, e nu a fala, «Yi xeme lonnixi yi
mooli ra di, a to mu xaranxi?» 10Isa
naxa e yaabi, «N kawandi naxan tima,
a mu kelixi n tan xa ma. A kelixi n
Xeema nan ma. 17 Mixi naxan wama Ala
waxonfe rabafe, a noma ne a kolonde xa
yi xaranyi fatanxi Ala nan na. Xa n gbe
gbansan na a ra, mixie a kolonma ne
nu. 18 Mixi naxan woyenma a yete xax-
ili ma, a matoxoe fenfe a yete nan be.
Kono naxan matoxoe fenfe a Xeema be,
nondi fale nan na kanyi ra, tinxintareya
yo mu naxan bone ma. 19 Annabi Munsa
yati nan Ala xa seriye soxi wo yi ra, kona
wo mu a ratinmexi. Munfe ra wo wama n
faxafe?» 20 Nama naxa a fala, Ninne nan
na i foxo ra! Nde katafe i faxade?» 21Isa
naxa e yaabi, «N kaabanako keren nan
naba, a fa wo birin de ixara. 22 Munsa a
benbae xa seriye falaxi ne wo be a wo
xa wo xa di xemee sunna. Wo na rabama

hali malabu Ibxoe. 23Xa xeme sunnama
malabu loxoe alako Annabi Munsa xa
seriye naxa fa kana, wo xonoma n tan ma
munfe ra, n to furema fate birin nayalan
malabu loxoe ma? 24 Wo xa fee kui mato
a fanyi ra beenun wo xa kiiti sa. Kiiti xa
tinxin.»

25Darisalamuka ndee nu a falafe,
«Kuntigie mu na katafe yi xa faxade? 26 A
mato, a tan nan woyenfe kene ma yi ki,
kond e mu sese falama a be! Ka e bara
la ara, a Ala xa Mixi Sugandixi na a ra?
27 Kono won birin Isa baride kolon. Ala
xa Mixi Sugandixi tan na fa, a baride mu
kolonma.»

28Na kui, Isa naxa kawandi ti a xui
itexi ra horomobanxi kui, «Wo n kolon,
wo n kelide fan kolon? Kono n tan mu
faxi n yete kan panige xa ma. Nondi
Kanyi nan n xeexi, kon> wo tan mu a
kolon. 29N tan a kolon, barima n fatanxi
a tan nan na. A tan nan n Xeexi.»

30Na kui, e naxa kata a suxude, kond
e mu no, barima a xa waxati mu nu a
lixi sinden. 31Kono pama ya ma mixi
gbegbe naxa danxaniya Isa ma, e nu a
fala, «Ala xa Mixi Sugandixi na fa, a tonx-
uma makaabaxie rabama dangi yi xeme
ra?»

32Farisenie to a me, pama nu naxan
makoyikoyife Isa xa fe ra, e tan nun
serexedube kuntigie naxa horomobanxi
kosibilie xee, e xa sa Isa suxu. 33Isa naxa
a masen, «N na wo ya ma sinden don-
doronti, n fa siga n Xeema yire. 3*Wo
fama ne n fende, kon> wo mu n toma. N
sa luma dennaxe, wo mu noma naa lide.»
35 Yuwifi kuntigie naxa e bore maxorin,
«Yi wama sigafe minden, won mu sa
noma a tode dennaxe? Ka a waxi ne a xa
sa sabati namane gbete alo muxu xa mixi
ndee, alako a xa sa si gbetee xaran? 36 A
to a masenxi a muxu fama a fende kono
muxu mu a toma, a a sa luma dennaxe,
muxu mu ndma naa lide, a waxi munse
falafe?»

Kisi ye

37Na sali waxati loxo donxde ma,
naxan tide gbo boore birin be, Isa naxa
keli, a a masen a xui itexi ra, «Ye xoli
na naxan yo ma, a xa fa n xon, a xa a
min. 38 Alb Kitaabui a masenxi ki naxe,
naxan yo na danxaniya n ma, kisi ye
bulama ne a bope kui, alo xure naxan
susuma.» 3° A nu na Ala Xaxili nan ma
fe masenfe, a xa danxaniyatoce nu fama
naxan sotode. Na waxati, Ala Xaxili mu
nu faxi sinden, barima Isa xa xunnakeli
mu nu makenenxi sinden.

40Nama to a xa masenyi me, ndee
naxa a fala, «kMuxu nu namiponme naxan
mamexi a xa fa, a tan nan yati yi
ki!» 41 Gbete fan naxa a fala, «Ala xa
Mixi Sugandixi nan na yi ral» Kond
ndee fan naxa a fala, «Ala xa Mixi
Sugandixi findima Galileka ra? “2Ki-
taabui mu a masenxi xe, a Ala xa Mixi
Sugandixi kelima Dawuda bonsoe ne, a
keli Beteleemu, Dawuda xonyi?» 43Na
kui, pama mu nu lanxi Isa xa fe ma.
44 Ndee nu wama a suxufe, kons mixi yo
mu no.

45Na kui, kosibilie naxa gbilen serexe-
dube kuntigie nun Farisenie yire. Na
kuntigie naxa e maxorin, «Munfe ra wo
mu faxi a ra be?» 46Kosibilie naxa e
yaabi, «A xa masenyi dangi adamadie xa
masenyi birin na.» 4 Farisenie fan naxa
e yaabi, «Pe, a bara wo fan madaxu?
48 Mixi keren na kuntigie xa na mu
Farisenie ya ma naxan laxi a ra? 49Yi
Jnama tan mu seriye Kitaabui kolon. Mixi
dankaxie nan e ra.»

50 Kono Nikodemu, naxan nu bara siga
Isa yire, a naxa a fala a boore kuntigie be,
51 <Won ma seriye ki ma, mixi ne maki-
itima, a mu maxorinma xe alako a xa
kolon sinden a fe naxan nabaxi?» 52E
naxa a yaabi, «Galileka nan na i fan na?
A mato Kitaabui kui, namiponme yo mu

kelima Galile boxi!» 53 Na xanbi, kankan
naxa siga a xonyi.

Gine yenela makiitife

Isa naxa siga Oliwi geya ma. 2Kuye
to iba, a naxa siga horomobanxi.

Nama to fa a yire, a naxa doxo, a so e
kawandife.

3Seriye karamoxoe nun Farisenie fan
naxa fa gine nde ra, e naxan suxuxi a
na yene rabafe. E naxa a ti mixi birin ya
i, “e a fala Isa be, «Karamox», muxu yi
gine suxuxi yene nan xun. ° Seriye ki ma,
Annabi Munsa muxu yamarixi ne muxu
xa yi gine maoli magons geme ra han a
faxa. I tan a toxi di?»

®E nu na gantanyi nan tefe a be na
maxorinyi ra, a xa fe nde fala, e noma
a kalamude naxan ma. Isa naxa a igoro,
a nu fa sebeli ti boxi ma a belexesole ra.
7E to doxo a ra, a naxa keli, a a fala e
be, «Yunubi mu na naxan ma wo ya ma,
na singe xa yi gine gono.» 8 A man naxa
a igoro, a nu fa sebeli ti boxi ma. °F to
a xa woyenyi me, e birin naxa siga keren
keren, folofe forie ma. Gine gbansan to lu
Isa ya i, 19Isa naxa keli, a gine maxorin,
«Naxee fa i ra, e na minden? Mixi yo
mu lu naxan i makiitima?» !! Gine naxa
a yaabi, «N marigi, mixi yo mu lu.» Isa
naxa a fala a be, «xAwa, n fan mu i maki-
itima. Siga, i naxa yunubi raba sonon.»

Isa nan na dunipa naiyalanyi ra

121sa man naxa woyenyi tongo, a a
masen pama be, «N tan nan na dunipa
naiyalanyi ra. Naxan na bira n foxo
ra, a mu perema dimi kui muku. Kisi
naiyalanyi nan yanbama na kanyi be.»
13Na kui, Farisenie naxa a fala a be,
«I na i yete kan nan seede bafe. I xa
seedenoxoya mu findixi nondi ra.» 14Isa
naxa e yaabi, «Hali n seede ba n yete be,
n ma seedenoxoya findixi nondi nan na,
barima n a kolon n kelixi dennaxe, n man
a kolon n sigafe dennaxe. Kond wo tan

mu n kelide kolon, wo mu n sigade fan
kolon. 1>Wo tan mixi makiitima adama
xaxili nan na. N tan mu mixi yo maki-
itima. 16 Kond xa n sa mixi makiitima, n
ma Kkiiti findima nondi nan na, barima
n keren xa mu a ra. N tan nun Baba
Ala nan a ra, a tan naxan n xeexi. 17 A
sebexi wo xa seriye Kitaabui kui, a xa
mixi firin xa seedepoxoya baxi lan e bore
ma, na xa suxu nondi ra. 18N tan nan
na n yete seede ra. Baba Ala fan, a tan
naxan n xeexi, a fan seedenoxoya bama n
ma fe ra.» 19E naxa Isa maxorin, «I baba
na minden?» A naxa e yaabi, «Wo mu n
kolon, wo mu n Baba fan kolon. Xa wo
n kolon ne nu, wo n Baba fan kolonma
ne nu.» 20Isa yi masenyi ti horomobanxi,
hadiya sase yire ne, kond mixi yo mu a
suxu, barima a xa waxati mu nu a lixi
sinden.

Isa findixi Ala xa Xeera nan na

21[sa man naxa a masen e be, «N fama
ne sigade. Wo n fenma ne, kono wo lboema
ne wo xa yunubie xa fe ra. N sigama
dennaxe, wo tan mu noma sigade naa.»
22 yuwifi kuntigie naxa a fala e bore tagi,
«Pe, a to a falama, a a sigama dennaxe,
won tan mu noma sigade naa, a waxi a
yete nan faxafe ba?» 23 Isa naxa a masen
e be, «Dunina mixie nan na wo ra. Kond
n tan kelixi koore ne. Wo xonyi findixi
yi dunipa nan na, kons n tan xonyi mu
a ra. 24N a falaxi wo be na nan ma, a
wo loema ne wo xa yunubie xa fe ra. Xa
wo mu la a ra, a n tan nan na naxan na
abadan, wo faxama ne wo xa yunubie na
wo ma.» 25E naxa a maxorin, «I findixi
nde ra?» Isa naxa e yaabi, «Kabi a fole,
n na falama wo be. 26 Marakorasi gbegbe
nan nyi ra wo tan mabiri, naxan findima
kiiti xoroxoe ra wo be. Nondi fale nan n
Xeema ra. N naxan mexi a ra, n na nan
falama dunina be.» 27 E mu a fahaamu a
Isa nu woyenfe e be Baba Ala nan ma fe
ra. 28 Na kui, Isa naxa a masen e be, «<Wo

na Adama xa Di rate wuri kon na temui
naxe, wo a kolonma ne, a n tan nan na
naxan na abadan, n man mu fefe rabama
n yete ra, n mu fefe falama fo n Baba na
naxan masen n be. 29N tan nun n Xeema
nan a ra. A mu n nabgninxi, barima n a
waxonfe nan nabama temui birin.» 30 Isa
to nu yi fee masenma, mixi gbegbe naxa
danxaniya a ma.

Iburahima xa die nun Ibulisa xa die

31 Na kui, Isa naxa a masen Yuwifie be
naxee nu bara danxaniya a ma, «Xa wo lu
n xui rabatu ra, wo findixi n foxirabirse
yati nan na. 32 Wo na nondi kolon, a wo
xaoreyama ne.» 33 E naxa a yaabi, «Annabi
Iburahima bonsoe nan na muxu ra. Han
to, muxu tan mu nu findi mixi yo xa
konyie ra! Munfe ra i a falaxi a muxu
xoreyama ne?» 34Isa naxa a fala e be, <N
xa nondi fala wo be, mixi naxan yunubi
rabama a bara lu yunubi xa konyiya
kui. 3°Mixi xa konyi mu luma foxoe ra
abadan. Kono mixi xa di tan, a xonyi nan
na foxoe ra abadan. 36 Na kui, xa Ala xa
Di wo xoreya, a lima wo xoreya nan yati
SOtoxi.»

37«N a kolon tan, a Iburahima bon-
$de nan na wo ra, kono wo katafe n fax-
ade ne wo to tondixi n ma masenyi ra.
38N tan bara naxan to Baba Ala ra, n
na nan falama. Wo fan bara naxan me
wo baba ra, wo na nan nabama.» 3°E
naxa a yaabi, «Annabi Iburahima nan na
muxu baba ra.» Isa naxa a masen e be,
«Xa Iburahima xa die nan yati wo ra
nu, wo luma Iburahima foxi nan naba
ra nu. °Kono wo tan na katafe n fax-
ade, n tan naxan nandi falama wo be n
naxan mexi Ala ra. Iburahima wali ki mu
lanxi na ma. 4! Wo na wo baba nan foxi
rabafe.» E naxa a fala a be, «Yene die xa
mu na muxu tan na de! Ala keren nan
na muxu Baba ra.» 42Isa naxa a masen
e be, «Xa Ala nan wo Baba ra nu, wo
n xanuma ne nu, barima n to na wo ya

ma be, n kelixi Ala nan ma. N mu faxi n
yete xa ra, a tan nan n xeexi. 43 Munfe ra
wo mu n xui fahaamuma? Wo mu noxi
n ma masenyi ramede. 44 Wo tan baba
findixi Ibulisa nan na, a xoli man wo
ma wo xXa a tan nan sago raba. Kabi a
fole, faxeti nan a ra. A mu tinma nondi
ra, barima nondi yo mu na a xa fe kui.
A to wule falama, a a yete xui nan yati
falafe, barima wule fale nan a ra naxan
findixi wule birin baba ra. 4°Kono n tan
to nondi nan falama, wo mu lama n na.
46 Nde noma n kalamude yunubi ma? Xa
n nondi nan falama, munfe ra wo mu laxi
n na? 47 Mixi naxan kelixi Ala ma, na Ala
xui mema. Na kui, wo tan mu a mema
barima wo mu kelixi Ala ma.»

48 Yuwifi kuntigie naxa a fala, «Nondi
na muxu be. Samarika pinne kanyi nan i
tan na.» 49 Isa naxa e yaabi, «Ninne mu n
tan foxo ra. N tan n Baba nan binyama,
kond wo tan n yelebuma. 59N mu n yete
igboma. Ala nan n ma fe itema. Kiiti
birin na a tan nan yi ra. °! N xa a fala wo
be a nondi ki ma, xa naxan yo n xui suxu,
na kanyi mu saya kolonma abadan.»

52 Yuwifie naxa a fala a be, «Muxu bara
ge a kolonde fa a pinne nan na i foxo
ra. Iburahima nun namiponmee birin
laaxira ne, kond i tan naxe, Xa naxan
yo n xui suxu, a kanyi mu saya kolonma
abadan.» 33 Pe, muxu benba Iburahima to
fa laaxira ne, i tan dangi a ra? Naminon-
mee fan laaxira ne. I tan fa i yete find-
ixi nde ra?» >4Isa naxa e yaabi, «Xa n
tan nan n yete matoxoma, matoxoe fufafu
nan na ki. N Baba nan n ma fe itexi, wo
naxan ma, a wo Marigi Ala! >>Wo mu
a tan Ala kolon, kono n tan a kolon. Xa
n a fala, a n mu a kolon, n bara findi
wule fale ra, alo wo tan. N tan Ala kolon,
n man a xa masenyi rabatuma. 56 Wo
benba Iburahima seewa ne n fa 1oxoe tofe
ra. A a to ne yati, a pelexin.» °7 Yuwifi
kuntigie naxa a yaabi, «Hali ne tongo su-
uli, i mu nu a soto sinden. Munse a niyaxi

i xa a fala a i tan bara Iburahima to?»
58Isa naxa a masen e be, «N xa a fala wo
be a nondi ki ma, beenun Iburahima xa
bari, n tan na.» 5°F naxa gemee tongo
keren na, e xa a magond na masenyi
xa fe ra, kono Isa naxa a noxun, a mini
horomobanxi kui.

Isa donxui ya raboofe

Isa to nu kira xon, a naxa donxui
9 nde to naxan barixi donxuya kui. 2A
foxirabiree naxa a maxorin, «Karamoxo,
nde xa yunubi a niyaxi yi xeme xa bari
a donxuxi, a tan ka a barimixie?» 3Isa
naxa e yaabi, «A xa yunubi mu a ra, a
barimixie fan ghe mu a ra. A rabaxi ne
alako Ala xa wali xa makenen a xa fe kui.
4Fanni kuye ibaxi, fo won xa n Xeema
xa wali raba, barima koe na fafe. A na
so, mixi mu noma walide sonon. 5N to
na dunipa ma yi ki, n tan nan na dunipa
naiyalanyi ra.»

6 A na fala xanbi, Isa naxa deye boxun
boxi, a bende yogon a ra. A naxa na maso
donxui ya ma, 7 a fa a fala a be, «Sa i ya
raxa Silomu ye yire.» Na Silomu xili nan
falaxi e xa xui, «Xeera». Na kui, donxui
naxa sa a ya raxa, a gbilen, a ya se toma.

8 A doxobooree nun naxee nu darixi
a to ra kule matide, e naxa a fala, «Yi
xeme xa mu nu doxoma be, a nu kule
mati?» 2 Ndee naxe, «Iyo, a tan nan a ra.»
Gbetee naxe, «Ade, e maniyaxi ne.» Kond
a tan xeme naxa woyen e be, a a fala, «<N
tan nan yati a ra!» 1°Na kui, e naxa a
maxorin, «I ya fa rabooxi di?» ! A naxa
e yaabi, «Xeme naxan xili falama Isa, na
nan bende yogon deye ra, a a san ya ma,
a fa a fala n be, <Sa i ya raxa Silomu ye
yire.» Na kui, n to sa n ya raxa, n naxa
se to.» 12E naxa fa a maxorin, «Yi xeme
na minden?» A naxa e yaabi, «N mu a
kolon.»

13E naxa donxui rayalanxi xanin
Farisenie yire. 14Isa deye masunbuxi
bende ra Ioxo naxe, a donxui ya raboo,

malabu loxoe nan nu a ra. 1°Na kui,
Farisenie fan naxa so a maxorinfe, a ya
rabooxi ki naxe. A naxa e yaabi, «A bende
yogonxi nan sa n ya ma, n e raxa, e se
to.» 16 Fariseni ndee naxa a fala, «Yi xeme
Isa, a mu kelixi Ala xa ma, barima a
mu malabu loxoe seriye rabatuma.» Kond
gbetee nu a falama, «Yunubitoe noma
yi kaabanako moolie rabade?» Na kui,
Farisenie mu nu lanxi e bore ma. 17E
man naxa donxui rayalanxi maxorin, «A
to i tan nan ya rabooxi, I tan a xa fe toxi
di?» A naxa e yaabi, «Naminponme nan a
ra.»

18 yuwifi kuntigie nu siikexi na donxui
xa fe ra. E mu nu a kolon xa donxui yati
yati nan nu a ra. Na kui, e naxa a barim-
ixie xili, 19 e e maxorin, «Wo xa di nan ya,
wo naxan ma a a donxuxi nan barixi? A
ya fa rabooxi di?» 20 A barimixie naxa e
yaabi, «Muxu a kolon, a muxu xa di nan
a ra. Muxu man a kolon, a a barixi donx-
uya nan kui. 21 Kono a ya fa rabooxi ki
naxe, muxu mu na tan kolon. Muxu man
mu a kolon mixi yo na rabaxi a be. Wo
a tan nan maxorin. Dimedi xa mu a ra, a
yete a xa dentege sama.» 22 A xa mixie na
yaabi ti ne, barima e nu gaaxuxi Yuwifi
kuntigie ya ra. Nee nu bara lan a ma a
mixi yo naxan na a fala Isa Ala xa Mixi
Sugandixi nan a ra, e xa tonyi doxo na
kanyi ma a naxa so salide kui. 23 Na nan
a niya a barimixie naxa a fala, «Dimedi
Xa mu a ra, wo a tan nan maxorin.»

24Na kui, Farisenie naxa na donxui
rayalanxi xili a firin nde, e a fala a be,
«I i kali Ala ra, i nondi fala. Muxu tan a
kolon a yunubitoe nan na na xeme ra.»
25A naxa e yaabi, «Xa yunubitoe nan a
ra, n tan mu a kolon. Kono n fe keren
tan kolon: N nu donxuxi ne, kond n ya
bara fa se to.» 26 E man naxa a maxorin,
«A munse raba i ra? A i ya rabooxi di?»
27 A naxa e yaabi, «N pan bara na fala
wo be, kono wo mu tin n xui ramede. Wo
man fa wama n xa gbilen a ma munfe

ra? Ka wo fan waxi findife a foxirabiree
nan na?» 28 E naxa a konbi, e a fala a be,
«I tan nan findixi a foxirabire ra! Annabi
Munsa foxirabiree nan na muxu tan na!
29Muxu a kolon tan, a Ala woyen ne
Annabi Munsa be, kond yi xeme Isa tan,
muxu mu a kelide kolon.» 30 Xeme naxa
e yaabi, «Fe makaabaxi nan ya! A bara n
ya raboo, kond wo tan mu a kelide kolon!
31Won a kolon tan, a Ala mu yunubitoe
xa duba tongoma. Naxan gaaxuma a ya
ra, a a sago raba, a na nan xa maxandi
suxuma. 32 Dunipa birin a kolon mixi mu
noma donxui ya raboode naxan barixi
donxuya kui. 33 Xa yi xeme mu kelixi Ala
xa ma nu, a mu noma fefe rabade.» 34E
naxa a yaabi, «I tan naxan barixi yunubi
kui, i waxi findife muxu karamoxo ra?»
E naxa fa a keri salide.

35Isa to a me, a e bara a keri salide,
a naxa sa a fen, a a maxorin, «I danx-
aniyaxi Adama xa Di ma?» 36 A naxa a
yaabi, «Marigi, a fala n be mixi naxan
a ra, alako n xa danxaniya a ma.» 37 Isa
naxa a fala a be, «I pan bara a to. A
tan nan man woyenfe i be yi ki 38A
naxa a fala Isa be, «Marigi, n bara danx-
aniya.» A fa a suyidi a be. 3%Isa naxa a
masen, «N faxi yi dunipa ma mixie maki-
itife nan ma, alako donxui xa se to, ya
kanyi xa donxu.» 40 Fariseni naxee nu na
naa, e naxa a xui me, e a maxorin, «Pe,
donxui nan na muxu fan na?» #! Isa naxa
a masen e be, «Xa donxui nan na wo ra
nu, yunubi mu luma wo ma. Kond wo to
a falama, a wo ya fan, wo xa yunubi bara
lu wo ma.»

Xuruse demadonyi xa taalie

«N xa nondi fala wo be, mupeti
1 0 nun suute mu soma goore naade
ra. E tuganma ne sansanyi xun ma.
2Naxan soma goore naade ra, na nan
findixi xuruse demadonyi ra. 3Naade
kantama nan naade rabima a be. A na
woyen xurusee ra, e birin bira a foxo ra.

132

Yaya 10:20

A kankan xili a xili ra, e birin mini tande.
4 A na a gbe birin namini, a sa tima e ya
ra ne, e fan bira a foxo ra, barima e a xui
kolon. ®Xa mixi gbete na a ra e mu naxan
kolon, e mu birama a foxo ra muku. E e
gima ne na tan ya ra, barima e mu a xui
kolon.» ®Isa naxa na taali woyenyi fala e
be, kono e mu a xa masenyi fahaamu.

7 Na kui, Isa man naxa a masen, «N xa
a fala wo be a nondi ki ma, n tan nan
na yexeee xa naade ra. 8 Naxee singe fan
be, mupetie nun suutee nan na e birin na.
Yexeee mu e tan xui rame. ?N tan nan na
goore naade ra. Naxan yo na so n saabui
ra, a kanyi kisima ne, a nu so, a nu mini,
a nu baloe soto. 19 Mupeti tan mu fama
fefe ma bafe mupe tide, faxe tide, nun
kasare sade. N tan faxi ne, alako mixie xa
kisi soto, e xa dunipeigiri xa fan a fanyi
ra.»

11 «N misaalixi xuruse kantama fanyi
nan na, naxan mu tondima faxade a xa
xuruse kante kui. 12Walike nan a gima
waula bare ya ra, barima xurusee mu find-
ixi a gbe ra, a bone mu na e kantafe ra.
A xurusee rabgninma ne, wula bare ndee
faxa, a ndee rayensen ye. 13 Walike mu a
nengi sama xurusee xa fe xon. 14N tan
misaalixi xuruse kante fanyi nan na. Xu-
rusee kante nun a xa xurusee, e e bore
kolon, 15al> n tan nun Baba Ala muxu
muxu bore kolonxi ki naxe. N fan bara
tin faxade n ma xurusee be.»

16 «<Yexee gbetee fan na n be naxee mu
na yi goore kui. Fo n xa fa ne nee fan na.
E fan n xui ramema ne, yexeee birin findi
goore keren na, xuruse demadonyi keren
be. 17 Na nan a toxi Baba Ala n xanuxi,
barima n nan n nii fima, alako n man xa
a rasuxu. 8 Mixi xa mu n tan nii bama
de, n tan yete yati a fima. Noe na n bg, n
xa n nii fi. Noe man na n be, n xa gbilen
a rasuxu ra. N Baba n yamarixi na nan
na.»

19 Yuwifie man mu nu lanxi e bore ma
na masenyi xa fe ra. 20 Mixi gbegbe nu a

falafe ne, «Ninne nan na yi foxo ra. A bara
daxu. Wo wo tuli matima a ra munfe ra?»
21 Kono booree nu e yaabima, «Ninne na
mixi naxan foxo ra, a mu woyenma yi
moli ra de! Ka pinne noma donxui ya
raboode?»

Yuwifie xa danxaniyatarepa

22 Xinbeli temui to nu a ra, Darisala-
mukae nu na Horomobanxi Rabi Sali nan
nabafe. 23 Isa nu perefe horomobanxi yire
nde, dennaxe xili «Mange Sulemani xa
gbuntunyi.» 24 Yuwifie naxa Isa rabilin
menni, e a fala a be, «I siike bama muxu
ma mun temui? Xa i tan nan findixi Ala
xa Mixi Sugandixi ra, a fala muxu be a fi-
ixe ra.» 25Isa naxa e yaabi, «N pan bara
a fala wo be, kono wo mu laxi n na. N
fe naxee rabama n Baba xili ra, nee nan
findixi seedenoxoya ra n ma fe ra. 26 Kono
wo mu danxaniyaxi, barima n ma yexeee
xa mu wo ra. 27N gbe yexeee tan n xui
mema, n e kolon, e birama n foxo ra. 28N
tan abadan kisi nan fima e ma. E mu
loema abadan, sese man mu e bama n yi
ra. 22N Baba, a tan naxan e so n yi ra,
a dangi birin na. Sese mu noma e bade
a tan Baba Ala yi ra. 3°N tan nun Baba
Ala, muxu birin keren.»

3lYuwifie man naxa gemee tongo, e
xa Isa magono a faxa xili ma, 32kond
a naxa a fala e be, «N bara wali fanyi
gbegbe raba wo ya xori, naxee fatanxi
Baba Ala ma. Wo a fala n be ba, wo fa
waxi n faxafe n ma wali fanyi mundun
ma?» 33E naxa a yaabi, «Muxu mu i
magonofe xe i xa wali fanyi nde xa ma.
Muxu i magonoma i to Ala rasotofe. I tan
ibunadama waxi i yete findife Ala ral»
34Isa naxa e yaabi, «A mu sebexi xe wo
xa seriye Kitaabui kui, a Ala a masen
ne, <N tan Ala bara a fala, alae nan wo
ra>? 35 Kitaabui xui tan mu kanama. A xa
masenyi faxi naxee ma, Ala bara e xili
fala, <alae). 3¢ N bara a fala Ala xa Di nan
n na, kons a mu lanma wo xa a fala n

bara Ala rasoto, barima Baba Ala n tan
nan sugandixi, a n xee dunina ma. 37 Xan
mu n Baba xa walie xa rabama, wo naxa
la n na. 38Kono xa n a raba, wo xa la na
wali ra, hali wo mu la n tan na. Wo xa la
n ma wali ra, alako wo xa a kolon a Baba
Ala na n i, n fan na Baba Ala i.» 3°Isa to
na fala, mixie man naxa kata a suxude,
kono a naxa mini e belexe.

40Tsa naxa gbilen Yuruden naakiri ma,
a lu menni, Yaya mixie xunxa ye xaora
oo dennaxe. 4! Mixi gbegbe naxa siga a
yire, e nu a fala e bore be, «Annabi Yaya
tan mu tonxuma makaabaxi yo raba,
kons a naxan birin masen yi xeme xa fe
ra, a birin findixi nondi nan na.» 42Men-
nika gbegbe naxa danxaniya Isa ma.

Lasaru rakelife faxe ma

Xeme nde nu furaxi Betani naxan
1 1 xili Lasaru. A maaginee fan nu
sabatixi naa, Mariyama nun Marata.
2Mariyama nan labunde ture sa Marigi
sanyie ma, a fa e mafuruku a xunsexe
ra. A tan nan maaxeme findi Lasaru ra,
naxan nu furaxi. 3Na kui, Lasaru maag-
inee naxa xeera xee Isa ma, a xa sa a fala
a be, «Marigi, i xanuntenyi furaxi.» 4Isa
to a me, a naxa a masen, «Yi fure mu sa
ranonma faxe xa ma, a fama Ala xa nore
nan makenende, alako Ala xa Di fan xa
matoxoe soto a saabui ra.»
5Isa nu Marata nun Mariyama nun e
maaxeme Lasaru xanuxi ki fanyi. ®A to
Lasaru furafe me, a mu siga dede, a naxa
lu naa xi firin man. 7 Na xanbi, a naxa
a fala a foxirabiree be, «Won xa gbilen
Yudaya boxi ma.» 8 A foxirabiree naxa a
fala, «Karamoxo, Yuwifie kataxi i faxade
dennaxe ya, i tan gbilenfe menni ne?»
91sa naxa e yaabi, «Waxati fu nun firin
xa mu na feenen keren kui? Xa naxan yo
a nerema yanyi ra, a mu a sanyi radinma
barima yi dunina naiyalanyi yanbama a
be. 19Kono xa naxan yo a perema koe ra,

a a sanyi radinma ne, barima naiyalanyi
yo mu a be.»

11 A na fala xanbi, Isa man naxa a
masen, «Won xanuntenyi Lasaru bara
xi, kond n sigafe a raxunude.» 12A
foxirabiree naxa a fala a be, «Marigi,
xa a na xife, a yalanma ne.» 13Isa to
Lasaru xife fala, a nu a faxafe nan ma,
kono a foxirabiree tan noxo a ma, a a nu
malabui xi xoli nan ma. 4Na kui, Isa
naxa woyen e be a fiixe ra, «Lasaru bara
laaxira 1°kono na rabafe n xanbi, a bara
findi seewe ra n be, barima a x5li n ma
wo xa danxaniya soto yi fe kui. Yakosi,
won xa siga a yire.» 16 Na temui Tomasi,
a nu falama naxan be «Guli», a naxa a
fala Isa foxirabire booree be, «Won birin
xee, won nun karamoxo birin xa faxa!»

17Isa to so naa, a naxa a li Lasaru fure
bara xi naani raba gaburi kui. 18Kilo
saxan nondon nan nu na Betani nun
Darisalamu tagi. E to makore, 19 Yuwifi
gbegbe nu bara fa Marata nun Mariyama
xonyi, e maaxeme ponfe kunfa bade.
20 Marata to Isa fafe me, a naxa sa a
ralan, kond Mariyama tan doxoxi naxa lu
banxi. 2! Marata naxa a fala Isa be, «Ma-
rigi, xa i nu na be nu, n maaxeme mu
faxama nu. 22 Kono hali yakosi, n a kolon
a i na fefe maxorin Ala ma, a a rabama
ne i be.» 23Isa naxa a fala a be, «I xunya
kelima ne faxe ma.» 24Marata naxa a
yaabi, «N a kolon tan, a kelima ne faxe
ma dunipa ranonyi, faxamixie kelima te-
mui naxe.» 25Isa naxa a masen a be, «N
tan nan na marakeli nun Kkisi ra. Naxan
na danxaniya n ma, a kisima ne, hali a
faxa. 26 Naxan yo baloxi, a danxaniyaxi
n ma, na kanyi mu loema abadan. I laxi
na ra?» 27 A naxa a yaabi, «Iyo, Marigi!
N laxi a ra a i tan nan na Ala xa Mixi
Sugandixi ra, Ala xa Di, naxan lan a xa
fa dunipa ma.»

28 Marata na fala xanbi, a naxa siga
a xunya Mariyama foxo> ra, a a fala a
be e doro ma, «Karamox> bara fa, a na

i xilife.» 29Mariyama to a me, a naxa
keli keren na, a siga Isa ralande. 3°Na
temui, Isa mu nu soxi taa kui. Marata
a li dennaxe, a nu na menni ne sinden.
31 yuwifi naxee faxi kunfa bade, naxee
nu na Mariyama fe ma banxi kui, e to a
to keli ra mafuren na, e naxa bira a f>xo
ra tande. E nox> a ma a a na sigafe gaburi
yire ne, a xa sa wa naa.

32Mariyama to Isa yire li, a fefe a to,
a naxa suyidi a be, a a fala, «Marigi, xa i
nu na be nu, n maaxeme mu faxama nu!»
33Isa to Mariyama to, a na wafe, Yuwifi
naxee nu na a foxo> ra, nee fan wafe, a
naxa sunnun, a boje naxa rapaaxu a ma.
34 A naxa maxorinyi ti, «Wo a ragataxi
minden?» E naxa a yaabi, «Marigi, fa,
muxu xa na masen i be.» 3°Isa naxa wa.
36 Na kui, Yuwifie naxa a fala, «A mato,
Lasaru nu rafanxi a ma ki naxe!» 37 Kono
ndee e ya ma, e naxa a fala, «Pe, yi naxan
donxui ya raboo, a mu nu noma Lasaru
ratangade faxe ma xe?»

381sa boje man naxa rapaaxu a ma. A
naxa siga gaburi yire. Fonme nde nan nu
ara, geme belebele doxoxi na de ra. 39Isa
naxa a fala, «Wo geme ba naa.» Marata,
faxamixi maagine, a naxa a fala, «Marigi,
a xa maragate xi naani nan to! A alima a
fure xiri bara mini yi waxati ma.» 40Isa
naxa a fala a be, «kN mu a fala xe i be, a xa
i danxaniya, i Ala senbe makaabaxi toma
ne?» “'Na kui, e naxa geme ba fonme
gaburi de ma. Isa naxa a ya rate koore,
a a fala, «N Baba Ala, n bara i tantu i
to n xui ramexi. 42N tan npan a kolon,
i n xui ramema temui birin, kond n na
falaxi pama nan ma fe ra naxee tixi be,
exalaaraaitan nan n xeexi» “3A na
fala xanbi, Isa naxa a xui ite senbe ra, a
a fala, «Lasaru, mini!» 4* A tan faxamixi
naxa mini a sanyie nun a belexee maxir-
ixi kasange kui, a yatagi man makun-
fukunfuxi dugi gbete fan na. Isa naxa a
fala mixie be, «Wo kasange ba a ma, wo
a mafulun, a xa nd a perede.»

Yuwifi kuntigie nate
tongofe Isa faxafe ra

(Matiyu 26:1-5, Maraki
14:1-2, Luki 22:1)

45Yuwifi naxee nu bara fa Mariyama
yire, e Isa xa kaabanako to, e gbegbe
naxa danxaniya a ma. 46 Kono ndee naxa
sa dentege sa Farisenie be, Isa fe naxan
nabaxi. 4 Na kui, serexedube kuntigie
nun Farisenie naxa Yuwifie xa kiitisa
xungbee malan. E naxa a fala, «<Won
munse rabama? Yi xeme na kaabanako
gbegbe nan nabafe. 48Xa won a lu a
yete yi, birin danxaniyama ne a ma, Ro-
makae fan fama won ma horomobanxi
kanade, e won si sonto!» 49E xa serexe-
dube kuntigi Kayafa, naxan nu na e
xunyi ra na waxati, a naxa a fala e be,
«Wo tan mu sese kolon yi fe kui. 59Ka
wo mu a fahaamuxi a mixi keren faxafe
nama be, na nan fan wo be, dine won si
birin xa sonta?»

51 Kayafa xa na woyenyi mu fatan a
tan yete xa ra. A to nu findixi na waxati
serexedube kuntigie xunyi ra, Ala nan na
masenyi fi a ma, a Isa nu fafe faxade
Isirayila pama be. 52Kon> na man mu
raba Isirayilakae gbansan xa be. Isa nu
fafe faxade ne alako Ala xa a xa die fan
malan, naxee rayensenxi yire birin, a xa
e birin findi pama keren na.

53Na kui, kabi na malanyi loxoe,
Yuwifi kuntigie naxa nate tongo Isa fax-
afe ra. > Na nan a ra Isa mu n> minide
kene ma sonon. A tan nun a foxirabiree
naxa keli naa, e siga Efirami taa kui
gbengberenyi fe ma.

55 Yuwifie xa Sayamaleke Dangi Sali
to nu bara makore, mixi gbegbe naxa
keli daaxae tefe ra Darisalamu, e xa e
yete raseniyen beenun sali xa a li. 5°F
nu na Isa fenfe. E naxa e bore maxorin
horomobanxi tete kui, «Wo xa manox-
unyi ma, Isa fama salide, ka a mu fama?»
57 Serexedube kuntigie nun Farisenie nu

bara yaamari fi, a mixi yo naxan na Isa
to, na kanyi xa a fala e be alako e xa a
suxu.

Mariyama labunde
ture masofe Isa sanyi ma

Xi senni beenun Sayamaleke

1 2 Dangi Sali xa a li, Isa naxa siga
Betani, Lasaru xonyi, a nu bara naxan
nakeli faxe ma. 2E naxa donse fanyi
yailan, e fa pama xili, e xa e dege yire
keren Isa xa binye bun ma. Marata nu
donse itaxunma mixie ma, Lasaru nun
Isa naxa lu teebili ra.

3Mariyama naxa sa narada labunde
ture litiri tagi tongo. Narada tinsexi nan
nu a ra, naxan sare xoroxd ki fanyi. A
naxa a maso Isa sanyie ma, a e mafu-
ruku a xunsexe ra. Labunde ture xiri naxa
din banxi birin na. 4Yudasi Isikariyoti,
Isa foxirabire naxan nu fama a yanfade,
anaxa a fala, ® «A nu lanma yi labunde xa
mati kobiri kole keme saxan na, a fi seta-
ree ma.» ® A yi fala ne barima a tan nan
nu Isa foxirabiree xa kobiri ragatama, a
nu fa nde mupa. Setaree xa fe mu nu na
a bone kui feo! 7 Na kui, Isa naxa a fala,
«Gbilen Mariyama foxo ra. Yi nu ragataxi
a yi ra ne, n ma maragate nan ma fe ra.
8 Setaree luma ne wo ya ma temui birin,
kond n tan mu luma wo ya ma abadan
XE»

9E to a me a Isa bara fa Betani, Yuwifie
nama gbegbe fan naxa siga. E mu siga Isa
xa fe gbansan xa ma. E nu wama Lasaru
fan tofe, Isa naxan nakeli faxe ma. 19Na
kui, serexedube kuntigie naxa nate tongo
e xa Lasaru fan faxa, 11 barima Yuwifi
gbegbe nu gbilenfe e foxo ra a tan nan
ma fe ra, e nu fa danxaniya Isa ma.

Isa sofe Darisalamu

12Na kuye iba, pama gbegbe naxan
nu faxi Sayamaleke Dangi Sali rabade, e
naxa a me a Isa na fafe Darisalamu. 13E

naxa tugi fensee tongo, e siga a ralande
e xui ite ra,

«Tantui na won Nakisima be!

Baraka na a be naxan fafe Marigi xili ra,
Isirayila mange!»

141sa naxa sofale lanma nde soto, a doxd
a fari, alo a sebexi Kitaabui kui ki naxe,
15 «Siyonikae, wo naxa gaaxu.

Wo xa mange na fafe,

a doxoxi sofale fari.»

16 Na waxati Isa foxirabiree mu fahaamui
sotd na fe ma, kono Isa to keli faxe ma, e
naxa ratu Kitaabui sebeli ma naxan nu
bara kamali na fe kui.

17 Nama naxan Lasaru to keli ra faxe
ma, e naxa seede ba Isa be. 18 Na nan a
niya, nama naxa siga a ralande, barima
e nu bara na tonxuma makaabaxi xa fe
me. 19 Na kui, Farisenie naxa a fala e bore
be, «Wo bara a to, won mu noma sese ra.
Dunipa birin bara bira a foxo ral»

Isa a xa faxe xa fe masenfe

20 Gireki mixi ndee fan nu bara te sali
rabade Darisalamu, e xa sa Ala batu.
21E naxa fa Filipu xon, naxan keli Bete-
sayida, Galile boxi ma, e a fala a be, «N
ba, muxu wama Isa tofe.» 22 Filipu naxa
sa a fala Andire be, e firin birin naxa siga
e sa a fala Isa be. 23Isa naxa e yaabi,
«Waxati bara a li Adama xa Di xa xun-
nakeli xa makenen. 24N xa a fala wo be
a nondi ki ma, xa maale xori mu si, a mu
dine a yete ma boxi bun, a luma na ki, a
keren gbansan. Kono xa a sa dine a yete
ma boxi bun, a a bogi gbegbe nan namin-
ima. 25Naxan gbakuma a yete xa dunipa
fe ra, a loema ne. Naxan mu kankanma a
yete xa fe ma yi dunipeigiri kui, a abadan
kisi nan sotoma. 26 Xa naxan yo wama n
ma wali suxufe, a xa bira n foxo ra ne, n
tan na lu dede, n ma walike fan na naa.
Xa naxan yo n ma wali suxu, Baba Ala a
kanyi binyama ne.»

27 (N bope tooraxi ne yi ki, kono n fa
munse falama? N xa a fala Baba Ala be

a xa n natanga yi paxankate waxati ma?
Ade, yi paxankate naxan fafe n lide, n
faxi na nan yati ma. 2N Baba Ala, a
niya i xili xa ite.» Isa to na fala, xui nde
naxa keli koore ma, a a fala, «N bara a
ite, n man gbilenma ne a ite ra.» 29 Nama
naxee nu tixi naa, e to a me, ndee naxa
a fala a galanyi nan xui a ra, kono gbete
naxa a fala, «Maleke nan woyenxi a be!»
30Tsa naxa a masen e be, «Na xui mu
minixi n tan n ma fe xa ma, a minixi wo
tan nan ma fe ma. 31 Yi dunipa makiiti
waxati bara a li. Mangeya fafe bade yi
dunipa nola yi ra. 32 Mixie na n nate wuri
magalanbuxi kon na n faxafe ra, n mixi
birin nafama ne n ma.» 33Isa a faxa ki
masen na ki ne.

34Na kui, pama naxa a fala Isa be,
«Muxu tan bara a me seriye Kitaabui kui,
a Ala xa Mixi Sugandixi buma abadan.
Munfe ra i tan a falama a fo Adama xa Di
xa rate? Nde findixi yi Adama xa Di ra?»
35Isa naxa e yaabi, «Ala xa naiyalanyi
man luma ne wo ya ma dondoronti. Wo
xa nere na naiyalanyi kui, alako dimi
naxa wo terenna. Naxan perema dimi kui
amu a sigade toma. 36 Naiyalanyi to yan-
bama wo be yi ki, wo xa la a ra ne, alako
wo xa findi naiyalanyi xa die nan na.»

Nama danxaniyatare

Isa to ge na falade, a naxa siga, a sa
a noxun e ma. 37A nu bara tonxuma
makaabaxi gbegbe raba e ya xori, kond
na birin kui, e mu danxaniya a ma. 38 Na
raba ne alako Annabi Esayi xui xa ka-
mali, a to a masen,
«Marigi, nde laxi masenyi ra, e bara

naxan me muxu ra?

Ala senbe bara makenen nde be?»
39Na kui, e mu n> danxaniyade Isa ma,
barima Esayi a masen ne,
40 «Ala bara e ya donxu,
a e xaxili balan,
alako e ya naxa fa se igbe,
e xaxili naxa fa fe kolon,

e naxa fa e bope rafindi n ma,
n xa e rayalan.»
41 Annabi Esayi na fala ne a to nu bara
Isa xa nore to. Na kui, a nu Isa xa fe nan
falafe.

42Kono na birin kui, hali kuntigie ya
ma, e gbegbe naxa la Isa ra. Kond e mu
nu suusama a falade kene ma barima
e nu gaaxuxi Farisenie ya ra, nee naxa
fa tonyi doxo e ma, sofe ra salide kui.
43 Adamadie xa matoxoe sotofe nan nu
rafan e ma dangi Ala xa matoxoe ra.

Isa xa masenyi donxoe pama be

44[sa naxa a xui ite, a a fala, «Naxan
na danxaniya n ma, a mu danxaniyaxi
n tan xa ma, a danxaniyaxi n Xeema nan
ma. 45 Naxan na n tan to, a bara n Xeema
to. 46N to faxi dunina, naiyalanyi nan n
na, alako naxan yo na danxaniya n ma,
na kanyi naxa lu dimi kui sonon. 47 Xa
naxan yo n xui me, kono a mu a rabatu, n
tan mu na kanyi makiitima, barima n mu
faxi dunipa makiitide xe. N faxi dunipa
rakiside ne. 48 Naxan na tondi n na, a
mu tin n ma masenyi ra, na kanyi maki-
itima na na. N masenyi naxan tima, na
nan findima a makiitima ra loxo donxoe.
49 Barima n ma masenyi mu fatanxi n tan
xa ra. A fatanxi Baba Ala nan na, naxan
n xeexi yaamari ra, a lanma n xa naxan
fala, n xa naxan masen. °N a kolon
a xa seriye findima kisi nan na, naxan
mu jonma abadan. Na nan a ra, n fe
masenma wo be alo Baba Ala a masenxi
ki naxe.»

Isa a foxirabiree sanyi maxafe

Beenun Sayamaleke Dangi Sali xa
]. 3 a li, Isa naxa a kolon a gbe mu nu
luxi a xa keli dunipa ma gbilenfe ra Baba
Alama. A foxirabiree a naxee soto dunipa
ma, nee nu rafan a ma. Han a faxa temui
naxe, e xa xanunteya nu na a be.
2Nunmare, e birin nu e degefe. Ibu-
lisa pan nu bara so Simon Isikariyoti xa

di Yudasi xaxili kui, a xa Isa yanfa. 3Isa
to nu a kolon a Baba Ala bara fe birin
sa a sagoe, a man to a kolon a a kelixi
Ala nan ma, a man gbilenfe a tan nan
ma, 4a naxa keli e degede, a a xa donma
fari igoroe ba a ma, a fa dugi nde xiri a
tagi. A naxa ye sa paani kui, a fa so a
foxirabiree sanyie maxafe, a nu e mafu-
ruku na dugi ra. ® A to Simon Piyeri li, na
naxa a fala a be, «Marigi, i waxi neixan
tan sanyie maxa?» 7 Isa naxa a yaabi, «N
naxan nabafe yi ki, i mu a fahaamuma
yi waxati tan ma, kono i fama ne a kui
kolonde yare.» 8 Piyeri naxa a fala a be,
«Ade, i tan mu n sanyi maxama feo!» Isa
naxa a yaabi, «Xa n mu i sanyie maxa,
won mu luma fe keren sonon.» 2 Simon
Piyeri naxa a fala a be, «N Marigi, xa a
na na ki ne, i naxa n sanyi gbansan xa
maxa. I xa n belexee nun n xunyi birin
maxa.» 101sa naxa a yaabi, «Mixi naxan
bara a maxa, a hayi mu na a fate maxafe
ma bafe a sanyi ra. A pan bara seniyen
feo! Wo seniyenxi, kond wo birin mu a
ra.» 11 A a fala ne a e birin mu seniyenxi,
barima a a foxirabire kolon naxan fama
a yanfade.

121sa to ge e sanyie maxade, a man
naxa a xa donma fari igoroe ragoro a
ma, a man a magoro e degede, a a fala
e be, «N naxan nabaxi wo be yi ki, wo
a fahaamuxi? 13Wo to a falama n be
Karamox», xa na mu a ra Marigb, wo
nondi nan a ra, barima na nan yati n na.
14 Na kui, n tan naxan findixi wo Marigi
nun wo Karamoxd ra, xa n tan bara wo
sanyie maxa, wo fan lan ne wo xa wo
bore sanyie maxa. 15N naxan nabaxi wo
be, a xa findi misaali nan na, alako wo
fan xa na mooli nan naba wo bore tagi.
16 N xa a fala wo be a nondi ki ma, konyi
mu dangi a marigi ra, xeera fan mu dangi
a xeema ra. 17 Wo to bara fahaamui soto
yi fee ma, heeri na wo be xa wo e raba.»

18 <N mu wo birin xa ma. N tan naxan
wo sugandixi, n wo kolon. Kond naxan

na Kitaabui kui, fo a xa kamali ne, a to
sebexi, (Muxu nun naxan belexe na lenge
keren kui, na bara a kobe so n na.» 19N
na fe falaxi ne wo be beenun a xa raba,
alako a raba temui wo xa a kolon a n tan
nan na naxan na abadan. 20N xa a fala
wo be a nondi ki ma, naxan yo na n ma
Xeera rasene, a n tan nan nasenexi. Naxan
yo na n fan nasene, na kanyi n Xeema nan
nasenexi.»

Yudasi xa yanfanteya

(Matiyu 26:20-25, Maraki
14:17-21, Luki 22:21-23)

21 A na fala xanbi, Isa bone naxa sun-
nun, a fa a fala, «<N xa a fala wo be a
nondi ki ma, mixi keren na wo ya ma,
a n yanfama ne, a n sa kuntigie belexe.»
22 A foxirabiree naxa e bore mato, e mu
a kolon Isa nu mixi yo xa fe falafe. 23Isa
foxirabire, a naxan xanuxi, a nu na a
fe ma teebili ra. 24Na kui, Simon Piyeri
naxa a belexe magira na be, a xa Isa
maxorin a kanyi ma, Isa nu baxi naxan
ma fe falade. 25Na foxirabire naxa a
maso Isa ra, a a maxorin, «Marigi, nde
a ra?» 26Isa naxa a yaabi, «N nu taami
ragoro bore xoora, n a so mixi naxan yi
ra, a tan nan na ki.» Isa to ge na falade, a
naxa taami rasin bore xoora, a a so Simon
Isikariyoti xa di Yudasi yi ra. 27 Yudasi
to na taami rasuxu, Sentane naxa a bone
masara keren na. Isa naxa a fala a be, «I
wama naxan nabafe, a raba mafuren ma-
furen.» 28 Naxee nu magoroxi e degede,
e sese mu a kolon Isa na falafe a be fe
naxan ma. 29 Yudasi to findi e xa kobiri
ragate ra, ndee naxa a manoxun a Isa nu
a xeefe sare nde sode sali xa fe ra, xa na
mu a ra a xa sa misikiinee ki. 30 Yudasi
to na taami xuntunyi rasuxu, a naxa mini
keren na. Koe nu bara so.

Yaamari neene

3lyudasi to mini, Isa naxa a masen,
«Waxati bara a li fa, Adama xa Di xa

xunnakeli xa makenen, Ala fan xa nore
xa makenen a saabui ra. 32Ala xa nore
to makenenma a saabui ra, Ala yete fan
Adama xa Di xa xunnakeli makenenma
ne. A fafe na nan nabade yakosi. 33N ma
die, a gbe mu luxi n xa keli wo xun ma.
Wo n fenma ne, kond n naxan fala Yuwifi
kuntigie be, n fa na nan falama wo fan
be, (N sigama dennaxe, wo tan mu noma
sigade naa.»

34«N xa yaamari neene fi wo ma:
Wo xa wo bore xanu ne. N tan wo
xanuxi ki naxe, wo fan xa wo bore xanu
na ki. 3>Dunipa birin wo kolonma n
foxirabiree ra na fe nan ma, xa wo wo
bore xanu.»

Isa a falafe Piyeri be
a a yete rasanma ne a ma

(Matiyu 26:31-35, Maraki
14:27-31, Luki 22:31-34)

36 Simon Piyeri naxa a maxorin, «Ma-
rigi, i sigama minden?» Isa naxa a yaabi,
«N sigafe dennaxe, i mu noma birade n
foxo ra sinden, kono i fan fama birade
n foxo ra han naa.» 37 Simon Piyeri man
naxa a maxorin, «Marigi, munfe ra n mu
noma birade i foxo ra yakosi? N tinxi n
xa faxa i xa fe ral» 38Isa naxa a yaabi,
«I tinxi i xa faxa n ma fe ra? N xa nondi
yati nan fala i be, beenun konkore xa a
rate, i i yete rasanma ne n ma sanmaya
saxan.»

Isa nan na kira, nondi, nun Kkisi ra

Isa naxa a fala a foxirabiree be,
1 4 «Wo naxa kontofili. Wo wo xaxili
ti Ala ra, wo xa wo xaxili ti n fan na.
2Lingira gbegbe nan na n Baba xonyi, xa
na mu a ra n mu a falama wo be nu, an
sigafe yigiya yailande wo be. 3 Xa n siga,
n naxa sa na yailan wo be, n man fama
ne wo foxo ra, alako won birin xa sa lu
yire keren. 4 N sigafe dennaxe, wo na kira
kolon.»

STomasi naxa a fala a be, «Marigi,
muxu mu i sigade kolon. Muxu fa na kira
kolonma di?» ©Isa naxa a yaabi, «N tan
nan na kira ra, nondi ra, nun kisi ra. Mixi
yo mu soma Baba Ala xonyi xa n tan
saabui xa mu a ra. “Xa wo bara n tan
kolon, wo n Baba fan kolonma ne. Keli
yi waxati ma, wo bara a kolon, wo man
bara a to.»

8 Filipu naxa a fala a be, «Marigi, Baba
Ala masen muxu be. A lima na bara
muxu wasa.» 2 Isa naxa a fala a be, «Fil-
ipu, n bara bu wo tagi ki fanyi, kono han
ya i mu n kolon? Naxan na n tan to, a
bara Baba Ala to. I tan fa a falama di, a
n xa Baba Ala masen wo be? 101 mu laxi
ara a Baba Ala nun n tan nan a ra, n fan
nun Baba Ala nan a ra? N tan masenyi
naxee tima wo be, e mu fatan n tan yete
xa ra. E fatanma Baba Ala nan na. N tan
nun Baba Ala naxan a ra temui birin, a
tan nan yete na a xa wali rabafe. 11 Wo
xa la n na, a Baba Ala nun n tan nan a
ra, n fan nun Baba Ala nan a ra. Xa wo
siikexi na ma, wo xa la a ra n ma walie
tan xa fe ra.»

12 (N xa a fala wo be a nondi ki ma, n
tan wali naxee rabama, xa naxan danx-
aniya n ma, na kanyi fan na wali moaolie
rabama ne. A pan a rabama ne naxee
dangi n tan gbe ra, barima n tan sigafe
Baba Ala nan yire. 13Wo naxan birin
maxandima n xili ra, n a rabama ne wo
be alako Baba Ala xa matoxoe soto a xa Di
saabui ra. 14 Xa wo n maxandi fefe naxan
ma n xili ra, n a rabama ne.»

Ala Xaxili Seniyenxi

15(Xa wo n xanu, wo n ma yaa-
marie rabatuma ne. 16N tan fan, n Baba
Ala maxandima ne a xa Saabui Fanyi
gbete xee wo ma, naxan luma wo fe ma
abadan. 17 Na nan findixi Ala Xaxili ra,
naxan nandi makenenma. Dunipa tan mu
noma a satode, barima e mu a toma, e

man mu a kolon. Kon> wo tan a kolon,
barima a sabatima wo i.»

18 «N mu wo raboloma xe de, wo xa lu
alo kiridie. N man fama ne wo yire. 12A
gbe mu luxi n xa 15 dunipa ma, kond> wo
tan fama ne n tode. N tan to baloxi, wo
fan baloma ne. 22Wo a kolonma ne na
Ioxoe, an tan nun n Baba nan ara, wo fan
nun n tan nan a ra, n fan nun wo tan nan
a ra. 21 Naxan n ma yaamarie suxuxi, a
e rabatu, na kanyi nan n xanuxi. Anun,
naxan na n tan xanuxi, n Baba a kanyi
xanuma ne, n fan a xanu, n nan n yete
makenen a be.»

22Yudasi, naxan mu findi Isikariyoti
ra, a naxa Isa maxorin, «Marigi, munfe
rabaxi i to fafe i yete makenende muxu
tan be, i mu i yete makenen dunipa tan
be?» 231sa naxa a yaabi, «Xa naxan yo n
xanu, a n xui suxuma ne. N Baba a kanyi
xanuma ne, muxu nun n Baba fa a yire,
muxu sabati a i. 24 Naxan mu n xanuxi,
a mu n xui suxuma. Wo masenyi naxan
mefe n na, n gbe xa mu a ra. A fatanxi
Baba Ala nan na, naxan n xeexi.»

25N to wo ya ma, n bara na birin
masen wo be, 26 kono Baba Ala fama ne
Saabui Fanyi xeede wo yire n xili ra. Na
saabui lanxi Ala Xaxili Seniyenxi nan ma.
Na nan fama wo ratude n ma masenyi
birin na, a fa wo xaran na ra.»

27 «N bonesa fima wo ma naxan fatanxi
n tan na, naxan mu kelixi dunipa ma.
Wo naxa kontofili, wo naxa gaaxu. 28 Wo
bara n xui me, (N na sigafe, kond n man
fama wo yire). Xa wo n xanu, a lanma
Wwo xa seewa n ma sige ra Baba Ala yire,
barima a dangi n tan na. 29N a falaxi ne
wo be, beenun a xa raba, alako a na raba,
wo xa danxaniya n ma.»

30 (N mu woyen gbegbe falama wo be
sonon, barima yi dunipa na nola naxan
yi, a na fafe. A mu noma n tan na a maoli
yo ra, 31kono alako dunipa xa a kolon
a n tan Baba Ala xanuxi ne, Baba Ala n

yamarixi naxan na, n a rabama ne. Wo
keli, won xee.»

Sansi bili nun a salonyie

«N misaalixi wuri bili nan na, n
1 5 Baba Ala nan findixi a meenima
ra. 2Wuri bili salonyi naxee mu bogi
raminima n be, Ala e segema ne. Salonyi
naxee bogima, Ala xa e magbaran, alako
e bogi xa gbo. 3Wo tan naxee findixi na
salonyie ra, wo pan bara raseniyen n ma
masenyi saabui ra. 4 Wo lu n ma fe ne, alo
n fan luma wo xa fe ki naxe. Sansi salonyi
mu noma bogide a yete ra xa a mu fatuxi
sansi bili xa ma. Wo fan luma na ki ne, xa
wo mu lu n ma fe. >N tan nan na Ala xa
sansi bili ra, wo fan findixi na sansi sa-
lonyie nan na. Naxan na lu n ma fe, n fan
lu a xa fe, a lu ne alo sansi salonyi naxan
a bogi gbegbe raminima. Xa wo nun n
tan xa mu a ra, wo tan mu noma fefe ra.
6Xa naxan mu lu n ma fe, a luma ne al>
sansi salonyi masegexi naxan wolema, a
xara. Walikee nee malanma ne, e e wole
te xoora, e gan. 7 Xa wo lu n ma fe, n ma
masenyie fan lu wo bone ma, wo na wa
fefe xon, wo a maxandi. A rabama ne wo
be. 8N Baba matoxoe sotoma, wo tan na
lu alo sansi salonyi naxee bogima a fanyi
ra, wo a masen na wali fanyie kui, a wo
findixi n foxirabiree nan na. ° N Baba Ala
n tan xanuxi ki naxe, n fan wo xanuxi na
ki ne. Wo lu n ma xanunteya kui. 10Xa
wo n ma yaamarie rabatu, wo luma n
ma xanunteya kui, alo n fan luxi n Baba
xa xanunteya kui ki naxe, n to a xa yaa-
marie rabatuxi.»

11 «N yi fee masenxi ne wo be, alako n
ma seewe xa lu wo be, wo xa seewe xa
kamali.»

12 (N ma yaamari findixi yi nan na: Wo
wo bore xanu alo n wo xanuxi ki naxe.
13Xa mixi a nii fi a xanuntenyie xa fe
ra, xanunteya yo mu na naxan dangi na
tan na. 14 Wo tan findixi n xanuntenyie
nan na, Xxa wo n ma yaamarie rabatu.

15N mu fa noma a falade wo be &konyie,
barima konyi mu a kolon a marigi naxan
yo rabafe. N tan bara a fala wo be « xa-
nuntenyie), barima n naxan birin mexi n
Baba ra, n bara wo rakolon a birin na.
16 Wo tan xa mu n sugandi. N tan nan wo
sugandi, n wo findi n ma xeerae ra, wo xa
sa lu alo sansi salonyie naxee bogima, wo
sa wali fanyie raba naxee mu kanama.
Na kui, wo na fefe maxorin Baba Ala ma
n tan xili ra, a a soma ne wo yi. 17N wo
yamarixi ne yi fee ma, alako wo xa wo
bore xanu.»

Dunipa Isa foxirabiree xonfe

18 «Xa dunipa wo xon, wo xa a kolon
a n tan nan singe xon. 1°Xa wo findi
dunina mixie nan na nu, wo rafanma
ne dunipa ma nu, alo a gbe mixie. Kond
dunipa mixie mu wo ra, barima n tan
bara wo sugandi e ya ma. Na nan a toxi,
dunina wo xonxi. 20 Wo xa ratu woyenyi
ma n naxan masen wo be, Konyi mu
dangima a marigi ra.» Xa e bara n tan
naxankata, e wo fan paxankatama ne. Xa
e n tan xui suxu, e wo fan gbe suxuma.
21 E yi fe birin niyama ne wo ra n tan xili
xa fe ra, barima e mu n Xeema kolon.
22Xa n mu sa fa woyende e be nu, e mu
yunubi sotoma nu. Kono yakosi, e mu fa
noma sese falade naxan kiiti fanma e ra.
23Naxan na n tan xon, a bara n Baba
fan xon. 24Xa n mu kaabanakoe raba e
tagi nu naxee singe mu nu raba, e mu
yunubi sotoma nu. Kond yakosi, e bara na
birin to, e man fa n tan nun n Baba xon.
25Kono naxan sebexi e xa seriye Kitaabui
kui, fo a xa kamali, a to a masenxi, <E n
XONXi ne tun.»

26 (N Saabui Fanyi naxan xeema wo
ma kelife Baba Ala yire, naxan find-
ixi Baba Ala Xaxili ra, naxan nondi
makenenma, a tan na fa, a seede bama
ne n ma fe ra. 27 Wo fan seede bama ne,
barima wo na n f5xo ra kabi a fole.»

«N yi fe birin masenxi ne wo be,
]. 6 alako wo naxa fa bira tantanyi
kui. 2 E fama ne tonyi doxade wo ma, sofe
ra salidee kui. Waxati pan fafe, naxan na
wo faxa, a na faxe mapoxunma kewali
fanyi nan na Ala be. 3E na fee rabama
ne, barima e mu Baba Ala kolon, e mun
fan kolon. 4Kono n yi fee birin masenxi
ne wo be, alako e waxati na a li, wo xa
ratu, a n e xa fe fala ne wo be.»

Ala Xaxili Seniyenxi xa wali

«N mu yi fe birin masen wo be a fole
ra, barima n nu na wo fe ma. SKond
yakosi, n fa sigafe n Xeema yire, wo mu
n maxorinma, d na sigafe minden? ®N
to yi fee masenxi wo be, na nan wo
bojne sunnunxi. Kond n xa a fala wo
be a nondi ki ma, n ma sige nan mu-
nafanyi gbo wo be, barima xa n mu siga,
Saabui Fanyi mu fama wo ma. Kono xa
n siga, n a xeema ne wo ma. 8A na fa,
a mixie rakolonma ne yunubi xa fe ra,
tinxinyi xa fe ra, nun kiiti xa fe ra. °A e
rakolonma ne yunubi xa fe ra, barima e
mu danxaniyaxi n ma. 19A e rakolonma
ne tinxinyi xa fe ra, barima n na sigafe
Baba Ala yire, wo mu n toma fa. 11A e
rakolonma ne kiiti xa fe ra, barima yi
dunina na nola kobi naxan yi ra, a pan
bara makiiti.»

12 «Masenyi gbetee man na, kond wo
mu noma e birin fahaamude yakosi.
13 Ala Xaxili na fa wo ma, a na nondi
birin ya mabooma wo be. A xa masenyi
mu fatanxi a yete kan na. A naxan
mema n Baba ra, a na nan masenma
wo be. Fe naxee fama rabade, a nee
nan masenma wo be. 1A fama n ma
xunnakeli makenende, barima a naxan
sotoma n tan na, a na nan kawandima
wo be. 15Naxan birin na Baba Ala yi, a
findixi n fan gbe nan na. N a fala na nan
ma, (A naxan sdtoma n tan na, a na nan
kawandima wo be.»

Sunnunyi masarama ne SEEWE ra

16 [sa man naxa a fala e be, «Waxati di
nan luxi beenun n xa loe wo ma, kond
waxati di man na dangi, wo man n toma
ne.» 17 A foxirabiree naxa e bore maxorin,
«Isa wama munse falafe yi ki, <A gbe mu
luxi n xa loe wo ma dondoronti, kons wo
man fama n tode.» A xa woyenyi na di a
to a falaxi, (N na sigafe Baba Ala yire?»
18 E man nu e bore maxorinfe, «A munse
ma, a (waxati di>? Won tan mu a kolon a
sese falafe yi ki.»

19Isa to a kolon a e nu wama a
maxorinfe, a naxa a masen e be, «N to
a falaxi, (Waxati di nan luxi beenun n
xa Ioe wo ma, kono waxati di man na
dangi, wo man n toma ne,>) wo wo bore
maxorinfe na nan ma? 20N xa a fala
wo be a nondi ki ma, wo wama ne, wo
gbelegbele, kono dunina tan nelexinma
ne. Wo sunnunma ne na fe ma, kono wo
xa sunnunyi fama masarade seewe ra.
21 Gine naxan na ditinyi ra, a tooroma ne
ki fanyi a xa waxati to bara a li. Kona
xa a ge di baride, a pan mu ratuma na
toore ma, a to seewaxi di neene barife ra
dunipa. 22Na kui, wo fan na sunnunyi
nan kui yi waxati ma. Kono n gbilenma
ne wo to ra, wo bone seewa, mixi yo mu
na seewe bama wo yi. 22 Na Ibxoe na a
li, wo mu n maxorinma sese ma sonoan.
N xa a fala wo be a nondi ki ma, wo na
Baba Ala maxandi fefe ma n xili ra, a a
soma ne wo yi. 24Han ya, wo singe mu
nu Ala maxandi fefe ma n tan xili ra. Wo
maxandi ti. Wo a sotoma ne, alako wo xa
seewa a kamalixi ra.»

Isa xa xunnakeli makenenfe

25N yi fe birin masenxi wo be taali
woyenyi nan na, kond waxati na fafe,
n mu woyenma wo be taali woyenyi ra
sonon, n Baba Ala xa fe masen wo be a
fiixe ra. 26Na waxati ma, wo Baba Ala
maxandima n xili nan na. N mu a falafe



Yaya 16:27

xe de, a n tan nan Baba Ala maxandima
wo be, 27 barima Baba Ala yete yati wo
xanuxi ne. A wo xanuxi ne n to rafan
wo ma, wo man to laxi a ra a n kelixi
a tan Ala nan ma. 28N kelixi Baba Ala
nan ma, n fa dunipa ma. N man fa kelife
ne dunina ma, sigafe ra Baba Ala yire.»

291sa foxirabiree naxa a fala a be, «A
mato, i mu woyenfe taali woyenyi xa ra
sonon, i fa na woyenfe a fiixe nan na!
30Muxu bara a kolon fa, a i fe birin
kolon, hali mixi yo mu i maxorin. Na kui,
muxu laxi a ra a i kelixi Ala nan ma.»
311sa naxa e yaabi, «Wo bara danxaniya
yakosi? 32 Waxati na fafe, a pan bara ali,
wo yensenma ne, wo fa n nabolo. Kona
Baba Ala tan mu n naboloma. A luma
ne n seeti ma. 33N yi fe birin masenxi
ne wo be, alako bopesa xa lu wo yi ra
n saabui ra. Wo mantooroli sotoma ne
dunina ma, kond wo xa limaniya, n tan
bara ns dunipa ra.»

Isa Ala maxandife

Isa to ge na fee falade, a naxa a
17 ya rate koore, a a fala, «N Baba
Ala, waxati bara a li. I xa i xa Di xa xun-
nakeli makenen, alako i xa Di fan xa i
xa nore makenen. 21 bara mangeya fi a
ma dunipa mixie birin xun na, alako a
xa abadan Kkisi fi mixi birin ma, i naxee
fixi a ma. 3 Abadan kisi findixi yi nan na:
E xa i kolon, i tan keren naxan findixi
Ala yete ra, e man xa i xa Mixi Sugandixi
Isa kolon i xa xeera ra. 4N bara i xa nore
makenen dunina ma, n ge wali rain ti
naxan na. °N Baba Ala, yakosi, n noro i
fe ma, alo n nu noroxi i fe ma ki naxe,
beenun dunina xa daa.»

6«N bara i xa fe masen mixie be, i
naxee fixi n ma dunipa. I xa mixie nan
e ra i naxee taxuxi n na. E bara i xui
ratinme. 7E bara a kolon fa, a i naxan
birin soxi n yi ra, a fatanxi i tan nan na,
8barima n bara i xui radangi e ma, e fan
bara la a ra. E bara a kolon yati, a n ke-

lixi i tan nan ma, e la a ra, a i tan nan
n xeexi. °N mu dubama dunipa be. N
dubama i xa mixie nan be, i naxee tax-
uxi n na. 19Naxee birin findixi n gbe ra,
i gbe na e ra. Naxee birin findixi i gbe
ra, n gbe na e ra. N ma fe itema ne e tan
saabui ra. 11 N mu fa luma dunina sonan.
N fafe i yire ne yi ki, kono e tan luma
be ne. N Baba Seniyenxi, e makanta i xili
senbe ra, i naxan fixi n ma, alako e fan xa
findi keren na al> won tan findixi keren
na ki naxe. 12N to nu e ya ma, n bara e
kanta i xili senbe ra, i naxan fixi n ma.
N to e makanta, mixi keren mu loe e ya
ma fo gbaloe ragataxi naxan keren be,
alako Kitaabui sebeli xa kamali. 13 Kono
n to fafe i yire ne yi ki, n yi fee falama
dunina ma, alako n ma seewe xa lu e be,
a xa lu e boje ma a kamalixi ra. 14N to i
xa masenyi fala e be, duninpa bara e xon,
barima e tondixi birade dunina fe foxo
ra alo n fan to mu tinxi birade dunipa
fe foxo ra. 15N mu i maxandima xe i xa
e tongo dunipa ma. N i maxandife ne i
xa e ratanga Sentane ma. 1 E mu birama
dunipa fe foxo ra, alo n fan to mu luma na
fe mooli kui. 171 xa e sa i yete nan sagoe
nondi kui. I xui nan findixi nondi ra. 18N
bara e xee dunipa, alo i fan n xee ki naxe.
19N bara n yete sa i sagoe e be, alako e
tan fan, e xa sa i sagoe nondi kui.»

20N mu dubama na mixie gbansan
xa be. N man dubama mixie be naxee
fama danxaniyade n ma e saabui ra. 21 N
dubama ne e be alako e xa findi keren na,
alo n nun i tan n Baba Ala findixi keren
na ki naxe. N man dubama e be alako e
xa findi keren na won fox> ra, won birin
xa findi keren na. Na kui, dunipa noma
a kolonde a i tan nan n xeexi. 221 bara
xunnakeli naxan fi n ma, n fan bara a fi
e ma, alako e fan xa findi keren na, alo
won tan findixi keren na ki naxe. 23N tan
na e i, i fan na n i, alako e xa kerenna xa
kamali. Na kui, dunipa a kolonma ne a i

tan nan n xeexi, a i man e tan xanuxi ald
i n fan xanuxi ki naxe.»

24 (N Baba Ala, beenun dunina xa daa,
i nu bara nore fi n ma i xa xanunteya xa
fe ra. A xoli n ma n ma mixie, i naxee fixi
n ma, nee fan xa lu n seeti ma ariyanna,
e xa n ma nore to. 25N Baba, i tinxin. N
i kolon. Dunina tan mu i kolon, kono e
a kolon a i tan nan n xeexi. 2N bara e
rakolon i xa fe ra, n man nde sama ne a
fari, alako xanunteya xa lu e bope main
xanuxi naxan na, alo n fan na e bope i ki
naxe.»

Isa suxufe

(Matiyu 26:47-56, Maraki
14:43-50, Luki 22:47-53)

Isa to ge Ala maxandide, a tan
1 8 nun a foxirabiree naxa siga Sed-
iron xure naakiri ma sansi yire. 2 Yudasi,
naxan findi Isa yanfama ra, a fan nu
na kolon, barima Isa nun a foxirabirse
nu darixi e malan na menni ne. 3 Yudasi
naxa Romakae, serexedube kuntigie, nun
Farisenie xa soori gali xanin naa, lanpuie
nun geresosee na e yi ra. E man naxa sexe
maxiri wuri ma, e a radexe alako e xa
kira to. #Isa to nu fe birin kolon naxan
nu fafe a lide, a naxa e ralan, a e maxorin,
«Wo nde fenfe?» ® E naxa a yaabi, «Muxu
Isa Nasaretika nan fenfe.» Isa naxa a fala,
«N tan nan na a ra.» Yudasi, naxan findi
a yanfama ra, a fan nu tixi na gali ya
ma. ®Isa to a fala e be, «N tan nan na a
ra», e naxa gbilen xanbi, e bira boxi. 7 Isa
man naxa e maxorin, «Wo nde fenfe?» E
man naxa a yaabi, «Isa Nasaretika.» 8Isa
naxa e yaabi, «N bara a fala wo be, n tan
nan a ra. Xa wo n tan nan fenfe, wo a
lu yi booree tan xa siga.» ° Na kui, Isa xa
masenyi nan nu fafe kamalide, a to nu
bara a fala, «I mixi naxee fi n ma, keren
mu loe e ya ma.»
10 Simon Piyeri naxa a xa santidegema
ramini, a serexedube kuntigi xa konyi
Maliku yirefanyi tuli bolon. 11Isa naxa a

fala Simon Piyeri be, «Santidegema raso
ateei. Fonxa tin toore ra Baba Ala naxan
nagiri n ma.

Isa xaninfe Anani nun Kayafa yire

Piyeri a yete rasanfe Isa ma

12Roma soori mange nun a xa saorie,
a nun Yuwifie xa soorie naxa Isa suxu, e
a xiri, 13 e a xanin Anani xon ma. Anani
xa di gine nan doxo Kayafa xon. Kayafa
nu bara findi serexedube kuntigi ra na pe
ra. 14 Kayafa nan nu bara Yuwifi kuntigie
rasi, a a fan e be, mixi keren nan xa faxa
Jnama be.

15Simon Piyeri naxa bira Isa foxo
ra, a nun Isa foxirabire gbete nde.
Na foxirabire to nu findixi serexedube
kuntigi kolon mixi ra, a naxa nd sode
serexedube kuntigi xa tete kui, e Isa xanin
dennaxe. 16Piyeri naxa lu tande naade
de ra, han a boore, serexedube kuntigi
kolonma, a naxa woyen naade kantama
ra a xa tin Piyeri fan xa so. 17 Konyi gine
naxan nu naade kantafe, a naxa Piyeri
maxorin, «Na xeme Isa foxirabire nde xa
mu i fan na?» A naxa a yaabi, «Ade, n tan
mu a ra!» 18Xinbeli to mini, konyie nun
kosibilie naxa te xuru, e fa lu na fe ma.
Piyeri fan naxa a maso e ra.

19 Serexedube kuntigi naxa Isa maxorin
a foxirabiree xa fe ma, a nun a xa
kawandie. 20Isa naxa a yaabi, «N tan
masenyie tixi kene nan ma, dunipa birin
be. N nan n ma kawandi birin tixi salidee
nan kui, xa na mu horomobanxi kui,
Yuwifie birin e luma malan na dennaxe.
N mu sese fala dunxui ra. 211 n tan
maxorinma munfe ra? Naxee n xui rame,
nee nan maxorin. E tan nan a kolon n
bara fee naxee fala.» 22Isa to na fala,
kosibili nde naxan nu tixi naa, a naxa
a de ragarin, a a fala, «Pe, I serexedube
kuntigi yaabima na ki ne?» 23Isa naxa
a yaabi, «Xa n woyen kobi nan falaxi,
a masen. Kond xa n mu woyen kobi

xa falaxi, i n de ragarinxi munfe ra?»
24 Na temui, Anani naxa a xirixi rasanba
Kayafa ma, serexedube kuntigie xunyi.
25Simon Piyeri nu doxoxi te ra, a na
a maxarafe. Na temui e naxa a maxorin,
«Isa foxirabire xa mu i fan na?» Piyeri
naxa e yaabi, «Ade, a foxirabire mu
na n tan na.» 26Serexedube kuntigi xa
konyi nde nu na naa, Piyeri nu bara
naxan barenyi tuli bolon. A naxa Piyeri
maxorin, «N mu i to xe na sansi yire, wo
nun Isa?» 27 Piyeri man naxa na matandi,
konkore fan naxa a rate keren na.

Isa tife gomina Pilati ya i

(Matiyu 27:1-2, 11-14,
Maraki 15:1-5, Luki 23:1-5)

28Na temui, e naxa Isa tongo Kayafa
xonyi, e a xanin gomina xonyi. Kuye nu
baxi ibade. Yuwifi kuntigie tan mu tin
sode gomina xonyi, alako e xa seniyenyi
naxa fa kana, e mu fa ndo Sayamaleke
Dangi Sali donyi donde. 29 Na kui, gom-
ina Pilati naxa mini e yire tande, a e
maxorin, «Wo yi xeme kalamufe munse
ma?» 30F naxa a yaabi, «Xa yi xeme mu
findi fe kobi raba xa ra, muxu mu fama
ara i xon ma nu.» 3! Pilati naxa a fala e
be, «Wo a xanin, wo xa sa a makiiti wo xa
seriye ki ma.» Yuwifie naxa a fala, «Wo
xa seriye mu tinma muxu xa mixi faxa
muxu yete ra.» 32Na kui, Isa xa woyenyi
nan nu fafe kamalide, a to nu bara a yete
faxa ki masen.

33 pilati man naxa so a xonyi, a Isa xili,
a a maxorin, «I tan nan findixi Yuwi-
fie xa mange ra?» 34Isa naxa a yaabi, «I
woyenfe i yete xaxili nan ma ba, ka mixie
nan n ma fe fala i be?» 3>Pilati naxa a
yaabi, «Pe, Yuwifi nan na n fan na? I
boore Yuwifie nun serexedube kuntigie
nan i saxi n belexe. I munse rabaxi?»
361sa naxa a yaabi, «N ma mangeya mu
findixi dunipa daaxi xa ra, xa na mu a
ra n ma mixie gere soma ne nu, e tondi
n xa lu Yuwifie sago. N ma mangeya mu

findixi dunipa daaxi ra.» 37 Na kui, Pilati
naxa a maxorin, «I tan nan na Yuwifie xa
mange ra?» Isa naxa a yaabi, «I tan nan
a falaxi. N barixi ne dunipa bende fupi
fari, alako n xa nondi masen a birin be.
Mixi naxan wama nondi xon, a n xui sux-
uma ne.» 38Pilati man naxa a maxorin,
«Nondi na di?» Pilati to na fala, a naxa
mini tande Yuwifie yire, a a fala e be,
«N mu fe paaxi yo toxi yi xeme lan a
xa paxankata naxan ma. 3°Wo to darixi
a ra n xa geelimani keren benin wo be
Sayamaleke Dangi Sali loxoe, wo wama
n xa Yuwifie xa mange bepin wo be?»
40 E naxa sonxoe rate, «Ade, na mu a ra!
Barabasi nan xa rabolo.» Suute nan nu
Barabasi ra.

Isa faxafe nate tongo ki

fi a soorie xa Isa bulan sebere
ra. 2Soorie naxa mange katanyi maniye
yailan tunbee ra, e a sa a xun ma, e fa
mange donma gbeeli ragoro a ma. 3E nu
e masoma ara, e nu a fala, «I kena, Yuwi-
fie xa mange,» e nu fa a madin.
4Pilati man naxa mini tande, a a fala
Yuwifi pama be, «N bara yi xeme masen
wo be, alako wo xa a kolon a n mu fefe
toxi a ma a paxankatama naxan ma.»
5Na kui, soorie naxa Isa ramini tande, na
tunbe mange katanyi saxi a xun ma, bu-
rumusi gbeeli ragoroxi a ma. Pilati naxa
a fala e be, «A tan nan yi kil» ©Serexe-
dube kuntigie nun horomobanxi kosibilie
to a to, e naxa sonxo, «A faxa! A banban
wuri magalanbuxi ma!» Pilati naxa a fala
e be, «Wo a tongo, wo tan nan xa sa a
banban wuri magalanbuxi ma, barima n
tan mu fefe toxi a lan a xa faxa naxan
ma.» 7 Yuwifie naxa a yaabi, «Seriye na
muxu fan yi. Na seriye ki ma, a lan a xa
faxa, barima a bara a yete findi Ala xa Di
ra.»
8Pilati to na me, a naxa gaaxu ki
fanyi ra. °A man naxa so a xonyi, a Isa

1 9 Na temui Pilati naxa yaamari

maxorin, « tan, i kelixi minden?» Kono
Isa mu yaabi yo fi. 19 Pilati naxa fa a fala
a be, «I tondixi n tan nan yaabide? I mu
a kolon a noe naxan na n tan be, n noma i
rabolode, n man noma i faxade wuri ma-
galanbuxi ma?» 11 Isa naxa a yaabi, «Noe
yo mu i be n tan xun ma fo Ala naxan fixi
i ma. Na nan a ra, naxan n saxi i belexe,
na nan xa yunubi gbo.»

12pijlati to na me, a naxa so katafe a
xa Isa rabgnin, kond Yuwifie naxa sonxo,
«Xaiyixeme benin, i bara gere giri Roma
mange xungbe ma. Naxan yo a yete findi
mange ra, a bara ti Roma mange xungbe
kanke.» 13Na kui, Pilati to e xui me, a
naxa Isa ramini tande. Pilati naxa doxo
gbuntunyi ra, kiitisa kibanyi kui, den-
naxe xili falama Eburu xui «Gabatay.
14Na loxoe Yuwifie nu na fee yailanfe
Sayamaleke Dangi Sali xa fe ra. Yanyi
tagi Pilati naxa a fala Yuwifie be, «Wo
xa mange nan ya!» 15E man naxa sanxo,
«A faxa! A faxa! A banban wuri maga-
lanbuxi mal!» Pilati naxa a fala, «N xa
wo xa mange faxa wuri magalanbuxi
ma?» Serexedube kuntigie naxa a yaabi,
«Mange yo mu na muxu tan be bafe
Roma mange xungbe ra!» 1Na temui a
naxa Isa sa e sagoe, a yaamari fi Isa xa
banban wuri magalanbuxi ma.

Isa banbanfe wuri magalanbuxi ma

(Matiyu 27:32-44, Maraki
15:21-32, Luki 23:26-43)

Soorie to Isa suxu, !7 e naxa a ramini
taa kui sigafe ra «xun konkota yire,»
naxan xili falama Eburu xui «Gologota.»
Isa naxa siga naa, a wuri magalanbuxi
ratexi a ma. 18E Isa banban wuri ma-
galanbuxi ma menni ne. E naxa mixi
firin gbete fan banban, e keren ti yire-
fanyi ma, e boore ti koola ma, e Isa
ti e tagi. 19Pilati naxa yaamari fi a yi
sebeli xa gbaku Isa xun ma wuri maga-
lanbuxi ma, «Isa Nasaretika, Yuwifie xa
mangey. 20 Yuwifi gbegbe naxa na sebeli

xaran, barima Isa nu banbanxi dennaxe,
na makore taa ra. Na sebeli fan nu sebexi
Eburu xui, Lateni xui, a nun Gireki xui.
21Na kui, serexedube kuntigie naxa a
fala Pilati be, «I naxa a sebe (Yuwifie xa
mange. [ xa a sebe ne, (Yi xeme a fala ne,
a Yuwifie xa mange nan a ra.» 22Pilati
naxa e yaabi, «N naxan sebexi, n bara ge
na sebede.»

23 Soorie to ge Isa banbande, e naxa a
xa dugie tongo, e e itaxun na sdori naani
ma. E naxa a xa donma fari igoroe fan
tongo. Na donma to mu nu degexi, 24e
naxa a fala e bore be, «Won naxa a iboo.
Won xa a tongoma sugandi bere nde ra.»
Na birin naba ne, alako naxan sebexi Ki-
taabui kui, na xa rakamali:

«E bara n ma dugie itaxun e bore ma,
e n ma donma tongoma sugandi bere ra.»
Soorie a raba na ki ne.

25Isa nga fan nu na a xa wuri magalan-
buxi fe ma, a nun a nga xunya. Kolopa
xa gine Mariyama, nun Mariyama Magi-
dalaka fan nu na menni. 26Isa to a nga
to a foxirabire maxanuxi fe ma, a naxa a
fala a nga be, «N nga, yi bara findi i xa di
ra.» 27 A naxa fa a fala a foxirabire fan be,
«A mato, i nga nan ya.» Keli na waxati
ma, na foxirabire naxa Isa nga xanin a
Xonyi.

Isa xa faxe

(Matiyu 27:45-56, Maraki
15:33-41, Luki 23:44-49)

28 Na xanbi, Isa to nu a kolon a fe birin
bara kamali, a naxa a fala, «Ye xoli na
n ma.» A na fala ne alako Kitaabui xa
masenyi xa kamali. 29 Se sase nde nu na
menni, naxan nu rafexi weni muluxunxi
ra. E naxa se nde rasin na weni i, e a
xiri hisopi wuri kuye ra, e a maso Isa
de ra. 39A to nde min, a naxa a fala, «A
birin bara kamali!» A naxa a xun sin, a
fa laaxira.

31Na loxoe Yuwifie nu see rafalama
Sayamaleke Dangi Sali xa fe ra. E mu tin

furee xa lu wuri magalanbuxi ma na mal-
abu Ioxoe, barima sali xungbe nan nu a
ra. Na kui, e naxa Pilati mayandi a xa na
mixi banbanxie sanyie gira, alako e xa
faxa mafuren, e xa ba na. 32Saorie naxa
fa, e fa na mixi firinyi sanyie gira, naxee
nu banbanxi Isa yirefanyi ma, a nun a
koola ma. 33Kond e to Isa li, e naxa a
to a pan bara faxa. Na kui, e mu a tan
sanyie gira, 34 kono soori nde naxa a seeti
sox> tanbe ra, ye nun wuli naxa mini
keren na. 35 Naxan na fe toxi, a bara na fe
seede ba. A xa seedenoxoya findixi nondi
nan na. A tan yete a kolon, a a na nondi
nan falafe wo be, alako wo fan xa danx-
aniya. 36 Na fee raba ne alako Kitaabui xa
masenyi xa kamali, naxan a masenxi, «A
xori keren mu girama.» 37 A man sebexi
yire gbete, «E e ya tima ne mixi ra, e bara
naxan SJ>x2.»

Isa xa maragate

(Matiyu 27:57-66, Maraki
15:42-47, Luki 23:50-56)

38 Na fe birin xanbi, Yusufu Arimateka
naxa sa Isa fure maxandi Pilati ma.
Isa foxirabire nde nan nu a ra, kono a
mu nu a masenma kene ma, a to nu
gaaxuxi Yuwifi kuntigie ya ra. Pilati
to tin, Yusufu naxa sa Isa fure tongo.
39 Nikodemu, naxan nu bara siga Isa yire
gundo kui koe ra temui dangixi, na fan
naxa labunde kilo tongo saxan miri nun
alowe daaxi xanin Isa fure yire. 40 E naxa
Isa fure mafilin dugie ra, e labunde sa
a ma, alo Yuwifie darixi a ra ki naxe.
41Boxi nde nu makore Isa faxade ra,
gaburi neene nu bara yailan dennaxe.
Fure yo mu nu ragataxi a kui sinden. 4>E
naxa Isa ragata na yire makorexi, barima
e gbataxi Sayamaleke Dangi Sali xa fe ra.
A nu lan ne Yuwifie xa ge fe birin yai-
lande beenun koe xa so na loxoe.

Isa xa marakeli

(Matiyu 28:1-8, Maraki
16:1-8, Luki 24:1-12)

Sande loxoe Mariyama Magi-
20 dalaka naxa siga gaburi yire sub-
axe ma beenun kuye xa mayalan. A to
menni li, a naxa a to na geme xungbe
nu bara ba gaburi de ma. 2Na Kkui,
a naxa siga a gi ra Simon Piyeri nun
Isa foxirabire boore yire, Isa nu naxan
xanuxi, a a fala e be, «E bara Marigi fure
tongo gaburi kui, muxu fan mu a kolon
e a saxi dede.» 3 Na kui, Piyeri nun Isa na
foxirabire boore fan naxa mini sigafe ra
gaburi yire. 4E firinyi naxa siga e gi ra,
kono Isa foxirabire maxanuxi naxa gaburi
li beenun Piyeri singe xa naa li. A to
a felen alako a xa gaburi kui mato, a
naxa kasange dugie to, kono a mu so na
kui. 6Simon Piyeri to menni li, a naxa
so fonme kui keren na, a fa dugi ben-
tenyi to naxan nu saxi Isa fure ma, “a
nun dugi naxan nu makunfukunfuxi Isa
yatagi ma. Na dugi nu saxi a xati ma, a
sa ki yailanxi a fanyi ra. 8Na temui, Isa
foxirabire boore, naxan singe gaburi yire
li, a fan naxa so na kui. A naxa a birin to,
a danxaniya. °E mu nu fahaamui sotoxi
Kitaabui xa masenyi ma sinden, fa fala a
fo Ala xa Mixi Sugandixi xa keli faxe ma.
10Na dangi xanbi na foxirabire firinyie
naxa gbilen e xonyi.

Isa minife Mariyama Magidalaka ma
(Maraki 16:9-11)

11 Mariyama to nu tixi gaburi sode de
ra, a nu na wafe. A to a felen a xa gaburi
kui mato, 12a naxa maleke firin to. E
maxirixi dugi fiixe ra, e doxoxi Isa fure
nu saxi dennaxe. Keren nu na a xunsade
ra, boore nu na a sanlaabe ra. 13E naxa
Mariyama maxorin, «N ma di, i wafe
munfe ma?» A naxa e yaabi, «E bara n
Marigi fure tongo, n mu a kolon e a saxi
dede.»

14A to ge na falade, a naxa a kobe
rato, a fa mixi nde to, a tixi naa. A mu
a kolon a Isa nan a ra. 15Isa naxa a
maxorin, «N ma di, i wama munfe ra?
I na nde fenfe?» Mariyama nox> a ma,
sansi meenima nan nu a ra. Na kui, a
naxa a yaabi, «N ba, xa i tan nan na fure
tongoxi, i xa na yire masen n be alako n
xa siga a tongode.» 10Isa naxa a fala a
be, «Mariyama.» Mariyama to a mafindi,
a naxa a ratin, «Rabuni!» Na nan falaxi
Eburu xui, «Karamoaxo». 17 Isa naxa a fala
a be, «I naxa i belexe din n na, barima n
mu nu te Baba Ala yire sinden. Siga n
ngaxakerenyie yire, i a fala e be, a n fafe
tede n Baba xonyi, n Marigi Ala naxan
findixi wo fan Baba ra, wo fan Marigi
Ala.y

18 Mariyama Magidalaka naxa siga
xibaaru ra Isa foxirabiree yire, a a fala
e be, «N bara Marigi to!» A man naxa Isa
xa xeera iba e be.

Isa minife a foxirabiree ma

(Matiyu 28:16-20, Maraki
16:14-18, Luki 24:36-49)

19Na sande Ioxoe kerenyi, Isa
foxirabirce nu malanxi banxi kui
nunmare ra, naade birin mabalanxi
Yuwifi kuntigie xa yaragaaxui ma. Isa
naxa mini e ma, a ti e tagi, a a fala,
«Ala xa wo bope sa.» 20A to na fala e
be, a naxa a belexee nun a seeti masen e
be. E naxa seewa Marigi tofe ra. 21Isa
man naxa a masen e be, «Bonesa xa
lu wo be. N bara wo xee alo Baba Ala
n xeexi ki naxe.» 22A to ge na falade, a
naxa foye felun e ma, a a fala, «Wo xa
lu Ala Xaxili Seniyenxi xa goro wo ma.
23Xa wo dine mixi haake ma, na haake
bara pon, kond xa wo mu dine, na haake
luma a ma.»

Tomasi Isa tofe

24Isa mini a xa xeera fu nun firinyie
ma temui naxe, Tomasi, e naxan xilima

«guli», a mu nu na e ya ma menni. 2°Na
kui, booree naxa a fala a be, «Muxu bara
Marigi to!» Kono a tan naxa e yaabi, «Xa
n tan mu lantuma foxi to a belexe kui, n
nan n belexesole raso naa, xa n man mu
n belexe sa a seeti ma e dennaxe sox2, n
tan mu lama a ra feo!»

26Xi solomasaxan dangi xanbi, Isa
foxirabiree man to nu malanxi banxi kui,
Tomasi nu na e ya ma. Hali naade birin
to nu mabalanxi, Isa naxa mini e ma
menni, a ti e tagi, a e xeebu, «Bopesa xa
lu wo be.» 27 Na temui, Isa naxa a fala a
be, «N belexe mato. I xa i belexesole sa n
seeti ma e dennaxe soxo. I naxa tege n i.
I xa danxaniya.» 28 Tomasi naxa a fala a
be, «N Marigi Alal» 29Isa naxa a masen
a be, «I danxaniyaxi ng, i to bara n to?
Heeri na mixie be naxee bara danxaniya,
hali e mu n toxi.»

Yi Kitaabui sebe fe naxan ma

30Isa kaabanako gbegbe raba ne a
foxirabiree ya xori, naxee mu sebexi yi
Kitaabui kui. 3! Kono naxee xa fe tan
sebexi yi ki, e sebexi ne alako wo xa la
ara, a Isa nan na Ala xa Mixi Sugandixi
ra, Ala xa Di. Na kui, wo na danxaniya a
ma, wo Kkisi sotoma ne a saabui ra.

Isa minife a foxirabire ndee ma

Na fee dangi xanbi, Isa man naxa
2 1 mini a foxirabiree ma Tiberiyasi
baa de ra. A a yete makenen e be yi ki
ne. 2Simon Piyeri, Tomasi e naxan xil-
ima «guli,» Natanayeli naxan keli Kaana
taa Galile boxi ma, Sebede xa die, nun
Isa foxirabire firin gbetee, nee birin nu
na yire keren. 3 Simon Piyeri naxa a fala
e be, «N tan sigafe yexe suxude.» E naxa
a fala a be, «Won birin na a ra.» Na kui,
e naxa mini, e baki kunkui kui, kond na
koe birin na, e mu sese suxu.
4Kuye to nu ibafe, Isa nu tixi baa de
ra, kond a foxirabiree mu nu a kolon a
a tan nan a ra. 5Isa naxa e maxorin, «N

ma die, wo bara yexe nde soto?» E naxa a
yaabi, «Ade, muxu mu sese suxuxi.» ©A
naxa a fala e be, «Wo yele woli kunkui
yirefanyi ma, wo ande sotomane.» Eto a
woli, e mu nu noma yele ratede, barima
yexe gbo a kui. 7Na kui, Isa foxirabire,
a naxan xanuxi, a naxa a fala Piyeri be,
«Won Marigi na a ra.» Simon Piyeri to na
me, a naxa donma ragoro a ma, a bagan
ye ma sigafe ra Isa yire. 8Booree fan
naxa a li kunkui kui, yele naxan nafexi
yexee ra, a xirixi kunkui ra. E mu nu
makuya xare de ra, fo nongon keme firin
qnondon.

9E to te xare de ra, e naxa te xuruxi to,
yexe saxi a te wole ra, taami fan na na.
10Tsa naxa a fala e be, «Wo fa yexe nde ra
wo baxi naxan suxude.» 1! Na kui Simon
Piyeri naxa te kunkui kui, a yele bendun
xare ma. A nu rafexi yexe xungbee nan
na, a gundi keme tongo suuli nun saxan.
Kbono hali yexe to nu gboxi yele kui na ki,
yele mu iboo.

12Isa naxa a fala e be, «Wo fa
wo dege.» A foxirabiree mu suusa a
maxorinde nde a ra, barima birin nu a
kolon Marigi nan a ra. 13Isa naxa fa
taami tongo, a a itaxun e ma, a man naxa
yexe so e yi ra. 14 A saxan nde nan nu na
ki, Isa a yete masenma a foxirabiree be,
kabi a keli faxe ma.

Isa nun Piyeri

15E to ge e de ibade, Isa naxa Simon
Piyeri maxorin, «Simon, Yaya xa di, i n
xanuxi dangi yee birin na?» A naxa a
yaabi, «Iyo, Marigi. I tan a kolon n i
xanuxi ki naxe.» Isa naxa a fala a be,
«Meeni n ma yexee yoree ma.» 1A man
naxa gbilen a maxorin na a firin nde,
«Simon, Yaya xa di, i n xanuxi?» A naxa
a yaabi, «Iyo, Marigi. I tan a kolon n
i xanuxi ki naxe.» Isa naxa a fala a be,

«Meeni n ma yexeee ma.» 17 A man naxa
gbilen a maxorin na a saxan nde, «Simon,
Yaya xa di, i n xanuxi?» Piyeri naxa sun-
nun Isa to a maxorin sanmaya saxan nde,
«I n xanuxi?» A naxa a yaabi, «Marigi, i
tan fe birin kolon. I tan a kolon n i xanuxi
ki naxe.» Isa naxa a fala a be, «Meeni n
ma yexeee ma. 8N xa nondi yati nan
fala i be, i fonike temui, i tan nan nu i
yete tagi ixirima, i wa sigafe dede, i siga.
Kono i na fori, i i belexe italama ne, mixi
gbete i tagi xiri, a i xanin yire i mu wama
sigafe dennaxe.» 191sa na fala ne alako a
xa Piyeri faxa ki nan masen, Piyeri fama
Ala matoxode naxan saabui ra. A na fala
xanbi, a naxa a fala Piyeri be, «Bira n foxa
ra.»

Isa nun a foxirabire maxanuxi

20Piyeri to a kobe rato, a naxa Isa
foxirabire to e foxo ra, Isa nu naxan max-
anuxi. Sayamaleke Dangi Sali, a tan nan
a maso Isa ra e dege temui, a a maxorin,
«Marigi, nde fama i yanfade?» 2! Piyeri
to a to, a naxa Isa maxorin, «Marigi, na
tan go?» 22 Isa naxa a yaabi, «Xa n wama
a xa simaya xa bu han n gbilen temui,
na munse fanma i tan ma? I tan xa bira
n foxd ra.» 23Na kui, danxaniyatoe ndee
Noxd naxa lu a ma a na foxirabire tan mu
faxama, kono Isa mu na fala. A a fala ne,
«Xa n wama a xa simaya xa bu han n
gbilen temui, na munse fanma i tan ma?»

Sebeli donxoe

24Na foxirabire yati nan yi fe birin
sebe, a findi seede fanyi ra. Muxu a kolon
a xa seedenoxoya findixi nondi nan na.

25Isa fe gbegbe raba ne naxee mu
sebexi yi Kitaabui kui. Xa na birin sebe
ne nu, n laxi a ra a na Kitaabuie birin
sade mu sotoma dunina ma nu.

Masenyi nde yi Kitaabui xa fe ra

Annabi Luki naxan Inyila Isa sebe, a
naxa Kitaabui firin nde sebe naxan xili
«Isa xa xeerae xa taruxuiy. Inyila Isa a
masenma won be Isa fe naxan nabaxi a
xa simaya kui. Yi Kitaabui firin nde foloxi
boore Kitaabui danxi dennaxe, a fan a
masenma won be Isa foxirabiree nun a xa
xeerae naxan naba alako Isa xa masenyi
xa yensen dunipa birin na.

Beenun Isa xa a xa xeerae xee e xXa a
xa masenyi kawandi dunipa birin be, a
naxa Ala Xaxili Seniyenxi ragoro e ma
alako e xa senbe soto a xa wali rabafe
ma. E to na satd, e naxa kawandi ti f51o
Darisalamu. Mixi gbegbe naxa la e xa
masenyi ra, e findi Isa foxirabiree ra.
Kaabanako gbegbe naxa raba alako mixi
xa la Isa xa xeerae xa masenyi ra.

Na kawandi nu senbe sotofe
Darisalamu temui naxe, Isa yaxuie naxa
danxaniyatoee tooro folo. Na kui, Isa
foxirabiree naxa yensen Darisalamu
fari ma. E naxa siga kawandi ti ra
Yudaya nun Samari boxi ma. Sora singe
han sora fu nun firin nde, na wali nan
masenxi won be. Piyeri tide gbo na
taruxui kui.

Na xanbi Ala naxa xeera gbete xili
naxan findixi Polu ra. Beenun Ala xa a
xili, Polu nu Isa foxirabiree paxankatama
Isirayila xa diine xili ra. Kono Isa naxa
a yete masen Polu be, a fa a xee pa-
mane gbetee ma. Na kui, Isa xa xibaaru
bara dangi Isirayila naaninyi ra sigafe ra
boxie ma si gbetee nu na dennaxe.

Polu naxa na wali raba yire wuyaxi,
keli Darisalamu han Roma. Yuwifie naxa
a paxankata ki fanyi, konoemunoara. A
nu kawandi tima Yuwifie xa salidee nan
kui, a man nu a ti si gbetee xa salidee
kui. A na raba ne alako dunipa birin xa
a kolon Isa bara naxan naba e be.

Xeerae xa taruxui 1:11

Na birin kui, to danxaniyatoee noma a
kolonde Isa foxirabire singee dunina igir-
ixi ki naxe. E xa wali xa findi misaali ra
won be. Ala xa won mali xaxili sotofe ra

yi Kitaabui saabui ra. Amina.
Isa xa xeerae xa taruxui

Sora

Isa tefe koore ma

Teyofilo, n bara a masen n ma Ki-

taabui singe kui Isa naxan birin
falaxi nun a naxan nabaxi kabi a fole
2han a te loxoe koore ma. Beenun a
xa te koore ma, a naxa yaamari fi
a xa xeera sugandixie ma, Ala Xaxili
Seniyenxi saabui ra.

3A xa paxankate xanbi, a naxa mini
e ma xi tongo naani bun ma, a a yete
masenma e be kiraya wuyaxi a a nine
na a ra. A nu fa Ala xa mangeya niini
fe fala e be. 4 A nu e ya ma temui naxe,
a naxa a fala e be, «\Wo naxa wo makuya
Darisalamu ra. Wo xa lu be han Baba
Ala a xa laayidi rakamalima temui naxe,
al> n na masenxi wo be ki naxe. °Yaya
WO xunxa ye nan xdora, kond Ala Xax-
ili Seniyenxi nan fama gorode wo ma yi
saxanyi.»

6 Awa, xeerae to e malan, e naxa Isa
maxorin, «Marigi, i Isirayila mangeya
ragbilenma a ra yi temui ne?» 7 Isa naxa
e yaabi, «Na waxati kolonfe mu na wo
tan xa ma. Na nate na Baba Ala keren
peti nan yi ra. 8Kono, wo senbe sotoma
Ala Xaxili Seniyenxi na fa wo ma temui
naxe. Wo findima n ma seedee nan na
Darisalamu nun Yudaya birin, Samari,
han dunipa dande.»

9A to ge na masenyi tide, Ala naxa
a rate koore ma e ya xori, nuxui fa a
noxun e ya tode ra. 1°F to nu a matoma
a tefe koore ma, xeme firin naxa mini
e ma, sose fiixe ragoroxi e ma. !1E
naxa a masen Isa foxirabiree be, «Wo tan

Galilekae, munfe ra wo tixi be wo nu
fa koore mato? Yi Isa naxan tongoxi wo
tagi tefe koore ma, a man fama ne alo wo
a toxi siga ra ki naxe.»

Yudasi poxoe

12Na xanbi e naxa gbilen Darisalamu,
kelife geya ma naxan xili Oliwi geya.
Kelife na geya ma han Darisalamu,
yaamile keren na a ra. 13E naxa so
koore banxi kui, e nu darixi e malan
na dennaxe. Naxee nu na na: Piyeri,
Yaya, Yaki, Andire, Filipu, Tomasi, Baro-
tolome, Matiyu, Yaki Alifa xa di, Simon
naxan findi Seloti ra, nun Yudasi, Yaki xa
di. 14E birin nu Ala maxandima panige
keren na, e nun ginee, a nun Mariyama,
Isa nga, a nun Isa xunyae.

1515%> nde Piyeri naxa keli, a ti
a ngaxakerenyie tagi. Mixi keme mixi
moxonen nondon nu malanxi naa. A naxa
a fala e be, 16 «N ngaxakerenyie, Ala Xax-
ili Seniyenxi naxan masenxi Kitaabui kui
Dawuda saabui ra, Yudasi xa fe ra, naxan
ti mixie ya ra Isa suxufe ma, na birin
bara kamali. 17 A nu na muxu tan xeerae
nan ya ma. Muxu birin nan nu xeera wali
rabama. 18E naxa boxi sara yi xeme xa
fe kobi rabaxi sare ra. Yudasi naxa faxa
menni, a bira, a furi bula, a furingee
naxa mini a ra. 19 Darisalamukae birin
naxa yi fe kolon. E naxa na boxi xili fala
Akeledama, na nan falaxi e xa xui (Wuli
Boxi>.»

20 ¢A sebexi Yabura Dawuda kui, <A xa
banxi xa balan, mixi yo naxa sabati naa.)
A man sebexi, Xeera gbete xa ti a poxoe
ra. 21-22 Awa na kui, a lanma xeme keren
xa sugandi naxan noma muxu malide
seedeya rabade Isa xa marakeli xa fe ra.
A lanma won xa mixi sugandi naxan nu
na won ya ma, won nun Marigi Isa to nu
ara, kelife Yaya Isa xunxa ye xoora temui
naxe, han Isa te koore ma temui naxe.»

23E naxa mixi firin masen: Yusufu
naxan nu xili Barasaba, e man nu naxan

xili falama Yusutu, a nun Matiyasi. 24 Na
xanbi e naxa Ala maxandi, «Marigi, i
tan naxan birin bope ma fe kolon, a
masen muxu be i mixi naxan sugandixi yi
firinyie tagi. 2°Na xa findi Yudasi poxoe
ra xeeraya nun wali rabafe ra, barima
Yudasi bara siga a sigade.» 26E naxa
Matiyasi sugandi Ala xa mali ra. A naxa
sa yi xeera fu nun kerenyie xun ma.

Ala Xaxili Seniyenxi
gorofe danxaniyatoee ma

Xe Xabe Sali to a li, Isa foxirabiree
birin nu malanxi yire keren. 2Xui
nde naxa mini koore ma keren na alo
foye xungbe xui. A naxa banxi kui birin
nafe e nu doxoxi dennaxe. 3E naxa se
ndee to naxee maniya nenyie ra, te na
e ma. Na see naxa itaxun, keren keren
naxa doxo kankan xunyi ma. 4Ala Xax-
ili Seniyenxi naxa goro foxirabiree birin
ma, e naxa so xui gbetee falafe Ala Xaxili
Seniyenxi saabui ra.
5Yuwifi diinelae kelife namane birin
ma, e nu malanxi Darisalamu na sax-
anyi. ®Nama to yi xui me, e naxa fa e
gi ra. E naxa kaaba barima kankan nu
Isa foxirabiree xui mema e bari xui yati
nan na. ’ E de naxa ixara, e fa a fala, «Pe,
yi mixie naxee woyenma yi ki, Galilekae
xa mu e birin na? 8 Won fa won bari xui
mefe e ra di? 9 Paratokae, Medekae, Ela-
makae, naxee sabatixi Mesopotamiya,
Yudaya, Kapadose, Pontu, Asi, 10Fi-
rigiya, Panfiliya, Misira, Libiya, Sireni
boxi fe ma, a nun naxee keli Roma, Yuwi-
fie a nun mixi naxee soxi e xa diine ya
ma, Kiretikae a nun Arabue, !! won birin
na e xui mefe won bari xui yati nan na.
E na Ala xa kaabanako fee falafe won
ma xuie. Na rabaxi di?» 12E birin de
naxa ixara, e naxa ifu. E nu a fala e bore
be, «Munfe yi ki?» 13Kon> ndee naxa e
mayele, e nu fa a fala, «E siisixi ne yi ki.»

Piyeri xa kawandi

14 Na xanbi Piyeri nun yi xeera fu nun
kerenyie naxa keli. Piyeri naxa a masen
nama be a xui itexi ra, «Yuwifie, a nun
wo tan naxan birin na Darisalamu, wo xa
wo tuli mati n na. Wo xa a kolon, 15yi
mixie mu siisixi xe de alo wo a manox-
unxi ki naxe, barima geesege na a ra yi
ki.»

16 «<Annabi Yoweli yi masenyi nan ti.
17 (Ala naxe,

n fama n Xaxili taxunde mixi birin na
loxoe donxoee.

Wo xa di xemee nun wo xa di ginee

woyenma ne n tan Ala xili ra.

Wo xa segetalae to tima ne fee ra,

wo xa forie fan xiyee sa.

18 Na waxati,

n fama n Xaxili ragorode n ma konyi
xemee

nun n ma konyi ginee ma.

E woyenma ne n tan Ala xili ra.

19N kaabanakoee rabama ne koore ma,

n tonxumae masenma ne boxi fari,

naxee findima wuli, te, nun tuuri ra.

20 Soge dimima ne,

kike gbeelima ne alo wuli

beenun Marigi xa loxoe xa a li,

na dariye loxoe xungbe.

21 Mixi yo naxan Marigi xili maxandima,

na kanyi kisima ne.»

22 {Jsirayilakae, wo wo tuli mati yi
masenyi ra. Isa Nasaretika Ala xa Mixi
Sugandixi nan nu a ra. Ala naxa na
masen kaabanakoee, fe magaaxuxie, nun
tonxumae ra, Isa naxan nabaxi wo tagi.
Wo birin na fee kolon. 23 Ala bara a ragiri
kaafirie xa kafu wo ma, alako wo xa yi
xeme faxa, wo a banban wuri magalan-
buxi ma, alo Ala nu a panigexi ki naxe.
24Kono na xanbi, Ala bara a rakeli, a faxe
luuti ba a ma, barima faxe mu nu noma
kankande a ma.»

25 ¢Dawuda nu Isa xa fe nan falafe yi
masenyi ra.

151

Xeerae xa taruxui 2:39

N Marigi toma temui birin n ya i.

A to na n seeti ma, n mu noma birade.

26 Na nan a toxi n bone na seewe kui,

n de fan a xa fe masenma nelexinyi ra.

N fate fan malabuma ne bopesa kui,

27 barima i mu n nii benpinma aligiyama,

i mu i xa seniyentoe luma gaburi kui, a
xa boro.

281 bara a niya n xa kisi kira kolon.

I seewe fima ne n ma i yire.»

29 Piyeri man naxa a fala, «N ngaxak-
erenyie, wo a lu n xa won benba Dawuda
xa fe fala wo be. A faxa ne, a naxa ra-
gata, a xa gaburi man na won tagi be
han to. 30 Namiponme to nu a ra, a nu
a kolon Ala bara laayidi tongo a be. Ala
naxa a kali a Dawuda xa mamadi nde
doxoma ne a xa mange kibanyi. 31 Na
kui, Dawuda nu a kolon Ala xa Mixi
Sugandixi fama ne kelide faxe ma. Ala
mu neemuma a ma aligiyama, a fate mu
boroma gaburi kui. 32 Ala nan Isa rakelixi
faxe ma. Won birin findixi seede ra na fe
ma. 33 A to rate Ala yirefanyi ma, a naxa
Ala Xaxili Seniyenxi soto Baba Ala ra, alo
Ala laayidi tongoxi ki naxe. A man bara
Ala Xaxili Seniyenxi ragoro won ma. Wo
na nan tofe, wo na nan mefe yi ki.»

34 ¢Dawuda mu texi koore ma, kond a
tan nan a fala,

Marigi naxa a fala n Marigi be,
Doxd n yirefanyi ma,
35han n xa i sanyi ti i yaxuie fari.»

36 (Na kui, Isirayilaka birin xa la a ra,
Ala bara Isa findi Marigi ra, nun a xa
Mixi Sugandixi ra. Kon> wo bara a ban-
ban wuri magalanbuxi ma.»

37Yi masenyi naxa nama bone tooro ki
fanyi ra. E naxa a fala Piyeri nun xeera
booree be, «<N ngaxakerenyie, a lanma
muxu xa munse raba fa?» 38 Piyeri naxa
a fala e be, «Wo xa tuubi, wo birin xa wo
xunxa ye xdora Isa xili ra, Ala xa Mixi
Sugandixi, alako wo xa yunubie xa xa-
fari, wo man xa Ala Xaxili Seniyenxi soto.
39 Ala bara yi laayidi tongo wo be, wo xa

die be, nun mixi birin be a naxee xilima,
hali naxee na yire makuye.» 40Piyeri
man naxa e rasi, a naxa e ralimaniya
masenyi wuyaxi ra. A naxa e maxandi,
«Wo wo meeni yi waxati mixi tinxinta-
ree ma.»

4l Naxee tin a xa masenyi ra, e naxa
e xunxa ye xdora. Na loxoe mixi wulu
saxan nondon naxa sa Isa foxirabiree xun
ma. “2FE nu e tunnabexima xeerae xa
xaranyi ma. E naxa lu ngaxakerenya kui.
E man naxa e tunnabexi taami itaxunfe
nun Ala maxandife ma. 43 Gaaxui naxa
e birin suxu. Xeerae naxa kaabanako
nun tonxuma gbhegbe raba. 44 Danxaniy-
atoee birin nu malanxi yire keren. Xa
mixi keren se sotd, na bara findi e birin
gbe ra. 4°E e xa see matima, e nu e
harige itaxun e bore ma, kankan nu a
hayi fan na kui. 46Lox> yo loxo e nu e
malanma horomobanxi kui, e nu donse
don e xonyi seewe nun bopesa kui. 47E
nu Ala matoxoma. E naxa rafan birin ma.
Loxd yo loxo Marigi nu nde sama danx-
aniyatoe pama konti xun ma.

Namate rayalanfe

Lox> nde Piyeri nun Yaya nu tefe
horomobanxi kui, sali temui geesege.
2Horomobanxi naade ra naxan xili
«Naade Tofanyi», xeme nde nu na naxan
nu namataxi kabi a bari loxoe. E nu a
doxoma na loxoe birin alako a xa nu
kobiri makula mixie ma naxee soma
horomobanxi kui. 3 A to Piyeri nun Yaya
to so ra horomobanxi kui, a naxa kobiri
makula e ma.
4Piyeri nun Yaya naxa e ya ti a ra.
Piyeri naxa a fala a be, «Muxu mato.»
5Xeme naxa e mato, a noxo naxa lu a ma
e na kobiri nan fife a ma. ®Piyeri fa a
fala a be, «Gbeti mu na n yi, xeema mu
nanyi, kononaxannanyira, na fimai
ma. N bara i yaamari Isa Nasaretika xili
ra, naxan findixi Ala xa Mixi Sugandixi
ra, keli, i i nere!» 7 A naxa a suxu a yire-

fanyi belexe ma, a a rakeli. A sanyie nun
a sankonyie naxa senbe sotd keren na.
8Na ikorexi ra, a naxa keli, a naxa so a
nerefe. A naxa so Piyeri nun Yaya foxo ra
horomobanxi kui. A perema, a tuganma,
a Ala tantuma.

9Birin naxa a to, a a perema, a Ala
matoxoma. !FE naxa a kolon a tan
nan nu doxoma horomobanxi «Naade To-
fanyi» de ra kule matide. Birin naxa
kaaba, e terenna yi fe ra naxan bara raba
a be. 11 A fan naxa bira Piyeri nun Yaya
foxo ra. Nama birin naxa kaaba, e naxa e
gi sigafe ra e yire Sulemani xa gbuntunyi
ra.

12Pjyeri to na to, a naxa pama
maxorin, «Wo tan Isirayilakae, munfe ra
wo kaabama yi fe ma? Munfe ra wo wo
yae banbanxi muxu ra alo muxu yi xeme
ranerexi muxu yete senbe nan na, xa na
mu a ra muxu xa tinxinyi ra? 13 Annabi
Iburahima, Annabi Isiyaga, nun Annabi
Yaxuba Marigi Ala, won benbae Marigi
Ala, a bara a xa dariye fi a xa konyi Isa
ma, wo naxan yanfa, wo fa mee a ra Pi-
lati ya i, naxan nu wama a rabeninfe.
14Wo bara Ala xa seniyentde nun a xa
tinxintoe yanfa. Wo man fa maxandi ti
Pilati xa faxeti nde rabenin wo be. 15Wo
bara Marakisima faxa, Ala naxa a rakeli
faxe ma. Muxu na na fe seede ra. 16Yi
xeme naxan yi ki, wo naxan kolon, wo
naxan toxi, a bara senbe soto danxaniya
kui Isa xili saabui ra. A xa danxaniya Isa
ma, na nan a yalanxi wo birin ya xori.»

17 «Yakosi, n ngaxakerenyie, n a kolon
wo naxan nabaxi Isa ra, wo bara araba a
kolontareya ma, wo nun wo xa mangee.
18 Kono Ala nan yi birin nagirixi, alako a
xa woyenyi xa rakamali, a nu bara naxan
masen waxati dangixi a xa namiponmee
dera, a falafe a a xa Mixi Sugandixi fama
ne toorode. 19 Awa, wo tuubi, wo gbilen
Ala ma, alako wo xa yunubie xa xafari,
20 glako Marigi xa fa bonesa waxati ra, a
man xa Isa xee, a bara naxan sugandi wo

be. 21 Kono Isa, Ala xa Mixi Sugandixi xa
Iu koore ma sinden, han beenun fe birin
xa yailan, alo Ala a masen ki naxe a xa
naminonme seniyenxie kere ra kafi a xon-
nakuye ra.»

22 «Annabi Munsa naxa a fala, \Wo Ma-
rigi Ala naminonme nde xeema ne wo ma
alo n tan. Won ngaxakerenyi nan lanxi a
ma. A naxan birin falama wo be, wo xa a
suxu. 23 Naxan yo mu na namiponme xui
suxu, na kanyi bama ne Ala xa pama ya
ma, a faxa.»

24 (Naminonme naxee birin bara
woyen kabi Annabi Samuweli xa temui,
e birin bara yi loxoce xa fe fala. 25 Saate
die nun naminonme die nan na wo ra.
Ala bara saate tongo won babae be. A
a fala ne Iburahima be, Dunipa birin
fama heeri sotode i bonsoe nan saabui
ra.» 26 Ala to bara a xa konyi rakeli faxe
ma, a a Xxe¢ wo tan nan singe ma, a xa
duba wo be, a xa kankan nagbilen fe
kobie foxo ra.»

Piyeri nun Yaya makiitife

Yaya nun Piyeri to nu woyenma
mixie be, serexedubee, horomobanxi
soori yarerati, nun Sadusenie naxa fa. 2E
bone naxa te barima Piyeri nun Yaya nu
nama xaranfe, a falafe mixi faxaxie fama
ne rakelide al> Isa rakelixi ki naxe. 3E
naxa e suxu, e e sa geeli han na kuye
iba, barima koe nu bara so. 4 Kons mixi
wuyaxi naxee na woyenyi me, e naxa a
suxu. Danxaniyatoee xun naxa masa, han
xemee konti naxa wulu suuli pondon li.
5Na kuye iba, Yuwifi yareratie, forie,
nun seriye karamoxoe naxa e malan
Darisalamu, ®a nun Anani serexedube
kuntigi, nun Kayafa, Yaya, Alesandire,
a nun naxee birin na serexedube kuntigi
bonsoe. 7 E naxa Piyeri nun Yaya ti e tagi,
e naxa e maxorin, «Wo noxi yi rayalande
di? Wo a rayalanxi saabui mundun na?»
8 Piyeri naxa a masen e be muxu a ray-
alanxi Ala Xaxili Seniyenxi nan saabui

ra, «Isirayila forie nun kuntigie, wo
bara muxu maxorin yi namate xa fe
fanyi sotoe ma, a yalanxi ki naxe. 19Wo
tan nun Isirayilakae birin xa a kolon
yi xeme yalanxi Isa Nasaretika, Ala xa
Mixi Sugandixi, xili saabui nan na. Wo
Isa naxan banban wuri magalanbuxi ma,
Ala naxan nakeli faxe ma, a tan nan
xili yi namate rayalanxi. 11 Isa maniyaxi
«geme nan na naxan tide gbo dangi geme
birin na, kono wo tan banxitie bara mee
na geme ra.» 12Kisi mu sotoma ndende
ra fo a tan, barima xili gbete yo mu na
dunina, won kisima naxan saabui ra.»

13 naxa kaaba Piyeri nun Yaya xa li-
maniya ma, barima xarantaree nan nu e
ra. E naxa a kolon e nu bara bira Isa foxo
ra a nu na dunipa ma temui naxe. 14 Kono
xeme to nu tixi e seeti ma, a yalanxi, e
mu no sese falade. 1° E naxa Piyeri, Yaya,
nun na xeme yaamari e xa mini Yuwifi
kiitisae ya ma. E nu fa woyen e bore
tagi. 1°E naxa e bore maxorin, «Won xa
munse raba yi mixie ra? Darisalamukae
birin bara a kolon e kaabanako xungbe
nan nabaxi. Won fan mu noma na matan-
dide. 17 Kono alako yi fe naxa yensen ye
mixie ra, won xXa e raton a Xdoraxoe ra, e
naxa woyen Isa xili ra sonon.»

18F naxa Piyeri, Yaya, nun na xeme
xili. E naxa woyen e be a xoroxoe ra, a
e naxa masenyi yo ti, e naxa mixi yo
xaran Isa xili ra sonan. 19 Piyeri nun Yaya
naxa e yaabi, «Wo a mato, a lanma muxu
xa bira wo tan nan f>xo ra ba, ka Ala?
20 Muxu mu noma dundude fe ma muxu
bara naxan to, muxu bara naxan me.»
21E man naxa xaane e ma, kond> pama
birin to nu Ala matoxoma fe ma naxan
bara raba, e mu no lande a ma a lanma e
xa e pnaxankata ki naxe. E naxa e rabgnin.
22Yi xeme naxan nayalanxi, a xa simaya
nu bara dangi ne tongo naani ra.



Xeerae xa taruxui 4:23

Togondiyatoee Ala maxandife

23E to e bepin, Piyeri nun Yaya naxa
siga e booree yire. E naxa fe birin yaba e
be serexedube kuntigie nun forie naxan
fala e be. 24E to na me, e birin naxa e
xui ite Ala ma panige keren fari. E naxa
a maxandi, «Marigi, i tan naxan koore
daa, a nun boxi, a nun baa, a nun se
naxan birin na dunina, 251 tan nan a fala
Ala Xaxili Seniyenxi saabui ra, i xa konyi
Dawuda de ra, muxu baba,

Munfe ra sie bope texi fufafu?
Munfe ra pamae matandi tife?

26 Dunipa mangee bara keli,
xunmatie bara ti Marigi

nun a xa Mixi Sugandixi kanke.»

27 (Nondi na a ra, Herode, Ponsi Pi-
lati, xonee, a nun Isirayila bonsoee bara
ti i xa konyi seniyenxi Isa kanke, i naxan
sugandixi, 28 alako e xa fe birin naba i
singe nu bara nate tongo a nu lan naxan
xa raba. 29 Yakosi, Marigi, i xa a mato e
xaanexi ki naxe. Senbe fi i xa konyie ma,
alako e xa nd i xa woyenyi masende li-
maniya ra. 301 belexe itala, alako mixi xa
rayalan, kaabanakoee nun tonxumae xa
raba i xa konyi seniyenxi Isa xili ra.»

31E to ge Ala maxandide, e nu malanxi
dennaxe, na naxa seren. Ala Xaxili
Seniyenxi naxa goro e birin ma. E naxa
so Ala xa woyenyi masenfe limaniya ra.

Togondiyatoee xa lanyi

32 Danxaniyatoe pama birin bope ma fe
naxa lu keren. Mixi yo mu a falama a
keren gbe nan na se nde ra, kono se birin
naxa findi birin gbe ra. 33 Xeerae naxa
Marigi Isa xa marakeli masen mixie be
senbe ra. Ala naxa hinne e ra a fanyi ra.
34Setare yo mu nu na e ya ma, barima
xee nun banxie nu na naxee birin yi ra,
e nu e matima ne, 3°e nu a sare den-
tege xeerae be. Nee nu fa a itaxun kankan
hayi bere ma.

36 Mixi nde nu na naxan xili Yusufu,
Lewi di naxan barixi Sipiri. Xeerae nu a
xili falama ne Baranabasi, na nan falaxi
«mixi ralimaniya». 37 A naxa xe mati
naxan nu na a yi, a naxa fa a kobiri ra, a
a dentege xeerae be.

Ananiyasi nun Safira

Xeme nde naxan xili Ananiyasi, a
5 nun a xa gine Safira, nee fan naxa
e xa xe mati. 2 Ananiyasi nun a xa gine
naxa lan a ma e xa xe sare nde ragata
e yete be. Ananiyasi naxa kobiri donxoe
xanin, a a dentege xeerae be. 3 Piyeri naxa
a fala a be, «Ananiyasi, munfe ra Sentane
i madaxuxi han i bara wule fala Ala Xax-
ili Seniyenxi be yi xe sare nde noxunfe ra?
4Beenun i xa yi xe mati, i gbe xa mu nu
na xe ra? I kobiri naxan sotoxi, i gbe xa
mu nu na fan na? Munfe ra i yi fe mooli
rabaxi? I mu wule falaxi mixie xa be, i
wule falaxi Ala nan be.»

5 Ananiyasi to na woyenyi me, a naxa
bira keren na, a faxa. Naxee birin na fe
me, e naxa gaaxu. °Segetalae to keli, e
naxa a kasange, e a xanin, e sa a ragata.

7 Waxati saxan to dangi, a xa gine naxa
so, a mu nu a kolon fe naxan nabaxi.
8 Piyeri naxa a fala a be, «A fala n be,
xa wo xe matixi yi xasabi nan na, wo
naxan dentegexi yi ki?» A naxa a yaabi,
«Iyo, muxu a matixi yi kobiri nan na.»
9 Awa, Piyeri naxa a fala a be, «Munfe ra
wo lanxi a ma wo xa Ala Xaxili madaxu?
Naxee i xa mori ragataxi, e tan nan tixi
naade ra yi ki, e i fan xaninma ya.»

10 A naxa bira xeera bun ma keren na,
a faxa. Segetalae to so, e naxa a li a fan
bara faxa. E naxa a xanin, e sa a fan na-
gata a xa mori fe ma. 11 Gaaxui xungbe
naxa danxaniyatoe pama birin suxu, a
nun naxee birin yi fe me.

Tonxumae nun kaabanakoee

12Kaabanako wuyaxi nun tonxumae
nu rabama pama tagi xeerae saabui ra.

Togondiyatoe birin nu e malanma Sule-
mani xa gbuntunyi ra. 13Mixi gbete yo
mu nu suusama sunbude e ra, kond
mixie nu e binyama a fanyi ra. 14 Naxee
nu danxaniyaxi Marigi ma, xemee nun
ginee, e konti xun nu masama temui
birin. 1°Na fee ma, mixie nu fama ne
furemae ra sade nun dagie ma kira xon,
alako Piyeri ne dangima temui naxe, a
niini xa ti e ma. 1®Nama nu kelima
Darisalamu rabilinyi, e nu fa furemae
ra nun pinne fure kanyie. E birin naxa
yalan.

Xeerae makankanfe

17Na temui serexedube kuntigi, a nun
naxee nu na a foxd> ra, naxee findixi
Sadusenie ra, e naxa nate tongo toone
ma. 18 E naxa xeerae suxu, e e woli geeli.
19Kono Marigi xa maleke naxa fa koe ra,
a naxa geeli naade rabi, a fa e ramini.
A naxa a fala e be, 20«Wo siga, wo sa ti
horomobanxi kui, wo Ala xa kira neene
xa fe birin tagi raba nama be.» 21 E to na
me, e naxa so horomobanxi kui subaxe
ma, e kawandi ti folo.

Serexedube kuntigi nun naxee nu na a
foxo ra, e to fa, e naxa Yuwifi kiitisae nun
Isirayila fori birin malan. E naxa mixie
rasiga xeerae tongode geeli kui. 22 Sorie
to siga, e mu e li geeli kui. E naxa gbilen,
e sa dentege sa. 23E naxe, «Muxu bara
geeli li a balanxi a fanyi ra, geeli kanta-
mae tixi naade ra, kond> muxu to a rabi,
muxu mu mixi yo lixi a kui.»

24 Horomobanxi soorie xa mange nun
serexedube kuntigie to na fe me, e de
naxa ixara. E nu fa e bore maxorin,
«Munfe yi ra?» 25 Mixi nde naxa fa a fala
e be, «Wo fa a mato, wo xeme naxee
sa geeli, e na horomobanxi kui e mixie
xaranfe.» 26 Awa, soori xunmati nun a xa
soorie naxa siga, e sa fa xeerae ra. Kond
e mu e senbe ramini e ma, barima e nu
gaaxuxi nama fa e magonofe geme ra.

27E to bara e xanin Yuwifi Kiitisae
yire, serexedube kuntigi naxa e maxorin,
28 (Muxu bara wo raton a Xoroxoe ra,
wo naxa xaranyi raba yi xeme xili ra,
kono wo bara wo xa xaranyi ralantan
Darisalamu birin na. Wo wama a xa faxe
safe muxu tan nan xun!» 2°Piyeri nun
xeerae naxa e yaabi, «A lanma muxu xa
Ala xui nan nabatu dangife mixie xui
ra. 39Won babae Marigi Ala bara Isa
rakeli, wo naxan faxa, wo naxan banban
wuri ma. 3! Ala bara a rate a yirefanyi
ma a xa findi Mange nun Marakisima
ra, alako Isirayila xa no tuubide, e xa
yunubi xa xafari. 32 Muxu nun Ala Xaxili
Seniyenxi na yi fe seedee ra. Ala Xaxili
Seniyenxi fima mixi nan ma, naxan na a
xui rabatu.»

33E to yi masenyi me, e naxa xond
han e naxa wa xeerae faxafe. 34Kond
Fariseni nde naxan xili Gamaliyeli, seriye
karamoxo kuntigi naxan nu rafan pama
birin ma, na naxa keli Yuwifi kiitisae
tagi. A naxa yaamari fi e xa xeerae
ramini sinden. 35 Awa, a naxa a fala ki-
itisae be, «Isirayilakae, wo meeni fe ma
wo naxan nabama yi mixie ra. 36 Waxati
dangixi xeme nde naxan xili Tudasi naxa
a yete igbo. Mixi keme naani nan nu bi-
raxi a foxo ra, kono a to faxa e birin naxa
yensen ye. A xa fe mu findi fefe ra.»

37 «Na to dangi, Yudasi Galileka naxa
mini xili sebe temui. A naxa mixi wuyaxi
bendun a ma, kono a fan naxa faxa,
a foxirabiree birin naxa yensen ye.
38 Yakosi n a falama wo be, wo naxa fefe
raba yi mixie ra. Wo gbilen e f5xo ra. Xa
yi fe birin fatanxi mixie nan na, a mu
saoneyama. 39 Kono, xa a fatanxi Ala nan
na, wo mu noma a xun nakanade. Wo wo
nere ki mato a fanyi ra, wo nun Ala naxa
fa gere.»

40E to lan fe keren ma, e naxa xeerae
xili, e e bonbo. E naxa e raton woyenfe ra
Isa xili ra, e fa e rabenin.

41 Xeerae to mini Yuwifi Kiitisae tagi,
e naxa nelexin barima Ala e tan nan
sugandixi, e xa toord Isa xili xa fe ra.
421ox> yo loxo, e nu kawandi tima
horomobanxi kui, e man mixie xaranma e
xonyi. E nu Isa, Ala xa Mixi Sugandixi xa
xibaaru fanyi masenma ne temui birin.

Xeera malima solofere

Na temui, Isa foxirabiree konti xun
to nu masama, Yuwifie naxee Gireki
xui falama, e naxa e mawa Yuwifie xon
naxee Eburu xui falama, barima Iloxo
yo loxo donse itaxunma temui naxe, e
nu neemuma ne kaane ginee ma naxee
Gireki xui falama. 2Xeera fu nun firinyi
naxa Isa foxirabiree malan, e naxa a fala
e be, «A mu lan muxu xa Ala xa masenyi
kawandife rabolo donse itaxun fe ra.
3Na nan a ra, n ngaxakerenyie, wo xeme
solofere sugandi wo ya ma, mixi binyee,
xaxilimaya nun Ala Xaxili Seniyenxi na
naxee be. Muxu xa yi donse itaxunfe so
e yi ra, 4alako muxu tan xa nu lu Ala
maxandi ra nun Ala xui kawandi ra.»
5Na masenyi naxa rafan birin ma.
E naxa Etiyen sugandi, xeme naxan xa
danxaniya nu gbo, Ala Xaxili Seniyenxi
man nu goroxi naxan ma. E man naxa
Filipu, Pirokoru, Nikanoro, Timon, nun
Paramenasi sugandi, a nun Nikolasi An-
tiyokika naxan soxi Yuwifie xa diine ya
ma. °F naxa e dentege xeerae be. Xeerae
naxa e belexe sa e xunyie ma, e naxa Ala
maxandi e be.

7 Ala xa masenyi naxa yensen ye. Isa
foxirabiree xun nu masama a gbegbe ra
Darisalamu. Serexedube wuyaxi fan nu
danxaniyafe.

Etiyen suxufe

8Ala naxa a xa hinne nun senbe fi
Etiyen ma. A nu tonxumae nun kaa-
banako xungbee rabama pama tagi.
9Sirenikae nun Alesandireka naxee nu
salima salide kui, naxan xili «xoreya mixi

xa salide», a nun Yuwifie naxee kelixi
Silisi nun Asi, e naxa sonxo Etiyen ma.
10Kono e mu no Etiyen xa woyenyi ra,
barima Ala Xaxili Seniyenxi nan nu xax-
ilimaya fima a ma.

11 Awa, e naxa xeme ndee sare fi,
e xa a fala, «Muxu bara a xui me a
woyenyi falama naxan mu daxa Annabi
Munsa nun Ala mabiri.» 12 E naxa pama,
forie, nun seriye karamoxoe kui iso. E
naxa bagan a ma, e a suxu, e a xanin
Yuwifi kiitisae yire. 13 E naxa toopegelae
ramini, naxee a fala, «Yi xeme mu bama
woyenyi paaxie falafe horomobanxi nun
Ala xa seriye xa fe ra. 1Muxu bara a
xui me, a a falama Isa Nasaretika fama
yi horomobanxi kanade, a man naamun-
yie masarama Annabi Munsa naxee fixi
won ma.» 15 Yuwifi kiitisae birin naxa e
ya banban Etiyen na, a yatagi naxa lu e
be alo maleke.

Etiyen xa masenyi

Serexedube kuntigi naxa Etiyen

maxorin, «Naxan falaxi i xun ma,
nondi na a ra?» 2Etiyen naxa e yaabi,
«N ngaxakerenyie nun n babae, wo wo
tuli mati n na. Ala dariye kanyi mini
ne won baba Iburahima ma a nu na
Mesopotamiya boxi ma temui naxe,
beenun a xa sabati Xarani. 3Ala naxa
a fala a be, (Keli i xa boxi nun i xabile
xun, siga boxi ma n dennaxe masenma i
be.» 4Awa, a naxa mini Kalidi boxi ra,
a sa sabati Xarani. Menni, a baba faxa
xanbi, Ala naxa a radangi yi boxi ma wo
sabatixi dennaxe yi ki to. A mu lingira
yo fi a ma yi boxi kui hali santide. Kona
a naxa laayidi tongo a be, a fama yi boxi
fide a tan nun a bonsoe nan ma, hali a
faxa xanbi. Na waxati di yo mu nu na a
be sinden.»

6 «Ala naxa a fala a be,  bonsoe saba-
tima boxi gbete nan ma. Menni e find-
ima ne konyie ra. E e paxankata ne keme
naani bun. 7Ala man naxa a fala, (N

fama na si makiitide naxan e rasoma
konyiya kui. Na dangi xanbi, e kelima ne
naa, e fa n batu be.»

8 «Awa, Ala naxa sunna saate fi Ibu-
rahima ma. Iburahima to Isiyaga bari,
a naxa a sunna a xi solomasaxan nde
ma. Isiyaga to Yaxuba bari, a naxa a fan
sunna. Yaxuba fan naxa won benba fu
nun firinyie sunna.»

9«Won benbae naxa Yusufu toone, e
naxa a mati, a naxa findi konyi ra Misira
boxi ma. 19Kono Ala naxa lu a foxo ra. A
naxa a ramini a xa kontofili birin kui. A
naxa hinne nun xaxilimaya fi a ma, alako
a xa rafan Misira mange ma, naxan a
findi Misira gomina nun a xa banxi birin
xunmati ra.»

11 (Kaame xungbe naxa so Misira boxi
ma a nun Kanaan boxi. Won babae mu
nu baloe sotoma, toore naxa gbo. 12 Yax-
uba naxa a me a mengi na Misira boxi
ma. A naxa won babae xee naa a singe.
I3E xa sige firin nde, Yusufu naxa a
yete masen a fafaxakerenyie be, Misira
mange fan naxa Yusufu xabile rakolon.
14 Awa, Yusufu naxa e xee a baba Yax-
uba tongode nun a xa denbaya birin. E
konti nu sigaxi han mixi tongo solofere a
nun suuli. 15> Yaxuba naxa goro Misira, a
faxa dennaxe a nun won babae. 1 E furee
naxa ragbilen Sikemi, e e ragata gaburi
nan kui, Iburahima naxan sara kobiri ra
Xamori xa die ma.»

17«Ala xa laayidi rakamali waxati
to makore, laayidi naxan tongoxi Ibu-
rahima be, won ma nama xun naxa masa
Misira boxi ma. 18 Kono na xanbi mange
gbete naxa ti naxan mu nu Yusufu xa fe
kolon. 19Na mange naxa won ma pama
yanfa. A naxa won benbae paxankata,
han a naxa e yaamari e xa e xa diyoree
wole, alako e xa faxa. 20 Na temui Annabi
Munsa naxa bari, Ala hinne naxan na.
Kike saxan a rabalofe a baba xa banxi
kui. 21 Na xanbi a naxa a belexe ba a ma.
Misira mange xa di gine fa a tongo, a

naxa a ramd ald a xa di. 22 Annabi Munsa
naxa kolon soto Misira xa fe birin ma. A
woyen ki nun a nere ki naxa senbe soto.»

23 A to ne tongo naani soto, a naxa wa
a ngaxakerenyie kolonfe. A naxa siga a
boore Isirayilakae yire matode. 24 A to
Misiraka to a fe naaxi niyafe Isirayilaka
nde ra, Annabi Munsa naxa a ngaxak-
erenyi xa gere so, a naxa Misiraka faxa.
25 A naxa a mapoxun a a ngaxakerenyie
a kolonma ne Ala xoreya fima e ma a
saabui nan na, kono e mu kolon soto
na ma. 26Na kuye iba, Annabi Munsa
naxa Isirayilaka firin to, e na gerefe. A
naxa kata e xa lan e bore ma, a naxa a
fala e be, (Ngaxakerenmae nan na wo ra.
Munfe ra wo fe paaxi niyama wo bore
ra? 27 Kond naxan nu fe paaxi rabafe a
ngaxakerenyi ra, a naxa Annabi Munsa
radin ye, a a fala a be, (Nde i tixi mange
nun kiitisa ra muxu xun ma? 281 waxi
n faxafe ne alo i Misiraka faxaxi ki naxe
xoro?> 29 Annabi Munsa to na woyenyi
me, a naxa a gi. A naxa sabati Madiyan
boxi ma, a naxa di firin bari menni.»

30¢Ne tongo naani dangi xanbi,
maleke naxa mini a ma te xddra naxan
nu sansi bili ganfe gbengberenyi ma,
Sinayi geya fari. 31 Annabi Munsa to
na fe to, a naxa kaaba. A to a maso
a ra, a xa a igbe, a naxa Marigi xui
me. 320 babae Marigi Ala nan n na,
Iburahima, Isiyaga, nun Yaxuba Marigi
Ala.» Annabi Munsa naxa seren, a naxa
gaaxu a igbefe ma. 33 Marigi naxa a fala
a be, «Sankiri ba i sanyi, barima i tixi
dennaxe, boxi seniyenxi na a ra. 34N
bara n ma pama xa toore to Misira, n
bara e kutun xui me. N bara goro n xa
xoreya fi e ma. Yakosi, n xa i xee Misira.
35 Ala Annabi Munsa xee ne, e a fala
naxan be, (Nde i tixi mange nun Kkiitisa
ra muxu xun ma.» Maleke naxan minixi
a ma te xoora a naxa a masen a be a xa
findi mange nun marakisima ra.»

36 «Annabi Munsa nan Isirayilakae
ramini Misira boxi ra. Ne tongo
naani bun ma, a naxa tonxumae nun
kaabanakoee raba Misira, Xulunyumi
Baa, nun gbengberenyi ma. 37 Annabi
Munsa tan naxa a fala Isirayila
be, <Ala namiponme raminima wo
ngaxakerenyie nan ya ma naxan luma
alo n tan.) 3 Won benbae pama e to nu
malanxi gbengberenyi ma, maleke naxa
woyen Annabi Munsa be Sinayi geya
fari. A seriye naxan mexi, a naxa na
radangi won ma.»

39 (Kon> won benbae mu tin a xa yaa-
mari suxude. E naxa a matandi, e e bone
ti Misira ra. 9OFE naxa a fala Haruna
be, (Alae yailan won be, naxee perema
won ya ra, barima yi Munsa naxan won
naminixi Misira, won mu a kolon se
naxan a satoxis 4 E naxa kuye yailan
ninge misaali ra, e fa serexe ba a be. E
naxa nelexin na ra, e naxan yailanxi e
belexee ra.»

42«Awa, Ala naxa a kobe so e ra, a
naxa e rabolo, e xa tunbuie batu, alo
a sebexi naminonme xa Kitaabui kui ki
naxe.
dsirayila bonsoe,
wo serexee ba n tan nan be
ne tongo naani bun ma gbengberenyi

ma?
43Wo bara Mbloko kuye batu,
wo bara Remefan tunbui kuye batu,
wo kuye naxee yailanxi wo belexe ra.
Na nan a toxi n fan wo xaninma Babilon
xanbi ra.»

4«Ala xa horomolingira, a xa
seedenoxoya sebeli na dennaxe, na nu na
won benbae tagi gbengberenyi ma. Ala
nu bara a misaali masen Annabi Munsa
be, a naxa a yaamari a xa a yailan na ki.
45Won benbae to horomolingira soto, e
naxa a xanin boxi ma Ala si gbetee keri
dennaxe, Yosuwe xa yaamari bun ma. A
naxa lu naa han Dawuda xa waxati.»

46 «Dawuda naxan nafanxi Ala ma, na
naxa a maxorin a xa lingira ti a tan
Yaxuba Marigi Ala be. 47 Kono Sulemani
nan fa na lingira ti Ala be. 48Kono Ala
Xili Xungbe Kanyi mu sabatima adama
xa banxi tixi kui. Namiponme na nan
masenxi,

49 (Wo Marigi naxe,

koore, n ma kibanyi,

boxi, n santide.

Wo banxi mundun tima n be?

Wo yire mundun findima n ma mal-

abude ra?

50N tan xa mu na birin yailanxi?»
51«Wo xaxili nun wo tuli xdroxo,

wo sondonyi mu fan. Wo Ala Xaxili

Seniyenxi matandima temui birin alo

wo benbae a raba ki naxe. 32 Wo ben-

bae namiponmee birin paxankata ne. E

naminonmee faxa ne, naxee nu Ala xa

Tinxintoe xa fafe falama. Yakosi wo bara

na fan faxa. 53 Wo tan naxee bara Ala xa

seriye soto malekee saabui ra, wo mu a

rabatuxi!»

Etiyen xa faxe

54E to yi masenyi me, e naxa xon» han
e nu e ninyie raxin. °Kono Ala Xaxili
Seniyenxi naxa goro Etiyen ma. Etiyen
to a ya banban koore ma, a naxa Ala
xa dariye to, a man naxa Isa to a tixi
Ala yirefanyi ma. 6 A naxa a masen, «N
bara koore rabixi to, Adama xa Di tixi
Ala yirefanyi ma.» 57 Nama naxa sonxoe
rate, e naxa e tuli dese. E birin naxa
bagan a ma. 8E naxa mini a bubu ra
sigafe ra taa fari ma, e a magond han
a naxa faxa. Seedee naxa e xa donmae
sa segetala nde san ma, naxan xili Solu.
59E nu na a magonofe temui naxe, Etiyen
naxa Ala maxandi, «N Marigi Isa, n nii
rasene.» ®0Na xanbi a naxa a xinbi sin, a
naxa a xui ite, «N Marigi, i naxa e suxu yi
yunubi ma!» A ge na falade tan mu a ra,
a naxa taa masara. Solu fan nu na Etiyen
faxafe kui.

Danxaniyatoee xa toore

Na loxoe, paxankate xungbe naxa

Darisalamu danxaniyatoe pama
suxu. E birin naxa yensen Samari nun
Yudaya boxi ma fo xeerae, nee nan
gbansan lu naa. 2Xeme tinxinxie naxa
Etiyen nagata. E naxa wa a xa faxe
ma. 3Kono Solu tan naxa danxaniyatoe
Jnama toord. A nu soma banxie kui, a nu
danxaniyatoe xemee nun ginee ramini,
a nu fa e sa geeli. 4Danxaniyatoe
to yensen ye, e naxa xibaaru fanyi
kawandi ti yire birin.

Xibaaru fanyi kawandife Samari

S Filipu to goro Samari taa nde kui, a
naxa Ala xa Mixi Sugandixi xa fe masen
naakae be. ®Nama to Filipu xa kaa-
banakoee to, e naxa e tuli mati a ra a
fanyi ra. 7 Ninnee naxa gbilen furemae
foxo ra, e nu fa gbelegbele. Mabenyi nun
namate wuyaxi naxa yalan. 8Naakae
naxa seewa a fanyi ra.

9Xeme nde nu na na taa kui naxan
xili Simon. A nu duureya rabama naxan
Samarikae birin nakaabama, a nu fa a
yete igbo. 10E birin, dimedie nun forie,
a xui ramexi a fanyi ra. E nu a fala, «Yi
xeme Ala senbe na a ra, won naxan xili
falama Senbe Xungbe.» 11 E nu bara bira
a foxo ra kabi a xonnakuye barimaanue
rakaabama a xa duureya ra. 12Kono e to
la Filipu ra, naxan Ala xa mangeya niini
nun Isa Ala xa Mixi Sugandixi xa xibaaru
fanyi kawandi rabama, xemee nun ginee
naxa e xunxa ye xdora. 13Simon yati
naxa danxaniya, a fan naxa a xunxa ye
xdora. A naxa bira Filipu foxo ra. A naxa
kaaba a xa tonxumae nun kaabanako
xungbee ma.

14Xeerae, naxee nu na Darisalamu,
e to a me Samarikae bara tin Ala xa
masenyi ra, e naxa Piyeri nun Yaya xee
naa. 15E to so naa, e naxa Ala maxandi
alako Samarikae xa Ala Xaxili Seniyenxi

159

Xeerae xa taruxui 8:30

sotd, 16barima Ala Xaxili Seniyenxi mu
nu goroxi mixi yo ma e ya ma sinden.
E nu xunxaxi ye nan gbansan xoora Isa
xili xa fe ra. 17 Awa, Piyeri nun Yaya
naxa e belexe sa e ma, e naxa Ala Xax-
ili Seniyenxi soto.

18Simon to a to Ala Xaxili Seniyenxi
nu sdtoma xeerae belexee nan saabui ra,
a naxa kobiri masen e be, a fa a fala,
19«Wo yi senbe fi n fan ma, alako n na
n belexee sa naxan ma, a xa Ala Xaxili
Seniyenxi sota.» 20 Piyeri naxa a yaabi, «I
tan nun i xa kobiri xun xa rakana, barima
i a mapoxunxi ne Ala xa ki sotoma kobiri
nan na. 211 gbe yo mu na yi fe ya ma,
barima i sondonyi mu fiixexi Ala be.
22Gbilen yi fe paaxi foxo ra. I man xa
Marigi maxandi alako a xa dine i ma i
xa yi mapoxunyi xa fe ra, xa a sa tinma.
23N a toxi ne yi ki, i na fe paaxi gbegbe
kui. I bara findi Sentane xa konyi ra.»

24 Simon naxa a yaabi, «Wo yete xa Ma-
rigi maxandi n be alako wo fe naxee birin
falaxi a naxa n li.» 2°E to ge seedenoxoya
bade Marigi xa masenyi ra, Piyeri nun
Yaya naxa gbilen Darisalamu. Kira fan
na, e naxa xibaaru fanyi kawandi ti
Samari taa wuyaxi kui.

Etiyopi xunmati nde xunxafe ye xoora

26 Marigi xa maleke naxa a fala Filipu
be, «Keli, siga yirefanyi biri ra, gbeng-
beren kira xon, naxan goroma Gasa, ke-
life Darisalamu.» 27 A naxa keli, a naxa
Etiyopika nde li kira ra. Xeme nan nu a
ra naxan mu nu noma gine fe rabade. A
findixi Kandasi, Etiyopi mange gine xun-
mati nan na. A tan nan nu a xa naa-
fuli birin kantama. A nu faxi salide ne
Darisalamu. 28 A na gbilenfe a xonyi, a
doxoxi a xa manerese kui, a na Annabi
Esayi xa Kitaabui xaranfe.

29 Ala Xaxili Seniyenxi naxa a masen
Filipu be, «Siga, i i makore na manerese
ra.» 30Filipu naxa siga a gi ra. A naxa
Etiyopika xui me, a nu Annabi Esayi xa

Kitaabui xaranfe. A naxa a maxorin, «I
naxan xaranfe yi ki, i a fahaamuxi?» 31 A
naxa a yaabi, «N noma na ra di, xa mixi
yo mu na naxan a tagi rabama n be?» A
naxa a fala Filipu be a xa doxo a seeti ma.
32 A nu na yi sebeli nan xaranfe Kitaabui
kui:
«E a xaninxi temui naxe a xa faxa
a naxa lu alo yexee naxan xaninma
faxade.
A mu a xui yo ramini,
alo yexee naxan tima a xabe maxabama
yara.

33 A xa marayaagi kui,
e naxa a makiiti seriye xanbi.
Nde noma a xa taruxui falade?
A xa simaya bara jon boxi fari.»

34Na Etiyopika naxa a fala Filipu be,
«Yandi, a masen n be, Annabi Esayi
nde xa fe falama yi ki? A yete ba, ka
mixi gbete?» 35 Awa, Filipu naxa a folo
na sebeli ma, a naxa a kawandi Isa xa
xibaaru fanyi ra.

36E na sigafe kira xon, e naxa ye li.
Na Etiyopika naxa a fala Filipu be, «Ye
nan ya. Nanse a niyama n mu xunxama
ye xdora?» 37 Filipu naxa a yaabi, «Xa i
danxaniya i bope birin na, i noma na ra.»
Na Etiyopika naxa a yaabi, «N laxi a ra,
Ala xa Di nan lanxi Isa ma.» 38 A naxa
manerese rati, e firin birin naxa goro ye
ma. Filipu naxa na Etiyopika xunxa ye
xdora. 39F to te ye xoora, Marigi Xaxili
naxa Filipu tongo, a a xanin. Na Etiy-
opika mu fa a to sonon. A naxa siga seewe
kui.

40Filipu naxa mini Asotu taa kui. A
man naxa siga Sesare. A naxa xibaaru
fanyi kawandi ti taa birin kui a nu dan-
gima dennaxe.

Solu xunxafe ye xoora

Na temui birin, Solu nu konkoxi
Marigi foxirabiree ma, a xa e faxa. A
naxa siga serexedube kuntigi xon 2keedi
maxorinde katarabi Damasi salide

yareratie ma, alako xa a naxee li naa,
e biraxi Isa xa kira fox> ra, xemee nun
ginee, a xa fa e xirixi ra Darisalamu. 3 A
na makorefe Damasi ra, yanbe naxa
mini a ma keli koore ma, a a rabilin. 4A
naxa bira boxi ma, a naxa xui nde me,
«Solu, Solu, i na n paxankatafe munfe
ra?» °Solu naxa a yaabi, «Marigi, nde
i ra?» A naxa a yaabi, «Isa nan n na, i
naxan paxankatafe. ®Keli, so taa kui, e
fama a falade i be a lanma i xa naxan
naba.» 7 Xemee naxee nu a fo>xd ra, nee
de naxa bobo a ra gaaxui be. E nu xui
mema, kond e mu nu mixi yo toma.
8Solu naxa keli boxi ma, a ya rabixi,
kond a ya mu se toma. E naxa a belexe
suxu, e a mati Damasi.

9A naxa lu xi saxan a mu sese to,
a mu sese don, a mu sese min. 10Isa
foxirabire nde nu na Damasi, naxan xili
Ananiyasi. Marigi naxa a xili laamatunyi
kui, «Ananiyasi!» Ananiyasi naxa a ratin,
«Marigi, n tan nan ya.» 11 Marigi naxa a
fala a be, «Keli, siga kira ra naxan xili
Kira Tinxinxi, i xa xeme fen Yudasi xa
banxi kui, naxan xili Solu Tariseka. A na
Ala maxandife. 12 A bara mixi nde to laa-
matunyi kui, naxan xili Ananiyasi, a na
a belexe safe a ma alako a man xa se
to.» 13 Ananiyasi naxa a yaabi, «Marigi,
n bara yi xeme xa fe me mixi wuyaxi
ra, a bara fe kobi naxan naba i xa mixi
seniyenxie ra Darisalamu. 14 Serexedube
kuntigie bara nae so a yi ra, a xa birin
suxu naxee i xili maxandima.»

15Kono Marigi naxa Ananiyasi yaabi,
«Siga, barima n bara yi xeme sugandi
xeera ra, a xa n xili masen si birin be, e xa
mangee be, a nun Isirayila die birin be.
16 N a masenma ne a be, a fama toorode
ki naxe n xili xa fe ra.» 17 Ananiyasi naxa
siga na banxi. A to so, a naxa a belexe sa
Solu ma. A naxa a fala a be, «N ngaxak-
erenyi Solu, Marigi Isa naxan mini i ma
kira ra, a tan nan n xeexi i ma, alako i xa
se to, i man xa Ala Xaxili Seniyenxi soto.»

18 Se nde naxa ba a ya ma keren na ald
xalee, a ya naxa se to. A naxa keli, a fa
a xunxa ye xoora. 1Na xanbi a naxa a
dege, a fa senbe soto.

Solu kawandi rabafe Damasi

Solu naxa saxanyi raba Damasi a nun
Isa foxirabiree. 20 A naxa bonbo kawandi
tife ra keren na salidee kui a nu a
masen a Ala xa Di nan lanxi Isa ma.
21 Naxee birin a xui me, e de naxa ixara.
E naxa a fala, «Yi xeme xa mu nu
mixie paxankatama Darisalamu, naxee
nu maxandi tima Isa xili ra? A mu faxi
xe be, a xa e xanin e xirixi ra serexe-
dube kuntigie xon?» 22Solu naxa senbe
sotd. A xa masenyi naxa Damasi Yuwifie
ifu, a falafe a Isa nan lanxi Ala xa Mixi
Sugandixi ma.

23Temui nde to dangi, Yuwifie naxa
lan a ma e xa Solu faxa. 24 Solu naxa e xa
gundo kolon. E nu taa sode de kantama
koe nun yanyi alako e xa a faxa. 25 Kono
koe nde ra, Isa foxirabiree naxa a ragoro
tete fari ma saga kui.

Solu sigafe Darisalamu

26 Sslu to siga Darisalamu, a naxa wa
bonife Isa foxirabiree ra, kono e birin nu
gaaxuxi a ya ra. E mu nu laxi a ra xa Isa
foxirabire nan yati a ra. 27 Awa, Baran-
abasi naxa a xanin xeerae xon. A naxa a
tagi raba e be Solu Marigi toxi ki naxe, a
man a xui mexi kira ra ki naxe. A naxa
a masen e be Solu bara kawandi naxan
naba Isa xili ra Damasi taa kui. 28E
birin naxa doxo yire keren Darisalamu.
Solu nu Marigi xili kawandima senbe ra.
29F nun Yuwifie fan naxa woyen e nu
x2rox2, Yuwifi naxee Gireki xui falama,
kond nee nu katafe e xa Solu faxa. 30A
ngaxakerenyi Isayankae to na fe me, e
naxa a xanin Sesare, e fa a rasiga Tarise.
31 Danxaniyatoe pama naxa lu bopesa kui
Yudaya, Galile, nun Samari boxi birin
ma. E nu luma e bore ralimaniya ra, e nu

e nere Marigi xa yaragaaxui kui. E xun
nu masama Ala Xaxili Seniyenxi saabui
ra.

Piyeri sigafe Lida nun Yafa

32Ppiyeri to nu boxi iperema, a naxa
goro seniyentoee yire Lida. 33 A naxa
xeme namataxi nde li naa, naxan xili
Ene, a nu saxi sade ma kabi pe solo-
masaxan. 34 Piyeri naxa a fala a be, «Ene,
Isa Ala xa Mixi Sugandixi bara i rayalan.
Keli, i i xa sade yailan.» A naxa keli keren
na. 35 Lidakae nun Saranka birin to yi fe
to, e naxa tuubi Marigi ma.

36 Gine nde nu na Yafa Isa foxirabiree
ya ma. A nu xili Tabita, naxan falaxi
Dorakasi. A nu fe fanyi gbegbe rabama, a
nu tooromixie ki. 37 Na temui, fure naxa
a suxu, a naxa faxa. E to a maxa, e naxa
a sa koore banxi deki firin nde. 381Isa
foxirabiree naxee nu na Yafa, e naxa a
me a Piyeri na Lida. Lida mu makuya
Yafara. Awa, e naxa xeme firin xee Piyeri
ma, e xa a mayandi a xa fa e xonyi ma-
furen. 39 Piyeri naxa keli, e nun na xemee
naxa siga. E to so, e naxa a xanin koore
banxi kon na. Kaane ginee naxa a rabilin,
e wama. E naxa dugie nun sosee masen a
be Dorakasi naxee yailan a nu na e ya ma
temui naxe. 40 Piyeri naxa e birin namini
tande. A naxa a xinbi sin, a Ala maxandi.
Na xanbi, a naxa a mafindi fure mabiri
ra. A naxa a fala, «Tabita, keli.» Tabita
naxa a ya rabi. A to Piyeri to, a naxa keli.
41 Piyeri naxa a belexe suxu, a a rakeli.
A naxa seniyentoee nun kaane ginee xili.
A naxa a nipe dentege e be. 42Yafakae
birin naxa na fe me. Mixi wuyaxi naxa
danxaniya Marigi ma. 43Piyeri naxa xi
wuyaxi raba Yafa, Simon garange xonyi.

Koroneliyo xunxafe ye xoora

Xeme nde nu na Sesare naxan nu
1 O xili Koroneliyo. Soori keme xun-
mati nan nu a ra Itali soori gali ya ma.
2Diinela nan nu a ra. A tan nun a xa mixi

birin nu gaaxuxi Ala ya ra. A nu seta-
ree malima a gbegbe ra, a man nu Ala
maxandima temui birin.

3Nunmare ra, a naxa Ala xa maleke
nde to laamatunyi ra, a sofe a xonyi.
Maleke naxa a xili, «Koroneliyo.» 4 Ko-
roneliyo to a to, a naxa gaaxu. A naxa
a fala, «Marigi, munse niyaxi?» Maleke
naxa a fala a be, «Ala bara i xa maxandi
suxu. A bara ratu i ma, i bara naxan naba
setaree be. > Yakosi, i xa mixi ndee xee
Yafa e xa fa Simon na, naxan xili falama
Piyeri. 6 A yigiyaxi Simon garange xonyi
baa de ra.»

7Maleke to ge woyende, a naxa siga.
Koroneliyo naxa konyi firin xili, a nun a
xa soori diinela, naxan nu walima a be.
8 A naxa yi fe birin yaba e be, a fa e xee
Yafa. 9 Na kuye iba yanyi tagi pondon, e
nu na kira xon ma temui naxe, e makore
taa ra, Piyeri naxa te koore banxi fari
a xa Ala maxandi. 1°Na temui kaame
naxa a suxu, a nu wama a degefe. Beenun
donse xa ge yailande, a naxa laamatunyi
to.

11 A naxa koore to a rabixi, se nde
naxa goro boxi ald dugi, a xirixi a tunxun
naanie ma. !2Subee, bubusee, nun xoni
birin nu na na dugi kui. 13 Xui nde naxa
a fala, «Piyeri, keli, i sube nde faxa, i xa a
don.» 14Kono Piyeri naxa a yaabi, «Ade,
Marigi. N mu nu se raharamuxi don
sinden, xa na mu a ra se seniyentare.»
15 Xui naxa woyen a be a firin nde, «Ala
bara se naxan naseniyen i naxa a fala
a seniyentare.» 1®Na naxa raba sanya
saxan. Na xanbi, na dugi man naxa te
koore ma.

17 piyeri to nu a mapoxunfe na laa-
matunyi ma, a wama naxan masenfe, Ko-
roneliyo xa xeerae nu bara Simon xonyi
maxorin. E naxa ti naade ra. 18E naxa
maxorinyi ti xa Simon yigiyaxi naa ne,
e naxan xili falama Piyeri. 19 Piyeri nu a
manoxunfe laamatunyi ma temui naxe,
Ala Xaxili naxa a masen a be, «Xeme

saxan na i maxorinfe. 20Keli, i xa goro,
wo birin xa siga. I naxa siike, barima
n tan nan e xeexi.» 21 Awa, Piyeri naxa
goro, a naxa a fala na xemee be, «N
tan nan yi ki wo naxan fenfe. Wo faxi
munfe ma?» 22E naxa dentege sa, «Ko-
roneliyo, soori mixi keme xunmati, nan
muxu xeexi. Xeme tinxinxi na a ra, naxan
gaaxuxi Ala ya ra. Yuwifie birin a xili
fanyi falama. Ala xa maleke seniyenxi
bara a masen a be a xa i rafa a xonyi
alako a xa i xa masenyi rame.» 23 Awa,
Piyeri naxa e yigiya. Na kuye iba, a naxa
keli, e birin naxa siga. Yafaka danxaniy-
atoe ndee fan naxa e mati.

24Na kuye iba, e naxa so Sesare, Ko-
roneliyo nu e mamefe dennaxe. A nu
bara a xa mixie nun a boore fanyie
malan. 25 Piyeri to so, Koroneliyo naxa a
ralan, a naxa a yete magoro a be. 26 Kono
Piyeri naxa a rakeli, a naxa a fala, «Keli,
mixi nan na n fan na.» 27 E naxa so banxi
e woyenma e bore ra. Piyeri naxa mixi
gbegbe malanxi li naa. 28 A naxa a fala
e be, «Wo a kolon tonyi doxoxi Yuwifie
ma e nun si gbete bonsoe naxa lu yire
keren, xa na mu a ra sofe ra e xonyi. Kond
Ala bara a masen n be a n naxa mixi yo
majoxun seniyentare ra. 22Na na a ra,
wo to n xili, n mu tondi fade. Awa, wo
n xilixi munfe ma?» 39 Koroneliyo naxa
a masen a be, «Na xi naani nan yi ki, n
nu salife n ma banxi kui nunmare temui.
Xeme nde naxa mini n ma, a xa sosee
yanbama. 31 A naxa a masen n be, Ko-
roneliyo, Ala bara i xa maxandi suxu. A
bara ratu a ma i bara naxan naba setaree
be. 32 Awa, mixie xee Yafa, e xa fa Simon
Piyeri ra be. A yigiyaxi Simon garange
xa banxi kui, baa de ra.» 33N naxa mixie
xee keren na. Muxu bara pelexin ki fanyi
i fafe ra. Awa, yakosi muxu birin na Ala
yai. I xa masenyi ti muxu be, Marigi bara
i yamari naxan birin na.»

34 Awa, woyenyi to so Piyeri yi, a
naxa a masen, «Yakosi n bara a kolon

nondi nan yati a ra, Ala mu mixi yo
rafisaxi a boore be. 35 A wama mixi birin
xon, sie birin ya ma, naxee gaaxuma a
ya ra, naxee tinxin. 36 Ala bara xibaaru
fanyi masen Isirayila pama be. A bara
a masen e be a bopesa sotoma dunipa
Marigi Isa, Ala xa Mixi Sugandixi nan
na. 37 Wo a kolon naxan nabaxi f>lofe
Galile boxi ma, doxofe Yudaya birin na.
Yaya nu bara kawandi ti mixie xa e
xunxa ye xoora. 38 Na temui Ala naxa Isa
Nasaretika sugandi, Ala Xaxili Seniyenxi
nun senbe naxa goro a ma. Isa naxa siga
yire birin, a nu fe fanyi raba, a nu mixi
birin nayalan naxee nu na Ibulisa xa
konyiya bun. Ala nu na a fox> ra.»
39«Yi fe birin seede nan muxu ra a
naxan naba Yuwifie xa boxi ma nun
Darisalamu. E naxa a banban wuri ma,
a faxa. “0Kono Ala naxa a rakeli faxe
ma xi saxan loxoe, dunipa xa a to. 41 A
mu tin a makenende birin be, kond a
naxa a yete masen muxu be, Ala naxee
sugandixi e xa findi seedee ra. Muxu nun
Isa bara donse don, muxu bara ye min
a keli xanbi faxe ma. 42Isa naxa muxu
yamari, muxu xa kawandi ti mixie be,
e xa a kolon Ala nan Isa tixi kiitisa ra
mixi baloxie nun mixi faxaxie xun ma.
43 Naminonme birin nu bara a xa fe fala,
naxan na danxaniya a ma na kanyi xa
yunubi xafarima ne a xili saabui ra.»

44Piyeri to nu woyenma, naxee
birin nu yi masenyi ramefe, Ala
Xaxili Seniyenxi naxa goro e ma.

4> Danxaniyatoe sunnaxie naxee Piyeri
mati naa, e naxa kaaba yi fe ma, Ala
Xaxili Seniyenxi gorofe sunnataree fan
ma, “®barima e naxa e xui me e na Ala
matoxofe xui gbetee ra. 47 Awa, Piyeri
naxa maxorinyi ti, «Mixi nde noma
tondide yi mixie xa xunxa ye xdora? E
fan bara Ala Xaxili Seniyenxi soto alo
won fan a satoxi ki naxe» 48A naxa
yaamari fi fa e xa e xunxa ye xoora Isa

xili ra. Na xanbi e naxa Piyeri mayandi
a xa lu e xonyi na saxanyi.

Piyeri xunmafalafe

Xeerae nun ngaxakerenyie naxee
]. ]. nu na Yudaya, e naxa a me a si
gbetee fan bara tin Ala xa masenyi ra.
2Piyeri to te Darisalamu, Yuwifi danx-
aniyatoee naxa a kalamu, «I bara so sun-
nataree xonyi, 3wo birin bara wo dege!»

4 Awa Piyeri naxa fe birin tagi raba
e be a dangixi ki naxe. °A naxa a
masen, «N nu na Yafa taa nan kui. N
na Ala maxandife temui naxe, n naxa
laamatunyi to. Se nde naxan maniyaxi
dugi xungbe ra, a xirixi a tunxun naanie
ma, na naxa goro keli koore ma han n
yire. ©N naxa a igbe a fanyi ra. N naxa
xurusee, wula subee, bubusee, nun xoni
birin to a kui. 7Xui nde naxa a fala,
Piyeri, keli, i sube nde faxa, i xa a don.)
8 Kono n naxa a fala, «(Ade, Marigi. N mu
nu se raharamuxi don sinden, xa na mu
a ra se seniyentare. ?Xui naxa wayen n
be a firin nde, (Ala bara naxan naseniyen
i naxa a fala a seniyentare,» 1°Na naxa
raba sanya saxan. Na xanbi, a birin man
naxa te koore ma.»

11«Na temui mixi saxan, naxee nu
xeexi n yire kelife Sesare, e naxa ti muxu
xa banxi naade ra. 12 Ala Xaxili naxa a
masen n be a muxu birin xa siga, a hali n
mu siike. Yi xeme senni naxee yi ki, e fan
naxa n mati naa. Muxu to so Koroneliyo
xonyi, 13 a naxa a yaba muxu be a maleke
toxi a xa banxi kui ki naxe. Maleke naxa a
masen a be, (Mixi xee Yafa, a xa fa Simon
na, e naxan xili falama Piyeri. 14 A fama
masenyi tide i be, i tan nun i xa mixi birin
kisima naxan saabui ra.»

I5(N to so woyenfe, Ala Xaxili
Seniyenxi naxa goro e ma al> a goro
won ma ki naxe a fole. 16N fa ratu
Marigi xa masenyi ma, <Yaya bara
mixi xunxa ye xoora, kono Ala Xaxili
Seniyenxi fama gorode wo ma. 17 Ala

to bara e ki alo a won kixi ki naxe,
won tan naxee danxaniyaxi Isa Ala xa
Mixi Sugandixi ma, a nu lan n xa Ala
matandi?»

18 E to na me, e naxa dundu, e naxa Ala
matoxd, «Ala bara tuubi ragiri si gbetee
fan be, alako e fan xa kisi.»

Baranabasi nun Solu sigafe Antiyoki

191sa foxirabire naxee yensen Etiyen
faxa xanbi paxankate saabui ra, e naxa
siga han Fenisiya, Sipiri, nun Antiyoki. E
nu Ala xa masenyi kawandima Yuwifie
nan be. 20Kono Sipirikae nun Sirenikae
naxee nu na e ya ma, e to siga Antiyoki,
e naxa Marigi Isa xa xibaaru fanyi masen
Girekikae fan be. 21 Marigi xonye nu na e
ma. Mixi gbegbe naxa danxaniya, e naxa
tuubi Marigi ma.

22Darisalamu danxaniyatoe pama to
na fe me, e naxa Baranabasi xee Antiyoki.
23A to so naa, a naxa nelexin Ala xa
hinne tofe ra. A naxa e ralimaniya, e
xa danxaniya Marigi ma. 24 Baranabasi,
mixi fanyi nan nu a ra. A nu rafexi danx-
aniya nun Ala Xaxili Seniyenxi ra. Nama
gbegbe naxa danxaniya Marigi ma.

25Na xanbi, Baranabasi naxa siga
Tarise Solu fende. 26 A to a to, a naxa
fa a ra Antiyoki. E nun danxaniyatoee
nan nu e malanma naa ne keren birin
bun ma. E naxa mixi gbegbe xaran. Isa
foxirabire naxee nu na Antiyoki, nee nan
singe «Isayankay xili soto.

27Na temui, namiponme ndee naxa
goro Antiyoki, kelife Darisalamu.
28 Naxan nu xili Agabu, na naxa ti, a fa
a fala Ala Xaxili Seniyenxi saabui ra, a
kaame xungbe fama sinde dunipa birin
ma. Na fe raba mange Kilodi xa waxati
ne. 2?Isa foxirabiree naxa lan a ma e
xa Yudaya ngaxakerenyie mali harige
ra, kankan noma naxan na. 3°F naxa a
so Baranabasi nun Solu yi ra katarabi
kuntigie ma.

Toore man xeerae life

Na temui mange Herode naxa
]. 2 so danxaniyatoe pama mixi ndee
toorofe. 2A naxa Yaki, Yaya taara, faxa
santidegema ra. 3A to a to na nu rafan
Yuwifie ma, a man naxa Piyeri suxu
Taami Lebinitare Sali. 4A to a suxu, a
naxa a sa geeli kui. A naxa soori naani
naani tongo xunde naani kui, a nee ya-
mari, e xa a kanta. Herode nu waxi
Piyeri xa makiiti pama ya xori Saya-
maleke Dangi Sali na ba a ra. > Piyeri nu
na geeli kui, kono danxaniyatoe pama nu
na Ala maxandife a be.
6Koe ra, beenun Herode xa Piyeri
makiiti, a nu xife soori firin tagi,
yolonxonyi balanxi a ma. Soori gbetee
fan nu geeli naade kantafe. 7 Marigi xa
maleke nde naxa mini a ma terenna ra.
Yanbe naxa geeli kui iyalan. Maleke naxa
Piyeri seeti mabonbo, a xa xunu, a fa a
fala a be, «Keli, i xulun!» Yolonxonyie
naxa yolon a belexe ra keren na. 8 Maleke
naxa a fala a be, «I maxiri, i xa sankirie
so.» A to na raba, maleke man naxa a fala
a be, «kDonma felen i ma, bira n foxo ra.»
9 Piyeri naxa mini, a bira maleke foxo ra,
kono a mu a kolon xa na fe findixi nondi
nan na. A nu bara a mapoxun, temunde
a findixi laamatunyi nan na. 19E to bara
dangi soorie singe e nun a firin ndee ra,
e naxa wure naade li naxan de rabixi taa
ma, na naxa rabi a yete ra. E naxa mini.
E mu nu a ikuyaxi kira xon ma, maleke
naxa keli Piyeri xun.
11 piyeri to xaxili soto na fe ma, a naxa
a fala, «Yakosi, n bara a kolon Marigi nan
a xa maleke xeexi, a xa n ba Herode yi ra.
A bara n natanga Yuwifie belexe.» 12 A to
kolon sato yi fe ma, a naxa siga Yaya nga
Mariyama xonyi, Yaya naxan man xili
Maraki. Mixi wuyaxi nu malanxi naa, e
na Ala maxandife. 13 A to naade konkon,
konyi gine nde, naxan xili Roda, a naxa
fa naade rabide. 14 A to Piyeri xui me, a

naxa nelexin han a naxa neemu naade ra-
bife ma. A naxa a gi a xa sa a fala booree
be Piyeri na naade ra. 1°E naxa a fala a
be, «I bara daxu.» Kono a to e karaxan, e
naxa a fala, «A xa maleke na a ra.» 16 Na
temui birin Piyeri nu na naade konkonfe.
E to naade rabi, e naxa kaaba a tofe ma.
17 Piyeri to e masabari a belexe ra, a naxa
a yaba e be Marigi a raminixi geeli kui ki
naxe. A naxa a fala, «Wo yi fe ragbilen
Yaki nun ngaxakerenyie ma.» Na xanbi,
a naxa mini, a xa siga yire gbete.

18 Kuye to iba, soorie naxa lu maimaxe
xungbe kui, a kolonfe ra Piyeri xa fe
niyaxi ki naxe. !9Herode naxa a fen,
kono a mu a to. A naxa soorie makiiti,
a naxa yaamari fi a e birin xa faxa. Na
xanbi, a naxa keli Yudaya, a naxa goro
Sesare, a xa saxanyi radangi menni.

Herode xa faxe

20Tirekae nun Sidonkae nu na
lantareya kui e nun Herode ra na temui.
E naxa lan e bore ma, e xa siga Herode
yire, e xa woyen. E to bara Bilasitu
masdtd, mange xa batula kuntigi, e naxa
Herode mayandi lanyi xirife ra e tagi,
barima e xa boxi xaxili nu tixi Herode
xa boxi baloe nan na. 21 Malan loxoe,
Herode nu maxirixi a xa mange sosee
kui, a naxa masenyi ti pama be, a doxoxi
mange kibanyi kui. 22 Mixie naxa sonxoe
rate, «Ala xui nan yi ki, adama xui mu
a ra.» 23Marigi xa maleke nde naxa
a rafura keren na, barima a mu Ala
matoxd. Kulie naxa a don, a naxa faxa.

24 Na waxati mixi gbegbe naxa Ala xa
woyenyi rame, danxaniyatoee konti xun
naxa masa. 2° Baranabasi nun Solu to ge
xeera ibade Darisalamu, e naxa gbilen
Yaya xanin na e xun ma, e naxan xili
falama Maraki.

Baranabasi nun Solu sugandife

1 3 Namiponmee nun karamoxoe nu
na Antiyoki danxaniyatoe pama

tagi: Baranabasi, Simeyon naxan xili sa
Nigeri, Lususi Sirenika, Manahen, nun
Solu. Manahen nun mange Herode nan
xuru yire keren. 2E to nu Marigi batufe,
e man nu sunfe, Ala Xaxili Seniyenxi
naxa a fala e be, «Wo Baranabasi nun
Solu ti n be e xati ma, wali xa fe ma n
e xilixi naxan ma.» 3 Awa, e to ge sunde,
nun Ala maxandide, e naxa e belexe sa
Baranabasi nun Solu ma, e xa e taxu Ala
ra. Na xanbi, e naxa e benin, e siga.

E sigafe Sipiri

4Ala Xaxili Seniyenxi to Baranabasi
nun Solu xee, e naxa goro Selusiya, e
fa baki kunkui kui sigafe ra Sipiri suri
ma. °E to so Salamin, e naxa so Ala
xa masenyi kawandife Yuwifie xa salide
kui. Yaya nan nu e malima ra. °E to bara
suri igiri han Pafosi, e naxa duure nde
li naa, Yuwifi naxan nu a yete findixi
namiponme wule fale ra, naxan nu xili
Bari Yesu xa di. 7 A nu na mange Serigu
Polu seeti ma, naxan xaxili nu fan. Na tan
naxa Baranabasi nun Solu xili, barima a
nu wama Ala xa masenyi ramefe.

8 Kond na duure e naxan ma Elimasi, a
xili wama a masenfe a duure nan ara, a
naxa e matandi. A nu katafe ne alako a
xa mange xa ba danxaniya kira xon ma.
9 Awa Solu, naxan man xili Polu, Ala Xax-
ili Seniyenxi to goro a ma, a naxa a ya
banban a ra, 19a naxa a fala a be, «Kal-
abante nun yanfante nan i ra. Ibulisa xa
di, tinxintare, i mu bama Marigi xa kira
tinxinxi dalinfe? 11 Awa yakosi, Marigi
bara a belexe sa i ma. I fama ne donxude.
Waxati nde bun ma, i mu soge toma.»
Dimi naxa dusu a xun na keren na. A
naxa so milimalafe na ma, a nu mixie
fen naxee a yi rasuxuma. 12 Awa, mange
Serigu Polu to na to, a naxa danxaniya
Marigi xa seriye ma.

E sigafe Pisidiya boxi ma

13P5lu nun a booree to baki kunkui
kui Pafosi, e naxa siga Periga naxan na
Panfiliya boxi ma. Yaya naxa a ba e
ma, a naxa gbilen Darisalamu. 14 Menni
e naxa ti kira xon. E naxa so Antiyoki
naxan na Pisidiya boxi ma. E to so salide
kui malabu Ioxde, e naxa e magoro.
15 Tawureta Munsa nun naminonmee xa
Kitaabui xaranyi to ba a ra, salide xun-
matie naxa xeera ti e ma, e nu a fala,
«Won ngaxakerenyie, xa marasi nde na
wo yi ra pama be, wo a fala.» 1Polu to
keli, a naxa e masabari, a fa a fala, «Isir-
ayilakae nun wo tan naxee gaaxuxi Ala
ya ra, wo wo tuli mati. 17 Isirayila pama
Marigi Ala bara won babae sugandi. A
naxa e rawuya Misira boxi ma. Na xanbi
a naxa e ramini naa a senbe ra. 18 A naxa
e rabalo ne tongo naani pondon gbeng-
berenyi ma. 1A to si solofere halaki
Kanaan boxi ma, a naxa na boxie fi Isir-
ayilakae ma. 20 Ne keme naani ne tongo
suuli bun ma, a naxa mangee ti e xun ma
han Annabi Samuweli xa temui. 2! Awa,
e to wa mange belebele xon ma, Ala naxa
Kisu xa di, Solu, naxan fatan Bunyamin
bonsoe ra, a naxa na ti e xun ma. A xa
mangeya naxa bu ne tongo naani. 22 A to
Solu ba mangeya ra, a naxa Dawuda findi
mange ra e xun. A yi seedeya masen na
nan ma, <N bara Dawuda to, Yisayi xa di,
naxan kepa rafan n ma. A tan nan n sago
birin nakamalima.»

23¢Ala Isirayila Rakisima raminixi
Dawuda bonsoe nan ya ma, naxan lanxi
Isa ma, alo a laayidi tongoxi ki naxe.
24Beenun Isa xa fa, Yaya nu bara mixie
kawandi e xa tuubi, e xa e xunxa ye
xd0ra. 25 A xa wali rajon temui, a naxa a
fala, (N mu findixi mixi xa ra, wo naxan
mapnoxunxi. Na kanyi fama n xanbi ra.
Na binye mu na n yi ra n xa a xa sankiri
mafulun.»

26 (N ngaxakerenyie, Iburahima bon-
soe xa die nun wo tan naxee gaaxuma
Ala ya ra, yi kisi masenyi rasanbaxi won
tan nan ma. 27 Darisalamukae nun e xun-
matie mu tin Isa ra. E mu fahaamui
$Otd naminonmee xa masenyi ma, naxan
xaranma malabu Ioxoe birin. Kono e naxa
na masenyi yati rakamali Isa toonegefe
ra. 28 Hali e to mu sese to a lanma a xa
faxa naxan ma, e naxa Pilati maxandi a
xa a faxa. 29 Na kui, e naxa fe birin naka-
mali naxee sebexi a xun. E man naxa a
ragoro wuri magalanbuxi ma, e a fure sa
gaburi kui. 30 Kono Ala naxa a rakeli faxe
ma. 3! Mixi gbegbe naxee Isa mati kelife
Galile sigafe Darisalamu, nee naxa a to
xi wuyaxi bun ma. Yakosi e bara findi a
xa seedee ra pama tagi.»

32 ¢Awa, muxu tan fan yi xibaaru fanyi
masenma ne wo be, Ala laayidi naxan
tongo won benbae be. 33 Ala bara a raka-
mali won tan be, e xa die. A bara Isa
rakeli faxe ma alo a sebexi Yabura sora
firin nde kui ki naxe. A naxe, (N ma
di nan i ra. N bara findi i baba ra to.»
34 A bara a rakeli faxe ma, alako a naxa
bord. A na nan masenxi yi ki, (Laayidi
seniyenxie, naxee mu kanama, n naxee
tongoxi Dawuda be, n nee tongoma ne
wo fan be.» 35Na na a ra, a man na
masenyi falaxi yire gbete. A naxe, d mu i
xanuntenyi luma gaburi kui.» 36 Dawuda
to ge Ala sago rabade a xa waxati, a faxa
ne, a a benbae li gaburi kui, a man boro
naa. 37 Kono Ala mixi naxan nakelixi faxe
ma, na tan mu bora.»

38 «<N ngaxakerenyie, naxan kawandixi
wo be, wo xa a kolon yunubi xafarima
a tan nan saabui ra. 39 Naxan yo danx-
aniya, na kanyi bara kisi yunubie ma,
Annabi Munsa xa seriye mu nd wo rak-
iside naxee ma. *°Na kui, wo wo meeni
naxan falaxi namiponmee xa Kitaabuie
kui, a naxa fa wo li. E naxe, 41 Wo a
mato, wo tan mixi mayelee, wo de xa
ixara, wo bara Ioe, barima n fama kewali

rabade wo xa loxdoee nan ma, wo mu
lama naxan na hali e a yaba wo be.y»
42S5]lu nun Baranabasi to mini, mixie
naxa e maxandi e man xa yi masenyi
ti malabu loxoe naxan man fama kore.
43 Awa, pama to yensen, Yuwifi wuyaxi
nun mixi naxee nu soxi Yuwifi xa diine
kui, nee naxa bira Polu nun Baranabasi
foxo ra. Polu nun Baranabasi naxa e rasi
e xa lu Ala xa hinne kui. 44 Na malabu
loxoe xungbilenyi, taakae birin naxa e
malan Ala xa masenyi ramede. 4> Yuwi-
fie to pama to, toone naxa e suxu. E naxa
ti Polu kanke, e nu a xa woyenyi matandi,
e nu a konbi. 46Polu nun Baranabasi
naxa a fala e be pama tagi, «A lanma Ala
Xa masenyi xa masen wo tan nan singe
be, kono wo bara tondi a ra. Na kui, wo
yete bara a fala a mu daxa wo xa kisi
sotd. Yakosi muxu muxu ya rafindima si
gbetee nan ma, 47 alo Marigi muxu ya-
marixi ki naxe. A naxe,
N bara i ti i xa findi naiyalanyi ra sie be,
kisi xaninfe ra han dunina danyi.»

48 Mixi naxee mu findixi Yuwifi ra, nee
to na me, e naxa seewa. E naxa e Ma-
rigi xa woyenyi matoxs. Naxee birin nu
sugandixi kisi fe ra, nee naxa danxaniya.

49 Marigi xa masenyi naxa yensen boxi
birin kui. 59Kono Yuwifie naxa gine
hagigee, naxee nu soxi Yuwifie xa di-
ine kui, nun na taa kuntigie, e naxa nee
bonee rate. E naxa toore doxo Polu nun
Baranabasi ma han e naxa e keri e xa
boxi ma. °! Polu nun Baranabasi naxa e
sanyi rakonkon, na xa findi seede ra a
lantareya na e tagi. Na xanbi e naxa siga
Tkoniyon. 52Isa foxirabiree naxa seewa, e
man nu fa Ala Xaxili Seniyenxi soto.

E sigafe Ikoniyon

Polu nun Baranabasi naxa so
1 4 Yuwifie xa salide kui Ikoniyon. E
naxa woyen a fanyi ra han Yuwifie nun
Girekika gbegbe naxa danxaniya. 2 Kono
Yuwifie naxee mu danxaniya, nee naxa

Girekikae kui iso, alako e bope xa te
danxaniyatoee xili ma. 3 Polu nun Baran-
abasi naxa temui xonkuye raba Ikoniyon,
e nu woyen lanlanteya kui. Marigi naxa
tonxumae nun kaabanakoe raba e saabui
ra, e tan naxee findixi seede ra Ala xa
masenyi be, a xa hinne xa fe ra. 4 Taakae
naxa itaxun doxo firin. Ndee naxa lu
Yuwifie xa seeti, ndee fan naxa lu xeerae
xa seeti. ° Girekikae nun Yuwifie nun e xa
mangee naxa lan e xa fe paaxi doxo e ma,
e man xa e magond han e xa faxa. 6 Palu
nun Baranabasi to na kolon, e naxa e gi,
e siga Likayoni taae kui, Lisitire nun De-
ribe, a nun na rabilinyi. 7 E naxa xibaaru
fanyi kawandi ti naa.

E Sigafe Lisitire

8 Mixi nde nu doxoxi Lisitire, namate
nan nu a ra, a bari na ki ne lanyuru
kui. A mu nu noma a perede hali keren.
9A nu a tuli matima P>lu xa masenyi
nan na. Polu naxa a ya ti a ra. A naxa
a to a danxaniyaxi a yalan fe ma. 10A
naxa a fala a xui itexi ra, «Keli, i ti i
sanyie xun na. A naxa keli keren na,
a pere.y ' Nama to na to, Polu naxan
nabaxi, e naxa a fala Likayoni xui, «Alae
bara e falin mixie, e goro won tagi.» 12E
naxa xili nde xabu e xun, e Baranabasi
xili naxa sa Seyusi, Polu fan Heremesi,
barima a tan nan nu woyenma. 13 Seyusi
xa serexedube, naxan xa salide nu na taa
sode de ra, na naxa fa turae nun fugee ra
naadee biri ra. A tan nun pama naxa wa
serexe bafe e be.

14 Xeerae Baranabasi nun Polu to na
kolon, e naxa e xa sosee ibod, e man
fa gbelegbele nama ra. 15E naxa a fala,
«Wo tan, munfe ra wo yi fe mooli
rabama? Mixi nan muxu ra, alo wo tan.
Muxu faxi xibaaru fanyi nan na wo be.
Muxu wo rasima wo xa ba yi fufafu fee
ma alako wo xa bira Ala xa kira foxo ra,
naxan koore nun boxi, baa nun se birin
daa. 16 Temui dangixi Ala a lu ne si birin

xa bira e yete kan xa kirae foxo ra. 17 Hali
na birin kui, a nu fe fanyi rabama naxan
findi seede ra a xa fe ra. Tune ye nu fama
keli koore ma. Sansie nu fanma a temui
alako wo xa balo, wo man xa seewa wo
bone kui.» 18Polu nun Baranabasi naxa
kata ki fanyi ra alako e naxa serexe ba e
be.

19 Awa, Yuwifie naxa fa keli Antiyoki
nun Ikoniyon. E naxa pama kui iso han e
naxa Polu magono a xa faxa. E naxa mini
a bubu ra taa fari ma barima e tan be a
bara ge faxade. 20 Kono Isa foxirabiree to
a rabilin, a naxa keli, a man naxa gbilen
taa kui.

E gbilenfe Antiyoki Siriya boxi ma

21 Kuye to iba, Polu nun Baranabasi
naxa siga Deribe. E to ge kawandi tide
taa kui, mixi gbegbe naxa findi Isa
foxirabiree ra. Na xanbi e naxa gbilen
Lisitire, ITkoniyon, nun Antiyoki. 22E
nu Isa foxirabiree ralimaniya. E man
nu e rasi e xa sabati danxaniya kui.
E nu a fala, «Won mu soma Ala xa
mangeya niini bun ma fo won xa toor2.»
23E naxa kuntigie sugandi danxaniyatoe
nama keren keren ma be. E to ge salide
nun sunde, e naxa e taxu Marigi ra, e nu
danxaniyaxi naxan ma. 24 Awa, e to Pi-
sidiya igiri, e naxa fa Panfiliya. 2> E naxa
kawandi ti Periga, e naxa goro Ataleya.

26F to keli menni, e naxa baki kunkui
kui sigafe ra Antiyoki, e nu taxuxi Ala xa
hinne ra dennaxe. E nu bara ge na wali
birin nabade. 27 E to so, e naxa danxaniy-
atoe pama malan. E naxa fe birin dentege
sa e be Ala naxan nabaxi e saabui ra, nun
Ala danxaniya naade rabixi si gbetee be
ki naxe. 28 E nun Isa foxirabiree naxa bu
e bore ra.

Darisalamu malanyi

1 5 Mixi ndee naxee keli Yudaya, e
naxa a fala Isa foxirabiree be,
«Xa wo mu wo sunna Annabi Munsa xa

naamunyi ki ma, wo mu noma kiside.»
2Polu nun Baranabasi naxa woyenyi
xoroxoe fala e be. E naxa nate tongo
Polu nun Baranabasi nun mixi ndee
xa te Darisalamu xeerae nun kuntigie
maxorinde yi fe ma. 3Danxaniyatoe
nama naxa e xee. E dangixi Fenisiya
nun Samari ra temui naxe, e naxa a
masen mennikae be, mixi naxee kelixi si
gbetee ma, nee danxaniyaxi ki naxe. Yi
masenyi naxa Isa foxirabiree ranpelexin.
4E to so Darisalamu, danxaniyatoe pama
nun xeerae, nun kuntigie naxa e rasene.
Ala naxan birin naba e saabui ra, e naxa
na yaba e be. 5 Awa, Fariseni nde naxee
nu bara danxaniya, e naxa keli, enu fa a
fala, a lanma ne si gbete mixie xa sunna,
e xa bira Annabi Munsa xa seriye foxo ra.

6 Xeerae nun kuntigie naxa e malan e
xa na fe mato. 7E to na fe isonx> sonxo,
Piyeri naxa keli, a a fala e be, «N ngaxak-
erenyie, wo a kolon kafi temui xonkuye
Ala bara n sugandi wo tagi, alako si gbete
mixie xa xibaaru fanyi me n de ra, e xa
danxaniya. 8 Awa, Ala naxan mixi son-
donyi kolon, na bara seedeya raba e be,
a a Xaxili Seniyenxi fi e ma alo won tan.
9 A mu mixi yo rafisa a boore be e tan
nun won tan tagi, barima a bara e son-
donyi raseniyen danxaniya ra. 10 Yakosi,
munfe ra wo Ala matoma? Wo na kote
doxofe Isa foxirabiree xun, won benbae
nun won tan mu naxan noma. ! Wo xa a
kolon a won nakisixi Marigi Isa xa hinne
nan na alo e tan fan.»

12Nama birin naxa dundu, e naxa e
tuli mati Polu nun Baranabasi ra. Palu
nun Baranabasi naxa a tagi raba booree
be Ala kaabanakoe nun tonxumae naxee
birin naba e saabui ra si gbetee tagi. 13E
to ge woyende, Yaki naxa woyenyi tongo,
a naxe, 14 «N ngaxakerenyie, wo wo tuli
mati n na. Simon bara a yaba Ala mixie
sugandima ki naxe sie ya ma, a xili sama
naxee xun ma. 1°>Naminonmee birin xa
masenyi lanxi na nan ma. A sebexi,

16 (Na xanbi n fama ne

Dawuda xa banxi biraxi rakelide.

N na yire kanaxie rafalama ne,

n na rakelima ne,

17 alako mixi naxee luxi e xa no Marigi
fende,

si gbete naxee birin findima n gbe ra.

18 Marigi xa masenyi nan na ki,

naxan yi fe kolon kabi a fole,

naxan yi fe birin nagirima.»

19«Na na a ra, a mu lanma a xa findi
fe xoroxoe ra si gbetee be naxee wama bi-
rafe Ala foxs ra. 20 Kono won xa bataaxe
sebe e ma, e naxa see don naxee baxi
serexe ra kuyee be. E man xa ba yene
ma, a nun e naxa sube yufaxi don, e man
naxa wuli min. 2! Barima kabi won ben-
bae xa waxati, mixie na taa birin kui,
naxee Annabi Munsa xa seriye xaranma
salidee kui malabu loxoe.»

22 Awa, xeerae nun kuntigie nun danx-
aniyatoe npama birin naxa lan a ma e
xa mixi ndee xee Antiyoki, naxee Palu
nun Baranabasi matima. E naxa Yudasi
naxan xili Barasaba, nun Silasi sugandi,
xeme binyee ngaxakerenyie ya ma. 23E
naxa bataaxe keren so e yi ra naxan
sebexi, «Xeerae nun kuntigie, naxee lanxi
wo ngaxakerenyie ma, katarabi won
ngaxakerenyie ma si gbetee ya ma, naxee
na Antiyoki, Siriya, nun Silisi, muxu bara
wo xeebu. 24 Muxu bara a me a mixi ndee
naxee kelixi muxu ya ma, muxu mu pun-
gui saxi naxee ma, a nee bara wo rakon-
tofili e xa woyenyi ra. E bara wo bone
ifu.y

25«Na na a ra, muxu bara lan a ma
muxu xa xeerae xee wo ma, sa Polu
nun Baranabasi fari, muxu xanuntenyie,
26 naxee bara mee e nii ra won Marigi Isa
xa fe ra, Ala xa Mixi Sugandixi. 27 Muxu
bara Yudasi nun Silasi fan xee, naxee
yi fee tagi rabama wo be. 28 Ala Xaxili
Seniyenxi nun muxu tan bara lan a ma
muxu naxa kote gbete doxo wo xun fo
naxan daxa. 2° A tan nan yi ki: Wo naxa

sube don naxan baxi serexe ra kuyee be,
nun sube yufaxie, wo naxa wuli fan min.
Wo man naxa yene fan naba. Wo lan wo
xa gbilen yi fe birin foxo ra. Wo salamu.»

30 Awa, e to bara e pungu nama ma,
e naxa siga Antiyoki, e naxa sa bataaxe
so danxaniyatoe pama yi ra. 3! Ngax-
akerenyie to a xaran, e naxa nelexin,
e naxa limaniya. 32Yudasi nun Silasi,
naxee yati nu findixi namiponmee ra,
e naxa e kawandi, e nu e ralimaniya
woyen wuyaxi ra. 33 Waxati nde to dangi,
e ngaxakerenyie naxa e benin bopesa kui
gbilenfe e xeemae ma. 34 Kono Silasi tan
naxa lu naa. 3% Polu nun Baranabasi naxa
lu Antiyoki, e nun e boore wuyaxi e nu fa
mixie xaran, e man nu Marigi xa xibaaru
fanyi kawandi ti.

Polu nun Baranabasi fatanfe

36 Loxoe ndee to dangi, Polu naxa a fala
Baranabasi be, «Won xa gbilen taa birin
kui won Marigi xa masenyi kawandixi
dennaxe, won xa a mato won ngaxak-
erenyie danxaniyatoee na ki naxe naa.»
37 Baranabasi nu wama Yaya fan xan-
infe, naxan xili Maraki. 38Kon> Polu
naxa a fala a mu lan e xa mixi xanin e
xun ma naxan keli e xun ma Panfiliya,
a mu tin birade e foxo ra e xa wali kui.
39Na lantareya naxa xorox> han a naxa
findi fatanyi ra. Baranabasi naxa Maraki
tongo, e naxa baki kunkui kui sigafe
ra Sipiri suri ma. 40E ngaxakerenyie to
e taxu Marigi xa hinne ra, Polu naxa
Silasi tongo, e naxa siga 4 Siriya nun
Silisi boxie ma, e danxaniyatoe pamae
ralimaniya.

Timote birafe Palu nun Silasi foxo ra

Polu naxa siga Deribe nun Lisi-
1 6 tire. Isa foxirabire nde nu na, a
xili Timote. Yuwifi gine danxaniyatoe
nde xa di nan nu a ra. A baba Girekika
nan nu a ra. 2 Lisitire nun Ikoniyon ngax-
akerenyie nu a xili fanyi falama. 3 Polu to

wa a xaninfe a xun, a naxa a sunna Yuwi-
fie xa fe ra naxee nu na menni, barima
birin nu a kolon a baba Girekika na a ra.

4E naxa xeecrae nun Isa foxirabiree
kuntigi naxee nu na Darisalamu, e naxa
nee xa nate masen danxaniyatoee be
na taae kui, e xa a rabatu. > Danxaniy-
atoe pamae xa danxaniya senbe xun nu
masama, danxaniyatoe konti fan xun nu
masa 1oxo yo loxo.

Polu laamatunyi tofe Tiroyasi

6 Ala Xaxili Seniyenxi to mu tin e xa
kawandi ti Asi boxi ma, e naxa Firigiya
nun Galati boxi igiri. 7 E to makore Misi
boxi ra, e naxa wa sofe Bitiniya, kond
Isa Xaxili mu tin e xa siga naa. 8 Awa,
e naxa Misi igiri, e naxa goro Tiroyasi.
9Koe ra, Polu naxa laamatunyi to. Mase-
donka nde naxa keli, a fa a maxandi, «Fa
Masedon boxi ma, i xa fa muxu mali.»
10Pp5lu laamatunyi to xanbi, muxu naxa
la a ra a Marigi bara muxu xili xibaaru
fanyi kawandife ra naa. Muxu naxa kata
sigafe ra Masedon keren na.

Lidi xunxafe ye xdora

1 Muxu to keli Tiroyasi, muxu naxa
baki kunkui kui, muxu naxa muxu ya
rafindi Samotirasi ma keren na. Na kuye
iba, muxu naxa ti Neyapoli. 12 Muxu to
keli naa, muxu naxa siga Filipi, Masedon
taa singe. E nu na Romakae xa mangeya
nan bun ma. Muxu naxa saxanyi radangi
na taa kui.

13 Malabu loxoe, muxu naxa siga taa
fari ma xure de ra, muxu dennaxe
majoxun salide ra. Muxu to doxd, muxu
naxa woyen ginee ra naxee nu malanxi
naa. 14Gine nde nu na e ya ma naxan
xili Lidi, gare dugi mati. Tiyatireka nan
nu a ra. A gaaxu Ala ya ra. A to a tuli
mati, Marigi naxa a bone rabi alako Polu
naxan falama a xa so a xaxili ma. 15A to
a xunxa ye x20ra, a nun a xa denbaya, a
naxa muxu mayandi, «Xa wo sa laxi a ra

n bara danxaniya Marigi ma, wo fa lu n
ma banxi kui yi saxanyi.» A naxa muxu
karaxan mayandi ra.

E na geeli kui Filipi

16 Muxu to nu sigama salide, konyi
gine nde naxa fa muxu ya ra. Ninne kanyi
nan nu a ra, pinne naxan xili Tine, naxan
se matoma. Na gine nu naafuli xungbe
rasoma a kanyie ma. 17 A naxa so birafe
muxu foxd ra, Polu nun muxu tan. A nu
sonxoe rate, «Yi mixie Ala Xili Xungbe
Kanyi xa konyie nan e ra. E wo tife kisi
kira nan xon ma.» 18 A naxa na raba xi
wuyaxi. Polu to xono, a naxa a ya rafindi,
a naxa a fala pinne be, «N bara i yamari
Isa xili ra, Ala xa Mixi Sugandixi, gbilen
yi gine foxo ra.» Ninne naxa gbilen a foxo
ra keren na.

19Na konyi gine kanyie to a to e
xa geeni bara kana, e naxa Polu nun
Silasi suxu. E naxa e xanin kiitisae yire.
20E naxa e dentege Kiitisae be, e naxe,
«Yi mixie nan won ma taa ya isofe.
2l Yuwifi nan e ra naxee naamunyie xa
fe masenma won mu tinxi naxee ra, won
tan Romakae.» 22Nama fan naxa keli e
ra, nun kiitisae. E naxa e makoyen, e
naxa yaamari fi e xa e bonbo luxusinyi
ra. 23E to ge e bonbade, e naxa e woli
geeli kui. E naxa kosibili yamari a xa e
kanta a fanyi ra. 24 Na kosibili to na yaa-
mari sotd, a naxa Polu nun Silasi sa geeli
kui, a yolonxonyie sa e ma. 2°Koe tagi
to a li, Polu nun Silasi nu Ala maxan-
dife, e nu Ala matoxofe beeti ra. Geeli-
manie nu e xui mexi. 26 Boxi naxa seren
keren na, geeli sanbunyi naxa a ramaxa.
Na temui kerenyi kui, naade birin naxa
rabi. Geelimanie birin xa yolonxonyie
naxa mabolon. 27 Kosibili naxa xunu. A
to geeli naadee to e rabixi, a naxa a xa
santidegema bendun a tee a xa a yete
faxa, a noxd a ma a geelimanie nu bara
e gi.

28 Kono Polu naxa sonxod a xui itexi ra,
«I naxa fe xone niya i yete ra, muxu birin
na be.» 29 Awa, kosibili to te maxili, a
naxa so mafuren. A naxa a xinbi sin Polu
nun Silasi bun ma, a serenma. 30 A naxa
e ramini, a e maxorin, «Marigie, a lanma
n xa munse raba alako n xa kisi?» 3! Palu
nun Silasi naxa a yaabi, «I xa danxaniya
Marigi Isa ma. Na nan a toma i kisima,
i tan nun i xa denbaya.» 32E naxa Ma-
rigi xa woyenyi masen a be a nun a xa
mixie. 33 A naxa e xanin a xun ma keren
na koe kui, a naxa e xa fie yae xa. Na
waxati yati a naxa xunxa ye xdora, a tan
nun a xa mixi birin. 34 A naxa e yigiya a
xa banxi kui, a man fa donse fi e ma. A
naxa nelexin a fanyi ra, a nun a xa den-
baya birin barima e bara danxaniya Ala
ma.

35Kuye to iba, kiitisae naxa soorie xee
e xa sa a fala kosibili be a xa na mixie
rabolo. 3¢ Kosibili naxa a fala Polu be,
«Kiitisae bara xeera ti a wo xa rabenin.
Awa, yakosi wo mini, wo xa siga bonesa
kui.» 37 Kono Polu naxa a fala soorie be,
«Muxu tan naxee findixi Romakae ra, e
bara muxu sa geeli e mu muxu makiiti. E
naxa muxu sa geeli, yakosi e wama muxu
raminife gundo ra? Na mu lanma feo!
E yete yati nan fama muxu rabolode.»
38 Syorie naxa yi woyenyie ragbilen kiiti-
sae ma. E to a me a Romakae nan e ra, e
naxa gaaxu. 3°F naxa fa e mayandi, e e
rabolo. E fan naxa e maxandi a e xa keli
na taa.

40E to mini geeli kui, e naxa so Lidi
xonyi. E to bara ge e ngaxakerenyie rali-
maniyade, e naxa siga.

E sigafe Tesaloniki

Polu nun Silasi to dangi Anfipoli
1 7 nun Apoloniya ra, e naxa so Tesa-
loniki taa kui, Yuwifie xa salide nde nu
na dennaxe. 2 Polu naxa so naa alo a dar-
ixi naxan na. Malabu loxoe xi saxan bun
ma, e nun Polu naxa Kitaabui xa fe fala.

3A nu a tagi raba e be a a lanma Ala xa
Mixi Sugandixi xa tooro ki naxe, a man xa
keli faxe ma. A naxa a fala, «Isa, n naxan
ma fe falafe wo be yi ki, a tan nan Ala
xa Mixi Sugandixi ra.» *Ndee naxa la a
ra e ya ma. E naxa bira Polu nun Silasi
foxo ra. Girekika gbegbe fan naxee nu
gaaxuxi Ala ya ra, nee fan naxa la a ra,
e nun gine hagige gbegbe. > Kono Yuwifi
toonexi ndee naxa mixi paaxi ndee tongo
e xa pama ya iso taa kui. E naxa siga Ya-
son xonyi Polu nun Silasi fende alako e
xa e xanin kiitisae xon ma. °E to mu e
to, e naxa Yason nun a ngaxakerenyie
ndee mabendun na taa kiitisae yire. E
nu sonxode rate, e naxe, «Yi mixie naxee
dunipa ifuma, e bara fa be fan. Yason
bara e yigiya. 7E birin Romaka mange
xa woyenyi nan gbesen bama, e man a
falama a mange gbete nde na naxan xili
Isa.» 8 E naxa pama nun kiitisae bone rate
na woyenyie ra. 2 Beenun e xa Yason nun
a booree benin, fo e to kobiri ba.

E sigafe Beere taa

10Na koe ra, e ngaxakerenyie naxa
Polu nun Silasi rasiga Beere taa. E to
so naa, e naxa so Yuwifie xa salide kui.
11Na Yuwifie xaxili nu matinse dangi
Tesalonikikae ra. E pan gbata ne na
masenyi kolonde, e man Kitaabui kui
mato 1oxo yo loxo alako e xa a kolon e
naxan falama e be xa nondi yati nan a
ra. 12 Yuwifi wuyaxi naxa danxaniya e ya
ma, nun Girekika gine gorobone wuyaxi,
nun Xeme wuyaxi.

13Kono Yuwifie Tesalonikikae to a
kolon a Polu na Ala xa woyenyi kawan-
dife Beere taa fan, e naxa fa naa, e fa
nama ya iso. 14 Awa, danxaniyatoee naxa
Polu tongo keren na, e naxa siga a ra baa
fe ma, kono Silasi nun Timote naxa lu
Beere taa. 15 Naxee Polu mati, e naxa siga
a ra han Aten. Na xanbi e naxa gbilen e
nungui ra Silasi nun Timote xon ma, e xa
Polu li sinnanyi ma Aten.

Polu kawandi tife Aten

16 P5lu nu Silasi nun Timote mamefe
Aten. A bope naxa manaaxu a ra na taa
xa kuyee xa fe ra. 17 Na kui, a naxa de
masara e nun Yuwifie ra, a nun mixie
naxee gaaxuxi Ala ya ra salide kui. A
man naxa woyen mixie ra a naralanma
naxee ra malan yire taa kui 1ox> yo loxo.
18 Epikuri nun Sitoyisi karamoxoe naxa
so woyenfe Polu ra, e nu a fala, «Yi
woyenla munse falafe?» Ndee to Polu xui
me a Isa xa xibaaru masenma, a man nu
fa marakeli fee falafe, e naxe, «A luxi ne
alo a ala gbetee nan ma fee falama.»

19 Awa, e naxa a tongo, e naxa siga ara
Areyopago malan yire, e naxa a maxorin,
«Yi lonni neene i naxan masenma, muxu
noma a kolonde di? 29Barima muxu
fe neene nan mefe yi ki, muxu wama
na fasari nan kolonfe.» 2! Atenkae nun
XoNnee naxee sabatixi Aten, e nu darixi
e tuli matife ra woyen neene ra naxee
masenma.

22P5lu naxa ti Areyopago tagi, a naxa
a fala, «Atenkae, n bara a to diinclae
yati yati nan wo ra. 23N bara see to wo
naxee batuma. N man bara serexebade
nde to, a sebexi naxan ma, <Ala naxan mu
kolonxi!> Wo naxan batuma, a fa lu wo
mu a kolon, n na nan ma fe masenfe wo
be. 24 Ala naxan duninpa daaxi, a nun se
naxan birin na a kui, a tan naxan koore
nun boxi Marigi ra, a mu sabatixi banxi
kui mixi belexe naxan nafalaxi. 25 A hayi
mu na see ma adama naxan xaninma
a xon ma. A tan nan baloe nun nengi
nun se birin fima mixi ma. 26 A tan nan
a niya mixi birin xa mini benba keren
fate. A naxa e rasabati boxi birin ma.
A man naxa e xa waxati nun e lude
naaninyie sa, 27 alako e xa Ala fen, e xa
kata a kolonde, hali a to mu makuya
won na. 22 Wo xa Ionnilae yati fan bara
a fala, <\Won baloxi a tan ne, won fe birin
nabama a tan nan saabui ra, nun won

172

Xeerae xa taruxui 18:7

minixi a tan ne. A bonsoe nan won na.»
29 Awa xa won kelixi a bonsoe ne, a mu
lanma won xa a manoxun a Ala maniyaxi
xeema, gbeti, xa na mu geme nan na,
mixi belexe naxan solixi e xaxili ra. 30 Ala
mu nu na fe kolontareya temui matoxi,
kono yakosi a bara a fala mixi birin
be, yire birin, e xa tuubi, 3! barima a
bara loxoe keren sugandi, a fama duninpa
makiitide naxan ma tinxinyi ra, mixi nde
saabui ra a bara a ragiri naxan ma. A
bara na kanyi matonxumaxi rakeli fax-
amixie ya ma.» 32E to yi fe me, fa a
fala mixi kelima faxe ma, ndee naxa so
a mayelefe. Ndee naxa a fala, «Muxu
fama muxu tuli matide i ra loxoe gbete.»
33 Awa, Polu naxa mini e ya ma. 34 Ndee
naxa lu a mabiri ra, e naxa danxaniya,
alo Denisiyo, naxan nu na Areyopago
mixie ya ma, nun gine nde naxan xili
Damarisi, e nun mixi gbetee ra.

E sigafe Korinti

Na xanbi, Polu naxa keli Aten, a

1 8 naxa siga Korinti. 2 A naxa Yuwifi
keren li naa, a xili Akila, Pontuka nan
a ra. A nu baxi fade keli Itali a nun a
xa gine Pirisila, barima Kilodi nu bara
Yuwifi birin yaamari e xa mini Roma.
Pslu naxa kafu e ma, 3barima e nu wali
keren nan nabama, kiri banxi rafalafe. A
naxa lu e xonyi, e nu wali naa. 4 Polu nu
woyenma salide kui malabu loxoe birin.
A nu Yuwifie nun Girekikae radanx-
aniya. °Silasi nun Timote to so, keli
Masedon, Polu naxa a yete fi kawandi
rabafe gbansan ma. A nu a fala Yuwifie
be a Isa nan Ala xa Mixi Sugandixi ra.
6Kono Yuwifie to na matandi konbi ra,
Polu naxa a xa donma ikonkon tonxuma
ra, a naxa a fala e be, «Xa wo Ioe, wo tan
nan foxi na na ra. N tan bara na kote ba
n xun. Yakosi n sigama ne si gbetee ma.»
7A to keli naa, a naxa so mixi nde
xonyi, a kanyi xili Titi Yusutu, a gaaxu
Ala ya ra. A xa banxi nu na salide fe ma.

8 Na temui, Kirisipu salide xunmati naxa
danxaniya Marigi ma a nun a xa denbaya
birin. Korintikae wuyaxi naxee nu Palu
xui mexi, e fan naxa danxaniya, e naxa e
Xunxa ye Xaora.

9Marigi naxa a fala Polu be laa-
matunyi ra koe kui, «I naxa gaaxu muku!
Woyen! I naxa dundu, 19barima n na i
foxo ra. Mixi yo belexe mu i lima a xa fe
naaxi raba i ra, barima mixi gbegbe na
n be yi taa kui.» 1! Polu naxa lu naa ne
keren kike senni. A nu Korintikae xaran
Ala xa masenyi ra.

12 Galiyon to nu na Akayi mange ra,
Yuwifie naxa yanfanteya xiri Polu xun,
e naxa a xanin kiitisae yire. 13E naxa
a fala, «Yi di nan mixie kui isoma e xa
Ala batu ki gbete naxan mu seriye ki ra.»
14 Pslu to woyen folo, Galiyon naxa a fala
Yuwifie be, «Xa a sa li tinxintareya na a
ra, Xxa na mu a ra wali kobi nde, n n tuli
matima ne wo ra nu, 15kono xa a sa li
boore matandi na a ra woyenyi ma, xa
na mu a ra xilie ma, a nun wo xa seriye
ma, na na wo tan nan ma. N mu wama
findife na fe makiitima ra.» 1®Na kui, a
naxa e keri kiiti banxi kui. 17 Nama naxa
salide xunmati Sositene suxu, e a bonbo
kiiti banxi tande ma, kono Galiyon mu e
hansa.

E gbilenfe Antiyoki

18 p5lu to bu Korinti ki fanyi ra, a naxa
keli a ngaxakerenyie xun ma. A naxa
baki kunkui kui a nun Pirisila nun Ak-
ila, e siga Siriya. A naxa a xunyi bi Senx-
ereya, barima a nu bara laayidi tongo
Ala be. 19E to so Efese, Polu naxa a pere-
booree lu naa. A naxa so salide kui, e
nun Yuwifie naxa sumun. 2°FE naxa a
mayandi a xa bu naa, 21 kon> na mu a
xunyi suxu. A naxa a pungu e ma. A
naxe, «Fo n xa sa sali Darisalamu ne. Xa
Ala tin, n man fama wo xonyi.» 22 Awa,
a naxa baki kunkui kui, a keli Efese, a

siga Sesare. A to ge danxaniyatoe pama
xeebude, a naxa goro Antiyoki.

Polu xa biyaasi saxan nde

23Pslu to bara saxanyi radangi An-
tiyoki, a naxa kira tongo, a naxa Galati
nun Firigiya boxi birin isa, a nu Isa
foxirabiree ralimaniya.

24 Apolosi, Yuwifi nde naxan barixi
Alesandire, a naxa Efese li. A nu fata
woyende, a Kitaabui fan kolon. 25A nu
xaranxi Marigi xa kiraya ra. A naxa Isa
xa fe masen a fanyi ra, kond a nu Yaya xa
xaranyi nan gbansan kolon xunxa tife ye
x2ora. 26 A naxa so woyenfe a rawasaxi ra
salide kui. Akila nun Pirisila to a xui me,
e naxa kafu a ma alako e xa Ala xa kiraya
masen a be a ki ma. 27 Na xanbi a to nu
wama dangife Akayi, a ngaxakerenyie
naxa a ralimaniya. E naxa bataaxe sebe
Isa foxirabiree ma a e xa a rasene. A xa
sige naxa findi fe fanyi ra danxaniyatoce
be Akayi boxi ma, naxee danxaniya Ala
xa hinne saabui ra. 28 Apolosi naxa Yuwi-
fie matandi senbe ra kene ma, a naxa a
masen Kitaabui ra a Isa nan Ala xa Mixi
Sugandixi ra.

Polu sigafe Efese

Apolosi nu na Korinti. Palu to
1 9 bara ge Asi fuge biri isade, a naxa
fa Efese. A to naralan Isa foxirabire ndee
ra, 2a naxa e maxorin, «<Wo bara Ala Xax-
ili Seniyenxi soto wo to danxaniya?» E
naxa a yaabi, «Muxu pan mu nu na me
sinden xa Ala Xaxili Seniyenxi na na.» 3 A
naxa e maxorin, «Wo wo xunxa ye xdora
munfe ma?» E naxa a yaabi, «Muxu bara
muxu xunxa ye xoora ald Yaya a masenxi
ki naxe.» 4 Awa, Polu naxa a fala, «Yaya
nu mixi xunxama ye xoora ne tuubi xa fe
ra. A nu a fala mixie be, e xa danxaniya
mixi nde ma naxan fama a tan xanbi ra.
Na nan lanxi Isa ma.» ® Na masenyi ma
e naxa e xunxa ye xddra Marigi Isa xili
ra. ®Polu to a belexe sa e ma, Ala Xax-

ili Seniyenxi naxa fa e ma. E naxa so xui
gbetee falafe, e man nu Ala xa masenyi
fala. 7 E birin nalanxi, xeme fu nun firin
nan nu e ra.

8Na dangi xanbi, Polu naxa so salide
kui, a kawandi ti. A nu fe tagi raba e be
Ala xa mangeya niini xa fe ra kike saxan
bun ma. A nu kata a xa mixie nd naxee
tuli nu matixi a ra. ®Kono ndee xaxili nu
Xordxd, e mu la a ra. E naxa Marigi xa
kira bexu pama ya i. Polu naxa mini e ya
ma, a naxa Isa foxirabiree tongo a xun,
alako a xa e xaran loxo yo loxo Tiranusi
xa xarande kui. 19Na naxa siga han ne
firin. Yuwifie nun Girekika naxee birin
nu sabatixi Asi, e Marigi xa masenyi
rame na nan kui. ! Ala nu kaabanako
xungbee rabama Polu belexee ra 12han
e nu dugi nun xunxurie sa furemae ma,
Polu nu bara din naxee ra. Fure nu ba ne
e ma, pinne nu mini mixie i.

Seba xa Die

13 Yuwifie ndee naxee ninne raminima
mixie yire birin, e naxa kata Marigi Isa
xili rawalide pinne kanyie be. E a fala, «N
bara wo yaamari Isa xili ra Polu naxan xa
fe kawandima.» 14 Seba, Yuwifie serexe-
dube kuntigi nde, xa di solofere nan nu
na fe rabama. !> Ninne naxa e yaabi, «N
Isa nun Polu kolon, kond> n mu wo tan
kolon feo!» 16 Na ninne kanyi naxa bagan
e ma, a naxa e bonbo han e naxa e gi
banxi kui e rageli nun e maxonoxi ra.

17 Yuwifi nun Girekika naxee birin nu
sabatixi Efese, e naxa na fe kolon. Gaaxui
naxa e birin suxu. Marigi Isa xili dariye
naxa mate. 18 Danxaniyatoe wuyaxi naxa
fa, e naxa e ti e xa yunubie ra, e naxa
e xa fe paaxi birin fala kene ma. 1°Du-
uree fan naxa fa e xa bukie ra, e naxa e
gan birin ya xori. E naxa bukie sare konti,
kobiri kole wulu tongo suuli nan nu a ra.
20 Marigi xa masenyi nu yiriwama na ki
ne senbe ra.

Girinbanyi birafe Efese

21Yj fee to dangi, Polu naxa nate tongo
a xa siga Darisalamu. Na biyaasi kui fo
a xa Masedon nun Akayi boxi ibolon. A
naxa a fala, «N na siga Darisalamu, fo n
xa Roma fan li.» 22 A naxa a malima firin
xee Masedon, Timote nun FErasito, kona
a tan naxa lu Asi sinden.

23Na temui sonxoe xungbe naxa raba
naa Marigi xa kira xa fe ma. 24 Xabui
nde, naxan xili Demetiri, a nu ala
Aritemi xa salide misaali lanmadi
yailanma gbeti ra. Na xabui moolie nu
kobiri gbegbe sotoma na wali kui. 25A
naxa a walibooree malan, a a fala e be,
«Wo a kolon, won baloxi yi wali nan
kui. 26Wo bara a to, wo bara a me, yi
Polu bara mixi gbegbe madaxu Asi boxi
birin ma, Efese ghbansan xa mu a ra. A
naxe a alae naxee rafalaxi mixie belexe
ra, a ala mu e ra. 27 Na kui won ma wali
fama ne xili paaxi sotode. Won ma ala
Aritemi xa salide fan xun nakanama ne.
Nde bama ne Aritemi xa binye ra Asi
boxi nun dunipa ma.»

28 A to na fala, e naxa xono, e naxa so
sonxoe ratefe, «Efesekae xa ala Aritemi
nan gbo.» 29 Taa birin ya naxa iso. E naxa
Gayu nun Arisitaraki, Polu nereboore
Masedonkae, xanin malande xungbe kui.
30polu naxa wa sigafe naa, kono Isa
foxirabiree mu tin. 31 A booree Asikae
xunmatie fan naxa xeera ti Polu ma,
e a mayandi a naxa siga malan yire.
32Ndee nu sonxoma e gbe ki ma. Booree
fan sonxoma e gbe ki. Lantareya nu na
malanyi ya ma. Mixi wuyaxi mu nu a
kolon e malanxi fe naxan ma.

33 Awa, Yuwifie naxa Alesandire tu-
tun yare a xa woyen. A naxa pama
masabari a belexe ra alako a xa masenyi
ti. 34Kono, e to a kolon a Yuwifi nan
a ra, e birin nalanxi naxa sonxoe rate
leeri firin bun ma. E naxe, «Efesckae xa
ala Aritemi nan gbo.» 3°Na xanbi, taa

kuntigi nde naxa pama masabari, a naxa
a fala, «Efesekae, dunina birin a kolon a
Efese taa nan Aritemi xa salide kantama
a nun Aritemi maniye, naxan goroxi keli
koore ma. 36 Mixi yo mu na matandima.
A lanma wo xa dundu. Wo naxa gbata
fefe rabade. 37 Wo bara fa yi mixie ra be,
kono e mu Aritemi mupna, e mu a konbi.
38 Xa Demetiri nun a walibooree wama
mixi nde kalamufe, e xa na masen Kki-
itisae be kiiti loxoce. 39Xa wo wama fe
gbete nan xon, na fan ya ibama won ma
malan Ibxoe. 40F noma won suxude won
ma bonete ma naxan dangixi to, barima
nondi yo mu na won be yi malanyi rabafe
ma.» A to ge, a naxa malanyi rayensen.

A sigafe Masedon nun Gireki boxie ma

Sonxoe to bara pon, Polu naxa Isa
20 foxirabiree malan e rasife ma. A
to a pungu e ma, a naxa siga Mase-
don. 2A naxa na boxi isa, a nu Isa
foxirabiree rasi marasi wuyaxi ra. Na
dangi xanbi, a naxa siga Gireki boxi ma.
3A to lu naa kike saxan, a naxa wa
sigafe Siriya kunkui kui, kono Yuwifie
nu bara yanfanteya yailan a xili ma. Na
kui, a naxa nate tongo a xa gbilen Mase-
don kira ra. 4Naxee a mati han Asi nee
nan yi ki: Sopateri, Beereka Pirusi xa di,
Arisitaraki nun Sekondu Tesalonikikae,
Gayu Deribeka nun Timote, Tikike nun
Tirofimo Asikae. ®Nee naxa ti yare, e
naxa sa muxu mame Tiroyasi. ©® Taami
Lebinitare Sali loxoe dangi xanbi, muxu
naxa baki kunkui kui Filipi. Beenun xi
suuli, muxu naxa e li Tiroyasi. Muxu
naxa lu naa xi solofere.

Polu Eyutiki rakelife faxe ma

7 Sande loxoe muxu naxa malan taami
igirafe ra. Polu naxa kawandi ti Isa
foxirabiree be han koe tagi. A lan ne a
xa siga kuye na iba. 8Lanpui gbegbe
nu na na koore banxi kui, muxu nu
malanxi dennaxe. °Segetala nde naxan

xili Eyutiki nu doxoxi wunderi ra. Polu xa
kawandi xon to kuya, xi xoli naxa a suxu
a fanyi ra, a bira boxi ma kelife banxi
deki saxan nde. E naxa a li, a bara faxa.
10Pslu to goro, a naxa a felen a xun. A
naxa a tongo, a a fala e be, «Wo naxa kon-
tofili, barima a mu faxaxi.» 11 Polu to te,
a naxa taami igira, a naxa a don. A man
naxa woyen han geesege. Na geesege, a
naxa siga. !2Danxaniyatoce naxa sege-
tala xanin a pine ra bopesa kui.

Polu a pungufe Efesckae ma

13 Muxu naxa kunkui bela rakeli sigafe
ra Asosi Polu ya ra alo muxu lanxi a ma
ki naxe. A naxa wa sigafe a sanyi ra.
14 A to muxu li Asosi, muxu naxa a baki
kunkui kui sigafe Mitileni. 1> Keli menni,
muxu naxa siga baa kira ra. Na fan kuye
iba, muxu naxa Kiyo li. Na xanbi, muxu
naxa siga han Samosi. Na loxoe kuye iba,
muxu naxa Mileto li. 16 Polu nu bara nate
tongo a xa dangi Efese mabiri alako a
naxa bu Asi boxi ma. A nu gbataxi a xa
so Darisalamu Xe Xabe Sali loxoe xa a sa
sooneyama a be.

17Pslu to Mileto li, a naxa xeera ti a
Efese danxaniyatoe pama kuntigie xa fa.
18E to fa a yire, a naxa a fala e be, «Wo
a kolon n perexi wo tagi ki naxe. Kabi
n so Asi, 1°n Marigi xa wali raba yete
magoroe nan kui. N yaye bara mini, n
bara tooro Yuwifie xa wali paaxi saabui
ra. 20Wo a kolon a n mu wo munafan se
yo noxun wo ma. N bara kawandi ti wo
be kene ma nun wo xa banxie kui. 2! N
nu a falama ne Yuwifie nun Girekikae be
e xa togondiya Ala ma, e xa danxaniya
won Marigi Isa, Ala xa Mixi Sugandixi
ma.»

22 ¢Yakosi Ala Xaxili Seniyenxi wama
ne n xa siga Darisalamu, kond n mu a
kolon naxan sigama n sotode naa. 23 Taa
birin kui Ala Xaxili Seniyenxi bara n
nakolon a geeli nun toore fama ne n lide
naa. 24Kono n nii tide yo mu na n be.

N xa n ma xeeraya rakamali, n Marigi
Isa naxan taxuxi n na. N xa findi Ala xa
hinne seedenoxoya ba ra, naxan findixi
xibaaru fanyi ra.»

25«Yakosi n a kolon wo mu n yatagi
toma sonon, wo tan naxee birin wo tuli
matixi n ma kawandi ra, Ala xa mangeya
niini xa fe ra. 26Na na a ra, n a falama
wo be to, wo xa kote yo mu na n xun,
27barima n bara Ala sago birin masen
wo be, n mu sese noxun wo ma. 28 Awa,
wo xa meeni wo yete ma a nun danx-
aniyatoe birin, Ala Xaxili Seniyenxi wo
findixi naxee xa xunmati ra, alako wo xa
meeni Marigi xa danxaniyatoe pama ma,
a naxan s>toxi a yete wuli ra. Wo xa e
kanta alo xurusee demadonyi goore kan-
tama ki naxe. 29N na kolon, n na siga,
mixi naaxie fama ne sode wo tagi, alo
wula baree soma goore ya ma ki naxe.
30 Mixi ndee soma wo tagi, e xa xaranyi
naaxi ti alako e xa Isa foxirabiree bendun
e ma. 31 Wo xa wo meeni. Wo xa ratu yi
e saxanyi bun ma n mu wo kawandife
iti koe nun yanyi. N na birin nabaxi yaye
nan kui.»

32«Awa yakoasi, n wo taxuma Ala ra
nun a xa hinne masenyi ra, naxan noma
senbe nun ke fanyi fide seniyentoe birin
ma. 33N mu nu wama wo xa kobiri xa
XOn, Xa na mu a ra wo xa Xeema, wo xa
sosee. 3*Wo yete yati a kolon a n wali
yi belexee nan na alako n xa balo n nun
n perebooree. 35N bara a masen wo be
mooli birin na, a won lan ne won xa
wali alako won xa setaree mali. Wo xa
ratu Marigi Isa xa woyenyi ma, a naxe,
(Nelexinyi na ki nan kui, dangife a sotofe
ra.»

36 A to ge woyende, a naxa a xinbi sin,
e birin naxa Ala maxandi. 37 E birin naxa
so wafe. E naxa findigilin Polu konyi ma,
e a masunbu. 38E sunnun ne barima a
bara a fala e mu noma a tode sonon. E
naxa a mati han kunkui de ra.

Polu sigafe Darisalamu

Muxu to fatan, muxu naxa siga
21 keren na Kosi kunkui kui. Na
kuye iba, muxu naxa siga Rodi. Muxu
to keli Rodi, muxu naxa siga Patara.
2Muxu to kunkui to naa, naxan nu
baa igirife sigafe Fenisiya biri ra, muxu
naxa baki na kui. 3Muxu to bara Sipiri
suri to, muxu naxa dangi na ra koola
ma, sigafe Siriya biri ra. Muxu naxa ti
Tire alako kote xa ragoro. 4 Muxu naxa
Isa foxirabiree ndee li naa. Muxu naxa
xi solofere radangi e xonyi. Ala Xaxili
Seniyenxi naxa goro Isa foxirabiree ma,
e xa a fala Polu be a naxa te Darisalamu.
5Kono xi solofere kamali loxoe, muxu
naxa kira tongo sigafe ra. E birin naxa
muxu mati, a nun e xa ginee nun e xa
die ra, han taa fari ma. Muxu naxa muxu
xinbi sin baa de ra Ala maxandife ra.
6 Nungui to pon, muxu naxa baki kunkui
kui. Booree tan naxa gbilen e xonyi.
7Muxu naxa keli Tire sigafe ra Pitolo-
mayi. Muxu naxa ngaxakerenyie xeebu
menni, muxu naxa fegnen naa.

8 Na kuye iba, muxu naxa siga Sesare,
Filipu xibaaru fanyi kawandila xonyi,
naxan nu na mixi sugandixi solofere ya
ma. ?A xa di gine naani nu na naxee
mu nu doxo xeme taa. E nu namiponme
wali rabama. 10 Muxu to bara xi wuyaxi
raba naa, Ala xa namiponme naxan xili
Agabu, naxa fa muxu xonyi kelife Yu-
daya. 11 A naxa Polu xa beleti tongo, a
naxa a yete kan sanyie nun a belexee xiri.
A naxa a fala, «Ala Xaxili Seniyenxi yi
nan masenxi. Xeme naxan gbe yi beleti
ra, Yuwifie a xirima yi mooli nan na
Darisalamu, e a so mixie yi ra naxee findi
si gbetee ra.»

I2Muxu to na me, muxu nun
naakae naxa Polu maxandi a naxa te
Darisalamu. 13A naxa muxu yaabi,
«Munfe ra wo wama n bone mapaaxufe
wo yaye ra? N bara tin e xa n xiri

Darisalamu, e xa n faxa, Marigi Isa
xili xa fe ra.» 1*A to mu tin muxu xui
suxude, muxu mu tin a Kkaraxande.
Muxu naxa a fala, «Marigi sago xa
raba.»

15Na loxoee to dangi, muxu naxa
muxu yailan, muxu naxa te Darisalamu.
16]sa foxirabiree ndee Sesarekae naxa
muxu mati. E naxa muxu xanin Mena-
son Sipirika xonyi, naxan findixi Isa
foxirabire ra a rakuya. A naxa muxu

yigiya.
P>lu Yaki xeebufe

7Muxu to so Darisalamu, Isa
foxirabiree naxa muxu rasene nelexinyi
ra. 18Na kuye iba, muxu nun Pslu
naxa siga Yaki xonyi. Danxaniyatoe
nama kuntigi birin naxa e malan naa.
19A to ge e xeebude, Polu naxa a xa
wali dentege sa Ala naxan nabaxi si
gbetee tagi a saabui ra. 2°FE to na me,
e naxa Ala matoxd>. E naxe, «Muxu
ngaxakerenyi, i bara a to Yuwifi wulu
wuyaxi bara danxaniya, kond e man e
tunnabexixi birafe Annabi Munsa xa
seriye foxo ra. 21 Mixi ndee bara a fala
e be a i Yuwifie xaranma, naxee na si
gbetee ya ma, a e xa gbilen Annabi
Munsa xa seriyee foxo ra, a e naxa e
xa die sunna, a e naxa bira Yuwifie xa
naamunyie f5xo ra.»

22«Won na ma di? Siike yo mu na,
nama a kolonma ne a i bara fa. 22Na
na a ra, muxu naxan falama i be i xa a
raba. Mixi naani na muxu ya ma, naxee
bara laayidi tongo Ala be. 241 xa kafu e
ma, wo birin xa wo yete raseniyen, i man
xa e sare fi, e xa e xunyi bi. Na na a ra
birin a kolonma a mixie naxan falaxi i
xun ma, wule na a ra. E xa a kolon i fan
biraxi Annabi Munsa xa seriye nan foxo
ra. 25 Muxu naxa nate tongo, muxu man
fa na sebe. Danxaniyatoce naxee keli si
gbetee ma, e naxa sube don naxan baxi

serexe ra kuyee be, nun sube yufaxie. E
naxa wuli fan min. E man naxa yene fan
naba.»

26 Awa na kuye iba, Polu naxa na mixie
tongo, e naxa e yete raseniyen. Na xanbi
anaxa so horomobanxi kui, a xa a masen,
maraseniyenyi rakamalima loxoe naxan
ma, a nun serexe naxan bama kankan be.

Polu safe geeli kui

27Na xi solofere raponyi, Yuwifie
Asikae to Polu to horomobanxi kui, e
naxa npama birin ya iso, e man naxa Palu
suxu. 28 E nu sonxoe rate, «Isirayilakae,
wo muxu mali! Na xeme nan yi ki naxan
kawandi paaxi rabama yire birin mixi
birin be, Yuwifie, nun Annabi Munsa xa
seriye, nun yi horomobanxi xa fe ra. A
man bara Girekikae raso horomobanxi
kui. Na bara yi yire seniyenxi findi yire
seniyentare ra.» 29E na fala ne barima e
nu bara Polu nun Tirofimo Efeseka to e
boore foxo ra taa kui. E naxa a mapoxun
a Polu a raso ne horomobanxi kui.

30 Taa kui birin ya naxa iso. Mixie naxa
fa e gi ra keli yire birin. E naxa Polu suxu,
e naxa mini a bubu ra tande ma. E naxa
naadee ragali keren na. 3'E nu wama
Polu faxafe ne. Soori mange naxa a kolon
Darisalamu birin ya isoxi. 32 Soori mange
naxa sddrie nun e xa xunmatie tongo,
e siga Polu foxo ra keren na. Nama to
soorie to, e naxa ba Polu bonbofe. 33 Awa,
sdori mange naxa yaamari fi e xa a xiri
yalonxonyi firin na. A naxa maxorinyi ti
fa nde a ra, nun a munfe rabaxi. 3 Nama
seeti nde sonxoma e gbe ki, booree fan
sonxoma e gbe ki. A to mu no fe fiixe
sotode e ra sonxoe xa fe ra, a naxa a fala
e xa Polu xanin soori banxi kui. 35 Polu to
ti banxi de ra, soorie naxa a tongo pama
xa paaxui ma, 36 barima mixi gali nan nu
biraxi e foxo ra, e nu fa a fala e xui itexi
ra, «A xa faxa!»

Polu a yete xun mafalafe

37E wama a rasofe soori banxi kui
temui naxe, Polu naxa soori mange
maxorin, «I noma n sago sade n xa fe
nde fala i be?» Soori mange naxa a yaabi,
«I Gireki xui mema? 381 tan xa mu na
Misiraka ra, naxan mixie ya iso yi donxoe
ra, a naxa suute wulu naani xanin wula
kui?» 39 Polu naxa a yaabi, «Yuwifi nan n
na, Tariseka. Na taa xungbe a munafanyi
gbo Silisi boxi ma. N sago sa n xa woyen
yi gali be.»

40S55ri mange to a sago sa, Polu tixi
banxi tede de ra, a naxa mixie masabari
a belexe ra. Kuye naxa bolon yen! Polu
naxa woyen Eburu xui.

«N ngaxakerenyie, n babae, wo
22 xa wo tuli mati n na, n xa n yete
kan xun mafala.» 2E to a me a Eburu
xui falama, e naxa dundu dangi singe
ra. Polu naxa a fala, 3«Yuwifi nan n na,
n barixi Tarise ne, Silisi boxi ma, kond
n moxi be ne. Gamaliyeli naxa n xaran
alako n xa bira won babae xa seriye foxo
ra. Ala xa fe nu n bone suxuma alo a wo
fan suxuma ki naxe to. 4 N mixie tooro ne
han n naxa e faxa, naxee nu biraxi Isa
xa kira foxo ra. N naxa ginee nun xemee
suxu, n naxa e sa geeli kui. ® Serexedube
kuntigi nun diine forie birin na n seedee
ra. E naxa keedie so n yi ra katarabi
e ngaxakerenyie ma Damasi alako n na
danxaniyatoee to, n xa e xiri, n xa fa e ra
Darisalamu, n xa e paxankata.»

6«N to makore Damasi ra yanyi tagi,
yanbe xungbe naxa goro n ma Kkelife
koore ma. 7N naxa bira boxi. N naxa
xui me naxan nu a falama n be, «Solu,
Solu, munfe ra i n paxankatama? 8N
naxa a yaabi, (Nde i ra, Marigi?> A naxa
n yaabi, dsa Nasaretika nan n na, i naxan
naxankatafe.» *Naxee nu na n f5xo ra, e
naxa yanbe to, kond naxan nu woyenfe,
e mu na tan xui me. Awa, n naxa a
fala, 19N xa munse raba, Marigi? Ma-

rigi naxa a fala n be, Keli, i siga Damasi.
Menni a fama falade i be i lan i xa naxan
naba, 11N mu nu se toma na yanbe xa
naiyalanyi saabui ra. Naxee nu na n foxo
ra, e naxa n belexe rasuxu han Damasi.»

12¢Awa, xeme nde naxan xili
Ananiyasi, mixi tinxinxi na a ra Ala
xa seriye ki ma, naxan nafanxi Damasi
Yuwifie ma, 13a naxa fa n yire. A naxa
a fala, (N ngaxakerenyi Solu, to tio N
ya naxa rabi keren na, n naxa se birin
to. 14A naxa a fala, \Won babae Marigi
Ala bara i sugandi i xa a sago kolon, i
xa Tinxintoe to, nun i Xxa a woyenyi me
a tan yati de ra, >barima i findima a
xa seede nan na mixi birin ya i, i fee
naxee toxi nun i naxee mexi. 16 Yakosi,
i munse mamefe? Keli, i xa i xunxa
ye x00ra, i xa yunubi xa ba i ma, i xa
Marigi xili maxandi.»

17 «<N naxa gbilen Darisalamu. N to nu
na Ala maxandife horomobanxi kui, n
naxa laamatunyi to. 18 Marigi naxa a fala
n be, d xa mini mafuren Darisalamu,
barima e mu tinma i xa seedeya ra n ma
fe ra.» 19N naxa a fala, (Marigi, e yati a
kolon a n nu sigama salidee kui danx-
aniyatoee fende alako n xa e sa geeli, n
man xa e bonbo. 29F to nu i xa seede
Etiyen faxama, n tan yati nu na, n nu
nelexinxi na ra. N tan nan man nu booree
xa dugie suxuxi. 21 Awa, Marigi naxa a
fala n be, Siga, n i xeema yire makuye si
gbetee ma.

22 naxa e tuli mati a xa masenyi birin
na, han a yi woyenyi falaxi temui naxe.
E fa gbelegbele, «<Wo yi xeme faxa. A mu
lan a xa balo.» 23E naxa sonxoe rate, e
nu e xa donmae rate e ma, e nu xube
ite kuye i. 24 Soori mange naxa a fala a
e xa Polu raso soori banxi kui, e man xa
a bonbo luxusinyi ra alako e xa a kolon
nama sonxoma fe naxan ma.

25E to nu a xirife alako e xa a
bonbo, Polu naxa soori mixi keme xun-
mati maxorin naxan nu tixi naa, «Seriye

na wo yi ra naxan a masenxi a wo xa Ro-
maka bonbo luxusinyi ra hali a mu maki-
itixi?» 26 Soori keme xunmati to na me,
a naxa sa soori mange rakolon. A naxe,
«Yi xeme Romaka lasiri na a ra. Won na
ma di?» 27 Soori mange naxa fa, a naxa
Polu maxorin, «A fala n be xa Romaka
na i ra?» Polu naxa a yaabi, «Iyo xe.»
28 S5ori mange man naxa a fala, «N tan
naafuli gbegbe nan baxi, n fa findi Ro-
maka lasiri ra.» Polu naxa a fala a be, «<N
tan barixi lasiriya nan kui ne.» 29 Kabi na
raba, naxee nu wama a bonbofe alako a
xa woyen, e birin naxa e magbilen. Soori
mange yete naxa gaaxu a kolonfe ra Polu
Romaka na a ra, a naxan xiri yslonxonyi
ra.

Yuwifie Polu makiitife

30Na kuye iba, soori mange to wa a
kolonfe a fiixe ra Yuwifie Polu kala-
muxi fe naxan ma, a naxa a fulun. A
naxa yaamari fi, serexedube kuntigie nun
Yuwifi kiitisae birin xa malan. A naxa
Polu ragoro, a ti e tagi.

Polu naxa a ya ti Yuwifi ki-
23 itisae ra. A naxa a masen, «N
ngaxakerenyie, n naxan nabaxi han to,
n a rabaxi n bope fiixe nan na Ala
ya xori» 2 Serexedube kuntigi, Ananiyasi
naxa mixie yaamari, naxee nu na a fe ma,
e xa a de ragarin. 3 Awa, Polu naxa a fala
a be, «Ala nan fama i tan bonbode. I luxi
ne alo banxi naxan fari fiixe kono a kui
noxoxi. I bara wa n makiitife kiiti seriye
ra, kono i to yaamari fixi e xa n bonbo, i
bara seriye matandi.» 4 Naxee nu na a fe
ma, e naxa a fala a be, «I Ala xa serexe-
dube kuntigi nan konbima yi ki!» 3 Palu
naxa a fala, «N ngaxakerenyie, n mu nu
a kolon xa serexedube kuntigi na a ra,
barima a sebexi, I naxa woyen kobi fala
nama mange be.o»

6Polu to a kolon Sadusenie nun
Farisenie nu na Yuwifi kiitisae xa
malanyi kui, a naxa a fala a xui itexi ra,

«N ngaxakerenyie, Fariseni nan n na. N
baba fan Fariseni nan nu a ra. To n na
kiiti banxi barima n laxi a ra Ala fama
won nakelide faxe ma Kiiti loxoe.» 7 A to
na fala, boore matandi naxa lu Farisenie
nun Sadusenie tagi. Nama naxa itaxun.
8 Sadusenie tan be, mixi mu kelima faxe
ma. E man mu laxi malekee nun pin-
nee xa fe ra. Kono Farisenie tan la nee
birin xa fe ra. ® Sonxoe xungbe naxa mini.
Seriye karamox> ndee Farisenie tagi e
naxa woyen xaroxoe fala. E naxe, «Muxu
mu fefe pnaaxi yo rakorasixi yi xeme ma.
Temunde ninne nde, xa na mu a ra
maleke nde, nan woyenxi a ra.» 10 Sonxoe
to nu sigama gbo ra, soori mange naxa
gaaxu e fa Polu faxafe. A naxa soorie
ragoro e xa Polu tongo e tagi, e xa a xanin
soori banxi kui.

' Na koe ra, Marigi naxa mini Polu
ma. A naxa a fala a be, «I xa limaniya
barima i findima n ma seede nan na
Roma alo i a rabaxi Darisalamu ki naxe.»

E lanyi xirife Polu faxafe ra

12Kuye to iba, Yuwifie naxa lanyi xiri
kali ra, e naxa e dege, e naxa e min sin-
den, a fo e xa Polu faxa. 3 Naxee na lanyi
Xiri, e nu dangi mixi tongo naani ra. 14E
naxa a masen serexedube kuntigie nun
forie be, «Muxu bara muxu kali Ala ra,
muxu mu sese donma sinden fo muxu
xa Polu faxa. 15 Awa, yakosi, wo tan nun
Yuwifi kiitisae xa mange mayandi a xa
fa a ra alako wo xa a xa fe mato a fanyi
ra. Na kui, muxu tan a faxama kira ra.»

16 polu maagine xa di naxa na yanfe
kolon. A naxa siga soori banxi kui, a naxa
na birin masen Polu be. 17 Polu naxa soori
mixi keme xunmati nde xili, a naxe, «Yi
segetala xanin soori mange xon ma, alako
a xa fe nde fala a be.» 18 Soori keme xun-
mati naxa segetala tongo, a naxa a xanin
soori mange xon ma. A naxe, «Polu, gee-
limani nan n xilixi, a naxa n mayandi
a n xa fa yi segetala ra i xon ma, a xa



Xeerae xa taruxui 23:19

fe nde masen i be.» 19 Syori mange naxa
segetala tongo, e naxa e mamini. Mange
naxe, «I wama munse falafe n be?» 20 A
naxa a yaabi, «Yuwifie bara lan a ma, e
xa i maxandi i xa Polu xanin Yuwifi kiiti-
sae yire, alako e man xa maxorinyi nde
ti a ma. 2! I naxa i tuli mati e ra, barima
mixi tongo naani nun nde bara yanfe xiri
axun e ya ma. E bara e kali a e mu sese
donma, e mu sese minma a fo e na Polu
faxa temui naxe. Yakosi e bara ge e yai-
lande, e fa i sago nan mamefe.» 22 Syori
mange naxa segetala rabolo, a naxa tonyi
doxo a ma, fa fala, a fe naxan falaxi a be,
a naxa na fala mixi yo be.

E Polu xeefe Mange Felisi xon

23A naxa soori mixi keme xunmati
firin xili, a naxa a fala e be, «Wo soori
keme firin yailan, soori soe ragie tongo
solofere, nun xali woli keme firin. Wo xa
e yailan sigafe ra Sesare to koe ra. 2*Wo
xa soe nde yailan Polu be, alako a xa
mange Felisi li heeri kui.»

25Soori mange naxa yi fe sebe bataaxe
ra. 26«N tan Kilodi Lisiya, i tan Mange
Felisi mafanxi, n bara i xeebu. 27 Yi xeme
Yuwifie nan a suxuxi. E naxa wa a fax-
afe. N to a kolon a Romaka na a ra, n nun
soorie naxa fa, muxu naxa a ba e yi. 26N
to wa a kolonfe e a suxuxi naxan ma, n
naxa siga a ra e xa kiitisae yire. 22N naxa
a li e a kalamuxi e xa seriye xa fe nan
ma, kond a mu fe kobi yo rabaxi a lanma
a xa faxa naxan ma, xa na mu a ra a xa
sa geeli kui. 30N to bara a me a Yuwi-
fie bara gali malan a xili ma, n naxa a
rasanba i ma keren na. N a kalamumae
rakolonma e yete kan xa sa a kalamu i
xon a xa fe ra. Wo salamu.»

31Soorie naxa Polu tongo ald e ya-
marixi ki naxe. E naxa a xanin koe ra
han Antipatiri. 32Na kuye iba, soorie
naxa gbilen soori banxi. Soe ragie naxa
Polu tongo. 33E to so Sesare, soe ragie
naxa bataaxe nun Polu so mange yi ra.

34Mange to ge bataaxe xarande, a naxa
Polu maxorin a keli dennaxe. A to bara a
me a Silisika na a ra, a naxa a fala, 35«N
fama ne i makiitide i toonegelae na fa te-
mui naxe.» A naxa yaamari fi e xa Palu
xanin geeli banxi Herode naxan tixi.

Felisi kiiti safe Polu xa fe ra

Xi suuli dangi xanbi, Ananiyasi,
24 naxan findixi serexedube kuntigi
ra, nun forie naxa fa e nun xunmafale
nde, naxan xili Teritulo. E naxa Palu
kalamu mange xon ma. 2E to Polu xili,
Teritulo naxa so a toonegefe yi masenyi
ra.

«Felisi mange fanyi, yi boxi birin
doxoxi bopesa kui i xa fe kolonyi nun
i xa xaxili fanyi nan saabui ra. 31 bara
muxu raseewa heeri xungbe ra. 4N mu
wama i rabufe, kono n bara i maxandi
i xa i tuli mati muxu xa masenyi ra
dondoronti. ®>Muxu bara a to yi xeme
mixi paaxi na a ra. A Yuwifie tagi isoma
naxee na dunipa birin. A tan nan na Isa
Nasaretika xa pama xunyi ra. A man
naxa wa horomobanxi maberefe. Muxu
naxa a suxu. Muxu naxa wa a makiitife
muxu xa seriye ki ma, 7 kono soori mange
Lisiya naxa fa, a naxa a ba muxu yi senbe
xungbe ra. 8 A naxa a kalamulae yaamari
e xa fa i xon ma. Xa i fan Polu maxorin, i
fama a kolonde muxu a suxuxi fe naxan
ma.»  Yuwifie naxa tin na masenyi ra, e
fan naxa a fala a na na ki ne.

10 Mange naxa Polu yaamari a fan xa
woyen. Polu naxa a masen a be, «N a
kolon, yi boxi makiitima nan i ra kabi
ne wuyaxi. Na kui, n nan ma fe xun-
mafalama ne i be lanlanteya kui. 11Xi
fu nun firin mu dangi kabi n naxa siga
Darisalamu salide. 12 E mu nu muxu nun
mixi li sonxo ra horomobanxi kui, xa
na mu a ra salide xunxurie kui. N mu
sonxoe ratexi taa kui, n mu gali kui isoxi.
13E mu noma sese masende, e n kala-
muma naxan ma. 4N naxan masenma

i be na nan ya. N nan n benbae Ma-
rigi Ala nan batuma alo Isa xa kira a
masenxi ki naxe, e a falama kira naxan
be a wule kira. Naxan sebexi Tawureta
Munsa nun naminonmee xa Kitaabui kui,
n la na birin na. 15N laxi Ala xa masenyi
ra naxan masenxi a tinxintoee nun tinx-
intare birin fama ne kelide faxe ma.
Yuwifie fan laxi na ra. 1°Na nan a toxi
n nan n yete karaxanma alako n xa n ma
simaya radangi bone fiixe kui Ala nun
mixie tagi. 7 N mu nu na be ne wuyaxi
bun ma, kono yakosi n faxi harige nde ra
n bonsoe be. N fan faxi serexe bade Ala
be. 18E n lixi na temui ne horomobanxi
kui, n seniyenxi, gali mu na n foxo ra,
sonxoe yo fan mu keli n saabui ra. 19 Kono
Yuwifi nde naxee keli Asi boxi ma, e mu
tin n ma fe ra. E tan xa e yete masen i
be, xa fe nde na e be n ma fe ra. 29Xa
na mu a ra naxee na be, e xa a masen i
be e n toxi fe paaxi naxan xun, n to siga
Yuwifi kiitisae yire. 21 N woyenyi naxan
falaxi e tagi na nan ya: (Wo n makiitima
ne to barima n laxi a ra Ala fama ne mixi
faxaxie rakelide.»

22Felisi naxan nu Isa xa kira kolon a
fanyi ra, a naxa e xa fe sa sinden. A
naxe, «Mange Lisiya na fa, n wo xa fe
matoma.» 23 A naxa s2ori mixi keme xun-
mati yamari a xa Polu kanta, a naxa a
tooro, a man naxa a xa mixi yo raton fe
fanyi rabafe ra a be.

24Xi ndee to dangi, Felisi nun a xa gine
Dirusila, naxan na Yuwifi ra, e naxa fa.
Felisi naxa Polu xili kawandi rabade Isa
Ala xa Mixi Sugandixi xa fe ra. Polu naxa
danxaniya xa fe fala e be Isa ma, 25kono
a xa masenyi to nu binyaxi tinxinyi ma,
nun yete xurufe ma, nun Ala xa kiiti
naxan fama, Felisi naxa gaaxu. A naxe,
«Siga sinden. N na n yete masatd temui
naxe, n man i xilima.» 26 A man nu waxi
ne Polu xa kobiri fi a ma. A nu a xilima
na nan ma temui birin, e xa sa e bore to.

27 Ne firin to dangi, Felisi masarama
naxa fa, Porusu Fesitu. Felisi to wa a yete
mafanfe Yuwifie be, a naxa Polu lu geeli
kui.

Fesitu Polu makiitife

Fesitu naxa xi saxan naba Sesare.
25 Na xanbi, a naxa te Darisalamu.
2 Serexedube kuntigi nun Yuwifi kuntigie
naxa Polu kalamu Fesitu be. 3E naxa
Fesitu mayandi a xa fa a ra Darisalamu.
E nu wama ne e xa a faxa kira ra. 4 Fesitu
naxa e yaabi, «Polu makantaxi Sesare. A
gbegbe mu luxi n tan fan xa siga naa.
5Wo xa yarerati ndee xa n mati, wo xa
Polu kalamu naa xa a bara sa fe paaxi
nde raba.»

6 Fesitu mu se sa xi solomasaxan fari,
xa na mu a ra xi fu Darisalamu, a naxa
goro Sesare. Na kuye iba, a naxa doxo a
xa kiiti kibanyi ma. A naxa yaamari fi e
xa fa Polu ra. 7 A to fa, Yuwifie naxee fa
keli Darisalamu, e naxa a rabilin. E naxa
toonege gbegbe sa a xun, e mu nu noma
naxan masende nondi ra. 8 Polu naxa so
a yete xunmafalafe, a nu a fala, «N mu
fe paaxi yo rabaxi Yuwifie xa seriye ra,
xa na mu horomobanxi ra, xa na mu
a ra Roma mange ra.» ?Fesitu to wa a
yete mafanfe Yuwifie xon, a naxa Palu
maxorin, «I wama tefe Darisalamu i xa
sa makiiti yi fee ma n ya xori?» 10Polu
naxa a yaabi, «N lanma n xa makiiti man-
gasanyi xa kiiti banxi nan kui, n tixi den-
naxe yi ki. N mu fe kobi yo rabaxi Yuwi-
fie ra. I fan na kolon a fanyi ra. 11Xa
n bara fe paaxi raba a lanma n xa faxa
naxan ma, n mu tondima n xa faxa, kona
xa e naxan falama wule na a ra, a mu lan
mixi yo xa n so e yi ra. Mange xungbe xa
sa n makiiti Roma.» 12Fesitu to woyen
a rasimae ra, a naxa a fala Palu be, «
bara wa sigafe mange xungbe xon. Awa,
i sigama ne.»

Polu masenfe Agiripa nun Berinisi be

13Xi nde to dangi, mange Agiripa nun
Berinisi naxa so Sesare Fesitu xeebude.
14 E to bara xi wuyaxi radangi naa, Fesitu
naxa Polu xa fe fala mange Agiripa be.
A naxe, «Felisi bara geelimani nde lu
be. 15N nu na Darisalamu temui naxe,
serexedube kuntigie nun Yuwifie forie
naxa a kalamu, e man naxa wa a xa faxa.
16N naxa e yaabi a Romakae xa seriye
mu mixi faxama, fo a xa a gbe fala kala-
musae be kiitisa ya xori. 17 Na fe nan e
rafaxi be. N fan mu dugundi. Na kuye
iba, n naxa doxo n ma kiiti banxi. N naxa
yaamari fi e xa fa na xeme ra. 18Kala-
musae to e dentege, e mu fe paaxi yo fala
a xun ma, n nu naxee manoxunxi. 1°E nu
xoroxoma e xa diine nan ma fe ra, a nun
Isa xa fe ra. E naxe a bara faxa, kono Polu
naxe a baloxi. 20 Awa, n to mu a kolon a
lan n xa naxan naba, n naxa a maxorin xa
a wama sigafe Darisalamu, a xa makiiti
naa. 21 Kono Polu naxa wa a xa fe xaninfe
mange xungbe xon ma. Na temui n naxa
yaamari fi e xa a kanta han n a rasan-
bama mange xungbe ma temui naxe.»

22 Agiripa naxa a fala Fesitu be, «N
fan wama n tuli matife na xeme ra.»
Fesitu naxa a yaabi, «Tina, i a xui mema.»
23 Awa, na kuye iba, Agiripa nun Berinisi
naxa so malan yire e nun taa kuntigie. E
nu maxirixi a fanyi ra. Fesitu xa yaamari
ma, e naxa fa Polu ra. 24Fesitu naxa a
fala, «Mange Agiripa nun wo tan naxee
birin na be, wo bara yi xeme to Yuwifi
naxan birin kalamuxi n xon Darisalamu
nun be. E naxe a a xa faxa. 25N tan be, a
mu fefe rabaxi a lan a xa faxa naxan ma,
kono a tan yati bara mayandi ti sigafe ra
mange xungbe xonyi Roma. Awa, n fan
bara tin na ra. 26 N mu fe xori yo sotoxi
naxan sebema mange xungbe ma a xa fe
ra. Na na a ra, n a raminixi wo ya i, a
gbengbenyi i tan mange Agiripa, alako
won na ge a maxorinde n xa a kolon a

lanma n xa naxan sebe. 27N mu noma
geelimani rasanbade mange ma, n mu a
masen a naxan nabaxi.»

Polu a yete xun mafalafe

Agiripa naxa a fala Polu be, «I
26 xa i yete xun mafala.» Polu to
a belexe ite, a naxa a yete rafiixe yi
masenyi ra. 2 «Mange Agiripa, to n pelex-
inxi n ma fe rafiixefe ra Yuwifie n kala-
muxi naxan ma. 31 e xa diine nun e xa
seriye kolon ki fanyi ra. Awa yandi, i
xa i tuli mati n na. 4Kabi n dimedi te-
mui, n nu na Darisalamu n bonsoe ya ma.
Yuwifi birin n pere ki kolon ®a rakuya.
E man a kolon Fariseni nan nu n na di-
inela tagi naxee xa fe maxoroxo. E noma
na seedenoxoya bade. © Yakosi, e n naki-
itife barima n laxi Ala xa laayidi ra a
naxan tongoxi muxu benbae be, 7 muxu
bonsoe fu nun firinyi naxan mamefe. E
Ala batuma temui birin, koe nun yanyi.
N laxi na laayidi nan na. Mange, Yuwifie
n kalamuxi na nan ma. 8 Wo noma lade
ara a Ala mixi faxaxie rakelima?»

9«N tan kata ne kira maoli birin na n
xa Isa Nasaretika xili kana. 19N na nan
naba Darisalamu. Serexedube kuntigie
naxa tin n xa seniyentoe wuyaxi sa geeli
kui. N man naxa tin e xa faxa. I' N nu
sigama salide banxie kui alako n xa e
tooro, e xa gbilen e xa danxaniya foxo
ra. N ma xone kui, n nu e toora hali taa
gbetee kui.»

12 «Serexedube kuntigie naxa tin n xa
siga Damasi na fe ma. 13Mange, yanyi
tagi n naxa yanbe to kira xon ma kelife
koore, n tan nun n booree rabilinyi. A
yanbe nu dangi soge ra. !4 Muxu naxa
bira boxi ma. N naxa xui nde me naxan
nu a falama n be Eburu xui, «Solu,
Solu, munfe ra i n paxankatama? Na fe
xaraxoma ne i be. 15N naxa a yaabi, Ma-
rigi, nde i ra?» Marigi naxa n yaabi, dsa
nan n na, i naxan paxankatafe. 16 Keli, ti
i sanyie xun na. N minixi ne i ma alako

n xa i findi walike nun seede ra fee ma i
naxee toxi nun i fama naxee tode. 17N i
ratangama ne Yuwifie ma nun si gbetee
ma, n i Xxeema naxee ma, alako i xa e
yae rabi, 18e xa mini dimi kui, e xa so
naiyalanyi kui. E xa keli Sentane xa noe
bun, e xa so Ala xa mangeya niini bun
ma. Na kui, e xa yunubi xafarima ne, e
man fama ne ke sotode seniyentoee ya ma
naxee danxaniyaxi n ma.»

19 «<Na kui, mange Agiripa, n mu tondi
na xeeraya ra naxan keli koore ma. 20N
naxa na kawandi ti Damasi, Darisalamu,
Yudaya, nun si gbetee tagi. N naxa a
masen e be e xa tuubi, e xa danxaniya
Ala ma, nun e xa wali fanyi raba naxan
e xa togondiya masenma.»

21 ¢<Yuwifie naxa n suxu horomobanxi
kui, e waxi n faxafe na nan ma. 22 Kono,
Ala tantu, n baloxi a tan nan saabui ra
han to. N naxa na seedenoxoya ba dimee
nun forie birin be. N mu fefe gbete falaxi
fo namiponmee nun Annabi Munsa nu
naxee falama a e fama ne rabade. 23E
naxa a masen Ala xa Mixi Sugandixi
tooroma ne, a singe nan kelima faxam-
ixie ya ma, a nun a Yuwifie nun si gbetee
kawandima kisi ra.»

24 A to nu woyenfe a yete rafiixefe ra,
Fesitu naxa a fala a xui itexi ra, «Palu, i
daxu! I xa fe gbegbe kolonyi bara i findi
daxui ra.» 25Pslu naxa a yaabi, «Fesitu
mafanxi, daxui mu na n na. N nondi nun
lonni nan masenfe. 26 Mange Agiripa tan
yi fee kolon. N yi birin falama a tan nan
be, barima a pan a kolon, a a mu raba
gundo xa kui.» 27 Polu naxa a fala Agiripa
be, «Mange Agiripa, i laxi naminponmee
ra? I la e ra, n na kolon.»

28 Agiripa naxa a fala Palu be, «A gbe
mu luxi i xa n fan findi Isayanka ral»
29P5lu naxa a yaabi, «A fa findi yakosi
ra, xa na mu temui gbete, n Marigi
maxandima ne alako i tan yo, a nun
naxan birin n xui ramefe be to, wo fan

xa lu alo n tan, ba yi yolonxonyi ra naxan
na n ma.»

30 Mange Agiripa, mange Fesitu, Berin-
isi, nun naxee birin nu doxoxi e seeti ma,
e naxa keli. 31 E to nu sigama, e naxa a
fala e bore be, «Yi xeme mu fefe rabaxi
a lanma a xa faxa naxan ma, xa na mu a
ra a lanma a xa sa geeli kui naxan ma.»
32 Agiripa naxa a fala Fesitu be, «Yi xeme
nu lan a xa benin, kono a bara maxandi
ti Mange Xungbe xa a makiiti.»

Polu sigafe Roma

E to nate tongo muxu xa baki
27 kunkui kui sigafe ra Itali, e naxa
Polu nun geelimani ndee so sdori mixi
keme xunmati yi ra naxan xili Yuliyusi,
naxan na mange xungbe xa soorie ya
ma. 2Muxu nun Arisitaraki, naxan keli
Tesaloniki Masedon boxi ma, naxa baki
kunkui kui naxan keli Adiramiti. A nu
lan a xa dangi Asi secti ma. 3 Na kuye iba,
muxu naxa kilon Sidon. Yuliyusi, naxan
nu a joxod saxi Polu xon ma a fanyi ra, a
naxa a sago sa a xa siga a booree xonyi
biyaasi fande fende. 4 Muxu to keli naa,
muxu naxa dangi Sipiri suri ma, barima
foye mu nu tinxi muxu be. ® Muxu to Sil-
isi nun Panfiliya baa igiri, muxu naxa so
Mira, Lisi boxi ma. ®Menni, soori mixi
keme xunmati naxa kunkui to naxan keli
Alesandire, a sigafe Itali. Muxu naxa
baki na kui.

7 Xi wuyaxi bun ma kunkui nu tooroma
nerede. Kata nun kata muxu fa Sinidi
li kono foye mu tin muxu xa kilon naa.
Na nan a to muxu naxa dangi Kireti
suri laabe ra, Salemone seeti ma. 8 Naa
inerefe nu xorox>. Muxu naxa yire nde li,
naxan xili Wafu Tofanyi, Laseya fe ma.

9Muxu naxa bu naa. Nere man nu
Xoroxd> barima sunyi temui nu bara
dangi. 1°Na na a ra, Polu naxa a fala, <N
biyaasibooree, n bara a kolon won ma
nere fama ne xoroxode. Kotee, kunkui,
nun mixie fama ne toorode.» ! Soori

keme xunmati naxa a tuli mati kepini
nun kunkui kanyi xa woyenyi ra, a tondi
Polu xa marasi ra. 12Mixi gbegbe naxa
wa Feniki life, barima e nu na wafu den-
naxe, menni mu nu fan peme radangide
ra. Feniki, Kireti suri wafu nan a ra,
naxan ya rafindixi sogegorode biri ma.
E naxa wa e xa neme radangi naa.

13Foye di nde naxa mini keli koola
ma. E naxa a mapoxun a biyaasi bara
fan. E naxa hanga bendun, e kunkui
radangi Kireti suri fe ma. 1¥Konod na te-
mui foye xungbe, naxan xili Yurakilon, a
naxa fa keli suri ma. 15 Foye naxa kunkui
tutun, han kunkui mu nu noma mat-
inxinde. Muxu naxa muxu raxara foye
yi ra. 1Muxu naxa dangi suri lanmadi
laabe ra, naxan xili Kiloda. Muxu naxa
toors kunkui lanma masotofe ra. 17E to
ge a ratede, e naxa luuti mafilin kunkui
ma. E to nu gaaxuxi doxofe ra Sirite benki
ma, e naxa bela ragoro, foye nu fa siga
muxu ra. 8Foye naxa muxu bonb> a
fanyi ra. Na kuye iba, muxu naxa kote
nde woli baa ma. 19Xi saxan to dangi,
muxu yati naxa kunkui isee birin nagoro
ye ma. 20 Xi wuyaxi naxa dangi, soge mu
na, tunbuie mu na, foye senbe nu gboma
nan tui. Muxu mu nu laxi muxu kisife ra
sonon.

21 Kabi xi wuyaxi muxu mu nu donse
donma. Awa Polu naxa ti mixie tagi, a
naxa a fala e be, «N booree, xa wo wo
tuli mati n na nu, won mu kelima Kireti
nu, won mu yi kasare nun lasi sotoma nu.
22 Kono yakosi, n wo rasima ne, wo xa li-
maniya, barima mixi yo mu faxama wo
ya ma, kunkui nan gbansan kasarama.
23N Marigi Ala, n walima naxan be, a xa
maleke nde bara mini n ma yi koe ra. 24 A
naxa a fala n be, (Poly, i naxa gaaxu, fo i
xa ti ne mange xungbe ya i. Ala bara tin
i biyaasiboore birin natangade.> 2° Na na
ara, wo xa limaniya barima n laxi Ala xa
masenyi ra. 26 Won fama suri nde lide.»

184

Xeerae xa taruxui 27:43

27Koe fu nun naani nde, muxu naxa
Adiriyatike baa li. Na koe tagi kunkui
rajere naxa sogi a muxu bara makore
boxi nde ra. 28E to ye tilinyi maniyase
ragoro, e naxa kanke ya moxonen soto.
E to makuya dondoronti, e man naxa
a ragoro, e naxa kanke ya fu nun suuli
sota. 29E to gaaxu garinde fanye nde ra,
e naxa hanga naani woli kunkui xanbi
ra. E naxa gbata kuye ibafe ra. 30Kono
kunkui raperee nu wama kelife kunkui
xun. E naxa kunkui lanma ragoro baa
ma alo e na hangae nan nagorofe kunkui
ya ra. 3! Polu naxa a fala soori mixi keme
xunmati nun sdorie be, «Xa yi mixie mu
Iu kunkui kui, wo mu noma Kkiside.»
32 Awa, soorie naxa kunkui lanma luuti
bolon, e naxa a rabenin a xa siga.

33Beenun kuye xa iba, Polu naxa e
birin nasi e xa donse don. A naxa a
fala e be, «A xi fu nun naani nan to
wo mame tife, wo mu tinxi wo degede.
34N bara wo rasi wo xa donse don,
barima na nan fan wo fate be. Mixi yo
mu halakima, hali wo xunsexe keren mu
loema.» 35A to na fala, a naxa taami
tongo, a Ala nuwali sa e birin ya xori,
a taami igira, a naxa a don folo. 3°Na
temui e birin naxa limaniya, e fan naxa
so taami donfe. 37 Muxu mixi keme firin
mixi tongo solofere a nun senni nan nu
na kunkui kui. 38E to wasa donse ra, e
naxa farin woli baa ma alako kunkui xa
yelebu.

39Kuye to iba, e mu a kolon e na
dennaxe, kono e naxa boxi nde to. E
naxa nate tongo e xa kata kunkui rasi-
gade naa. “OFE naxa hangae fulun, e
xa sin baa ma. E naxa feya luutie fan
bolon. E naxa yare bela rate, e xa e
xun sa xare ma. 41 Kono e naxa benki
li, kunkui naxa kankan. Kunkui xunyi to
kankan, moronyi naxa a xore kana senbe
ra. 2Syorie naxa lan geelimanie faxafe
ma, alako e naxa ye masa, e e gi. 43 Kond
soorie keme xunmati, naxan nu wama

Polu rakisife, a naxa e raton. A naxa yaa-
mari fi e ma a naxee fata ye masade, e
singe xa bagan ye ma alako e xa xare
masotd. 44 Booree xa gbaku xebenyie ra,
xa na mu a ra kunkui xuntunyie ra. E
birin naxa xare masoto heeri kui.

Polu Malita suri life

Muxu to xare masotd, muxu naxa
28 a kolon a na suri xili Malita.
2Malitakae naxa seewa muxu ra ki fanyi
ra. E naxa muxu birin malan te xungbe
fe ma, e nu naxan xuruxi, barima tune
nu fafe nun xinbeli gbegbe ra. 3Pslu to
bolee matongo safe te i, boximase naxa
mini na te wuyenyi xa fe ra, a naxa a
belexe xin. 4 Malitakae to boximase to, a
bara a belexe xin a singanxi a ra, e naxa
a fala e bore be, «Nondi ra, niba nan yi
mixi ra, barima haake mu tinxi a xa balo,
hali a to tangaxi baa ma.» ®Polu naxa
boximase ralisan te, sese mu a to. ®Na
mixie nu mame tife ne a xinde xa funtu,
Xa na mu a ra a xa faxa keren na, kono
sese mu a to. E to mame ti, e naxa e xa
mapnoxunyi masara. E naxa a fala ala nde
nan a ra.

7 Suri kuntigi xungbe, naxan xili Pu-
biliyu, naxa muxu yigiya a fanyi ra a
xonyi xi saxan bun ma. 8 Pubiliyu baba
nu saxi, a furaxi, mangafaxe nu na a ma.
Polu to a makore a ra, a naxa a belexe sa
a ma, a Ala maxandi, a naxa a rayalan.
9Na xanbi, suri furema gbetee naxa fa,
Polu naxa e fan nayalan. 10 E naxa muxu
binya a fanyi ra. Muxu to keli sigade, e
naxa fande fi muxu ma.

Polu Sigafe Roma

1 Muxu to kike saxan nadangi naa,
muxu naxa baki kunkui kui, naxan keli
Alesandire. A nu bara peme radangi
suri ma. Tonxuma nu a ma naxan find-
ixi kuye masolixi firinyi ra. 12Muxu to
so kilon Sirakusi, muxu naxa lu naa xi
saxan. 13Muxu to keli naa, muxu naxa

siga Regiyo baa de ra. Foye to keli yire-
fanyi ma na kuye iba, muxu naxa xi firin
nere raba han Pusoli. 14 Muxu naxa ngax-
akerenyie li naa naxee muxu mayandi
xi solofere radangife ra e xonyi. Na te-
mui muxu siga ne han Roma. 15Muxu
ngaxakerenyi Romakae, naxee muxu xa
fe me, e naxa fa muxu ralande, keli Roma
han Apiyusi malan yire nun taa naxan
xili Banxi Saxanyie. Polu to e to a naxa
Ala nuwali sa, a naxa limaniya.

16 Muxu to so Roma, soori mixi keme
xunmati naxa geelimanie so mange yi ra,
kono a naxa Polu lu a kerenyi ma, a nun
soori keren naxan a kantama. 17 Xi saxan
to dangi, Polu naxa Yuwifi kuntigie xili.
E to malan, a naxa yi woyenyi ti e be, «N
ngaxakerenyie, hali n to mu fefe rabaxi
won ma mixie ra, nun won benbae xa
naamunyie ra, Yuwifie bara n sa geeli
kui Darisalamu, na xanbi e man fa n so
Romakae yi ra. 18E to ge n maxorinde,
e nu wama n nabolofe ne, barima e mu
sese toxi n faxama naxan ma. 19Kond
Yuwifie mu tin. Na ma, n naxa mange
xungbe xa kiiti maxandi, kon> n mu wa
n bonsoe nan kalamufe. 20Na na a ra, n
naxa wa wo tofe alako n xa woyen wo
ra, barima Isirayilakae xaxili tixi xeera
naxan na, na xa fe nan a toxi e yi
yolonxonyi saxi n ma.»

21E naxa a yaabi, «Muxu mu bataaxe
yo sotoxi i xa fe ra keli Yudaya. Won
ngaxakerenyi yo mu faxi fe paaxi falade
i xa fe ra. 22 Kono, muxu wama a kolonfe
ne i naxan manoxunxi, barima muxu a
kolon e yi diine xa fe ibaxantinma yire
birin.»

23P5lu naxa loxoe keren so e yi. Mixi
wuyaxi to fa a xonyi, Polu naxa Ala xa
mangeya seedenpoxoya ba. A naxa Isa
xa fe masen e be Tawureta Munsa nun
namiponmee xa Kitaabui saabui ra keli
geesege han nunmare. 24 Ndee naxa la a
ra, kono booree mu danxaniya. 2°E to
nu fatanma lantareya kui, Polu naxa yi

masenyi sa a fari, «Ala Xaxili Seniyenxi a

fala ne wo benbae be nondi ki ma Annabi

Esayi saabui ra. A naxe,

26 Siga yi mixie xon ma, i xa a fala e be:

“Wo a mema wo tulie ra, kono wo mu a
fahaamuma.

Wo a toma wo yae ra, kond wo mu a
igbema.”

27 Barima yi mixie sondonyi bara xoraxo.

E bara e tulie dese.

E bara e yae raxi,

alako e naxa a to e yae ra,

e naxa a me e tulie ra,

e naxa a fahaamu e xaxili ra.

Xa na mu a ra e e sondonyi mafindima
ne,
alako Ala xa e rayalan.»

28 «(Awa, wo xa a kolon a Ala xa kisi
bara rasanba si gbetee ma. E fama e tuli
matide a ra.» 29A to na fala, Yuwifie
naxa siga xoroxoe kui e booree tagi.

30 P5lu naxa lu banxi nde kui ne firin,
a nu a sare fi. Naxee birin nu fama a
tode, a nu e birin nasenema. 31 A nu Ala
xa mangeya niini xa fe nan kawandima
a nun Marigi Isa xa fe, Ala xa Mixi
Sugandixi. A naxa na birin naba li-
maniya ra, mixi yo mu a taoro.

Ala xa masenyi
Annabi P>lu naxan sebe

Roma danxaniyatoe pama ma

Masenyi nde yi Kitaabui xa fe ra

Isa xa fe folo Isirayila boxi ne, kond
a mu bu na xibaaru fa rayensen yire
makuye. Mixi naxee kawandi mexi Isa
xa fe ra Darisalamu, e naxa siga yire
birin na masenyi ra. Mixi gbegbe naxa
danxaniya Isa ma na mixi moaolie saabui
ra. Annabi Polu fan nu biyaasi ramin-
ima alako a xa kawandi ti, si birin xa Isa
xa fe kolon. A xa wali nu bara sooneya
ki fanyi ra, han Isayankae nu toma boxi
birin ma naxee nu na Roma xa mangeya
bun ma. A xa biyaasi saxan nde kui, a
naxa bataaxe sebe Isayankae ma naxee
nu na Roma mangataa. A nu wama sigafe
e xeebude, e fan xa a mali a xa kawandi
ti yire makuye.

Na bataaxe findixi yi Kitaabui nan na.
Polu nu wama Ala xa kisi xa masenyi
xaranfe Romakae ra yi sebeli saabui ra.
A bara na kisi xa fe tagi raba a fanyi ra,
a xa fiixe mixie be naxee nu Yuwifie xa
diine kolon, a nun mixi naxee mu gexi a
kolonde. Na masenyi foloma yunubi xa
fe xaranyi nan ma. Beenun mixi xa kisi
kolon, fo a xa a kolon a findixi yunubitoe
nan na naxan lanma a xa paxankata ya-
hannama a xa yunubie xa fe ra. Diinela
yo, diinetare yo, e birin na yunubi xa noe
nan bun ma.

Na nan a toxi, Polu a masenma won
be a a lanma won xa won xaxili ti Ala ra
alako won xa kisi soto. Mixi mu noma a
yete rakiside a xa yunubie ma. A hayi na
Marakisima ma naxan noma na rabade
a be. Yi Kitaabui na tagi rabama a fanyi
ra. A naxe a Isa xa serexe nan gbansan
noma findide adamadie xunsare ra, e xa

yunubie xa xafari. A lanma mixie xa na
fe kolon, e xa la a ra.

Na dangi xanbi, Polu masenyi gbete
tima naxan danxaniyatdoe pere ki tagi
rabama. Mixi na danxaniya Isa ma,
Alatala a Xaxili Seniyenxi ragoroma ne a
bone ma, a fa bira Alatala waxonfe foxo
ra. Na kanyi gbilenma ne fe paaxi foxo
ra, a ti kira fanyi xon, a findi misaali ra
birin be. Ala na flo Isirayila bonsoe ne,
kono a wama si birin fan xa so a xa niini
bun ma.

Ala xa won mali yi Kitaabui saabui ra
alako won fan xa yigiyade soto Alatala
xonyi. Amina.

Ala xa masenyi
Annabi Polu naxan sebe
Roma danxaniyatoe pama ma

Sora

Polu, Isa xa Xibaaru Fanyi kawandila

N tan Polu nan yi ki, Ala xa Mixi
Sugandixi Isa xa konyi di. Ala bara n
xili n xa findi a xa xeera ra, a n sugandi
n xa a xa xibaaru fanyi rayensen ye.
2Temui dangixi, Ala nu bara a xa
yi xibaaru fanyi laayidi a xa namipon-
mee xui ra Kitaabui seniyenxi kui. 3Yi
xibaaru fanyi findixi a xa Di nan xa
fe ra, naxan bari Dawuda bonsoe kui a
adama ki ma. 4 Xaxili Seniyenxi fan bara
a masen senbe ra a Ala xa Di na a ra.
A na masen a xa marakeli nan saabui ra
faxe ma. Won Marigi nan na Isa ra, Ala
xa Mixi Sugandixi. ®A tan nan saabui
a niyaxi Ala hinnexi muxu ra muxu xa
findi xeerae ra a xili xa fe ra, alako si
birin xa danxaniya a ma, e xa bira a foxa
ra. ®Wo fan na na ya ma, Ala xa Mixi
Sugandixi Isa wo tan naxee xilixi. 7N
yi sebefe wo tan Romakae nan ma Ala
naxee xanuxi, a naxee xilixi wo xa findi
a xa seniyentoee ra. Won Baba Ala nun



Roma 1:8

a xa Mixi Sugandixi Marigi Isa xa hinne
nun bonesa fi wo ma.

8 A fole ra, n nan n Marigi Ala tantuma
ne wo birin xa fe ra a xa Mixi Sugandixi
Isa saabui ra, barima wo xa danxaniya
xili bara din dunipa birin na. °N Ma-
rigi Ala, n naxan batuma n nii birin na n
to a xa Di xa xibaaru fanyi rayensenma,
a tan a kolon a n na nondi nan falafe
wo be. A tan nan n seede ra, fa a fala,
n a maxandima wo be temui birin. 10N
man Ala maxandima, xa a sago na a ra,
a xa a niya n xa nd sigade wo xonyi fa.
11 Barima wo to x2li na n ma ki fanyi,
alako n xa nd> wo senbe sode Ala xa ki
ndee ra. 12 A xoli n ma won xa won bore
ralimaniya won ma danxaniya saabui ra,
won birin xa senbe sot> won bore ra.

13N ngaxakerenyie, n wama wo xa a
kolon a sanmaya wuyaxi nan yi ki n bara
nate tongo n xa siga wo xonyi n xa sa n
ma wali tide nde to wo tagi alo n a toxi
ki naxe pamane gbetee tagi, kono han to
a mu s>oneya n be. 14Fo n xa woyen mixi
birin be, taa idoxoee nun daaxa idoxose,
xaran mixie nun xarantaree. 1>Na na a
ra a xoli n ma ki fanyi n xa xibaaru fanyi
kawandi wo tan Romakae fan be.

16N mu yaagima Marigi xa xibaaru
fanyi masende mixi yo be, barima a tan
nan saabui a niyama Ala danxaniyatoe
birin nakisima. Yi kisi fixi Yuwifie nan
singe ma, a fa fi si gbetee fan ma. 17Yi
xibaaru fanyi bara a makenen a tinxinyi
naxan kelima Ala ma a sotoma danx-
aniya nan tun saabui ra, alo a sebexi Ki-
taabui kui ki naxe:

«Mixi tinxinxi kisima danxaniya nan
saabui ra.»

Adamadie tondife Ala xa nondi ra

18 Ala xa xone goroma keli koore tinx-
intaree nun kaafirie xili ma. Yi mixie
nondi noxunma e xa tinxintareya saabui
ra. 12Anun mixi noma naxan kolonde
Ala xa fe kui, a fiixexi e be foen, barima

Ala bara a makenen e be. 29Kabi dunipa
daa temui, Ala naxan mu toma, a naxa
a yete masen. Adamadi birin noma a
kolonde a Ala na na yati, naxan senbe
mu danma, barima yi bara makenen e be
a fiixe ra a xa wali foxi saabui ra. Na kui,
tinxintaree mu noma sese falade naxan
kiiti fanma e be, 21 barima hali e to Ala
kolonxi, e bara tondi a tantude, e tondi a
binyade a xa mangeya kui. E xaxili bara
bira fe fufafu foxo ra, e bone bara lu dimi
kui. 22 E e yete matoxoma e xa xaxilimaya
ra, kono e bara findi daxuie ra. 23E bara
tondi Ala batude naxan na na abadan,
e kuye masolixie batu naxee misaalixi
adamadi ra naxan faxama, a nun naxee
misaalixi xoni, sube, nun bubuse ra.

24Na nan a niya Ala naxa e rabolo e
xa yunubi fee kui, e bone kenenyi ma. Na
kui, e naxa fe mayaagixie raba e bore ra.
25E naxa Ala xa nondi masara wule ra,
e man fa daali batu, beenun e xa Daali
Mange nan batu, a tan naxan lan a xa
batu abadan. Amina.

26Na na a ra Ala naxa e rabolo e xa
bira e waxonfe mayaagixie foxo ra. E xa
ginee naxa e nun xeme xa kafupoxoya
masara gine firin xa kafupoxoya ra.
27Xemee fan naxa mee ginee xa ka-
fupoxoya ra, e fa bira e boore xemee ka-
fupoxoya foxo ra. E naxa fe mayaagixie
raba e bore ra, e e xa wali kobi sare soto
naxan daxa.

28EF to tondi Ala kolonde Ala ra, a
naxa e rabolo e yete kan xaxili kobie
yi, e nu fee raba naxee mu radaxa. 2°E
bone rafexi tinxintareya mooli birin na:
wali kobi rabafe, wasatareya, naaxupa.
Milanteya, mixi faxafe, mixi tagi isofe,
mixi mayendenfe, nun ya ixareya mu
nonma e tagi. 39 Naafixie, mixi mafalee,
Ala yaxuie, konbitie, yete igboee nun de
igboee nan e ra. E fe kobie xabuma naxee
singe mu nu kolon, e pan mu e barimixie
danxunma. 31 Xaxilitare, dugutege yanfe,
kinikinitare, nun hinnetare nan na e ra.

32 Ala xa seriye a masenxi ne, a naxee na
fee rabama, faxe nan daxaxi e be. Hali e
to na kolon, e na fe haramuxie nan yati
rabama, e man mixi ralimaniyama naxee
fan na fe mooli rabama.

Ala xa Kkiiti

Na kui, xa i mixi yuge makiitima,
2 dine yo mu na i be, i findi mixi yo
ra. I ne i boore yuge makiitima, i na i
yete nan safe geeli, barima i tan naxan
mixi yuge makiitima, wo birin wali kobi
keren nan xun ma. 2Won birin a kolon
a Ala xa kiiti tinxin a na yi mixi moolie
xa wali kobie sare fi. 31 tan naxan mixi
yuge makiitima, a man fa li wo birin na
wali kobi keren nan xun ma, i noxo a ma
a i fama tangade Ala xa kiiti ma? 4Ka i
yoxi ne Ala ma ba, a xa fanyi nun a xa
dine nun a xa bone bexi to gboxi? I mu
a kolon a Ala a xa fanyi nan masenma
i be alako i xa tuubi? SKond i to i tuli
xoroxoxi, i tondi tuubide, i na Ala xa
xone nan nagbofe i yete xili ma kiiti sa
Ioxoe, Ala xa Kkiiti tinxinxi makenenma
temui naxe. ®Ala kankan xa wali sare
fima ne. 7 Naxee e tunnabexi wali fanyi
rabafe ma, e xunnakeli, yigi, nun Kkisi
fen Ala ra, Ala kisi fima ne e ma. 8Kond
naxee e yete kenenfe tun nabama, e tondi
nondi nun tinxinyi ra, e bira fe kobi foxo
ra, Ala xa xone nun gbaloe nan tun na-
gataxi e be. 9 Naxankate nun bopekane
nan luma adamadi birin be naxee fe kobi
rabama, a f5lo Yuwifie ma, a sa doxo si
gbetee ra. 10Kono xunnakeli, binye, nun
bonesa luma mixi birin be naxee fe fanyi
rabama, a folo Yuwifie ma, a sa doxo si
gbetee ra, 11 barima Ala tan mu mixi yo
rafisa a boore be.

12 Yunubitoee naxee birin mu Ala xa
seriye kolon Annabi Munsa naxan fixi,
e bonoma ne, kond e mu makiitima na
seriye ra. Yunubitoee naxee seriye kolon
Annabi Munsa naxan fixi, e tan nan
makiitima na seriye ra. 13Naxee e tuli

matima Ala xa seriye ra, nee xa mu find-
ixi tinxintoee ra Ala ya i. Naxee Ala xa
seriye rabatuma, nee nan findima tinx-
intoee ra. 14 Annabi Munsa mu Ala xa
seriye so si gbetee yi, naxee mu findi
Yuwifie ra. Kono e na Ala xa seriye ra-
batu temui naxe e yete panige ma, e bara
a kolon a lanma e xa naxan naba, hali
e to mu Ala xa seriye sotd. 15E bara a
masen a Ala xa seriye sebexi e bone ma.
Won a kolon a nandi na a ra barima e
xaxili e rasima, «Yi panige mu fan,» xa
na mu, «Yi panige nan fan.» 16 A rabama
na ki ne, Ala ne kiiti sama Iox> naxe a
xa Mixi Sugandixi Isa saabui ra, a mixie
gundo birin makiiti. N xibaaru fanyi
naxan kawandima, a na nan masenxi.

Yuwifie nun Munsa xa seriye

17 Kono i tan naxe a Yuwifi nan na i ra.
I xaxili tixi Munsa xa Seriye nan na. I a
mayoxunxi a i kisima na nan saabui ra. I
to bara Ala kolon, na na a raii yete ig-
boma. 181 Ala sago kolon. I fata fe fanyi
sugandide barima i Ala xa seriye xaranxi.
191 laxi a ra a i tan nan findixi donxuie
ranerema ra, a i tan nan findixi te radexe
ra mixie be naxee na dimi kui. 291 laxi a
ra a i tan nan findixi xaxilitaree rasima
nun dimee karamoxoe ra, barima lonni
nun nondi birin na i yi ra i to diine seriye
kolonxi. 211 tan naxan boore xaranma, i
mu i yete xaranma! I tan naxan mixie tuli
ibama mupe tife ra, i mune tima! 221 tan
naxan a falama a mixie naxa yene raba,
i yene rabamal! I tan naxan yele na kuye
batufe ra, i kuye batude see mupama! 231
tan naxan i yete igboma i to Ala xa seriye
kolonxi, i na Ala yelebufe ne na ki, i na
a xa seriye matandife! 2Na na a ra, a
sebexi Kitaabui kui, «Si gbetee Ala bex-
uma wo tan Isirayilakae xa fe ra.»

25Sunne tide na na ne xa i sa Ala xa
seriye rabatuxi. Kond xa i sa a xa seriye
matandima, i xa sunne bara findi i be
sunnatareya ra. 26 Na kui, xa a sa li sun-

natare sa pere Ala xa seriye ma, a a ra-
batu, a xa sunnatareya mu findima a be
sunne xa ra? 27 Naxee mu sunnaxi e fate
bende ma, kono e Ala xa seriye rabatuxi,
nee wali ki nan fama i makiitide. Mixi
sunnaxi nan i ra, Ala xa seriye sebexi
na i yi, kono i Ala xa seriye matandima.
281 naxan masenma kene ma mixie ya
i, na xa mu i findixi Yuwifi ra. Tonx-
uma naxan toma i fate ma, na xa mu
a masenxi a i sunnaxi yati. 29 Mixi find-
ife Yuwifi ra, na kolonma bope nan ma.
Sunne yete yete fan, sunne na a ra naxan
sotoma bone ma, Xaxili Seniyenxi saabui
ra. A mu kelima diine seriye sebexi xa
ma. Sunne na mixi naxan bope ma, a xa
matoxde mu kelima mixi xa ma, a kelima
Ala nan ma.

Tide mundun fa na findife Yuwifi ra?

Sunne tide na na yire? 2Iyo, yi fee
tide gbo ki fanyi. A fole ra, Ala a xa
masenyi taxu Yuwifie nan na. 3Kond xa
a sa li go, ndee na e ya ma e kobe ra-
soxi Ala ra, na noma a niyade Ala fan xa
a kobe raso e ra? 4 Astofulahi. Adamadi
birin findixi wule fale nan na, kond a xa
kolon a Ala nondi kanyi mu noma wule
falade. A sebexi Kitaabui kui:
«Na kui, i xa woyenyi findima nondi nan

na.
Kiiti luma i tan nan be temui birin.»

5Kon> xa won ma tinxintareya fa a
masenma ne mixie be a Ala tinxin, won
fa na ma di? Ala na xon> won ma, won
xa a fala a mu tinxin? (N woyenfe ne alo
mixie woyenma ki naxe.) ® Astofulahi! Xa
Ala mu tinxin, a dunipa makiitima di?
7Nde noma a falade, «Xa n ma wule

Ala xa nondi makenenma dunipa be
alako Ala xa tantui sotd, munfe ra a fa
n findima yunubitoe ra?» 8 Won pan xa
a fala, «Won xa fe paaxi raba alako a
xa sa findi fe fanyi ra.» Muxu xili kanee
na nan falama muxu xun ma, a muxu xa
masenyi nan na ki. Kono Ala na e makiiti,
e fan e sare sotoma ne.

Adamadie xa tinxintareya

9 Won munse falama fa? Won xa a fala
a won tan Yuwifie tinxin dangi si gbetee
ra? Ade, na mu a ra feo, barima alo won
nan bara a to, Yuwifie ba, si gbetee ba,
birin na yunubi nan xa noe bun ma. 1A
sebexi:
«Mixi yo mu tinxin,
hali mixi keren.
11 Fe kolonyi yo mu na,
mixi yo mu Ala fenfe.
12 Birin bara kira fanyi benin,
e birin xun bara rakana.
Mixi yo mu na naxan fe fanyi rabama,
hali mixi keren, a mu na.
13E de findixi gaburi de ibixi nan na,
e nenyi findixi mixi mayenden se nan na.
Boximase xone nan minima e de kiri ra,
14 danke nun woyen xone nan e de rafexi.
I5E sanyi xulun wuli raminife ra,
16 ¢ dangi dede, e kanari nun nimise nan

luma e xanbi ra.

17 E mu bopesa kira kolon,
18 ¢ mu Ala yaragaaxui kolon.»

19Won a kolon Ala xa seriye naxan
birin masenxi, a a masenxi mixie nan be
naxee na a xa seriye noe bun ma, alako
de birin xa balan, seriye xa birin suxu
Ala ya i. 20Na kui, adamadi yo mu find-
ima tinxintoe ra Ala ya i seriye rabatufe
saabui ra, barima seriye tan yunubi nan
tun makenenma, adamadi xa a kolon a
yunubitoe na a ra.

Tinxinyi naxan kelima Ala ma,

naxan sd>toma danxaniya saabui ra

21 Konpo yakosi, tinxinyi bara makenen
naxan mu kelima seriye rabatufe ma. A
kelima Ala yete nan ma, alo a sebexi
seriye nun naminonmee xa Kitaabuie kui
ki naxe. 22Yi tinxinyi naxan kelima Ala
ma a sotoma danxaniya nan saabui ra,
birin a soto naxee danxaniyaxi Ala xa
Mixi Sugandixi Isa ma. Ala mu mixi yo

rafisaxi a boore be, 23 barima birin find-
ixi yunubitoe nan na, birin bara gan Ala
xa nore ra, 24birin tinxinyi sotoma Ala
xa hinne nan tun saabui ra. Ala adama
kima yi tinxinyi ra won xunsarama Isa
nan saabui ra, a xa Mixi Sugandixi. 25 Ala
a tan nan findi serexe ra, a wuli raminixi
ne alako naxee na danxaniya a ma, e xa
yunubie xa xafari. Yi a masenxi ne a Ala
tinxin, barima a xa dine kui, a nu bara
adamadie xa yunubie lu na e mu makiiti,
e naxee rabaxi waxati dangixi. 26 Kono
yi waxati Ala bara a xa tinxinyi masen
alako birin xa a kolon a a tinxin, e man
xa a kolon a a tan nan tinxinyi fima mixi
ma naxan danxaniyaxi Isa ma.

27 Na kui, mixi fa a yete ighoma munse
xa fe ra? Fefe! Munfe ra? Mixi noma a
yete matoxode a to diine seriye rabatuxi?
Ade, barima tinxinyi sotoma danxaniya
nan tun saabui ra. 22Won a kolon a
danxaniya nan mixi matinxinma Ala ya
i, seriye xa kewalie xa mu a ra. 2°Ka Ala
findixi Yuwifie gbansan nan Marigi Ala
ra? Si gbetee fan Marigi Ala xa mu a ra?
Iyo, si gbetee fan Marigi Ala nan yati a
ra, 30barima Ala keren peti na a ra. A
tan nan mixi sunnaxie matinxinma a ya i
danxaniya saabui ra, a man tinxinyi fima
sunnataree fan ma na danxaniya kerenyi
nan saabui ra. 3! Won fa na ma di? Won
xa a fala a Ala xa seriye tide mu na won
to danxaniyaxi Isa ma? Astofulahi! Won
nan bara Ala xa seriye tide ramini.

Iburahima findife tinxintoe ra Ala
ya i danxaniya saabui ra

Won xa misaali tongo Iburahima ma,

won tan Yuwifie benba. A munse
kolon yi xa fe ra? 2Xa a sa li nu Ibu-
rahima findi tinxintoe ra a xa wali nan
saabui ra, a nu noma a yete matoxode,
kon> Ala tan ya i mu a ra. 3Kitaabui
munse falaxi na xa fe ra? «Iburahima
naxa danxaniya Ala ma, Ala naxa na
findi tinxinyi ra a be.» 4 Walike na a sare

$otd, na mu findima a be ki xa ra, barima
a xa wali sare na a ra a lanma a xa naxan
sotd. 3Kond mixi naxan xaxili mu tixi
a xa wali ra, naxan danxaniyaxi Marigi
ma naxan mixi kobi findima tinxintoe ra,
Ala na kanyi xa danxaniya findima a be
tinxinyi nan na. ® Dawuda fan a masen
ne a heeri na mixi be Ala bara naxan findi
tinxintoe ra a ya i, bafe a xa walie ra:
7 «Heeri na mixie be,
Ala bara dine naxee xa wali kobie ma,
naxee xa yunubie bara xafari.
8 Heeri na mixi be,
Ala mu naxan xa yunubi
maxorinma.»

9Na kui, yi heeri naxan ma fe falaxi,
mixi sunnaxie gbansan nan a sotoma, ka
mixi sunnataree fan noma a sotode? Won
nan bara a fala a Iburahima to danxaniya
Ala ma, Ala a xa danxaniya nan findi
tinxinyi ra a be. 19Na rabaxi a be mun
temui? A to nu sunnaxi ba, ka a to mu nu
sunnaxi? Ala na rabaxi a be temui naxe,
Iburahima mu nu sunnaxi. 1! Na xanbi, a
naxa sunna alako a xa findi tonxuma ra
naxan a masenma a Ala bara a xa danx-
aniya findi tinxinyi ra a be beenun a xa
sunna. Na kui, a naxa findi danxaniyatoe
birin benba ra naxee mu sunnaxi, Ala
bara naxee xa danxaniya findi tinxinyi ra
e be. 12 A tan nan findixi mixi sunnaxie
fan benba ra naxee mu e xaxili tima e xa
sunne ra, konos naxee man nerema danx-
aniya kui alo won benba Iburahima nere
ki naxe beenun a xa sunna.

13 Ala laayidi tongo ne Iburahima nun
a bonsoe be, a e fama dunipa sotode ke ra.
Kono na laayidi mu keli a xa diine seriye
rabatufe xa ma. A kelixi tinxinyi nan ma
a naxan s>to danxaniya saabui ra. 14Xa
a sa li nu seriye rabatufe nan a niyama
mixie xa findi ketongoe ra, danxaniya
tide yo mu luma na fa, Ala xa laayidi
fan bara kana na temui. 15Barima seriye
fama Ala xa xone nan na, kono seriye mu
na dennaxe, seriye matandi fan mu na.

rabaxi

16 Na kui, Ala xa laayidi sotoma danx-
aniya nan saabui ra, alako a xa findi Ala
xa hinne ra Iburahima xa die birin be,
birin xa a sotd. A mu findima seriye ra-
batumae gbansan xa gbe ra, kono birin
gbe na a ra naxee danxaniyaxi alo Ibu-
rahima. A bara findi won birin benba ra
17 alo a sebexi ki naxe, «N bara i findi si
gbegbe benba ra.» A findixi won benba
ra Ala nan ya i, a danxaniya naxan ma,
naxan nii rasoma faxamixie fate, naxan
se birin daaxi.

18 Iburahima to danxaniya, a naxa la a
ra a Ala fama a xa laayidi rakamalide alo
a falaxi a be ki naxe, «I bonsoe wuyama
yi ki ne.» A naxa a xaxili ti na ra haliaya
to mu nu tixi sese ra naxan a masenma
a be a na fe fama ne rakamalide. Na kui,
a naxa findi si gbegbe benba ra. 12 Ibu-
rahima nu bara simaya pe keme npondon
$otd, a xa simaya nu bara xurun, a xa gine
Sara fan mu nu noma di baride sonon.
Kono hali a to na birin fahaamu, sese mu
ba Iburahima xa danxaniya ra. 2 A mu
siike Ala xa laayidi ma, a xa danxaniya
nan naxa senbe soto, a nu Ala batu. 2L A
nu laxi a ra feo, a Ala noma a xa laayidi
rakamalide. 22Na na a ra «Ala naxa na
findi tinxinyi ra a be.» 23Kono Kitaabui
naxan masenxi a falafe ra, «Ala naxa na
findi tinxinyi ra a be,» na mu sebe Ibu-
rahima gbansan xa be. 24 A scbexi won
tan nan fan yati be, won tan naxee danx-
aniyaxi Ala ma naxan won Marigi Isa
rakeli faxe ma. Ala won fan ma danx-
aniya findima ne tinxinyi ra won be.
25Won Marigi faxa won ma yunubie nan
ma fe ra, a man naxa keli faxe ma, alako
won xa findi tinxintoee ra Ala ya i.

Lanyi luxi won nun
Ala tagi Isa nan saabui ra

Na kui won to bara findi tinxin-
toce ra Ala ya i danxaniya saabui
ra, lanyi nun bopesa bara lu won nun
Ala tagi won Marigi Isa saabui ra, Ala

xa Mixi Sugandixi. 2Won ma danxaniya
Marigi Isa ma, na bara won naso Ala xa
hinne kui won fa sabatixi naxan ma. Won
seewaxi nan fa a ra won xaxili to tixi Ala
xa nore ra. 3Dangi na fan na, won man
seewama won ma toore kui, barima won
a kolon a toore duluxotoya nan namin-
ima. 4Won ma tunnabexi fan a niyama
ne won xa yuge fanyi soto naxan Ala
kenenma. Na yuge mooli fan a niyama
ne won xa won xaxili ti Ala ra. >Won
man mu yaagima won xaxili to tixi Ala
ra, barima Ala bara a xa xanunteya xele
won bone kui a Xaxili Seniyenxi saabui
ra a bara naxan fi won ma.

6 Waxati to kamali, won senbe yo mu
nu na temui naxe, Ala xa Mixi Sugandixi
naxa faxa yunubitoee be. 7 A xoroxo ki
fanyi mixi dipefe a nii ma tinxin mixi xa
fe ra. Kono temunde, mixi nde fan noma
limaniyade a xa faxamixi fanyi nde be.
8Kono Ala a xa xanunteya masenxi won
be yi nan na: Won nu findixi yunubitoee
ra temui naxe, Ala xa Mixi Sugandixi
naxa dine a nii ma won ma fe ra.

9Na kui, won to bara findi tinxintoce
ra Ala ya i Isa xa serexe saabui ra, won xa
a kolon a man mu taganma won nakiside
Ala xa gbaloe ma. 10 Barima won nu find-
ixi Ala yaxuie ra temui naxe, a xa Di xa
faxe saabui naxa won tagi yailan, yakosi
won nun Ala tagi to bara yailan, won a
kolon a won nakisima ne a xa Di xa kisi
saabui ra. 1! Na man fari, won seewaxi
ne Ala ra a xa Mixi Sugandixi Marigi Isa
saabui ra, naxan bara won nun Ala tagi
yailan.

Adama fafe faxe ra,

Isa fafe kisi ra

12Na kui, yunubi naxa so dunipa
mixi keren saabui ra. Faxe fan naxa so
dunipa yunubi xa fe ra, a din mixi birin
na barima adamadie birin bara yunubi
raba. 13 Yunubi nu na dunipa ma bee-

nun Ala xa a xa seriye fi Annabi Munsa
ma, kond xa seriye mu na, yunubi fan
mu na mixi yo ma. 14Kono faxe tan nu
na dunipa ma, keli won benba Adama
ma han Annabi Munsa, hali na mixie
xa yunubi to mu nu luxi alo won benba
Adama gbe naxan Ala xui yati matandi.

Adama nu misaalixi mixi nan na naxan
nu fafe. 15Kono Ala won kixi naxan na,
na nun Benba Adama xa yunubi keren
mu a ra. Iyo, adamadi gbegbe faxaxi yi
mixi keren xa yunubi nan saabui ra, kond
Ala xa hinne dangi na ra ki fanyi, barima
a adamadie kixi a xa Mixi Sugandixi Isa
naxan na, na bara mixi gbegbe rakisi a xa
hinne saabui ra. 16 Adama xa yunubi nun
Ala adamadie kixi naxan na, e foxi tagi
ikuya. Mixi keren xa yunubi to makiiti,
gbaloe nan fa. Kono Ala adamadie kixi
naxan na, a fa mixi gbegbe xa yunubi
raba xanbi ne, a fa feere ra mixi mat-
inxinma ki naxe Ala ya i. 17 Mixi keren
xa yunubi raba naxa a niya faxe xa na
dunipa ra, kond Ala xa Mixi Sugandixi
Isa wali foxi dangi na ra pon! Adamadie
naxee bara Ala xa hinne soto naxan
dande mu na, a nun a xa tinxinyi a won
kixi naxan na, nee nde sotoma kisi kui
mixi keren nan saabui ra, naxan findi Ala
xa Mixi Sugandixi Isa ra.

18 Na kui, mixi keren xa yunubi naxa
a niya adamadie birin xa lu yunubi xa
gbaloe bun ma, kond mixi keren xa wali
tinxinxi nan man tinxinyi nun kisi fima
adamadie birin ma. 12 Al> mixi keren to
Ala xa yaamari matandi, adamadi birin
naxa findi yunubitoee ra na mixi kerenyi
saabui ra, adamadi gbegbe man findima
tinxintoee ra Ala ya i mixi keren nan fan
saabui ra a to Ala xa yaamari rabatu.

20Seriye fi ne yunubi xa gbo. Kond
yunubi to gbo, Ala xa hinne naxa gbo ki
fanyi dangi na ra! 21 Na kui, yunubi xa
noe findixi faxe nan na, kono Ala xa hinne
xa noe findima tinxinyi nan na alako
mixi xa kisi abadan. Na birin nabama

won Marigi Isa nan saabui ra, Ala xa
Mixi Sugandixi.

Konyiya naxan mixi xaninma faxe ma,

nun konyiya naxan
mixi xaninma kisi ma

Won fa munse falama fa? Won man
6 xa nu lu yunubi raba ra, alako Ala
xa hinne xun xa masa? 2 Astofulahi! Won
bara won kobe so yunubi ra alo faxamixi
a kobe soma dunina ra ki naxe. Won man
fa noma nerede yunubi kui di? 3 Won tan
birin naxee bara won xunxa ye xdora,
won nun Ala xa Mixi Sugandixi Isa nan
fa ara fa. Wo mu a kolon a won xunxafe
ye xdora na bara misaali Isa xa faxe ra?
4Won xunxafe ye xoora saabui ra, won
nun Marigi Isa bara faxa, won man bara
sa gaburi a seeti ma. Yi rabaxi ne alako
won fan xa dunipeigiri neene tongo, alo
Ala xa Mixi Sugandixi keli faxamixie tagi
ki naxe Baba Ala senbe makaabaxi saabui
ra.
5Na kui, xa won nun Marigi Isa bara
findi keren na won won xunxaxi ye xoora
temui naxe a xa faxe ma misaali ra, won
man fama ne rakelide faxe ma alo a
tan. Won xa a kolon a won ma fe fori
bara banban wuri magalanbuxi ma a nun
Marigi Isa ra, alako won yuge fori xa
masara naxan nu yunubi rabama, won
naxa findi yunubi xa konyie ra sonon.
7 Barima xa mixi bara faxa, a kanyi bara
gbilen yunubi rabafe fox> ra. 8Yakosi,
xa won bara faxa won nun Ala xa Mixi
Sugandixi, won man laxi a ra a won
kisima ne won nun a tan, °barima won
a kolon a Ala xa Mixi Sugandixi to bara
rakeli faxe ma na ki a mu faxama sonon.
Faxe xa noe yo mu na a fari sonon. 19A to
faxa, yunubi mu sese noma a ra sonon. A
to bara rakeli faxe ma, a fa kisixi Ala nan
be. 11 Na kui, wo xa wo yete to faxamixi
ra yunubi tan mabiri. Wo man to kisixi,

wo bara findi Ala nan xa kisi mixi ra a
xa Mixi Sugandixi Isa saabui ra.

12Na nan a toxi a mu lan yunubi xa n>
wo nii ra sonon, alako wo naxa bira wo
nii waxonfe kobie foxo ra. 13 Wo naxa wo
fate rabolo yunubi yi, a xa findi fe kobi
rabase ra. Wo xa wo yete birin sa Ala sa-
goe alo mixi naxee kelixi faxe ma, e kisi.
Wo fate birin xa findi tinxinyi rabase nan
na Ala be 14 Na kui, wo naxa a lu yunubi
xa nd wo ra, barima seriye xa noe mu wo
fari sonon. Wo fa na Ala xa hinne nan kui.

15Won fa na ma di? Seriye xa noe to
mu won fari sonon won to fa na Ala xa
hinne nan kui, won xa yunubi raba yire?
Astofulahi! 1 Wo mu a kolon a wo na wo
yete findi mixi nde xa konyi ra, fo wo
xa a xa yaamari birin nabatu? Wo mu
a kolon a wo na naxan xa yaamari ra-
batu, na nan findixi wo marigi ra, ana fa
findi yunubi ra naxan wo xaninma faxe
ma, xa na mu a findi Ala ra naxan wo
xaninma kisi ma? 17 Kons Ala tantu! Wo
tan naxee nu findixi yunubi xa konyie
ra, nondi to kawandi wo be, wo na nan
nabatufe fa wo bope birin na. 18 Wo bara
xoreya yunubi xa konyiya ma, wo fa find-
ixi Ala xa konyie nan na, alako wo xa
bira tinxinyi foxo ra. 19N woyenfe ne wo
be alo mixie woyenma ki naxe, alako wo
xa fahaamui soto. Singe ra nu, wo nu wo
yete findixi yunubi xa konyie nan na, wo
xa wali kobie nu siga xun masa ra tun.
Kono yakosi, wo xa findi tinxinyi nan xa
konyie ra, wo lu seniyenyi kira xon.

20Wo to nu na yunubi xa konyiya kui,
tinxinyi xa noe yo mu nu na wo fari.
21 Wo nu perema fe kobi naxee kui, wo fa
yaagixi naxee ra to, nee munse fanxi wo
ma? Faxe gbansan nan fama na fe moolie
xanbi ra. 22 Kono yakosi, wo to bara mini
yunubi xa konyiya kui, wo findi Ala xa
konyie ra, wo seniyenyi nan sotofe yi
ki naxan a niyama wo xa kisi abadan.
23Barima yunubi sare findixi faxe nan
na, kono Ala xa ki findixi a xa hinne nan

na: Won xa kisi abadan won Marigi Isa
saabui ra, Ala xa Mixi Sugandixi.

Danxaniyatoe xa yete sotoe seriye yi

N ngaxakerenyie, wo to seriye kolon,
wo mu a kolon a seriye xa noe na
mixi fari han a xa simaya dande gbansan
ne? 2 Na kui, gine naxan xa futi bara xiri,
a na futi seriye bun ma han a xa mori xa
simaya dan temui ne. Kond xa a xa mori
xa simaya dan, na futi seriye fan bara
dan. 3Xa a sa li a xa mori na dunipa ma,
a tan fa doxo xeme gbete xon, a bara findi
yenela ra. Kond xa a xa mori faxa, a fan
bara fulun na futi seriye ma. Hali a doxo
xeme gbete xon ma kore, yenela mu a ra.
4N ngaxakerenyie, a na na ki ne wo
fan be. Wo fan bara lu alo faxamixie
seriye tan mabiri, Ala xa Mixi Sugandixi
xa faxe saabui ra. Wo fa findixi gbete
nan gbe ra, a tan naxan kelixi faxam-
ixie tagi, alako won xa wali fanyi raba
Ala be. 5Barima, won to nu perema won
yete waxonfe kobie ma, seriye nu won
bone ratema yunubi rabafe ma. Won to
nu biraxi na waxonfe kobie foxo ra, nee
nu won xun tixi faxe nan na. ©Kond
yakosi fa, won bara xoreya soto seriye xa
konyiya ma, won lu alo faxamixie seriye
tan mabiri. Na kui, won mu fa walima
Ala be a kepa fori xa ma sonon, alo won
to nu na seriye sebexi xa noe bun ma te-
mui naxe. Won fa walima Ala be a kepa
neene nan na, Ala Xaxili Seniyenxi saabui
ra.

Seriye nun yunubi

7Won fa na ma di? Seriye findixi
yunubi nan na? Astofulahi! Seriye nan
a niya n xa yunubi kolon, barima n mu
milanteya kolonma nu xa seriye xa mu
a fala n be nu, «I naxa mila.» 8Kono
yunubi naxa feere soto yaamari ra, a
milanteya mooli birin naso n bone ma,
barima seriye mu na dennaxe, yunubi
fan mu luma naa. 2 Singe ra n nu baloxi

seriyetareya nan kui, kono seriye to fa,
yunubi naxa balo n bope kui fa, a n findi
faxamixi ra. 10 Yaamari naxan nu lan a
xa findi kisi ra, na naxa findi n be faxe ra,
1 barima yunubi to feere soto yaamari
ra, a naxa n mayenden, a n faxa yaamari
saabui ra.

12Na kui, seriye seniyen, yaamari fan
seniyen, a tinxin, a man fan. 13Won xa a
fala fa, a fe fanyi bara findi faxe ra n be?
Astofulahi! Yunubi nan findixi faxe ra n
be fe fanyi saabui ra, alako yunubi xa
makenen yunubi ra, a xa mini a yunubi
ki yati ma yaamari saabui ra.

14Won a kolon a seriye kelixi Ala nan
ma, kond n tan findixi adamadi nan na,
yunubi xa konyi. 15N naxan nabama, n
mu a ya yo kolon, barima n wama n xa
naxan naba, n mu na xa rabama. N fe
naxan xonxi, n na nan yati rabama. 16Xa
a sa li n fe rabama n mu wama n xa
naxan naba, na a masenma ne a n bara
la a ra a seriye fan. 17 Na kui, n tan yete
yati xa mu yi fe rabafe. Yunubi naxan
na n bone ma, na nan a rabafe, 18 barima
n a kolon, a fe fanyi yo mu na n bone
ma n yete fate bende tan kepa ma. Nate
na n be n xa fe fanyi raba, kond noe mu
na n be n xa a raba. 19N wama fe fanyi
naxan nabafe, n mu na xa rabama. N mu
wama fe kobi naxan nabafe, n na nan
yati rabama. 2°Na kui, xa a sa li n fe
rabama n mu wama naxan nabafe, n tan
yete yati xa mu a rabafe. Yunubi naxan
na n bonpe ma, na nan na a rabafe.

2INa kui, n yi fe nan toxi n ma
dunineigiri kui: N na wa fe fanyi rabafe,
n mu noma fefe ra fo fe kobi. 22N bone
tan kui, Ala xa seriye rafan n ma, 23 kono
n fe gbete nan toma n ma, naxan a
niyama n xa yunubi raba. Yi fe naxan
n xaninma yunubi ma, a seriye gerema
naxan nafan n xaxili ma, a n findi a xa
konyi ra. 24N paxankataxi mato! Nde
noma n nakiside yi fate bende xa noe ma
naxan na n xaninfe faxe ma? 2° Tantui

xa rasiga Ala ma naxan won nakisima
won Marigi Isa saabui ra, a xa Mixi
Sugandixi!

Na kui, n xaxili tan ma, n bara findi
Ala xa seriye xa konyi ra, kond n fate
bende tan ma, n findixi seriye xa konyi
nan na naxan n natutunma yunubi ma.

Isayankae xa kalamutarepa

Na kui, kiiti mu kanama mixie ra
8 sonon naxee danxaniyaxi Ala xa
Mixi Sugandixi Isa ma, naxee na Isa i,
2barima Ala Xaxili Seniyenxi xa seriye
naxan Kkisi fima, a bara won namini
yunubi nun faxe xa seriye xa noe bun
ma Marigi Isa saabui ra. 3Diine seriye
mu nd naxan na, barima mixi waxonfe
kobi nu bara a rahalaki, Ala tan na nan
nabaxi. A naxa mixi xa yunubi senbe
xun nakana a to a xa Di xee yunubitoe
fate bende maniye ra a xa findi yunubi
serexe ra. *Na rabaxi ne, alako seriye
tinxinyi naxan masenxi, a xa nd raka-
malide won be, won tan naxee mu perefe
adama waxonfe kobi ma, won tan naxee
na nerefe Ala Xaxili Seniyenxi ma.

5Naxee perema adama waxonfe ma,
e xaxili rafexi adama waxonfe nan na.
Kond naxee perema Ala Xaxili Seniyenxi
ma, e tan nafexi Ala Xaxili Seniyenxi
waxonfe nan na. ®Naxee e xaxili luxi
fe kobi rabafe ma, e xun tixi faxe nan
na. Kono naxee e xaxili luxi Ala Xaxili
Seniyenxi xa fe ma, e kisi nun bonesa
nan sotoma. 7 Naxee e xaxili luxi e yete
waxonfe yi, e findixi Ala yaxuie nan na.
E mu Ala xa seriye rabatuma, e pan mu
noma a rabatude. 8 Naxee biraxi e yete
waxonfe x5 ra, e xa fe mu noma Ala
kenende.

?Kond wo tan mu na wo yete sagoe
sonon. Xa Ala Xaxili Seniyenxi sabatixi
wo i, wo fa na Ala Xaxili Seniyenxi nan
sagoe. Ala xa Mixi Sugandixi Xaxili mu
na naxan yo yi ra, na kanyi mu find-
ixi Isa gbe ra. 19Xa wo nun Ala xa Mixi



Roma 8:11

Sugandixi bara findi keren na, wo fate
bende tan faxama yunubi nan ma fe ra,
kono Ala Xaxili Seniyenxi tan wo rak-
isima ne barima wo bara matinxin Ala
ya i. 11 Ala nan Isa rakeli faxamixie tagi.
Xa a tan Ala Xaxili nan sabatixi wo i, a
tan naxan a xa Mixi Sugandixi rakeli faxe
ma, a man fama ne wo fate bende raki-
side a Xaxili saabui ra naxan sabatixi wo
i.

12Na kui, n ngaxakerenyie, doni nde
na won ma, kond a mu na won ma
won yete fate bende xa seeti xe. A mu
lan won man xa lu a sagoe sonon won
man xa a waxonfe kobi raba. 13Xa wo
nere fate bende waxonfe kobie ma, wo
faxama ne, kono xa wo gbilen e foxo ra
Ala Xaxili Seniyenxi saabui ra, wo kisima
ne, 14barima Ala Xaxili Seniyenxi mixi
naxee birin naperema, e tan findixi Ala
xa die nan na. 15 Ala mu xaxili fixi wo ma
naxan man wo findima gaaxui xa konyie
ra. A a yete Xaxili Seniyenxi nan fixi wo
ma naxan wo findixi a xa die ra, naxan
a niyama won xa nd> won xui itede Ala
ma, won na a xili, «<N Ba, n Ba!» 1°Na
kui, Ala Xaxili Seniyenxi nun won yete
xaxili a masenma a won findixi Ala xa
die nan na. 17 Anun, won to findixi a xa
die ra, won bara findi Ala xa ketongoe ra,
won nun a xa Mixi Sugandixi. Barima, xa
won to0rd a xa toore, won man fama ne
xunnakeli sotode alo a tan.

Danxaniyatoee xaxili tide

18N laxi a ra won toore naxan tima
yi dunipa ma yi ki, a nun won fama
xunnakeli naxan sotode, e tagi ikuya ki
fanyi! E pan mu noma sade e boore ma.
19 Daali birin mame tife waxati ra, Ala a
xa die makenenma temui naxe, 20 barima
dunipa birin na Sentane xa noe bun ma,
tide yo mu naxan ma. Na mu kelixi
dunipa yete xa ma, a kelixi Ala nan ma.
Konp na birin kui xaxili tide luxi birin be.
21 Waxati fama fade daali fulunma temui

naxe kanari xa konyiya bun, a fan xoreya
nun xunnakeli soto a nun Ala xa die ra.
22 Won a kolon, a kabi a fole han to, daali
birin na a kui iwafe ne toore kui, alo gine
di furi na keli a ra. 23 Kono daali gbansan
xa mu a ra. Hali won tan naxee bara Ala
Xaxili Seniyenxi soto a xa ki singe ra, won
tan yati na won kui iwafe, han Ala won
findima a xa die ra temui naxe, a won
fate nora. 24 Won xaxili to ti a ra, na nan
a ra won bara kisi, kono won xaxili man
tixi a ra. Kond xa mixi ya fe to a xaxili nu
tixi naxan na, na kanyi mu a xaxili tima
na ra sonon. Mixi noma a xaxili tide fe
nde ra a pan bara naxan soto? 25 Kono xa
won xaxili tixi fe nde ra won mu naxan
toxi sinden, won na mamema tunnabexi
nan kui.

26 Ala Xaxili Seniyenxi fan fama ne
won malide won ma senbetareya kui.
Won mu a kolon a lan won xa maxandi
naxan naba, kond Ala Xaxili Seniyenxi
nan Ala maxandima won be mayandi xui
ra naxan mu noma masarade woyenyi
ra. 27 Anun, Ala, naxan won bone ma fe
kolon, a a Xaxili Seniyenxi xa maxandie
kolon, barima Xaxili Seniyenxi maxandi
tima seniyentoee be Ala sagoe nan ma.

28Won man a kolon a Ala walima fe
birin kui a xanuntenyie xa munafanyi
nan be, a bara naxee xili a yete sagoe ma.
29 Barima Ala bara mixi naxee sugandi,
a nu e kolon kabi fe folo fole, a naxa a
ragiri e ma e xa findi a xa Di maniyee
ra, alako a xa Di tan xa findi di singe ra
a ngaxakerenyi gbegbe tagi. 30 A bara na
ragiri naxee ma, a man bara e xili. A bara
naxee xili, a man bara e findi tinxintoce
ra a ya i. A bara naxee findi tinxintoee
ra, a man bara xunnakeli fi e ma.

Ala xa xanunteya a xa die be

31Won munse falama na kui fa? Ala
to na won be, nde fa noma tide won
kanke? 32 A tan naxan mu tondi a xa Di
yati ma, a a ba serexe ra won birin be,

a mu fama xe won kide se birin na safe
ra a xa Di xun ma? 33Nde noma Ala xa
mixi sugandixie kalamude? Ala yete nan
e findixi tinxintoee ra a ya i. 3*Nde fa
kiiti rakanama e ra sonon? Ala xa Mixi
Sugandixi Isa naxan faxa, Ala naxan man
nakeli faxe ma, a magoroxi Ala yirefanyi
ma, a nu a maxandi won be. 35Nde fa
won bama Ala xa Mixi Sugandixi xa xa-
nunteya yi? Munse noma na ra? Toore,
ka xoroxoe, ka paxankate, ka kaame, ka
lufe xene ra, ka fiting, ka santidegema?
36 Alo a sebexi ki naxe,

«Fegnen, e muxu faxama i tan nan ma fe

ra.
E muxu findixi yexeee nan na e naxee kon
naxabama.»

37 Kono na birin kui, won bara nae soto na
fe birin xun ma won xanuntenyi saabui
ra. 38 Barima n laxi a ra, a sese mu noma
won bade Ala xa xanunteya yi. A findi
faxe ra ba, gbaloe ba, maleke ba, nin-
nee ba, yi waxati ba, waxati naxan sa
fama ba, senbema naxee kuye ma ba,
39 naxan birin na dunina xun ma, naxan
birin na boxi bun ma, a findi daali yo
ra, e sese mu noma won nun Ala xa xa-
nunteya rafatande, a bara naxan masen
won be won Marigi Isa saabui ra, a xa
Mixi Sugandixi!

Ala xa sugandi

N xa nondi fala wo be. N mu wule

falama barima n findixi Ala xa Mixi
Sugandixi gbe nan na. N sondonyi nun
Ala Xaxili Seniyenxi fan findixi seedee
nan na, a naondi nan a ra 2n bope sun-
nunxi ki fanyi, danyi mu naxan ma, 3n
ngaxakerenyie xa fe ra. Xa a sa e malima
ne nu, n tinxi a ra n tan yete yati xa danke
sotd, muxu nun Ala xa Mixi Sugandixi xa
fatan e tan ma fe ra, n barenyie muxu
nun naxee si keren a ra. 4 Yuwifie nan
na e ra, Ala naxee sugandi e xa findi a xa
die ra, a naxa a xa nore masen e be. Ala
saatee nun laayidie tongo e tan nan be, a

a xa seriye nun a batu ki fi e ma. °E tan
nan bonsoe benbae na Kitaabuie kui, Ala
xa Mixi Sugandixi fan kelixi e tan nan
bonsoe tagi a fate bende ki ma. Tantui
nun batui xa rasiga Ala ma abadan, a tan
naxan na birin xun ma. Amina.

6Kono a mu luxi xe alo Ala xa laayidi
kanaxi ne. Barima naxee keli Isirayila
bonsoe, e birin xa mu findi Isirayila die
yati ra. 7E to barixi Iburahima bonsoe,
na mu a falaxi xe de a e birin nan find-
ixi a xa die yati ra, barima Ala a masen
ne Iburahima be, «Isiyaga nan fama find-
ide i bonsoe ra n naxan laayidi i be.» 8 Yi
a masenxi ne, a di naxee bari Iburahima
be a fate bende ki ma, nee xa mu find-
ixi Ala xa die ra. Kono di naxee bari Ala
xa laayidi saabui ra, nee nan findi Ibu-
rahima bonsoe ra Ala ya i. ® Barima Ala yi
nan laayidi Iburahima be, «N gbilenma
tamuna yi temui pondon, n a lima Sara
bara di xeme sotd.»

10Na gbansan fan mu a ra. Won benba
Isiyaga nan findixi Rebeka xa di firin
birin baba ra. 11Kono beenun gulie xa
bari e xa fe fanyi xa na mu fe paaxi nde
raba, Ala naxa di keren sugandi e firin
tagi alako a sagoe xa raba. 12Yi di mu
sugandi kewalie yo xa fe ra. Na sugandi
findixi Ala xa xili nan na. Na kui, Ala
naxa a masen Rebeka be, «Fori nan luma
a xunya xa nde bun ma.» 13 Al> a sebexi
Kitaabui kui ki naxe, «N bara Yaxuba
xanu, kond n bara mee Esayu tan na.»

14Won fa na ma di? Won xa a fala
a Ala mu tinxin? Astofulahi! 15Ala a
masen ne Munsa be, «N hinnema mixi
nan na n na wa hinnefe naxan na.
N kinikinima mixi nan ma n na wa
kinikinife naxan ma.» 1®Na kui, Ala xa
sugandi mu kelima mixi waxonfe xa ma,
xa na mu mixi xa kate ma. A kelima Ala
xa hinne ne. 17 A sebexi Kitaabui kui, Ala
naxa a fala Firawuna be, «N i rakelixi ne,
n mangeya fi i ma, alako n xa n senbe
masen i saabui ra, dunipa birin xa n xili

kolon.» 18Na kui, a hinnema mixi ra a
na wa hinnefe naxan yo ra, a man mixi
sondonyi raxoroxoma a na wa naxan son-
donyi raxaroxofe.
19Nde noma a falade n be, «Ala fa kote
sama mixi xun ma munfe ra? Mixi noma
tondide a xa maragiri ra yire?» 20 Kono
i tan adamadi findixi nde ra i to fa Ala
matandima? Fene yailanxi xa a fala a
yailanma be, «Munfe ra i n yailanxi yi
ki?» 2L A di, fepe yailanyi na fepe firin
yailan bende keren na, a mu noma fepe
keren yailande wali nde xa fe ra naxan
tide gbo, a boore fan yailan wali nde xa
fe ra naxan tide mu gbo? 22Xa a sa li Ala
wama a xa xone nun a senbe masenfe,
a mu noma na rabade xe? Kond a xa
sabari xungbe kui, Ala dinexi mixie ma a
xonoxi naxee ma, gbaloe ragataxi naxee
be. 23 A yi rabaxi ne alako a xa a xa nore
makaabaxi masen a to hinnema mixie ra,
a nu bara naxee sugandi kabi a fle, e
xa nore sotd. 24Won tan nan findixi na
mixie ra a bara naxee xili keli si birin kui.
Yuwifie gbansan mu a ra. 2> A a masenxi
Annabi Hose xa Kitaabui kui,
«Naxee mu findixi n ma mixie ra,
n e xili falama « ma mixie.)
Naxan mu findixi n ma pama xanuxi ra,
n a xili falama «n ma pama xanuxi.»
26 ¢Ala man a fala e be dennaxe, (N ma
Jnama mu wo ra,
a e xili falama ne naa, (Ala xa die, Ala
naxan na na.»
27 Annabi Esayi fan a xui ite ne a to nu
kawandi tima Isirayila xa fe ra,
«Hali Isirayila mixie wuya alo meyen xori
naxan na baa de,
a donxoe di nan tun kisima,
28 barima Ala naxan masenxi,
a a rabama ne dunina ma,
a a rakamali kerenyi ra.»
29 Annabi Esayi man a masen ne,
«Xa Ala Senbe Birin Kanyi mu bonsoe nde
Iu won be nu,
won luma ne nu alo Sodoma,

won maniyama Gomora nan na nu.»

30 Won fa na ma di? Si gbete naxee mu
nu katama e xa tinxinyi soto Ala ya i, e
tan bara fa a soto danxaniya saabui ra,
31kono Isirayila pama naxan nu katama
e xa seriye rabatu alako e xa tinxinyi soto
Ala ya i, e tan mu nd na seriye rabatude.
32Munfe ra? Barima e mu bira tinxinyi
foxo ra danxaniya saabui ra, e noxo a ma
a e noma a sotode e xa kewalie saabui
ra. E bara e sanyi radin geme ra naxan
xili falama, «mixi rabira geme». 33 Al a
sebexi Kitaabui kui ki naxe,

«Wo a mato, n bara geme doxo Siyoni,

mixie e san nadinma naxan na,

geme naxan mixie rabirama.

Kond naxan yo danxaniya a ma, na kanyi
mu yaagima.»

Isirayila tinxinyi naxan satoma
danxaniya saabui ra

N ngaxakerenyie, n bone waxonfe
1 O birin na naxan na, Yuwifie xa kisi
soto. N ma Ala maxandi nan na ki e be.
2N nae seede ra, a e senbe saxi Ala xa fee
kui, kono na mu kelixi lonni xa ma. 3E to
mu a kolon Ala mixi matinxinma a ya i
ki naxe, e naxa kata e xa e yete kan mat-
inxin. Na kui, e mu e yete magoro Ala be
a tan xa tinxinyi fi e ma. 4 Ala xa Mixi
Sugandixi bara ge Munsa xa seriye raka-
malide, alako naxan yo na danxaniya a
ma, na kanyi xa tinxinyi soto.

5 Annabi Munsa to nu tinxinyi xa fe
masenfe naxan sotoma seriye rabatufe
ma, a yi nan sebe Kitaabui kui, «Mixi
naxan yi seriye rabatuma a simaya
sotoma ne a saabui ra.» 6Kond a to nu
tinxinyi xa fe masenfe naxan sotoma
danxaniya saabui ra, a yi nan sebe,

«I naxa i yete maxorin,

Nde tema koore?»

Ala xa Mixi Sugandixi mu goroxi xe keli
koore ma?

7«(Xanamuaraiiyete maxorin,

Nde goroma boxi bun?»

Ala xa Mixi Sugandixi mu kelixi faxam-
ixie xa tagi?
8 Kitaabui munse masenxi?
«Ala xa masenyi makore i ra.
A nai de kiri ma,
a na i bone fan ma.»
Na masenyi findixi danxaniya masenyi
nan na muxu naxan kawandife: °A i na
a fala i de ra a Marigi nan na Isa ra, i
man naxa la a ra i bope kui a Ala bara a
rakeli faxamixie tagi, i kisima ne. 10 Mixi
danxaniyama yi masenyi ma a bone nan
kui, a tinxinyi soto Ala yai. A nala a ra,
a a falama a de nan na, a kisi sota. 11 Ki-
taabui a masenxi, «Mixi yo danxaniya a
ma, a kanyi mu yaagima.» 12 Tagi rasa yo
mu na Yuwifie nun si gbetee tagi. Marigi
keren nan na e birin be, a man mixi birin
kima ki fanyi ra naxee na a xili. 13 Al Ki-
taabui a masenxi ki naxe, «Naxan yo na
Alatala xili, na kanyi kisima ne.»

14K5no na kui, e noma a xilide di xa e
mu danxaniyaxi a ma? E fa danxaniyama
amadixaemunuaxafeme?Efaaxa
fe mema di xa mixi yo mu e kawandima?
15Na kawandi fan tima e be di xa mixie
mu xeexi na fe ma? A sebexi, «Xeerae,
naxee fama xibaaru fanyi ra, e fafe fan
ki fanyil»

16 Kono birin xa mu yi xibaaru fanyi
suxuxi, barima Annabi Esayi a masen
ne, «Marigi, nde laxi muxu xa masenyi
ra?» 17Na kui, mixie danxaniyama ne
e to bara Ala xa masenyi rame. E Ala
xa masenyi ramema a xa Mixi Sugandixi
xa masenyi nan saabui ra. 18Kono n xa
maxorinyi ti, e mu yi masenyi ramexi xe?
Iyo xe, barima Kitaabui naxe,

«E xui bara mini dunipa birin ma,

e xa masenyi bara siga han dunipa
dande.»

19N man xa maxorinyi ti, Isirayila pama

mu masenyi fahaamuxi xe? Yaabi fole ra,

Ala yi nan masen Annabi Munsa saabui

ra,

«N a niyama ne wo mixie toone

naxee nan mu findixi si yati ra.

N a niyama ne wo bone xa te si fahaa-
mutare ma.»

20 Annabi Esayi fan naxa xeera iba li-
maniya ra Ala to yi masenyi fi a ma,

«Mixie bara n to naxee mu nu n fenma.

N bara n yete masen mixie be naxee mu
nu n maxorinma sese ma.»

21 Kono Isirayila xa fe ra, a naxe,

«Keli sogetede ma han sogegorode,

n belexee italaxi yi pama be,

naxan n xui matandima,

naxan tondima n be.»

Ala mu meexi Isirayila ra

Na kui, n xa maxorinyi ti, Ala

1 1 meexi ne a xa pama ra? Astofu-
lahi! N tan yete findixi Isirayilaka nan
na, Iburahima xa mamadi, kelife Bun-
yamin bonsoe. 2 Ala mu meexi a xa pama
ra a bara naxan sugandi nu. Wo mu a
kolon Kitaabui naxan masenxi Annabi
Eliya xa fe ra, a to a xui rasiga Ala ma
Isirayila xili ma? 3A naxe, «Marigi, e
bara i xa namiponmee faxa, e bara i xa
serexebadee rabira. N keren peti nan fa
luxi, e katafe e xa n tan fan faxa.» 4 Ala
fa a yaabi di? A naxe, «N bara mixi wulu
solofere ragata n yete be naxee mu nu e
xinbi sin Baali kuye be.» A man na na
ki ne yakosi. Ala xa pama donxoe luxi, a
bara naxee sugandi a xa hinne saabui ra.
6Kono xa a bara e sugandi hinne saabui
ra, kewali saabui xa mu a ra sonan, xa na
mu Ala xa hinne mu findima hinne yati
yati ra nu.

7Won fa na ma di? Isirayila nu naxan
fenfe a mu a soto, kono Ala nu bara naxee
sugandi, nee tan bara a sotd. A donxoee
tan bonee naxa balan. 8 A sebexi,
«Ala naxa e xaxili donxu,
a a niya e yae mu se to,
e tulie mu fe me,
han yi to loxoe.»
9 Annabi Dawuda fan naxa a masen,
«E xa xulunyie xa findi gantanyi ra e be,

yele naxan e suxuma,

geme naxan e rabirama.

Na xa findi e xa wali sare ra.

10E ya xa rafooro, e xa donxu.

E xa kunkurun e xa toore bun ma waxati
birin.»

11 Na kui, n man xa maxorinyi ti, Isir-
ayilakae to bara tantan, e bira, e mu
noma rakelide sonon? Astofulahi! Kono e
xa tantanyi bara a niya si gbetee birin xa
no kisi sotode, alako na kisi xoli xa Isiray-
ilakae fan suxu. 12 A di, xa e xa tantanyi
findixi heeri xungbe nan na dunipa be,
a findi barake ra si gbetee fan be, e xa
fe na rakamali, heeri nun barake xun mu
masama xe ki fanyi?

13N xa fa woyen wo be, wo tan naxee
mu findixi Isirayilakae ra. N to findixi
xeera ra wo tan si gbetee be, n seewama
ne n ma wali ra, n a matoxo, 4alako te-
munde na xa a niya n boore Yuwifie xa
mila n ma masenyi ma, ndee xa n> ki-
side e ya ma. 15 Ala a kobe sofe e ra, xa
na bara a niya lanyi xa so Ala nun dunipa
tagi, a di, Ala e ragbilenfe a yete ma, na
mu luma xe alo mixi na rakeli faxamixie
ya ma? 16 Xa sansi xori xun singe bara fi
Ala ma, a donxoe birin bara findi a gbe
ra. Xa wuri bili sanke bara fi Ala ma, a
salonyie fan bara findi a gbe ra.

17 A luxi ne alb oliwi bili salonyi ndee
na xaba a bili ma alako wula oliwi sa-
lonyie xa dafu na xabade ra. I tan misaal-
ixi na wula oliwi salonyi nan na, naxan
baloma na oliwi bili saabui ra, i dafuxi
naxan na. 18 Na kui, i naxa i yete igho na
salonyi xabaxie ma. Beenun i xa i yete
igbo, i mapoxun sinden, a i tan xa mu
wuri bili sanke rabaloxi. Wuri bili sanke
nan i tan nabaloxi. 19Kono i fama ne a
falade, «Wuri salonyie xabaxi ne alako
n tan xa dafu e xabade ra.» 20Nondi na
a ra. E xaba e xa danxaniyatarena nan
ma, i fan dafuxi naa i xa danxaniya nan
ma fe ra. Kono i naxa i yete igbo. I pan
xa gaaxu, 2! barima xa Ala mu oliwi bili

fanyi salon singee lu na, a mu i fan luma
na de! 22 Na kui, i joxo sa a xon ma a Ala
xa fanyi gbo, kono a xa fe man maxoroxo.
A xa fe maxdoroxo mixie nan ma naxee
bara a xa kira benin, kono a xa fanyi gbo
i tan be xa i luma a xa fanyi kira xon ma.
Xa na mu ara a i fan ma fe rabama ne
alo a na oliwi salonyi xa fe raba ki naxe.
23 Yuwifie fan, xa e e xa danxaniyatarena
benin, e man fama dafude wuri bili ra, e
xaba naxan ma, barima Ala senbe gbo.
A tan noma e ragbilende e lude fori. 241
tan nu findixi wula oliwi salonyi nan na,
naxan xabaxi a dafu oliwi bili gbete ma,
wo nun naxan keren mu a ra. Xa Ala bara
na raba i be, a mu taganma oliwi bili
fanyi salonyi ragbilende a lude fori, a a
dafu na oliwi bili fanyi ma, e nun naxan
keren a ra.

25N ngaxakerenyie, n waxi ne wo xa
yi gundo kolon, alako wo naxa wo yete
manoxun lonnilae ra. Isirayilakae bone
balanxi ne sinden, han beenun si gbete
danxaniyatoee konti xa kamali. 26 Na kui,
Isirayila birin fama ne rakiside, alo a
sebexi ki naxe:

«Mixi xunsarama fama ne keli Siyoni,

a Yaxuba bonsoe ba Ala kolontareya foxo
ra.

27 Saate nan na ki n naxan tongoma e be,

n na e xa yunubie xafari 1oxo naxe.»

28 Yuwifie to tondixi Ala xa Xibaaru
Fanyi ra, e findixi Ala yaxuie ra wo tan
nan ma munafanyi xa fe ra. Kono Ala to
e sugandi a yete be, a e xanuxi e ben-
bae nan ma fe ra, 2% barima xa Ala bara a
nanige a xa mixi ndee xili, a xa e baraka,
na fe mu kanama feo! 30 Singe ra nu wo
nu findixi Ala matandilae nan na, kono
yakosi wo hinne sotoxi Yuwifie nan ma
Ala matandi saabui ra. 3'E tan bara fa
findi Ala matandilae ra alako wo tan xa
hinne soto Ala yi, na xanbi, a man xa
hinne e fan na. 32 Na kui, Ala bara adama
birin lu tinxintareya xa noe bun ma alako
a xa hinne e birin na.

Ala batui

33Fe! Danyi mu na Ala xa munafanyi
ma!

A xaxili nun a xa fahaamui tilinyi dan
mu na!

A xa nate tongoxi kui mu kolonma,

a nere ki mu fahaamumal!

34Nde Marigi xa majoxunyi kolon?

Nde noma a raside?

35Nde bara a doni,

a naxan xa doni ragbilenma a ma?

36 Se birin kelixi a tan nan ma,

se birin baloxi a tan nan saabui ra,

a se birin daaxi a yete nan be.

Tantui na a be abadan! Amina.

Ala xa pama nere ki

Na kui, n ngaxakerenyie, Ala to
1 2 bara hinne wo ra, n bara wo
maxandi wo xa wo yete ba serexe ra Ala
be, serexe seniyenxi naxan bama a pine
ra, naxan nafanxi Ala ma. Na nan find-
ima wo xa batui xori ra. 2Wo naxa wo
nere yi dunipa mixie nere ki ma. Wo xa
a lu Ala xa wo pere ki fori masara, a bone
neene nun xaxili neene fi wo ma. Na kui,
wo noma ne Ala waxonfe fanyi kolonde,
naxan a kenenxi, naxan kamalixi.

3 Ala to hinne n na, a n findi a xa xeera
ra, n xa wo rasi: Wo naxa wo yete sa yire,
wo xa fe mu dennaxande lixi. Wo naxa
wo yete igbo, wo xa wo yete mato danx-
aniya xasabi nan ma, Ala bara naxan fi
kankan ma. 4Fate keren nan na kankan
be, kono na fate salonsee wuya. Fate sa-
lonse birin nun a gbe wali. ®Won fan
na na ki ne. Hali won to wuyaxi, won
birin bara findi fate keren na Ala xa Mixi
Sugandixi saabui ra. Won luxi ne alo fate
salonsee naxee fatuxi Isa fate ra won
man fatu won bore ra, won birin findi
fate keren na.

6Ala won kima kie ra naxee doxo
wuya. A na rabama a xa hinne bere nan
ma a bara naxan panige kankan be. Xa a

mixi nde kixi a xa n> woyende Ala xili ra,
na kanyi xa woyen Ala xili ra a xa danx-
aniya xasabi ma. 7Xa a nde kixi mixi
mali wali nan na, na kanyi xa mixie mali.
Xa a nde kixi mixi kawandife nan na, na
kanyi xa kawandi ti.  Xa a nde kixi mixi
ralimaniyafe nan na, na kanyi xa mixie
ralimaniya. Xa a nde findi mixi ra naxan
ki tima, na kanyi xa mixie ki a fanyi ra.
Xa a nde findi yarerati ra, a kanyi xa na
raba a ki ma. Xa a nde findi tooromixie
malima ra, a kanyi xa na raba seewe ra.

9Wo xa mixie xanu bone fiixe ra. Wo
xa fe kobi xon, wo xa fe fanyi suxu wo
senbe birin na. 19Wo xa wo bore xanu
ngaxakerenya xanunteya nan na. Wo xa
wo bore binya dangife wo yete ra. 11 Wo
tun naxa raxond, wo xa wo tunnabexi.
Wo xa wakili wo bone birin na. Wo xa
wali wo Marigi be. 12Wo xa seewa fe ma
wo xaxili tixi naxan na. Wo xa duluxoto
wo xa toore kui. Wo naxa tagan Ala
maxandide. 13 Wo xa seniyentoee mali e
xa toore kui. Wo xa xonee rasene.

14Wo xa Ala maxandi mixie be naxee
wo naxankatama. Wo xa duba e be, wo
naxa e danka. 15 Wo xa seewa booree xa
seewe, wo xa sunnun boore xa sunnunyi.
16 Wo xa lan wo bore ma. Wo naxa wo
yete igbo, yete magore nan xa rafan wo
ma. Wo naxa wo yete manoxun lonnilae
ra.

17Wo naxa fe kobi nox fe kobi ra. Wo
xa kata mixie xa wo kolon fe fanyi rabae
nan na. 18Wo xa wo no fe birin naba
alako lanyi xa Iu wo nun mixi birin tagi.
19N xanuntenyie, wo naxa wo gbenaxo
wo yete ra, wo xa na lu Ala ma, barima
a sebexi Kitaabui kui,
«Ala naxe, n tan nan wo gbenoxoma,
n tan nan fe kobi ragbilenma a rabama

ma.»
20 A man sebexi,
«Xa kaame na i yaxui ma, i xa a ki donse
ra.

Xa ye xoli na a ma, i xa a ki ye ra.

Na kui a luxi ne alo i na te wolee ibaganfe
a xunyi ma.»

21'Wo naxa tin fe kobi xa no> wo ra, wo

tan nan xa fe kobi no, fe fanyi raba ra.

Ala waxonfe

1 3 Birin xa a yete magoro a xa
mangee be, barima mangeya

birin kelima Ala nan ma, a na a ragiri
naxan ma. 2Na nan a ra, mixi naxan
na mange matandi, na kanyi Ala nan
xa yaamari matandixi. A fama ne a xa
na wali kobi sare sotode. 3Wali fanyi
rabae mu gaaxuma mangee ya ra, wali
kobi rabae nan gaaxuma e ya ra. Xa i
mu wama i xa gaaxu mange ya ra, i xa
lu kira fanyi nan xon ma. Na kui, mange
fama ne i matoxode, 4barima mange
walima Ala nan be wo xa munafanyi xa
fe ra. Kono xa i fe kobi raba, a lanma
i xa gaaxu, barima santidegema mu
na mange yi fufafu xa ra. A to na Ala
xa wali nan na, a Ala xa xdone nan
masenma fe kobi rabae xili ma. >Na
nan a toxi, fo wo xa wo yete magoro ne
mangee be. Wo na rabama na paxankate
xa fe gaaxui ma, a nun man wo bone
nan yati wama wo xa a raba na Kki.

6Wo lan wo xa duuti fi na nan ma,
barima duuti maxilie fan na Ala xa yaa-
mari nan na. ’ Wo kankan gbe so a yi, a
lan a xa naxan sotd. Wo duuti so duuti
maxilie yi, wo wo magoro mixie be wo
lanma wo xa wo magoro naxee be, wo
mixie binya wo lan wo xa naxee binya.

8 Mixi yo xa doni naxa lu wo ma, wo
xa xanunteya nan lan a xa lu wo bore
be, barima naxan na a boore maxanu, a
bara seriye rakamali. ® Ala xa yaamarie
alo, «I naxa yene raba, i naxa mixi faxa, i
naxa muje ti, i naxa mila,» a nun yaa-
mari gbetee birin, nee malanxi findixi
masenyi keren nan na: I xa i boore xanu
alo i yete yati. 19T na i boore xanu, i
mu fefe kobi niyama a ra. Na na a ra,

i boore xanufe findixi Ala xa seriye birin
nabatufe nan na.
11Na fe birin kui, wo a kolon won
na waxati naxe. Xunu temui bara a 1i xi
xoli ma, kisi bara makore won na dangi
waxati ra won danxaniyaxi temui naxe.
12Koe bara masiga, a gbe mu luxi kuye
xa iba. Won xa Sentane xa dimi walie
benin, won fa Ala xa naiyalanyi ma, won
Xa a xa geresosee tongo. 13 Won xa pere
tinxinyi kui alo> a lanma won xa pere ki
naxe Ala xa naiyalanyi kui. Won naxa
siga xulun paaxi, won naxa siisi, won
naxa yene nun langoena raba, won xa
gere nun toone lu na. 1¥Wo xa Ala xa
Mixi Sugandixi Isa xa fe nan suxu, wo
naxa bira wo fate bende waxonfe foxo ra.
Wo xa danxaniyatoe rasene hali a
1 4 xa danxaniya mu tilin. Wo naxa
a rakiiti a xa manoxunyi birin xa fe ra.
2Mixi nde noma lade a ra, a donse birin
radaxaxi a be, kono mixi gbete naxan xa
danxaniya mu tilin, a noma lade a ra a
sansi bogi gbansan nan nadaxaxi a be.
3 Mixi naxan donse md»li birin donma,
na mu lan a xa a boore rapaaxu naxan
tondima donse nde donfe ra. Mixi naxan
mu sube donma, na kanyi fan mu lan a
xa a boore makiiti naxan sube donma,
barima Ala na kanyi fan nasenema ne.
4Nde i findixi kiitisa ra mixi gbete xa
konyi xun ma? A na ti a marigi ya i a
xa wali xa fe ra, a xan ba, a mu xan ba,
nana a tan nun a marigi nan tagi. Anun,
a xanma ne, barima Marigi Ala noma a
raxande.
5Mixi nde noma lade a ra a loxoee tide
gbo e boore be, kond mixi gbete tan be,
Ioxoe birin lan. Kankan laxi naxan na, a
xala ara a bope nan yati ma. © Naxan laxi
ara aloxoee tide gbo e boore bg, na kanyi
laxi a ra Marigi nan be. Naxan donse
modli birin donma, a kanyi a rabama Ma-
rigi nan be, barima a tantui rasigama
Ala ma a xa baloe xa fe ra. Mixi naxan
mu donse nde donma, na kanyi fan na

rabama Marigi nan be, barima a fan tan-
tui rasigama Ala ma.

7Mixi yo gbe mu a yete ra, keli yi
dunipa, han laaxira. 8Xa won balo, xa
won faxa, na birin nabama Marigi nan
be. Xa won baloxi, xa won faxaxi, won
findixi Marigi gbe nan na, ®barima Ala
xa Mixi Sugandixi faxa ne, a man keli
faxe ma, alako a xa findi mixi faxaxie
nun a baloxie Marigi ra. 1©Munfe ra i
tan fa i boore makiitima? Munfe ra i a
rapaaxuma? Won birin mu fama tide xe
Ala ya i kiiti loxoe? 11 A sebexi Kitaabui
kui,
Marigi naxe, «N xa nondi masen wo be.
Birin fama ne e xinbi sinde n be.
Adamadi de birin fama a masende, a n

tan nan na Ala ra.»

12Kankan fama ne a xa wali dentegede
Ala be.

13Na kui, won naxa won bore maki-
iti. Won xa fe birin nan naba alako
won naxa won ngaxakerenyi ratantan.
14N to danxaniyaxi Marigi Isa ma, n a
kolon, n man laxi a ra, a donse yo mu
na naxan findixi donse seniyentare ra.
Kono xa i xaxili bara siike donse nde xa
seniyentarena ma, na bara findi i be se
seniyentare ra. 15Xa a sa li i donse nde
donma naxan i ngaxakerenyi tooroma, i
mu nerefe xanunteya xa ma. I xa donse
xa fe naxa a niya i ngaxakerenyi xa gan
kisi ra, Ala xa Mixi Sugandixi faxa naxan
ma fe ra. 16 Na kui, a mu lan mixie xa fe
kobi fala se nde xa fe ra, naxan findixi a
fanyi ra wo be. 17 Ala xa mangeya niini
mu findixi donse nun minse fe xa ra. A
findixi tinxinyi nun seewe fe nan na, Ala
Xaxili Seniyenxi saabui ra. 18 Mixi naxan
walima Ala xa Mixi Sugandixi be yi maoli
ra, a rafanma ne Ala ma, a rafan mixie
fan ma.

19Na kui, won xa fe birin naba alako
lanyi xa lu won tagi, won xa won bore
xa danxaniya senbe so. 201 naxa Ala xa
wali xun nakana donse nde xa fe ra. A

nondi ki ma, donse birin daxa, kono a
mu lan mixi yo xa donse nde don naxan
a ngaxakerenyi ratantanma. 2! Hali mixi
mu sube yo don, a mu weni yo min, a
mu fefe yo raba naxan a ngaxakerenyi
ratantanma, na nan fan.

22 Mapoxunyi yo na i be yi xa fe ra, i
xa a lu i nun Ala tagi. Seewe na mixi be
naxan mu a yete ratonma a xa majox-
unyi saabui ra. 23 Kono xa mixi donse nde
donma a siikexi naxan ma fe ra, na kanyi
bara kiiti kana a yete be, barima a bara
fe raba a mu laxi naxan na. Mixi mu laxi
fe naxan na, na tan bara findi yunubi fe
ra a be.

Danxaniyatoee malife

Won tan naxee xa danxaniya

1 5 tilin, a lanma won xa dine mixie
be naxee xa danxaniya mu tilin. Won
naxa won yete waxonfe gbansan xa fen.
2Kankan xa a boore nan xa heeri fen,
naxan noma a malide a xa danxaniya xun
xa masa. 3Ala xa Mixi Sugandixi mu a
yete waxonfe xa fen. A a fala ne alo a
sebexi Kitaabui kui ki naxe,
«Konbie naxee ilanxi i ra,
nee n tan nan lixi.»
4Fe naxan birin sebexi Kitaabui kui
waxati dangixi, e sebexi ne alako won xa
fahaamui soto, won xa won tunnabexi,
won xa limaniya, alako xaxili tide xa lu
won be. ®Ala, a tan naxan tunnabexiya
nun limaniya fima, a xa lanyi raso
wo tagi alo a xa Mixi Sugandixi Isa a
masenxi wo be ki naxe, ®alako wo xa
Ala matoxo xaxili nun xui keren na, a tan
naxan findixi a xa Mixi Sugandixi nun
won Marigi Isa Baba ra.

7Na kui, wo xa wo bore rasene ald
Ala xa Mixi Sugandixi wo rasene ki naxe,
alako Ala xa matoxoe soto. 8N xa a fala
wo be, Ala xa Mixi Sugandixi wali ne
Yuwifie be alako a xa a masen a Ala na
a xui xanbi ra a to bara a xa laayidie
rakamali a naxee tongo e benbae be. 9 Si



Roma 15:10

gbetee fan Ala matoxoma a xa hinne xa

fe ra, alo a sebexi Kitaabui kui ki naxe,

«Na nan a ra n i matoxoma si birin tagi,

n beeti bama ne i xili xa binye bun ma.»

10 A man sebexi,

«Si gbetee, wo nun Ala xa pama xa
seewa.»

11 A man sebexi,

«Wo tan pamanee birin,

wo Marigi matoxo,

si birin xa a tantu.»

12 Annabi Esayi man naxa a masen,

«Yisayi xa di fama ne.

A findima ne mange ra si birin xun ma,

e fan e xaxili tima ne a ra.»

13 Ala, a tan naxan xaxili tide fima, a xa

wo rafe seewe nun bopesa ra danxaniya

kui a mooli birin na. Na kui, xaxili tide

luma ne wo be temui birin, Ala Xaxili

Seniyenxi xa senbe saabui ra.

Polu xa wali

14N ngaxakerenyie, n tan a kolon wo
bone fan, wo bara lonni soto a fanyi ra,
wo fata wo bore raside. 1°Kono n to
sebeli tixi wo ma, n ma masenyi ndee
findixi masenyi xoroxoee nan na alako
n xa wo ratu, barima Ala to hinnexi n
na, 19a bara n findi a xa Mixi Sugandixi
Isa xa walike ra sigafe ra si gbetee ma.
Na kui, n serexedube wali nan nabama
n to Ala xa xibaaru fanyi kawandima
si gbetee be, alako Ala Xaxili Seniyenxi
xa e findi serexe seniyenxi ra naxan Ala
kenenma.

17Na birin kui, n nun Ala xa Mixi
Sugandixi Isa to a ra, n noma seewade
n ma wali ra Ala be, 18 barima n mu su-
usama fefe xa fe falade fo Ala xa Mixi
Sugandixi bara naxan naba n saabui ra,
alako si gbetee xa Ala xui rabatu. A bara
na raba n ma masenyie nun n ma kewalie
saabui ra, 19 kaabanakoe nun tonxumae
xa senbe saabui ra, a nun Ala Xaxili
Seniyenxi senbe saabui ra. Na kui, kelife
Darisalamu han a sa doxo Iliri ra, n bara

Ala xa Mixi Sugandixi xa xibaaru fanyi
rayensen ye. 20 Na birin kui, n kataxi ne n
xa mixie kawandi Isa xa xibaaru fanyi ra
naxee mu Ala xa Mixi Sugandixi kolon. N
mu wa na rabafe kawandila gbete dangi
foxi. 21 Al a sebexi Kitaabui kui ki naxe,
«A xa fe singe mu nu fala naxee be,
e fama ne a kolonde.
Mixi naxee singe mu nu a xa fe me,
e fama ne a fahaamude.»
22Yi wali nan a niyaxi n mu noxi sigade
Wo yire.

23Yakosi n ma wali bara pon yi boxie
ma. N nu bara wa sigafe wo yire kabi
ne wuyaxi. 2*A xoli n ma n xa dangi
wo yire n na kira suxu sigafe ra Sipa-
nyi boxi ma. Won xa lu yire keren waxati
nde ma alako n xa pelexin wo tofe ra, a
xoli n ma wo xa n mali sigafe ra Sipanyi.
25 Yakosi n na sigafe Darisalamu seniyen-
toee malide, 26 barima danxaniyatoe pa-
mae naxee na Masedon nun Akayi boxi
ma, e a panige ne e xa e harige nde
malan, e xa a rasanba Darisalamu misiki-
inee ma naxee na na seniyentdee ya ma.
27FE tan nan a panigexi. Anun, a lanma e
xa na nate tongo barima Yuwifie to findi
saabui ra e tan si gbetee be Ala xa fee kui,
a lan ne e fan xa Yuwifie mali baloe fe ra.
28 Na kui, n na ge na wali ra, n yi kobiri so
e yi danxaniyatoee bara naxan nasanba,
n dangima wo yire sigafe ra Sipanyi boxi
ma. 22N a kolon n to sigafe wo yire, na
findima Ala xa Mixi Sugandixi xa barake
nan na wo be.

30N ngaxakerenyie, n bara wo
mayandi won Marigi Isa Ala xa Mixi
Sugandixi xa fe ra, a nun xanunteya xa
fe ra naxan kelima Ala Xaxili Seniyenxi
ma, wo xa n mali, wo xa wakili n be Ala
maxandi kui. 31 Wo Ala maxandi n be a
xa n natanga Yudaya danxaniyataree
ma, a nun man, Darisalamu seniyentoce
xa nelexin e malise ra n sigafe naxan na
e xon. 32Na kui, xa Ala tin, n wo yire
lima seewe kui, won nd won bore senbe

sode. 33 Ala, a tan naxan bopesa fima, a
xa lu wo birin seeti ma. Amina.

Xeebui

N bara wa won ngaxakerenyi
1 6 ginema Fowebe masenfe wo be,
naxan danxaniyatoe pama malima Senx-
ereya taa kui. 2Wo xa a rasene Isayanka
ki ma, alo a lanma seniyentoee xa a raba
ki naxe. Xa a hayi na se nde ma, wo xa
a mali, barima a fan bara n tan nun mixi
gbegbe mali.

3Wo xa Pirisila nun Akila xeebu n be,
n walibooree Ala xa Mixi Sugandixi Isa
xa fe kui. 4E fe birin naba ne e xa n
nii ratanga beenun e xa e yete ratanga.
Bafe n tan na, si gbetee danxaniyatoe
namae birin e tantuma na fe ma. SWo
man xa danxaniyatoe pama xeebu naxan
e malanma e xonyi.

Wo xa n xanuntenyi Epeneto xeebu n
be. A tan nan singe danxaniya Ala xa
Mixi Sugandixi ma Asi boxi ma. ® Wo xa
Mariyama xeebu n be, naxan bara wali
wo ya ma ki fanyi. 7Wo xa n boore
Yuwifie Andironiku nun Yuniya xeebu,
muxu nun naxee bara sa geeli. Ala xa
xeerae nan e ra, naxee bara kolon a fanyi
ra, naxee singe danxaniya n be Ala xa
Mixi Sugandixi ma. 8 Wo xa Anpiliyatu
xeebu n be, n xanuntenyi Marigi foxo ra.
9Wo xa muxu waliboore Urubano nun
n xanuntenyi Sitaxusi xeebu. 19Wo xa
Apelesi xeebu, naxan bara a xa danx-
aniya masen Ala xa Mixi Sugandixi ma.
Wo xa Arisitobulo xa mixie xeebu n
be. 11 Wo xa n boore Yuwifi Herodiyon
xeebu n be. Wo xa Narisiso xa mixie
xeebu n be, naxee danxaniyaxi Marigi
ma.

12Wo xa Tirifena nun Tirifosa xeebu n
be. Ginee naxee e ra, e walima Marigi
be. Wo xa n xanuntenyi Peresidi xeebu.
A fan bara wali Marigi be ki fanyi. 13Wo
Rufu xeebu, naxan sugandixi Marigi xa
fe kui. Wo a nga fan xeebu n be, naxan

bara lu n be alo n fan nga. *Wo xa
Asinkirito, Felegon, Heremesi, Patiroba,
nun Heremasi xeebu n be, a nun ngax-
akerenyie birin naxee na e xonyi. 15Wo
xa Filologo, Yuli, Nerewu nun a maag-
ine xeebu, a nun Olimipa nun seniyentoe
birin naxee na e xonyi. 16 Wo xa wo bore
xeebu sunbui seniyenxi ra. Ala xa Mixi
Sugandixi xa danxaniyatoe namae birin
wo xeebu.

17N ngaxakerenyie, n xa wo rasi, wo
xa wo yete ratanga mixie ma, naxee lanyi
kanama wo tagi, e nu fa mixi ratan-
tan xaranyi ma wo bara naxan soto. Wo
xa wo makuya e ra. 18Na mixi moolie
mu walima won Marigi Ala xa Mixi
Sugandixi xa be. E birama e yete furi nan
foxo ra, e nu fa lonnitaree madaxu woyen
Noxunmee nun matoxoe ra. 19 Mixi birin
a kolon a wo Ala xui rabatuma. N pelex-
inxi wo ra, kono a xoli n ma wo xa fa-
haamui soto fe fanyi ma, wo naxa wo
manoxd fe kobi ra. 20Ala, a tan naxan
bonesa fima, a gbe mu luxi a xa Sentane
ibutuxun wo sanyi bun. Won Marigi Isa
xa hinne wo ra.

21 N waliboore Timote wo xeebu, a nun
Lususi, Yason, nun Sosipateri, n boore
Yuwifie. 22N tan Teritiyo naxan bara yi
bataaxe sebe, n fan bara wo xeebu Marigi
xili ra. 23-24 Gayu fan wo xeebu, naxan
findixi n tan nun danxaniyatoe pama
birin yatigi ra. Erasito, naxan findixi taa
naafuli ragatama ra, a fan wo xeebu, a
nun won ngaxakerenyi Karatusi.

25 Matoxoe na Ala be, naxan noma wo
senbe sode danxaniya kui, alo n Marigi
Isa xa xibaaru fanyi naxan kawandima a
masenxi ki naxe. Na xibaaru fanyi gundo
fe nan masenma naxan nu ragataxi kabi
temui xonnakuye, 26kon> naxan bara
fa makenen alako si birin xa a kolon
namiponmee xa sebelie saabui ra, Ala
naxee yamarixi. Na kui, birin xa danx-
aniya Ala ma, Ala naxan na na, e a
xui rabatu. 27 Ala, a tan keren naxan fe

birin kolon, matoxoe na a be a xa Mixi
Sugandixi Isa saabui ra abadan. Amina!

Ala xa masenyi singe
Annabi Polu naxan sebe

Korinti danxaniyatoe pama ma

Masenyi nde yi Kitaabui xa fe ra

Yi Kitaabui findixi Annabi Polu xa
bataaxe singe nan na danxaniyatoe pama
be, naxan nu na Korinti taa kui Gireki
boxi ma. A nu bara kawandi ti naa a xa
biyaasi firin nde kui. Mixi gbegbe naxa
danxaniya Isa ma, kono e pere ki mu nu
gexi fande. Ndee mu nu lanxi e bore ma,
ndee nu fe paaxie rabama ginee ra, ndee
nu wama e yete igbofe boore danxaniy-
atoee ya ma. Na birin findixi yaagi nan
na diinelae tagi.

Kono Annabi Polu bara a kolon a
adamadi birin noma suxude Sentane xa
gantanyi ra. Na nan a toxi a mu tondi
Korintikae mafurukude alako e xa danx-
aniya xa sabati Ala xa kira xon. A bara
bataaxe sebe e ma, naxan findixi marasi
fanyi ra e be. Ala Xaxili Seniyenxi nu
bara na masenyi so a yi ra.

Na na a ra, Annabi Polu xa masenyi
findixi Kitaabui yati yati nan na danx-
aniyatoe birin be. Won noma lonni
gbegbe sotode na sebeli saabui ra, naxan
noma won malide Ala xa kira kolonde a
fiixe ra. Ala xa won mali alako won xa so
na xaranyi kui, a fa findi won ma pere ki
ra. Amina.

Ala xa masenyi singe
Annabi Polu naxan sebe
Korinti danxaniyatoe pama ma

Sora

Danxaniyatoee xa lanyi

1 N tan Polu, Ala naxan panigexi a
xa findi a xa Mixi Sugandixi Isa xa

Korinti I 1:15

xeera ra, a nun Sositene, muxu yi bataaxe
sebexi wo tan nan ma, 2 Ala xa danxaniy-
atoe pama, naxan na Korinti. Ala xa Mixi
Sugandixi Isa bara wo xili wo xa findi
Ala gbe ra, wo xa findi seniyentoee ra.
Muxu bara yi sebe wo ma, a nun mixi
birin ma naxee e xaxili tima Ala xa Mixi
Sugandixi Isa ra, naxan findixi e tan nun
won tan Marigi ra. 3 Won Baba Ala nun a
xa Mixi Sugandixi Isa, naxan findixi won
Marigi ra, e xa hinne nun bopesa fi wo
ma.

4N Ala tantuma temui birin wo xa fe
ra, a to hinne wo ra a xa Mixi Sugandixi
Isa saabui ra. >A bara wo xa fe birin
nakamali masenyi nun fahaamui kamal-
ixi ra. ®Ala xa Mixi Sugandixi xa nondi
to sabatixi wo ya ma, 7wo bara Ala xa
ki birin soto, wo hayi mu na fe gbete
ma sonon, beemanu won Marigi Isa fa
waxati wo naxan mamefe. 8 A senbe fima
ne wo ma han dunipa raponyi, alako
yunubi yo naxa lu wo ma Ala xa Mixi
Sugandixi won Marigi Isa fa temui. ° Ala
na a xui xanbi ra, a tan naxan wo xilixi
alako lanyi xa lu wo nun a xa Di tagi,
won Marigi Isa, Ala xa Mixi Sugandixi.

10N ngaxakerenyie, n bara wo rasi
won Marigi Isa xili ra, Ala xa Mixi
Sugandixi, lanyi xa lu wo tagi. Wo naxa
mee wo bore ra, wo xa lan xaxili nun
nanige keren ma. 11N ngaxakerenyie,
Xolowe xa mixie bara a fala n be, a
lantareya na wo tagi. 12N bara a me a
nde a falama, «N tan biraxi Pslu nan
foxo ra,» nde fan a falama, «N tan bi-
raxi Apolosi nan foxo ra,» nde a falama,
«N tan biraxi Kefasi nan foxo ra,» a nde
fan a falama, «N tan biraxi Ala xa Mixi
Sugandixi nan fox> ra.» 13Ala xa Mixi
Sugandixi keren xa mu a ra? Polu nan
banban wuri magalanbuxi ma wo be?
Wo wo xunxaxi ye xdora Polu xili nan
na? 14N bara Ala tantu n mu mixi yo
xunxaxi ye xoora wo ya ma, bafe Kirisipu
nun Gayu ra. 15 Na kui, mixi yo mu noma

a falade a xunxa ye xoora n xili nan na.
16 N bara Sitefana xa denbaya fan xunxa
ye x20ra, kono na donxoe, n mu laxi a ra
xa n bara mixi gbete xunxa ye xoora fa.
17 Ala xa Mixi Sugandixi mu n xee mixi
xunxade ye xdora. A n xeexi ne n xa a xa
xibaaru fanyi kawandi ti. Na mu rabama
adamadi xa lonni ra de, xa namu ara Ala
xa Mixi Sugandixi xa wuri magalanbuxi
tide yelebuma ne.

18]sa faxafe wuri magalanbuxi ma,
na masenyi findixi xaxilitarepna nan na
mixi loexie be, kono a findixi Ala xa
senbe nan na muxu tan kisi mixie be.
19 A sebexi Kitaabui kui, «N lonnilae xa
Ionni xun nakanama ne, n xaxilimae xax-
ili findi fuyan na.» 29 Lonnila go? Seriye
karamoxo go? To xaxilima go? Ala bara
yi dunipa xa lonni mafindi xaxilitarena
ra. 2! Dunipa mixie to mu n> Ala xa
lonni kolonde e yete xa lonni saabui ra,
Ala naxa tin danxaniyatoee rakiside a xa
kawandi saabui ra, dunipa mixie naxan
majoxunma xaxilitarena ra. 22Yuwi-
fie wama tonxumae tofe, Girekikae na
lonni fenfe, 23kon> muxu tan Ala xa
Mixi Sugandixi xa faxe nan kawandima.
Yuwifie birama ne barima e mu lama na
ra, si gbetee fan npoxo a ma a daxupa
na a ra. 24Kono Ala naxee xilixi Yuwi-
fie nun si gbetee ya ma, e lamaneara a
Ala xa Mixi Sugandixi Ala senbe nun Ala
xa lonni nan masenma ne. 25 Adamadie
e mapoxunxi a Ala xa lonni findixi xax-
ilitarepa nan na, kono a nondi ki ma a
dangi adamadie xa lonni ra. E majnox-
unxi a Ala senbe mu gbo, kono a senbe
dangi e gbe ra pon!

26 N ngaxakerenyie, wo xa a mato Ala
mixi madli mundun xilixi wo ya ma. Lon-
nila gbegbe mu na, adamadi ki ma. Sen-
bemae fan mu gbo. Bannamixie fan mu
wuya. 27 Kond Ala bara dunipa lonnilae
rayaagi. A na raba mixie nan saabui ra,
e naxee findixi lonnitaree ra. Ala bara
dunipa senbemae rayaagi. A na raba

mixie nan saabui ra, naxee luxi e be
alo senbetaree. 28 Ala bara mixi sugandi,
naxan tide mu gbo duninpa mixie be,
naxee mu xili xungbe sotd, naxee mu
kolonxi sese ra, alako na xa findi yaagi
ra booree be. 29 Na kui, mixi yo mu noma
a yete matoxode Ala ya i. 39Ala nan a
niyaxi wo xa lu a xa Mixi Sugandixi Isa
i. Ala bara Isa findi won ma Ionni, won
ma tinxinyi, won ma maraseniyenyi, nun
won xunsare ra. 31 Na nan na ki, won xa
a raba alo a sebexi Kitaabui kui ki naxe,
«Xa mixi wama a yete matoxofe fe nde
ma, a xa a yete matoxo a Marigi xa fe
nan na.»

Ala xa lonni

N ngaxakerenyie, n to fa wo yire, n

mu Ala xa seedenoxoya masenxi wo
be woyenyi xungbee xa ra, xa na mu a
ra adamadi xa lonni ra. 2N nu bara nate
tongo n xa Ala xa Mixi Sugandixi Isa xa
fe nun a xa faxe xa fe gbansan nan masen
wo be. 3N naxa ti wo ya i senbetareya ra.
Na temui n nu na serenfe gaaxui ra.

4N ma masenyi nun n ma kawandi mu
nu fatanxi adamadi xa lonni ra. N mu
kawandi tixi woyenyi xungbee ra. N na ti
Ala Xaxili senbe nan na, ° alako wo naxa
danxaniya adamadi xa lonni saabui ra,
wo xa danxaniya Ala senbe nan saabui
ra.

6 Muxu lonni masenma mixi kamalixie
be, kono lonni naxan mu fatanxi to mixie
nun to mangee ra. E tan xa fe xun fama
ne rakanade. 7 Muxu Ala xa lonni nan
masenma, Ala lonni naxan noxunxi kabi
dunipa fole, naxan findima won be nore
ra. 8 To mangee mu nu fahaamui sot> na
xa fe ma, xa na mu a ra e mu Marigi
Nore Kanyi mabanbanma wuri magalan-
buxi ma nu. ?Na fe luxi al> Kitaabui a
masenxi ki naxe,

«Ala naxan yailanxi a xanuntenyie be,
adama ya mu a toma,
adama tuli mu a mema,

adama xaxili mu a kolonma.»
10 Ala bara na masen won be a yete Xaxili
saabui ra. Ala Xaxili fe birin kolon, hali
Ala yati xa fe tilinxie. A nee birin kolon.
11 Nde adama xa fe kolon, xa a yete xax-
ili mu a ra? Ala xa fe fan, mixi yo mu a
kolon. Ala Xaxili gbansan nan na fe maoli
kolon.

12Won mu noma Ala xa hinne fahaa-
mude adamadi xaxili saabui ra. Ala, a
Xaxili naxan fixi won ma, na nan noma
na masende won be. 13Won mu na fe
masenma adamadi xa lonni ra, won na
masenma Ala Xaxili nan ma lonni ra.
Ala xa fe nan masenma Ala Xaxili saabui
ra. 14Kono adama naxan mu Ala Xax-
ili soto, a mu noma Ala Xaxili xa fe fa-
haamude. Na luma ne a be alo daxupa,
barima a mu noma sode a kui Ala Xaxili
xanbi. 15 Adama naxan Ala Xaxili sotoxi,
na kanyi nan noma fe birin fahaamude. A
booree mu noma a makiitide na fee kui.
16 Na nan a toxi a sebexi Kitaabui kui,
«Nde Marigi Xaxili kolon, a xa marasi
nde fi a ma?» Kono Ala xa Mixi Sugandixi
Xaxili na won tan bope i.

Ala xa walikee

N mu nu noma woyende wo be alo n
3 nu wama a xon ma ki naxe, barima
wo mu luxi alo Ala Xaxili kanyie. Wo
luxi ne alo dunipa mixie, naxee xa danx-
aniya mu gexi kamalide sinden. 2N nu
bara wo xaran fe singee ra, alo dinge xine
fima a xa diyore ma ki naxe. N mu wo
xaran fe xoroxoe ra, barima wo mu nu
noma na fahaamude. Dinge fan mu sube
fima diyore ma. Han ya wo mu noma
xaranyi xoroxoe kolonde, barima wo na
birafe dunipa fee nan f>x> ra. 3Toone
nun lantareya to gbo wo ya ma, na mu a
masenma xe a dunipa mixie nan wo ra,
naxee na birafe adamadi waxonfe foxo
ra? 4Mixi nde to a falama wo ya ma, «N
biraxi Polu nan foxo ra,» mixi gbete fan a
fala, «N tan biraxi Apolosi nan foxo ra,»

na mu a masenma xe a wo luxi ne alo
dunipa mixie? ® Nde na Apolosi ra? Nde
na Polu ra? Muxu findixi Ala xa walikee
nan tun na Ala naxee xeexi alako wo xa
danxaniya. Ala wali naxan soxi muxu yi
ra, muxu bara na raba.

6N tan bara sansi xori si, Apolosi bara
ye sa a ma, kono Ala nan a niya a xa bula,
a xa mo. 7 Mixi naxan sansi xori sima, a
nun mixi naxan ye sama a ma, e tide mu
gbo. Ala nan tide gbo, barima a tan nan
a niya sansi xa mo>. 8 Naxan sansi xori
sima, nun naxan ye sama a ma, e birin
lan, e birin fama ne e xa wali sare sotode.
9 Muxu tan findixi Ala xa walikee nan na.
Wo tan luxi ne alo Ala xa xe, xa na mu
a ra a xa banxi. 10Ala bara a panige a
xa hinne kui, n xa wali suxu a be. Na
misaalixi banxi ti wali nan na. N bara lu
alo banxiti. N tan nan banxi koorinma,
boore biriki doxo. Kono kankan xa meeni
a wali ki ma. 11Mixi yo mu noma fe
gbete findide na banxi bunyi ra, bafe Ala
xa Mixi Sugandixi Isa ra. 12Mixi naxee
banxi tima na bunyi fari xeema ra, xa
na mu a ra gbeti, xa na mu a ra geme
tofanyi, xa na mu a ra wuri, xa na mu
a ra sexe fanyi, xa na mu a ra sexe fori
ra. Kankan xa wali matoma ne. 13Kiiti
loxoe na wali birin makenenma ne. Na ki-
iti luma ne alo te naxan fama kankan xa
wali makenende. 14 Xa banxiti xa wali sa
na te imini, a fama ne wali sare sotode.
15Kono xa a sa li a xa wali naxa gan na
te ra, a tooroma ne. A fama ne kiside alo
mixi naxan natangaxi te ma.

16Wo mu a kolon wo findixi Ala
xa horomobanxi nan na? Ala Xax-
ili sabatixi wo bope i. 17Xa mixi
nde Ala xa horomobanxi kana, Ala na
kanyi fan kanama ne, barima a xa
horomobanxi seniyen. Wo tan nan find-
ixi na horomobanxi ra.

18 Wo naxa wo yete madaxu. Xa mixi
nde a yete findixi lonnila ra dunipa ki
ma, a xa a yete magoro alako a xa lonni



Korinti I 3:19

yati kolon. 1°Yi dunipa mixie xa lonni
findixi daxupa nan na Ala be. A sebexi
Kitaabui kui, «Ala gantanyi tema ne lon-
nilae be e yete xa lonni nan na.» 20 A man
sebexi, «Marigi a kolon dunipa mixie xa
lonni findixi fe fufafu nan na.»

21Wo naxa wo xaxili ti mixi yo ra,
barima e findixi wo malima nan na.
22P5lu yo, Apolosi yo, Kefasi yo, e birin
findixi wo malima nan na. Fe naxan
birin na dunina, fe naxan birin na wo xa
dunipeigiri kui, fe naxan birin na na, a
nun fe naxan birin sa fama, hali faxe, na
birin na na wo tan nan malife ra. 22 Wo
tan na Ala xa Mixi Sugandixi nan be, Ala
xa Mixi Sugandixi fan na Ala nan be.

Ala xa Kkiiti

Na na a ra, wo xa a kolon muxu
tan findixi Ala xa Mixi Sugandixi xa
walikee nan na, Ala xa gundoe taxuxi
naxee ra. 2Xa fe nde taxuxi mixi ra, a
lanma a xa na rawali a rawali ki ma.
3Xa wo wama n makiitife, xa na mu a
ra kiitisa gbete wama n makiitife, fefe
mu a ra. N mu n yete yati makiitima.
4N tan be, n mu fe paaxi yo rabaxi, kon
n yete makiitife tan mu findixi tinxinyi
ra n be. N Marigi nan findixi n ma ki-
itisa ra. ®Na kui, wo naxa Kkiiti yo sa
beenun Marigi xa kiiti waxati. A tan
nan fe makenenma naxan noxunxi dimi
kui. A tan nan panige makenenma naxan
na mixi bope ma. Na waxati, Ala mixie
matoxoma e xa wali bere nan na.
6N ngaxakerenyie, n bara misaali nde
masen wo be n tan nun Apolosi xa fe ra,
alako wo xa yi sebeli fahaamu, «Wo naxa
yaamari sebexi matandi.» Na kui, wo
naxa wo yete igbo lufe ra mixi nde xanbi
ra. “Nde i findixi fisamante ra? Munse
na i yi ra, i mu naxan satoxi Ala saabui
ra? Xa wo na sotoxi Ala nan saabui ra,
munfe ra wo wo yete igboma alo a fa-
tanxi wo tan nan na? 8 A luxi alo> wo bara
wo waxonfe birin soto muxu xanbi, wo

bara banna, wo bara findi mangee ra.
Xa a sa na na ki ne, na birin xa sdoneya
wo be, alako muxu fan xa lu wo seeti
ma mangeya kui. A luxi n be alo Ala
bara a ragiri muxu tan xeerae ma, muxu
xa findi xanbiratie ra, alo mixie e naxee
faxama dunina birin ya tode ra, malekee
nun adamadie ya xori. 10 A luxi alo muxu
bara daxu Ala xa Mixi Sugandixi xa fera,
kons wo tan bara findi xaxilimae ra a xa
fe ra. Muxu senbe bara npon, kono wo tan
gbe xun bara masa. Muxu bara mayele
satd, kond wo tan bara binye soto.

11 Han ya muxu tooroma kaame nun
ye xoli ma. Dugi mu na muxu yi ra.
Mixie muxu bonboma, e bara muxu findi
mixi rabepinxie ra. 12 Muxu baloxi muxu
yete xa wali nan na. Mixie na muxu
konbi, muxu dubama ne e be. Mixie na
muxu naxankata, muxu dinema ne e ma.
13 Mixie na muxu xili kana, muxu woyen
fanyi falama ne e be. Han ya muxu tide
mu na dunipa mixie be, muxu bara lu e
be alo mixi fufafu.

14N mu wama wo ifufe ne, kono n
wama wo rasife ne alo n ma di max-
anuxie. 1>Wo noma karamoxo gbegbe
sotode Ala xa Mixi Sugandixi xa fe ra,
kono n keren peti nan findixi wo baba ra,
naxan bara Inyila Isa masen wo be, wo
xa danxaniya Ala xa Mixi Sugandixi ma.
16 N ma marasi nan ya wo be: Wo xa bira
n ma misaali nan foxora. 17’ Nanaara, n
bara Timote xee wo yire, alako a xa wo
ratu n napere ki ma Isa xa fe kui, n danx-
aniyatoe pamae birin xaranma naxan na
yire birin. N ma di maxanuxi Timote
danxaniyaxi Marigi keren nan ma.

18 Ndee bara e yete igho wo ya ma. E
J9X> a ma n mu sigama wo yire, 19kono,
xa Ala tin, a gbe mu luxi n xa wo xonyi
li. Na temui n fama a kolonde xa na yete
igboe xa woyenyi fama findide nondi ra.
20 Ala xa mangeya mu findixi woyenyi
gbansan xa ra, a findixi senbe yati nan
na. 21 Wo wama munse xon? N xa siga

wo xonyi luxusinyi ra, ka n xa siga xa-
nunteya nun dine ra?

Yunubi paaxi bafe

N bara a me a fe paaxi moodli nde
5 na wo ya ma, naxan mu toma hali
kaafirie ya ma. A xeme nde luma a baba
xa gine kolon na gine ra. 2A nu lan ne
yi fe xa wo bope tooro, wo fa na kanyi
ramini wo tagi, kono wo na wo yete ig-
bofe tun. 3Hali n tan mu na wo yire,
n xaxili tan na wo tagi. N nan bara na
kanyi makiiti 4 Marigi Isa xili nun a senbe
ra. N na wo xanbi ra. ® Yi mixi mooli xa so
Sentane yi ra, na fe paaxi xun xa rakana
yakosi, alako na kanyi nii xa kisi Marigi
xa loxoe.

6Yete igbofe mu fan. Wo mu a kolon
lebini siyadi farin gbegbe ratema ne?
7 Wo lebini fori ba wo ya ma, alako wo xa
lu alo farin neene lebini mu saxi naxe i. A
nondi ki ma wo na na ki ne. Ala xa Mixi
Sugandixi bara findi won ma serexe ra,
naxan misaalixi yexee ra naxan kon nax-
abama Sayamaleke Dangi Sali. 8 Won xa
na sali raba seniyenyi kui. Won xa fe kobi
nun fe paaxi ba won ya ma, alo lebini fori
bama won ma banxie kui ki naxe na sali.
Nondi nun bopne fiixe xa lu won yi ra. Na
kui won misaalima taami lebinitare nan
na.

9N bara a sebe wo ma bataaxe kui, wo
nun yenelae naxa lu defanbooreya kui.
10Kon> n mu wama a falafe xe wo be a
wo nun yenela birin naxee na dunipa, a
nun milantee, munetie, nun kuye batuie,
wo nun nee naxa de masara. Xa a sa na
na ki ne, a lima na fan fo wo keli dunipa
ma de! 11 N waxi a sebefe ne wo ma, de-
fanpa naxa lu wo nun mixi tagi, naxan
a yete findima wo boore danxaniyatoe
ra, kono a fa findi yenela ra, xa na mu
a ra milante, kuye batui, konbiti, siisila,
Xa na mu a ra mujpeti. Wo nun na mixi
mooli, wo naxa wo dege yati yire keren.
12N tan mu noma mixie makiitide naxee

mu na danxaniyatoe pama ya ma, kono a
lanma won xa won boore danxaniyatoee
nan makiiti. 13 Naxee mu na danxaniy-
atoe pama ya ma, Ala nan nee makiitima,
kono a lanma wo tan xa «mixi naaxi keri
wo tagi.»

Danxaniyatoe xa kiiti

Fe nde na mini wo tan danxaniyatoece
tagi, wo noma sigade di na kalamui

sade kaafirie xa kiiti banxi kui? Wo mu
sigama seniyentoee xa yire? 2Wo mu a
kolon seniyentoee nan fama dunina birin
makiitide? Xa wo tan nan dunipa maki-
itima, wo fa taganxi yi kiiti xunxurie
sade di? 3Wo mu a kolon a won fama
ne malekee yati makiitide? Na kui, won
fa taganxi yi dunina fee makiitide munfe
ra? *Xa yi dunipa fe nde bara mini wo
tagi gere ra, hali wo mixi xuri nde tongo
danxaniyatoe pama ya ma, na noma ne
na kiiti sade wo be.

5Wo mu yaagima na ra? Lonnila yo mu
na wo ya ma naxan noma kiiti sade danx-
aniyatoee tagi? ®Kono danxaniyatoce e
boore kalamuma kaafiri xa kiiti banxi
kui. 7 Gere to na wo tagi, na bara a masen
a wo xun bara rakana. Munfe ra wo mu
dipema wo bore haake ma, hali na find-
ixi kasare nan na wo be? 8Kond wo tan
harige bama wo boore danxaniyatoee yi
ra tinxintareya ra.

9Wo mu a kolon a mixi paaxi mu
ariyanna sotoma ke ra? Wo naxa wo yete
madaxu. Langoe gine yo, kuye batui yo,
yenela yo, langoe xeme yo, xeme naxan
nun xeme kafuma, 19 mupeti, milante, si-
isila, konbiti, nun mixi madaxui, e sese
mu ariyanna sotoma ke ra. 11 Ndee na wo
ya ma naxee nu na na fe mooli kui, kona
wo bara rafiixe, wo bara raseniyen, wo
bara matinxin, won Marigi Isa, Ala xa
Mixi Sugandixi xili ra, a nun Ala Xaxili
saabui ra.

12Fe birin nadaxaxi n be, kond a birin
xa mu fan n be. Fe birin nadaxaxi n be,

kond n mu tinma na fe mooli nde xa no
n na. 13Ala nan donse daaxi adama xa
baloe ra, a adama daaxi ne a xa na donse
don, kono Ala na birin ponma ne. Ala
mu adama fate daaxi a xa yene raba.
A adama daaxi a Marigi nan be. Marigi
man meenima ne adama fate ma. 14 Ala
naxan won Marigi rakelixi faxe ma, a
fama ne won tan fan nakelide faxe ma
a senbe ra.

15Wo mu a kolon wo fatuxi Ala xa
Mixi Sugandixi nan ma, alo wo fate sa-
lonyie fatuxi e bore ra ki naxe? Xa mixi
fatuxi Ala xa Mixi Sugandixi ma, a mu
lan na kanyi nun langoe xa kafu. 16 Asto-
fulahi! Wo mu a kolon mixi naxan nun
langoe kafuma, a tan nun na langoe find-
ima fate keren nan na? A sebexi Kitaabui
kui, «Xeme nun gine findima fate keren
nan na.» 17Kond mixi naxan bara fatu
Marigi ma, e xaxili findima keren nan
na.

18Wo wo gi langoepa ma. Yunubi
gbete mu findixi haake ra mixi fate
ma, kono langoena tan haake sotoma
mixi fate nan na. !Wo mu a kolon
wo fate findixi Ala Xaxili Seniyenxi xa
horomobanxi nan na? Ala bara a Xaxili
raso wo bone i. Wo mu findixi wo yete
gbe xa ra sonon. 20 Ala nan wo xunsaraxi
xunsare xoroxdoe ra. Na nan a toxi wo
xa Ala matoxo wo fate nun wo xaxili ra,
naxee findixi Ala gbe ra.

Futi seriye

N wama wo xa sebeli yaabife. A fan
7 xeme be a lufe a mu gine doxo, 2kono
yene to bara gbo, a lanma xeme tan,
kankan xa a gbe gine soto. Gine fan,
kankan xa a gbe mori soto. 3 Xeme lanma
a xa gine waxonfe raba futi ki ma. Gine
fan lanma a xa a xa mori waxonfe raba
futi ki ma. 4 Gine fate luma a xa mori xa
yaamari nan bun ma, xeme fan fate luma
a xa gine xa yaamari nan bun ma. >Wo
naxa tondi wo bore be, fo wo firin nalan

ama wo xa Ala maxandi temui naxe wax-
atidi nde bun ma. Na dangi xanbi, wo
man xa lu yire keren, xa na mu a ra,
xa wo mu fata wo yete suxude, Sentane
fama ne wo ratantande. ®N xa marasi
nde fi wo ma, kond yaamari mu ara.” A
xoli n ma mixi birin xa lu ald n tan, kono
Ala mu mixi birin kima kepa keren. A a
ragirixi nde xa no fe nde rabade, boore
fan xa no fe gbete rabade.

8N xa a fala xemee be, naxee mu nu
gine doxo sinden, xa na mu a ra gine
naxee mu na xeme taa sinden, xanamua
ra kaane ginee, xa na mu a ra xeme naxan
xa gine laaxirayaxi, e fan xa bira n ma
misaali foxo ra. 2Kond xa wo mu noma
wo yete suxude, wo xa futi xiri. Futi xir-
ife fisa fate waxonfe be.

10N bara xeme nun a xa gine yamari,
gine naxa mee a xa mori ra. Na yaamari
mu fatanxi n tan na, a fatanxi Marigi nan
na. 11 Xa a sa li gine naxa mee a xa mori
ra, a xa lu xemetarena kui, xa na mu a ra
a xa gbilen a xa mori xon ma. Xeme fan
naxa mee a xa gine ra.

12Wo tan naxee luxi, n bara wo fan
nasi, Marigi xa yaamari mu a ra. Xa a sa
li danxaniyatoe bara gine danxaniyatare
doxo, na gine fa tin lude a yi ra, na xeme
naxameeara. 13Xanamuara, xaasali
gine bara doxo xeme danxaniyatare xon,
na xeme fa tin na gine ra, na gine naxa
mee a xa mori ra. 14N a falama fe naxan
ma, na gine xa mori danxaniyatare noma
seniyende a xa gine danxaniyatoe saabui
ra, Xxa na mu a ra na gine danxaniyatare
noma seniyende a xa mori danxaniyatoe
saabui ra. Xa danxaniyatoe meema a xa
denbaya ra, a xa die mu seniyenma nu,
kono xa a lu a xa denbaya xun ma, e
seniyenma ne. 1°Xa danxaniyatare bara
mee a xXa gine ra, xa na mu a ra a xa
mori ra, a xa siga. Xeme danxaniyatoe, xa
na mu a ra gine danxaniyatog, a mu xir-
ixi mixi danxaniyatare ma. Ala wama ne
won xa lu bopesa kui. 16 Gine, i a kolon

xa i noma a niyade i xa mori xa kisi?
Xeme, i a kolon xa i noma a niyade i xa
gine xa kisi?

17 Kankan xa pere kira xon ma Marigi a
tixi naxan xon. Kankan xa wali raba Ma-
rigi be a naxan soxi a yi ra. N na yaa-
mari nan masenma danxaniyatoe pama
birin be. 18 Xa Ala bara mixi sunnaxi xili
danxaniya ma, na kanyi xa tin a xa sunne
ra. Xa Ala bara sunnatare xili danxaniya
ma, na kanyi xa lu a sunnatareya kui.
19 Sunnafe nun sunnatareya, fefe mu a
ra. Ala xa yaamari rabatufe, na nan tide
gbo. 20 Kankan xa lu a kepa, alo Ala a xil-
ixi temui naxe. 21 Konyi nan nu na i ra,
Ala i xilixi temui naxe? I naxa kontofili.
Xa i noma xoreya sotode, na fan. 22 Hali i
Marigi Ala i xilixi konyiya nan kui, lasiri
naniraiMarigi Ala mabiri. Hali i Marigi
Ala i xilixi lasiriya nan kui, konyi nan i
ra Ala xa Mixi Sugandixi mabiri. 23Wo
xunsaraxi sare xoroxd€ nan na. Wo naxa
findi adama xa konyie ra. 24N ngaxak-
erenyie, kankan xa lu a kepa, alo Ala a
xilixi temui naxe.

25Marigi mu n yamarixi ginedimedie
xa fe ra, kono n wama marasi nde fife
wo ma, n tan, Ala kinikinixi naxan ma,
a naxan matinxinxi. 26N tan be, a fisa
xa ginedimedi mu doxo xeme taa sin-
den, barima yi waxati a xorox>. 27 Xa
gine kanyi nan i ra, i naxa a bgnin. Xa
ginetare nan i ra, i naxa gine fen. 28Xa
i gine fenma, na mu findima yunubi ra.
Xa ginedimedi doxo xeme taa, na fan mu
findima yunubi ra. Kono mixi naxee na
mooli rabama, e fama toorode yi duninei-
giri kui. N wama e ratangafe na toore nan
ma.

29N ngaxakerenyie, n wama naxan
masenfe wo be, waxati gbegbe mu luxi
sonon. Keli yakosi ma, gine na naxan yi,
a xa lu alo ginetare. 39 Naxan na wafe,
a xa lu alo a mu wafe. Naxan seewaxi,
a xa lu alo a mu seewaxi. Naxan na se
sarafe, a xa lu alo se mu a yi. 31 Naxan

na dunipa fe rawalife, a xa lu alo a tide
mu na, barima yi dunipa na ponfe ne yi
ki. 32A xoli n ma wo xa kontofili birin
benin. Naxan mu futi xirixi, a xa bira
Ala xa fee nan 5x0 ra, alako Marigi xa
nelexin a xa wali ra. 33 Kono naxan futi
xirixi, a tan nan birama dunina fee foxo
ra, alako a xa gine xa nelexin a xa wali
ra. 3*Na temui a na fe firin nan kui na
ki. Gine fan, naxan mu na xeme taa, a
findi ginedimedi ra, a birama Marigi xa
fee nan foxo ra, alako a fate nun a xaxili
xa seniyen. Kono naxan doxoxi xeme taa,
a tan nan birama dunipa fee nan foxo ra,
alako a xa mori xa npelexin a xa wali ra.
35N yi fe falama wo xa munafanyi nan xa
fe ra. N mu a falama yanfanteya xa ma.
A x0li n ma wo xa lu fe fanyi nan kui,
wo xa gbaku Marigi ma, kontofili gbete
yo naxa lu wo ma.

36 Mixi naxan bara gine fen f3lo, a fa
a kolon a mu noma a yete suxude, a a
manoxunxi ne a a lanma a xa na gine
doxo, a lanma a xa na raba. A mu find-
ixi yunubi ra. Ginefenyie xa futi xiri e
nun a xa gine tagi. 37 Kono ginefenyi
naxan noma a yete suxude, naxan bara
nate tongo a yete ra a naxa gine doxo,
na kanyi bara fe fanyi raba. 38 Na kui,
naxan ginedimedi fenxi doxoma, na bara
fe fanyi raba, kono naxan mu a doxoma,
na bara fe fanyi raba dangife boore ra.

39 Gine nun a xa mori luma a ra han a
xa simaya danyi ne. Kond xa a xa mori
faxa, a noma doxode xeme gbete xon ma.
A noma doxode xeme xon a nu wa naxan
yo xon, kono a xa findi Ala xa mixi nan
na. “9Kono n tan be, a xa seewe xun
masama ne xa a sa lu kaane kui. N laxi a
ra a Ala Xaxili na n bone i.

Serexe donfe naxan baxi kuye be

Won birin bara fahaamui soto serexe
85ube xa fe ma naxan baxi kuyee
be. Fahaamui noma findide yete ig-
bona ra, kono xanunteya nan mixie ral-

imaniyama. 2Mixi naxan j1oxo a ma a
bara ge fahaamui sotode, nde luxi a
xa fahaamui ra. 3Kon> mixi naxan Ala
xanuma, Ala bara na kanyi kolon.

4N xa fe nde masen wo be serexe sube
donfe ma naxan baxi kuyee be. Won
a kolon kuye yo mu na dunipa naxan
findixi Ala ra. Ala keren peti nan na.
5Dunipa mixie fe gbegbe findima alae
ra koore nun boxi ma. E e xilima «alae,»
e e xilima «marigie.» © Kond> won tan be
Ala keren peti nan na, Baba Ala naxan
se birin daaxi, won findixi naxan gbe ra.
Marigi keren peti nan na, naxan find-
ixi Ala xa Mixi Sugandixi Isa ra, se birin
daaxi naxan saabui ra, won fan pengima
naxan saabui ra.

7Kond mixi birin mu gexi fahaamui
sotode na fe ma. Mixi naxee nu bara dari
kuye fee ra, han yakosi e ne serexe sube
donma, e tan be a baxi kuye nan be.
E xaxili to mu gexi fee fahaamude sin-
den, e yunubi sotoma na sube donfe kui.
8Donse mu mixi makorema Ala ra. Xa
won bara a don, xa won bara a lu na,
a birin keren. “Wo xa a mato a fanyi
ra, alako wo xa xoreya naxa a niya fa-
haamutare xa yunubi soto. 19Xa fahaa-
mutare nde bara wo tan fahaamui kanyi
to, wo doxoxi teebili ra kuyee banxi
kui, na noma a niyade fahaamutare fan
xa kuye serexe sube don. 11 Na kui, fa-
haamutare, Ala xa Mixi Sugandixi faxa
naxan be, a fama loede i tan nan ma
fahaamui saabui ra. 12Na kui, wo bara
yunubi raba wo ngaxakerenyi fahaa-
mutaree ra, wo man bara yunubi raba
Ala xa Mixi Sugandixi ra. 13Na nan a
toxi, xa donse nde a niyama n ngaxak-
erenyi xa yunubi tongo, n tan bara dine
na donse ma, alako n naxa n ngaxak-
erenyi rabira.

Kawanditi xa wali

9 Lasiri xa mu na n na? Xeera xa mu
na n na? N mu won Marigi Isa toxi

xe? Marigi mu n xeexi wo yire xe, alako
wo xa danxaniya? 2 Temunde booree mu
n kolon xeera ra, kono wo tan n kolon,
barima wo xa danxaniya findixi n ma
xeeraya tonxuma nan na Marigi xa fe ra.
3N ma xunmafale nan na ki mixie be
naxee wama n makiitife.

4A mu daxa muxu xa muxu dege,
muxu xa muxu min? A mu daxa muxu
xa gine danxaniyaxi doxo, naxan luma
muxu seeti ma muxu xa pere kui, ald
xeera booree a rabama ki naxe, a nun
Marigi ngaxakerenyie nun Kefasi? ©Ka
n tan nun Baranabasi gbansan nan lan
muxu xa wali muxu xa baloe xa fe
ra? 7Soori mundun a yete rabaloma?
Boxi rawali mundun mu a xa sansi bogi
donma? Xuruse demadonyi mundun mu
a xa xuruse xine minma? 8 Adama xaxili
gbansan nan na ki? Ala xa seriye fan mu
na mooli masenma xe?

9 A sebexi Tawureta Munsa kui, «Ninge
ne mengi luxutama, wo mu lan wo xa
a de xiri.» Na kui, Ala wama meenife
ningee nan gbansan ma, 1%ka a na fala
won tan nan fan ma fe ra? Iyo, a na sebe
won tan nan ma fe ra. Walike walima
fe nde nan ma. Mixi maale boronma ne
alako a xa baloe soto. 1! Xa muxu bara
wakili wo be alako wo xa Ala kolon, a mu
lanma xe muxu xa se sotd> wo yi ra? 12Xa
mixi gbetee na madli sotoma wo ra, a mu
lanma xe muxu singe xa na sotd? Kond
muxu mu na findixi teku ra wo mabiri.
Muxu bara dine na birin ma, alako Ala xa
Mixi Sugandixi xa xibaaru fanyi kawan-
dife naxa matooro.

13Wo mu a kolon serexedubse fan
baloma serexee nan na naxee baxi Ala
xa horomobanxi be? Serexedube naxee
serexe sama serexebade, e xa baloe min-
ima na serexee nan kui. 14Na ki Marigi
bara yaamari fi a Ala xa xibaaru fanyi
kawanditie xa balo e xa kawandi ti kui.

15N tan mu na findixi teku ra fefe ma.
N man mu yi bataaxe sebexi xe alako wo

xa n ki. Kawandi tife kobiri xanbi a bara
findi nelexinyi ra n be. N mu tin mixi
yo xa na nelexinyi ba n yi ra, hali na
findi faxe nan na n be. 1®N mu noma
n yete igbode n ma kawandi wali xa fe
ra. Kawandi tife findixi Ala xa yaamari
nan na n be. Naxankate na n be, xa n
mu Ala xa xibaaru fanyi kawandi. 17 Xa
n keren nan a panigexi nu, a lanma n xa
sare sotd. Kond xa a mu fatanxi n yete
nanige xa ra, n na xeeraya nan nabafe
tun, naxan taxuxi n na. 18 Na kui, n sare
findima munse ra? N sare findima na
nelexinyi nan na, naxan fatanxi Ala xa
xibaaru fanyi kawandife ra sare xanbi n
nu ndma naxan maxorinde.

19Hali lasiri nan n na, n nan n yete
findima mixi birin xa konyi nan na alako
n xa mixi gbegbe sot> Ala be. 2N nan
nerema Yuwifi ki nan ma Yuwifie ya ma
alako n xa e soto Ala be. N nan perema
Munsa xa seriye ki nan ma, hali n mu na
na yaamari bun ma, alako n xa mixie sotd
Ala be naxee na na seriye bun ma. 21 Xa
n na mixie ya ma naxee mu na Munsa
xa seriye bun ma, n fan luma e gbe ki
ne, alako n xa na mixi mooli soto Ala be.
N nan perema na ki ne hali n tan to na
Ala xa seriye bun ma. N na a xa Mixi
Sugandixi xa yaamari nan bun ma. 22N
bara npere fahaamutarepa ki ma fahaa-
mutaree ya ma, alako n xa e fan soto Ala
be. N bara fe mooli birin naba, n bara
nere mixi mooli birin gbe ki ma, alako
n xa mixi ndee sot> Ala be. 23N fe birin
nabama alako Ala xa xibaaru fanyi xa
kawandi, n fan xa lu na neme kui.

24Wo mu a kolon gi mixi naxee
gbatama pama ya xori, mixi keren
gbansan nan geenima, a sare soto? Wo
fan xa pere a fanyi ra wo xa dunipeigiri
kui, alako wo xa sare soto Ala ra. 2°Gi
mixi naxee gbata rabama, e fe xoroxoe
modli birin nabama, alako e xa geeni,
hali na sare mu bu. Won tan nan sare nde
sotoma naxan buma abadan. 26 Na nan a

toxi n luma n pere ki mato ra a fanyi ra, n
mu bonboma fe fufafu ra. 27 N nan n yete
suxuma ne senbe ra, alako n tan kawan-
diti fan naxa fa Ala xa masenyi matandi,
n xa loe.

Isirayila xa misaali

N ngaxakerenyie, n mu wama wo
1 O Xa neemu a ma won babae naxan
nabaxi. E naxa pere nuxui bun ma, e
naxa baa igiri. 2E nun Annabi Munsa, e
birin naxa fe keren idangi nuxui kui a
nun baa igiri kui. 3E birin naxa donse
don naxan fatanxi Ala ra. 4E birin naxa
minse min, Ala naxan namini fanye ma.
Na fanye, Ala xa Mixi Sugandixi nan a
ra, naxan nu biraxi e f5xo ra. ®> Kono mixi
gbegbe nu na e ya ma, naxee mu nu gexi
rafande Ala ma, na nan a to e naxa faxa
gbengberenyi ma.

6 xa pere birin findixi misaali nan na
won be, alako won naxa bira fe paaxi
foxo ra al> e a rabaxi ki naxe. 7 Wo naxa
kuyee batu, alo ndee a raba ki naxe e
tagi. A sebexi Kitaabui kui, Nama naxa
doxo e degede, e naxa e min, e fa keli
yene rabade.» 8 Won naxa bira yene foxo
ra alo ndee a raba ki naxe e ya ma. Na
kui, mixi wulu moxonen mixi wulu saxan
naxa sont> loxoe keren kui. ®Won naxa
Marigi mato al> ndee a mato ki naxe e
ya ma, boximasee naxee faxa. 10 Wo naxa
wo mawa, ald ndee e mawa ki naxe e ya
ma, sayamaleke fa e faxa. 11 Na fe mooli
e lixi ne, a xa findi misaali ra won tan
mixie be naxee na waxati donxoe. A birin
sebexi na nan ma.

12Na kui, naxan laxi a ra a tixi, a
xa meeni a yete ma alako a naxa bira.
13 Maratantanyi yo mu wo lixi, adamadi
mu noma naxan na. Ala na a xui xanbi ra.
A mu a luma maratantanyi yo xa wo li,
naxan ndma wo ra. Maratantanyi na wo
li, Ala feere nde fima ne wo ma, alako wo
xa no minide a kui, wo xa no a ra.

14 Na kui, n xanuntenyie, wo xa gbilen
kuye batufe foxo ra. 1> N na woyenfe xax-
ilimae nan be, wo xa wo tuli mati n ma
masenyi ra. 1®Won Ala tantuma minse
naxan ma, na minse mu a masenma Xxe
won nun Ala xa Mixi Sugandixi wuli na
a ra? Won taami naxan itaxunma won
bore ma, na taami mu a masenma Xe
won nun Ala xa Mixi Sugandixi fate na
a ra? 17 Taami keren nan a ra. Won fan,
hali won wuya, won bara boni won bore
ra, won bara findi mixi keren na, barima
won birin taami keren nan donma.

18Wo Isirayilakae yati mato. Naxee
serexe sube donma, e mu lama xe na
wali ra naxan nabama serexebade? 1°N
wama munse masenfe na kui? Serexe
sube naxan fixi kuye ma a tide gbo? Xa
na mu a ra na kuye tide gbo? Astofulahi.
20N xa a fala wo be, kuye batuie serexe
bama pinnee nan be, e mu a bama Ala xa
be. N tan mu tinma wo nun npinnee xa lu
fe keren. 21 Wo mu noma minse minde
Marigi xili ra, wo man xa minse min
ninnee xili fan na. Wo mu noma taami
donde Marigi xili ra, wo man xa taami
don pinnee xili ra. 22Wo wama Marigi
raxonofe ne, naxan mu wama a firin nde
xon? Wo ynox> a ma won senbe dangi a
gbe ra?

23 A birin daxa, kon> a birin mu fe
fanyi raminima. A birin daxa, kono a
birin mu findima munafanyi ra. 24 Mixi
naxa a yete kan xa munafanyi gbansan
xa fen, a xa a boore xa munafanyi
fan fen. 2Wo noma sube mooli birin
donde naxan matima makiiti. Hali wo
mu gaaxu, na sese mu findixi yunubi ra,
26 barima «Alatala nan gbe na boxi nun
a ise birin na.»

27 Xa danxaniyatare nde wo xili wo xa
wo dege yire keren, xa wo wama sigafe,
wo xa siga, wo xa donse mooli birin don
a naxan fima wo ma. Na sese mu findima
yunubi ra. 22 Kono xa a sa li mixi nde fa
a fala wo be, «Yi donse baxi serexe nan

na,» wo naxa na don na kanyi xa fe ra,
barima yunubi nan a ra a be a xaxili ki
ma. 29 Yunubi fe mu a ra i tan be i xaxili
ki ma, kond a mu lanma i naxan nabama
i xa yeteralu kui, i boore xa na manoxun
i be yunubi ra. 3° A mu lanma mixi xa fe
naaxi manoxun n ma donse xa fe ra, n
Ala tantuma naxan ma fe ra.

31 Na nan na ki, wo naxan yo donma,
WO naxan yo minma, wo naxan yo
rabama, wo xa na birin naba alako Ala
xa matoxde sdtd. 32Wo naxa mixi yo
ratantan, Gireki yo, Yuwifi yo, Ala xa
danxaniyatoe yo. 33N fan perema na ki
ne, alako n ma fe birin xa rafan mixi
birin ma. N mu na n yete xa munafanyi
xa fenfe. N na mixi gbegbe xa munafanyi
nan fenfe, alako e xa Kkisi.

Danxaniyatoee xa malanyi raba ki

Wo xa bira n ma misaali foxo
1 1 ra, alo n fan biraxi Ala xa Mixi
Sugandixi xa misaali fox> ra ki naxe. 2N
bara wo matoxo barima wo ratuma n ma
fe ma temui birin, wo man n ma yaa-
marie rabatuma.

3 A xoli n ma wo xa a kolon xeme birin
na Ala xa Mixi Sugandixi xa yaamari
nan bun ma, gine birin na xeme xa yaa-
mari nan bun ma, a nun Ala xa Mixi
Sugandixi fan na Ala xa yaamari nan bun
ma. 4 Xeme naxan birin salima, xa na mu
araawoyenma Ala xili ra, a xunyi mako-
toxi, a bara a Marigi yelebu. ® Gine naxan
birin salima, xa na mu a ra a woyenma
Ala xili ra, a xunyi mu makotoxi, a bara
a xa mange yelebu. A luxi ne alo a xunyi
bara bi.

6 Gine naxan mu a xunyi makotoma,
hali a xunyi bi. Gine xunyi bife to find-
ixi yaagi ra, xa na mu a ra a Xun-
sexe maxabafe, a lanma ne a xa a xunyi
makoto. 7 Xeme tan mu lanma a xa a
xunyi makoto, barima a findixi Ala mis-
aali nun a nore nan na, kond gine tan
findixi xeme xa nore nan na. 8 Xeme xa

mu minixi gine i. Gine nan minixi xeme
i. 9Xeme xa mu daaxi gine xa fe ra. Gine
nan daaxi xeme xa fe ra. 19Na nan a toxi
gine lanma a xa a xunyi makoto malekee
xa fe ra. A xunyi makotofe findixi tonx-
uma nan na a a na Xeme xa yaamari nan
bun ma.

11 Kono Marigi xa fe kui, gine hayi na
xeme ma, xeme fan hayi na gine ma.
12 Gine minixi xeme i ki naxe, xeme fan
barima gine nan saabui ra. Na birin ke-
lixi Ala nan ma. 13Wo xa na kiiti sa
wo yete ra. A daxa gine xa sali a xunyi
mu makotoxi? 14Wo daa ki yete yati a
masenxi wo be a xeme xunsexe na kuya a
findixi yaagi nan na a be, 15 kono gine tan
xunsexe na kuya, na findixi a be nore nan
na. Xunsexe kuye fixi gine ma a xunyi
makotose nan na. 1°Xa mixi nde wama
na fe matandife, a xa a kolon muxu nun
Ala xa danxaniyatoe pamae birama na
seriye nan f5xo ra.

17 Kono fe nde na na wo naxan nabama
wo xa malanyie kui, n mu noma naxan
matoxdode. Na nde bama wo xa fe fanyi
nan na, a findi fe paaxi ra wo be. 18A
fole, n bara a me a wo mu lanma wo bore
ma wo wo malanma temui naxe. N laxi
a ra nondi nde na na kui. 19Lantareya
na mini wo tagi, na noma ne a masende
nondi na naxee be wo ya ma.

20 Wo na wo malan, wo naxan donma
a mu findixi Marigi xa serexe tonxuma
xa ra, 2! barima ndee e degema e booree
xanbi. Donse nun minse luma ndee yi
ra, kond e booree tan luma kaame ra.
22 Banxie mu na wo yi ra wo wo degema
a nun wo wo minma dennaxe? Munfe
ra wo yoma Ala xa danxaniyatoe pama
ma, wo fa setaree rayaagi? N xa munse
fala wo be? N xa wo matoxa? N mu wo
matoxoma na xa fe ra.

23 Marigi naxan masenxi n be, n bara
na dentege wo be. E Marigi Isa yanfa koe
naxan na, a naxa taami tongo, 24a naxa
tantui rasiga Ala ma, a fa taami igira, a

a so a foxirabiree yi ra a falafe ra, «Wo n
ko, wo a don. Yi findixi n fate nan na,
naxan fixi wo be. Wo xa ratu n ma yi
saabui ra.» 25E to ge e degede, Isa man
naxa tonbili tongo, a a fala, «N wuli nan
ya, saate wuli naxan baxi mixi gbegbe
be. Wo na a min temui yo temui, wo xa
ratu n ma yi saabui ra. 26 Temui yo te-
mui, wo ne na taami donma, wo ne na
minse minma, wo luma Marigi xa faxe
nan masen na han a gbilen waxati.»

27Na na a ra, mixi yo naxan na taami
don, a na minse min binyetarepa kui, a
bara yunubi soto Marigi fate nun a wuli
ra. 28 Beenun mixi xa na taami don, bee-
nun mixi xa na minse min, a lanma a xa
a yete mato, 29barima naxan na taami
don, a na minse min, a mu a kolon Ma-
rigi fate nan a ra, a bara kiiti paaxi soto.

30Na nan a toxi furemae nun senbeta-
ree wuyaxi wo ya ma. Ndee pan bara
bele. 31Xa won luma won yete mato
ra, won mu fama kiiti paaxi sotode.
32Marigi won makiitima ne, alako a xa
won matinxin, won naxa kiiti paaxi soto
alo dunipa mixie. 33N ngaxakerenyie,
na kui, wo xa wo bore mame, wo wo
malanma temui naxe Marigi xa serexe
tonxuma donde. 34 Xa kaame na mixi ma,
a xa a dege a xonyi, alako a naxa findi ki-
iti paaxi ra wo xa malanyi kui. N na fa, n
fama na fe gbetee yailande naxee kanaxi
wo tagi.

Ala Xaxili danxaniyatoee malife

N ngaxakerenyie, a xoli n ma wo
1 2 xa fahaamui soto fee ra Ala Xax-
ili Seniyenxi wo kima naxee ra. 2Wo to
nu na kaafiripa kui, fe nde naxa a niya
wo xa bira kuye dunduxie foxo> ra. 3Na
na a ra, n xa a fala wo be, mixi naxan
woyenma Ala Xaxili Seniyenxi saabui ra,
a mu noma a falade, «Isa dankaxi.» Mixi
yo fan mu noma a falade, «Isa findixi
Marigi nan na,» xa Ala Xaxili Seniyenxi
saabui xa mu a ra.

4Ala xa ki doxoe wuya, kond a birin
fatanxi Ala Xaxili keren nan na. 5Ala
xa wali doxoe wuya, kond a birin fa-
tanxi Marigi keren nan na. ®Ala xa fe
rabaxi doxoe wuya, kono a birin fatanxi
Ala keren nan na. Ala keren nan a ragir-
ima wo xa nd na fee rabade.

7 Ala Xaxili a yete masenma kankan
be pama xa munafanyi xa fe ra. 8Ala
Xaxili ndee kima xaxilimaya masenyi ra,
a ndee kima fe kolonyi masenyi ra, %a
ndee kima senbe ra naxan fatanxi danx-
aniya ra, a ndee kima senbe ra naxan
a niyama e xa nd> mixi rayalande, 1%a
ndee kima senbe ra naxan findima kaa-
banakoe rabafe ra, a ndee kima masenyi
ra e xa woyen Ala xili ra, a ndee kima
kolonyi ra alako e xa fata Ala xa fe nun
Sentane xa fe tagi rasade, a ndee kima
senbe ra e xa no xui gbetee falade, a ndee
kima na xuie madangife ra. 11 Ala Xaxili
keren nan na wali maoli birin nabama. A
kankan kima alo a a panigexi ki naxe.

12Mixi salonsee wuya, kond e findixi
fate gundi keren nan na. E birin nadoxoxi
e bore ra, e findi keren na. Won nun Ala
xa Mixi Sugandixi na na ki ne. 13Won
tan danxaniyatoe birin bara Ala Xaxili
kerenyi soto. Won birin bara findi fate
keren na. Yuwifi yo, Gireki yo, konyi yo,
lasiri yo, won birin baloma Xaxili keren
nan saabui ra.

l4Fate mu findixi salonse keren
gbansan xa ra, e wuya. '°Xa a sa li i
sanyi a fala, «N mu na i fate ma, barima
n mu findixi belexe ra,» na mu a niyama
a xa ba i fate ma. 1Xa asaliitulia
fala, «\N mu na i fate ma, barima n mu
findixi ya ra,» na mu a niyama a xa ba
i fate ma. 17 Xa fate birin sa findixi ya
nan na, mixi fe mema di? Xa fate birin
sa findixi tuli nan na, mixi se xiri mema
di?

18 Ala bara salonse birin doxo mixi fate
ma, alo a wama a xon ma ki naxe. 19Xa

na birin findi salonse keren na, fate fa
findima a ra di? 20 Salonsee wuya, kono
fate gundi keren na a ra. 2!  ya mu noma
a falade i belexe be, «N hayi mu na i ma.»
I xunyi mu noma a falade i sanyi be, «N
hayi mu na i ma.»

22Na mu noma rabade feo! Hali fate
salonse naxee senbe mu gbo, fate hayi
na e ma. 22 Won won fate salonse naxee
manoxunxi a e tide xurun, won meenixi
nee ma dangi booree ra. Won won fate
salonse naxee suturaxi, won meenixi nee
ma dangi booree ra. 24 Salonse naxee mu
suturaxi, e hayi mu na a ma mixi xa
menni e ma a gbe ra. Ala naxa mixi fate
yailan alako salonse naxee manoxunxi a
e tide xurun, e tide xa dangi booree ra.
25 A mu wama won xa fate salonse nde
rafisa a boore be. A wama ne won xa
meeni e birin ma. 26 Xa a sa li salonse
keren tooro, salonse booree fan tooroma
ne. Xa a sa li salonse keren bara tide soto,
salonse birin seewama ne na kui.

27Wo findixi Ala xa Mixi Sugandixi
fate nan na. Wo birin bara findi sa-
lonsee ra na fate kerenyi ma. Kankan
xa wali na na. 28A fole, Ala bara ndee
ti Isa xa xeerae ra danxaniyatoe pama
ya ma. Na dangi xanbi, a bara ndee ti
namiponmee ra. A saxan nde, a bara
ndee ti karamoxoe ra. A man bara a niya
ndee xa no kaabanako rabade, ndee xa
nd mixi rayalande, ndee xa no e booree
malide ki gbete. A bara ndee ti yareratie
ra, a bara ndee ki alako e xa no xui
gbetee falade. 2? Nee birin findixi xeerae
nan na? Nee birin findixi namiponmee
nan na? Nee birin findixi karamoxoe nan
na? Nee birin noma kaabanako rabade?
30Nee birin fata mixi rayalande? Nee
birin noma xui gbetee falade? Nee birin
noma na xuie madangide e booree be?
31Wo xa fe birin naba alako Ala xa wo
ki fee ra naxee dangi fe birin na. Yakosi
n xa kira fisamante masen wo be.

Xanunteya

Hali n noma adamae nun malekee

1 3 xui falade, xa xanunteya mu na n
bone kui, n xui luma ne al> paani nun
tolonyi bonbo xui. 2 Hali n masenyi ti Ala
xili ra, n gundo birin kolon, n man fe
tilinxi birin fahaamu, xa xanunteya mu
na n bone kui, mixi fufafu nan n na. Hali
n ma danxaniya gbo han n fa no geya
tongode a tide, xa xanunteya mu na n
bope kui, n tide yo mu na. 3Hali n nan n
harige birin itaxun setaree balofe ra, hali
n faxa te xoora Ala xa fe ra, xa xanunteya
mu na n bone kui, na mu findima geeni
yo ra n be.

4Xanunteya a niyama ne mixi xa findi
mixi dipexi ra, a findi mixi malima ra.
A mu milama, a mu a yete matoxoma,
a mu a yete igboma, 5a mu xurutarena
rabama, a mu a yete xa geeni fenma, a
mu xonoma. Gbesenxonneya mu luma a
bope kui, ®a mu pelexinma wule ra, a
nelexinma nondi nan na. 7 Xanunteya na
naxan be, a dipema fe birin ma, a mu
tege fefe, a a xaxili tima fe fanyi ra te-
mui birin, a tunnabexi fe birin ma.

8Xanunteya mu ponma abadan.
Woyenfe Ala xili ra a ponma ne, xui
gbetee falafe danma ne, kolonyi fan
ponma ne. Won mu fe birin kolon,
won mu gema namiponme masenyi
birin falade, 1%kono fe kamalixi na
a li, fe kamalitare ponma ne. 11N
dimedi temui, n ma woyenyi yo, n ma
maynoxunyi yo, n xaxili yo, a birin nu
findixi dimedipa nan na. Kond n to mo,
n bara dimedi fee lu na. 12To won mu
fee igbema a fanyi ra. A luxi alo won
na won yete matofe kike ma naxan mu
igbema a fanyi ra. Kono waxati na fafe,
won fee igbema ne a fanyi ra, a luma
ne alo won nun na fee na ti yire keren.
To n mu fe birin kolon, kon> waxati na
fafe, n ma fahaamui fama kamalide, n
fa fe kolon alo Ala n kolonxi ki naxe.

13 Fe saxan nan buma: danxaniya, xax-
ili tide, nun xanunteya. Kono xanunteya
nan dangi nee birin na.

Xui gbetee falafe nun
woyenfe Ala xili ra

Xanunteya xa lu wo bone kui.

1 4 Wo kata wo xa Ala xa kie soto
a Xaxili Seniyenxi saabui ra. Woyenfe
Ala xili ra, wo xa na nan singe fen.
2Mixi naxan xui gbetee falama, a mu
woyenfe adama xa be, a woyenma Ala
nan be, barima adamadi mu na xui mosli
mema. Na xui naxan findima gundo ra,
Ala Xaxili na nan falama. 3 Mixi naxan
woyenma Ala xili ra, a tan fe nan falama
adamadie be naxan noma e xa danxaniya
rasabatide, a e ralimaniya, a sunnunyi
ba e ma. 4 Kond mixi naxan woyenma xui
gbetee ra, a a yete gbansan nan malima.
Naxan woyenma Ala xili ra, a danxaniy-
atde pama nan malima.

5A xoli n ma wo birin xa xui gbetee
fala, kond> n wama naxan xon dangife na
ra, wo xa nd woyende Ala xili ra. Na nan
tide gbo dangife xui gbetee falafe ra, fo
na xui gbetee xa madangi danxaniyatoe
nama be, alako e xa danxaniya xa sabati.
6Yakosi, n ngaxakerenyie, xa a sa li n
naxa fa wo yire n xui gbetee falafe ra
Wwo mu naxee mema, na wo malima di?
Konod xa n fa laamatunyi, kolonyi, Ala xa
masenyi, nun xaranyi masende wo be, na
nan findima munafanyi ra wo be.

7Hali xule nun kora, se naxee mu
nengima, xa e sigi sa xui mu fiixe, mixi
mu noma a kolonde. 8 Xa sara xui mu fi-
ixe, soori gali mu noma a kolonde gere
waxati bara a li. “Wo tan fan, xa wo
xui fala mixie mu naxan kolon, e fa fa-
haamui sotoma na ma di? Wo woyenma
fufafu.

10Xui wuyaxi nan na dunipa, kono e
birin masenyi nde nan tima. !! Xa mixi
woyen n be xui nde ra n mu naxan kolon,
muxu birin bara findi xope ra muxu

bore be. 12Na kui, wo tan naxee wama
Ala xa wo ki, wo xa kata a xa wo ki
ki ra naxan danxaniyatoe pama rasaba-
tima. 13Naxan xui gbetee falama, a xa
Ala maxandi alako a man xa fata na xui
madangide a booree be. 14Xa n salima
xui gbetee ra, n bone salima, kono n sal-
ima fahaamutarepa nan kui. 1> A lanma
n xa munse raba? A lanma n xa sali n
bone ra, n man xa sali fahaamui ra. N
xa beeti ba n bope ra, n man xa beeti
ba fahaamui ra. 1°Xa na mu a ra, i na
Ala tantu i bone ra, mixi naxan doxoxi i
seeti ma, a mu noma «Aminay ratinde,
barima a mu i xa xui fahaamuma. 171
tantui fanyi rasigama Ala nan ma, kond
boore xa danxaniya mu noma sabatide
na saabui ra. 18N bara Ala tantu, barima
n xui gbetee falama dangife wo birin na,
19kono> mixi woyen suuli naxan fahaa-
muma, e tide gbo xaranyi ki ma dangife
woyen wulu ra, naxee falaxi xui gbetee
danxaniyatoe pama mu naxee kolon.

20N ngaxakerenyie, wo naxa wali al>
dimedie, wo xa wali ne alo kuntigie. Fe
naaxi ma, wo xa lu alo diyore gbeeli.
Kono xaxili ma, wo xa lu alo mixi moxi.
21 A sebexi Kitaabui kui,
«Marigi naxa a masen,
<N fama woyende yi pama be
xui gbete ra naxan fatanxi xonee ra,
kono hali n woyen na ki,
€ mu n Xui suxuma.»

22Na nan a toxi, xui gbetee falafe find-
ixi tonxuma ra danxaniyataree nan be,
danxaniyatoee xa mu a ra. Kond woyenfe
Ala xili ra, na nan findixi tonxuma ra
danxaniyatoee be, danxaniyataree xa mu
a ra. 23Xa a sa li danxaniyatoe pama
birin na yire keren xui gbetee falafe ra,
danxaniyatare ndee na so, xa na mu a ra
mixi gbete naxee wama wo xa fe ramefe,
e mu a falama xe a wo bara daxu? 24 Kond
xa wo birin na woyenfe Ala xili ra, danx-
aniyatare nde na so, xa na mu a ra mixi
gbete naxan wama wo xa fe ramefe, a a

yete kolonma ne yunubitoe ra, a wo xa
masenyi kolon nondi ra, 25 a gundo birin
makenen. Na kui, a a yete igoro boxi, a
Ala batu, a a fala, «Ala yati na wo ya
ma.»

26N ngaxakerenyie, a lanma won xa
munse raba? Wo na wo malan, ndee xa
beeti ba, ndee xa mixie xaran, ndee xa
laamatunyi masen, ndee xa woyen xui
gbete ra, ndee xa na xui gbete madangi.
Na birin xa raba alako danxaniyatoe
nama xa sabati. 27 Xa mixie xui gbetee
falama, e naxa dangi mixi firin na, xa na
mu a ra mixi saxan. Kankan xa woyen a
woyen temui, kankan xa mixi sot> naxan
na xui madangima booree be. 28 Xa mixi
mu na naxan na xui madangima, na
kanyi xa a sabari malanyi kui, a xa
woyenyi xa lu a tan nun Ala gbansan
tagi.

29 Xa mixie woyenma Ala xili ra, e fan
naxa dangi mixi firin na, xa na mu a
ra mixi saxan. Booree xa na masenyie
mato a fanyi ra. 30Xa Ala masenyi
fi mixi nde ma a xili ra, boore na
woyenfe temui naxe, naxan na woyenfe
a lanma a xa dundu sinden. 3! Kankan
noma woyende Ala xili ra a xa waxati,
alako birin xa xaranyi nun limaniya
sotd. 32 Naminponme tan, a masenyi tima
a npanige nan na. 33Ala mu wama xu-
rutarena xon, a wama ne fe birin xa raba
a raba ki ma bopesa kui.

Seniyentoe pama birin bara lan a ma,
34a ginee xa e sabari malanyie kui. E mu
lan e xa woyen, e xa lu magore kui alo
Ala xa seriye a masenxi ki naxe. 3°Xa
e wama maxorinyi tife, e xa e xa mori
maxorin banxi, barima a mu daxa gine
xa woyen malanyi kui.

36 Ala xa masenyi fatanxi wo tan nan
na? A masenxi wo tan nan gbansan be?
37 Xa mixi nde a manoxun a namiponme
na a ra, xa mixi nde a manpoxun a Ala
bara a ki, a xa n ma sebeli kolon Marigi
xa yaamari ra. 38 Xa a mu na kolon nondi

ra, Ala fan mu na kanyi kolonma a xa
mixi ra.

39Na kui, n ngaxakerenyie, woyenfe
Ala xili ra a xa rafan wo ma. Wo naxa
tonyi doxo xui gbetee falafe ra, 40kono
wo xa na raba a raba ki ma seriye ra.

Marakeli

N ngaxakerenyie, n bara wo ratu
1 5 Ala xa xibaaru fanyi ra, n naxan
masenxi wo bg, wo danxaniyaxi naxan
ma, wo biraxi naxan f5>xo ra. 2Xa wo lu
na foxo ra alo n a masenxi wo be ki naxe,
wo fama ne kiside na saabui ra. Xa wo
mu lu na foxo ra, wo xa danxaniya bara
findi fe fufafu ra wo be.

3N nu bara masenyi hagige ti wo be,
n naxan sdtd. A tan nan ya. Ala xa Mixi
Sugandixi naxa faxa won ma yunubie xa-
fari fe ra, alo a nu sebexi ki naxe. 4A
naxa ragata gaburi kui, a man naxa keli
faxe ma a xi saxan nde, alo a nu sebexi
ki naxe. ®A naxa mini Kefasi nun Isa
xa xeera fu nun firinyie ma. ®Na dangi
xanbi, a naxa mini danxaniyatoe keme
suuli ma temui keren. Han ya na danx-
aniyatoe gbegbe baloxi, kono ndee bara
laaxira. ”Na dangi xanbi, a naxa mini
Yaki ma, a man naxa mini a xa xeera
birin ma.

8 A donxoe ra, a naxa mini n fan ma.
N mu nu findixi a xa xeera ra, a booree
sugandixi temui naxe. ° N tide mu nu gbo
alo xeera booree. Xeera xili mu lanma a
xa fala n xun, barima n nu bara Ala xa
danxaniyatoe pama paxankata. 10 Kono n
bara findi Isa xa xeera ra Ala xa hinne
saabui ra. Na hinne mu findixi fe fufafu
ra n be. N bara wali dangife xeera birin
na, kons n tan mu a ra. Ala xa hinne nan
walixi n be n ma dunipeigiri kui. 11 Xa n
tan nan na kawandi tixi ba, xa e tan nan
na kawandi tixi ba, na nan kawandixi wo
be. Wo bara ge danxaniyade na nan ma.

12Xa kawandi sa tife a Ala xa Mixi
Sugandixi bara keli faxe ma, munfe ra

ndee a falama wo ya ma a mixi mu ke-
lima faxe ma? 13 Xa mixi mu kelima faxe
ma nu, Ala xa Mixi Sugandixi fan mu ke-
lixi faxe ma. 14 Xa Ala xa Mixi Sugandixi
mu kelixi faxe ma nu, muxu xa kawandi
nun wo xa danxaniya findixi fe fufafu
nan na. 1% Na kui, muxu bara findi seede
wule falee ra Ala be, barima muxu bara
seedenoxoya raba a Ala bara a xa Mixi
Sugandixi rakeli faxe ma. Kono xa nondi
na a ra mixie mu kelima faxe ma nu, Ala
fan mu a rakelima nu. 16 Xa mixie mu ke-
lima faxe ma nu, Ala xa Mixi Sugandixi
fan mu kelixi faxe ma. 17 Xa Ala xa Mixi
Sugandixi mu kelixi faxe ma nu, wo xa
danxaniya findixi fe fufafu nan na, wo
xa yunubie man na wo ma, '8a nun Isa
xa danxaniyatoe laaxiraxie fan bara loe.
19Xa won won xaxili tima Ala xa Mixi
Sugandixi ra yi dunipeigiri gbansan nan
ma fe ra, a lima nu won ma fe bara
makinikini dangi adamadi birin na.
20Kono n xa a fala wo be, Ala xa
Mixi Sugandixi nan kelixi faxe ma. A
bara findi mixi singe ra naxan kelixi
faxamixie ya ma. 2! Faxe to so dunipa
adama saabui ra, marakeli fan soxi
adama nde nan saabui ra. 22Mixi birin
faxama Benba Adama nan xa fe ra. Mixi
birin man kelima faxe ma Ala xa Mixi
Sugandixi nan ma fe saabui ra. 23 Kond
kankan kelima a waxati ne. Ala xa Mixi
Sugandixi singe nan keli. A na fa temui
naxe, a xa mixie fan kelima ne. 24 A na
mangeya ragbilen Baba Ala ma, a na
ge node mangeya nun senbe birin na,
dunipa ponma ne na waxati. 25Ala xa
Mixi Sugandixi xa ti mange ra, han Ala
Xa a sanyi ti a yaxui birin ma. 26 A yaxui
donxoe a naxan ibutuxunma, na findixi
faxe nan na. 27 Ala nan na birin saxi a xa
yaamari bun ma. A to a fala a birin saxi
a xa yaamari bun ma, a kolonxi a Ala
naxan birin saxi a xa Mixi Sugandixi xa
yaamari bun ma, Ala tan mu na na yaa-
mari bun ma. 28 Ala xa Mixi Sugandixi na

na birin nagbilen Ala ma, a tan fan fama
lude Ala xa yaamari nan bun ma, naxan
singe nu bara yaamari so a yi ra. Ala
fama yaamari rabade na temui fe birin
Xun ma.

29Xa marakeli mu na nu, munfe ra
ndee fa e xunxama ye xdora faxamixie
be? Xa faxamixie mu kelima faxe ma nu,
munfe ra ndee e xunxama ye xddora e
be? 30 Munfe ra muxu tan bara tin lude
fe xoroxoe kui temui birin? 31N ngax-
akerenyie, n xa a fala wo be a nondi
ki ma, loxo yo loxo n na faxe nan de
ma. N a falama wo tan be, n seewaxi
wo tan naxee xa fe ra, barima wo danx-
aniyaxi Ala xa Mixi Sugandixi Isa nan
ma, naxan findixi won Marigi ra. 32Mu-
nafanyi mundun na n be adama ki ma,
xa n bara sube xaanexie gere Efese? Xa
faxamixie mu kelima faxe ma nu, «won
xa won dege, won xa won min, barima
tina won faxama ne.»

33Wo naxa tantan. Nereboore kobie
nan yuge fanyi masarama. 34Wo xa
sJobe suxu, wo xa yunubi lu na. Ndee wo
ya ma e mu Ala kolon. N xa a fala wo be,
na bara findi yaagi ra wo be.

35Nde noma a yete maxorinde, a naxe,
«Mixi faxaxie kelima di? Fate mooli
mundun luma e ma?» 3% Xaxilitaree, wo
mu a kolon sansi xori mu noma find-
ide sansi ra, fo a faxa sinden? 37 Sansi
xori naxan sima boxi, a nun a soli naxan
tema, e keren mu a ra. Sansi xori tan,
a xori ghansan na a ra, temunde maale
xeeta, Xxa na mu a ra sansi xori gbete.
38 Ala sansi xori birin findima sansi ra
alo a wama a xon ma ki naxe. Sansi xori
mooli birin a soli nan naminima.

39 Nimase fate birin mu luma ki keren.
Mixi fate na ki keren. Sube fate na ki
gbete. Xoni fate nun yexe fate fan na e
xati ma. 40Se naxee na boxi ma, a nun
se gbete naxee na koore ma, e tagi rasa.
E birin daaxi e gbe ki ne. 4! Soge yan-
bama ki naxe, a nun kike yanbama ki

naxe, a nun tunbuie yanbama ki naxe, e
birin keren mu a ra. Hali tunbuie na a ra
e mu yanbama ki keren.

42Faxamixi rakelixie luma na ki ne.
Mixi na dunipa temui naxe, a fate noma
kanade, kono a na keli faxe ma, a fate
mu noma kanade sonon. 43 Mixi ragataxi
gaburi kui temui naxe, a boroma ne, a
senbe non, kono a kelima faxe ma senbe
nun nore nan na. 44 Mixi na ragata a fate
na dunipa ki nan ma, kons a kelima a
laaxira ki nan ma. Dunipa fate na na,
laaxira fate fan na.

45Na nan a toxi a sebexi, «Adama
singe findixi nimase nan na.» Adama
donxoe findixi xaxili nan na naxan mixi
rakisima. 46 Adama singe findixi dunipa
mixi nan na, koore ma daaxi mu a ra.
Koore ma daaxi nan fama dunipa ma
daaxi xanbi ra. 47 Adama singe fatanxi
dunipa bende fupi nan na. Adama firin
nde fatanxi koore nan na. 48 Adamadie
maniyaxi won benba Adama nan na,
naxan daaxi bende ra. Mixi naxee tema
koore, e masarama ne, e fa lu alo na
Adama naxan kelixi koore. 49Won to
maniya won benba Adama ra dunina,
won man fama maniyade na Adama nan
na naxan kelixi koore ma.

50N ngaxakerenyie, n xa a fala wo be,
dunina fate mu noma Ala xa ariyanna
sotode ke ra. Nimasee fate mu noma
ariyanna sotode ke ra. E fate boroma ne,
kono fate boroxi mu noma sode ariyanna.
5IN xa gundo fala wo be. Won birin
mu faxama, kond> won birin masarama
ne 52mafuren mafuren sara donxode xui
ma. Na sara na fe, faxamixie kelima
ne faxe ma fate neenee ra e ma naxee
mu boroma sonon. Won fama ne masa-
rade. 53Naxan lan a xa bord, na mu
boroma sonon. Naxan lan a xa faxa, na
mu faxama sonon.

54 Fate boroxi na findi fate borotare ra,
fate faxaxi na findi fate faxatare ra, yi
sebeli fama kamalide na temui ne:

«Wo bara xunnakeli soto faxe ma.
55Faxe xa xunnakeli na minden?

Faxe xa toore na minden?»

56yunubi findixi toore nan na naxan
bara mixi faxa. Yaamari findixi yunubi
xa senbe nan na. 57 Ala tantu, naxan
bara won xun nakeli won Marigi Isa Ala
xa Mixi Sugandixi saabui ra. °8 Na kui,
n ngaxakerenyie, wo xa danxaniya xa
sabati. Wo naxa a lu limaniya xa ba wo
yira. Wo xa wakili Marigi be temui birin,
barima wo a kolon a wo naxan nabama
a be fe fufafu xa mu a ra.

Polu xa pungui

Wo xa kobiri malan seniyentoee
1 6 be, alo n Galati boxi danxaniy-
atoe pamae yamarixi ki naxe. 2Kankan
xa kobiri nde sa a xati ma a harige bere
ra sande loxoe birin, alako kobiri xa ge
malande beenun n fa temui. 3N na fa,
n bataaxe soma mixie yi ra wo naxee
sugandima kobiri xaninfe ra Darisalamu.
4Xa a lanma n fan xa siga, muxu birin na
ara.
5N na dangi Masedon boxi ra, ald> n
wama a xon ma ki naxe, n fama ne wo
yire. ® Temunde n saxanyi raba wo xonyi,
xa na mu a ra n peme radangi naa, alako
wo xa nd n malide n ma biyaasi kui.
7 Xa Ala tin, n mu findima dangimixi tun
na. A xoli n ma n xa lu wo yire don-
doronti. 8Kond n xa lu be Efese han Xe
Xabe Sali xa ba a ra, barima n ma wali
na sooneyafe, hali n yaxuie to wuyaxi n
be.
10Xa Timote fa wo yire, wo a rasene
alako a naxa fa gaaxu wo ya ra, barima

a walima Marigi nan be al> n tan. 11 Mixi
yo naxa yo a ma. Wo xa a mali a xa
biyaasi kui alako a xa n 1li bopesa kui. N
tan nun n ngaxakerenyie na a mamefe.

12Wo xa a kolon n bara won ngaxak-
erenyi Apolosi karaxan a xa siga wo yire
a nun danxaniyatoe ndee. A singe a mu
nu tinxi, kono yakosi a bara nate tongo a
xa siga a na feere soto temui naxe.

13Wo xa wo yete mato, wo Xa Wo
xa danxaniya rasabati, wo xa limaniya,
wo xa wo senbe so. 14Wo xa fe birin
naba xanunteya ra. 1> N ngaxakerenyie,
n xa marasi nde sa na xun ma. Wo a
kolon a Sitefana xa denbaya nan singe
danxaniya Akayi boxi ma. E bara wali
seniyentoge be ki fanyi ra. 1Wo xa lu
na mixi maoli xa yaamari bun ma, a nun
mixi naxan birin Ala xa wali rabama.

17N bara pelexin Sitefana, Forotunatu,
nun Axayikusu fafe ra, barima e bara n
mali wo xanbi. 18E bara limaniya fi won
birin ma. Wo xa na kolon e be.

19 Danxaniyatoe jama naxee na Asi
boxi ma e bara wo xesbu. Akila,
Pirisila, nun danxaniyatoe pama naxan
e malanma e xonyi, e fan bara wo xeebu
Marigi xili ra. 20 Ngaxakerenyi naxee na
be, e birin wo xesbu. Wo xa wo bore
xeebu danxaniyatoee xa xanunteya kui.

21N tan Polu bara yi xeebui sesbe n
yete belexe ra. 22 Naxankate xa lu mixi be
naxan mu Marigi xanuma. Won Marigi
xa fa. 23 Marigi Isa xa hinne wo ra. 24N
bara wo xanu Ala xa Mixi Sugandixi Isa
xili ra. Amina.

Ala xa masenyi firin nde
Annabi Polu naxan sebe

Korinti danxaniyatoe pama ma

Masenyi nde yi Kitaabui xa fe ra

Yi Kitaabui findixi Annabi Polu xa
bataaxe firin nde nan na danxaniyatoe
nama be, naxan nu na Korinti taa kui
Gireki boxi ma. A nu bara kawandi ti naa
a xa biyaasi firin nde kui. Mixi gbegbe
naxa danxaniya Isa ma, kono e nere ki
mu nu gexi fande. Ndee mu nu lanxi e
booree ma, ndee nu fe paaxie rabama
ginee ra, ndee nu wama e yete igbofe
danxaniyatoe booree ya ma. Na birin
findixi yaagi nan na diinelae tagi. Na nan
a toxi Annabi Polu naxa a xa bataaxe
singe sebe e ma.

Korintikae to na bataaxe singe xaran,
ndee naxa Annabi Polu xui suxu, e fa
gbilen yunubie foxo ra. Ndee mu tin na
ra. E naxa findi Polu yaxuie ra, e fe birin
naba a xili kanafe ra. E naxa e yete findi
xeera fisamantee ra, kond yete igboe nan
tun nu e ra. Na kui, Annabi Polu naxa a
xa bataaxe firin nde sebe Korinti danx-
aniyatoe pama ma.

Yi bataaxe a masenxi ne a Annabi Polu
nan findixi Ala xa Mixi Sugandixi Isa xa
xeera ra. A naxa fe gbegbe masen danx-
aniyatoee be, alako na wule falee naxa e
madaxu a falafe ra e naxa e tuli mati Palu
ra sonon.

Bafe na ra, yi bataaxe marasi fanyi
fima Korintikae ma wali ndee xa fe
ra e nu bara naxan f5lo Darisalamukae
be. Danxaniyatoe ndee nu na toore kui
kaame xa fe ra Isirayila boxi ma. Na
kui, danxaniyatoe pama naxee nu na yire
gbetee, e naxa kobiri malan e ngaxak-
erenyie malife ra. Korintikae singe nan
na folo, kono Polu e rasima yi bataaxe ra
e xa na wali rapon.

Korinti II 1:6

Yi bataaxe findixi Kitaabui nan na
naxan seriye fanyi masenma to danx-
aniyatoee be. A lanma won xa won
tuli mati Ala xa xeerae ra naxee nondi
masenma. Xa a sa li mixi nde fa a fala a
Ala xa mixi na a ra, kond a xa masenyi
mu lanxi Isa xa xeerae xa masenyi singee
ma, a mu lanma mixi xa bira na kanyi
foxo ra. Ala xa won natanga na saabui
naaxi modli ma. A man lanma won xa
fe birin naba danxaniyatoe booree mal-
ife ra e xa toore kui. Ala xa xanunteya
mooli xa lu won bope kui.

Ala xa won mali alako won xa lu a
waxonki. Amina.

Ala xa masenyi firin nde
Annabi Polu naxan sebe
Korinti danxaniyatoe pama ma

Sora

Danxaniyatoe xa limaniya

N tan Polu, Ala bara tin naxan xa

findi a xa xeera ra, n nun n ngax-
akerenyi Timote, muxu bara wo xeebu,
wo tan Ala xa danxaniyatoe naxee na
Korinti, a nun seniyentoe birin naxee na
Akayi. 2Won Baba Ala nun won Marigi,
Ala xa Mixi Sugandixi Isa, e xa hinne nun
bonesa fi wo ma.

3Tantui na Ala be, naxan findixi won
Marigi Isa Baba ra, a xa Mixi Sugandixi.
Baba kinikininte na a ra, naxan mixie
ralimaniyama e xa fe birin kui. 4Ala
won nalimaniyama won ma toore kui,
alako won fan xa no tooromixi gbetee
ralimaniyade na ki. ®Won ma toore xun
masama Ala xa Mixi Sugandixi xa fe ra ki
naxe, won ma limaniya fan xun masama
a saabui ra na ki ne.

6 Muxu na toorofe alako wo tan xa li-
maniya nun kisi sotd. Muxu xa limaniya
a niyama ne wo fan xa limaniya soto
alako wo fan xa nd wo xa toore ra. Won

birin na toorofe ki keren. 7 Muxu a kolon
a fanyi ra wo xa danxaniya sooneyama
ne, barima wo limaniya sotoma wo xa
toore nan kui.

8 N ngaxakerenyie, muxu wama wo xa
a kolon muxu paxankate naxan soto Asi.
A nu gbo dangi muxu senbe ra, muxu
fa a mapoxun muxu na faxafe ne. °Na
mayoxunyi bara lu muxu xunyi alako
muxu naxa muxu xaxili ti muxu yete
ra, muxu xa muxu xaxili ti Ala nan na
naxan faxamixie rakelima. 1°A tan nan
gbansan muxu ratangaxi na faxe paaxi
ma. A man fama na rabade muxu be.
Muxu bara la a ra a man fama ne muxu
ratangade. 11 Wo fan noma muxu malide
na kui wo xa Ala maxandi ra. Mixi
gbegbe na Ala maxandi muxu be, mixi
gbegbe fama ne Ala tantude a xa hinne
xa fe ra a naxan fima muxu ma.

12Muxu seewaxi yi nan ma. Muxu a
kolon muxu bone kui a muxu bara npere
dunipa kui wo ya ma seniyenyi nun
bone fiixe kui, naxan fatanxi Ala ra.
Muxu nerexi na ki ne wo ya ma dan-
gife yire birin na. Na pere mooli mu ke-
lixi adamadi xa lonni xa ma. A kelixi Ala
xa hinne nan ma. 13Muxu mu sese sebe
WO ma wo mu ndma naxan tode nun a
kolonde a fiixe ra. A xdli n ma wo xa
fahaamui xa kamali na xa fe ra. 1#Wo
nan bara nde kolon, kon> wo xa fahaa-
mui fama ne kamalide a kolonfe ra a won
birin binye sotoma ne won Marigi Isa fa
temui won bore xa fe ra.

15N to na kolon, n naxa wa sigafe wo
yire alako wo man xa hinne soto. 16N
naxa wa dangife wo yire n sigama Mase-
don temui naxe, n man xa dangi wo yire
n kelima Masedon temui naxe. Na ki wo
noma n malide n ma biyaasi kui sigafe
ra Yudaya. 17 Wo joxo a ma nate ton-
goxi na a ra adamadi ki ma, naxan woyen
firin falama? 18N bara a fala wo be Ala
tinxinxi xili ra, n mu wule falama n ma
masenyi kui. 1°Ala xa Mixi Sugandixi

Isa, naxan findixi Ala xa Di ra, muxu
naxan masenxi wo be, a fan mu a yete
matandima. N tan, Silasi, nun Timote,
muxu naxan kawandixi wo be, na birin
findixi nondi nan na.

20 Ala fama a xa laayidi birin naka-
malide Isa saabui ra. Na nan a ra won
«Aminay ratinma Isa xili ra Ala xa nore
xa fe ra. 21 Ala nan won birin ma danx-
aniya rasabatixi a xa Mixi Sugandixi
saabui ra. A bara won sugandi, 22a fa a
xa tonxuma sa won ma, naxan a masenxi
a won findixi a gbe nan na. A bara a yete
Xaxili raso won bone i naxan a masenma
a fama ne won kide ariyanna ra.

23 Ala na n seede ra. N mu gbilenxi
Korinti, alako a naxa findi toore ra wo
be. 2*Muxu mu wama danxaniyatoee
yamarife, kono muxu wama kafufe ne
wo ma alako wo xa seewa barima wo
sabatixi danxaniya kui.

Polu xa biyaasie

Na kui, n nu bara nate tongo a mu
lanma n xa siga wo yire sunnunyi
kui. 2Xa n bara wo tan tooro, nde noma
n naseewade sonon? N wo tan naxee ra-
sunnunxi, wo tan nan fa nomanara? 3N
nu bara na bataaxe sebe alako wo nere
ki, n naxan lima wo yi ra, a naxa findi
sunnunyi ra n be. A lanma wo xa findi
seewe nan na n be. N a kolon naxan na
findi seewe ra n be, a findima ne seewe ra
wo fan be. 4N to na bataaxe sebe wo ma,
n bope nu n tooroxi, n yaye nu minima.
N mu na sebexi xe alako n xa wo tooro.
N a sebexi ne alako wo xa a kolon n wo
xanuxi ne yati.
5N xa a fala wo be, mixi naxan find-
ixi yi toore saabui ra, a mu n tan xa
tooroxi. A wo tan nan tooraxi, Xxa na mu
a ra a bara ndee toor> wo ya ma. ® Mixi
gbegbe wo ya ma e pan bara na kanyi
naxankata. Na bara wasake. 7 Wo dipe a
ma, wo xa a ralimaniya, alako na toore

naxa gho ye, a fa nd a ra. 8Wo naxan
nabama, wo xa xanunteya masen a be.

9N bara na bataaxe sebe wo ma, alako
n xa a kolon xa wo tinma n ma yaa-
mari birin suxude. 19Xa wo bara dine
mixi nde ma, n fan bara dipe na kanyi
ma. Xa fe nde bara lu wo tagi, n bara
dine na birin ma wo xa fe ra Ala xa Mixi
Sugandixi ya xori ! alako Sentane naxa
nd> won na. Won bara a wali ki kolon.

12N to siga Tiroyasi Ala xa Mixi
Sugandixi xa xibaaru fanyi kawandide,
n naxa a to Marigi nu bara sooneya raba
n be. 13Kond n bope mu nu saxi, barima
n mu n ngaxakerenyi Tito lixi naa. Na
nan a toxi n naxa pungu rabira e ma, n
fa siga Masedon.

14Tantui na Ala be, naxan won xun
nakelima a xa Mixi Sugandixi saabui ra.
Isa kolonfe fan alo labunde xiri fanyi.
Ala won tan nan xeexi alako yire birin
xa rakolon na masenyi ra. 1®>Won luxi
ne alo labunde xiri fanyi Ala naxan
nayensenma kisi mixie nun Kkisitaree
tagi. 16 Won findixi mixi xiri paaxi nan
na kisitaree be naxee na yahannama kira
xon ma. Won findixi mixi xiri poxunme
nan na kisi mixie be naxee na ariyanna
kira xon ma. Kono adamadi mundun
noma na wali mooli rabade? 17 Muxu tan
mu Ala xa masenyi masenma kobiri xa
fe ra alo kawanditi ndee. Muxu kawandi
tima bone fiixe nan na Ala ya xori naxan
muxu xeexi. Muxu na rabama Ala xa
Mixi Sugandixi nan saabui ra.

Ala xa walikee

A lanma muxu man xa muxu yete
3 xunmafala? Ade. Muxu hayi na
bataaxee nan ma naxee muxu xun-
mafalama wo be? Ade. Muxu hayi na
wo xa bataaxee nan ma naxee muxu
xunmafalama mixi gbetee be? Ade. 2Wo
naxan nabama wo xa dunipeigiri kui a
luxi ne alo bataaxe naxan muxu xun-
mafalama mixi birin be. Na masenyi ra-

gataxi muxu bone kui, alo masenyi sebexi
bataaxe kui ki naxe alako mixi birin xa
a kolon. 3Wo tan findixi Ala xa Mixi
Sugandixi xa bataaxe nan na. Muxu xa
wali bara a niya na bataaxe xa sebe wo
bone ma. A mu sebexi dube xa ra, a sebexi
Ala Xaxili nan na, naxan na na. A mu
sebexi geme walaxe xa ma, a sebexi wo
bone nan ma.

4Lanlanteya na muxu be Ala ya i, a
xa Mixi Sugandixi saabui ra. ®>Won mu
fata fefe ra won yete senbe ra. Won ma
fate fatanxi Ala nan na. ® Ala nan a niyaxi
won xa nd a xa saate neene kawandide.
Na saate mu fatanxi Ala xa yaamarie xa
ra naxee sebexi. A fatanxi Ala Xaxili nan
na, naxan mixi rakisima. Ala xa yaamari
sebexie mu mixi rakisima.

7Ala xa yaamarie to sebe geme
walaxee ma, Annabi Munsa yatagi naxa
nord han Isirayilakae mu no e ya tide a
ra. Hali na yaamarie to fa findixi faxe
nan na mixie be, e xa nore nu gbo. Kond
nde nu luma ba ra na nore ra. 8 Ala Xaxili
naxan nabaxi, na wali noroma dangife na
nore singe ra naxan fatanxi na yaamari
sebexie ra. °Na yaamarie sebexi geme
walaxee nan ma, naxee nu naraxi, kons
e findi faxe nan na mixie be. Ala Xaxili
naxan nabaxi, naxan a niyama mixie xa
tinxinyi sotd, na nore gbo na nore singe
be. 10Naxan singe nu noroxi, a xa nore
bara pon nore fisamante seeti ma. 11 Na fe
singe nu noroxi, kond a mu bu. Ala Xax-
ili naxan nabaxi, na buma ne abadan. Na
nore gbo na nore singe be pon!

12Won to won xaxili tixi na ra, won
bara limaniya soto a fanyi ra. 13 Won mu
luxi alo Annabi Munsa naxan a yatagi
makoto mafelenyi ra alako Isirayilakae
naxa e ya ti na nore ra, naxan nu luma
ba ra. 14Kono e xaxili xorox>. Han to
e mu fe fahaamuma a fanyi ra, e saate
fori xaranma temui naxe. A luxi ne alo
na mafelenyi, naxan nu Annabi Munsa
yatagi makotoxi, a man na e yatagi ma,

e mu fefe igbema. Na fahaamutarepa mu
noma bade, fo mixi na la Ala xa Mixi
Sugandixi ra. 15Han to e luxi alo na
mafelenyi na e yatagi makotofe, e mu
fahaamui soto e bope kui, e Tawureta
Munsa xaranma temui naxe.

16Kono mixi na a ya rafindi Marigi
ma, na luxi ne alo na mafelenyi bara
ba na kanyi yatagi ma, a fa fahaa-
mui soto. 17 Won Marigi findixi Ala Xax-
ili Seniyenxi nan na. Marigi Xaxili nan
xoreya fima mixi ma. !8Xa na mafe-
lenyi baxi won yatagi ma, Marigi xa nore
naxan yanbama won ma, won fama ne
na nore masende mixi gbetee be. Won
Marigi Xaxili won masarama ne a mis-
aali ra, won ma nore xun nu masa.

Kawandila wali ki

Ala to a xa wali soxi muxu yira a xa
hinne saabui ra, limaniya mu bama
muxu yi ra. 2Muxu wali ki mu noxunxi,
yaagi yo mu na a kui. Muxu mu mixi
madaxuma, muxu mu Ala xa masenyi
mafindima. Muxu nondi nan masenma
mixi birin be, alako e xa la muxu ra
Ala ya i. 3Muxu xa xibaaru fanyi fiixe
mixi birin be, fo kisitaree, 4barima e
mu danxaniyaxi. Yi waxati mixie marigi
bara a ragiri e xaxili naxa fahaamui soto
xibaaru fanyi ma Ala xa Mixi Sugandixi
noroxi xa fe ra, naxan findixi Ala misaali
ra.
5Muxu mu muxu yete kan xa fe
xa kawandima. Muxu xa kawandi a
masenma ne a Ala xa Mixi Sugandixi Isa
nan findixi muxu Marigi ra, a nun muxu
fan findixi wo xa konyie nan na Isa xa fe
ra. ®Ala naxan a masenxi, «Naiyalanyi
xa yanba dimi kui,» a tan bara a xa
nore masen muxu be a xa Mixi Sugandixi
saabui ra. 7Kon> na nore hagige saxi
muxu bope ma, bone naxan senbe xurun
alo fene, alako mixie xa a kolon na senbe
xungbe fatanxi Ala nan na, a mu fatanxi
muxu tan xa ra.

8Kontofili bara muxu xeten, kond
muxu mu butuxunxi. A bara muxu xax-
ili ifu, kono limaniya mu baxi muxu yi
ra. 9Muxu bara paxankate sotd, kond
Ala mu muxu raboloxi. Fe xoroxoe bara
muxu rabira, kono> a mu noxi muxu ra.
10Muxu xa toore muxu xa dunipeigiri
kui, a maniyaxi Isa gbe nan na naxan
faxa wuri magalanbuxi ma. Muxu na
toore sotoxi ne alako muxu xa Isa xa xun-
nakeli fan masen muxu xa dunipeigiri
kui. 11Muxu na toorofe Isa xa fe nan
na muxu xa dunipeigiri kui, alako Isa
xa xunnakeli fan xa makenen muxu xa
simaya kui.

12Na nan na ki muxu na saya kira nan
xon ma, alako wo tan xa kisi soto. 13A
sebexi Kitaabui kui, «N to danxaniya, na
nan a to n naxa woyen.» Muxu fan to
danxaniyaxi, muxu woyenxi na nan ma.
14 Muxu na rabaxi ne, barima muxu bara
a kolon naxan Marigi Isa rakelixi faxe
ma, a fama ne muxu fan nakelide faxe
ma Isa xa fe ra, a won birin xanin a yire.
15 Muxu tinxi na toore birin na wo xa fe
ra. Muxu tooroma ne alako mixi gbegbe
xa Ala xa hinne kolon, e fa tantui nun
matoxoe rasiga a ma.

16 Na kui, limaniya mu bama muxu yi
ra. Hali muxu fate to na kanafe, muxu
bope na fanfe loxo yo loxo, 17barima
muxu xa toore xunxuri naxan mu buma,
a na xunnakeli xungbe raminife muxu
be, xunnakeli naxan maniye mu na,
naxan mu jonma abadan. 18 Muxu xax-
ili mu tixi fe toxi xa ra. Muxu xaxili tixi
fe nan na naxan mu toma. Fe toxi mu
buma, kono fe naxan mu toma na tan
buma ne abadan.

Ariyanna kira

Won a kolon, won fate luxi ne
5 alo bage, won nii sabatixi dennaxe.
Na bage na kana, won banxi gbete
sotoma ne ariyanna, won luma dennaxe
abadan. Ala nan na banxi yailanxi won

be, adamadi mu naxan tixi. 2Won wa
xui minima yi bage kui, barima won
sabatide naxan na koore, na xoli na won
ma, taa fanyi naxan na ariyanna. 3Na
banxi neene misaalixi donma nan na.
Won wama donma neene ragorofe won
ma, alako won naxa lu won mageli ra.
4Danmi won na yi bage kui, won wa xui
raminima, barima won mu wama donma
xa ba won ma. Won wama ne donma
neene xa ragoro won ma, alako kisi xa no
faxe ra. 5 Ala won daaxi na kisi nan ma
fe ra. A bara a yete Xaxili ragoro won ma
naxan a masenma a fama ne won kide
ariyanna ra.

6Na nan a toxi won limaniyaxi. Won
a kolon, danmi won nii sabatixi yi fate i,
won makuya Marigi ra. 7 Won ma jere
kui won xaxili tixi fe nan na won mu
naxan toxi sinden. 8 Won ma limaniya
xa fe ra, won wama kelife yi fate kui,
won xa sabati Marigi xonyi. °Na kui, xa
won nii na won fate kui, xa na mu a ra
won nii bara keli won fate kui, won fe
birin nabama Ala sago rakamalife nan
na. 19Won na rabama ne barima Ala xa
Mixi Sugandixi fama ne won birin maki-
itide, alako kankan xa a sare sotd a xa
fe fanyie nun a xa fe paaxie ma, a naxee
rabaxi a xa dunipeigiri kui.

UMuxu to Marigi xa yaragaaxui
kolon, muxu katama mixie nan nafade
Ala ma. Ala muxu pere ki kolon. N
wama lafe a ra, wo fan muxu pere ki
kolon wo bone kui. 12Muxu mu wama
gbilenfe muxu xunmafalafe ra wo be.
Muxu wama ne tun wo xa nelexin muxu
xa fe ra, alako wo xa no mixie yaabide
naxee e yete igboma fee fufafu ra, naxee
mu kelima e bope kui. 13 Xa muxu bara
so fe ndee kui naxan luxi alo daxupa
dunipa mixie be, muxu na rabaxi Ala nan
be. Kond xa muxu bara nere xaxili fanyi
bere ra, muxu na rabaxi wo tan nan be.

14 Ala xa Mixi Sugandixi xa xanunteya
nan muxu tutunma. Muxu bara a kolon

mixi keren bara faxa adama birin be. Na
kui, mixi birin bara faxa. 15 A bara fax-
amixi birin be, alako naxee pipe a ra
e xa e yete waxonfe lu na, e xa wali
Isa be naxan faxa e be, naxan man keli
faxe ma e be. 1°Na nan a toxi, kelife
yakosi, won mu mixi toma alo dunipa
mixie e toma ki naxe. Singe won nu Ala
xa Mixi Sugandixi toma ne al> dunipa
mixie a toxi ki naxe, kono yakasi won mu
a kolonxi na ki sonon.

17 Mixi nun Ala xa Mixi Sugandixi na
lu fe keren kui, a findima mixi neene nan
na. A xa fe fori bara masara fe neene
ra. 18 Na birin fatanxi Ala nan na, naxan
won nagbilenxi a yete ma a xa Mixi
Sugandixi saabui ra. A man bara wali
taxu won na adamadie ragbilenfe ra a
ma. 19Ala bara dunipa ragbilen a ma
a xa Mixi Sugandixi saabui ra, a dine
adamadie xa yunubie ma. A man bara
na masenyi so won yi ra naxan a niyama
mixie xa gbilen a ma. 20 Na kui, won bara
findi Ala xa Mixi Sugandixi xa xeerae
ra. A luxi ne alo Ala na kawandi tife
won tan nan saabui ra. Muxu bara wo
mayandi Ala xa Mixi Sugandixi xili ra,
wo xa gbilen Ala ma. 2!Isa naxan mu
yunubi yo rabaxi, Ala bara a findi won
ma yunubi sare ra. Na nan a toxi won
findixi tinxin mixie ra Ala ya tode ra Isa
saabui ra.

Ala xa walikee xa marasi

Muxu tan, Ala xa walikee, muxu bara
wo rasi wo naxa Ala xa hinne saotd fu
ra. 2Ala bara a masen Kitaabui kui, «N
bara wo xa duba suxu n ma hinne waxati,
n bara wo mali wo xa kisi loxoe.» Wo xa
a kolon Ala xa hinne waxati bara a li. To
nan findixi kisi loxoe ra wo be.
3Muxu tan mu sese rabama naxan
noma mixi ratantande, mixie fa a fala
a muxu wali kobi nan nabaxi. 4 Muxu
bara fe birin naba xili fanyi sotofe ra
Ala xa walike lanma a xa naxan naba.

Muxu bara tunnabexiya raba paxankate,
setarepa, nun kontofili kui. 5E bara
muxu bonbd, e muxu raso geeli kui,
e gali bope rate muxu xili ma. Muxu
bara wali xoroxoe raba, muxu mu xi,
muxu bara kaame. ®Muxu bara muxu
tunnabexi seniyenyi, fahaamui, dine, fe
fanyi, xaxili seniyenxi, nun xanunteya fi-
ixe kui. 7 Muxu mu ba nondi falafe, muxu
fe birin nabama Ala senbe saabui nan
na. Muxu bara Ala xa gere fanyi suxu
tinxinyi kui muxu belexe firin na. 8 Muxu
walima binye nun yelebui sotoe nan kui.
Muxu bara xili fanyi nun xili kane soto.
Ndee bara muxu findi wule falee ra, kona
muxu nondi gbansan nan falama. °Hali
e muxu kolon, e fe rabama muxu ra alo e
mu mixi naxan kolon. Muxu maniyama
mixi ra naxan na saya kira xon ma, kond
muxu mu faxaxi. Muxu bara paxankata,
kon> muxu mu faxaxi. 10 Sunnun mixie
nan muxu ra, kond seewe na muxu bone
kui. Setaree nan muxu ra, kono bannaya
na muxu yi ra. Misikiinee nan muxu ra,
kono fe birin na muxu yi ra.

11 Muxu mu masenyi yo noxunxi wo
ma. Wo xa fe bara lu muxu sondonyi ma.
12Muxu bope mu balanxi wo ma, kond
wo tan bara wo bone balan muxu mabiri.
13N ma die, yandi, wo fan xa xanunteya
Xun xa masa muxu mabiri.

l4Lanyi naxa lu wo nun danxaniy-
ataree tagi. Munse na tinxinyi nun
tinxintareya tagi? Naiyalanyi nun dimi
noma lude yire keren? 15Ala xa Mixi
Sugandixi nun Sentane lanma fe keren
ma? Danxaniyatoe nun danxaniyatare
lanma munse ma? 16 Kuye toma Ala xa
horomobanxi kui? Won tan nan findixi
Ala Nine xa horomobanxi ra. Ala yati a
fala ne, «N perema ne wo ya ma. Wo Ma-
rigi Ala nan n na, wo fan findima ne n ma
nama ra.» 17 Na nan a toxi Marigi naxa a
fala, «Wo xa mini e ya ma, wo xa lu wo
xati ma. Wo naxa din fe seniyentare ra,
alako n xa wo rasene.» 18 Ala Xili Xungbe

Kanyi xa masenyi nan ya, «N findima wo
baba nan na, wo tan fan findi n ma die
ra.»

Polu xa xanunteya Korintikae be

N xanuntenyie, Ala to na laayidi

7 moolie tongo won be, won fate nun
won bone xa lu seniyenyi kui. Won ma
seniyenyi xa kamali Ala xa yaragaaxui
kui.

2Wo xa tin muxu xa fe ra. Muxu mu
fe paaxi yo rabaxi wo ra, muxu mu wo
xun nakana, muxu mu wo rawali. 3N mu
wama kiiti paaxi safe wo ma. N nan bara
a fala wo be xanunteya na won tagi han
muxu bara tin fe birin nabade wo be,
hali na findima faxe nan na. 4 Lanlanteya
fanyi na won tagi. N bara nelexin wo xa
fe ra, na fan bara findi limaniya ra n be.
Hali n na toore kui, wo bara a niya n ma
seewe xa kamali.

5Muxu to fa Masedon, muxu mu mal-
abui sotd, muxu toore mooli birin nan
li naa: Gere na muxu rabilinyi, gaaxui
fan na muxu bope ma. 6 Kono Ala, naxan
mixi limaniyatare ralimaniyama, a bara
muxu fan nalimaniya Tito fafe saabui ra.
7 A fafe gbansan xa mu a ra. Wo meenixi
a ma ki naxe, na fan bara findi limaniya
ra muxu be. A bara a fala muxu be n xoli
bara wo suxu, han na bara findi yaye ra
wo be. A bara wo xa marafanyi xa fe fala
muxu be n tan mabiri. Na bara n naseewa
a fanyi ra.

8N a kolon n ma bataaxe bara wo ra-
sunnun, kono a mu paaxu n be. Hali n to
mu nu wama n ma bataaxe xa wo rasun-
nun, n a kolon na sunnunyi xon mu kuya
fa. 9 Yakosi n bara pelexin na xa fe ra. N
mu pelexin wo xa sunnunyi xa ra, kond
n nelexinxi ne barima na sunnunyi bara
a niya wo xa tuubi. Na kui, n a kolon
na sunnunyi fatanxi Ala nan na, a mu
fatanxi muxu tan xa ra. 10 Ala mixie ra-
sunnunma ne alako e xa tuubi, e fa kisi.
Na sunnunyi mooli mu findima mone ra,

kono sunnunyi naxan fatanxi dunipa ra,
na findima faxe nan na.

11 Ala bara na sunnunyi rawali wo xa
fe ra, alako wo xa wo tunnabexi, wo xa
wo yete xunmafala, wo xa xono fe paaxi
ma, wo xa gaaxu Ala ya ra, wo xa fe fanyi
suxu senbe ra, wo xa fe paaxi makiiti. Wo
bara a masen wo bone fiixe ra fe dangixi
kui. 12N to bataaxe sebe wo ma, n mu
a sebexi na fe paaxi rabae xa fe xa ra, n
mu a sebe na mixi xa fe ra naxan bara
fe paaxi sotdo. N a sebe ne alako muxu
xa marafanyi naxan na wo be a xa mini
kene ma Ala be. 13Na birin bara muxu
ralimaniya. Muxu man bara nelexin Tito
xa seewe xa fe ra, wo naxan bopne rali-
maniyaxi a fanyi ra. 14 N nu bara fe fanyi
fala a be wo xa fe ra. Wo mu n nayaagixi
na kui. Muxu naxan falaxi wo be, a birin
findixi nondi nan na. Muxu naxan falaxi
Tito be wo xa fe ra, na fan birin findixi
nondi nan na. 1> Wo xa marafanyi a be, a
xun bara masa, barima wo to a rasene, a
bara wo xa batui nun wo xa yaragaaxui
to. 16N bara pelexin na lanlanteya ra
naxan na won tagi, a mu kanama fefe
ma.

Danxaniyatoe pama xa mali

N ngaxakerenyie, n xa a fala wo be
Ala hinnexi Masedon danxaniyatoe
namae ra ki naxe. 2Hali e to nu na pax-
ankate xoroxoe kui, e xa seewe xungbe
nun e xa setarena Xoroxde a niyaxi ne e
xa ki ti a fanyi ra. 3N bara findi e xa
seede ra. E bara mixi ki alo e nu noma
naxan na, e man dangi na ra. *E naxa
muxu mayandi e yete nanige ra, a e fan
xa seniyentoee mali alo booree a rabama
ki naxe. ®Na bara dangi muxu waxanfe
ra. A singe e naxa e yete fi Marigi ma. Na
dangi xanbi, e man naxa e yete fi muxu
ma alo Ala nu wama a xon ma ki naxe.
6 Muxu bara Tito rasi, a xa na wali
fanyi rakamali wo be a naxan foloxi. ” Wo
bara xunnakeli soto fe birin kui, alo wo

xa danxaniya, wo xa masenyie, wo xa
Ionni, wo xa tunnabexi, nun wo xa xa-
nunteya muxu xa fe ra. Wo xa xunnakeli
soto yi wali fanyi fan xa fe ra. 8N mu wo
yamarife xe. N wama a kolonfe ne xa wo
xa xanunteya fiixe alo booree gbe fiixexi
ki naxe.

9Wo a kolon won Marigi Isa, Ala xa
Mixi Sugandixi, a hinnexi won na ki
naxe. Fe birin nu na a yi ra, kond a naxa
dine na birin ma wo tan be, alako wo
xa banna a xa setarepa saabui ra. 10N
bara wo rasi na ma alako a xa findi fe
fanyi ra wo be. Yaala wo tan nan singe
na nate tongo, wo tan nan singe kobiri
malan f>Io. 11 Yakosi fa, wo xa na rapon,
alako wo panige fanyi xa kamali wo xa
feere bere ra. 12 Xa wo mixie kima panige
fanyi ra, wo e mali wo noma naxan na,
na findima fe fanyi ra. Xa na feere mu na
wo yi ra, fefe mu a ra.

I3Muxu mu wama wo tan xa toord
alako booree xa se sotd. Wo birin xa lan.
14Yi waxati, wo harige fanyi noma ne e
malide e xa setarena kui. Waxati gbete,
e tan fan harige fanyi noma ne wo fan
malide wo xa setarenpa kui. Na kui, wo
birin bara lan, !5 alo a sebexi Kitaabui kui
ki naxe, «Naxan a gbegbe malanxi, a mu
dangi a i. Naxan dondoronti malanxi, a
a hayi lixi ne.»

16 Ala tantu, barima Ala bara a niya
wo xa fe xa lu Tito bone kui, alo muxu
tan. 17 A bara muxu xa marasi suxu. A
man bara nate tongo a yete ra pelexinyi
kui, a xa siga wo yire. 18 Muxu na muxu
ngaxakerenyi nde xeefe a matide, danx-
aniyatoe pama naxan birin matoxoma
a xa kawandi xa fe ra. 19 Danxaniyatoe
namae bara a sugandi a xa muxu fan
mati na kobiri xaninde. Muxu na birin
nabama ne alako Ala xa matoxoe sotd, a
nun man muxu xa panige fanyi xa raba.
20 Muxu mu wama mixi yo xa fe naaxi
to muxu wali ki ma, muxu na kobiri
ya rafanyi rawalima ki naxe. 21 Muxu fe

fanyi nan tun fenma na wali kui Marigi
nun adamadie ya xori.

22Muxu na won ngaxakerenyi gbete
fan xeefe booree matide. Muxu bara a to
sanya wuyaxi, muxu xa fe na a bone ma
senbe ra. Yakosi, nde bara sa na senbe
fari, barima a man bara la wo tan na.
23N waliboore Tito findixi n tan nan ma
xeera ra wo be. A matimae findixi danx-
aniyatoe pamae nan ma xeerae ra Ala xa
Mixi Sugandixi xa binye xa fe ra. 24Na
kui, wo xa wo xa xanunteya masen yi
mixie be alako danxaniyatoe pama birin
xa a kolon muxu fe fanyi naxee falaxi wo
xa fe ra, a nondi na a ra.

Danxaniyatoee mixi malima ki naxe

Hali n mu bataaxe sebe wo ma
9 seniyentoee malife xa fe ra. 2N nan
bara wo panige fanyi kolon. N bara wo
matox> Masedonkae be, a falafe ra wo
tan Akayikae redixi na kobiri malanfe ra
kabi yaala. Wo to na nate suxu senbe ra,
e fan bara wa sofe na kui. 3 Yakosi n na
n ngaxakerenyie xeefe wo yire, alako n
matoxde naxan nabaxi wo xa fe ra, a naxa
findi wule ra. Wo xa kobiri malan sin-
nanyi ma, alako e xa a li naa alo n wo
xa fe fala e be ki naxe. 4Xa a sa li n nun
Masedonkae mu wo xa laayidi tongoxi
rakamalixi lima naa, na findima yaagi
nan na n be, a findima yaagi belebele
nan na wo fan be. ®Na kui, n bara n
ngaxakerenyie xee wo yire sinnanyi ma,
alako wo xa laayidi xa kamali. Na ki wo
noma na rabade wo waxonki, alako a
naxa findi fe xoroxoe ra wo be.

®Wo xa ratu a ma, a naxan sansi
xori xuri rawalima, a fan sansi xuri di
nan sdtoma. Naxan sansi xori gbegbe
rawalima, a fan sansi gbegbe sotoma ne.
7Kankan xa mixi ki a yete panige ra.
Teku mu a ra. A naxa mixi ki nimise
kui. Naxan mixi kima seewe kui, na nan
nafan Ala ma. 8 Ala noma barake moaoli
birin nagorode wo ma. Nee wo hayi lima

231

Korinti II 10:6

ne, e man dangi a ra, alako wo xa nd
wali fanyi mooli birin nabade. ° A sebexi
Kitaabui kui, «A bara setaree ki a fanyi
ra. A xa tinxinyi buma abadan.» 10 Ala
naxan sansi xori fima sansisi ma, a a ra-
balo taami ra, a man wo tan ma feere
rawuyama ne, alako wo xa wali tinxinxie
fan xa wuya. 1! Ala wo kima feere gbegbe
nan na, alako wo fan xa mixie ki a fanyi
ra. Mixie fama ne Ala tantude wo xa mali
xa fe ra, muxu naxan soma e yi ra wo xili
ra. 12Wo naxan fima seniyentoee ma, a e
hayi lima ne, a man findi tantui gbegbe
ra Ala be. 13 Mixie na wo xa wali to, e Ala
tantuma ne, barima wo xa danxaniya Ala
xa Mixi Sugandixi ma, a bara findi batui
ra. E Ala tantuma ne wo xa mali xa fe
ra, wo hinnexi e ra naxan na, a nun mixi
birin. 14E fama ne Ala maxandide wo be
xanunteya ra, barima e a kolon Ala bara
hinne wo ra a fanyi ra. 15 Ala tantu a xa
hinne xa fe ra naxan dangi fe birin na.

Polu woyen ki

N tan Polu, n wama wo rasife Ala
1 O xa Mixi Sugandixi xa dipe nun a
xa fanyi nan saabui ra. Wo naxe a n senbe
mu gbo n na wo ya ma temui naxe, fo n
na makuya wo ra, n fa woyen xoroxoe fala
wo be. 2N bara wo mayandi, wo naxa
a niya n ma woyenyi xa xoroxo> n fa te-
mui wo yire. Ndee noxo a ma muxu na
nerefe adama ki nan tun ma. N woyenma
a Xdroxde ra na mixie nan be.

3 Adamadi nan muxu ra, kon> muxu
mu gere soma adama ki xa ma. 4Muxu
mu gere soma adamadi xa geresosee xa
ra. Muxu gere soma Ala xa geresosee nan
na naxee noma Sentane senbee kanade.
Muxu maynoxunyi birin xun nakanama
ne ®naxan Ala xa fe kolonyi matandima
yete igbona kui. Mapoxunyi birin xa lu
Ala xa Mixi Sugandixi xa yaamari bun
ma. ® Wo na wo xa batui rakamali, naxan
na tondi na ra, muxu fama ne na kanyi
naxankatade.

7Wo xa na fe mato a fanyi ra. Xa mixi
la a ra a findixi Ala xa Mixi Sugandixi
nan gbe ra, a xa a kolon muxu tan fan
na na ki ne. 8N mu yaagima woyenyi
xungbe falafe ra wo be Marigi xa yaa-
mari xa fe ra, a naxan fixi n ma alako
n xa wo mali senbe sotode. A mu n xeexi
wo xun nakanade xe. ° N mu findixi mixi
Xa ra naxan noma wo magaaxude n ma
sebeli ra, alo wo a mapoxunxi ki naxe.
10Ndee a falama, «A xa bataaxee senbe
gbo, e xoroxo, kono a gundi yati na fa,
a senbe mu gbo, a xa masenyi yusi yo
mu na.» !! Na kanyie xa a kolon muxu
naxan falama muxu xa bataaxee kui,
muxu fama ne na birin nakamalide muxu
fa temui.

12Muxu mu suusama muxu yete mis-
aalide yete igboe ra. Muxu mu wama
muxu yete maniyafe e ra. E na e yete
igbo e yete xa manoxunyi ra, e bara ge
e xa lonnitarenpa masende. 13 Muxu mu
wama muxu yete xa fe falafe han pon!
Ala yaamari naxan fixi muxu ma mixie
be muxu naxee xaranma, muxu na nan
falama wo be. 14 A mu luxi alo muxu mu
siga wo yire. Muxu singe nan wo lixi
Ala xa Mixi Sugandixi xa xibaaru fanyi
ra. 1°>Muxu mu matoxoe fenma han a
dangi a i mixi gbetee xa walie xa fe ra,
fo wali naxan soxi muxu tan yi ra. Muxu
wama naxan xon, wo xa danxaniya xun
xa masa, muxu xa wali xa gbo wo ya ma.
16 Na ki muxu noma ne Ala xa xibaaru
fanyi masende yire gbete naxee dangi wo
ra. Muxu mu matoxoe fenma mixi gbetee
xa wali foxie ra. 17Xa mixi wa a yete
matoxofe, Marigi wali naxan nabaxi a xa
dunineigiri kui, a xa a yete matoxo Ma-
rigi xa fe ne i. 18Barima yete matoxoe
xa mu rafan Marigi ma, fo Marigi yete
naxan matdxoma.

Polu xa wali

1 1 Wo xa wo haake to n be, alo wo
nan na a rabafe ki naxe, n xa n

ma daxupa nde fala wo be. 2Wo rafan
n ma Ala xa xanunteya ra, naxan mu
wama a firin nde xon. N wo soxi Ala
xa Mixi Sugandixi gbansan nan yi ra,
alo gine naxan fixi xeme ma a dimedi.
3Kono n gaaxuxi ne mixi ndee fa wo
madaxufe, e fa wo xaxili makuya Ala xa
Mixi Sugandixi xa fe ra, wo biraxi naxan
foxo ra bone fiixe ra. Na kui, wo luma
ne alo Neene Mahawa boximase naxan
madaxu yunubi xa fe ra. 4N a falama
na fe nan ma, wo wo tuli matima mixi
nan na, naxan Isa xa fe masenma wo
be ki gbete, bafe muxu gbe ki ra. Wo
man tinma xaxili gbete suxude, bafe Ala
Xaxili Seniyenxi ra wo naxan sotoxi. Wo
masenyi nde rabatuma naxan mu lanxi
muxu xa masenyi ma, wo laxi naxan
singe ra.

5Kond n a kolon n mu xurun na mixie
be, naxee e yete findixi wo be xeera
fisamantee ra. ®Hali n woyen ki mu to-
fan a gbe ra, kono n xaxili tan gbo. Muxu
bara na masen wo be a fanyi ra. 7N
to n yete magoro Ala xa xibaaru fanyi
masenfe ra wo be sare xanbi, alako wo
tan xa fe xa mate, na findixi tantanyi nan
na wo be? 8N bara danxaniyatos pama
gbetee makula, alako n xa no walide
wo be sare xanbi. N mu n ma kontofili
doxoxi mixi yo xun ma wo ya ma. ° Mase-
don danxaniyatoece nan fa n malide n
ma toore kui. N na birin naba ne alako
n naxa findi kote ra wo be. Han ya na
xaxili na n yi ra. 19N xa nondi fala wo
be Ala xa Mixi Sugandixi xili ra, n wal-
ixi wo be sare xanbi ki naxe, n man
walima na ki ne Akayi boxi birin ma,
barima na findixi xunnakeli nan na n be.
I Munfe ra? N mu na rabaxi wo tan be
xanunteya xa ra? Ala a kolon. 12N naxan
nabaxi, n man gbilenma ne na raba ra,
alako mixi yo naxa no e misaalide muxu
ra. Ndee wama na binye nan xon. 13Na
mixie e yete findixi wo be xeera fisaman-
tee ra, kono wule falee nan e ra, naxee

mixi madaxuma, a falafe ra e tan nan
findixi Ala xa Mixi Sugandixi xa xeerae
ra. 14Kono na mu findima de ixare ra,
barima hali Sentane a mixi madaxuma,
a a yete kan misaali maleke noroxi ra.
15 Sentane xa walikee fan birama na mis-
aali nan foxo ra, e fa e yete masen walike
tinxinxie ra. E fama ne e sare sotode.

16Wo xa wo haake to n be, n fan
xa n yete matoxo dondoronti, kondo wo
naxa a manoxun daxupa ra de! Hali wo
a maynoxun daxui na n na, wo xa dinpe
alako n xa n gbe fala wo be. 17 Na kui,
n mu woyenma Marigi waxonki ma. N
woyenma daxui ki nan ma naxan wama
a yete matoxofe. 18Mixi gbegbe to so
yete igbona kui adamadi ki ma, n fan xa
n kan matoxo. 19Wo tan xaxilimae, wo
tinma xaxilitaree ra temui birin. 20Wo
tan tinma wo xa findi konyie ra, mixie
xa wo rawali a paaxi ra, e xa se birin ba
wo yira, e Xa e ya ragoro wo ma, € man
xa wo de ragarin.

21N bara a fala wo be yaagi ra, muxu
tan mu na senbe mooli masenxi wo be.
Kono e suusaxi e yete kan matoxoe naxan
na, fo n fan xa suusa na ra, hali a findi
xaxilitarena ra n be. 22 Eburu mixie nan e
ra? N tan fan findixi Eburu mixi nan na.
Isirayilakae nan e ra? N tan fan findixi
Isirayilaka nan na. Iburahima bonsoe nan
e ra? N tan fan Iburahima bonsoe nan n
na. 23 Ala xa Mixi Sugandixi xa walikee
nan e ra? Wo wo haake to n be de, n tan
dangi e ra. N bara wali dangi e ra, n bara
sa geeli dangife e ra, n bara bonboe soto
dangife e ra, n bara makore faxe de ra
dangife e ra.

24Sanmaya suuli Yuwifie n bonboma
sebere ya tongo saxan nun solomanaani
ra. 2>Sanmaya saxan e n bonboma
gbengbeta ra. Sanmaya keren e bara n
magond gemee ra. Sanmaya saxan n ma
kunkui dulama baa ma. Sanmaya keren
n bara xi keren nun koe keren nadangi
ye xoora baa ma. 26 N ma biyaasi wuyaxi

kui, n bara tooro xure igirife ra, n bara
tooro mupetie xa fe ra, n yete kan bon-
sde mixie bara n tooro, kaafirie fan nu
bara n toora. N bara tooro taae, gbeng-
berenyi, nun baa ma. Danxaniyatoe wule
falee fan bara n toors. 27N bara tooro
wali xoroxoee xa fe ra. Sanmaya wuyaxi
n mu xi, n mu baloe sotd, n mu ye min,
n lu kaame ra, n mu sose sotd peme ra.
28 Naxan saxi na birin fari, 1oxo yo loxo
n kontofilima danxaniyatoe pamae xa fe
ra. 29 Senbe na ba mixi nde, a bara ba n
fan na. Danxaniyatoe na yunubi fe raba,
a n sondonyi tooroma ne ald te na sa a
ma.

30Tyo, xa a lanma n xa n yete matoxd
fe nde ra, n nan n yete matoxoma n ma
senbetareya nan na. 31 Ala, naxan find-
ixi Marigi Isa baba ra, naxan matoxoma
abadan, a a kolon n mu wule falama.

32Damasi gomina, naxan nu na Mange
Aretasi xa yaamari bun ma, a naxa taa
naadee balan alako a xa n suxu, 33 kono
danxaniyatoce naxa n nagoro taa tete
wunderi ra debe kui, n fa n ba a yi ra.

Polu xa matoxoe

N lanma n xa nde sa na matoxoe
]. 2 fari? Na yusi mu na, kond n man
xa laamatunyie nun masenyie xa fe fala
wo be Marigi naxee fixi n ma. 2Isayanka
nde nu na, naxan xanin koore walaxe
saxan nde. Na ne fu nun naani nan yi
ki. N mu a kolon xa a fate yati nan siga,
xa na mu a xaxili gbansan. Ala a kolon.
3Hali Ala gbansan nan to a kolon, xa a
fate yati nan siga, xa na mu a ra a xaxili
gbansan, n fe keren nan kolon, 4 na xeme
xaninxi ne ariyanna. Menni a naxa fee
me, naxee mu daxa adama xa e masen a
boore be. 5N bara na xeme matoxo. N tan
nan lanxi na xeme ma, kono n mu wama
n yete matoxofe. N nan n ma senbetareya
gbansan nan matoxoma.
6Kono xa n bara wa n yete matoxofe,
na mu findima xaxilitarepa ra, barima n

naxan birin falama a findixi nondi nan
na. N mu na birin falama xe, alako mixie
naxa n ma fe ite dangife e naxan toma a
nun e naxan mema n xun ma. ’/ Na laa-
matunyie to magaaxu, n naxa dundu.

Ala naxa toore nde dox> n ma, naxan
fatanxi Sentane xa maleke ra, alako n
naxa n yete igbo na laamatunyi magaax-
uxie xa fe ra. 8N naxa Ala maxandi san-
maya saxan a Xxa na toore ba n ma, 2 kono
a naxa a masen n be, «N ma hinne bara
i rali. I n ma senbe kamalixi kolonma i
xa senbetareya nan kui.» Na nan a toxi n
nan n ma senbetareya matoxoma, alako
Ala xa Mixi Sugandixi senbe xa lu n be.
10Na nan a toxi senbetareya rafanxi n
ma. Hali na findi konbi ra, hali na findi
fe xoroxoe ra, hali na findi paxankate nun
toore ra n be Ala xa Mixi Sugandixi xa
fe ra, na birin nafan n ma, barima n a
kolon n senbe sotoma n ma senbetareya
nan kui.

1IWo bara a niya n xa woyen ald
daxui. A nu lanma ne wo tan yati xa fe
fanyi fala n ma fe ra. Hali n ma fe to
goroxi, n mu xurun na xeera fisamantee
ya i. 12N bara n ma xeeraya foxie masen
wo be, n to tonxumae, fe magaaxuxie,
nun kaabanakoe raba wo tagi duluxotoe
xungbe kui. 13 Fe keren gbansan nan na,
n mu naxan nabaxi wo ra alo n a raba
danxaniyatoe pama gbetee ra ki naxe. N
mu tin findide kote ra wo tan be. Xa na
mu rafan wo ma, wo xa dine.

14N redixi n ma biyaasi saxan nde
rabafe ra wo xonyi. N mu findima kote ra
wo be de, barima n mu wama wo harige
xon ma. N wama wo tan yati nan xon ma.
A mu lanma die xa feere fen e barimixie
be. A lanma barimixie nan xa feere fen
e xa die be. 1°N tan bara tin feere fende
wo be. N bara tin n yete fide wo be. N to
wo xanuxi a gbe ra, wo tan nde bama na
xXanunteya nan na n tan be?

16 Awa yire, kono n mu findixi kote ra
wo be. Nde a falama a koota mixi nan

n na, a n bara wo masoto koota wali
ra. 17Kons n xa wo maxorin, n bara wo
rawali n ma xeerae saabui ra? 18N naxa
Tito mayandi a xa siga wo yire. N man
naxa n ngaxakerenyi gbete xee naxan a
matima. Tito wo rawali ne? N nun Tito
mu pere xaxili keren xa fari? A mu n tan
xa foxi raba? 1°N xanuntenyie, kabi te-
mui xonnakuye wo 1ox> a ma muxu na
muxu yete nan xunmafalafe, kono muxu
na Ala xa Mixi Sugandixi xa masenyi nan
tife wo be Ala ya xori alako wo xa danx-
aniya xa sabati.

20 Kono n bara gaaxu n wo nere ki nde
life naa naxan mu rafan n ma. Temunde
n fan pere ki mu fama rafande wo ma.
N bara gaaxu n na siga wo xonyi n yi
fee nan lima naa: lantareya, toone, xon-
nanteya, boore matandi, woyen paaxi,
naafixiya, yete igbona, nun paxasi. 21 Yi
biyaasi n bara gaaxu Ala fama ne n ma
fe ragorode wo saabui ra, n fa nimisa
wo xa yunubie xa fe ra, mixi ndee mu
gbilen naxee foxo ra, alo seniyentarena,
yene, nun langoena.

Polu xa biyaasi saxan nde

N ma biyaasi saxan nde nan yi
]. 3 ki wo xonyi. «Fe birin makiitima
seede firin, xa na mu, seede saxan nan
xui ma.» 2N to n ma biyaasi firin nde
raba wo xonyi, n naxa a fala wo be, «N
na fa, n mu dipema mixi yo ma.» Yakosi,
hali n na yire makuye, n man bara gbilen
na woyenyi ma mixie be, naxee nu bara
yunubi raba, a nun mixi gbetee. 3Wo
wama a kolonfe xa Ala xa Mixi Sugandixi
na woyenfe n saabui nan na. Wo fama na
kolonde, barima a senbe mu xurun wo
be. A senbe gbo wo ya ma. 4 Mixie naxa
a mabanban wuri magalanbuxi ma a xa
senbetareya kui, kono Ala naxa a rakeli
faxe ma senbe ra. Muxu tan fan, muxu
senbe mu gbo, kond muxu fama ne lude
a seeti ma wo malife ra Ala senbe saabui
ra.

>Wo xa wo yete mato a kolonfe ra xa
wo danxaniyaxi. Wo xa na mato a fanyi
ra. Wo mu a kolon Ala xa Mixi Sugandixi
Isa na wo bone i? Kono xa wo bara a to
wo mu danxaniyaxi, Isa mu na wo bone
i de! ®Wo xa a kolon muxu tan danx-
aniyaxi. 7 Muxu Ala maxandima wo be
alako wo naxa fe paaxi yo raba. Muxu
mu wama wo xa lu tinxinyi kui alako
muxu xa xili fanyi sotdo. Muxu wama
na nan xon wo tan be, alako wo xa lu
kira fanyi xon, hali mixi nde kiiti paaxi
doxoma muxu ma. 8 Muxu tan mu noma
nondi matandide, fo muxu xa bira a foxo
ra. ®Xa muxu senbe xurun, kons wo gbe
naxa gbo, muxu bara pelexin. Muxu Ala

maxandima ne alako wo xa danxaniya
xa kamali. 19N na bataaxe sebefe wo
ma yire makuye barima n mu wama fe
xoroxoe falafe wo be wo ya xori. Marigi
bara n xee a xili ra alako n xa wo mali,
wo xun nakanafe mu na naxan na.

11N ngaxakerenyie, a donxoe ra, Ala,
xanunteya nun bopesa kanyi xa lu wo
seeti ma, wo xa seewa, wo xa kamali,
wo xa wo bore ralimaniya, wo xa lan
wo bore ma, wo xa lu bonesa kui. 12Wo
xa wo bore xeebu sunbui seniyenxi ra.
Seniyentoe birin bara wo xeebu. 13 Ala xa
Mixi Sugandixi Marigi Isa xa hinne wo
ra, Ala xa wo xanu, Ala Xaxili Seniyenxi
xa lu wo bone i.

Ala xa masenyi
Annabi P>lu naxan sebe

Galati danxaniyatoe pama ma

Masenyi nde yi Kitaabui xa fe ra

Yi Kitaabui findixi bataaxe nan na
Ala xa xeera Polu naxan sebe danxaniy-
atde pama ma, naxee nu sabatixi Galati
boxi ma. Temui dangixi, Polu nu bara
kawandi ti naa, alako mixie xa danx-
aniya Isa ma. Na birin sebexi Isa xa
Xeerae xa Taruxui kui, Sora 13 nun 14.

Isa xa wali to folo Isirayila boxi ma,
danxaniyatoe singee Yuwifie nan nu gbo
e ya ma. (Yuwifi xili ba, Isirayila xili ba,
bonsoe keren nan xili a ra.) E naxa la a
ra a Isa nan findixi Ala xa Mixi Sugandixi
ra, e xa naminponmee naxan xa fe masen
e xa Kitaabui kui. E mu Isa xa seriye ton-
goxi alo diine neene, barima e a toxi ki
naxe, Isa xa seriye bara Yuwifie xa di-
ine rakamali, alo Ala nu bara a masen
ki naxe. Na kui, e to findi Isayankae ra,
e mu e xa diine seriye rabegnin naxan
nu sebexi Tawureta Munsa nun Yabura
Dawuda kui. E naxa Isa xa seriye sa seriye
boore fari.

Na sese mu nu findixi fe xoroxoe ra
na kawandi nu tima temui naxe Yuwi-
fie nan gbansan be, kono Isa xa xeerae
to na masenyi kawandi si gbetee be, fe
ndee naxa mini. Si gbetee tan to findi
Isayankae ra, e tan mu nu tinxi Yuwi-
fie xa naamunyie xa sa Isa xa seriye fari,
barima Isa xa seriye nu bara e wasa.

Na kui, Yuwifi Isayanka ndee naxa
si gbete Isayankae xili kana e xa sun-
natareya xa fe ra. E naxa a fala a
Isayanka naxan mu sunnaxi, a mu gexi
kisi sotode. Polu to na xaxili me, a naxa
na fe matandi, a falafe ra xa kisi sotoma
Isa xa serexe saabui nan na, mixi hayi mu
na sunne ma kisi xa fe ra. A mu a fala

sunne mu fan. A a fala ne sunne, xa na
mu a ra yaamari gbete, a mu noma mixi
rakiside. Isa xa serexe nan gbansan noma
na rabade.

Na galanbui naxan so Yuwifi
Isayankae nun si gbetee Isayankae tagi,
a noma xaxili gbegbe fide won fan
ma. Diine fee na na, a lanma won xa
naxee raba, kond e mu won nakisima.
Naamunyi ndee na na, won noma naxee
rabade, kono a mu lanma won xa e findi
teku ra kisi xa fe ra. Na birin tagi rasafe
ndedi xoroxo, kono Ala xa Kitaabuie
noma lonni fide won ma nee xa fe ra.

Bafe na fe ra, Annabi Polu xa Kitaabui
Galati danxaniyatoee be, a man danx-
aniyatoe nere ki masenma won be. Xa-
nunteya nan findixi Isayankae xa yaa-
mari singe ra. Ala Xaxili Seniyenxi,
naxan sabatixi danxaniyatoe bone kui, na
nan a ranperema Ala xa kira xon ma. Na
tide gbo, barima xa na mu a ra Sentane fe
birin nabama ne alako a xa a rapere kira
gbete xon ma, naxan findixi yunubi kira
ra. Ala xa won natanga na ma. Amina.

Ala xa masenyi
Annabi Polu naxan sebe
Galati danxaniyatoe pama ma

Sora

Xeebui

1-2N tan Polu nun n ngaxakerenyie,
1 muxu bara danxaniyatoe pnamae
xeebu naxee na Galati boxi ma. Mixi yo
mu n xeexi. Ala xa Mixi Sugandixi Isa
nun Baba Ala naxan a rakelixi faxe ma,
e tan nan n xeexi. 3Won Baba Ala nun
won Marigi Isa, Ala xa Mixi Sugandixi,
e xa hinne nun bopesa fi wo ma. 4Isa
a yete baxi serexe ra won ma yunubie
xafarife nan na, a xa won natanga yi
waxati paaxi ma, alo won Baba Ala



Galati 1:5

wama a xon ma ki naxe. ® Tantui na Ala
be abadan. Amina.

Galatikae gbilenfe Ala xa kira foxo ra

6N de bara ixara wo to gbilenfe wo xil-
ima foxo ra yi ikorexi ra, naxan bara wo
xili a xa Mixi Sugandixi xa hinne saabui
ra. Wo na birafe masenyi gbete nan foxo
ra, 7 naxan mu findixi masenyi fanyi ra.
Mixi ndee wama wo xaxili ifufe, e xa
Ala xa Mixi Sugandixi xa xibaaru fanyi
mafindi.

8Konod xa a sa li muxu tan, xa na mu a
ra Ala xa maleke nde naxa masenyi ti wo
be, naxan mu lanxi na masenyi fanyi ma
naxan masenxi wo be a singe ra, dankari
na na kanyi be. ° N xa gbilen na ma a firin
nde. Xa mixi yo fa masenyi nde tide wo
be, naxan mu lanxi na masenyi fanyi ma
naxan masenxi wo be a singe ra, dankari
na na kanyi be.

Polu xa xeeraya

10Na kui, n na nde sago rabafe,
ibunadama ba ka Ala? Wo jnox> a ma
a n wama adamadi sago nan nabafe?
Xa na na a ra nu, n mu findima Ala xa
Mixi Sugandixi xa konyi ra. 11 N ngaxak-
erenyie, n xa a fala wo be a n xibaaru
fanyi naxan ibama a mu fatanxi adama
xaxili xa ra. 12N mu a sot> mixi xa ra.
Mixi yo mu n xaranxi a ra. Ala xa Mixi
Sugandixi Isa yati nan a masenxi n be.

13Wo bara a me a singe n nu biraxi
Yuwifie xa diine foxo ra senbe ra ki naxe.
N nu Ala xa danxaniyatoe pamae npax-
ankatama ne a paaxi ra alako n xa e
sontd. 14N xaranyi naxan nabaxi Yuwifie
xa diine kui, a dangi n booree xa xaranyi
ra. N nu birama n benbae xa naamunyie
foxo ra senbe nan na.

15Kono Ala nu bara n sugandi kafi n
bari temui. A naxa n xili a xa hinne ra,
16 3 fa a xa Di masen n be, alako n xa a xa
fe kawandi ti si gbetee tagi. A to n xili na
ma, n mu marasi fen mixi yo ra, 17n mu

siga Darisalamu mixie yire naxee singe
findi Isa xa xeerae ra n tan be. N naxa
siga keren na Arabu boxi ma. Na dangi
xanbi n naxa gbilen Damasi taa kui.

18Ne saxan to dangi, n naxa siga
Darisalamu, alako n xa Piyeri kolon. N
naxa lu a xonyi xi fu nun suuli. 1N mu
Isa xa xeera gbete to na temui, fo Isa
xunya Yaki. 2N xa a fala wo be Ala ya
xori, n naxan sebefe wo ma, wule yo mu
na a kui.

2INa pere dangi xanbi, n naxa siga
Siriya nun Silisi boxi ma. 22Isayanka pa-
mae naxee nu na Yudaya, nee mu nu
n kolonxi na temui, 23kond e nu bara a
me a mixi naxan nu e tddroma, a a bara
findi danxaniya kawandila ra. «Singe a
nu wama na danxaniya xun nakanafe,
kono yakosi a na a kawandife.» 24 Na kui,
e naxa Ala matox> n ma fe ra.

Pslu nun Isa xa xeerae

Ne fu nun naani to dangi kelife na
biyaasi singe ma, n man naxa gbilen
Darisalamu. Baranabasi nun Tito nu na
n £5x5 ra. 2Ala nu bara a masen n be n
xa siga naa alako n xa dentege sa e be n
xibaaru fanyi naxan ibama si gbetee tagi.
N mu na dentege sa e birin xa be, fo danx-
aniyatoe kuntigie, barima n mu nu wama
n ma wali xun xa rakana.
3Kono hali Tito Girekika naxan nu na
n foxo ra, e mu a karaxan a xa sunna.
4Mixi sunnafe nu bara findi poxonsosoe
ra muxu tagi, barima mixi nde naxee
mu findixi danxaniyatoee ra, nee naxa
so muxu ya ma gundo kui. E nu wama
won ma xoreya nan nabenfe, Ala xa Mixi
Sugandixi Isa naxan fixi won ma, alako
won man xa gbilen konyiya kui. > Kono
muxu mu tin na xaxili ra fefe ma, alako
wo naxa ba Isa xa nondi kira xon ma.
6N mu n xaxili tixi mixie ra pama bi-
raxi naxee foxo ra, barima Ala mu mixi
yo rafisama a boore be. E tan mu sese
sa n ma masenyi fari. 7E naxa a to Ala

nan na xeeraya taxuxi n na, n xa Isa xa
xibaaru fanyi iba si gbetee be, alo Piyeri
a rabama Yuwifie be ki naxe. & Ala naxan
Piyeri xee a xa wali rabade Yuwifie tagi,
a tan nan n fan xee a xa wali rabade
si gbetee tagi. °Yaki, Piyeri, nun Yaya
naxee findixi kuntigi xungbee ra danx-
aniyatoee tagi, e naxa n nun Baranabasi
rasene a ngaxakeren ki ma e to a kolon
Ala hinnexi n na ki naxe. E naxa lan a ma
a muxu xa xeeraya raba si gbetee tagi,
e tan fan xa a raba Yuwifie tagi. 1°F
man naxa muxu mayandi muxu xa seta-
ree mali muxu xa wali kui. Fe nan na ki
n nu wama naxan nabafe a fanyi ra.

Yuwifie nun si gbetee

1 piyeri to fa Antiyoki, n naxa a
matandi, barima a nu bara tantan.
12Beenun Yaki xa mixi ndee xa siga a
yire, a nu a degema a nun si gbetee. Kono
e to a xonyi li, a naxa gbilen mixie foxo
ra naxee findixi si gbetee ra. A nu bara
gaaxu Yaki xa mixie ya ra, barima e nu
laxi a ra a danxaniyatoee lanxi ne e xa
sunna. 13 Yuwifi gbetee naxa bira a xa
filankafuipa foxo> ra, han e naxa Baran-
abasi fan natantan.

14N to e xa tinxintareya to, naxan mu
lanxi Ala xa nondi ma, n naxa a fala
Piyeri be e birin ya xori, «Hali i to findixi
Yuwifi ra, i na perefe si gbetee xa naa-
munyi ki nan ma, naxan mu findi Yuwifi
xa naamunyi ra. Munfe ra i a falama si
gbetee be e xa pere Yuwifie pere ki ma?»

15Won tan naxee barixi Yuwifiya kui,
naxee mu findixi yunubitoee ra si gbetee
tagi, 1®won a kolon mixi yo mu noma
Ala xa seriye birin nabatude, a fa lu a mu
tantan na xa a findi tinxintoe ra. A find-
ima tinxintoe ra a to danxaniyaxi Ala xa
Mixi Sugandixi Isa ma. Na kui, won bara
danxaniya Ala xa Mixi Sugandixi Isa ma,
alako won xa tinxin na danxaniya saabui
ra. Won mu noma Ala xa seriye birin nat-
inmede, han won xa findi tinxintoece ra.

Mixi yo mu noma Ala xa seriye birin nat-
inmede, han a fa findi tinxintoe ra.

17 Xa won na tinxinyi fenfe Ala xa Mixi
Sugandixi saabui ra, won fa yunubi nde
raba, na a masenma yunubi rafan Ala xa
Mixi Sugandixi ma? Astofulahi. 18N mu
lama a ra sonon n noma Ala xa yaamari
birin natinmede, han n xa findi tinxintoe
ra. Xa a sa li n bara gbilen na xaxili ma,
na mu findi Ala xa seriyera. 1N toaton
mu noma Ala xa seriye birin natinmede,
n naxa na xaxili lu na, alako n ma nere
ki fanyi xa findi tantui ra Ala be. 20 Ala
xa Mixi Sugandixi faxa ki naxe wuri ma-
galanbuxi ma, n waxonfe fan bara faxa
na ki. Yakosi n mu birama n waxonfe
foxo ra. Ala xa Mixi Sugandixi nan n ma
dunineigiri raperema. N n ma duninei-
giri raperema danxaniya nan saabui ra.
N bara danxaniya Ala xa Di ma naxan a
yete baxi serexe ra n be a xa xanunteya
xa fe ra. 2N mu tinma Ala xa hinne
rabolode. Xa a sa li n noma Ala xa yaa-
marie ratinmede han n xa findi tinxintoe
ra, a lima Ala xa Mixi Sugandixi xa faxe
tide yo mu na won ma kisi xa fe ra.

Danxaniyatoce findixi
Iburahima xa die nan na

Wo tan Galatika xaxilitaree, nde wo

madaxuxi? A masenxi ne wo be a fi-
ixe ra a Ala xa Mixi Sugandixi banban
ne wuri magalanbuxi ma. 2Wo a fala
n be munse a niyaxi wo xa Ala Xax-
ili Seniyenxi soto. Wo a sotoxi Ala xa
seriye ratinmefe nan saabui ra, ka wo a
sotoxi ne barima wo danxaniyaxi Ala xa
masenyi ma wo naxan mexi? 3 Wo xax-
ili mu na? Singe wo xaxili nu tixi Ala
Xaxili Seniyenxi nan na, kono yakasi wo
laxi wo yete kan senbe nan na. Munfe
ra? 4Wo bara tooro Ala Xaxili sotofe ra,
yakosi munfe ra wo wama na bepinfe?
Na bara findi fe fufafu ra wo be? >Ala a
Xaxili Seniyenxi fima wo ma, a man kaa-
banakoe rabama wo tagi. A wo kima ne,

barima wo bara a xa seriyee rabatu, ka a
wo kima ne barima wo bara danxaniya
Ala xa masenyi ma wo naxan mexi?

®Wo xa Iburahima xa fe mato. A to
danxaniya Ala ma, a naxa tinxinyi sotd
Ala mabiri. 7 Na nan na ki, mixi naxan
danxaniya Ala ma, na bara findi Ibu-
rahima xa di ra. 8Kitaabui na nan yati
fala beenun a xa raba, a falafe ra Ala
fama si gbetee ratinxinde e xa danx-
aniya saabui ra. A naxa na masenyi fanyi
masen singe nu, a to a fala Iburahima be,
«Si birin fama ne duba sotode i tan saabui
ra.» °Na kui, danxaniyatoe birin duba
sotoma ne alo Iburahima danxaniyatoe.
10 Mixi naxan katama Ala xa yaamarie
ratinmede alako a xa kisi sotd, na find-
ixi mixi dankaxi nan na, barima a sebexi
Kitaabui kui, «Mixi naxan mu yaamari
birin nabama, naxee sebexi Ala xa seriye
Kitaabui kui, a dankaxi.» 11 Mixi yo mu
noma Ala xa yaamarie birin nabatude,
na xa a findi tinxintoe ra. A sebexi Ki-
taabui kui, «Tinxintoe kisima a xa danx-
aniya nan saabui ra.»

12 A man sebexi, «Mixi naxan Ala xa
yaamarie birin nabatuma, a kisima nee
nan saabui ra.» Xaxili firin nan a ra.
Naxan a xaxili tima danxaniya ra, a mu
noma a xaxili tide yaamarie ratinmefe ra.
13 Ala xa Mixi Sugandixi bara won xun-
sara danke ma, won naxan s>td barima
won mu a xa yaamari birin natinmexi.
A won xunsara ne, a to won ma danke
tongo a xa kote ra. A findi mixi dankaxi
ra a faxa ki nan ma, barima a sebexi
Kitaabui kui, «Danke na mixi be naxan
gbakuma wuri ma.» 14 A bara won xun-
sara alako Ala heeri naxan fixi Iburahima
ma, a xa dangi si gbetee ma Ala xa Mixi
Sugandixi Isa saabui ra. Na kui, won ma
danxaniya saabui ra, won noma Ala Xax-
ili Seniyenxi sotode naxan laayidixi won
be.

Ala xa saate nun ibunadama xa wali

15N ngaxakerenyie, n xa misaali nde
masen wo be. Mixi mu noma saate masa-
rade, xa na mu a ra a kanade, saate
naxan tongoxi ibunadama xa seriye ki
ma. Annabi Iburahima xa saate luma na
ki ne. 16 Ala naxa laayidi ndee tongo Ibu-
rahima nun a xa di be. Kitaabui mu a
falama «die,» woyenyi naxan wama a
falafe «mixi wuyaxi.» Kitaabui a falama
«a nun a xa di.» Woyenyi na a ra naxan
wama a falafe «mixi keren.» Na mixi
keren findixi Ala xa Mixi Sugandixi nan
na. 17N wama naxan falafe wo be, a
Ala xa seriye, naxan sebexi pe keme
naani ne tongo saxan dangi xanbi Ala
xa saatetongoe Iburahima be, na seriye
mu noma na laayidi singe kanade. 18 Xa
won kisi sotoma ke ra, barima won Ala xa
yaamarie ratinmema, won mu a sdtoma
sonon Ala xa laayidi saabui ra. Ala a fi
Iburahima ma laayidi nan na a yete xa
hinne xa fe ra.

19 Xa na nan a ra, munfe ra Ala a niya
a xa yaamarie xa sebe Kitaabui kui? A
a xa yaamarie sebe ne yunubie xa fe ra,
beenun a xa Di laayidixi xa fa. Malekee
naxa fa na seriye ra, e na so saabui nde
yi ra. 29 Saabui tan luma mixi firin nan
tagi, kono Ala tan, keren nan a ra.

21 Ala xa seriye nun Ala xa laayidie
e boore matandima? Ade de! Xa won
nu noma kisi sotode Ala xa yaamarie ra-
batui nan na nu, na nu noma ne won
findide tinxintose ra. 22Kono Ala xa Ki-
taabui a masenxi ne won be a dunipa
mixi birin Ala xa yaamarie matandima,
e findi yunubitoee ra. Na kui, Ala naxan
laayidixi mixie be, naxee lama a ra, e fa
danxaniya Ala xa Mixi Sugandixi Isa ma,
e noma na sotode.

23 Beenun mixi xa no kisi sotode danx-
aniya saabui ra, won nu na katafe Ala
xa yaamarie ratinmede, alako won xa
kisi, kon> won mu nd. 24Na kui, seriye

bara won xuru han beenun Ala xa Mixi
Sugandixi xa fa alako won xa tinxinyi
soto danxaniya saabui ra. 2°Kono danx-
aniya to bara fa, won mu na seriye
xa xurui bun ma sonon, 26barima wo
birin bara findi Ala xa die ra, wo to
danxaniyaxi Ala xa Mixi Sugandixi Isa
ma. 27 Wo tan naxee bara wo xunxa ye
xoora Ala xa Mixi Sugandixi xili ra, wo
nun Ala xa Mixi Sugandixi nan fa a ra.
28Yuwifi nun Gireki, konyi nun xore,
xeme nun ging, wo birin keren Ala xa
Mixi Sugandixi Isa i. 29 Xa wo bara findi
Isa Ala xa Mixi Sugandixi gbe ra, wo bara
findi Iburahima xa die nun ketongoe ra
alo Ala a laayidixi ki naxe.

Konyi nun di

N wama naxan falafe, ke tongoma,
4 a dimedi temui, hali a baba ke to
findixi a gbe ra, a luxi alo konyi naxan
mu gexi a yete sotode. 2A luma yatigie
nun karamoxoe xa yaamari nan bun ma,
han a baba na tin temui naxe a xa a yete
sot2. 3 Won tan fan to mu nu Ala xa Mixi
Sugandixi Isa kolon, won nu luxi ne alo
dimedie. Won nu na dunipa fe kobie xa
konyiya nan bun ma. 4 Waxati to kamali,
Ala naxa a xa Di xee dunipa ma gine
nde saabui ra. A naxa bari Ala xa seriye
bun ma, 5 alako a xa mixie xunsara naxee
nu na Ala xa seriye xa kiiti bun ma. A
naxa won xunsara alako won xa findi Ala
xa die ra. ®Wo to findi a xa die ra, Ala
naxa a xa Di Xaxili raso wo bone i, xaxili
naxan xili tima, «<n Ba.» 7 Na nan a ra wo
bara mini konyiya kui, wo bara findi Ala
xa die ra. Wo to findixi a xa die ra, Ala
man bara wo findi a ketongoe ra.

8 Singe wo mu nu Ala kolon. Dunipa fe
kobie nan nu findixi wo marigi ra, a fa li
nee nun Ala tagi ikuya. ° Yakosi wo bara
Ala kolon. Ala bara wo fan kolon. Munse
fa a niyaxi sonon wo man gbilenma na
dunina fee ma naxee senbe nun tide mu
gbo? Wo man wama lufe e xa konyiya

bun ma? 1©Wo man bara bira yaamarie
foxo ra, naxee a falama loxoe ndee nun
kike ndee tide gbo e boore be. Wo waxati
ndee nun pe ndee rafisa e boore be. 11N
gaaxu ne wo naxa n ma xaranyi rabolo,
n ma wali xa lu n ma fu.

12N ngaxakerenyie, n bara wo
mayandi, wo lu alo n tan, barima n
fan luxi ne alo wo tan. Wo mu fe kobi
yo raba n na. 13Wo a kolon a n ma
fure nan a niya, a singe singe n xa wo
kawandi Isa xa masenyi fanyi ra. 14Na
nu xoroxd> wo be, kondo n ma fe mu
wo bone rapaaxu wo ma, wo mu wo
makuya n na. Wo n nasene ne alo Ala
xa maleke nde, xa na mu a ra Ala xa
Mixi Sugandixi Isa. 15Wo xa na seewe
fori na minden? Singe n ma fe nu rafan
wo ma han wo nu noma tinde wo yae
yati bade n be. 16N nondi falafe wo be,
na bara a niya n xa findi wo yaxui ra?
17 Na mixie wama wo xa bira e foxo ra,
kond na mu findima fe fanyi ra wo be.
E wama won tagi isofe, alako wo xa lu
e tan mabiri. 18Xa wo gbata fe fanyi
rabafe ra, na mu paaxu. Wo xa na mooli
raba temui birin, hali n mu na wo yire.
19N ma die, n man na toorofe wo be alo
gine xa toore ditinyi ra, han Ala xa Mixi
Sugandixi pere ki sabatima wo i temui
naxe. 20 A xoli n ma won birin xa lu yire
keren, alako won xa won bore fahaamu,
barima yakosi n bara hanme wo xa fe
ra.

Hagara nun Sara xa misaali

21'Wo tan naxee wama kisi sotofe Ala
xa yaamarie ratinmefe saabui ra, wo mu
a kolon Ala xa seriye naxan falaxi? 22 A
sebexi Kitaabui kui a di firin nan nu na
Iburahima yi ra. Konyi gine naxa keren
bari a be, xore gine fan naxa di gbete bari
a be. 23 A naxan soto konyi gine saabui
ra, na barixi ne alo ibunadama birin bar-
ixi ki naxe, kond a naxan sotd xore gine
saabui ra, a barixi laayidi nan kui. 24 Na

gine firinyi misaalixi saate firin nan na.
Saate naxan xirixi Sinayi geya fari nan a
niyama mixi xa lu konyiya kui. Hagara
misaalixi na saate nan na, 25 naxan xirixi
Sinayi geya fari Arabu boxi ma. A misaal-
ixi Darisalamu fan na, naxan na konyiya
kui a nun a xa die. 26Kono Darisalamu
naxan na ariyanna, xore taa nan a ra.
Won nga nan na ki. 27 A sebexi Kitaabui
kui,
«I tan naxan mu di barima, i xa nelexin.
I tan naxan mu di bari toore kolon,
i xui ramini, a ite pelexinyi kui,
barima gine naxan xa xeme bara mee a
ra,

a xa di wuyama ne,
dangi xeme taa idoxoe ra.»

28Wo tan ngaxakerenyie, wo bara
findi laayidi die ra alo Isiyaga. 2°Na
waxati, di naxan barixi ibunadama ki
ma, a naxa di boore tooro, naxan barixi
Ala Xaxili senbe saabui ra. Han ya a na
na ki ne. 30 Munse sebexi Kitaabui kui? A
sebexi, «I xa konyi gine nun a xa di keri,
barima konyi gine xa di nun xore gine xa
di mu ke itaxunma.» 3! N ngaxakerenyie,
na nan a ra won mu findixi konyi gine
xa die xa ra. Won findixi xore gine xa die
nan na.

Danxaniyatoe xa xoreya

Ala xa Mixi Sugandixi bara won xun-
5 sara, alako won xa xoreya sotd. Na
kui, wo xa ti a fanyi ra. Wo naxa tin
konyiya nde yo xa dox> wo fari sonoan.
2N tan Polu, n xa nondi fala wo be,
Xa wo tin na mixie xa wo sunna, Ala
xa Mixi Sugandixi xa wali tide yo mu
na wo be sonon. 3N man xa a fala wo
be, xeme naxan tinma e xa a sunna, a
lanma a xa Ala xa yaamari birin natinme.
4Wo tan naxee wama tinxinyi sotofe yaa-
marie ratinmefe saabui ra, wo nun Ala xa
Mixi Sugandixi tagi bara ikuya. Ala mu
hinnema wo ra sonon. ®>Won won xax-
ili tima Ala Xaxili ra won ma danxaniya

kui, alako won xa tinxinyi sotd won xax-
ili tima naxan na. ®Xa mixi biraxi Ala
xa Mixi Sugandixi Isa foxo ra, sunne nun
sunnatareya tide yo mu na a be. Fe keren
nan tide gbo: Mixi xa danxaniya Ala ma,
a xa mixi xanu.

7Wo nu na perefe a fanyi ra. Pe, nde
a niyaxi wo xa nondi rabolo? 8Naxan
wo bendunxi na ki, na mu findixi Ala ra
naxan wo xili. 2 Lebini dondoronti nama
farin gbegbe ratede. 1N bara la wo ra
Ala saabui ra, mixi yo fa a xa fa wo ya
iso, wo mu tinma na xaxili mooli ra. Na
kanyi fama ne a sare sotode. 11 N ngaxak-
erenyie, xa a li nu han ya n na kawandi
tife mixie xa sunna, munfe ra Yuwifie
luma n paxankata ra? Xa a sa li nu n na
kawandi mooli tima, Isa xa serexe wuri
magalanbuxi ma, a mu findima woyen
Xoroxoe ra mixie be nu. 12N wama ne
naxee na wo ya isofe, hali e mu a dan
sunne fe gbansan ma. E xa e xemeya birin
ba na.

Danxaniyatoe pere ki

13N ngaxakerenyie, Ala wama wo xa
lu xoreya kui, kono> wo naxa na xoreya
mafindi yunubi ra. Wo wo bore mali xa-
nunteya kui. 1#Ala xa seriye birin na
yi yaamari kerenyi nan kui: Wo xa wo
boore adamadi xanu al> wo yete. 15Xa
wo luma wo bore t>ord ra, wo nu wo bore
naxankata, wo a niya doyin, xa na mu a
ra wo wo bore xa fe xun nakanama ne.

16 N wama naxan falafe wo be, wo xa
a lu Ala Xaxili xa wo rapere. Wo naxa
bira wo yete waxonfe naaxie foxo ra.
17 Adama waxonfe paaxi nun Ala Xaxili
seniyenxi, a keren mu a ra. Na firinyi na
e bore gerefe, alako wo naxa wo waxonfe
raba. 18 Xa Ala Xaxili na wo raperefe, wo
xaxili mu tima wo xa yaamari ratinmexie
ra sonon.

19Yunubitoe waxonfee nan ya: lan-
goena, seniyentarena, son kobi, 20kuye
batufe, duureya, xonnanteya, lantareya,

toone, bope tefe, geeni fenfe i yete be,
sonxofe, boore rafisafe a boore be, 2! mi-
lanteya, siisife, xulunyi paaxie, nun na
maniyee. N man xa a fala wo be, mixi
naxee jerema na ki, e mu ariyanna
sotoma ke ra muku.

22Kono Ala Xaxili Seniyenxi xa
kewalie nan ya: xanunteya, seewe,
bonesa, dine, yarawase, fanyi,

lanlanteya, 23bope bexiya, nun yete
suxui. Tonyi yo mu na na fe moolie ma.
24 Ala xa Mixi Sugandixi Isa foxirabiree
bara yunubitoe waxonfe rabenpin a nun
fe naaxi birin. 2°Won to kisi soto Ala
Xaxili Seniyenxi saabui ra, won xa bira
a fHxo ra. 22Won naxa won yete igbo,
won naxa won bore raxond, won naxa
mila won bore ma.

Danxaniyatoee xa mali

N ngaxakerenyie, xa wo bara mixi
6 nde suxu yunubi kui, wo tan naxee
xa danxaniya tilinxi, wo xa a mafuruku
alako a xa gbilen Ala ma. Kono wo xa
Wwo nengi sa wo yete xon ma, alako wo
fan naxa bira na yunubi kui. 2Wo wo
bore mali wo xa kote xaninde. Na kui,
wo Ala xa Mixi Sugandixi xa seriye nan
natinmema. 3Xa mixi a yete igboma, a
na a yete madaxufe. 4Kankan xa a yete
nere ki mato, xa a fan, xa a mu fan. A
naxa a boore nere ki mato, a fa a fala, «N
fan boore be.» Na kui, a xa a yete keren
gbansan mato, ®alako kankan xa a yete
xa kote xanin.

6Mixi naxan xaranyi sotoma Ala xa
masenyi xa fe ra, a lanma a xa a
karamoxo ki fe fanyi mooli birin na.

7Mixi yo naxa wo madaxu. Adamadi
mu noma Ala madaxude. Kankan fama a

yete xa wali sare sotode ne. 8 Mixi naxan
birama a yete waxonfe paaxi foxo ra,
a fama ne sontode na xaxili kobi xa fe
ra. Kond mixi naxan birama Ala Xaxili
waxonfe foxo ra, a fama kiside Ala Xax-
ili nan saabui ra. Won naxa tagan fe
fanyi rabafe ra. Xa won mu tagan, won
fama ne sare fanyi sotaode a waxati. 19Xa
won noma fe fanyi nde rabade, won xa a
raba mixi birin be. A gbengbenyi won xa
a raba won ngaxakerenyi danxaniyatoce
be dangife mixi birin na.

Nungui

11'Wo yi sebeli mato, a xori xungbo,
barima n na a sebefe n yete belexe nan
na.

12Mixi naxee na wo karaxanfe wo xa
sunna, € wama ne pama xa e matdxo.
E na na rabafe ne alako e naxa pax-
ankate soto kawandi xa fe ra, naxan Ala
xa Mixi Sugandixi xa serexe masenma.
I3 Sunnamixie yati mu Ala xa yaamari
birin natinmema, kons e wama wo tan xa
sunna, alako e xa xili fanyi soto na xa fe
ra. 14 Kono n tan, n wama xili fanyi sotofe
won Marigi Isa Ala xa Mixi Sugandixi xa
serexe nan ma fe ra, naxan bara a niya
n nere ki nun dunipa pere ki, e tagi xa
ikuya. 15 Sunne nun sunnatareya tide yo
mu na na. Findife mixi neene ra, na nan
tide gbo. 16 Ala xa bonpesa nun hinne fi
mixi birin ma naxee birama na seriye
foxo ra, a nun a xa pama Isirayila.

17 A donxoe ra, mixi yo naxa n tooro,
barima Isa xa toore foxi na n fate ma.
18 N ngaxakerenyie, won Marigi Isa, Ala
xa Mixi Sugandixi xa hinne wo xaxili ra.
Amina.

Ala xa masenyi
Annabi P>lu naxan sebe

Efese danxaniyatoe pama ma

Masenyi nde yi Kitaabui xa fe ra

Yi Kitaabui findixi bataaxe nan na Ala
xa xeera Polu naxan sebe danxaniyatoe
Jnama ma naxee nu sabatixi Efese taa kui
nun a rabilinyi. Temui dangixi, Polu nu
bara kawandi ti naa alako mixie xa danx-
aniya Isa ma. A lu ne na taa kui han ne
firin. Fe naxee dangi Efese na waxati bun
ma, e sebexi Isa xa Xeerae xa Taruxui kui,
Sora 19.

Polu yi Kitaabui sebe temui naxe, a nu
saxi geeli Ala xa masenyi kawandife ma.
Ala Xaxili Seniyenxi naxa masenyi fi a
ma naxan findi yi Kitaabui ra.

Alb a to Efese danxaniyatoee rali-
maniya, a lonni fi e ma, yi Kitaabui noma
fe gbegbe masende won fan be. A Ala
sago makenenma won be a naxan naka-
mali a xa Mixi Sugandixi Isa saabui ra.
A sago na a ra mixi birin xa no kisi
sotode Isa xa serexe saabui ra. Yi Kitaabui
a masenma won be a mixi yo mu na
naxan xa wali fanyie noma a rakiside.
Mixi kisima Ala xa hinne nan tun saabui
ra. Yi Kitaabui man a masenma won be
a danxaniyatoe pama tide gbo Ala be. A
bara wali so e yi ra, e xa nu na raba han
beenun a man fama e foxo ra [oxo naxe.
A bara fe fanyie masen, a lanma danx-
aniyatoee xa nere naxee ma. A man bara
feere fi e ma e xa no tide Sentane kanke
alo geresoe tima a gerefa kanke ki naxe.

Yi Kitaabui xa masenyi senbe gbo ki
fanyi. Ala xa a rasabati won sondonyi
kui. Ala xa a Xaxili ragoro won ma naxan
Ionni fima, naxan fee makenenma, alako
won ma Ala kolonyi xun xa masa. Ala xa
senbe fi won ma won xa lonni soto a xa
Mixi Sugandixi xa xanunteya ma naxan

dangi Ionni birin na. Ala xa won naka-
mali a xa fe kamalixi birin na. Amina.

Ala xa masenyi
Annabi Polu naxan sebe
Efese danxaniyatoe pama ma

Sora

Xeebui

N tan Polu nan yi ki, Ala bara
]. a ragiri naxan xa findi a xa Mixi
Sugandixi Isa xa xeera ra. N bara wo
tan Efese seniyentoce xeebu, Ala xa Mixi
Sugandixi Isa xa danxaniyatoce. 2Won
Baba Ala nun won Marigi Isa Ala xa Mixi
Sugandixi xa hinne nun bopesa fi wo ma.

Ala matoxoe

3Tantui nan Ala be, naxan findixi
won Marigi Isa Baba ra. Isa saabui ra,
a bara barake birin nagoro won ma,
naxan mddli mu kelima yi dunipa ma,
naxan mdd2li mu toma, naxan won mal-
ima ariyanna kira xon. 4 Beenun dunipa
geme singe pan xa doxo, Ala nu bara
won sugandi Isa saabui ra alako won xa
seniyen, won xa tinxin a ya i. A xa xa-
nunteya kui, °a naxa panige tongo won
xa findi a xa die ra a xa Mixi Sugandixi
Isa saabui ra, Ala sago fanyi ma. ®Na
birin nabaxi ne alako won xa a xa hinne
xungbe matoxo, a naxan masenxi won be
a xanuntenyi Isa saabui ra.

7 A tan Isa bara won xunsare fi a yete
wuli ra. Won ma yunubie xafarixi a tan
nan saabui ra. Na birin nabaxi Ala xa
hinne makaabaxi nan kui, 8 a bara naxan
fi won ma a yiriwaxi ra, lonni nun fahaa-
mui ra. ?A bara a sago gundo makenen
won be, a to wa a xon a sago xa raba a
xa Mixi Sugandixi saabui ra 10 waxati ka-
mali temui. Ala sago findixi yi nan na: A
xa se birin malan, naxee na koore a nun
naxee na boxi, a xa a xa Mixi Sugandixi

findi a birin xunyi ra. 11 Won fan find-
ixi ketongoe ra a tan nan saabui ra, ald
Ala a panige tongoxi ki naxe, naxan fe
birin nagirima a yete sagoe nun a xa nate
ma. 12Na birin nabaxi ne alako won tan
naxee findi mixi singee ra naxee e xaxili
ti Ala xa Mixi Sugandixi ra, won xa Ala
Nore Kanyi matoxo.

13Wo fan to nondi masenyi rame Isa
xa fe ra, xibaaru fanyi naxan kisi fi wo
ma, wo naxa danxaniya a ma. Isa saabui
ra, Ala naxa wo matonxuma a Xaxili
Seniyenxi ra alo a laayidi ki naxe. 14A
bara a Xaxili Seniyenxi fi won ma won
ke fole ra. A fama won ke donxoe birin
fide won ma a na fa a xa mixie foxo ra
temui naxe. Yi birin nabaxi ne alako Ala
Nore Kanyi xa matoxoe soto.

Polu xa Ala maxandi Efesekae be

15Na kui, kafi n a me wo danxaniyaxi
Marigi Isa ma ki naxe, wo man seniyen-
toee birin xanuxi ki naxe, 1®danyi yo
mu na n ma tantui ma wo xa fe ra
n ne Ala maxandima wo be. 17N ma
maxandi sigama Baba Ala Nore Kanyi
nan ma, won Marigi Isa naxan batuma,
a xa a Xaxili ragoro wo ma naxan fahaa-
mui fima, naxan fee makenenma, alako
wo xa Ala kolonyi xun xa masa. 18N a
maxandima wo bone xa fe to a fiixe ra
alako wo xa kolon soto a ma a Ala bara
wo xili, fe xa lu wo be wo wo xaxili
tima naxan na, alako wo xa kolon soto
Ala xa ke makaabaxi ma naxan findixi
a xa seniyentoe birin gbe ra, 12 alako wo
man xa kolon soto Ala xa senbe xungbe
ma naxan na won tan danxaniyatoee be.
Yi senbe findixi Ala xa senbe magaaxuxi
nan na, 29 a naxan namini a to a xa Mixi
Sugandixi rakeli faxe ma, a a magoro
a yirefanyi ma ariyanna. 2! Ala bara
mangeya fi a ma naxan dangi mangeya,
noe, nun senbe birin na. A bara xili fi
a ma naxan dangi xili birin na naxan
falama yi dunipa ma a nun aligiyama.

22 Ala bara fe birin sa a xa yaamari bun, a
man fa a findi fe birin xunyi ra danxaniy-
atoe nama be. 23 Danxaniyatoe pama fan
luxi ne alo Ala xa Mixi Sugandixi fate.
Naxan fe birin nakamalima a mooli birin
na, a xa fe kamalixi birin na danxaniy-
atoe pama tagi.

Kisi sotoma Ala xa hinne nan saabui ra

Wo fan nu findixi mixi faxaxie nan
2 na wo xa fe kobie nun wo xa yunubie
xa fe ra 2wo nu perema naxee ma. Wo
nu biraxi yi dunipa fe kobie nan foxo ra.
Wo nu biraxi Sentane nan foxo ra, nin-
nee xa mange naxan na kuye ma. Wo nu
biraxi a xaxili nan foxo ra naxan na wal-
ife Ala yaxuie tagi. 3 Singe, won birin nu
nerema na modli nan na, won bira won
fate waxonfe nun won yete xaxili foxo ra.
Na kui, a nu lanma won xa Ala xa xone
nan tun satd ald booree.

4Kon> Ala xa kinikini gbo. A won
xanuxi xanunteya tilinxi nan na. °Na
kui, hali faxamixie nan to nu won na
won ma fe kobi rabaxie xa fe ra, Ala naxa
won nakeli na faxe ma, won nun a xa
Mixi Sugandixi. Wo kisixi Ala xa hinne
nan saabui ra. ¢ Ala to bara won nakeli
faxe ma won nun a xa Mixi Sugandixi
ra, a bara won naso ariyanna, a won
doxo> a fe ma. 7 A xa fonisireya kui, Ala
kisi fixi won ma a xa Mixi Sugandixi
Isa nan saabui ra, alako birin xa a xa
hinne makaabaxi to waxati birin naxan
sa fama.

8 Wo kisixi Ala xa hinne nan saabui ra,
wo xa danxaniya xa fe ra. Kisi mu ke-
lima wo tan xa ma, Ala nan a fima mixi
ma. °A mu kelima mixi xa wali fanyie
xa ma. Na kui, mixi yo mu noma a yete
matoxode. 10 Ala xa wali foxi nan na won
na. Yakosi, a bara won daa a xa Mixi
Sugandixi Isa saabui ra, alako won xa nu
wali fanyie raba, a bara naxee ti won ya
i won xa nu pere e ma.



Efese 2:11

Danxaniyatoe pama findife Ala xa
mixie nun Ala Xaxili sabatide
ra Isa xa serexe saabui ra

11 Na kui, wo xa ratu a Yuwifie mu
wo ra bari kepa ma. Naxee xili falama
«sunnamixiey, e wo fan xili falama «sun-
nataree». Wo xa a kolon a sunne findixi
adama xa wali nan na, naxan nabama
mixi fate ra. 12Wo xa ratu a singe ra wo
mu nu Ala xa Mixi Sugandixi xa fe yo
kolon. Xonee nan nu wo ra Isirayilakae
ya ma. Laayidi nun saate yo mu nu xirixi
wo nun Ala tagi. Xaxili tide yo mu nu na
wo yi ra, Ala kolontaree nan nu wo ra
dunina ma.

13Kono yakosi, wo tan naxee danx-
aniyaxi Ala xa Mixi Sugandixi Isa ma,
wo tan naxee nu makuyaxi, Ala bara
wo maso a ra a xa Mixi Sugandixi wuli
saabui ra. 14 A tan nan lanyi rasoxi won
tagi, pama firin xa findi keren na. A to
a yete fate ba serexe ra, a bara yaxuya
tete rabira naxan nu tixi won tagi. 15A
bara Yuwifie xa seriye, e xa yaamarie,
nun e xa tonyie senbe kana. A bara na
nama firin tongo, a lanyi xiri e tagi, a e
findi pama neene keren na a xa yaamari
bun ma. 16 A xa faxe saabui ra wuri ma-
galanbuxi ma, a bara e xa yaxuya kana,
a e firin birin findi keren na, a lanyi
nun bopesa lu e tan nun Ala tagi. 17 A to
fa, a naxa wo kawandi lanyi nun bonpesa
ra, wo tan naxee nu makuya. Naxee fan
nu makore, a naxa nee kawandi lanyi
nun bonesa ra. 18 A tan nan naade rabixi
won firin birin be, won nun Baba Ala xa
lu yire keren, a Xaxili Seniyenxi kerenyi
saabui ra.

19Na kui, wo tan naxee mu nu na
Ala xa mixie ya ma, yakosi wo fan bara
findi seniyentoee ra, wo bara so Ala xa
mixie ya ma. 20 Wo bara lu alo banxi tixi
naxan bunyi findi xeerae nun naminon-
mee ra. Ala xa Mixi Sugandixi Isa nan
findi na banxi geme hagige ra naxan

tide gbo a birin be. 21 Banxi yire birin
a boore suxuxi a tan nan saabui ra, a
ite, a findi horomobanxi seniyenxi ra Ma-
rigi be. 221sa bara a niya wo fan xa nu
malan alo banxi biriki doxoma a boore ra
ki naxe. Ala na wo tife alo banxi a Xaxili
sabatima dennaxe.

Ala xa gundo makenenfe

Na nan a toxi, n Ala maxandima wo
be, n tan Polu, naxan bara findi geel-
imani ra Ala xa Mixi Sugandixi Isa be wo
xa fe ra, wo tan naxee mu findixi Isiray-
ilakae ra. 2N laxi a ra, wo bara a me Ala
naxa a xa hinne taxu n na n xa a masen
wo be. 3N pan bara a nde tagi raba, Ala
bara a xa gundo masen n be naxan singe
nu noxunxi. * Wo na n ma sebeli xaran,
wo noma ne a kolonde a fahaamui bara fi
n ma Ala xa Mixi Sugandixi gundo xa fe
ra. °Yi gundo mu nu makenenxi a singe
ra nu adamadie be alo a fa makenenxi
Ala xa xeera seniyenxie nun namiponmee
be ki naxe to Ala Xaxili Seniyenxi saabui
ra. ® A bara makenen fa, a si gbetee nun
Isirayilakae bara findi pama keren na.
E bara findi ke keren tongomae ra. Ala
laayidi keren nan tongoxi e birin nalanxi
be, Ala xa Mixi Sugandixi Isa xa xibaaru
fanyi saabui ra.
7 Ala to hinnexi n na a senbe birin na,
n fan bara findi yi xibaaru fanyi xa wa-
like ra. 8 Hali n to xurunxi dangi seniyen-
toe birin na, Ala bara hinne n na. A xa
hinne findixi n be yi nan na: N tan xa
si birin kawandi Ala xa Mixi Sugandixi
xa xibaaru fanyi makaabaxi ra, °n xa
Ala gundo makenen adamadie birin be,
naxan nu noxunxi Ala Daali Mange yi
ra. Kafi fe f51o fole yi gundo nu noxunxi
Ala yi, 19kono yakosi, a sago na a ra
danxaniyatoe pama xa a xa lonni birin
makenen mangee nun nolae be naxee na
kuye ma. 1Yi birin findixi Ala xa nate
nan na naxan nu na a yi ra abadan. A
a birin nakamalixi won Marigi Isa nan



Efese 3:12

saabui ra, a xa Mixi Sugandixi. 12A tan
saabui ra, won to danxaniyaxi a ma, won
noma won makorede Ala ra limaniya kui,
siike xanbi. 13 Na kui, n bara wo maxandi
limaniya naxa ba wo yi n ma toore kui
wo xa fe ra, barima a findima wo be xun-
nakeli nan na.

14Na nan a toxi, n nan n xinbi sinma
Baba Ala ya i, 15bonsoe birin fatanxi
naxan na, naxee na koore nun boxi. 16N
a maxandima a xa wo mali a xa nore
makaabaxi saabui ra, a xa wo bope senbe
so a Xaxili saabui ra. 17 N a maxandima
a xa Mixi Sugandixi xa sabati wo bone i
danxaniya saabui ra, wo man xa sabati
xanunteya kui. Wo xa xanunteya suxu
alo wuri bili sanke boxi suxuxi ki naxe.
18 N a maxandima a xa senbe fi wo ma,
alako wo nun seniyentoe birin xa no Ala
xa Mixi Sugandixi xa xanunteya gboya,
a kuyeya, a iteya, nun a tilinyi kolonde
wo mabiri. 19Wo xa kolon sot> a ma Ala
xa Mixi Sugandixi wo xanuxi ki naxe, xa-
nunteya naxan mu noma fahaamude a
gboya xa fe ra, alako Ala xa wo rakamali
a xa fe kamalixi birin na.

20 Matoxoe na Ala be naxan noma fe
birin na a senbe saabui ra a naxan fixi
wo ma, naxan noma fe birin na, dangi
won ma maxandi nun mapoxunyi ra
21 Matoxoe na a tan nan be danxaniyatoe
nama nun a xa Mixi Sugandixi Isa saabui
ra waxati birin, abadan. Amina.

Danxaniyatoee pere ki:

Nerefe lanyi kui

Na kui, n tan naxan bara findi geel-
4 imani ra Marigi xa fe ra, n bara wo
mayandi wo npere ki xa a masen a Ala nan
yati wo xilixi. 2Wo xa nere yete magore
nun bone bexi kui, wo nu dipe wo bore
be, wo ti wo bore san na xanunteya kui.
3Wo xa fe birin naba alako lanyi naxa
kana wo tagi, Ala Xaxili Seniyenxi naxan
fixi wo ma bonesa ra. 4 Won findixi fate

keren nan na. Ala Xaxili Seniyenxi keren
nan a ra. Ala wo fan xilixi ne wo xa wo
xaxili ti fe keren nan na. > Marigi keren,
danxaniya keren, nun xunxa keren nan
na won be. ©Ala keren nan na won be
naxan findixi birin Baba ra, naxan na
birin xun ma, naxan walima birin saabui
ra, naxan na birin i.

7Kond hinne fixi kankan ma won ya
ma alo Ala xa Mixi Sugandixi a xasabixi
ki naxe. 8 Na nan a toxi a sebexi,
«A to te koore,
a naxa a yaxuie suxu,
a naxa adamadie ki.»
9 A to sebexi, «A bara te,» na nan na ki
a bara goro han boxi ma sinden, beenun
a man xa te. 1°Naxan goro, na nan man
texi koore birin xun ma, alako a xa fe
birin nakamali. 11 A adamadie ki naxan
na, a findi yi nan na: ndee xa findi xecrae
ra, ndee xa findi naminponmee ra, ndee
xa findi xibaaru fanyi kawandilae ra,
ndee xa findi danxaniyatoce xunmatie
nun karamoxoe ra. 12A won kixi ne na
birin na alako won xa seniyentoece mali
e xa fata Ala xa Mixi Sugandixi xa danx-
aniyatoe pama raperede yare. 13 Won xa
bira na foxa ra han won birin xa lu lanyi
kui naxan kelima danxaniya nun Ala xa
Di kolonfe ma, han won birin xa kamali
alo Ala xa Mixi Sugandixi kamalixi ki
naxe. 14Na temui won mu luma sonon
alo diyoree. Won mu lintanma sonon alo
wuri naxan saxi ye fari, moronyi nun
foye naxan tutunma, e a xanin yire birin.
Na kui, mixie mu noma won natanta-
nde sonon e xa wule kawandi ra, e xa
kaota, nun e xa yanfanteya ra. 15 Won
xa nondi nan fala xanunteya kui. Fe
birin kui, won xa danxaniya Ala xa Mixi
Sugandixi ma, naxan findixi danxaniy-
atoe pama xunyi ra. Won xa md na
danxaniya kui. 16 Xunyi nan fate salonse
birin naperema. Kankan xirixi a boore
ra, kankan a xa wali rabama, alako fate

birin xa mo, a xa senbe sotd> xanunteya
kui.

Nerefe lahale neene ma,
tinxinyi nun seniyenyi kui

17Na kui, n yi nan falama wo be,
n man xa a mabanban Marigi xili ra:
Wo naxa pere sonon alo danxaniyataree
nerema ki naxe. E xaxilie birama fe fu-
fafu nan tun foxo ra. 18 E xaxilie ifooroxi.
E xa fe kolontareya nun e xa sondon
xoroxoya bara a niya e xa gan Ala xa
kisi ra. 1°E mu yaagima fefe ma sonon.
E bara e yete rabolo langoena xili ma. E
mu wasama fe kobi mooli birin nabafe
ra.

20 Kono Ala xa Mixi Sugandixi mu wo
tixi na kira xa xon! 21 Wo a xa fe mexi ne,
wo man bara xaran a xa fe ra. Wo a kolon
yati a nondi na Isa nan yi. 22Wo tin-
kanxi ne wo xa wo yi ba wo pere ki fori
ra, naxan wo xun nakanama wo waxonfe
kobi saabui ra. 23 Wo bone nun wo xaxili
xa mafindi bope neene nun xaxili neene
ra. 22Wo xa wo lahale fori masara a
neene ra. Wo luma ne alo wo bara findi
mixi neene ra Ala naxan daaxi a xa pere
a xa tinxinyi nun seniyenyi yati kui.

25Na kui, won xa wule lu, won xa
nondi nan fala won bore be, barima won
findixi fate keren salonyie nan na. 26 Xa
wo xond, wo naxa yunubi raba. Wo naxa
a lu soge xa dula xone na wo bone kui,
27 alako wo naxa santide lu Ibulisa be.
28 Muneti xa mupe lu. A xa wali tinxinyi
kui alako a xa munafanyi soto a naxan
fima setaree ma. 2 Wo naxa a lu woyen
kobi yo xa mini wo de i. Wo xa woyen
fanyi nan fala naxan noma mixi malide
a hayi ki ma, alako wo xa woyenyi xa
findi hinne ra e be. 39Wo naxa Ala Xax-
ili Seniyenxi tooro, Ala wo matonxumaxi
naxan na han a fama won foxo ra 1oxo
naxe. 31 Wo xa wo yi ba yi fe mooli birin
na: xone, bonete, npaaxuna, NOXONSISIE,
konbi, a nun fe kobi mooli birin. 32Wo

xa marafanyi nun bope fanyi masen wo
bore be. Wo xa dine wo bore ma alo
Ala dinexi wo fan ma ki naxe a xa Mixi
Sugandixi saabui ra.

Nerefe naiyalanyi kui

Na kui, wo to bara findi Ala xa di

5 xanuxie ra, wo xa a foxi nan naba.
2Wo xa jere xanunteya kui aly Ala xa
Mixi Sugandixi won xanuxi ki naxe, a
a yete fi won ma fe ra, a findi won ma
serexe ra naxan labunde xiri rafan Ala
ma.

3Komd langoena, mile, nun
seniyentarena mooli yo naxa lu wo yi ra.
E xa fe pan naxa fala wo tagi, barima
na mu lan seniyentoee ya ma. 4 Woyenyi
masuturatare, daxupa woyenyi, woyen
Jnaaxi, e sese naxa me wo tagi. Na mu
lan. Wo xa nu tantu woyenyi nan fala
wo bore tagi. ®Wo xa a kolon a fanyi
ra, a langoe, seniyentare, a nun milante
(naxan maniya kuye batui ra), e sese
mu findixi ke tongoma ra Ala nun a
xa Mixi Sugandixi xa mangeya niini
bun ma. ®Wo naxa a lu mixi yo xa wo
madaxu woyenyi fufafu ra. Yi yunubi
moolie xa fe ra, Ala xa xone goroma ne
mixie ma naxee mu a xui suxuma. ’ Na
kui, wo naxa gbaku e ra.

8Singe, dimi nan nu wo ra, kond
yakosi, wo bara findi naiyalanyi ra Ma-
rigi saabui ra. Wo xa wo pnere alo a
lan naiyalanyi xa die xa e pere ki naxe.
9 Naiyalanyi xa wali toma fe fanyi birin,
tinxinyi birin, nun nondi birin kui. 1°Wo
xa kata wo xa kolon soto fee ma naxee
Ala kenenxi. ! Wo naxa wo gbe raso
dimi xa wali kobi ya ma feo! Wo xa
na fe mooli ramini kene ma. 12Barima
na mixi moolie fe naxee rabama noxunyi
kui, hali a ifalafe yete mayaagi. 13 Kono
naiyalanyi fe naxan birin makenenma, a
toma ne ya ra. 14 Fe naxan birin toma ya
ra, a fan bara findi naiyalanyi ra. A falaxi
na nan ma,

«I tan naxan xife, xunu.

Keli faxamixie ya ma,

Ala xa Mixi Sugandixi xa yanbe xa ti i
ma.»

15 Na kui, wo meeni wo pere ki ma. Wo
naxa wo nere alo xaxilitaree. Wo xa wo
nere ne alo xaxilimae. 16 Wo meeni yi te-
mui ma, barima yi temui mu fan. 17 Na
na a ra, a mu lan wo xa wo pere alo xax-
ilitare. Wo xa kolon soto Marigi waxonfe
ma. 18 Weni naxa wo rasiisi, barima xax-
ilitarena nan na ki. Wo xa kamali Ala
Xaxili Seniyenxi nan na. 19 Wo xa woyen
wo bore be suuki nun beeti ra. Wo xa
suukie nun beetie ba Marigi be naxee ke-
lima wo bape yati yati ma. 20 Wo xa tan-
tui rasiga Baba Ala ma fe birin xa fe ra,
temui birin. Wo xa na raba Ala xa Mixi
Sugandixi Marigi Isa xili saabui ra.

Nerefe yete magore kui

21Wo xa wo yste magoro wo bore be
Ala xa Mixi Sugandixi xa yaragaaxui kui.

22 Ginee, Wo Xa WO yete magoro wo xa
morie be, alo wo wo yete magoroma Ma-
rigi be ki naxe. 23 Xeme findixi a xa gine
xunyi nan na, alo Ala xa Mixi Sugandixi
findixi danxaniyatoe pama xunyi ra ki
naxe. Danxaniyatoe pama fan findixi a
fate nan na, a bara naxan nakisi. 24 Danx-
aniyatoe pama a yete magoroma Ala xa
Mixi Sugandixi be ki naxe, ginee fan
lanma e xa e yete magoro e xa morie be
na ki ne fe birin kui.

25Xemee, wo xa wo xa ginee xanu
alo Ala xa Mixi Sugandixi danxaniyatoe
nama xanuxi ki naxe. A a yete fi danx-
aniyatoe pama xa fe ra 20alako a xa a
raseniyen, a xa a rafiixe ye ra masenyi
saabui ra, 27a xa a dentege a yete be
nore kui. Na kui, danxaniyatoe pama
luma ne alo dugi tofanyi, xosi yo mu
na naxan ma, naxan mu matdronoxi. A
xa seniyen, tantanyi yo naxa lu a ma.
28Xemee lanma e xa e xa ginee xanu
na moli nan na. E xa e xanu alo e e

yete fate xanuxi ki naxe. Naxan a xa gine
Xanuma, a a yete nan xanuxi. 2° Mixi yo
mu na naxan a yete fate xonma, barima
mixi birin a yete rabaloma, a meeni a
yete fate ma. Ala xa Mixi Sugandixi fan
meenima danxaniyatoe pama ma na ki
ne, 30barima won findixi a fate salonyie
nan na. 3! «Na kui, xeme fama ne kelide
a baba nun a nga xun ma, a a maso a xa
gine ra, e findi fate keren na.» 32 Gundo
belebele nan na ki, kono n na Ala xa Mixi
Sugandixi nun danxaniyatoe pama nan
ma fe falafe. 33 Kono kankan xa a xa gine
xanu alo a yete yati. Gine fan lanma a xa
a xa mori binya.

Die, wo xa wo nga nun wo baba

binya Marigi xa fe ra, barima na nan
findi fe tinxinxi ra. 2 Yaamari singe nan
ya, barake laayidixi naxan xanbi ra: «I
xa i nga nun i baba binya, 3alako fee
xa sooneya i be, i xa simaya soto dunipa
bende fupi fari.»

4 Babae, wo fan naxa wo xa die raxono.
Wo xa e xuru, wo e rasi alo Marigi wama
a xon ma ki naxe.

5Konyie, wo xa wo marigie sago raba,
naxee na wo xun ma yi dunipa ma. Wo
xa e binya, wo gaaxu e ya ra. Wo xa
e sago raba wo nii ra, alo wo Ala xa
Mixi Sugandixi sago rabama ki naxe.
6Wo naxa a raba e ya tode gbansan
xa ra, alo naxee katama e yete rafande
mixi ma. Wo xa a raba ne alo Ala xa
Mixi Sugandixi xa konyie naxee Ala sago
rabama e bope birin na. 7 Wo a raba wo
tinxi ra. Wo naxa wali e be alo wo na
walife e tan gbansan nan ma fe ra. Wo
xa wali ne alo wo na walife Marigi nan
be, 8 barima wo a kolon, mixi fe fanyi yo
raba, xa a findi konyi ra, xa a findi xore
ra, Marigi a sare fima ne.

9 Konyi marigie, wo fan xa a raba na ki
ne wo xa konyie be. Wo xa ba xaanefe e
ma, barima wo a kolon Marigi keren nan
na wo birin be koore ma, naxan mu mixi
yo rafisa a boore be.

Ala geresose naxee
fima danxaniyatoee ma

10 A donxoe ra, wo xa wo senbe so Ma-
rigi saabui ra nun a xa senbe magaax-
uxi saabui ra. 11 Wo xa Ala xa geresose
birin tongo, alako wo xa no tide Ibulisa
xa koota birin kanke. 12 Barima won mu
na ibunadama xa gerefe. Mangee, nolae,
yi dunipa senbema naaxie, ninne naxee
na kuye ma, gere na won nun nee nan
birin tagi. 13Na nan a ra, wo xa Ala
xa geresose birin tongo alako na loxoe
kobi na a li, wo xa no tide. Na gere
ranonyi xa wo li wo tixi. 14Na kui, wo
xa ti ne. Wo wo tagi ixiri nondi ra. Wo
tinxinyi findi wo kanke makantase ra.
15 Wakilife xibaaru fanyi masende naxan
bonesa fima mixi ma, wo xa na findi
sankiri ra wo sanyie be. 16 Safe na birin
xun ma, wo xa danxaniya suxu wo yi
ra alo wure lefa. Na nan noma Sentane
xa tanbe radexexie ratide, a e raxuben.
17Wo man xa kisi suxu naxan findixi
wo xun makantase ra. Wo Ala Xaxili
Seniyenxi xa santidegema fan suxu naxan
findixi Ala xa masenyi ra. 18Wo xa Ala

249

Efese 6:24

maxandi temui birin a Xaxili Seniyenxi
saabui ra, duba nun maxandi masli birin
na. Na kui, wo naxa yanfa. Wo xa wo
tunnabexi ne Ala maxandife ra seniyen-
toe birin be.

19Wo xa Ala maxandi n fan be, alako
n na n de ibi, Ala xa n mali a xa
xibaaru fanyi gundo makenende birin be
limaniya ra. 2°N findixi Ala xa santigi
nan na yslonxonyi bara balan naxan ma
na xibaaru fanyi xa fe ra. Wo xa Ala
maxandi n be alako n xa a masen li-
maniya ra alo n lan n xa a masen ki naxe.

Woyen donxoe

21 Tikike n ma fe nun n ma wali xa fe
birin masenma ne wo be. Won ngaxak-
erenyi xanuxi nan a ra danxaniya kui.
Tunnabexila nan a ra Marigi xa wali kui.
22N a xeexi wo ma na nan ma, alako a
xa muxu xa fe tagi raba wo be, a man xa
wo bone ralimaniya.

23Baba Ala nun a xa Mixi Sugandixi
Marigi Isa xa bopesa, xanunteya, nun
danxaniya fi ngaxakerenyie ma. 24 Ala
xa hinne fi birin ma Marigi Isa xa xa-
nunteya mu ponma mixi naxee be.

Ala xa masenyi
Annabi P>lu naxan sebe

Filipi danxaniyatoe pama ma

Masenyi nde yi Kitaabui xa fe ra

Yi Kitaabui findixi bataaxe nan na Isa
xa xeera Polu naxan sebe Isayankae ma
naxee nu sabatixi Filipi taa kui. Singe
Polu nu bara kawandi ti menni alako
mixie xa danxaniya Isa ma. E xa danx-
aniya naxa sabati a fanyi ra, han e Polu
mali a xa wali kui yire gbete. Na taruxui
sebexi Isa xa Xeerae xa Taruxui kui, sora
16.

Polu to balan geeli Roma a xa danx-
aniya xa fe ra, Ala naxa a niya a xa
bataaxee sebe danxaniyatoe pama ndee
ma. Polu naxa bataaxe keren sebe Filipi
danxaniyatoee ma. A naxa e ralimaniya
alako e xa lu Ala sagoe, e man xa findi
misaali fanyi ra naxan noma a niyade
mixi gbetee xa bira Isa foxo ra. Polu naxa
e ratu a e mu noma e yete rakiside e xa
fe fanyi saabui ra, fo Isa saabui ra naxan
a yete baxi serexe ra dunipa birin be.

To Isayankae man noma limaniya
sotode yi Kitaabui saabui ra. Ala xa
masenyi xaxili fanyi nun senbe fima
mixie ma e na e bope rabi a be. Ala
xa won mali alako won xa seewe kolon
naxan fatanxi Alatala ra. Amina.

Ala xa masenyi
Annabi Polu naxan sebe
Filipi danxaniyatoe pama ma

Sora

Xeebui

1 N tan Polu nun Timote, naxee findixi
Ala xa Mixi Sugandixi Isa xa konyie
ra, muxu bara wo xeebu, Ala xa Mixi

Sugandixi xa seniyentoe naxee na Filipi,
a nun wo xa yareratie nun wo malimae.
2Won Baba Ala nun a xa Mixi Sugandixi
Marigi Isa xa hinne nun bopesa fi wo ma.

3Temui birin n na ratu wo ma, n Ala
tantuma ne. 4N Ala maxandima wo be
seewe ra temui birin, ° barima wo bara n
mali Ala xa masenyi kawandife ra kabi a
fole han yakosi. ®N a kolon, Ala, naxan
wali fanyi foloxi wo tagi, a fama ne a
rakamalide a xa Mixi Sugandixi Isa fa
loxoe. 7A lan ne yi xaxili xa lu n be
barima wo rafan n ma. Xa n na geeli
kui, xa n na Ala xa xibaaru fanyi xun-
mageresofe kawandi ra, Ala hinnema ne
won birin na. 8 Ala a kolon n wo xanuxi
alo a xa Mixi Sugandixi Isa wo xanuxi ki
naxe.

9N Ala maxandima ne wo be alako wo
xa xanunteya xun xa masa fe kolonyi
nun fahaamui tilinxi ra, 1°alako wo xa
nd a kolonde fe naxan tide gbo. Na kui,
wo bone xa fiixe, marakorosi yo naxa lu
wo ma Ala xa Mixi Sugandixi fa loxoe.
11Na Ioxoe Isa fama ne wo matinxinde
alako Ala xa matoxo, a senbe xa kolon.

Pslu nun kawanditie

12N ngaxakerenyie, wo xa a kolon,
toore naxan n lixi, na bara Inyila
Isa masenyi wali rasooneya, 13barima
mange xa soorie nun mixie birin bara
a kolon n na geeli kui Ala xa Mixi
Sugandixi xa fe nan ma. 14N ngaxak-
erenyie bara limaniya Marigi xa fe ma
n ma naxankate saabui ra. Yakosi e mu
gaaxuma fefe ya ra, e Ala xa masenyi
kawandima senbe ra.

I5Nondi nan a ra, ndee na Ala xa
Mixi Sugandixi xa fe kawandife mile nun
toone nan ma, kono ndee fan na kawandi
tife bope fanyi nan na. 19Nee a rabafe
xanunteya nan na, barima e a kolon a n
findixi Xibaaru Fanyi xunmagereso nan
na. 17 Booree Ala xa Mixi Sugandixi xa
fe kawandima e xa yete igbona nan na.



Filipi 1:18

E bope mu fiixe. E noxo a ma a e noma
n ma geeli paxankate xun masade e xa
kawandi ra. 18 Fefe mu a ra. Xa e bone
fiixe, xa e bone mu fiixe, e na Ala xa
Mixi Sugandixi xa fe masenfe. Yi findima
seewe nan na n be to nun tina, 1°barima
n a kolon fe naxee bara n li, e findima
kisi nan na n be wo xa Ala maxandi
saabui ra nun a xa Mixi Sugandixi Isa
Xaxili xa mali saabui ra.

20N a kolon n fe birin nabama alako
n naxa yaagi fefe ra. N xa limaniya
yakosi alo temui dangixi alako Ala xa
Mixi Sugandixi xa matoxde sdtd n ma
simaya xa na mu n ma faxe saabui ra.
21N ma dunipeigiri kui, n birama ne Ala
xa Mixi Sugandixi foxo ra. N ma faxe
findima fe fanyi nan na n be, 22kono xan
lu dunipa, n noma ne wali gbegbe rabade
Ala be. Awa, n munse rabama? N mu a
kolon. 23Na fe na n bendunfe yire firin.
A x0li n ma n xa keli be, n xa siga Ala
xa Mixi Sugandixi yire. Na fan dangi fe
birin na. 24Kono a lanma n xa lu dunipa
wo tan ma fe ra. 2N bara a kolon n
luma ne wo ya ma alako wo xa siga yare,
wo man xa seewa danxaniya kui. 20N
na gbilen wo yire, wo xa matoxoe Ala
xa Mixi Sugandixi Isa be, na xun fama
masade n ma fe ra.

27Wo pnere ki xa lan Ala xa Mixi
Sugandixi xa Xibaaru Fanyi ma tun,
alako xa n na wo ya ma ba, xa n mu na
ba, n noma a kolonde xaxili keren nan na
wo be, wo birin walife danxaniya keren
nan na, danxaniya naxan fatanxi Ala xa
Xibaaru Fanyi ra. 2 Wo naxa gaaxu wo
gerefae ya ra. Wo xa limaniya findixi
tonxuma nan na e be e loefe ra, wo fan
xa a kolon wo kisima ne. 29 Na kisi kelixi
Ala nan ma, barima a bara hinne wo ra
doxo firin: Wo danxaniyafe Ala xa Mixi
Sugandixi ma, a nun wo man toorofe a
be, 30alo wo n fan to tooro ra ki naxe.
Alb wo man bara a me ki naxe, han ya n
na na toore nan kui.

Isa xa misaali

Ala xa Mixi Sugandixi to madundui
2 nde fima wo ma, a xa xanunteya to
limaniya nde fima wo ma, lanyi to na wo
nun Ala Xaxili Seniyenxi tagi, xanunteya
nun kinikini nde to na wo yira, 2wo xan
ma pelexinyi rakamali. Wo lu lanyi kui.
Xaxili keren, xanunteya keren, nun nere
ki keren nan xa lu wo tagi. 3 Wo naxa fefe
raba toone kui. Wo naxa wo yete rafisa
wo booree be. Wo nde ba wo xa fe ra,
wo a sa wo boore gbe xun yete magore
kui. 4 Wo naxa wo yete xa munafanyi fen.
Wo wo booree nan ma munafanyi fen.
SWo yuge xa lu alo Ala xa Mixi
Sugandixi Isa.
6Kabi abadan, a nu na Ala kepa ne,
kond a mu tin a xa a yete tide sa Ala
ilanyi.
7 A naxa dipe a yete birin ma,
a tin lude konyi kenpa ma,
a bari duninpa ma alo adamadi,
mixie fan naxa a kolon adamadi ra.
8 A naxa a yete magoro,
a xa Ala sago raba,
han a naxa tin faxe ra wuri magalanbuxi
ma.
9Na nan a toxi Ala naxa a binya,
a a xili gbo dangi xili birin na,
10 alako naxee na koore,
naxee na boxi,
naxee na boxi bun ma,
e na Isa xili me temui naxe,
e birin xa e xinbi sin a bun,
11e xa a fala,
«Ala xa Mixi Sugandixi Isa nan na Marigi
ra.»
Na xa findi matoxoe ra Baba Ala be.
12N xanuntenyie, wo bara n xui suxu
n nu na wo tagi temui naxe. Yakosi fan,
wo xa Ala xa yaamarie rabatu n xanbi
dangife a singe ra. Wo xa gaaxu Ala ya
ra, wo xa wakili wo xa kisi xa fe ra.
13 Ala nan fe ragirima wo ma alako wo
nanige xa lan a gbe ma, wo xa a waxonfe

raba. 1*Wo ne fefe rabama wo naxa wo
yaxaseri masa, wo naxa sonxo, 1°alako
nondi nun seniyenyi xa lu wo be, wo tan
Ala xa die naxee yanbama alo te dexe
yi duninpa mixi paaxi tinxintaree ya ma,
16 wo ne kisi masenyi tima temui naxe.
Na kui, n matoxoe sotoma Ala xa Mixi
Sugandixi fa loxoe, barima n mu dunipa
igirixi toore kui fufafu ra. 17 Hali n faxa
wo be, n ma dunineigiri fama findide wo
be serexe nan na naxan sama wo xa danx-
aniya serexe xun ma. Na n naseewama
ne. 18Wo fan xa seewa, won birin xa
seewa.

Timote nun Epaforodite

19N bara n xaxili ti Marigi Isa ra a xa
n mali alako n xa Timote xee wo ma,
alako a xa n nalimaniya wo xa xibaaru
ra. 20Mixi yo mu na n yi ra, wo xa fe
rafan naxan ma alo a tan. 2! Birin wama
e yete kan xa geeni nan xon ma, e mu
na Ala xa Mixi Sugandixi Isa xa geeni
xa fenfe. 22Wo a kolon Timote bara a
tunnabexi toore kui Ala xa Xibaaru Fanyi
xa fe ra. Kabi a naxa wali f5I> n seeti ma
temui naxe, a bara lu alo di naxan birama
a baba foxo ra. 23 Na kui, a xoli n ma n xa
a xee wo yire, n ma fe makenenma temui
naxe. 24N a kolon a gbe mu luxi, Ala xa
a ragiri n xa fa wo yire.

25Kons n ma mapoxunyi ma, fo n xa
n ngaxakerenyi Epaforodite xee wo yire.
A bara n mali ki fanyi ra Ala xa fe gere-
maso kui, alo wo a xeexi n ma fe naxan
ma. 26 Wo to xoli bara a suxu ki fanyi. A
bara kontofili barima wo bara a xa fure fe
me. 27 A fura ne a paaxi ra. A gbe mu nu
luxi a xa faxa, kono Ala naxa kinikini a
ma. Ala naxa kinikini n fan ma, alako na
sunnunyi naxa sa n ma toore xun. 28 Na
na a ra n bara gbata a xeefe ra wo ma
alako wo xa nelexin a tofe ra, n fan bone
ndedi xa sa. 2° Wo xa a rasene Marigi xili
ra seewe kui. Wo xa yi mixi mooli binya,
30barima a mu tondi fefe yo ra Ala xa

Mixi Sugandixi xa wali kui, hali a findi a
be faxe ra. A bara n mali wo tan mu nu
noma n malide naxee ra.

Kisi sotofe

Yakosi, n ngaxakerenyie, wo xa
3 seewa wo Marigi ra. N mu taganma
gbilende fee tagi rabade wo be, n naxee
sebexi wo ma temui dangixi, alako na
xa wo ratanga. 2Wo xa wo yete ratanga
mixi paaxie ma, wali kobi rabae naxee
wama fine rawalife tun mixi sunnafe ma.
3Won tan nan na mixi sunnaxie ra a
nondi ki ma, won tan naxee Ala ba-
tuma a Xaxili Seniyenxi saabui ra, naxee
seewama Isa Ala xa Mixi Sugandixi xa fe
ra, naxee mu e xaxili tima e yete ra.

4Xa n wa, n fan noma n xaxili tide n
yete ra. Xa mixi nde a mapoxunxi ne a
a noma a xaxili tide a yete ra, n dangi
na kanyi ra pon! ®N sunnaxi a xi solo-
masaxan loxoe ne, Isirayilaka nan n na,
naxan kelixi Bunyamin bonsoe, Eburu
yati yati nan lanxi n ma n bari ki ma. ®N
nu biraxi Ala xa seriye foxo ra a Fariseni
ki ne, n nu fa Isa xa danxaniyatoce pax-
ankata. Marakorosi paaxi yo mu nu na n
ma.

7 Konp yakosi, n to bara danxaniya Ala
xa Mixi Sugandixi ma, n nu se naxan
birin manoxunxi fe fanyie ra, e tide yo
mu na n be sonon. 8 Marigi Isa kolonfe
nan tide gbo nee birin be. Ala xa Mixi
Sugandixi sotofe dangi na fe birin na, n
bara naxee lu a xa fe ra. Na fee bara
lu n be alo fee fufafu alako n xa Isa xa
munafanyi soto. N xa lu a tan nan ma
fe, barima n yete senbe mu noma n fin-
dide mixi tinxinxi ra. N mu noma Ala
xa seriye birin nabatude. Kono xa n bara
danxaniya Ala xa Mixi Sugandixi ma, Ala
tan noma ne n matinxinde. Ala nan mixi
matinxinma danxaniya saabui ra. 19Na
kui, n wama naxan xon, n xa Isa kolon.
N xa a xa marakeli senbe kolon, n man
xa tooro alo a tooroxi ki naxe. N wama

lufe ne alo Isa nu na ki naxe a faxa te-
mui, 1! alako n fan xa keli faxe ma.

12N a kolon n mu nu ge na birin sotode
sinden, n ma fe mu gexi kamalide. Kono
n xa siga yare alako Isa n sugandixi
fe naxan ma, n fan xa a xa fe suxu.
13N ngaxakerenyie, n a kolon n mu gexi
a suxude sinden, kono n fe keren nan
nabama: N mu n kobe ratoma, n sigama
yare nan tun ma. 4N birama ne n ma
wali foxo ra, alako n xa sare soto Koore
Mange Ala won xilixi naxan ma a xa Mixi
Sugandixi Isa saabui ra.

15Won tan naxee xa danxaniya bara
tilin, a lanma na mapnoxunyi nan xa lu
won birin yi ra. Kond xa a sa li mixi nde
mu lanxi na fe ma, Ala fama na fan fi-
ixede na kanyi be. 1Won xa siga yare
alo won darixi a ra ki naxe.

17N ngaxakerenyie, wo xa n foxi raba.
Mixi naxee nere ki luxi alo muxu gbe, nee
nan xa findi misaali ra wo be. 18 Ala xa
Mixi Sugandixi yaxuie bara wuya, naxee
mu lama a xa serexe ra wuri magalan-
buxi ma. N pan bara na fala wo be sanya
wuyaxi, kono yakosi n a masenma ne wo
be n yaye ra. 19 E bara Ioe. E yete waxonfe
bara findi e xa ala ra. E naxan itema, na
nan fama e ragorode. E birama yi dunipa
gbansan nan fox> ra. 20Kon> won tan
xonyi na ariyanna nan na, won nakisima
Marigi Isa kelima dennaxe fafe ra won
f>x> ra. Won na na nan mamefe. 21 A
fama ne won fate makinikinixie masa-
rade, e xa lu nore kui alo a gbe. A na
rabama a senbe nan na, naxan dangi
senbe birin nalanxi ra.

Marasi donxoee

N ngaxakerenyie, a xoli n ma n xa
4 siga wo xeebude. N bara nelexin wo
xa fe ra, naxan bara a niya n xa binye
sotd. N xanuntenyie, wo bira Marigi foxo
ra alo wo darixi a ra ki naxe.

2Ewodiye nun Sintike, yandi wo xa
lan wo bore ma Marigi xa fe kui. 3N mal-

ima fanyi, n bara i maxandi, i xa e mali,
barima e fan bara n mali n ma kawandi
tife geremaso kui. Kilementi fan bara n
mali, alo n walibooree naxee xilie sebexi
kisi buki kui.

4Wo seewa Marigi ra temui birin. N
man xa a fala wo be, wo xa seewa. > Wo
xa bone bexi xa makenen birin be. Marigi
mu buma fafe ra sonon. ® Wo naxa kon-
tofili fefe ra, wo xa Ala maxandi fe birin
kui, wo xa a mayandi, wo xa a tantu. ” Na
kui, Ala bonesa nun xaxilisa fima ne wo
ma naxan mddli mu toma yi dunipa fari.
A na rabama a xa Mixi Sugandixi Isa nan
saabui ra.

8 Donxoe ra, wo xa wo xaxili doxo yi
fee nan xon ma: fe naxan yo findi nondi
ra, naxan yo findi soobe ra, naxan yo
tinxin, naxan yo seniyen, naxan yo fan,
naxan yo findi seriye ra, naxan yo rafan
Ala ma. Wo xa wo xaxili doxo yi fee nan
xon binye nun tantui na naxee kui. N
naxan masenxi wo be, wo naxan toxi n
ma misaali kui, wo bira na foxo ra. Na
kui, Bopesa Mange luma ne wo seeti ma.

Xeebui

10N bara Marigi tantu wo xa fe ra
barima wo man bara wo joxs sa n xon.
Singe wo nu bara wa n malife, kono Ala
mu a ragiri. 11 N mu yi falaxi xe barima n
hayi to na se nde ma. N bara n matinkan
n Xa wasa so se naxan na n yi ra. 12Xa
sese yo mu na n yi ra, xa se gbegbe na n
yi ra, a birin fan. Xa kaame n suxuxi, xan
lugaxi, n bara wasa a birin na. Xa n ban-
naxi, xa n tooroxi, n bara seewa a birin
na. 13N noma fe birin na n Marigi saabui
ra, naxan senbe fima n ma. 14Kono wo
fan fe fanyi nan nabaxi n be n malife ra
n ma toore kui.

15 Filipikae, wo a kolon, kabi n naxa
keli Masedon boxi Inyila Isa kawandi tife
ra, danxaniyatoe pama yo mu n mali
fe nde ra fo wo tan. 1Wo tan nan na
rabaxi. Wo naxa n mali sanya firin n

nu na Tesaloniki temui naxe. 17 N mu na
sese fenfe n yete be. A x0li n ma wo tan
nan xa fe fanyi soto a kui. 18N hayi na
naxan birin ma, n bara a soto. Wo naxan
nasanbaxi n ma Epaforodite saabui ra,
a bara n wasa han a bara dangi a i. Na
serexe bara rafan Ala ma, a a kenen. 19N
Marigi Ala fama fe birin fide wo ma wo
hayi na naxan ma. Feere birin na a tan

nan yi ra, a na birin nabama a xa Mixi
Sugandixi Isa nan saabui ra. 20 Ala tantu,
Ala tantu. Ala naxan findi won Baba ra,
won a tantuma ne han dunipa raponyi.
21 Wo xa Isa xa seniyentoe birin xeebu.
22Seniyentoe birin naxee na n seeti ma,
a gbengbenyi naxee walife Mange Sesare
xonyi, e bara wo xeebu. 23 Marigi Isa, Ala
xa Mixi Sugandixi, xa hinne wo birin na.

Ala xa masenyi
Annabi P>lu naxan sebe

Kolosi danxaniyatoe pama ma

Masenyi nde yi Kitaabui xa fe ra

Yi Kitaabui findixi bataaxe nan na Isa
xa xeera Polu naxan sebe Isayankae ma
naxee nu sabatixi Kolasi taa kui. Polu mu
nu findixi kawandila singe xa ra naxan
Isa xa fe masen e be, kond a e kolon
Roma ng, a nu na geeli dennaxe. Ala Xax-
ili Seniyenxi naxa masenyi nde fi Polu
ma Kblosikae be, a nun Isayankae birin
be naxee nu sa fama lude dunipa bende
fupi fari. Yi Kitaabui kui, mixi noma
lonni gbegbe sotode Isa xa fe ma a nun
Isayankae nere ki xa fe ma.

Ala xa won mali a xa masenyi saabui
ra alako won xa seewe sotd dunipa
ma, won man xa seewe soto aligiyama.
Amina.

Ala xa masenyi
Annabi Polu naxan sebe
Kolosi danxaniyatoe pama ma

Sora

Xeebui

N tan Polu nan yi ki, Ala a ragir-
]. ixi naxan xa findi Isa xa xeera ra.
Muxu nun Timote nan yi bataaxe sebefe
2wo tan ma, Kolosikae seniyentoce. Wo
bara findi n ngaxakerenyi danxaniyatoe
ra barima wo laxi Ala xa Mixi Sugandixi
ra. Won Baba Ala xa hinne nun bonesa fi
wo ma.

Polu Kolasikae tantufe

3 Muxu bara Ala tantu, won Marigi Isa
Baba. Muxu Ala maxandima wo be temui
birin. 4 Muxu yi nan mexi, wo bara danx-

aniya Ala xa Mixi Sugandixi Isa ma, wo
man bara Ala xa seniyentoe birin xanu.
5Wo xaxili tixi fe ra Ala naxan nagataxi
wo ya ra koore ma. Wo xa danxaniya
nun wo xa xanunteya kelima na nan
ma. Wo bara na birin me Ala xa nondi
kui naxan findixi xibaaru fanyi ra. ®Na
xibaaru fanyi bara findi geeni ra dunina
birin be. A man bara findi geeni ra wo
be wo Ala xa hinne yati kolonxi temui
naxe. 7 Won ngaxakerenyi, muxu wali-
boore Epafirasi nan wo xaranxi na nondi
ra. A bara findi Ala xa Mixi Sugandixi
xa walike tinxinxi ra wo be. 8 A bara a
masen muxu be a wo mixi xanuma Ala
Xaxili Seniyenxi saabui ra.

Polu Kolosikae ralimaniyafe

9Na nan a toxi, muxu fan, kafi muxu
naxa na kolon, muxu Ala maxandife ne
wo be temui birin, a xa fahaamui nun
xaxili fanyi fi wo ma alako wo xa Ala
sago kolon a fanyi ra. 19Wo xa wo pere
alo won Marigi wama a xon ma ki naxe.
Wo xa fe fanyi mooli birin naba. Wo xa
Ala kolon a fanyi ra. 11 Wo xa senbe soto
a xa senbe magaaxuxi saabui ra, alako
wo xa wo tunnabexi, wo man xa dine,
12wo man xa Baba Ala tantu seewe kui.
A bara a ragiri wo xa nd seniyentoee
ke sotaode naiyalanyi kui. 13 A bara won
namini Sentane xa noe bun ma, naxan
findixi dimi ra, a won naso a xa Di
xanuxi xa mangeya niini bun ma. 14Na
di bara won xunsara, a bara won ma
yunubie xafari.

Ala xa Mixi Sugandixi

15Ala mu toma, kono a xa Di findixi
a misaali nan na. Daali birin fisamante
nan a ra. 16 A tan nan se birin daa, naxan
na koore ma, naxan na boxi ma, naxan
toma, naxan mu toma, mangee, yaamar-
itoee, nolae, senbemae. Na birin daaxi a
saabui nan na, na birin daaxi a yete nan
be. 17 Beenun se keren xa daa, a tan nu

na. A birin na na a tan nan saabui ra.
18 Danxaniyatoe pama xunyi na a tan nan
na. Na luma ne alo a fate yati yati. A tan
nan na fe birin fole ra. A tan nan singe
rakeli faxe ma, alako a xa findi dunipa
fisamante ra. 19A naxa rafan Ala ma a
xa Isa rakamali Ala xa fe birin na. 20A
man bara tin fe birin masode a ra a xa
Di xa faxe saabui ra. Bopesa xa lu Ala
nun dunipa birin tagi, naxan na koore
nun boxi ma. Na lanyi bara lu e tagi Ala
xa Di wuli saabui ra, naxan banban wuri
magalanbuxi ma.

21 Singe ra, wo tan nun Ala, wo tagi nu
ikuya. A yaxuie yati yati nan nu na wo
ra, barima wo nu fe paaxie manoxunma,
wo man nu e rabama. 22Kono yakosi,
lanyi bara lu wo tagi Ala xa Di xa faxe
saabui ra, alako wo xa seniyen, wo xa
ti Ala ya i, tantanyi nun marakorosi yo
mu na wo ma sonon. 23Kono a lanma ne
wo xa danxaniya xa sabati, a xa senbe
sotd, alako wo naxa makuya fe fanyi ra
naxan nagataxi wo be Ala xa xibaaru
fanyi saabui ra. Na xibaaru fanyi wo
naxan mexi, a masenxi ne dunipa birin
be. N tan yati walima na nan ma.

Polu xa wali

24Yakosi, n bara nelexin n toorofe ma
wo xa fe ra. N yete yati fama Ala xa
Mixi Sugandixi Isa xa toore rakamalide
danxaniyatoe pama xa fe ra, naxan luxi
alo a fate. 25N bara findi danxaniyatoee
nama xa walike ra. Ala bara n xee n xa a
xa masenyi birin tagi raba wo be. 26Na
gundo nu noxunxi ne mixi birin ma, kabi
temui xonnakuye. Kono yakosi, Ala bara
na masen a fiixe ra a xa seniyentoee birin
be. 27 A waxi ne na gundo xa masen e be
si birin tagi, e xa a xa nore tofanyi to. Na
gundo nan yi ki, Ala xa Mixi Sugandixi
na wo i, a tan nan noxi a niyade wo
Xa a xa nore sotd. 28 Muxu Ala xa Mixi
Sugandixi nan ma fe masenma adamadi
birin be. Muxu e birin xaranma ne lonni

ra, alako mixi birin xa kamali Ala xa
Mixi Sugandixi saabui ra. 2°Na nan a
toxi, n na walife Isa senbe ra, naxan n
malima a fanyi ra.
Wo xa a kolon n na gere masofe wo
2 be, n na gere masofe Layodiseyakae
nun danxaniyatoe birin be, naxee n kolon
kond e mu n toxi sinden. 2N na gere maso
kui alako wo bone xa limaniya, wo xa
boni wo bore ra xanunteya kui, wo man
xa xaxili fanyi soto. Na kui, wo noma ne
Ala xa gundo kolonde. Na gundo find-
ixi Ala xa Mixi Sugandixi nan na. 3 Lonni
fanyi nun fe kolonyi noxunxi Isa nan ma
fe kui.
4N na falaxi ne, alako mixi yo naxa n
wo madaxude woyenyi tofanyie ra. °N
makuya wo ra, kond n bone na wo seeti
ma. N bara pelexin, barima wo na perefe
a fanyi ra wo xa danxaniya kui. Wo mu
Ala xa Mixi Sugandixi beninma fefe ma.

Polu Kolosikae
ralimaniyafe a firin nde

6Wo to bara tin wo Marigi Isa xa fe
ra, Ala xa Mixi Sugandixi, wo lan ne
wo xa bira a foxo ra. 7Isa xa lu wo be
alo sanke na sansi be ki naxe. A xa lu
wo be alo fanye, banxi tima naxan fari.
Wo xa danxaniya xa sabati alo muxu
wo xaranxi ki naxe. Wo xa Ala tantu te-
mui birin. 8 Wo naxa a lu mixi yo xa wo
madaxu woyenyi poxunme ra. Na wulee
findixi adamadi xa mapoxunyi nan na.
Na fatanxi dunipa fe nan na. A mu kelixi
Ala xa Mixi Sugandixi xa ma feo!

Isa Marakisima

9Ala xa fe kepa birin na Isa yi ra.
10Wo fan bara kamali Isa saabui ra,
naxan findixi mange ra. Mangeya birin
nun senbe mooli birin na a bun ma.

l11sa bara wo sunna, kond a mu a
rabaxi a adama ki xa ma. A mu sese ba
wo fate ma. A wo sunna ki naxe, a wo
sondonyi nan kui ixaxi. 12Wo bara wo

xunxa ye xoora. Na bara maniya alo wo
nun Isa bara ragata gaburi keren kui. Na
xanbi wo fan bara keli ye xoora alo Isa
kelixi gaburi kui ki naxe. Na birin nabaxi
ne barima wo bara la Ala senbe ra, naxan
Isa rakelixi faxe ma. 13Wo nu luxi ne
alo faxamixie, wo xa yunubie xa fe ra
nun wo xa sunnatareya xa fe ra, kond
Ala bara wo rakisi Isa saabui ra. A bara
dipe won ma yunubi birin ma. 14Kala-
mui naxan nu sebexi won xili ma, naxan
nu noma won ma fe kanade, a bara na
ba na a mabanbanfe wuri magalanbuxi
ma. 15 Na kui, Ala bara no mangeya nun
senbe mooli birin na dunina birin ya xori,
naxee fatanxi Sentane ra, a naxa xun-
nakeli sotd> na wuri magalanbuxi saabui
ra.

Xaranyi naxan findixi wule ra

16 Awa, wo naxa tin mixi yo xa kiiti
naaxi sa wo ma wo xa donse nun minse
xa fe ra, sali xungbee xa fe ra, kike neene
sali xa fe ra, xa na mu malabu Ioxoe xa
fe ra. 17 Na birin findixi fe fanyi tonx-
uma nan na. A nu wama Ala xa Mixi
Sugandixi xa fe nan masenfe won be,
naxan findixi nondi yati ra. 18 Wo naxa
tin mixi yo xa wo xa xunnakeli ba wo
yi ra. Mixi ndee katama ne na rabade.
A luma alo e e yete nan magoroma,
kono wule na a ra. A luma al> e tan
nun malekee Ala nan batuma, kono na
fan wule nan a ra. E birama laamatun-
yie foxo ra, kono e e yete igbhoma fe fu-
fafu ma. 1°E mu fatuxi Isa ma, naxan
na xunyi ra. Fate xunyi salonse birin
nanperema. Kankan xirixi e boore ra, Ala
senbe fima e birin ma alo a wama a xon
ma ki naxe.

20Xa wo bara fatan dunipa fee ma
Isa saabui ra, munfe ra wo wo yete
luma dunipa fee xa yaamari bun ma?
2INa yaamari naxe, «A mu lan wo xa
yi tongo! A mu lan wo xa yi don! Wo
man mu lan wo xa a masuxu!» 22Na fe

birin fama ponde. Na seriye mooli fatanxi
adamadi nan na. 23Na fe mooli maniya
lonni ra, barima batui, yete magore, nun
fate toorofe na a kui, kono e tide yo mu
na, barima e mu noma yunubi fee bade
mixi bone ma.

Ala xa kira

Xa nondi na a ra, wo nun Ala xa

Mixi Sugandixi nan birin nakelixi
faxe ma, wo xa ariyanna fen, Ala xa Mixi
Sugandixi magoroxi Ala yirefanyi ma
dennaxe. 2 Wo xa ariyanna fe fen, dunipa
fe mu a ra. 3 Barima wo bara faxa, wo xa
simaya fa noxunxi Ala xa Mixi Sugandixi
xa fe i Ala xa fonisireya kui. 4 Wo Rak-
isima Ala xa Mixi Sugandixi na fa, wo
fan luma a xa nore nan kui.

SNa nan a toxi wo lanma wo xa
adamadi xa fe kobi birin nabenin: yene
fe, langoe fe, fe seniyentare, korintenpa
naxan maniyaxi kuye batufe ra. ©Ala
xonoma ne na fe mooli ma, nun naxee e
rabama. 7 Singe ra nu, wo yati nu perema
na ki ne.

8 Kono yakosi, wo xa yi fe birin bepin:
bonete, geresofe, fe naaxi, mixi xili
kanafe, nun konbi. ®Wo naxa wule fala
wo bore be. Wo bara na pere ki fori
benin, 19alako wo xa pere ki neene suxu,
naxan lanma Ala pere ki ma. Na kui, wo
fama Ala kolonde a fanyi ra. Na birin
luma al> mixi naxan dugi fori bama a
ma, a dugi neene ragoro a ma. 11Na
kui, Gireki nun Yuwifi e birin keren.
Mixi sunnaxi nun mixi sunnatare e birin
keren. Xununtaree, mixi xununxi, konyi,
nun lasiri, e birin keren. Isa nan findixi
a birin na, a man na a birin i.

12 Ala wo tan nan sugandixi, wo bara
findi seniyentoee ra, Ala xanuntenyie.
Wo lan ne wo xa kinikini mixi ma, wo
bone xa fan, wo xa wo yete magoro, wo
bone xa bexi, wo xa dine. 13Wo xa wo
bore sutura, wo man xa hinne wo bore
ra. Xa mixi nde bara fe paaxi raba a

bore ra, na kanyi xa dipe alo Ala xa
Mixi Sugandixi dipexi wo ma ki naxe.
14 Naxan dangi a birin na, wo xa wo bore
xanu barima na findima lanyi fanyi ra.
15 Ala xa Mixi Sugandixi nu wama lanyi
naxan xon won be, won bone xa bira na
lanyi foxo ra. Ala bara wo xili wo xa findi
fate keren na, lanyi xa lu wo tagi. Wo xa
Ala tantu na ma.

16 Ala xa Mixi Sugandixi xa masenyi
fanyi xa lu wo bone kui. Wo xa wo bore
xXaran, wo man xa marasi nun lonni fi wo
bore ma. Wo xa na raba suuki nun beeti
ra naxan fatanxi Ala Xaxili Seniyenxi ra.
Wo xa Ala tantu na beetie ra, e xa keli
wo bone yati yati nan kui. 17 Wo fe naxan
birin falama, wo fe naxan birin nabama,
wo xa na birin naba wo Marigi Isa xili
ra. Wo xa Baba Ala tantu Isa saabui ra.

Denbaya seriye

18 Ginee, wo xa lu wo xa morie xa
yaamari bun ma, alo Marigi wama a
xon ma ki naxe. 19Xemee, wo xa wo
xa ginee xanu, wo naxa jaaxu e ra.
20 Dimedie, wo xa wo barimixie xui rat-
inme fe birin kui, barima na rafan Ma-
rigi ma. 2! Barimixie, wo naxa wo xa die
bone rapaaxu e ma, alako limaniya naxa
ba e yi. 22Konyie, wo xa wo marigie xui
birin natinme. Wo naxa wali e ya tode
xa gbansan na, alako wo xa rafan mixie
ma. Wo xa wali e be wo bone fiixexi ra,
barima wo gaaxuxi wo Marigi Ala ya
ra. 23Wo fe naxan birin nabama, wo xa
a raba wo bone fiixexi nan na, alo wo
a rabama Marigi be ki naxe. Wo mu a
rabama mixie xa be. 24Na kui, wo xa a
kolon Marigi na sare ragbilenma ne wo
ma, naxan findima wo ke ra. Wo na wal-
ife Ala xa Mixi Sugandixi nan be, wo Ma-
rigi yati yati. 25 Naxan fe kobi rabama,
Marigi na fan sare ragbilenma ne a ma.
Mixi birin a gbe sotoma ne, Ala mu mixi
yo rafisa a boore be.

Konyi marigie, wo xa wo xa konyie
masuxu tinxinyi ra, barima konyi
nan wo fan na. Wo Marigi na koore ma.

Marasi donxoe

2Wo xa Ala maxandi temui birin. Wo
Xa wo yete mato, wo xa Ala tantu. 3Wo
Ala maxandi muxu fan be. Ala xa sooneya
raba won ma kawandi kui, alako n xa Ala
xa Mixi Sugandixi xa gundo masen birin
be. N saxi geeli na fe nan ma. Wo Ala
maxandi n be alako n xa na fala a fanyi
ra, a xa fiixe foen, alo a lanma n xa a raba
ki naxe.

5Wo xa wo pere xaxilimaya ra danx-
aniyataree ya tode ra. Wo xa na raba sin-
nanyi ma a raba waxati. ® Wo xa masenyi
fanyi ti mixie be, naxan fan. Kuri so te-
mui, foxe sama ne bande, alako a xa
noxun. Wo fan xa fata mixi birin yaabide
woyenyi ra naxan fan.

Xeebui donxoe

7N ngaxakerenyi Tikike findixi n xa-
nuntenyi nan na naxan bara n mali a
fanyi ra Marigi xa wali xa fe ra. A faman
ma fe birin tagi rabade wo be. 8N a xeexi
ne wo ma alako a xa muxu xa fe tagi raba
wo be, a man xa wo ralimaniya. N man
bara n ngaxakerenyi tinxinxi, n xanun-
tenyi Onesimo Kolosika xee a xa Tikike
mati. E firinyi fama n ma fe birin den-
tege sade wo be.

10 Arisitaraki, muxu nun naxan na
geeli, a wo xeebu. Baranabasi deexd
Maraki fan wo xeebu. Wo bara marasi
soto Maraki xa fe ma. Xa a fa wo xonyi,
wo xa a rasene a fanyi ra. 1! Yesu, naxan
xili falama Yusutu, a fan wo =xeebu.
Yuwifi danxaniyatoe pama birin ya ma,
yi mixi saxanyi gbansan nan n malixi Ala
xa mangeya niini wali rabade. E bara li-
maniya fi n ma.

12 Epafirasi, naxan findixi wo xonyika
ra, a wo xeebu. Ala xa Mixi Sugandixi
Isa xa walike nan a ra. A Ala maxandima

wo be temui birin alako wo xa danxaniya
xa sabati, wo xa Ala waxonfe kolon, wo
man xa a raba. 13 A wali gbegbe rabama
wo be, wo tan danxaniyatoe naxee na
Kbolosi, Layodiseya, nun Hiyerapoli. N na
a seede ra. 14Luki seriba, muxu xanun-
tenyi wo xeebu, a nun Demasi.

15Wo xa won ngaxakerenyi Layo-
diseya danxaniyatoee xeebu, nun Nim-
ifa, a nun danxaniyatoe pama naxan e
malanma a xa banxi kui. 1®Wo na ge

yi bataaxe xarande wo xonyi, wo xa a
so Layodiseya danxaniyatoee fan yi ra,
e xa a xaran. Wo tan fan, wo xa bataaxe
xaran n naxan nasanbaxi Layodiseyakae
ma. 17 Wo xa a fala Arikipe be, «Fenten
i xa wali ma, Marigi naxan soxi i yi ra
alako i xa na raba a fanyi ra.»

18 Xeebui nan yi ki, n tan Paolu naxan
sebexi wo ma n yete belexe ra. Wo xa ratu
ama n na geeli nan kui yi ki. Alaxa hinne
wo birin na.

Ala xa masenyi singe
Annabi Polu naxan sebe

Tesaloniki danxaniyatoe
Jama ma

Masenyi nde yi Kitaabui xa fe ra

Yi Kitaabui findixi bataaxe singe nan
na Ala xa xeera Polu nun a walibooree
naxan sebe danxaniyatoe pama ma naxee
nu sabatixi Tesaloniki.

Beenun e xa yi bataaxe sebe, Polu nun
Silifanu nu bara kawandi ti Tesaloniki.
Ala to e xa wali baraka, naa mixi wuyaxi
naxa gbilen kuye batufe foxo ra, e danx-
aniya Ala ma naxan a xa Mixi Sugandixi
xeexi dunina rakiside. Kono Polu nun Sil-
ifanu mu no> bude Tesaloniki taa kui, e
gi koe nan na barima mixi kobi ndee nu
bara pama bone rate e xili ma. Yi fe birin
tagi rabaxi Isa xa Xeerae xa Taruxui Ki-
taabui kui, Sora 17.

Polu nun Silifanu to Aten li, e naxa
kontofili Tesaloniki danxaniyatoce be
barima e mu nu a kolon xa e xa danx-
aniya sabatixi. Na kui, e naxa Timote
xee alako a xa Tesaloniki danxaniyatoee
nanige kolon, a xa e ralimaniya e xa
danxaniya kui. Timote to gbilen, a naxa
dentege sa Polu nun Silifanu be. Ala Xax-
ili Seniyenxi naxa masenyi fi e ma Tesa-
lonikikae be, e naxa yi bataaxe sebe.

Yi Kitaabui tide to bara mini Tesa-
loniki danxaniyatoee be, a lonni fi e ma,
a e ralimaniya, a tide na won fan be. A
a masenma won be a Ala won xilixi ne
won xa won nere seniyenyi kui, won xa
gbilen seniyentarepa foxo ra. A man a
masenma a wali tide gbo danxaniyatoe
be. A lanma won xa balo won yilenfure
nan na. Yi Kitaabui man limaniya fima
won ma barima a a masenma won be a
Ala xa Mixi Sugandixi Isa fama ne a xa
danxaniyatoee foxo ra, e pine nun a laaxi-

raxi, a e xanin Ala xonyi e sa luma den-
naxe abadan.

Tesaloniki danxaniyatoee findixi mis-
aali nan na won be barima hali e to pax-
ankate gbegbe soto, e xan ne danxaniya
kui, e e xaxili ti Ala ra. Ala xa won mali
won ma danxaniya xa tilin, won xa won
tunnabexi Ala xa kira fanyi xon ma. Ala
Xa won natanga seniyentarena ma, won
naxa fa yaagi Marigi gbilen loxoe. Ala xa
won mali ariyanna kira xon ma. Amina.

Ala xa masenyi singe
Annabi Polu naxan sebe
Tesaloniki danxaniyatoe pama ma

Sora

Xeebui

Poly, Silifanu, nun Timote nan yi
ki, katarabi Baba Ala nun a xa Mixi
Sugandixi Marigi Isa xa danxaniyatoe
nama ma naxee na Tesaloniki.
Ala xa hinne nun bopesa fi wo ma.

Ala tantufe Tesalonikikae xa fe ra

2Waxati birin muxu Ala tantuma wo
xa fe ra, muxu man a maxandima wo be.
Temui birin 3 muxu wo xa fe falama won
Baba Ala be. Muxu a tantuma ne wo xa
wali ma naxan kelixi wo xa danxaniya
nun wo xa xanunteya ma. Muxu a tan-
tuma ne barima wo wo tunnabexixi wo
xaxili tife ra Ala xa Mixi Sugandixi Ma-
rigi Isa ra.

4N ngaxakerenyie, wo tan Ala xanun-
tenyie, muxu a kolon a Ala bara wo
sugandi. ® Muxu to xibaaru fanyi masen
wo be, a mu findi muxu de woyenyi
gbansan xa ra. Ala Xaxili Seniyenxi naxa
senbe fi muxu xa xibaaru fanyi kawan-
dife ma, muxu danxaniyaxi a ma. Wo
a kolon yati muxu nu perema ki naxe
wo xa fe ra, muxu nu na wo ya ma te-
mui naxe. ® Wo bara findi muxu nun Ma-

rigi foxi rabae ra. Hali wo to naxankate
gbegbe soto, wo Ala xa masenyi suxu ne
nelexinyi ra, nelexinyi naxan fatan Ala
Xaxili Seniyenxi ra.

7 Na kui, wo bara findi misaali ra danx-
aniyatoe birin be naxee na Masedon nun
Akayi. 8 Ala xa masenyi bara rayensen
ye wo saabui ra. A mu rayensenxi Mase-
don nun Akayi gbansan xa ma. Yire birin
bara a kolon wo danxaniyaxi Ala ma
ki naxe. Na kui, muxu mu sese falama
sonon na xa fe ra. ®Na mixi naxee bara
wo xa fe me, e tan nan fama wo xa fe
falade, wo muxu rasene ki naxe, wo man
gbilen kuyee f5xo ra ki naxe, wo fa bira
Ala Nine 5x0 ra naxan findixi nondi ra.
10E man wo xa fe falama, wo Ala xa
Di mamexi ki naxe kelife koore ma. Na
nan findixi Isa ra, Ala naxan nakeli faxe
ma, Isa naxan won natangama xone ma
naxan na fafe.

Polu nun Tesaloniki
danxaniyatoe pama

N ngaxakerenyie, wo tan yati a kolon
2 a muxu fafe wo yire na mu find-
ixi fe fufafu ra. 2Wo a kolon, muxu
nu bara paxankate nun toore soto Filipi.
Kondo muxu naxa muxu xaxili ti won Ma-
rigi Ala ra, muxu limaniya alako muxu
xa wo kawandi Ala xa xibaaru fanyi
ra, hali geremasoe gbegbe to nu naa.
SMuxu xa kawandi mu fatanxi wule
xa ra, a mu fatanxi panige seniyentare
xa ra, a mu fatanxi yanfanteya xa ra.
4Ala to bara muxu mato, a bara a xa
xibaaru fanyi taxu muxu ra. Na kui,
muxu mu woyenma xe de alako muxu
xa rafan mixie ma. Muxu woyenma ne
alako muxu xa Ala nan kenen naxan
won sondonyie matoma. ®Wo a kolon
yati, Ala fan a kolon, muxu mu deinox-
unyi woyenyi yo falaxi wo be. Muxu
mu kawandi tixi xe alako muxu xa se
nde soto. Muxu hayi mu na mixie xa

matdxde ma, a na findi wo tan na, a na
findi mixi gbetee ra.

7 Ala xa Mixi Sugandixi xa xeerae to
na muxu ra, muxu nu ndoma muxu xa fe
kote doxode wo xun ma, kond> muxu mu
tin. Muxu naxa meeni wo ma, alo dinge
meenima a xa die ma ki naxe. 8 Muxu
wo xanuxi ne han muxu naxa muxu yete
yati fi wo ma safe Ala xa xibaaru fanyi
xun ma muxu wo kawandi naxan na. Wo
xa fe nu bara xorox> muxu ma ki fanyi.
9N ngaxakerenyie, wo xa wo majoxun
muxu xa wali nun muxu xa tdore ma.
Muxu wakili ne koe nun yanyi alako
muxu xa kontofili naxa lu wo sese ma,
muxu nu Ala xa xibaaru fanyi kawan-
dife wo be temui naxe. 19Muxu perexi
seniyenyi nun tinxinyi nan na wo xa fe
ra, marakorasi yo mu na muxu ma. Wo
bara findi na fe seedee ra, wo nun Ala.
11Wo a kolon yati, a muxu na wo birin
be, alo babe nun a xa die na ki naxe.
12 Muxu bara wo ralimaniya, muxu bara
wo mafuruku, muxu bara wo mayandi
alako wo nere ki xa Ala kenen, naxan wo
xilixi wo xa lu a xa mangeya niini bun
ma, wo Xa a xa nore kolon.

13 Na nan a toxi muxu Ala nuwali sama
temui birin barima muxu to wo kawandi
Ala xa masenyi ra, wo mu a suxuxi xe ald
mixi woyen xui. Wo a kolon ne a a findixi
Ala xa masenyi nan yati ra naxan senbe
na walife wo tan danxaniyatoee ya ma.
14N ngaxakerenyie, wo bara maniya Ala
xa danxaniyatoe pamae ra naxee danx-
aniyaxi a xa Mixi Sugandixi Isa ma Yu-
daya boxi ma. Wo baribooree wo tooro
ki naxe, Yuwifie fan Yudaya danxaniy-
atoe pamae toora na ki ne. 15E tan Yuwi-
fie nan Marigi Isa nun naminponmee faxa,
e muxu fan paxankata. E xa fe mu Ala
kenenxi. E to muxu tooroma muxu xa
kawandi wali kui, e paaxuma mixi birin
na. 1°E mu wama muxu xa si gbetee
kawandi alako nee xa kisi. Na kui, e na e

xa yunubi nan tun xun masafe. Kono Ala
xa xone bara e suxu.

17N ngaxakerenyie, muxu bara
makuya wo ya tode ra waxati nde bun,
kond muxu bope tan mu makuyaxi wo
ra. Wo xoli muxu suxuma ki fanyi ra.
Muxu bara fe birin naba alako muxu
man xa wo to. !8Muxu nu bara wa
gbilenfe wo yire. N tan Polu wa ne n
xa wo yire li sanmaya wuyaxi, kond
Sentane nan muxu matoord. 19 Marigi
Isa gbilen loxoe, muxu noxo tima Ala ra
nde xa fe ra? Muxu pelexinma nde xa fe
ra? Muxu matoxode sotoma nde xa fe ra?
Wo tan xa mu a ra? 20Iyo, wo tan nan
findixi muxu xa xunnakeli nun muxu xa
SEEWE ra.

Polu Timote xeefe Tesaloniki

Na kui, muxu bone to mu noxi sade,
muxu bara a panige muxu tan xa lu
Aten, 2muxu xa won ngaxakerenyi Tim-
ote xee wo ma. Muxu waliboore na a ra
Ala xa wali kui naxan findi Ala xa Mixi
Sugandixi xa xibaaru fanyi kawandila ra.
Muxu a xeexi ne alako a xa wo senbe so,
a xa wo ralimaniya wo xa danxaniya kui,
3 alako wo xa paxankate naxa wo hanme.
Wo fan yati a kolon, na paxankate nan
nagirixi won ma. 4Hali muxu nu na wo
ya ma temui naxe, muxu nu a falama ne
wo be, a mixie fama won paxankatade.
Wo bara a to fa, na nan fa rabaxi.
5Na nan a ra, n bope to mu nu saxi
sonon, n naxa Timote xee naa alako a xa
a kolon wo xa danxaniya na ki naxe. N
nu gaaxuxi ne wo be Sentane mixi ratan-
tanyi fa wo ratantanfe, muxu xa wali
fa findi wali fufafu ra. ® Kono Timote to
baxi gbilende muxu yire keli wo xonyi,
a bara xibaaru fanyi fala muxu be wo
xa danxaniya nun wo xa xanunteya xa
fe ra. A naxe, a wo ratuxi muxu xa fe
ra seewe kui, a muxu to xoli na wo ma,
alo wo fan to xoli to na muxu fan ma.
7Na kui, n ngaxakerenyie, hali muxu

to na toore nun paxankate kui, muxu
bara ralimaniya wo xa danxaniya xa fe
ra. 8Yakosi muxu bope bara sa sonoan,
barima muxu bara a kolon a wo xa danx-
aniya xanxi Marigi. °Muxu mu a kolon
sonon muxu noma Ala tantude ki naxe
wo xa fe ra. Danyi yo mu na muxu xa
seewe ma wo xa fe ra Ala xa fe ra. 10Koe
nun yanyi muxu na a maxandife muxu
nii birin na, muxu xa n> wo tode, alako
naxan luxi wo xa danxaniya ra, muxu xa
na rakamali.

11 Ala yete yati, won Baba, a nun won
Marigi Isa xa kira boo muxu be alako
muxu xa wo yire masato. 12Xanunteya
naxan na wo be wo doro tagi, a nun wo
nun mixi birin tagi, Ala xa na xun masa
ki fanyi ra, alo muxu fan wo xanuxi ki
naxe. 13Ala xa wo sondonyie senbe so
alako won Marigi Isa na gbilen lox> naxe
a nun a xa seniyentoee ra, wo xa no tide
won Baba Ala ya i seniyenyi nun tinxinyi
kui.

Nerefe seniyenyi kui

N ngaxakerenyie, muxu bara wo tin-

kan wo lan wo xa wo nere ki naxe Ala
waxonyi ma. Han ya wo na na nan xun
ma. Yakosi, muxu wo maxandima, muxu
wo mayandi Marigi Isa xili ra, wo xa nu
na xun masa. 2 Wo a kolon yati muxu wo
xaranxi naxan na Marigi Isa xili ra. 3 Ala
sago na a ra wo xa seniyen. Wo naxa
langoena raba. 4Kankan xa a yete suxu
seniyenyi nun tinxinyi kui. ®Wo naxa
bira langoena foxo ra, alo Ala kolontaree
a rabama ki naxe. © Mixi yo naxa yunubi
raba a ngaxakerenyi ra, a fu a ma na
fe kui, barima Marigi na fe maoli birin
makiitima ne. Muxu bara na fala wo be,
muxu man gbilen ne a fala ra wo be. 7 Ala
won xilixi ne won xa won nere seniyenyi
kui, won xa gbilen seniyentarepa foxo
ra. 8Na kui, mixi naxan tondima yi fee
rabatude, a mu tondixi ibunadama xa

be, a tondixi Ala nan be naxan a Xaxili
Seniyenxi fixi wo ma.

9 Hali muxu mu wo rasi ngaxakerenyie
xanufe ma, barima Ala nan bara wo tin-
kan wo xa wo bore xanu. 19Wo na nan
yati rabafe ngaxakerenyie ra naxee na
Masedon boxi birin kui. Kono muxu a
falama ne wo be, n ngaxakerenyie, wo
man xa nu na xun masa. ! Wo xa fe
birin naba alako wo xa lu bopesa kui.
Wo xa meeni wo yete ma. Wo xa nu wali
wo belexe ra alo muxu a masen wo be
ki naxe. 12Na kui, wo pere ki findima
a fanyi nan na danxaniyataree tagi, wo
man mu wo xa fe kote doxoma mixi gbete
yo Xun ma.

Danxaniyatoee xa taa masare

13N ngaxakerenyie, muxu mu wama
wo xa lu fahaamutarenpa kui mixie xa
fe ra naxee bara laaxira. A mu lan wo
xa sunnun al> mixi naxee mu e xaxili
tixi Ala ra. 1¥Won laxi a ra a Isa bara
faxa, a man fa keli faxe ma. Na kui,
won man laxi a ra a Ala fama faxam-
ixie fan nakelide naxee nu danxaniyaxi
Isa ma, a e rate e nun Isa. 15Marigi xa
masenyi nan ya, muxu naxan falama wo
be: Won tan naxee nine a ra, Marigi fa te-
mui naxee lima duninpa ma, won singe xa
mu tema mixi faxaxie be. 16 Marigi yete
yati nan fama gorode keli koore ma. Yaa-
mari fima ne xui itexi ra. Maleke kuntigi
fama ne a xui itede. Ala xa sara xui min-
ima ne. Isa xa danxaniyatoe naxee bara
faxa, nee nan singe kelima. 17 Na dangi
xanbi, won tan naxee nine luxi dunipa,
won fan tema ne, won nee li nuxui kui,
won birin sa naralan Marigi yire kuye
ma. Won luma ne Marigi seeti ma sonon
abadan. 18 Na kui, wo xa wo bore rali-
maniya na masenyi ra.

Marigi fa loxoe

5 N ngaxakerenyie, hali n mu sese fala
wo be waxati nun loxoee xa fe ra yi

fee sa rabama temui naxe. 2Wo fan yati
a kolon a fanyi ra, a Marigi xa loxoe fama
ne alo> mupeti fama koe ra ki naxe. 3 Mixie
ne lanyi nun bonesa xa fe falama temui
naxe, gbaloe dusuma e xun ma na temui
ne, alo furugine difuri na keli a ra. E mu
tangama a ma muku.

4Kond wo tan, ngaxakerenyie, wo mu
na dimi xa kui. Na loxoe mu lanma a
xa wo terenna al> mupeti. ®Wo birin
findixi naiyalanyi nun yanyi die nan na.
Koe nun dimi die xa mu won na. ®Na
kui, won naxa xi alo booree. Won xa
fee rasaxa a fanyi ra, won naxa yanfa.
7 Naxee xima, e xima koe nan na. Naxee
siisima, e siisima koe nan na. 8 Won tan
naxee findixi yanyi mixie ra, won xa
meeni won yete ma. Won xa danxaniya
nun xanunteya rasabati, won xa won
xaxili ti kisi ra. Nee tide luma ne won be
alo kanke makantase nun xun makantase
tide luma geresoe be ki naxe. 9 Ala mu a
ragirixi won ma, a xa xone xa won li. A a
ragirixi ne won tan xa kisi nan soto Ma-
rigi Isa saabui ra, Ala xa Mixi Sugandixi
10naxan faxa won ma fe ra. Na nan a
toxi, xa muxu nine nan a ra, xa muxu
faxaxi nan a ra, muxu fama ne sabatide
a i. 11 Na kui, wo xa wo bore ralimaniya,
wo xa wo bore senbe so alo wo darixi a
raba ra ki naxe.

Marasi nun xeebui donxoe

12N ngaxakerenyie, muxu bara wo
mayandi wo xa mixie binya naxee na
walife wo tagi, wo rasife nun wo ranerefe
ra Marigi xa fe kui. 13Wo xa e binya a
fanyi ra xanunteya kui e xa wali xa fe
ra.

Lanyi nan xa lu wo xa danxaniyatoe
nama tagi.

14N ngaxakerenyie, muxu man bara
wo maxandi, wo xa tunnaxonee rasi, wo
xa limaniyataree ralimaniya, wo xa sen-
betaree mali, wo dine mixi birin be.

15Wo xa a mato a fanyi ra mixi yo
naxa fe kobi noxo fe kobi ra. Wo xa nu
fe fanyi nan tun naba wo bore be, a nun

mixi birin be.

16 Wo xa seewa temui birin.

17Wo xa Ala maxandi waxati birin.

18 Wo xa Ala tantu fe birin kui. Na findixi
Ala sago nan na wo be, wo tan naxee
danxaniyaxi a xa Mixi Sugandixi Isa
ma.

19Wo naxa Ala Xaxili Seniyenxi xolon
nagoro.

20 Wo naxa wo tuli xoroxo naminonmee
xa masenyie ma,

21kono wo xa fe birin mato a fanyi ra.

Xa fefe fan, wo xa na suxu gben.

22Xa fefe kobi, wo xa wo makuya na ra
pon!

23 Ala xa wo raseniyen a ki nun a kepa
ma, a tan Ala naxan bonesa fima. Ala
xa wo xaxili nun wo nii nun wo fate
ratanga, marakorosi yo naxa lu wo ma
won Marigi Isa fa temui. 24 Naxan wo
xilixi, a na a xui xanbi ra, a fama ne a
rabade.

25N ngaxakerenyie, wo Ala maxandi
muxu be. 26Wo xa ngaxakerenyie birin
xeebu sunbui seniyenxi ra. 27N bara wo
yamari Marigi xili ra wo xa yi bataaxe
xaran ngaxakerenyie birin be.

28 Ala xa hinne fi wo ma won Marigi
Isa saabui ra, a xa Mixi Sugandixi.

Ala xa masenyi firin nde
Annabi Polu naxan sebe

Tesaloniki danxaniyatoe
Jama ma

Masenyi nde yi Kitaabui xa fe ra

Yi Kitaabui findixi bataaxe firin nde
nan na Ala xa xeera Polu nun a
walibooree naxan sebe danxaniyatoe
nama ma naxee nu sabatixi Tesaloniki.
Fe naxee nu dangife Tesaloniki Polu
bataaxe singe sebe temui, nee to mu nu
gexi ya ibade, Polu naxa gbilen bataaxe
firin nde sebe ra.

Mixi kobi naxee nu na Tesaloniki
danxaniyatoee paxankatafe, e mu nu
naxankate itixi. Na kui, Polu naxa gbilen
danxaniyatoe nama ralimaniya ra a xa yi
bataaxe firin nde kui. Anaxaerasiexae
tunnabexi danxaniya kira xon ma, e naxa
tagan wali fanyi rabade, e xa bira Ala
xa nondi f5xo ra alo Polu e kawandi ki
naxe. Polu nu bara a me, a mixi ndee nu
na e ya ma naxee mu nu tinma walide
alako e xa e yete baloe soto. Na kui, a
naxa na kanyie rasi a xoroxoe ra e xa ba
na ma, e naxa e xa kontofili doxo mixi
gbete yo xun ma. Polu man nu bara a
me a Tesaloniki danxaniyatoee nu bara
xibaaru soto mixi nde ra, a Marigi fa
loxoe pan nu bara a li. Na kui, a naxa
nondi makenen e be na fe ma, a Marigi
xa loxoe mu a lima fo fe ndee raba sinden
Ala naxee ragirixi.

Yi Kitaabui findixi masenyi nan na Ala
Xaxili Seniyenxi naxan fi Polu ma Tesa-
loniki danxaniyatoee nun danxaniyatoee
birin be. Ala xa won mali yi masenyi xa
so won xaxili kui, won xa a rasabati won
bone kui. Ala xa senbe fi won ma, won
ma wali nun woyenyi birin xa findi a
fanyi nan na. Ala xa won sondonyie xun
ti kira fanyi xon, won xa won pere Ala xa

xanunteya ma nun a xa Mixi Sugandixi
xa tunnabexiya ma. Ala xa won mali won
sanyie xa xan danxaniya kui. Amina.

Ala xa masenyi firin nde
Annabi Polu naxan sebe
Tesaloniki danxaniyatoe pama ma

Sora

Xeebui

Poly, Silifanu, nun Timote nan yi ki,
katarabi won Baba Ala nun Marigi
Isa Ala xa Mixi Sugandixi xa danxaniy-
atoe pama ma naxee na Tesaloniki.
2Won Baba Ala nun a xa Mixi
Sugandixi Marigi Isa xa hinne nun
bonesa fi wo ma.

Ala dunipa birin
makiitife tinxinyi kui

3N ngaxakerenyie, muxu lanma muxu
xa Ala tantu wo xa fe ra temui birin.
Muxu xa tantui lanxi barima wo xa danx-
aniya xun masafe ki fanyi, a nun wo xa
xanunteya wo bore be. 4Na kui, muxu
wo matoxoma Ala xa danxaniyatoe pa-
mae be wo xa tunnabexiya nun danx-
aniya xa fe ra wo naxee masenfe wo xa
naxankate nun toore birin kui.

5Na bara Ala xa kiiti tinxinxi masen,
barima wo na naxan iminife, na nan a
masenma a wo daxa wo xa lu Ala xa
mangeya niini bun ma, wo toorafe naxan
xa fe ra. ® Ala tinxin. Mixi naxee wo pax-
ankatama, a e sare fima paxankate nan
na. /Wo tan naxee bara paxankata, a
malabui fima ne won birin ma Marigi Isa
a nun a xa maleke senbemae fama temui
naxe kelife koore ma. 8 E nun te wolenxi
nan goroma. Ala kolontaree, naxee mu
won Marigi Isa xa masenyi rabatuma, e
sare fima paxankate nan na. °Na mixie
xa kiiti findima gbaloe nan na dande yo
mu naxan ma. Marigi e makuyama ne



Tesaloniki IT 1:10

a yete ra nun a senbe noroxi ra 1%a na
fa temui naxe. Na loxoe a xa seniyen-
toee nun a mantonyie birin a toma ne,
e kaaba, e a matoxo. Wo fan luma ne nee
ya ma, barima wo danxaniya ne muxu xa
seedenoxoya ma.

11 Na kui, muxu Ala maxandima wo
be temui birin, alako won Marigi Ala xa
wo lu alo a mixi naxan xilixi na daxa ki
naxe. Muxu man a maxandima a xa wo
xa nanige fanyi birin nakamali a nun wo
xa wali fanyi naxee kelima wo xa danx-
aniya ma. Na rabama a senbe nan saabui
ra. 12Muxu na maxandi tima alako Ma-
rigi Isa xa matoxoe soto wo saabui ra,
wo fan xa matoxde sotd Isa ra. Yi birin
nabama Ala nun a xa Mixi Sugandixi Ma-
rigi Isa xa hinne saabui nan na.

Xeme seriyetare

N ngaxakerenyie, muxu bara wo

mayandi wo bone naxa mini wo to
fee mema won Marigi Isa fa loxoe xa fe
ra, a nun won fama a ralande ki naxe.
2Xa mixi nde a fala wo be a Marigi xa
loxoe pan bara fa, wo xaxili naxa ifu de!
Wo naxa la a ra hali na kanyi woyen
wo be alo namiponme na a ra, xa na
mu a kawandi ti wo be, xa na mu a fa
bataaxe ra alo a fatanxi muxu tan nan na.
3Wo naxa a lu mixi yo xa wo madaxu.
Na Ioxoe mu a lima fo adamadi gbegbe
mee Ala ra sinden, a nun, Seriyetare
Xungbe, a naxa makenen, gbaloe ra-
gataxi naxan be. 4A fama ne a yete it-
ede dangi adamadie xa batuse birin na.
Adamadie sese xili falama «ala», a tan
tima ne na kanke. Na kui, a fama ne
doxode Ala xa horomobanxi kui, a a yete
findi ala ra. 5N to yi fee fala wo be n nu
na wo yire temui naxe, wo neemuxi ne?
6Yakosi wo a kolon naxan makankanxi
Seriyetare Xungbe ma, alako a naxa mini
beenun a xa waxati xa a li. 7 Seriyetareya
nan na walife noxunyi kui. A luma na ki
ne han naxan a makankanxi a a bama

naa temui naxe. 8Na temui, Seriyetare
Xungbe makenenma ne. Marigi na fa te-
mui naxe, a yi xeme halakima ne a de
foye ra, a xa fa nore a sontoma ne. 2Yi
Seriyetare Xungbe minima Sentane senbe
nan saabui ra, a fa kaabanakoe, tonxu-
mae, nun fe magaaxuxie raba naxee mu
findixi nondi ra. 19 A fama ne mixi kisita-
ree mayendende fe paaxi mooli birin na,
barima nondi mu rafan nee ma. Na na
a ra e mu kisima. 11 Na kui, Ala e xaxili
ifuma ne senbe ra, alako e xa la wule ra.
12 A rabama na ki ne alako mixi birin xa
gbaloe soto naxee mu danxaniyaxi nondi
ma, tinxintareya rafanxi naxee ma.

Ala xa xanunteya nun a xa
kisi danxaniyatoee be

13Kono n ngaxakerenyie, fo muxu xa
Ala tantu wo xa fe ra temui birin. Ma-
rigi wo xanuxi ne. Kabi fe f5lo fdle, Ala
bara wo sugandi alako wo xa kisi. A
wo rakisima a Xaxili Seniyenxi xa wali
nan saabui ra naxan wo raseniyenma, a
nun wo xa danxaniya saabui ra wo to
danxaniyaxi nondi ma. 14 A wo xilixi na
nan ma. A wo xilixi muxu xa xibaaru
fanyi xa kawandi nan saabui ra alako
wo xa xunnakeli sotd> naxan kelima Ala
xa Mixi Sugandixi ma, won Marigi Isa.
15Na kui, n ngaxakerenyie, wo sanyie
xa xan danxaniya kui. Muxu wo xaran
naxan na muxu xa kawandi nun bataaxe
saabui ra, wo xa na suxu gben.

16Won Marigi Isa yete yati, naxan
findixi Ala xa Mixi Sugandixi ra, nun
won Baba Ala, naxan bara won xanu,
naxan hinnema won na alako limaniya
nun xaxili tide naxa ba won yi ra abadan,
17 e xa wo sondonyie ralimaniya. E man
xa senbe fi wo ma, wo xa wali nun
woyenyi birin xa findi a fanyi ra.

Ala maxandife

N ngaxakerenyie, a donxoe ra, wo
Ala maxandi muxu be alako Marigi

xa masenyi xa yensen ye mafuren na, a
man xa binya yire birin alo a binyaxi wo
xonyi ki naxe. 2Wo Ala maxandi muxu
man xa ba mixi kobie nun mixi paaxie
belexe, barima mixi birin xa mu danx-
aniyaxi. 3Kono Ala na a xui xanbi ra. A
senbe fima ne wo ma, a wo ratanga Sen-
tane ma. *Muxu laxi a ra Marigi saabui
ra, a muxu yaamari naxee fixi wo ma,
wo e rabatuma ne alo wo pan na rabafe
ki naxe. ®Marigi xa wo sondonyie xun
ti kira fanyi xon alako wo xa Ala xanu,
wo man xa wo tunnabexi alo Ala xa Mixi
Sugandixi a rabaxi ki naxe.

Tunnaxdonee rasife

6N ngaxakerenyie, muxu bara wo
yamari won Marigi Isa Ala xa Mixi
Sugandixi xili ra wo xa wo makuya danx-
aniyatoee ra naxee findixi tunnaxonee ra.
Na kui, e mu perefe muxu xa masenyi ma
muxu fa naxan na wo xan. 7 Wo a kolon
yati wo lanma wo xa muxu foxi raba ki
naxe. Muxu to nu na wo ya ma muxu mu
findi tunnaxonee xa ra, ® muxu man mu
mixi yo xa bande don a fa lu muxu mu a
sare fi. Muxu wakili ne koe nun yanyi ra,
alako muxu xa fe naxa findi kote ra wo
sese be. 9Muxu nu noma muxu xa konto-
fili sade wo ya i, kono muxu mu tin na
ra alako muxu xa findi misaali ra wo be,

wo fan xa muxu foxi raba. 19Muxu nu
na wo ya ma temui naxe, muxu yi yaa-
mari nan fi wo ma: «Naxan yo mu tinma
walide, hali wo mu na kanyi ki bande.»
11 Muxu bara a me a mixi ndee wo ya
ma e bara e yete findi tunnaxonee ra. E
mu wali yo suxuma bafe naafixiya ra.
12Muxu bara na mixie yamari, muxu e
rasi Ala xa Mixi Sugandixi won Marigi
Isa xili ra, e xa wali bopesa kui alako e
xa nd e yete balode.

13N ngaxakerenyie, wo naxa tagan fe
fanyi rabafe ma. 14Wo a mato a fanyi
ra, xa mixi nde mu tin muxu xa masenyi
danxunde muxu naxan sebexi yi bataaxe
kui, defanyi naxa lu wo nun na kanyi tagi
alako a xa yaagi. 1°Wo naxa a findi wo
yaxui ra de, kond wo xa a rasi alo wo
ngaxakerenyi.

Xeebui donxoe

16N bara Marigi maxandi naxan find-
ixi bonesa kanyi ra, a tan yete yati xa
bonesa fi wo ma temui birin nun a maoli
birin na. Marigi xa lu wo birin seeti ma.

17N tan Polu nan yi xeebui sebefe
n yete belexe ra. N ma bataaxe birin
matonxumaxi yi ki ne. N belexe foxi nan
ya.
18Won Marigi Isa, Ala xa Mixi
Sugandixi, a xa hinne xa lu wo birin be.

Ala xa masenyi singe

Annabi Polu naxan
sebe Timote ma

Masenyi nde yi Kitaabui xa fe ra

Annabi Polu to Lisitire li, a naxa danx-
aniyatdoe nde to naxan nu xili Timote.
Hali Timote to mu nu findixi fori ra,
Annabi Polu naxa a xanin a xun ma a
xa biyaasi kui alako a xa a mali Ala
xa masenyi kawandide. Timote naxa na
wali suxu a fanyi ra. A naxa bira a
karamoxo foxo ra yire birin, alako a
xa danxaniya xa sabati, a man xa fata
kawandi tide. Annabi Polunaxalaara, a
a xee a xa sa wali nde raba a yete ra. Ala
nu bara na masen Palu be naminonme xa
masenyi nde ra.

Timote to siga Efese danxaniyatoe
nama malide, Annabi Polu naxa bataaxe
sebe a ma, naxan findixi yi Kitaabui ra.
Na kui, Polu naxa marasi gbegbe fi Tim-
ote ma alako a xa masenyi hagige ti
Efesekae be Ala xa seriye xa fe ra. Mixi
naaxi ndee nu na menni naxee nu wama
Ala xa wali xun nakanafe. Polu naxa e
xa fe birin makenen Timote be, alako a
xa nondi masen e be senbe ra. Polu man
naxa marasi nde fi Timote ma danxaniy-
atoe pama nere ki xa fe ra.

Seriye gbegbe na yi Kitaabui kui naxee
noma to danxaniyatoece fan malide.
Annabi Polu nu wama Timote nun
Efesekae malife alako e xa lu Ala xa
kira xon ma. Won fan na menni ne. Ala
xa won mali alako yi Kitaabui xa findi
lonni fanyi ra won be won naxan naba-
tuma won ma dunipeigiri kui. Won ma
danxaniyatoe pamae xa lu alo Ala nu a
masenxi Timote be ki naxe Annabi Polu
saabui ra. Amina.

Ala xa masenyi singe
Annabi Polu naxan sebe Timote ma

Timote I1:12

Sora

Timote xa xeeraya

Won Nakisima Ala nun Isa, won xax-
1 ili tima naxan na, e n tan Polu tixi Ala
xa Mixi Sugandixi Isa xa xeera nan na.
2N na yi bataaxe sebefe Timote nan ma,
naxan findixi n ma di yati ra a danxaniya
ki ma. Baba Ala nun won Marigi Isa, Ala
xa Mixi Sugandixi, e xa hinne nun bopesa
fi i ma, e xa kinikini i ma.
3N to keli sigade Masedon, n naxa i
rasi i xa lu Efese alako i xa mixi ndee ya-
mari e naxa xaranyi gbetee masen mixie
be, 4e naxa kiinie madoxo, e man naxa
bu e benbae xilie matengefe ra. Na fe
mooli woyenyi rawuyama ne, a mu Ala
xa wali rasigama yare ma danxaniya kui.
5N na yaamari fi ne alako xanunteya
xa gbo, xanunteya naxan fatanxi bone
seniyenxi ra, a nun jpanige tinxinxi, nun
danxaniya fiixe ra. ©Mixi ndee bara
gbilen danxaniya foxo ra, e fa Ioe, na
woyenyi fufafu saabui ra. 7E wama fin-
dife seriye karamoxoe nan na, kond e
woyenma fahaamutarenpa nan kui. E mu
soxi fee kui e naxee masenma senbe ra.
8Won a kolon Ala xa seriye fan, xa a
rawalima a seriye ki ma. °Won man a
kolon Ala mu a xa seriye fixi tinxin-
toee xa fe xa ra. A a fixi tinxintaree nan
ma fe ra, a nun Ala matandilae. A a
fixi kaafirie, yunubitoee, diinetaree, Ala
maberelae nan ma fe ra. A a fixi mixie
nan ma fe ra naxee e baba nun e ngae
faxama. Faxatie, 10 yenelae, xeme naxee
nun xemee kafuma, mixi suxuie, wule
falee, mixi naxee kali tima wule xun,
a nun mixi birin naxee Ala xa seriye
matandima, a a fixi nee nan ma fe ra.
11 Ala Xili Xungbe Kanyi xa seriye lanxi a
xa xibaaru fanyi noroxi nan ma, a naxan
taxuxi n na.
12N bara won Marigi Isa tantu, Ala
xa Mixi Sugandixi naxan bara senbe fi n

ma, a bara la n na han a naxa n naso
a xa wali kui. 13Singe n nu a rasotoma
ne, n a toord, n a konbi. Kono a naxa
kinikini n ma, barima a a kolon n nu
na birin nabama kolontareya nun danx-
aniyatarena nan kui. 14 Marigi xa hinne
bara gbo ye. A danxaniya nun xanunteya
fixi n ma Isa nan saabui ra, a xa Mixi
Sugandixi. 1> Nondi masenyi nan ya won
birin lan won xa la naxan na: Ala xa Mixi
Sugandixi Isa faxi dunipa ma yunubitoee
nan nakiside. N tan Polu nu findixi
yunubitde nan na naxan dangi mixi birin
na, 1°kono Ala naxa kinikini n ma hali
n findixi yunubitoe ra naxan dangi birin
na, alako Ala xa Mixi Sugandixi Isa xa
dine gbegbe xa findi misaali ra mixie be
naxee danxaniyama a ma alako e xa kisi
st naxan mu ponma abadan. 17 Mange
Ala Kerenyi, naxan mu faxama, naxan
mu toma, binye nun nore xa lu a be
abadan. Amina.

18N ma di Timote, n bara yi marasi
fi i ma, naxan lanxi na namiponme
masenyie ma naxee nu falaxi i xa fe ra. I
xa na masenyi rakamali, i xa gere fanyi
so 19 danxaniya nun panige tinxinxi ra.
Ndee bara na rabolo, e xa danxaniya fa
kana. 20 Humeneyo nun Alesandire na na
mixie nan ya ma. N nee soxi ne Sentane
yi ra, alako e xa a tinkan a mu lan e xa
Ala rasoto.

Sali seriye

N ma marasi singe na yi nan na: Wo
2 xa Ala makula, wo xa Ala maxandi,
wo xa mixie xa kontofili masen Ala be,
wo xa Ala tantu mixi birin xa fe ra. 2Wo
xa na raba mangee nun yarerati birin
be, alako won xa lu bopesa kui, won ma
dunineigiri xa raxara, won xa lu Ala xa
kira xon ma, won xa xili fanyi soto. 3Na
nan fan, na nan lanxi won Nakisima Ala
waxonfe ma.
4Ala wama adamadie birin xa Kkisi,
e xa nondi kolon. 5Ala keren na a ra.

Xarisa fan keren nan a ra, Ala nun
adamadie tagi. Na xarisa findixi Ala xa
Mixi Sugandixi Isa nan na, naxan findi
adamadi ra, ®a fa a yete fi xunsare ra
mixi birin be. Na nu findixi seedenoxoya
nan na Ala nu wama a xon ma temui
naxe. 7 A n tan nan tixi kawandila, xeera,
nun karamoxo ra si gbetee be danxaniya
nun nondi xa fe ra. N na na nondi nan
falafe, wule mu a ra.

8Na nan a toxi, a xoli n ma adamadie
xa e belexe seniyenxie itala Ala maxandi
kui yire birin xone nun sonx> mu naxan
na. °N man wama ne ginee xa dugie
nan so naxee e suturama. E naxa e yete
raxunma xunsexe denbexi ra, xeema ra,
geme tofanyie ra, xa na mu a ra dugie
ra, naxee sare xoroxd. 19A lanma e xa e
yete raxunma kewali fanyi nan na, naxan
lanma ginee ma naxee birama Ala foxo
ra. 11Ginee xa nu fe xaran sabari nun
magore kui. 12N mu a luma ginee xa
Xemee xaran, Xa na mu a ra € xa e ya-
mari. Ginee xa lu sabari kui, 13 barima
Adama nan singe daa, beenun Mahawa
xa daa. 14 Adama xa mu madaxu. Gine
nan madaxu, a fa findi yunubitoe ra.
15Kono Ala gine rakisima a xa di bari nan
kui, xa a luma danxaniya, xanunteya,
nun seniyenyi kui, alo a lanma ki naxe.

Danxaniyatoe pamae xa yareratie

Nondi nan ya: Mixi naxan wama fin-

dife danxaniyatoe pama xunmati ra,
a wama wali fanyi xon. 2A lanma danx-
aniyatoe pama xunmati xa findi mixi ra
mixie mu noma fe paaxi nde yo falade
naxan xun ma. A xa a li a gine keren
gbansan nan doxoxi, a findi taxasi mixi
ra, naxan a yete xaninma xaxilimaya ra,
binye na naxan ma, naxan fata xone ma-
suxude, naxan fata mixi xarande. 3 A mu
lanma a xa findi siisila ra, a mu lanma a
xa mawolen. A lanma ne a xa findi mixi
ra naxan lanyi fenma, naxan bope xin-
beli, naxan mu mila. 4A xa fata a yete

xa denbaya ranerede, a xa die xa lu a xa
yaamari bun ma xurui kui, >barima xa
mixi mu fata a yete xa denbaya ranperede,
a fa meenima Ala xa danxaniyatoe pama
ma di? ® A naxa findi danxaniyatoe neene
ra de, alako a naxa a yete igbo, a fa pax-
ankate soto alo Ibulisa a sotoxi ki naxe.
7 A man xa findi xili fanyi kanyi nan na
danxaniyataree tagi, alako mixie naxa
yo a ma, a naxa suxu Ibulisa xa gantanyi
ra.

8Mixi naxee findixi danxaniyatoe
nama malie ra, e fan xa findi xili
fanyi kanyie nan na. E xa e makuya
filankafuipa ra, e naxa siisi, e naxa bira
kobiri foxo ra yaagitareya kui. °F xa Ala
xa danxaniya masenyi ragata e xaxili
fanyi kui. 1°E xa mato sinden. Xa e
tinxin, e noma findide danxaniyatoe
nama malie ra.

11 Ginge fan xa findi xili fanyi kanyie
ra. E naxa findi naafixie ra, e xa findi
taxasi mixi ra, e xa tinxin fe birin
kui. 12 Danxaniyatoe pama malie xa gine
keren gbansan nan doxd, e xa e xa
die nun e xa foxoe rapere a fanyi ra.
13Mixi naxee danxaniyatoe pama mal-
ima a fanyi ra, e binye nun limaniya nan
sotoma e xa danxaniya kui Ala xa Mixi
Sugandixi Isa ma.

14N na yi bataaxe sebefe ne i ma, hali
n to laxi a ra a gbe mu luxi n xa i yire
li. 15Xa a sa li n naxa dugundi, i xa Ala
xa mixie nere ki fanyi kolon. Ala naxan
na na, a xa mixie lanxi a xa danxaniyatoe
nama nan ma, naxan na nandi xa kinki
ra.

16 Fo won xa a kolon ne a Ala pere ki
senbe gbo. A gundo makenenxi nan ya:
Ala xa Mixi Sugandixi masenxi adama

fate nan na,
a xaxili nan tinxin.
A mini ne malekee ma,
a kawandixi pamanee nan tagi.
Dunipa danxaniyaxi a tan nan ma,
a texi nore nan kui.

Nondi kanafe

Ala Xaxili a masenma ne won be a

fiixe ra, a ndee fama ne danxaniya
rabolode waxati donxoe kui, e fa bira
ninne wule falee nun e xa xaranyie foxa
ra. 2Wule fale filankafuie mixie madax-
uma. E xaxili balanxi gben. 3E tonyi
doxoma futi xirife ra, a nun donse ndee
donfe ra, Ala naxee daaxi alako danx-
aniyatoee nun nondi falee xa e don tantui
ra. 4 Ala se naxan birin daaxi, a fan. A mu
raharamuxi mixie be naxee a donma tan-
tui ra, °>barima Ala xa masenyi nun Ala
maxandi na raseniyenma.

6 Xa i na nondi masen i ngaxakerenyie
be, i bara findi Ala xa Mixi Sugandixi
Isa xa walike fanyi ra, naxan i baloma
danxaniya masenyi nun xaranyi fanyi ra,
i birama naxan foxo ra. 7 I naxa fe fufafu
madox> kiini ra danxaniya mu naxan
kui. T xa Ala fe suxu soobe ra. 8 Mixie
meenife e fate ma, na tide mu gbo alo
e na e xaxili yaka ba. Na xaxili yaka ba
nan fama findide mixie be munafanyi ra
dunipa nun aligiyama. ° Nondi masenyi
nan ya won birin lan won xa la naxan
na: !Won walima tunnabexi nan na,
barima won xaxili tixi Ala Ninpe ra, naxan
findixi adamadi birin Nakisima ra, a
gbengbenyi danxaniyatoee. 11 Na nan na
ki, i xa na yaamari birin masen mixie be,
i xa e xaran na seriyee ra.

12Mixi yo naxa yo i xa fonikeya ma.
I naxan nabama, i xa findi misaali ra
danxaniyatoee be a lanma e xa woyen
ki naxe, e xa pere ki naxe, e xa e bore
xanu ki naxe, e xa danxaniya nun e xa
seniyenyi xa lu ki naxe. 13Han n sa fama
temui naxe, i xa Kitaabui xaran mixie be,
i xa e ralimaniya, i xa e xaran. 141 naxa
wali benin naxan soxi i yi ra, masenyi
tixi Ala xili ra i xa fe ra naxan ma, forie
to e belexe sa i xunyi ma. 151 xa na ra-
batu senbe ra, alako mixi birin xa i pere
ki to i sigama yare ki naxe. 16 Meeni i

yete ma, nun na xaranyi ma i naxan tima
tunnabexi ra. Xa i na raba i kisima ne, i
tan nun naxee i xui ramema.

Danxaniyatoe pere ki

I naxa woyen xoroxoe fala forie be. I
5 xa e ralimaniya al> i baba. I xa xeme
fonikee ralimaniya alo i xunya xememae.
21 xa pelexeforie ralimaniya al> i nga. I
xa fonike ginemae ralimaniya alo i maag-
inee seniyenyi kui.

31 xa kaane ginee binya, naxee na e
kerenyi ma. 4 Xa kaane gine xa die na na,
Xana mu a ra a xa mamadie, e tan xa Ala
waxonfe matinkan e xa denbaya be. Die
barimixie naxan nabaxi e be, e xa na sare
ragbilen e ma. Ala wama na nan xon.

5Kaane gine yati yati, naxan luxi a
keren, a a xaxili tima Ala nan na. A
salima, a Ala maxandima temui birin.
6Kono kaane gine naxan birama a yete
waxonfe foxo ra, a tan bara faxa hali a
nine to a ra.

71 xa yi yaamarie masen mixie be,
alako e xa lu tinxinyi kui. 8 Mixi naxan
mu meenima a xa mixie ma, a gbeng-
benyi a xa denbaya ma, na kanyi
bara danxaniya bepin. A paaxu dangife
kaafiri ra.

9Kaane gine naxan xili lanma a xa sebe
kaane ginee xilie ya ma, a lanma a xa
simaya xa dangi ne tongo senni ra. A xa
a li a nu doxoxi xeme keren gbansan nan
xon ma, 1%a nun man a kolonxi tinxintoe
ra a xa wali fanyie xa fe ra, alo di xurufe,
xone rasenefe, seniyentoce sanyi maxafe,
tooromixie malife, a nun birafe fe fanyi
mooli birin foxo ra.

11 Kono kaane gine naxee findixi sung-
butunyie ra, e xili naxa sebe, barima
xa a sa li e waxonfee e ragbilenma ne
Ala xa Mixi Sugandixi foxo ra, e fa doxo
xeme taa, 12na temui e bara yunubi soto,
barima e bara e xa laayidi singe kana.
13 Bafe na ra, e man findima tunnaxonee
nan na, e nu fa lu e manere ra naafixiya

rabade, e mixi mafalama, e fe fala naxan
mu lanma a xa fala. 14 Na kui, a xoli n ma
kaane gine sungbutunyie xa doxo xeme
taa, e fa die bari, e meeni e xa denbaya
ma, alako won yaxuie naxa no fe paaxi
falade e xun ma. 1> Ndee nan bara e kobe
raso, e bira Sentane f5>xo ra.

16 Xa danxaniyatoe gine bara kaane
gine ndee sot> a xa mixie ya ma, a xa
a yigiya alako a naxa findi kote ra danx-
aniyatoe pama be. Na kui, danxaniyatoe
nama noma ne kaane ginee malide naxee
na e kerenyi ma.

17Danxaniyatoe pama xa forie,
naxee fee raperema a fanyi ra, e xa
binye xungbe soto, a gbengbenyi
naxee kawandi nun xaranyi tima. 18 A
sebexi Kitaabui kui, «Ninge ne mengi
turuxunma, wo mu lan wo xa a de
xiri.» A man sebexi, «Walike xa a wali
sare soto.» 191 naxa kalamui rame
danxaniyatoe pama xa fori nde xa fe ra,
xa seede firin, xa na mu a ra saxan, mu
na fe toxi. 20 Naxee bara yunubi raba, i
xa i yaxaseri masa e xa fe ra, birin ya
xori, alako booree fan xa gaaxu.

2IN bara yi yaamarie fi i ma, Ala,
a xa Mixi Sugandixi Isa, nun maleke
sugandixie ya xori. I xa yi yaamarie ra-
batu tinxinyi kui. I naxa mixi yo rafisa
a boore be. 221 naxa gbata mixie sugan-
dide, i fa i belexe sa e ma, xa na mu
a ra i fan luma ne e xa yunubie kui. I
xa lu seniyenyi kui. 231 naxa ye gbansan
xa min. I xa weni nde min seri ra i furi
xa fe ra, barima i luma fura ra. 24 Mixi
ndee xa yunubie makenenxi beenun e xa
makiitide 1i, kond boore gbee mu toma
fo yare. 25 Wali fanyi fan makenenma na
ki ne, wali paaxi mu noxunma.

Ala xa seriye danxaniyatoee be

Danxaniyatoe naxee na konyiya kui,
6 e xa e marigie binya, alako binye yo
naxa ba Ala xili ra, a nun a xa seriye ra.
2Konyi naxee marigi findixi danxaniy-

atoee ra, na konyie naxa yo e marigi ma,
a falafe ra a e ngaxakerenyie nan e ra. A
lanma e xa e xa yaamari rabatu a fanyi
ra dangife a singe ra, barima e na walife
e ngaxakerenyi xanuxie nan be.

I xa mixie xaran yi yaamarie ra. 3Xa
a sa li mixi nde xaranyi gbete nan
tima, a mu bira won Marigi Isa, Ala
xa Mixi Sugandixi xa masenyi tinxinxi
foxo ra, nun xaranyi naxan findixi Ala
gbe ra, 4na kanyi bara a yete igbo, a
mu sese kolon. A xaxili mu fan. A xa
woyenyi gbo, sonxoe rafan a ma. Na
findima toone, lantareya, toonege, siike,
5 tinxintaree xa sonxd sonxoe, nun nondi
kolontareya. E diine rawalima kobiri fe
nan na. 9Diine nan findima geeni ra
mixie be, naxee e wasasoma e sotose.
7 Won faxi dunina ma won belexee igeli
nan na, won man sigama na ki ne. 8Xa
baloe nun sose na won yi ra, won xa won
wasaso na ra. ?Kond mixi naxan wama
bannafe, na kanyi tantanma ne, a suxu
gantanyi ra, a fa mila a waxonfe paaxie
ma. Na waxonfe paaxie nan mixie xun
nakanama, e fa loe. 10Kobiri xoli findixi
fe kobi birin sanke nan na. Ndee to mila
kobiri ma, e naxa danxaniya benin, e fa
toord a paaxi ra.

11 Kono i tan naxan findixi Ala xa mixi
ra, i xa gbilen na fe moolie foxo ra. I
xa bira tinxinyi, Ala fe, danxaniya, xa-
nunteya, dipe, nun bope bexiya foxo ra.
12Danxaniya gere fanyi so. Kisi suxu,
i xilixi naxan ma, i seedepoxoya tixi
naxan ma fe ra seede wuyaxi ya xori.

13N bara i yamari Ala ya xori, naxan ni-
mase birin nabaloma, n bara i yamari
Ala xa Mixi Sugandixi Isa ya xori, naxan
bara seedepoxoya fanyi ti Ponsi Pilati
be, 14i xa Ala xa seriye rabatu tinxinyi
seniyenxi ra han won Marigi Isa, Ala xa
Mixi Sugandixi fa temui. 1> Ala nan fama
Isa raminide a wama a xon ma waxati
naxe.

Tantui Kanyi,

Mange Senbema,

firin mu kafuxi naxan ma,

Mangee xa Mange,

Marigie Marigi Ala,

16 paxan keren mu faxe kolon,

naxan xonyi na naiyalanyi ra,

adamadie mu naxan toxi,

adama mu noma naxan tode.

Binye nun senbe na a be abadan.
Amina.

171 xa to bannamixie yamari a e naxa
e yete igbo, e man naxa e xaxili ti naafuli
ra, barima naafuli mu buma. E xa e xaxili
ti Ala nan na, naxan won kima se birin
na alako won xa seewa. 18E xa fe fanyi
raba. E xa kewali fanyi nan xa findi e xa
bannaya ra. E xa mixi ki e harige ra e
xa fonisireya xa fe ra. 19Na birin kui e
harige sotoma ne yare naxan findima kisi
yati yati ra e be.

20 Timote, i xa meeni fe ma naxan tax-
uxi i ra. I xa woyenyi fufafu nun wule
matanga. 2! Mixi ndee na falama a lonni,
kono Ionni mu a ra. Na bara a niya e xa
e kobe so danxaniya ra.

Ala xa hinne wo ra.



273

Ala xa masenyi firin nde

Annabi Polu naxan
sebe Timote ma

Masenyi nde yi Kitaabui xa fe ra

Annabi Polu to nu na geeli kui Roma,
a naxa bataaxe nde fan sebe a malima
Timote ma. A pan nu bara keren sebe a
ma nu, kond a man naxa a firin nde sebe,
alako a xa gbilen seriye ndee ma. Annabi
Polu nu bara tooro a gbe ra geeli kui, mixi
yo mu nu na a f¢ ma naxan nu a mal-
ima. A na birin masenma yi bataaxe kui,
barima Timote nu luxi ne al> Polu xa di.

Annabi Polu naxa seriye fala Timote be
na bataaxe singe kui naxan nu noma a
malide danxaniyatoe pama xa wali kui.
Yi bataaxe kui, a luxi alo Polu wama Tim-
ote ralimaniyafe a yete xa danxaniya xa
fe ra. Polu a yete xa tooree nun a nere ki
masenma a be, alako e xa findi misaali
ra Timote be.

Annabi Polu xa bataaxe firin nde kui,
a Timote ratuma Timote danxaniyaxi ki
naxe, a nun a Ala xa wali suxuxi ki naxe.
Timote Kitaabui kolon a mama nun a
nga nan saabui ra. Na xaranyi tide nu
gbo Timote be alako a xa findi Ala xa
walike ra a xa dunipeigiri kui.

Na Kitaabui tide nu gbo Timote be,
a tide man nu gbo mixie be a naxee
kawandi. Ala xa masenyi naxan sebexi
Kitaabui kui a findixi lonni belebele nan
na, adamadi hayi na naxan ma. Xa mixie
mu bira na foxo ra, e xa dunipeigiri nun
e xa aligiyama mu sodoneyama e be.

Annabi Polu na fan masenma yi Ki-
taabui kui. A waxati donxoe xa fee
falama Timote be alako a xa kawandi
ti senbe ra, xa na mu a ra mixie luma
tantanyi nan kui naxee fama e raloede
abadan. Ala xa won natanga na ma. Ala
xa lonni fanyi fi won fan ma alako yare
xa sdoneya won be. Amina.

Ala xa masenyi firin nde
Annabi Polu naxan sebe Timote ma

Sora

Limaniya
N tan Polu nan yi ki, naxan findixi
Ala xa Mixi Sugandixi Isa xa xeera ra

Ala waxonki. Laayidi tongoxi won be kisi
xa fe ra Ala xa Mixi Sugandixi Isa saabui
nan na. 2N na yi bataaxe sebefe Timote
nan ma, naxan findixi n ma di maxanuxi
ra. Baba Ala nun won Marigi Isa, Ala xa
Mixi Sugandixi, e xa hinne, kinikini, nun
bonesa fi i ma.

3N bara Ala tantu, n naxan batuma
nanige fiixe ra alo n benbae a rabaxi ki
naxe. N Ala maxandima ne i be koe nun
yanyi ra, *barima n nan n natuxi i yaye
nan ma. N man nu wama i tofe han,
alako n xa seewa a fanyi ra. 5N man n
natuxi i xa danxaniya nan ma, filanka-
fuipa mu na naxan kui, naxan nu na i
mama Lowisi fan yi ra, a nun i nga Ewu-
nise. N a kolon i fan danxaniyaxi na ki
ne.

6Na kui, n bara i ralimaniya i xa Ala
senbe rawali, a naxan fixi i ma n to n
belexe sa i xunyi ma. 7 Ala mu gaaxu xax-
ili xa soxi won yi ra. A bara xaxili fi won
ma naxan findixi senbe, xanunteya, nun
yete suxui ra. 81 naxa yaagi won Marigi
xa seedenoxoya bade. I man naxa yaagi
n na, n tan naxan na geeli kui won Ma-
rigi xa fe ra. A lanma won birin xa t3o1>
Isa xa xibaaru fanyi xa fe ra Ala senbe
saabui ra. ° A tan nan won nakisixi, a tan
nan won xilixi a xa seniyenyi ma. A mu
na rabaxi won ma kewali saabui xa ra, a
na panigexi a yete nan na. A hinnexi won
na a xa Mixi Sugandixi Isa xa fe nan na
kafi dunina fole.

10yakosi won bara na hinne to won
Nakisima Isa xa fa kui, Ala xa Mixi

Sugandixi. A bara faxe senbe kana, a kisi
fe ramini a xa xibaaru fanyi saabui ra,
alako adama naxa faxa sonon. 1 Ala n
findixi kawandila, xeera, nun karamoxo>
nan na na xibaaru fanyi xa fe ra. 12N na
toorofe na wali nan xa fe ra, kono n mu
yaagima na ra, barima n a kolon n danx-
aniyaxi naxan ma. N bara la a ra a noma
n ma kisi ragatade han na loxase. 13N
nondi naxan masenxi i be, na xa findi i xa
misaali ra, i birama naxan foxo ra danx-
aniya nun xanunteya ra, alo Ala xa Mixi
Sugandixi Isa wama a xon ma ki naxe.
14 Ala naxan taxuxi i ra, i xa meeni na
ma Ala Xaxili Seniyenxi saabui ra, naxan
sabatixi won i.

151 a kolon Asikae birin bara n nabolo,
alo Figelo nun Heremogene. 16Ala xa
kinikini Onesiforo nun a xa denbaya ma,
barima a nu luma n nalimaniya ra. A
mu yaagi n na n to na geeli kui. 17 A to
fa Roma, a naxa n fen han a naxa n to.
18 Marigi xa kinikini a ma na kiiti loxoe. I
a kolon dangi birin na a n malixi ki naxe
Efese.

Toore

N ma di, i xa i senbe so Ala xa Mixi
2 Sugandixi Isa xa hinne xa fe ra. 21
naxan mexi n na seede gbegbe ya xori, i
xa na masenyi taxu i dugutegee ra, naxee
fan noma mixi gbetee raxarande na ra.
3Won birin xa wakili toore kui, barima
Ala xa Mixi Sugandixi Isa xa soori fanyie
nan won na. 4Soori naxan na gere kui, a
mu birama dunipa fe foxo ra, a birama
a xa mange waxonfe nan f5x> ra. > Mixi
naxan sigaxi gi gbata rabade, xa a mu a
gi a seriye ki ma, a mu geenima. 6 Mixi
naxan xe rawalima, a tan nan lanma a xa
bogi singee sato. 7 1 noxo sa n ma masenyi
birin xon ma, Marigi fahaamui fima ne i
ma na fee ma.
81 xa ratu Ala xa Mixi Sugandixi Isa
ma, naxan kelixi faxe ma, naxan fatanxi
Dawuda bonsoe ra, alo Isa xa xibaaru

fanyi a masenxi ki naxe, n naxan kawan-
dife. °Na xibaaru fanyi nan ma fe a
niyaxi, n na toorofe geeli kui alo fe kobi
rabama, kono Ala xa masenyi tan mu bal-
anxi. 19Na nan a ra n toore mooli birin
xaninma, alako mixi sugandixie xa kisi
soto Ala xa Mixi Sugandixi Isa saabui ra,
e lu a xa nore kui abadan.

11 Masenyi hagige nan ya:

Xa won nun Isa bara faxa,

won nun Isa man kelima ne faxe ma.
12Xa won tunnabexi,

won luma ne Isa xa mangeya kui.

Xa won na a rabolo,

a fan won naboloma ne.

13Xa won mu lu won xui xanbi ra,

a tan luma ne a xui xanbi ra,

barima a mu noma a yete rabolode.

141 xa mixi birin natu Ala ya i, a a
lanma e xa gere lu na masenyi ndee
xa fe ra. Na woyenyi mooli tide yo mu
na. A a ramemae nan xun nakanama
tun. 151 xa i yete masen Ala be, ald
mixi naxan wali foxi mu mayaagi, a
fata nondi masende mixie be a masen ki
ma. 16 Woyen paaxi fufafu lu na, barima
naxee na mdoli falama, e xa kaafiripa
xun nan tun masama. 17E xa woyenyi
gboma ne alo fure paaxi, naxan mixi
faxama. Humeneyo nun Fileto na nee
nan ya ma. 18E bara makuya nondi ra,
e fa a fala mixie pan bara keli faxe ma.
E bara mixi ndee xa danxaniya kana na
woyenyi maoli ra.

19Kono Ala xa banxi tixi yi masenyi
nan fari: «Ala a kolon, mixi naxan
findixi a gbe ra.» A man a masenxi:
«Adamadi naxan Marigi xili falama, a
xa tinxintareya rabgnin.» 20 Se sase maoli
gbegbe nan na banxi xungbe kui. Nde
fan yailanxi xeema nan na, xa na mu a
ra gbeti. Nde yailanxi wuri nan na, xa na
mu a ra bende. Nde binye wali rabama,
nde fan binyetare wali rabama. 21 Mixi
naxan a yete raseniyenma, a luma ne alo
wali binye rabama se sase naxan kui.

A to seniyen, a marigi noma a rawalide
wali fanyi birin kui.

22Fonike waxonfe lu na. Wo nun
mixi naxee Marigi xilima bone seniyenxi
ra, wo xa nu tinxinyi, danxaniya, xa-
nunteya, nun bonesa fen. 23 Woyenyi
tidetare fufafu lu na, barima i a kolon
na mooli findima gere nan na. 24A mu
lanma Marigi xa walike xa sonxo. A
lanma a xa findi mixi dipexi ra naxan
fata mixi xarande, a man wakili toore
ra. 25 A lanma a xa matandilae matinxin
woyenyi poxunme ra, alako Ala xa a niya
e xa tuubi, e xa nondi kolon, 26 e xa xax-
ili soto, e xa e ba Ibulisa xa gantanyi ra.
Ibulisa bara e suxu gantanyi ra, alako e
xa lu a xa yaamari bun ma.

Waxati donxoe

I xa a kolon, fe xoroxoee fama ne
3 dunipa lide waxati donxoe, 2barima
adamadie birama e yete waxonfe nan
foxo ra, kobiri rafanma ne e ma, e e yete
igboma, e lama e yete ra, e Ala rasotoma,
e e barimae matandima, e finsiriwaliya
rabama, e mu Ala xa fe binyama, 3e
mu kinikinima, e mu dipema, e mixi
mafalama, e xurutarepa rabama, e e
boore tooroma, e mixi fanyi xonma, 4e
mixi yanfama, e bogonma fee ma, e bone
gbo, e waxonfe rafan e ma dangi Ala xa
fe ra. A luxi ne alb e diine nan naba-
tuma, kono e bara e kobe raso a senbe
ra. I xa i makuya na mixi moolie ra.

6E soma denbayae kui, e fa gine
senbetaree mabendun, naxee findixi
yunubitdee ra, naxee birama fe paaxi
mooli birin foxo ra. 7Na gine mooli
xaranma temui birin, kono e mu fahaa-
mui sotoma nondi ma. 8Na mixi naxee
soma denbayae kui, e luma ne alo> Yan-
nesi nun Yanberesi naxee Annabi Munsa
matandi. Na mixie nondi fan matandima
ne, e xaxili bara kana. E xa danxaniya
xon mu kuyama. °Kond e mu sigama
yare sonon, barima mixi birin fama ne e

xa daxuna kolonde, alo Yannesi nun Yan-
beresi xa fe nu kolonxi ki naxe.

10Kono i tan, i bara n ma xaranyi
kolon, n pere ki, n panige, n ma danx-
aniya, n ma dipe, n ma xanunteya, n
ma tunnabexi, 11 n ma paxankate, a nun
n ma toore. Toore mooli mundun na, n
mu naxan satd Antiyoki, Ikoniyon, nun
Lisitire? Naxankate mundun mu n lixi
naa? Marigi bara n nakisi na birin kui.
12Nsndi na a ra a mixi naxan birin wama
birafe Ala xa Mixi Sugandixi Isa xa seriye
foxo ra, a na kanyi toore sotoma ne.
13Kono mixi paaxie nun filankafuie xa
fe kobie xun nan tun luma masa ra, e fa
booree madaxu, e e yete madaxu.

141 xa i xiri seriye ra i naxan xaranxi,
i danxaniyaxi naxan ma. I a kolon i na
sotoxi naxan na. 15Kabi i dimedi temui, i
Kitaabui seniyenxie kolon, naxee noma
Ionni fide i ma. Na bonni findima Kkisi
nan na mixie be, naxee danxaniyaxi Ala
xa Mixi Sugandixi Isa ma. 16Kitaabui
seniyenxi birin fatanxi Ala nan na. A fan
xaranyi ra, a fan yaabi ra, a fan mat-
inxinse ra, a fan tinxinyi masenfe ra,
17alako Ala xa mixi xa n> wali fanyi
birin nabade.

Kawandi tife

N bara i yamari Ala ya xori, n bara
4i yamari Ala xa Mixi Sugandixi Isa
ya xori, naxan fama mixi nipee nun
mixi faxaxie makiitide, naxan fama a
Xa mangeya niini raminide, 2i xa Ala
xa masenyi kawandi, i xa wakili temui
birin, i xa mixie matinxin, i xa mixie
xa yunubie masen e be, i xa e rali-
maniya, i xa e xaran. I xa na birin
naba dipe kui. 3Waxati na fafe mixie
mu tinma xaranyi tinxinxi ra temui naxe.
E karamoxo wuyaxi fenma ne, naxee
masenyi maoli nde tima naxan nafan e
tuli ma. 4E gbilenma ne nondi foxo ra,
e fa e tuli mati kiinie ra. SKond i tan,
i xa i yete mataxasi fe birin kui, i xa i

tunnabexi toore kui, i xa Ala xa xibaaru
fanyi rayensen, i xa i xa wali rakamali.
6N tan pan bara findi serexe ra Ala be.
A gbe mu luxi n xa taa masara. ” N baran
ma gere fanyi so, n bara n ma pere ranon,
n bara lu danxaniya kui.  Xunnakeli sare
ragataxi n be, naxan findixi tinxinyi ra
Marigi kiitisa tinxinxi naxan fima n ma
na loxoe. N keren xa mu a ra, a na fima
mixi birin nan ma, a fafe rafan naxee ma.
91 xa kata fafe ra n yire mafuren ma-
furen, 10barima Demasi bara n nabenin
dunina fe xa fe ra, a siga Tesaloniki. Kire-
sen bara siga Galati, Tito bara siga Dala-
matiya. 11Luki gbansan nan na n seeti
ma. I xa fa Maraki ra, barima a noma
n malide n ma wali kui a fanyi ra. 12N
bara Tikike xee Efese. 131 ne fama, i xa fa
na xinbeli donma ra, n naxan luxi Tiroy-
asi, Karapo xonyi, a nun n ma bukie. Na
sebeli naxee tixi xuruse kiri ma, e tide
gbo dangi birin na, i xa fa e fan na. 14 Ale-
sandire xabui bara fe paaxi gbegbe raba

n na. Marigi fama a sare ragbilende a
ma. 1°] xa i yete ratanga a ma, barima
a muxu xa kawandi matandi ne a paaxi
ra.

16N to n yete xunmafala kiiti banxi kui
a singe, n malima yo mu nu na. Birin n
nabolo ne. Ala xa dine e ma e fe naxan
nabaxi. 17 Ala nan n malixi, a senbe so n
yi ra, alako n xa kawandi ti a fanyi ra si
birin be. Ala naxa n natanga yete maga-
axuxi ma. 18 Marigi man fama n natan-
gade mixie xa wali kobi birin ma, a fan
nakisi, n xa so a xa mangeya niini bun
ma ariyanna. Matoxoe na Ala be abadan.

19 pirisila nun Akila xeebu n be, a nun
Onesiforo xa denbaya. 20Erasito bara
lu Korinti. N bara Tirofimo lu Mileto,
barima a mu nu yalanxi. 2! I xa kata fafe
ra beenun peme xa so. Ewubulo, Puden,
Linosi, Kelodiya, nun won ngaxakerenyi
birin bara i xeebu. 22Marigi xa sabati i
bone i, Ala xa hinne wo birin na.

Ala xa masenyi

Annabi Polu naxan sebe Tito ma
Masenyi nde yi Kitaabui xa fe ra

Yi Kitaabui findixi bataaxe nan na Ala
xa xeera Polu naxan sebe danxaniyatoe
nde ma naxan nu xili Tito. Girekika nan
nu a ra naxan nu kafuxi Polu ma Ala xa
wali kui.

Polu yi bataaxe sebe a ma temui naxe,
Tito nu na Kireti. Kireti findixi suri nan
na naxan na Miditerane baa tagi. Polu
nun Tito nu bara siga Kireti kawandi
tide, Polu fa Tito lu naa a xa na danx-
aniyatoe pamae mali e xa senbe s3t2. Polu
yi bataaxe sebe ne Tito ma a xa marasi
nun limaniya fi a ma alako a fan xa
Kireti danxaniyatoee rasi, a e ralimaniya,
a nondi makenen e be.

Yi Kitaabui fe gbegbe masenma won
be danxaniya nun danxaniyatoe pama xa
fe ra. A a masenma a won sese mu noma
kiside won ma wali fanyie saabui ra. Kisi
sotoma Ala xa hinne nan tun saabui ra.
Xa won bara danxaniya, won bara Kkisi,
won fe birin nabama ne fa alako won
nere ki xa tinxin, won xa wali fanyie
suxu.

Ala xa yi Kitaabui xa masenyi rasabati
won bone kui. Ala xa won mali won ma
danxaniya xa tilin, won ma wali fanyie
xun xa masa. Amina.

Ala xa masenyi
Annabi Polu naxan sebe Tito ma

Sora

Xeebui

1 N tan Polu nan yi ki, Ala xa konyi
nun a xa Mixi Sugandixi Isa xa
xeera. N na walife alako Ala xa pama
sugandixi xa danxaniya, e man xa nondi

Tito 1:11

kolon naxan e raperema Ala xa fe kui.
2Yi danxaniya nun yi nondi a niyama
ne mixi xa a xaxili ti Ala xa kisi ra.
Ala, naxan xa laayidi mu kanama, a
tan nan yi abadan kisi laayidi won be
beenun dunipa xa daa. 3 Waxati to ka-
mali, a naxa a xa xibaaru fanyi makenen
kawandi saabui ra, naxan bara taxu n na
Ala won Nakisima xa yaamari ma.

4N bara i tan Tito xeebu, naxan bara
findi n ma di yati yati ra won ma
danxaniya kui. Baba Ala nun a xa Mixi
Sugandixi Isa, won Nakisima xa hinne
nun bopesa fi i ma.

Tito xa wali Kireti
danxaniyatoe pamae tagi

5N bara i lu Kireti alako i xa fee yailan
naxee yailan daaxi luxi na, i xa mixie
sugandi taae birin kui, e xa findi na
danxaniyatoe pamae xa kuntigie ra. Alo
n i yamari ki naxe, ® danxaniyatoe pama
kuntigi lanma ne a xa findi tinxintoe
ra xili fanyi na naxan xun, gine keren
kanyi, naxan xa die danxaniyaxi, mixie
mu naxee kolon kalabante xurutaree ra.
7Fo yi xunmatie xa findi xeme tinxinxie
nan na barima Ala xa wali nan taxuxi e
ra. E naxa findi mixie ra naxee e yete ig-
boma, naxee bone tema mafuren, naxee
siisima, naxee mawolen, naxee biraxi
geeni tinxintare f5x> ra. 8Fo e xa findi
xemee ra naxee fata xone rasenede, fe
fanyi rafan naxee ma, naxee e yete xan-
inma xaxilimaya ra, naxee tinxin, naxee
seniyen, naxee noxi e yete ra. ?Fo nondi
masenyi xa lu e yi ra alo e xaranxi a ra ki
naxe. Na nan a toma e fan noma kawandi
tide a nondi ki ma, e man n» na nondi
matandie ra.

10Na matanditi maoli gbegbe na na,
a gbengbenyi sunna mixie ya ma. E de
wuya, mixi yanfafe rafan e ma. !!Fo
won xa e de balan. E bara denbaya ndee
kana, barima e na e xaranfe fee nan
na naxee mu daxa. E na birin nabama

e yete xa geeni tinxintareya nan ma fe
ra. 12E xa namiponme nde nan yati a
fala, «Kirsetikae wule nun e furi nan tun
kolon. E tunnaxono, e man paaxu ald
boximase.» 13Nondi nan yati na a ra. N
na a falafe na nan ma, i xa woyen e ma
a xoroxoe ra alako e xa danxaniya a fiixe
ra, 14 e xa ba Yuwifi xa kuye taalie danx-
unfe. E xa ba mixie xa yaamarie danx-
unfe naxee bara mee nondi ra. 15 Se birin
seniyen seniyentoee be, kono sese mu
seniyen seniyentaree nun danxaniyata-
ree tan be. E xaxili nun e sondonyi birin
bara manoxo. 16E Ala kolonfe falama e
de ra, kond e xa wali a masenma a e
mu a kolon feo! E xa fefe mu fan. Seriye
matandie nan e ra, naxee mu noma wali
fanyi yo rabade.

Danxaniyatoee xaranfe nondi ra
naxan pere ki masenma e be

Kono i tan xa nu danxaniyatoee xaran
2 nondi masenyi nan na.

21 xa a masen xemboxie be e xa taxasi,
e xa nere a binyamixi ki ma, e xa e yete
xanin xaxilimaya ra, e xa bira nondi nan
foxo ra e xa danxaniya kui, xanunteya
kui, a nun tunnabexiya kui.

3Na kui, i man xa a masen gine moxie
be, e xa pere seniyenyi kui, e naxa findi
mixi mafalee ra, e naxa siisi. E xa nu
marasi fanyi fi 4 sungbutunyie ma alako
e xa e xa morie nun e xa die xanu. °E
man xa e rasi e xa e yete xanin xaxili-
maya ra, e xa seniyen, e xa banxi walie
suxu, e yuge xa fan, e xa e yete magoro e
xa morie be, alako Ala xa masenyi naxa
bexu.

61 man xa segetalae fan nasi e xa e
yete xanin xaxilimaya ra 7 fe birin kui.
I tan yete xa findi misaali ra e be i xa
wali fanyie saabui ra. I xa kawandi xa
findi nondi nun s>obe ra. 81 xa masenyi
xa tinxin, alako i matandimae xa yaagi,
barima e mu fefe kobi kolon e naxan
falama won ma fe ra.

91 xa a masen konyie be, e xa e yete
magoro e marigie be fe birin kui. E
xa e ranelexin, e naxa e matandi, 1%e
naxa sese muja, € Xxa a masen a e ma-
rigie noma lade e ra ki fanyi. Na konyi
mooli binye fima ne won Nakisima Ala
xa masenyi ma fe birin kui.

11 A lanma won xa nere yi mooli ra
barima Ala xa hinne bara makenen,
naxan noma findide kisi ra mixi birin be.
12 A xa hinne won xaranma alako won xa
gbilen tinxintareya nun dunipa fee foxo
ra, won xa won yete xanin xaxilimaya
ra, won xa won ma dunineigiri ranere
tinxinyi nun Ala yaragaaxui kui. 13 Won
to na yi dunipa ma, won na fe fanyi nan
mamefe won xaxili tixi naxan na. Won
na Ala xa Mixi Sugandixi Isa xa nore nan
mamefe, won Nakisima Marigi Ala. 14 A
tan nan a yete fi won be, alako a xa won
xunsara won ma yunubie xa fe ra, a xa
nama nde raseniyen e xa findi a yete gbe
ra, naxee senbe soxi wali fanyie rabafe
ma.

151 xa mixie kawandi yi fee ra. I xa
mixie ralimaniya. I xa e rasi. I xa nondi
makenen e be i senbe birin na. Mixi yo
naxa yo i ma.

Isayanka pere ki

I xa e ratu, e xa e yete magoro
mangee nun mangasanyi be, e xa e
xa yaamarie suxu. E xa gbata wali fanyi
mooli birin nabafe ra, 2e naxa mixi yo
mafala, e naxa gere so, e xa marafanyi
nun bone fanyi masen birin be.
3A singe won fan nu daxupa nan
nabama. Yaamari matandimae nan nu
won na. Won nu bara loe kira xon.
Won nu bara bira won yete waxonfe
foxo ra a nun dunina fe mooli birin foxo
ra, han na nu bara won findi konyie
ra. Won nu won ma dunipa xaninma
naaxupa, toone, gbesenxonnanteya, nun
maranaaxuna nan kui. Won fan mu nu
rafan mixie ma.

4Kono won Nakisima Ala to a xa bane
fanyi nun a xa xanunteya makenen, a
naxa kisi fi won ma. > A mu won nakisixi
won ma wali fanyie xa fe xa ma, a won
nakisixi a xa kinikini nan ma, won xunx-
afe ye xoora a nun a Xaxili Seniyenxi
saabui ra. Na bara a niya won xa bari
a neene ra, won ma dunipeigiri birin
xa masara. ®Ala bara won ki! A bara
a Xaxili Seniyenxi ragoro won ma won
Nakisima Isa saabui ra.

7Na kui, won ma yunubie to bara xa-
fari a xa hinne saabui ra, won bara n>
findide ketongoe ra, won bara won xax-
ili ti abadan kisi ra. 8 Nondi masenxi nan
na ki. A xoli n ma i xa na fee masen a
fanyi ra, alako naxee bara danxaniya Ala
ma, e xa fe birin naba alako e xa bira
fe fanyi raba foxo ra. Na fee findixi fe
hagige fanyie nan na mixi birin be.

9Kono i naxa i gbe raso mixie xa woyen
fufafu ya ma. E naxan falama benbae
xa fe ra, e xa gbesenxonneya, e xa gere

woyenyi Ala xa seriye xa fe ra, e sese tide
mu na. 19 Naxan yo mixie tagi isoma, i xa
a rasi keren, i xa a rasi firin. Xa na birin
kui a mu i xui me, i xa a rabolo, 11 barima
i a kolon a na mixi mooli mu fan. A bara
a yete danka a xa tinxintareya ra.

Masenyi donxoe

12N na Aritema xa na mu Tikike xee
i ma, i xa fe birin naba alako i xa n
li Nikopoli, barima n bara a panige n
xa neme radangi naa. 13Fe birin naba
alako i xa seriye karamox> Senasi nun
Apolosi mali e xa biyaasi kui. E mali, e
hayi na se naxan birin ma, e xa a soto.
14 A lanma danxaniyatoe naxee na won
ma konti ma, e xa e matinkan tunnabexi
ra wali fanyie ma, alako e xa mixie hayi
xoroxoee fan, e naxa fa lu na ki fufafu.

I15Naxee na n fe ma be, e birin i
xeebu. I xa won xanuntenyie danxaniy-
atoee birin xeebu muxu be.

Ala xa hinne wo birin na.

Ala xa masenyi

Annabi Polu naxan
sebe Filemon ma

Masenyi nde yi Kitaabui xa fe ra

Yi Kitaabui findixi bataaxe nan na Ala
xa xeera Polu naxan sebe danxaniyatoe
nde ma naxan nu xili Filemon. Kolosika
nan nu a ra, naxan nu bara danxaniya
Polu saabui ra waxati dangixi.

A yi bataaxe sebe Filemon ma te-
mui naxe, Polu nu bara sa geeli Ala
xa masenyi kawandife ma. A xa geeli-
maniya kui, a naxa yi bataaxe sebe File-
mon ma a xa konyi Onesimo xa fe ra.
Onesimo nu bara a gi a marigi Filemon
ma, kond na kui, Ala naxa a ragiri Ones-
imo nun Polu xa naralan, Onesimo xa
danxaniya Polu saabui ra. Onesimo xa
fe birin to bara masara sonon, a naxa
tin a xa gbilen a marigi Filemon xonyi.
Kono na waxati seriye ki ma, Filemon nu
noma Onesimo faxade a xa yanfanteya
xa fe ra. Na kui, Polu naxa yi bataaxe
sebe, Onesimo xa gbilen a ra Filemon xon
ma, alako a xa a rakolon Onesimo bara
masara ki naxe. A naxa a masen File-
mon be, a Onesimo to bara danxaniya Isa
ma ald a tan Filemon fan danxaniyaxi ki
naxe, a e birin bara findi ngaxakerenyie
ra.

Yi Kitaabui a masenma won be, a
ngaxakerenya naxan kelima danxaniya
ma, a senbe gbo ki fanyi. Xa won bara
danxaniya, a fa li won mu won boore
danxaniyatoe kolon won ngaxakerenyi
ra, won mu gexi sode fe fanyi birin
kui naxan na won yi ra Ala xa Mixi
Sugandixi saabui ra.

Ala xa won mali won ma danxaniya
xa tilin, won ma ngaxakerenya xun xa
masa. Amina.

Filemon 1:11

Ala xa masenyi

Annabi Polu naxan
sebe Filemon ma

Sora

Polu xa bataaxe Filemon
ma Onesimo xa fe ra

N tan Polu nan yi ki, naxan bara findi
1 geelimani ra Ala xa Mixi Sugandixi
be. Muxu nun won ngaxakerenyi Timote
nan yi bataaxe sebefe, katarabi Filemon
ma muxu xanuntenyi nun muxu wali-
boore, 2a nun Apiya muxu maagine, a
nun Arikipe muxu gereso boore Ala xa
gere xa fe ra, a nun danxaniyatoe pama
naxan e malanma i tan Filemon xonyi.
3Won Baba Ala nun a xa Mixi Sugandixi,
won Marigi Isa xa hinne nun bopesa fi wo
ma.

4Temui birin, n ne n Marigi Ala
maxandima i be, n a tantuma ne i xa fe
ra, °>barima n bara a me i danxaniyaxi
Marigi Isa ma ki naxe, i man seniyen-
toee birin xanuxi ki naxe. ® N Ala maxan-
dife i be alako ngaxakerenya naxan ke-
lima i xa danxaniya ma, a xa a niya i xa
fahaamui xa gbo, i xa no fe fanyi birin
kolonde naxan na won yi ra Ala xa Mixi
Sugandixi saabui ra. 7N ngaxakerenyi
Filemon, i xa xanunteya bara n naseewa
ki fanyi, a man bara limaniya fi n ma,
barima seniyentoee bone fan bara seewa
i saabui ra.

8 Na kui, hali n to noma i yamaride Ala
xa Mixi Sugandixi xili ra, i xa fe raba i
lanma i xa naxan naba, n mu na rabama.
9N i mayandima won ma xanunteya nan
ma fe ra. N tan Polu nan woyenfe i be
yi ki, xemoxi naxan na geeli Ala xa Mixi
Sugandixi Isa xa fe ra. 19N i mayandife
n ma di Onesimo nan ma fe ra, n bara
findi naxan baba ra n ma geelimaniya
kui. 11 Singe, a tide yo mu nu na i be,

kono yakosi, a tide bara gbo i be ki fanyi,
alo a gboxi n fan be ki naxe. 12Hali a to
rafan n ma alo n ya firinyi, n na a rag-
bilenfe i ma. 13N bara wa a xon a xa lu
n yi ra, alako a xa n mali i tan poxoe ra
n ma geelimaniya kui, n bara naxan soto
Ala xa xibaaru fanyi xa fe ra. 14Kono n
mu waxi fefe rabafe n mu i maxorin. Na
kui, i xa fe fanyi raba kelima ne i panige
nan ma, beenun n tan xa i yamari. 15 Te-
munde, Onesimo bara ba i yi ra waxati
nde bun ma, alako a man xa gbilen i ma
abadan. 161 tan be yakosi, a tide bara
dangi konyi ra. A bara findi i ngaxak-
erenyi yete yati ra. N tan bara a xanu
ki fanyi, kono a lan i tan nan xa a xanu
dangi n na a xa mixipa nun a xa danx-
aniya xa fe ra.

17 Na kui, xa i n kolonxi i ngaxakerenyi
ra, i xa a fan nasene alo n tan yete nan
faxi i ma. 18 Xa a fefe paaxi niyaxi i ra,

xa i xa doni yo a ma, na kote birin xa
findi n tan gbe ra. 1°N tan Pslu nan yi
sebefe n yete belexe ra, i xa a kolon n a
birin nagbilenma ne i ma. Kono hali n mu
iratu, i danxaniyaxi n tan nan saabui ra.
20 N ngaxakerenyi, i fan xa yi fe raban be
Ala xa Mixi Sugandixi xa fe ra. I fan xa n
bone raseewa, Marigi xa fe ra. 2! N to yi
sebefe, n a kolon i mu tondima n waxonfe
rabade, i pan nde sama ne a xun.

22Fe keren luxi: I xa nu n yigiyade
yailan, barima n laxi a ra, n fama ne
gbilende wo yire wo xa Ala maxandi
saabui ra.

23 Epafirasi i xeebu, muxu nun naxan
bara findi geelimani ra Ala xa Mixi
Sugandixi xa fe ra. 24N walibooree
Maraki, Arisitaraki, Demasi, nun Luki,
e fan i xeebu. 2°>Marigi Isa, Ala xa Mixi
Sugandixi, xa hinne wo birin na.

Ala xa masenyi

Eburu bonsoe be
Masenyi nde yi Kitaabui xa fe ra

Kabi dunipa sa daa, Alatala na
a xa seriye masenfe adamadie be.
Naminonme xungbee naxa Ala xui me, e
fa na dentege sa mixie be. Iburahima,
Isiyaga, Yaxuba, Yusufu, Munsa,
Yosuwe, Dawuda, Sulemani, Esayi, nun
Esidirasi, nee birin findixi mixi binyee
nan na Ala naxee rawalixi alako a xa
seriye xa kolon, a xa sebe Kitaabui kui.
A donxoe ra Ala naxa a xa masenyi nde
so Annabi Isa yi ra, naxan findixi a xa
Mixi Sugandixi ra dunipa birin be.

Isa fatanxi Eburu bonsoe nan na alo
naminonme dangixie. A naxa na seriye
birin natinme al> Ala nu wama a xon ma
ki naxe. Kond Ala nu bara masenyi neene
nde so Isa yi ra, Eburu bonsoe mu nu
naxan kolon sinden. Na masenyi mu Ala
xa seriye singe matandixi de, a a raka-
malixi ne.

Singe ra Ala nu bara saate xiri a tan
nun adamadie tagi, kono yunubi keren
gbansan nu noma na saate kanade, mixi
fa loe. Isa to fa dunipa ma, Alatala naxa
saate neene xiri a tan nun adamadie tagi,
naxan noma yunubie xafaride, mixi fa no
kiside.

Singe ra Ala nu bara serexedubee ti
a tan nun adamadie tagi, e xa findi
mixie xa saabui ra. Kond e to nu find-
ixi adamadie ra, e fan naxa yunubie raba
alo booree, e naxa faxa. Na kui, e mu
findi saabui fanyie ra. Isa to fa dunipa
ma, Alatala naxa a ti a tan nun adamadie
tagi, a naxa findi dunipa saabui fanyi ra.
Yunubi yo mu nu na a ma. Faxe mu nu
noma a makankande. Na kui, Ala naxa a
xa fe ite, a xa dunipa yamari sa keli Ala
yirefanyi ma, a magoroxi dennaxe.

Eburu 1:5

Singe ra Ala nu bara a masen mixie be
a e xa xurusee ba serexe ra e xa yunubie
xa fe ra. Na naxa adamadie bone raxara
dondoronti, kond a mu nd e xa yunubi
xafaride yati yati. Isa to fa dunipa ma,
Alatala naxa a yamari a xa a yete ba
serexe ra dunipa be. Na kui, adamadie
xa yunubie naxa xafari, mixie naxa kisi
soto naxan mu kanama abadan.

Na birin a masenxi ne a Ala Isa xeexi
ne alako a xa a xa seriye rakamali, a findi
kisi ra bonsoe birin be. Xibaaru fanyi nan
na ki. Ala xa na raso won bone kui, won
xa fahaamui sotd na ma, a a findixi kisi
nan na won be. Amina.

Ala xa masenyi
Eburu bonsoae be

Sora

Ala xa xeera

Temui dangixi Ala naxa masenyi ti

1 won benbae be naminponmee saabui
ra. A na raba ne sanmaya wuyaxi, a
na raba ne ki wuyaxi ra. 2Kono yakosi,
naxan findixi waxati donxoe ra, Ala a xa
masenyi ti won be a xa Di saabui ra. A
bara a xa Di findi dunipa ke tongoma
ra, a dunipa daa a xa Di nan saabui ra.
3Yi Di findixi Ala xa nore tofanyi nan
na, a findixi Ala misaali yati nan na. A
dunina bun tima a xa masenyi senbema
nan na. A to ge yunubie xafaride, a naxa
a magoro Ala Nore Kanyi yirefanyi ma
ariyanna kui.

4Na kui, a tide dangi malekee ra, a xili
fisamante nan sotd. ® Ala mu a masenxi
maleke yo be,
«N ma di nan ira,
to n bara findi i Baba ra.»

A mu a masenxi maleke yo be,
«N tan findima a Baba ra,
a tan findima n ma di ra.»

6Ala to a xa Di fisamante ramini
dunina, a naxa a fala,
«Ala xa malekee xa a batu.»
7 A a masenxi malekee xa fe ra,
«Ala xa malekee luma ne alo foye,
a xa walikee luma ne alo te.»
8 Kond a a masenxi ne a xa Di xa fe ra,
«Ala, i xa mange kibanyi buma ne
abadan.
Tinxinyi nan findixi i xa mangeya tonx-
uma ra.
9 Tinxinyi nan nafan i ma.
Naaxupa mu rafan i ma fefe ma.
Na nan a toxi, Marigi, i Marigi Ala bara
i sugandi seewe kui.
I findixi fisamante nan na dangife i
booree ra.»
10 A man a masenxi ne,
«Marigi, i bara dunipa ti a f5le ra,
i tan nan koore daaxi.
11 Koore nun boxi fama kanade,
kono i tan buma ne abadan.
E forima ne alo dugi.
121 koore nun boxi mafindima ne
alo donma mafindima ki naxe.
E fama ne masarade alo sose masarama
ki naxe.
Kono i tan mu masarama,
i xa fe mu ponma abadan.»
13 Ala mu a masenxi maleke yo be,
«I xa doxo n yirefanyi ma,
han n xa ge i yaxuie ragorode i sanyi bun
ma.»
14 Malekee tan findixi Ala xa walikee
nan na, fate mu na naxee be, a naxee
xeema kisi ketongoe malide.

Ala xa serexe

Won xa won nengi sa na masenyi
2 xon ma a fanyi ra, won naxan mexi,
alako won naxa kira bepin. 2Ala xa
masenyi senbe nu gbo, a nu bara naxan
so malekee yi ra. Adamadi naxee na
matandi, e naxa sare xoroxoe sotd. Xa nee
sa sare Xoroxde soto, 3won tan go? Xa
won kisi xungbe rabolo, won ma fe fa

luma di? Won Marigi yati nan singe a
masenxi won be, mixi naxee a xui mexi
e fan bara findi na seedee ra. 4 Ala bara
e xa seedenoxoya fari isa tonxumae ra, fe
magaaxuxie, kaabanako mooli birin, nun
bunae ra Xaxili Seniyenxi naxee fixi e ma
a waxonki.

5Ala mu mangeya fima malekee ma
tina e xa dunipa yamari, muxu dunipa
naxan xa fe falafe wo be yi ki. ©Yi
seedenoxoya sebexi Kitaabui kui:
«Munse lanxi adama ma,

i to i mapoxunma a xa fe ma?

Munse lanxi adama xa di ma,

ito i pengi sama a xa fe xon ma?

71 bara a ragoro malekee bun ma waxati
dondoronti kui.

I bara dariye nun binye fi a ma,

81 bara se birin lu a sanyi bun ma.»

Na kui, Ala to se birin sa a xa mangeya
bun ma, sese mu na a mu naxan ya-
marima. Kons won mu se birin toma a xa
mangeya bun ma sinden. ®Won munse
toma? Ala naxa Isa ragoro malekee bun
ma waxati dondoronti kui, kono Isa xa
faxe naxa findi xunnakeli nun binye ra a
be. Na kui, Ala naxa hinne won na, a Isa
faxa adamadi birin poxoe ra.

10 Ala nan se birin daaxi, se birin na
a tan nan be. A man wama adamadi
gbegbe xa so a xa nore kui. Na kui,
a nu lanma a xa e Rakisima xa fe
rakamali toore ra. 11Naxan adamadie
raseniyenma, nun naxee raseniyenxi, e
birin fatanxi Baba keren nan na. Na kui,
a mu yaagi e xilide a ngaxakerenyie. 12 A
naxa a masen, «N i xili masenma ne n
ngaxakerenyie be, n i matoxoma ne pama
tagi.» 13 A man naxa a masen, «N nan n
ma lanlanteya sama Ala nan ma.» A man
naxa a masen, «N na be, muxu nun die
Ala naxee fixi n ma.»

14Na die to findi fate nun fase ra, Isa
fan naxa a yete misaali e ra, alako a xa
nd Ibulisa xun nakanade a yete xa faxe
saabui ra. Faxe senbe nu na Ibulisa nan

yi ra. 15Isa naxa a yete misaali a ngax-
akerenyie ra alako a xa e ratanga faxe
xa gaaxui ma e xa dunineigiri kui, naxan
luxi alo konyiya. 16 A na birin naba Ibu-
rahima bonsde nan malife ra, a mu a
raba malekee xa be. 17 Na nan a toxi a
naxa a yete maniya a ngaxakerenyie ra,
alako a xa no serexedube kuntigi wali
rabade kinikini nun tinxinyi ra Ala be,
a fa findi pama xa yunubie xafarima ra.
18]sa fata mixie malide e xa maratanta-
nyi kui, barima a fan maratantanyi nun
toore kolon ne.

Isa nun Annabi Munsa

Na kui, n ngaxakerenyi seniyenxie,

wo tan naxee xilixi ariyanna ma,
wo xaxili xa ti Isa ra, Ala xa xeera
nun a xa serexedube kuntigi, won danx-
aniyaxi naxan ma. 2A tinxin ne Ala
be, naxan nu bara a ti na wali ra, alo
Annabi Munsa fan a rabaxi ki naxe Ala
xa banxi kui. 3Isa xa binye dangi Munsa
gbe ra, alo banxiti xa binye dangixi a
xa banxi ra ki naxe. 4Banxi birin tixi
mixi nde nan saabui ra, kond Ala nan
dunipa birin daaxi. > Annabi Munsa find-
ixi konyi dugutege nan na Ala xa banxi
kui, alako a xa seedepoxoya ba masenyi
xa fe ra naxan fama tide. ®Kono Ala
xa Mixi Sugandixi findixi Ala xa Di
dugutege nan na, naxan Ala xa banxi ya-
marima. Won tan fan findixi na banxi
nan na, xa won lama Isa ra, xa won won
xaxili tima a ra, na nan findixi won ma
matoxoe ra.

7Na na a ra, wo xa wo nengi sa Ala

Xaxili Seniyenxi xa masenyi xon ma. A
sebexi,
«Xa wo bara a xui rame to,
8 wo naxa wo kobe raso a ra,
alo wo a rabaxi ki naxe gbengberenyi

ma.
Na temui a nu wo matofe ne,
kond wo naxa a matandi.

9Menni wo benbae bara kata e xa n
mato.

E naxa n ma wali to pe tongo naani bun
ma.

10Na kui, n naxa xon> na waxati mixie
ma.

N naxa a fala, <E bone makuya n na temui
birin,

e mu n ma seriye kolon.)

11Na na a ra n naxa n kali xone kui,

<E mu soma n ma malabui kui feoh»

12N ngaxakerenyie, wo xa meeni wo

yete ma a fanyi ra alako wo bope naxa

lu paaxupa nun danxaniyatarepa kui,

wo fa gbilen Ala foxo ra, Ala naxan na

na. 13Lox> yo loxo wo xa wo bore rali-

maniya. Wo xa gbilen na ma loxoe birin

alako yunubi naxa fa wo nd, wo bope fa

balan Ala mabiri. 14 Xa won sa won xax-

ili tima Ala xa Mixi Sugandixi ra alo won

a foloxi ki naxe, lanyi bara lu won nun Isa

tagi. 15 A sebexi Kitaabui kui,

«Xa wo bara a xui rame to,

wo naxa wo kobe raso a ra,

alo wo a rabaxi ki naxe wo to a matandi.»

16Nde Ala matandi, e to ge a xui

ramede? Mixie xa mu a ra naxee mini

Misira boxi ra Annabi Munsa saabui ra?

17 Ala xon> ne ndee ma pe tongo naani

bun ma? Mixie xa mu a ra naxee yunubi

rabaxi, e fa sonto gbengberenyi ma?

18 Ala a kali nde be a e mu soma a xa

malabui yire? Mixie xa mu a ra naxee

a matandixi? 19Na kui, won bara a fa-

haamu a e xa danxaniyatarepa nan a

niya e mu so.

Malabui danxaniyatoee be

Ala xa laayidi, a naxan tongo won be
4 sofe a xa malabude, na mu kanaxi.
Wo xa fe birin naba alako sofe na mal-
abude kui a naxa kana wo be. 2 Won bara
na xibaaru fanyi me alo booree a mexi
ki naxe, kono a mu sese fanxi e ma e xa
danxaniyatarena xa fe ra. 3 Kon> won tan

naxee bara la a ra, won fama ne sode na

malabude kui. A sebexi na xa fe ra,

«N to xond e ma, n naxa n kali,

e mu soma n ma malabude.»

Kono Ala xa wali bara non kabi dunipa

fole, 4barima a sebexi Kitaabui kui na

Ioxoe solofere nde xa fe ra,

«Loxoe solofere nde Ala xa wali naxa ka-
mali. A naxa a malabu.»

5 A man sebexi Kitaabui kui, «E mu soma

n ma malabude.»

6 Ala nu bara a panige mixi ndee xa so
a xa malabude kui, kond na mixi singe
naxee na xibaaru mexi, e mu so e xa
danxaniyatarena xa fe ra. 7 Na nan a toxi
Ala bara loxoe gbete sugandi naxan find-
ixi to ra. Na fe singe to bara dangi a
xonnakuye ra, Ala man naxa a masen
Dawuda saabui ra,

«Xa wo bara a xui rame to,
wo naxa wo kobe raso a ra.»

8Xa a sa li Yosuwe nu bara malabui fi
e ma nu, Ala man mu nu loxoe gbete xa
fe falama nu. ®Han ya malabui luxi Ala
xa nama be e mu naxan sotoxi sinden.
10Naxan soma Ala xa malabui kui, a a
malabuma ne a xa wali birin ma, alo Ala
malabuxi a xa wali kui ki naxe.

11 Won xa fe birin naba sofe ra na mal-
abui kui, alako mixi yo naxa bira tanta-
nyi kui alo Isirayilakae a rabaxi ki naxe.
12 Ala xa masenyi senbe gbo, a walima
mixi bope ma. A xaapen dangife san-
tidegema de firinyi ra. A soma won bone
nun won sondonyi nan kui, a so won
soora nun won nadoxddee xon. A won
sondonyi waxonfe nun manoxunyi birin
makiiti. 13Nimase yo mu noma a nox-
unde Ala ma. Ala fe birin toma ne, fe
birin dentege fama sade a tan nan be.

141sa, won ma serexedube kuntigi
xungbe, Ala xa Mixi Sugandixi, a to
so ariyanna kui, won fan xa bira won
ma danxaniya foxo ra won bara naxan
makenen. 15> Won ma serexedube kuntigi
won ma senbetareya kolon, a kinikinixi

won ma na nan ma. Sentane naxa kata
a ratantande mooli birin na al> won tan,
kond a mu a no. 1®Na na a ra, won xa
won maso a xa hinne kibanyi ra lan-
lanteya ra, alako won xa kinikini nun
hinne soto a temui.

Isa won ma serexedube kuntigi

Serexedube kuntigi birin tongoxi
5 adamadie nan ya ma, a fa ti Ala xa
wali ra adamadie be, alako a xa hadiya
nun serexe madli birin ba yunubie xa fe
ra. 2A mixie xa fe kolon naxee na dimi
kui, e loexi, barima a fan na e ya ma, a
tantanma. 3 A xa senbetareya a niyama
ne a xa serexe ba a yete xa yunubie be, a
nun pama xa yunubie xa fe ra.

4Mixi mu noma yi binye sotode a yete
ra, fo Ala a xili alo a Haruna xili ki naxe.
5Ala xa Mixi Sugandixi fan mu serexe-
dube kuntigi binye soto a yete xa ra. Ala
nan a fixi a ma, a falafe ra,

«To i bara findi n ma di ra.
N tan fan bara findi i Baba ra.»

6 A man sebexi Kitaabui kui,

«I bara findi serexedube ra abadan,
Melekisedeki mooli.»

7Isa bara a xui ite Ala maxandi ra a
xa dunineigiri kui, a bara a makula, a na
wafe. A na raba ne barima a a kolon a
Ala nan nu noma a ratangade faxe ma.
Ala bara a xa duba suxu, barima a nu
bara tin lufe a xa yaamari bun ma. 8Isa
findixi Ala xa Di nan na, kond na kui
a naxa a matinkan fo a xa Ala rabatu
hali na findixi toore nan na a be. %Isa
xa fe to kamali, a naxa findi saabui ra
a mantonyie birin xa abadan kisi soto.
10Ala naxa a ti serexedube kuntigi ra
Melekisedeki daaxi.

11 Fe gbegbe na na kui muxu wama
naxan masenfe wo be, kono na tagi
rabafe xoroxo, barima wo mu soma fee
kui mafurenyi ra. 12A nu lanma wo
xa findi karamoxo ra yi waxati, kono
han yakosi wo hayi na karamoxs nde

ma naxan wo xaranma Ala xa masenyi
singee ra. Wo mu fata fe tilinxi fahaa-
mude sinden, alo diyore naxan mu fata
sube donde, fo a xa xipe min sinden.
13 Mixi naxan hayi na Ala xa na masenyi
singee ma, a mu gexi tinxinyi kolonde,
a mu mdxi a xa danxaniya kui. A luxi
alo diyore naxan xinpe gbansan minma.
14 Kono mixi naxan moxi a xa danxaniya
kui, naxan bara ge tinxinyi nun tinx-
intareya tagi raba kolonde, a noma ne
xaranyi tilinxi fan kolonde. A tan luxi alo
xemdxi naxan baloma sube fanyi ra.

Ala xa seriye tilinxi

Na nan a toxi won lanma won xa siga
6 yare ma Ala xa Mixi Sugandixi xa
xaranyi kui. Won xa dangi na masenyi
singee ra, won xa so fe tilinxie kui.
Na masenyi singee nan ya: wali paaxi
benpinfe naxan mixi xaninma yahan-
nama, 2danxaniyafe Ala ma, xunxafe ye
xoora, belexe safe mixie ma, kelife faxe
ma, nun Ala xa kiiti donxoe. 3Xa Ala tin,
won xa siga yare ma won ma xaranyi
kui.
4Mixi naxan bara ge Ala xa naiyalanyi
tode, naxan bara Ala xa ki nemunnemun,
Ala Xaxili Seniyenxi bara lu naxan be,
Snaxan bara a kolon a Ala xa masenyi
fan, naxan bara Ala senbe kolon naxan
fama rawalide waxati naxan sa fama,
6xa a sa li na mixi mooli bara danxaniya
benin, a mu noma tuubide sonon. A luxi
alo a man bara Ala xa Di mabanban wuri
magalanbuxi ma, a fa a rayaagi pama ya
XOri.
7Boxi naxan bara tune ye sato a fanyi
ra, a fa sansi ramini a kanyi be, Ala
baraka ragoroma ne a ma. 8Kono boxi
naxan tunbe nun pooge tun naminima,
na boxi mu fan. A gbe mu luxi a xa
danka, a raponyi a fa gan.
9Muxu xanuntenyie, hali muxu xa
woyenyi xoroxd, muxu bara la a ra wo na
kira fanyi nan xon, naxan findi kisi kira

286

Eburu?7:1

ra. 10Ala tinxin, a mu neemuma wo xa
wali ma. A wo xa xanunteya kolon, wo
naxan masenxi wo xa wali kui a xili ra,
a nun wo naxan masenxi seniyentoee be.
Han ya wo na na wali nan kui. 11 Muxu
wama ne wo xa wo tunnabexi na birin
kui han a raponyi, alako wo xa fe soto
wo wo xaxili tixi naxan na. 12Wo naxa
wo tunnaxond. Wo xa bira danxaniy-
atoee xa misaali foxo ra, naxee ke sotoma
Ala naxan laayidixi e be. E na sotoma
e xa danxaniya nun e xa tunnabexi nan
saabui ra.

13 Ala to laayidi tongo Iburahima be, a
mu no a kalide fe nde ra naxan gbo a be.
Na na a ra, a naxa a kali a yete ra, 14a
falafe ra,

«N baraka sama ne i xa fe. I bonsoe

wuyama ne.»

15 Iburahima to ge mame tide, Ala naxa
a xa laayidi rakamali a be. 16 Adama a
kalima fe nde ra naxan gbo a be. Na
marakali senbe fima ne a xa woyenyi ma,
alako mixi naxa n> na matandide. 17 Na
nan a toxi, Ala fan naxa a rakali alako
mixie, na laayidi tongoxi naxee be, e xa
a kolon Ala xa nate mu masarama. 18 Ala
naxa na laayidi tongo, a man naxa a
rakali, alako won xa no limaniya xungbe
sotode. Wule yo mu na na fe firinyi kui.
Won bara fe birin nabolo a xa fe ra,
won fa won xaxili ti a ra. 19Mixi xax-
ili tife Ala ra, a luma ne alo hanga naxan
banbanxi ye bun ma. Won fan won xax-
ili tima Ala ra na ki ne naxan na a xa
horomolingira kui dugi gbakuxi xanbi ra,
201sa soxi dennaxe won ya ra, a xa findi
won ma serexedube kuntigi ra abadan,
alo Melekisedeki.

Serexedube Melekisedeki

Melekisedeki nan nu na Salamu
mange ra, a man nu findixi Ala
Xili Xungbe Kanyi xa serexedube nan
na. Iburahima to ge mange ndee xun
nakanade, Melekisedeki naxa sa naralan

a ra, a duba a be. 2Iburahima naxa far-
ile fi a ma. Melekisedeki xili fasarixi
yi ki «mange tinxinxi.» A man nu find-
ixi Salamu mange nan na, naxan xili
fasarima yi ki «bonesa mange.» 3 A baba
mu kolon, a nga mu kolon, a xa taruxui
mu kolon. A xa simaya foloxi temui naxe,
a nun a non temui, na fan mu kolon. Na
kui, a luxi ne alo Ala xa Di, naxan findixi
serexedube ra abadan.

4Wo a mato Melekisedeki tide nu
gboxi ki naxe. Hali won baba Iburahima,
a naxan sdtd a wasaso se ra, a naxa na
farile fi a ma. ®Ala xa seriye a falama
nama xa farile so Lewi bonsoe yi ra,
naxan findixi serexedubee ra. Na pama
fan kelixi Iburahima bonsoe ne, e findi
Lewi ngaxakerenyie nan na.

6Kono Melekisedeki tan, hali a to
mu nu na Lewi bonsoe xa taruxui
kui, Iburahima naxa farile so a yi
ra. Melekisedeki naxa duba Iburahima
laayidi kanyi be. 7Birin a kolon mixi
naxan dubama a boore be, a tide gbo na
kanyi be.

8Lewi xa mixi naxee farile rasuxuma,
e faxama ne, kono Melekisedeki tan mu
faxaxi. 9 Na kui, a luxi ne alo Lewi, naxan
luma farile rasuxu ra, a nu bara farile
fi Melekisedeki ma Iburahima saabui ra,
10 barima Lewi bonsoe nu na a benba Ibu-
rahima fate i, a naralan Melekisedeki ra
temui naxe.

11Xa a sa li fe birin nu noma kamalide
Lewi bonsoe xa serexedubena saabui ra
nu, nama Ala xa seriye sotoxi naxan na,
e hayi mu nu na Melekisedeki xa serexe-
dubgna ma nu, naxan mu fatanxi Haruna
bonsoe ra. 12Serexedubena na masara,
yaamari fan xa masara.

13Yi masenyi birin falaxi mixi naxan
ma fe ra, a kelixi bonsoe ne serexedube
mu na bonsoe naxe. 14Birin a kolon
a won Marigi kelixi Yuda bonsoe ne.
Annabi Munsa mu yaamari yo fi na bon-
so€ mixie ma e xa serexedube wali raba.

287

Eburu 7:28

I5Muxu naxan masenxi, a fiixe,
barima serexedube gbete bara mini,
naxan maniya Melekisedeki ra, 16 naxan
mu findixi serexedube ra a bonsoe
xa fe ra. Na kanyi findixi serexedube
ra, barima faxe mu no a ra. !7Yi
seedenoxoya bara raba a xa fe ra,

«I findixi serexedube nan na abadan,
Melekisedeki daaxi.»

18 Yaamari singe bara ba na a xa sen-
betareya xa fe ra, a mu nu noma a xa
wali rabade. 19Na yaamari mu n> fefe
rakamalide, kono fe neene bara mini won
xaxili tima naxan na, naxan noma won
malide won makorede Ala ra.

20 Na fe neene mu tixi marakali xanbi.
21 Serexedube singee bara wali suxu
marakali xanbi, kono Isa nan findixi
serexedube ra yi marakali ra Ala naxan
masenxi,

«Marigi bara a kali, a mu a xa nate
masarama:

I tan nan findixi serexedube ra abadan.»

22Na kui, Ala bara saate tongo won be

Isa saabui ra, naxan fan boore be.

23Na xanbi, serexedube singee nu
wuya, barima e to faxa, mixi gbetee
nu tima e poxoe ra. 24Kono Isa tan mu
faxama, a buma ne abadan. A xa serexe-
dubegna mu radangima mixi gbetee ma.
25Na nan a toxi a noma mixi rakiside
naxan a makorema Ala ra a tan saabui
ra. A ninpe to a ra, a noma findide e xa
saabui fanyi ra Ala yire abadan.

26 Won hayi na na serexedube kuntigi
mdoli nan ma naxan seniyen, yunubi
mu na naxan ma, naxan mu fe naaxi
yo kolon, naxan mu luma yunubitoee
ya ma, naxan xa fe itexi dangife koore
ra. 27Isa mu luma al> boore serexedube
kuntigie, naxee lanma e xa serexe ba
Ioxo yo loxo e xa yunubie xa fe ra, a
nun pama xa yunubie xa fe ra. A tan
bara a yete ba serexe ra kerenyi ra.
28 Yaamari singe nu mixi senbetaree nan
tima serexedube kuntigie ra, kond na

marakali neene naxan faxi na yaamari
singe dangi xanbi, a bara Ala xa Di ti
serexedube kuntigi ra, naxan bara ge ka-
malide abadan.

Ala xa saate neene

Masenyi xunyi nan ya: Won ma
8 serexedube kuntigi magoroxi Ala
Xili Xungbe Kanyi xa kibanyi yirefanyi
ma ariyanna kui. 2A walima Ala xa
horomolingira yati yati nan kui, Ma-
rigi naxan tixi, adamadie belexe foxi mu
naxan na.

3 Serexedube kuntigi birin lanma a xa
serexe modli birin ba Ala be. Na kui a nu
lanma se nde xa lu yi serexedube fan yi
ra a naxan bama serexe ra. 4Xa won ma
serexedube kuntigi nu na dunipa nu, a
mu nu findima serexedube ra nu, barima
Ala xa yaamari pan bara mixi gbetee ti
na serexe wali ra.

5Na mixie Ala batuma horomolingira
nan kui, naxan misaalixi horomolingira
ra naxan na ariyanna. Na nan a toxi Ala
naxa Annabi Munsa yamari horomolin-
gira tife ra, a falafe ra,

«A mato a fanyi ra,

i xa horomolingira ti

alo a masenxi i be geya fari ki naxe.»
6Kono yakosi Ala xa Mixi Sugandixi
bara wali soto naxan tide gbo boore
serexedubee xa wali be tife ra Ala nun
adamadie tagi. A tide gbo barima a faxi
saate naxan na, na fan saate fori be. A xa
saate mabanbanxi laayidie nan na, naxee
fan dangi laayidi forie ra.

7 Xa na saate singe nu noma a xa wali
rabade nu, Ala mu fama a firin nde ra
nu. 8 Ala naxa yi marakorosi raba pama
ra,

«Marigi xa masenyi nan ya:

Waxati na fafe,

n saate neene tongoma Isirayila nun Yu-
daya pama be temui naxe.

9Na mu luma al> na saate singe

n naxan tongo e benbae be,

n e ramini Misira boxi ra temui naxe.
E to n ma saate bepin,
n fan naxa e bepin.
Marigi xa masenyi nan na ki.
10Saate nan ya n naxan tongoma Isiray-
ila pama be,

na waxati dangi xanbi.
Marigi xa masenyi nan ya:
N nan n ma seriye rasoma ne e xaxili kui,
n a sebe e sondonyi ma.
N findima e Marigi Ala nan na,
e fan findi n ma pama ra.
11 Mixi yo mu a boore matinkanma,
mixi yo mu a falama a ngaxakerenyi be,
d xa Ala kolon,)
barima na waxati e birin n kolonma ne,
kelife mixi xuri ma han mixi xungbe.
12N dipema ne e xa tinxintareya ma,
n e xa yunubie xafarima ne.»

13 A to yi saate xili fala saate neene, a
bara boore findi saate fori ra. Saate fori
tan lanma a xa ba na, a tide mu na sonon.

Ala xa Mixi Sugandixi xa serexe

Saate singe bun ma, yaamari ndee
9 nu na batui xa fe ra, nun Ala xa
horomolingira xa fe ra, naxan nu na
dunipa. 2 Na horombolingira to ti, yire nde
nu na naxan nu xili yire seniyenxi. Lan-
pui nu na a kui, a nun teebili serexe taami
nu saxi naxan ma. 3 Yire seniyenxi firin
nde nu na dugi gbakuxi xanbi ra, naxan
nu seniyen dangife boore ra. “Surayi
ganse xeema daaxi nun saate kankira
nu na na yire kui. Xeema nu saxi saate
kankira birin ma. Tonbili xeema daaxi
mana nu ragataxi naxan kui, Haruna xa
xuli naxan fuga, a nun walaxee, saate
sebexi naxee ma, e birin nu na na saate
kankira kui. > Ala xa maleke noroxi ma-
solixi firinyi nu tixi saate kankira fari, e
yunubi xafari yire makoto. A mu lanma
won xa so na woyenyi birin kui yakosi.

6Na yire to ge yailande na ki, serexe-
dubee nu luma so ra na yire seniyenxi
singe nan kui, e e xa wali raba naa.

7Kono serexedube kuntigi nan gbansan
nu noma sode na yire seniyenxi firin nde
kui. Ne yo ne a nu soma naa sanmaya
keren, a wuli xanin a xa yunubie nun
Jnama xa yunubie xa fe ra e naxan naba
a kolontareya ma. 8Na kui, Ala Xax-
ili Seniyenxi nu wama a masenfe ne a
yire naxan nu seniyen dangife yire birin
na, a menni mu nu rabixi mixie be na
horomolingira singe xa waxati. 2 Na birin
findixi misaali nan na yi waxati mixie
be. A a masenma a na serexe birin mu
noma batulae xaxili raseniyende. 10Na
yaamari singee, donse, minse, nun sali
ye xa fe ra, e nu fixi mixie ma e xa
yunubie nan xa fe ra, han waxati neene
fama temui naxe.

11 Ala xa Mixi Sugandixi to findi won
ma serexedube kuntigi ra, a bara fa heeri
ra, a naxan sdtd won be. A bara so Ala
xa horomolingira fanyi kui, adamadi mu
naxan yailanxi yi bende fupi fari. 12 Kono
a mu so si kontonyi nun ninge wuli xa
ra, a so na yire seniyenxi fisamante kui
a yete wuli nan na. A so ne kerenyi ra,
barima na nu findixi xunsare nan na
adamadi be naxan mu ponma abadan.
13Xa si kontonyi nun tura wuli, a nun
te xube naxan fatanxi ninge serexe ra a
sa mixi seniyentaree ma, xa na fe mooli
noma mixi raseniyende nu, 14 Ala xa Mixi
Sugandixi wuli mu dangima xe na ra?
A naxa a yete ba serexe kamalixi ra Ala
be, Ala Xaxili Seniyenxi xa yaamari bun
ma, alako a xa won xaxili raseniyen wali
naaxie ma, naxee won faxama. A naraba
ne won be alako won xa Ala Nipe batu.

15Na kui, a bara findi saabui ra yi
saate neene xa fe ra, mixi xilixie xa ke
sotd naxan buma abadan, alo a laayidixi
e be ki naxe. A faxa na nan ma, a findi
xunsare ra yunubie xa fe ra naxee rabaxi
na saate fori xa waxati bun ma. 10 Saate
naxan findi ke fe ra, na mu kamalima
sinden, fo saate tongoma faxa. 17 Ke mu
noma sotode beenun saatetongoe xa faxa.

A mu sotoma saatetongoe baloxi temui
naxe. 18Na nan a toxi na saate singe mu
tongoma wuli xanbi. 1° Annabi Munsa to
Ala xa seriye masen pama be, a naxa
ningee nun si kontonyie wuli tongo, a
nun ye, a fa na kasan Kitaabui nun
nama ma se nde ra naxan yailanxi hisopi
burexe nun yexee xabe gbeeli ra, a fa
a fala, a naxe, 20«Wuli nan ya naxan
saate xirima wo nun Ala tagi.» 21 Annabi
Munsa man naxa wuli kasan horomolin-
gira ma, a nun horombolingira yirabase
birin ma. 22A seriye ki ma, fayida se
birin naseniyenma wuli nan na. Yunubi
mu xafarima wuli ifili xanbi.

23A nu lanma se naxee misaalixi
fee ra ariyanna kui, e xa raseniyen
serexee ra. Ariyanna xa maraseniyenyi
rabama serexee nan na naxee fan booree
be. 24Ala xa Mixi Sugandixi mu soxi
horomolingira xa kui adamadie naxan
yailanxi, naxan misaalixi horomolingira
ra naxan na ariyanna. A so ariyanna yati
nan kui, alako a xa won ma dentege sa
Ala be. 25 A mu soxi naa sanya wuyaxi,
alo serexedube kuntigi naxan soma Ala
xa horomolingira kui pe yo ne wuli nde
ra, naxan mu findixi a gbe ra. 2Xa a
nu na ki ne nu, Ala xa Mixi Sugandixi
nu lanma ne a xa toor> sanmaya wuyaxi
kabi dunipa fole ra. Kond na mu a ra.
Yakosi yi waxati donxoe, a naxa mini
sanmaya keren, alako a xa yunubi xa fe
kana a yete serexe saabui ra. 27 Adamadie
faxama ne sanya keren, e fa makiiti.
28 Ala xa Mixi Sugandixi fan bara faxa
sanmaya keren, alako a xa yunubi ba
mixi gbegbe ma. A man fama ne a firin
nde, kond na waxati a mu fama yunubie
xa fe xa ra, a fama mixie nan be naxee
xaxili tixi kisi ra.

Isa xa serexe

1 O Annabi Munsa xa seriye misaalixi
fe fanyi nan na naxan fama fade.
A findixi misaali gbansan nan na. Na nan

a toxi a Annabi Munsa xa seriye mu noma
Ala batulae raseniyende kerenyi ra, na
serexee saabui ra naxee bama ne yo ne.
2Xa a sa li a nu noma e raseniyende nu,
mixie mu nu luma serexee ba ra temui
birin, barima serexe keren gbansan nu
noma e xa yunubi birin xafaride kerenyi
ra, na yunubi xa fe mapoxunyi yati mu
luma e xunyi. 3 Kond pe yo ne na serexee
findima maratuse nan na mixie be a
yunubie na e ma. 4 Tura nun si kontonyi
wuli mu noma yunubie bade.

5Na nan a toxi, Ala xa Mixi Sugandixi
to so dunipa, a naxa a masen Ala be,

«I mu wama serexe xon.
I mu wama hadiya xon.
I bara fate yailan n be.
61 mu wama serexe gan daaxi xon ma,
i mu wama serexe yunubi xafari daaxi
fan xon ma.
7N naxa a masen, <N bara fa.
A sebexi n ma fe ra Kitaabui kui,
Ala, n na fafe i sago rabade.»
8Singe a naxa a masen,
«I mu wama serexe yo xon ma.
E mu rafan i ma.
I mu wama hadiya yo xon ma.
I mu wama serexe gan daaxi xon ma,
i mu wama serexe yunubi xafari daaxi
fan xon ma.»
A nu bara na fala hali na yaamari to nu
toma a xa seriye kui. Na dangi xanbi, a
bara a masen,
«Ala, n na be. N bara fa i sago rabade.»
Na kui, a naxa fe singe ba na, alako fe
firin nde xa ti. 10Na panige nan a niyaxi
won naseniyenxi Ala xa Mixi Sugandixi
Isa fate saabui ra, naxan baxi serexe ra
kerenyi ra.

11 Serexedube birin e xa wali rabama
loxa yo loxo. E luma serexee ba ra naxee
mu noma yunubie xafaride. 12Kono Isa
tan, a to ge serexe keren bade yunubie
xa fe ra, a naxa a magoro Ala yirefanyi
ma, a luma dennaxe abadan. 13A na a
mamefe a xa ti a yaxuie ma, 14barima a

bara mixie rakamali kerenyi ra, a naxee
raseniyenxi a xa serexe kerenyi saabui ra.

15 Ala Xaxili Seniyenxi na tagi rabama
won be yi masenyi ra. A singe, a naxa a
masen,

16 «Saate nan ya n naxan tongoma Isiray-
ila bonsoe be:
Na waxati na dangi,
n nan n ma seriye luma ne e bope ma,
n na sebema ne e sondonyi ma.»
17 A man naxa a masen,
«N mu ratuma e xa yunubie
nun e xa wali kobie ma sonon.»
18Yunubi na ge xafaride temui naxe,
serexe mu bama na yunubi xa fe ra sonon.
19N ngaxakerenyie, na kui won bara
limaniya sato sofe ra na yire seniyenxi
fisamante kui Isa wuli saabui ra. 201sa
bara na kisi kira neene rabi won be,
alako won xa dangi na dugi ra naxan
gbakuxi horombolingira kui a fate saabui
ra. 21 Won ma serexedube kuntigi to tixi
Ala xa banxi xunyi ra, 22won xa won
makore Ala ra bope fiixe nun danxaniya
ra. Na danxaniya won nalimaniyama ne,
barima won bone raseniyenxi won ma
yunubie ma, won fate fan maxaxi ye
tinse ra. 23Won xa won xaxili ti Ala ra
tunnabexi kui, barima naxan laayidi ton-
goxi won be, a mu noma na kanade.
24Won xa meeni won bore ma, alako
won xa won bore ralimaniya won xa lu
xanunteya nun wali fanyi kui. 25Won
naxa won ma malanyie rabolo de, alo
ndee na a rabafe ki naxe. A lanma won
xa won bore ralimaniya. Won to a kolon
Ala xa loxoe na fafe, won naxa tagan na
ma.

26 Xa a sa li, won Ala xa nondi kolon,
kon> won man nu fa lu yunubi raba
ra won nanige ra, serexe gbete mu na
$Onodn naxan noma won ma yunubie xa-
faride, 27 fo gaaxui xungbe Ala xa kiiti
ya ra, naxan findima te mankane ra a
matandilae be. 28Xa mixi nde Annabi
Munsa xa seriye matandi, e a faxama

ne kinikinitarepa kui, seede firin xa na
mu a ra saxan xa seedenoxoya saabui
ra. 29 Kono paxankate dangima na tan na
mixie be, naxee Ala xa Di maboronma e
sanyi ra, e a xa saate wuli rasotd naxan e
raseniyenxi, e Ala Xaxili rasotoma naxan
hinnexi e ra. 3Won yi masenyi kanyi
kolon,
«N tan nan mixi gbenpoxoma,
n tan nan e sare fima e ma.»
A man sebexi, «Marigi fama ne a xa
nama makiitide.» 31 Ala Nipe xa nax-
ankate magaaxu.

32Wo xa ratu na loxoe singee ma. Wo
to naiyalanyi to, wo naxa wo tunnabexi
gere xoroxoe kui naxan findixi toore ra
wo be. 33E naxa wo konbi, e naxa wo
naxankata pama ya xori. Wo fan naxa lu
mixie seeti ma, naxee bara na toore mooli
sotd. 34 Wo naxa kinikini geelimanie ma,
wo naxa tin a ra seewe kui e xa wo harige
ba wo yi ra, barima wo a kolon harige
nde na wo be naxan dangi na boore ra
pon, a bu abadan.

35Wo naxa fe rabolo, wo xaxili tixi
naxan na, barima na sare gbo. 3 Wo hayi
na tunnabexi ma, alako wo xa Ala sago
rakamali, wo fa fe sotd a naxan laayidixi
wo be. 37 A sebexi,
«A gbe mu luxi sonon.
Naxan lanma a xa fa, a fama ne,
a mu dugundima.
38N ma tinxintoe kisima ne danxaniya

saabui ra.

Kono xa a sa li a man naxa gbilen xanbi,
n mu nelexinma a xa fe ra.»
39Won mu findixi fe rabgpinyie xa ra,
naxee xa fe xun nakanama. Won tan
findixi danxaniyatoee nan na, naxee
kisima.

Danxaniya

1 1 Danxaniya kanyi, a a xaxili tima
fe nde ra a laxi naxan na. Hali a
mu na fe toma a ya ra, a a kolon nondi

nan a ra. 2Won benbae xili fanyi sot> na
nan ma.

3 Danxaniya saabui ra, won a kolon a
Ala nan duninpa daaxi a xa masenyi ra.
Se naxan toma naa a fatanxi fe nan na
naxan mu toma.

4Danxaniya saabui ra, Habila naxa
serexe ba Ala be naxan nu fan dangife
Kabila gbe ra. Ala naxa na serexe suxu,
a Habila findi tinxintoe ra a xa danx-
aniya saabui ra. Hali Habila to faxaxi, a
naxan nabaxi danxaniya ra na findima
ne masenyi ra won be.

5Danxaniya saabui ra, Enoki naxa te
koore ma, a mu faxa. Mixi yo mu no a
tode, barima Ala nu bara a rate koore
ma. Beenun a xa te, Ala nu bara a masen
a Enoki rafan a ma. 5Mixi mu noma
rafande Ala ma danxaniya xanbi. Mixi
naxan a makorema Ala ra, a lanma a xa
laaraaAlanana,anunaxalaaraa
Ala mixie nan sare fima naxee a fenma.

7Danxaniya saabui ra, Nuha naxa
kunkui banban alako a xa denbaya xa
kisi. Ala nu bara banbaranyi xa fe fala a
be beenun a xa dunipna li. Nuha nu gaaxu
Ala ya ra. A xa danxaniya a masenma
kiiti bara kana dunipa be. Nuha naxa
tinxinyi soto ke ra a xa danxaniya saabui
ra.

8 Danxaniya saabui ra, Iburahima naxa
Ala xui ratinme sigafe ra boxi ma a mu
dennaxan kolon, alako a xa menni soto
ke ra. 2 Danxaniya saabui ra, Iburahima
naxa sabati na boxi ma, Ala nu bara
naxan laayidi a be. A naxa lu menni alo
xone a xa kiri banxie kui, alo Isiyaga nun
Yaxuba, naxee findixi na ketongoe ra.
10A nu na a mamefe a xa taa senbema
$otd, Ala taa naxan koorinxi, a a ti.

1 Danxaniya saabui ra, Sara dibar-
itare fan naxa no di baride nelexeforipa
kui, barima a nu laxi a ra a Ala mu
a xa laayidi kanama. !2Na nan a to,
xeme keren saabui ra, xemoxi naxan mu
nu noma di sotode sonon, na naxa bon-

soe xungbe sotd, «naxan xasabi maniyaxi
tunbuie xasabi ra naxee na koore ma, a
nun meyenyi xasabi ra naxan na baa de
ra. E konti mu noma kolonde.»

13Yi mixie bara faxa e xa danxaniya
kui, e mu fee soto naxee nu laayidixi e be.
E nu laxi a ra a fanyi ra, a na laayidie mu
kanama. E nu a kolon a e findixi «xonee
nan na dunipa bende fupi fari.» 14 Mixi
naxee na fe moolie falama, e a masenfe
ne a e na taa gbete fenfe e sabatima den-
naxe. 15Xa e kelide xoli nu bara e suxu
nu, e nu noma gbilende naa. 1Kono e
nu taa gbete fenma naxan fan e kelide
be, taa naxan na ariyanna. Na kui, Ala
mu yaagixi e ra, e xa a xili e Marigi Ala,
barima a nu bara taa yailan e be.

17 Danxaniya saabui ra, Iburahima mu
tondi Isiyaga bade serexe ra, Ala nu a
matoma temui naxe. A mu tondi a xa
di kerenyi bade serexe ra, di naxan nu
laayidixi a be, 18 Ala nu bara a fala naxan
ma fe ra,

«Isiyaga nan findima i bonsoe ra,

i xili luma naxan xun ma.»

19 burahima nu a kolon a Ala senbe gbo,
hali Isiyaga faxa, a nu noma na rakelide
faxe ma. Fayida na nan naba misaali ra,
barima Ala a xa di ragbilen ne a ma.

20 Danxaniya saabui ra, Isiyaga naxa
duba Yaxuba nun Esayu be e xa simaya
xa fe ra.

2l Danxaniya saabui ra, Yaxuba naxa
duba Yusufu xa die be, a nu luxi don-
doronti a xa faxa. A naxa Ala batu, a yi
masuxuxi a xa xuli ra.

22PDanxaniya saabui ra, Yusufu naxa
masenyi ti a xa saya makore, a lanma e
xa naxan naba a fure ra Isirayilakae min-
ima Misira boxi ra temui naxe.

23 Danxaniya saabui ra, Munsa to bari,
a barimae naxa a noxun kike saxan bun
ma a xa tofanyi xa fe ra, e mu gaaxu
mange xa yaamari ya ra. 24 Danxaniya
saabui ra, Munsa to mo, a naxa tondi fin-
dide Firawuna xa di gine xa di ra. 25A

naxa wa a xdn ma, a xa toore soto Ala xa
nama ya ma, dine a xa pelexin yunubi
ra waxati dunkedi bun ma. 26 A bara a
kolon Ala xa Mixi Sugandixi xa magore
nan fan dangi Misira naafuli ra. A nu
sare matoma a fama naxan sotode yare.
27 Danxaniya saabui ra, Munsa naxa keli
Misira boxi ma, a mu gaaxu Firawuna
xa xone ya ra. A naxa a tunnabexi,
barima a nu gaaxuxi Ala nan ya ra,
naxan mu toma. 28 Danxaniya saabui ra,
Munsa naxa Sayamaleke Dangi Sali raba,
a wuli kasan naadee ma, alako saya-
maleke naxa Isirayilakae xa di singee
faxa.

29 Danxaniya saabui ra, Isirayilakae
naxa Xulunyumi baa igiri a xaraxi ra.
Misirakae to bira e foxo ra, e naxa
madula ye xdora.

30 Danxaniya saabui ra, Yeriko tete
naxa bira a yete ra, Isirayilakae to ge a
rabilinde xi solofere bun ma.

31 Danxaniya saabui ra, langoe gine
Raxabi naxa kisi kaafirie ya ma, barima
anu bara Isirayilaka yire rabenyie yigiya
a fanyi ra.

32 N munse sama na fari sonon? Waxati
mu luma n be n xa Gedeyon, Baraki,
Samison, Yefite, Dawuda, Samuweli,
nun naminonmee xa fee fala. 33Danx-
aniya saabui ra, e naxa n> mangataae
ra, e naxa pere tinxinyi kui, e naxa fe
laayidixi sotd, e naxa no yete xaanee ra,
34e naxa ratanga te xungbe nun san-
tidegema ma, e xa senbetareya naxa findi
senbe ra, e naxa senbe sotd gere kui, e
fa soori galie keri. 3% Gine ndee naxa e
ngaxakerenyi faxaxie to, naxee rakelixi
faxe ma. Mixi ndee naxa paxankata, e
tondi minide na toore kui, alako e xa
marakeli fanyi soto. 36 Mixi ndee naxa
bonbo, e mayele soto, e lu geeli kui, e
xirixi yolonxonyi ra. 37 Mixi ndee naxa
magond, e naxa toord, e naxa a ibolon,
e naxa faxa santidegema ra. Ndee naxa
lintan, yexee nun si kiri ragoroxi e ma,

se birin baxi e yi ra, e paxankataxi, e
halakixi, 38 e nu fa lintan gbengberenyi
ma, geyae longori ra, fonmee nun yilie
kui. A mu nu lanma dunina mixie xa na
binye soto na danxaniyatoce xa lu e ya
ma. 39 Na mixi naxan birin xili fanyi soto
e xa danxaniya saabui ra, e mu fee sotd
naxee nu laayidixi e be. 40 Ala mu tin e xa
fe xa kamali won xanbi. A bara fe fanyi
nanige won be naxan dangi fe singe ra.

Tunnabexi

Na danxaniyatoe gali, naxee bara
1 2 e xa danxaniya masen dunina be,
e man xa findi misaali ra won be. Won xa
fe birin nun yunubi birin nabolo naxan
won tooroma won ma nere kui. Won xa
won gi tunnabexi ra kira xon ma Ala
naxan saxi won ya ra. 2Won xa won ya ti
Isa ra, naxan danxaniya kira rabixi won
be, naxan fama won ma danxaniya raka-
malide. Isa tin ne wuri magalanbuxi xa
toore ra, alako a xa seewa yare. A mu
gaaxu na yaagi ra. Na kui, a xa faxe dangi
xanbi, a naxa a magoro Ala xa kibanyi
yirefanyi ma.
3Wo xa ratu a xa misaali ma, a tooroxi
ki naxe yunubitoee saabui ra, alako wo
naxa tagan, limaniya naxa ba wo yi ra.
4Wo mu yunubi gerexi sinden, han wo
wuli xa mini. >Wo tan, Ala xa die, wo
bara neemu Ala xa masenyi ma wo rali-
maniyaxi naxan na, a falafe ra,
«N ma di, i naxa yo Marigi xa marakorosi
ma,
limaniya naxa ba i yi ra, a i xuruma te-
mui naxe.
6 Marigi a xanuntenyi nan xuruma.
A naxee birin kolonxi a xa die ra, a e
naxankata.»
7Wo xa tin na ra, barima Ala na wo
xurufe ne alo a xa die. Di mundun na,
naxan baba mu a xuruma? 8Xa Ala mu
wo xuruma, ald di birin xuruma ki naxe,
a luxi ne alo wo mu findixi a xa die ra,
a lima a halale mu wo ra. ®Won babae

won xuruma dunipa, won fan e binya.
A mu lanma won xa tin a ra, Baba Ala
naxan na ariyanna, a xa won xuru alako
won xa kisi? 1°Won babae nu won xu-
ruma waxati di nan bun ma e yete xaxili
ra, kono Ala tan won xuruma won ma
munafanyi yati nan ma fe ra, alako won
xa lu Ala xa seniyenyi kui. 1! Na xurui
X2roXd, a mu mixi raseewama a fole, kond
a donxoe ra, a foxi tinxinxi raminima ne
yare bonesa kui.

12Na na a ra, wo xa wo senbe so, wo
tan naxee belexee taganxi, naxee xinbi
tooroxi. 13Wo xa wo pere kira tinxinxi
xon ma, alako mabenyie naxa telexun,
e xa yalan. 14Lanyi xa lu wo nun mixie
tagi. Wo xa lu seniyenyi kui, xa na mu a
ra wo mu Marigi toma. 1>Wo xa meeni
wo bore ma, alako mixi yo naxa mini Ala
xa hinne kui. Wo naxa lu xono> ra wo bore
ma, na fa mixi gbegbe tooro wo ya ma.
16 Wo meeni de! Wo naxa yene raba. Wo
naxa seriye kana alo Esayu, naxan a xa
foripa tide masaraxi bande lenge keren
xa fe ra. 17Wo a kolon a to nu waxi a
baba xa duba a be, a xa foripa ke soto, a
baba naxa tondi. Esayu naxa a mayandi
yaye ra, kond a baba mu tin na ra.

18Wo mu wo makore na yire ra wo
xa wo belexe din a ra alo Isirayilakae
fe naxan to gbengberenyi ma. Te nun
nuxui foore nu na geya fari dennaxe, foye
xungbe nu bonbo a ra. 1°Wo mu sara
xui nun Ala xui magaaxui mexi. Isiray-
ilakae to na me, e naxa Munsa mayandi
alako e naxa na xui me sonon. 20E naxa
gaaxu Ala xa yaamari ya ra, «Mixi nun
sube yo din yi geya ra, na kanyi fama ne
magonade, a faxa.» 21 Na fe nu magaaxu
han Annabi Munsa naxa a fala, «<N bara
gaaxu han n bara seren.»

22Kono wo tan bara wo maso Siyoni
geya yire ra, Ala Nine xa taa naxan na
ariyanna, Darisalamu naxan na koore
ma, maleke wulu wulu malanxi dennaxe
seewe kui. 23 Ala xa pama fan na na,

naxee xili sebexi buki kui ariyanna. E
findixi Ala xa di singee nan na. Dunipa
Makiitima Ala na menni ne, a nun tinx-
intoe nii naxee xa fe bara kamali. 24Isa
fan na naa, naxan bara findi saabui ra
saate neene rakamalife ra, naxan wuli
bara findi serexe ra. Na fan dangi Habila
gbe serexe ra.

25Wo naxa tondi Ala xa masenyi ra.
Mixi naxee tixi dunipa bende fupi fari, e
to tondi na masenyi ra, e naxa paxankate
soto. Yakosi, won munse sotoma sonon xa
a sa li won tondima masenyi ra, naxan
fatanxi Ala yati yati ra naxan na koore
ma? 26 Singe Ala xui naxa boxi raseren,
kono yakosi a bara laayidi tongo, «N
man boxi raserenma ne, kono yi biyaasi n
koore fan naserenma ne.» 27 A to a fala,
«n man,» na nu wama a masenfe ne a se
daaxi birin naserenma ne, a fa kana. Fe
naxan mu raserenma, na nan luma, a mu
kana. 28 Won fama lude mangeya niini
naxan bun ma, na tan mu serenma, na
mu kanama. Na kui, won xa Ala tantu,
won xa a batu yaragaaxui nun binye ra a
wama naxan xan, 29 barima won Marigi
Ala luxi ne alo te naxan se birin ganma.

Marasi danxaniyatoee be

Wo xa wo tunnabexi wo bore
1 3 maxanufe ra ngaxakerenya kui.
2Wo xa xone rasene a fanyi ra. Mixi ndee
XoNe yigiyama ne, a fa sa li e mu a kolon
xa maleke na a ra. 3Wo xa ratu gee-
limanie ma nun mixie ma naxee pax-
ankataxi. Wo xa fe fanyi raba e be alo
wo birin na fate bende keren nan kui.
4Wo birin xa futi binya. Yene nun
langoenpa naxa lu wo ya ma, barima
Ala fama ne na seniyentarena makiitide.
5Wo naxa a lu kobiri xa fe mile xa wo
ranere. Naxan na wo yi, wo xa wo wasa
so ne. Ala yati naxa a masen, «N mu i
rabgninma, n mu i raboloma.» ®Na nan
a toxi won noma a falade limaniya ra,
«N Marigi n demenma, n mu gaaxuma.

Adama tan noma munse rabade n na
kore?» 7 Wo xa ratu wo xa yareratie ma,
naxee bara Ala xa masenyi masen wo be.
Wo xa e nere ki mato, e xa danxaniya xa
findi misaali ra wo be.

8Ala xa Mixi Sugandixi Isa mu
masarama. A nu na ki naxe xoro, a
man na na ki ne to, a man luma na
ki ne abadan, na birin kepa keren.
9Wo naxa bira xaranyi mooli gbetee
foxo ra. Wo bonpe xa senbe so Ala xa
hinne saabui ra. Yaamarie, donse
raharamuxie xa fe ra, nee mu noma wo
malide. 19Horomolingira walikee mu
noma serexe donde naxan baxi won tan
be. 11Serexedube kuntigi xuruse wuli
bama ne serexe ra horomolingira kui
yunubie xa fe ra, kond na xuruse fate
tan ganma ne taa fari ma. 12Na nan a
toxi, Isa fan to wa pama raseniyenfe a
yete wuli saabui ra, a naxa paxankata
taa fari ma. 13 Won fan xa bira a foxo ra
na yaagi kui taa fari ma, 14 barima won
na taa naxan kui, a mu buma. Won taa
nan fenfe naxan fama fade.

15Won xa tantui fi Ala ma serexe ra te-
mui birin Isa saabui ra. Na serexe find-
ima won ma masenyi nan na naxan a
xili matoxoma. 16 Wo man naxa neemu fe
fanyie rabade mixie be. Wo xa wo booree
ki, barima na fe moolie findima serexee
nan na naxee rafanxi Ala ma. 17 Wo xa
Wwo xa yareratie xui ratinme, wo xa e xa
yaamarie suxu, barima e na meenife wo
ma, alako wo naxa gbilen Ala foxo ra,
xa na mu a ra na dentege sa fama ne e
toorode. Wo xa fe birin naba alako e xa
nd na dentege sade seewe kui bone mawa
xanbi, barima na nan findima wo xa mu-
nafanyi ra.

18Wo xa Ala maxandi muxu be,
barima muxu a kolon muxu xaxili fi-
ixe, muxu wama perefe fe fanyi mooli
birin nan kui. 19 Wo man xa Ala maxandi
muxu be, alako n xa na gbilende wo yire
mafuren mafuren.



Eburu 13:20

20 Ala naxan bopesa fima mixi ma, Ala
naxan won Marigi Isa rakeli faxe ma, Isa
naxan meenima a xa mixie ma a xa saate
wuli saabui ra, saate naxan mu kanama
abadan, 2! Ala xa feere birin fi wo ma
alako wo xa nd a sago rabade. Ala xa fe
lu won bone ma naxan nafan a ma a xa
Mixi Sugandixi Isa saabui ra. Matoxoe na
a be abadan. Amina.

22N ngaxakerenyie, wo xa wo haake
to n be yi masenyi xa fe ra, barima n
mu woyenyi xonkuyaxi a gbe ra. 23Wo
xa a kolon won ngaxakerenyi Timote
bara a yete soto. Xa a mu bu fade, muxu
birin fama ne wo yire. 2#Wo xa wo
xa yareratie nun seniyentoe birin xeebu
muxu be. Italikae naxee na be, e fan bara
wo xeebu. 25 Ala xa hinne wo birin na.

Ala xa masenyi

Annabi Yaki naxan sebe
Masenyi nde yi Kitaabui xa fe ra

Yi Kitaabui findixi bataaxe nan na
Annabi Yaki naxan sebe Yuwifi danx-
aniyatdee ma naxee nu yensenxi pa-
manee kui. Na waxati, fee nu xoroxoxi
Isayankae ma. Hali mangasanyi, a nu e
naxankatama. Ala Xaxili Seniyenxi naxa
yi masenyi fi Annabi Yaki ma alako a xa
a sebe, a xa findi limaniya ra danxaniy-
atdee be, e xa e tunnabexi Ala xa nondi
kira xon.

Yi Kitaabui marasi gbegbe nan fima
danxaniyatoe birin ma. A a masenma ne
won be a Ala xa fe falafe, a nun a xa
seriye rabatufe, e sese keren mu a ra.
Danxaniya mu findima nondi ra, xa a
kanyi mu birama Ala xa yaamarie foxo ra
a xa dunipeigiri kui. Yi Kitaabui naxe a
danxaniya nun kewali fanyi nan nerema
kira keren xon ma. E mu noma fatande e
bore ra.

Yi Kitaabui won nasima a lanma won
xa pere ki naxe won ma danxaniya kui.
A mu lanma won xa mixie rafisa e boore
be. Won xa won bore mali, won xa won
bore binya, won xa won bore xanu. Won
xa won de suxu, woyen kobi naxa mini
won de i. Won xa won tunnabexi toore
kui, won man naxa won yete igbo. Won
naxa won xaxili ti yi dunipa ra. Fe birin
kui, won xa won xaxili ti Alatala nan na.

Ala xa won mali alako won birin xa yi
seriye suxu a suxu ki ma. Amina.

Ala xa masenyi
Annabi Yaki naxan sebe

Yaki 1:14

Sora

Tunnabexiya, danxaniya,
nun Ala xa seriye rabatufe

N tan Yaki nan yi ki, Ala nun a xa
]. Mixi Sugandixi Marigi Isa xa konyi.
N bara wo xeebu, wo tan Isirayila bonsoe
fu nun firinyi naxee yensenxi namanee
ma.

2N ngaxakerenyie, wo xa seewa toore
mo>li birin kui, 3 barima wo a kolon a wo
toore naxan sotoma danxaniya kui, a wo
duluxotoma ne. *Wo xa duluxoto han a
ranonyi alako wo xa danxaniya xa tilin,
wo xa findi mixi kamalixie ra, fefe mu
luxi naxee xa fe ra.

5Xa fahaamui mu na mixi nde yi ra
wo ya ma, a kanyi xa Ala maxandi. A
a sotoma ne, barima Ala mixi birin kima
a yiriwaxi ra a xa fonisireya ma. 6 Kono
fo mixi xa Ala maxandi danxaniya ra, a
naxa siike, barima mixi siikexi luma ne
alo moronyi, foye naxan bonboma, a a
matutun. 7 Na kanyi naxa a manoxun a
a se nde sotoma Ala ra, 8 barima a xaxili
mu tixi Ala gbansan xa ra, a sanyie na
kira wuyaxi nan xon.

? Danxaniyatoe setare xa seewa barima
Ala bara a xa fe ite. 19Kono banna tan xa
seewa Ala to bara a xa fe magoro, barima
a xa fe ponma ne alo sansi fuge tofanyi.
11Soge xone na te, sansi lisima ne han a
fuge bira, a xa tofanyi non. A na na ki ne
banna fan be. A na a xa walie kui temui
naxe, a birima na leeri ne.

12Nelexinyi na mixi be naxan a
tunnabexima toore kui, barima xa a bara
ge na toore raxande, Ala kisi xunnakeli
fima ne a ma. Ala na nan laayidixi a xa-
nuntenyie be.

13 Mixi ne wama tantanfe, a naxa a fala
a Ala nan a ratantanfe, barima Ala mu
birama fe paaxi foxo ra, a man mu adama
yo ratantanma fe paaxi ra. 14 Adama yete
waxonfe paaxi nan a ratantanma. Na nan

a mabendunma han a a rabira. 1> Adama
waxonfe paaxi xa di findixi yunubi nan
na. Yunubi fan na raba, a xa di findima
faxe nan na.

16 N ngaxakerenyi xanuxie, wo naxa la
wule ra. 17 Ki hagige birin fatanxi Daali
Mange nan na naxan na koore, naxan
soge, kike, nun tunbuie daaxi, naxan mu
masarama abadan. 18 A yete sagoe ma,
Ala bara won nakisi a xa nondi masenyi
saabui ra, a won findi a xa die ra, alako
won xa binye soto dangife a xa daalise
birin na.

19N ngaxakerenyi xanuxie, wo xa yi
woyenyi me: Wo birin xa wo tuli mati
wo bore ra, wo naxa gbata woyenyi ra,
wo bope naxa te mafuren na, 20 barima
adamadi xa xone mu a tutunma Ala xa
tinxinyi ma. 2! Na na a ra, wo xa tondi
fe paaxi nun fe kobi maoli birin nabade.
Wo xa wo yete magoro, wo xa nondi suxu
naxan bara masen wo be, barima na nan
noma wo rakiside.

22Wo xa Ala xa masenyi rabatu. Xa wo
a rame gbansan kono wo mu a raba, wo
bara wo yete madaxu. 23 Xa mixi nde Ala
xa masenyi rame, kond a mu bira a foxa
ra, a luma ne alo mixi naxan a yatagi
matoma kike ma, 2*a fa siga, a neemu
a yatagi ma a na ki naxe. 25Kono mixi
naxan Ala xa seriye kamalixi matoma
a fanyi ra, a a tunnabexi, a mu neemu
seriye ma kono a a rabatu, na kanyi
barakama ne. Ala xa seriye xoreya fima
ne adamadie ma.

26 Mixi yo a yete majoxun diinela ra,
kono a mu a de noxi, na kanyi na a yete
madaxufe ne. A xa diine tide yo mu na.
27 Diine fiixe naxan nafan Baba Ala ma,
a tan nan ya: won xa meeni kiridie nun
kaane ginee ma e xa toore kui, dunipa fe
man naxa wo madaxu.

Mixi rafisafe a boore be

2 N ngaxakerenyie, wo naxa mixie
rafisa e boore be, barima wo danx-

aniyaxi won Marigi Isa Nore Kanyi nan
ma, Ala xa Mixi Sugandixi. 2Wo xa wo
manoxun yi ma: Mixi nde naxa fa wo
malanxi dennaxe, xurunde xeema daaxi
na a belexe ra, dugi tofanyi ragoroxi a
ma. Setare fan naxa fa, dugi fori tonaaxi
ragoroxi a ma. 3Xa wo dugi tofanyi
kanyi xeebu a fanyi ra, wo fa a fala a be,
«I magorode fanyi nan yi ki,» kono wo fa
a fala setare tan be, «Ti menni,» xa na mu
a ra, «Doxo> boxi, n bun ma be,» 4wo mu
mixi rafisaxi a boore be xe na ki? Wo mu
nerexi mapoxun kobi xa ra na ki?

5N ngaxakerenyi xanuxie, wo wo tuli
mati n na. Ala bara mixie sugandi naxee
findixi setaree ra dunipa ki ma, alako
e xa findi bannamixie ra danxaniya ki
ma. Ala bara e sugandi alako e xa findi
ketongoe ra a xa mangeya kui. Na nan
laayidixi mixie be naxee Ala xanuxi.
6Kono wo tan, wo bara setaree mabere.
Bannamixie xa mu wo tddroma, € wo
xanin kiitisa xon ma? 7E tan xa mu wo
Marigi xili fanyi rasotoma?

8Wo xa Mange Alatala xa seriye nan
nabatu, alo a sebexi Kitaabui kui ki
naxe, «I xa i boore xanu alo i yete kan
gundi.» Xa wo na raba, wo bara bira fe
fanyi foxo ra. 9Kono xa wo mixi ndee
rafisa e boore be, wo bara yunubi raba.
Seriye nan wo makiitima, barima wo
bara findi seriye matandilae ra. 19Xa
mixi seriye birin nabatu kono a yire
keren matandi, na kanyi bara seriye birin
matandi, 1!barima naxan a falaxi, «I
naxa yene raba,» a tan nan man a falaxi,
«I naxa faxe ti.» Hali i mu yene raba,
kono xa i faxe ti, i findixi Ala xa seriye
matandila nan na.

12Na kui, wo xa woyen, wo man xa
wo nere alo naxee fama makiitide seriye
ra naxan xoreya fima mixi ma. 13Kiiti
Ioxoe, Ala mu kinikinima mixi ma naxan
mu kinikini a boore adama ma. Kinikini
senbe gbo kiiti be.

Danxaniya nun a kewali

14N ngaxakerenyie, a tide yo mu na
xa mixi a fala a a danxaniyaxi, kono a mu
kewali fanyi rabama. Yi danxaniya mooli
noma mixi rakiside? 15Xa wo ngaxak-
erenyi mageli na a ra, loxoe keren baloe
mu na a yi ra, 1© mixi nde fa lu wo ya ma
a a fala a be, «Siga, i naxa kontofili, i xa
dugi nde ragoro i ma, i xa i dege,» kond
a fa lu a mu a xa kontofili ba, na kanyi
xa woyenyi tide yo mu na. 17 Danxaniya
na na ki ne. Xa a mu mixi tutunma wali
fanyie rabafe ma, a tide yo mu na.

18 Kono mixi nde noma a falade, «I tan,
danxaniya kanyi nan i ra, kond n tan fe
fanyi raba nan n na.» Kata i xa i xa danx-
aniya masen n be wali fanyi xanbi. N
tan n ma danxaniya masenma i be n ma
kewali fanyi nan saabui ra. 1°1 laxi a ra,
a Ala keren na a ra. Na fan ki fanyi, kond
hali pinnee laxi na ra, e seren gaaxui ra.
201 tan xaxilitare, i mu a kolon danx-
aniya naxan mu kewali fanyi raminima,
a tide yo mu na? 2! Munfe a niya won
baba Iburahima naxa findi tinxintoe ra
Alayai? A mu fatan a xa kewalie xa ma,
a to a xa di Isiyaga fi Ala ma serexebade
fari? 221 bara a to, danxaniya nu walife
ne a nun a xa kewali. Kewali nan danx-
aniya rakamalima. 23 Na kui, a naxa raba
alo a sebexi Kitaabui kui ki naxe, «Ibu-
rahima naxa la Ala ra. Alatala fan naxa
na findi tinxinyi ra a be.» Iburahima xili
naxa fala «Ala xanuntenyi». 24 Wo bara
a to, adamadi xa kewali findima tinxinyi
nan na a be, a xa danxaniya gbansan xa
mu a ra.

25 Langoe gine Raxabi fan xa kewali xa
mu findi tinxinyi ra a be, a to xeerae
rasene a xonyi, a kira masen e be e e
gima naxan na? 26 Mixi nii na siga, a fate
faxama ne. Na kui, xa kewali fanyi mu
na, danxaniya fan ponma ne.

Adama woyen ki

nun xaxilimaya naxan
kelima koore ma

N ngaxakerenyie, a mu lanma mixi
wuyaxi xa findi karamoxo ra wo ya
ma, barima karamoxoe fama makiitide
ne a xoroxoe ra dangi mixi gbetee ra.
2Won birin tantanma fe wuyaxi ma. Xa
mixi nde mu tantanma a xa wayenyi kui,
a mu tantanma dede. Na kanyi noma a
yete birin suxude tinxinyi kui. 3 Mixi na
wa soe xa a waxonfe raba, a karafoe nan
nasoma a de i. Na nan noma a fate birin
nanperede. 4 Kunkui fan na na ki ne. Hali
kunkui belebele, foye xungbe naxan tu-
tunma, mixi a raperema feya xurudi nan
na, a a ragi a na wa sigafe dennaxe.
5Nenyi fan xurun, kono a fe igboma.
Wo a mato, te dondoronti di noma
wondi belebele gande. ® Te nan na nenyi
fan na, naxan findixi dunipa fe kobi ra.
Fate birin noxoma fe paaxi ra a xa wali
saabui nan na. Mixi nenyi noma te sode
a xa dunineigiri birin na, barima te nan
nanenyi ra, te naxan kelima yahannama.
7 Adamadi noma daalise mooli birin xu-
rude. Sube xaanee, xonie, bubusee, nun
baa ma yexee, adamadi bara e birin xuru,
8kond mixi yo mu noma adamadi nenyi
xurude. Xone na a ra naxan ma lin-
tanyi mu danma, naxan xa kasare mu
nonma. °Won won Baba, won Marigi,
batuma nenyi kerenyi naxan na, won
man adamadi dankama a tan nan na,
Ala naxan daaxi a yete misaali ra. 10N
ngaxakerenyie, dube nun danke minife
de keren na, a mu fan. 1! Ye xone nun
ye bexi noma minide dulonyi keren na?
12N ngaxakerenyie, xore bili noma tugi
bogi raminide? Mangoe bili noma xore
bogi raminide? Foxe ye minima dulonyi
naxan na, ye bexi mu minima menni ra.
13 Nde findixi fahaamula nun xaxilima
ra wo ya ma? A xa na masen a jere

ki fanyi nun a xa kewalie ra, a naxee
rabama bone bexi kui, naxan fatanxi fa-
haamui ra. 14 Xa toone paaxi nun mile na
wo bone kui, wo naxa wo yete igbo na fee
kui, wo naxa nondi masara wule ra. 15 Na
xaxili mooli mu kelixi koore xe. A ke-
lixi dunipa ne, Ala kolontareya, nun Ibu-
lisa ma. 16 Toone nun mile na dennaxe, ya
isoe nun fe kobi mooli birin toma na ne.
17 Kono fahaamui naxan kelixi koore ma,
a seniyen, a mixi bone sama, a dipema, a
kinikinima, a kewali fanyi raminima, a
mu mixi rafisama a boore be, a mu fi-
lankafuina rabama. 18 Maale bogi min-
ima a garansanma be ki naxe, tinxinyi
fan minima mixi be na ki ne naxan bi-
rama lanyi nun bopesa foxo ra.

Waxonfe nun yete igbopa

Wo sonxoma, wo gerema. Na rake-

lima mun ma? A mu kelima wo
waxonfe kobie xa ma naxee e boore
gerema wo bone kui? 2Wo wama se
nde xon, kono wo mu a sotoma. Wo
faxe tima, wo mila wo boore xa se ma,
kono wo mu noma wo waxonfe sotode.
Wo sonxoma, wo gerema, kond na birin,
wo mu sese sotoma barima wo mu Ala
maxandima. 3Wo na Ala maxandi fan,
WO man mu sese sdtoma, barima wo
xa maxandi mu fan. Wo maxandi tima
alako wo na naxan yo sat> wo xa a rawali
wo waxonfe kobie kui. 4Wo tan danx-
aniyataree, wo mu a kolon naxan dunipa
maxanuma na bara Ala findi a yaxui ra?
Dunipa xanuntenyi findixi mixi nan na
naxan Ala xonxi. >Wo mu Ala xa Ki-
taabui xa masenyi kolon? Ala wama ne
won xaxili, a bara naxan fi won ma, a
xa bira a tan keren nan fox> ra. ©Kono
na birin kui, Ala xa hinne gbo dangi fe
birin na. Kitaabui a masenma,
«Ala mu tinma yete igboe ra,
kond a hinnema yete magore ra.»
7 Na kui, wo xa wo yete magoro Ala be.
Wo tondi Ibulisa be, a fan a gima ne wo

ya ra. 8Wo wo maso Ala ra, a fan a ma-
soma ne wo ra. Yunubitoee, wo wo yete
raseniyen. Filankafuie, wo wo bone rafi-
ixe. 9Wo wa, wo sunnun, wo nimisa. Wo
xa yele xa findi wo be wa ra, wo xa seewe
xa findi sunnunyi ra. 19Wo wo magoro
Marigi be, a fan wo xa fe itema ne.

1IN ngaxakerenyie, wo naxa fe kobi
fala wo bore xa fe ra. Mixi naxan fe kobi
falama a ngaxakerenyi xa fe ra, a a yete
rafisa a be, na kanyi bara Ala xa seriye
matandi. A a yete rafisaxi Ala xa seriye
nan be na ki. Xa i bara na raba, i mu na
Ala xa seriye rabatufe xe, i na a matan-
dife ne. 12 Seriyesa keren peti na a ra, ki-
itisa fan keren peti na a ra. A tan nan
noma mixi rakiside, a tan nan noma mixi
raloede. Kono i tan, nde naira,itoi yete
findixi i boore makiitima ra?

13Wo wo tuli mati, wo tan naxee a
falama, «To, xa na mu tina, muxu sigama
ne taa nde, muxu pe keren ti na yuleya
raba kui, muxu geeni sot2.» 14#Wo na fe
mooli falama kond wo pan mu a kolon
naxan fama rabade tina. Wo xa duninei-
giri findixi munse ra? Wo luxi ne alo
wuyenga naxan toma dondoronti, a fa
lo¢. 15 A lanma ne wo xa yi nan fala, «Xa
Ala tin, muxu tina toma ne, muxu yi nun
yi raba.» 16Kono yete igboe nan na wo
ra. Na mu fan. 17 Na kui, xa mixi fe fanyi
kolon a lanma a xa naxan naba kond a
mu a rabama, na bara findi na kanyi be
yunubi ra.

Bannaya kobi
Tunnabexiya toore kui

Ala maxandife danxaniya ra

Yakosi wo wo tuli mati, wo tan ban-
5 nae. Wo xa wo wa xui ite, barima
gbaloe nan fafe wo ma. 2Wo xa bannaya
xun bara rakana, wo xa dugie bara bor.
3Wo xa xeema nun gbeti bara xorixori.
Na findima seede nan na wo xili ma, a a

niya wo fate xa gan te ra. Wo bara naa-
fuli malan yi waxati, kono waxati donxoe
na a ra. * Wo wo tuli mati, wo tan naxee
tondixi wo xa xe xabae sare fide. Wo xa
walikee wa xui bara Ala, Daali Mange,
tuli li. SWo xa dunineigiri kui, wo mu
tonyi doxoxi wo waxonfe sese ma. Wo
wo yete nan tun nalugama. Wo fa luxi
ne ald xuruse turaxi a kon naxaba loxoe
ma. ®Wo bara kiiti paaxi sa tinxintoee
ma naxee mu nu tixi wo kanke, wo e
faxa.

7Na kui, n ngaxakerenyie, wo xa dine
han Marigi fa loxoe. Wo xa a raba alo xesa
a rabama ki naxe. A dipe han tunebire,
naxan a niyama sansi xa mo, a bogi. 8Wo
fan xa dine. Wo xa limaniya, barima Ma-
rigi fa loxoe bara makore. N ngaxak-
erenyie, wo naxa fe kobi fala wo bore
xa fe ra, xa na mu a ra Kkiiti na sa, a
mu fanma wo be. A gbe mu luxi ki-
itisa xa fa. 1N ngaxakerenyie, wo xa
lu alo> namiponme naxee kawandi ti Ma-
rigi xili ra, e e tunnabexi toore kui.
1TWon a kolon barake na mixi be naxan
a tunnabexima toore kui. Wo bara a me
Ayuba a tunnabexi ki naxe. Wo man bara
a to Marigi naxan nabaxi a be a xa toore
dangi xanbi. Marigi xa xanunteya nun a
xa kinikini gbo.

12N ngaxakerenyie, naxan dangi fe
birin na, wo naxa wo kali koore ra, wo
naxa wo kali boxi ra, wo naxa wo kali

sese ra. Wo na «iyop fala, a xa findi nondi
ra. Wo na «adey fala, a xa findi nondi ra.
Xa na mu a ra kiiti na sa, a mu fanma wo
be.

13Mixi na wo ya ma naxan tdoroxi?
A kanyi xa Ala maxandi. Mixi na wo
ya ma naxan pelexinxi? A kanyi xa Ala
tantu beeti ra. 14 Mixi na wo ya ma naxan
furaxi? A kanyi xa danxaniyatoe nama
kuntigie xili, e xa Ala maxandi a be,
e xa ture nde maso a ma Marigi xili
ra. 15 Ala maxandi naxan fatanxi danx-
aniya ra, a furema rayalanma ne. Marigi
furema rakelima ne. Xa a bara yunubi
raba, Marigi a xafarima ne. 1 Na kui, wo
xa wo xa yunubie fala wo bore be, wo
xa Ala maxandi wo bore be, alako wo
xa yalan. Tinxintoe Ala maxandi naxan
tima, na Ala maxandi xa wali senbe gbo.
17Eliya nu findixi adamadi nan na al>
won tan. A to Ala maxandi a bone birin
na alako tune naxa fa, Ala naxa a xa
dube suxu. Tune mu fa boxi pe saxan
kike senni. 18 Na dangi xanbi, Eliya man
naxa Ala maxandi tune man xa fa. Koore
naxa tune benin, boxi sansie naxa bogie
ramini.

19N ngaxakerenyie, xa mixi nde wo ya
ma a bara nondi kira bepin, kond mixi
gbete fa a ti kira fanyi xon ma, 20wo xa
a kolon, mixi naxan yunubitoe bama a xa
yunubi fe ma, a bara a niya yunubitoe xa
kisi, a xa yunubi birin bara xafari.

Ala xa masenyi singe

Annabi Piyeri naxan sebe
Masenyi nde yi Kitaabui xa fe ra

Isa xa xeera Piyeri nan yi Kitaabui
sebe Isayankae ma, naxee nu yensenxi
yire wuyaxi Roma mangeya bun ma. Na
waxati Roma nu bara no pamane gbegbe
ra. Roma na pamane neene masotd, a mu
tondima na pamane xa a gbe diine ra-
batu, kond a nu wama ne na pamane xa
Roma xa kuyee fan batu. Isayankae mu
tin na rabade Ala xa seriye xa fe ra. E nu
a kolon Ala keren nan a ra. Na kui, Roma
mangasanyi naxa e paxankata a paaxi ra.

Piyeri yi Kitaabui sebexi ne, alako a
xa Isayankae ralimaniya naxee nu na na
toore mooli kui. A naxa a fala e be a toore
naxan fatanxi fe fanyi rabafe ra, a na
mu naaxu, yaagi mu na a kui. A man
naxa Isa xa faxe masen e be misaali ra,
alako e xa a kolon Alatala na e seeti ma
e xa toore kui, a man fama ne e rakelide
faxe ma. Na birin noma findide limaniya
ra Isayanka birin be naxee tooroma e xa
danxaniya xa fe ra.

Piyeri fe gbegbe masenma danxaniy-
atoee be e pere ki xa fe ra. A won ya-
marima won xa bira Ala xa seniyenyi
foxo ra. Xa won findixi Ala foxirabiree
nan na, a lanma won xa nere a xa kira
xon ma. Ala xa won mali na kui. Amina.

Ala xa masenyi singe
Annabi Piyeri naxan sebe

Sora

Xeebui

N tan Piyeri, Ala xa Mixi Sugandixi
Isa xa xeera, n bara wo xeebu yi
sebeli ra, wo tan mixi sugandixi naxee
yensenxi namanee ma alo Pontu, Galati,

Kapadose, Asi, nun Bitiniya, e findi
xonee ra dennaxe. 2Baba Ala nu bara
wo sugandi kabi a rakuya alo a nu
wama a xon ma ki naxe. A Xaxili bara
wo raseniyen, alako wo xa Ala xa Mixi
Sugandixi Isa xui ratinme, wo man xa
seniyen a wuli saabui ra. Ala xa hinne
nun bopesa xa gbo wo yi ra.

Ala xa Kkisi

3 Tantui na Ala be, won Marigi Isa Ala
xa Mixi Sugandixi Baba. A bara kinikini
won ma, a a niya won xa bari a neene ra
Isa xa marakeli saabui ra. A to Isa rakeli
faxe ma, a naxa a niya won fan xa a
kolon kisi na won be yare. 4 Na kisi find-
ixi ke seniyenxi nan na naxan mu ponma,
naxan mu kanama, naxan nagataxi won
be ariyanna kui. > Wo to danxaniyaxi Ala
ma, a wo makantama ne a senbe ra, alako
wo xa Kkisi sotd, a fama naxan naminide
wo ma waxati donxoe.

6Na kui, seewe na wo be, hali wo to
na toore mooli birin kui yi saxanyi. 7 Na
fe xoroxoee a niyama ne fe paaxi birin xa
ba wo xa danxaniya kui, a xa findi danx-
aniya sabatixi ra. A maniyaxi xeema nan
na naxan gbi bama te ra. Wo xa danx-
aniya tide gbo xeema be. Ala xa Mixi
Sugandixi Isa na fa, a wo matoxoma ne,
a wo xun nakelima ne, a wo binyama ne
wo xa danxaniya xa fe ra. 8Wo bara Isa
xanu, hali wo to mu a toxi. Hali wo to
mu a toxi fa, wo lama a ra. Seewe xungbe
naxan tagi mu noma rabade, a bara gbo
ye wo yi, ? barima wo bara kisi soto, wo
xa danxaniya nu wama naxan xon.

Namiponmee xa masenyi

10Namiponmee yati nu katama ki
fanyi ra na kisi xa fe kolonfe wo naxan
sotoxi Ala xa hinne saabui ra. 11E nu
wama na kisi fa temui nun a fa ki kolonfe
Ala xa Mixi Sugandixi Xaxili naxan xa
fee masen e be. Na Xaxili naxan nu
sabatixi e i, a naxa Ala xa Mixi Sugandixi

xa toore nun a xa xunnakeli masen e be
beenun nee xa raba. 12Ala a masen ne
naminonmee be, a e mu nu na xeera ibafe
e xa waxati mixie xa be. E nu na a ibafe
wo tan nan be. E xeera naxan ibaxi, mixi
gbetee bara na xibaaru fanyi ti wo be Ala
Xaxili Seniyenxi saabui ra, naxan kelixi
koore ma. Hali malekee yati wama na
masenyi kolonfe.

Danxaniyatoe xa seniyenyi

13Na nan a ra, a lan wo xa wo xaxili
yailan fe ma wo naxan nabama, wo xa
WO JI9XD sa WO yete Xon ma, Wo Xa wo
xaxili birin ti Ala xa hinne ra, a naxan
fima wo ma Ala xa Mixi Sugandixi Isa fa
loxae. 14Wo naxa bira wo waxanfe paaxi
foxo ra alo wo nu a rabama ki naxe bee-
nun wo xa Isa kolon. Wo xa wo Baba
Ala xui rabatu. 15> Wo nere ki xa seniyen
alo Ala naxan wo xilixi a seniyenxi ki
naxe. 16A sebexi Kitaabui kui, «Wo xa
seniyen, barima n tan seniyen.» 17 Wo ne
Ala maxandima, wo a falama a be a wo
Baba, Ala naxan mixi birin makiitima a
wali ra tinxinyi ra. Na kui, waxati donxoe
naxan luxi wo be yi dunipa bende fupi
fari, wo a masen wo pere ki ma a wo a
binyaxi.

18Wo xun mu saraxi se ra naxan
kanama alo xeema nun gbeti. Ala bara
wo ratanga wo babae nere ki kobi ma.
19Wo xunsaraxi Ala xa Mixi Sugandixi
wuli nan na, naxan baxi serexe ra, alo
yexee fanyi lanyuru yo mu na naxan ma.
20 Ala nu bara a sugandi beenun dunipa
xa daa, kono a naxa a masen dunina be yi
waxati donxoe wo tan nan xa fe ra. 21 Wo
danxaniyaxi Ala ma a tan nan saabui ra,
Ala naxan nakeli faxe ma, a fa a xun
nakeli. Na kui, wo la Ala ra, wo xa wo
xaxili ti a ra.

22Wo to bira nondi foxo ra, wo bara
seniyen, xanunteya fiixe bara lu wo bone
ma wo ngaxakerenyie be. Na na a ra wo
xa wo bore xanu wo bope birin na. 23Wo

bara bari a neene ra Ala xa masenyi
saabui ra. Na masenyi misaalixi sansi
x2ri nan na, naxan mu kanama abadan.
A mu kanama alo sansi xori boore naxan
sama boxi ma. 24Tbunadama misaalixi
sansi nan na. A xa nore luxi alo sansi fu-
gaxi. Sansi tan lisima ne, a fuge fa bira,
25kono Marigi xa masenyi tan buma
abadan. Na masenyi nan findixi xibaaru
fanyi ra naxan ibaxi wo be.

Ala xa Nama

Wo xa fe paaxi, wule, filankafuina,
milanteya, nun xili kane bepin. 2Wo
xa bira Ala xa masenyi foxo ra alo diyore
wama xine xon ki naxe. Na noma a
niyade wo xa kisi xa sabati, 3 barima wo
bara Ala xa hinne kolon.
4Wo wo makore Isa ra naxan misaal-
ixi geme kende ra banxi tima naxan fari.
Adamadie bara mee a ra, kono Ala tan
na geme nan sugandixi barima a rafan
a ma ki fanyi ra. >Wo fan misaalixi
geme kendee nan na naxee tixi Ala Xax-
ili xa banxi ra. Wo bara findi serexe-
dube seniyenxie ra alako wo xa wo bone
ba serexe ra Ala xa Mixi Sugandixi Isa
saabui ra. Na nan nafan Ala ma.
6 A sebexi Kitaabui kui,
«N bara geme nde sugandi, naxan tide
gbo.
N a doxoma Siyoni ne, a findi tuxui geme
nan na.
Naxan lama a ra,
na kanyi mu yaagima.»
7Wo tan naxee danxaniyaxi, naxee
lama a ra a na geme sugandixi tide gbo,
xunnakeli na wo be. Kond yi masenyi
sebexi danxaniyataree nan be,
«Banxitie mee geme naxan na,
na nan findixi geme kende ra banxi tuxui
ma.y»
8 A man masenxi,
«Mixie e sanyi radinma na geme ra, e fa
bira.»

E birama ne barima e mu tinma Ala xa
masenyi ratinmede. Ala bara na ragiri e
ma. 2 Kono Ala wo bonsoe nan sugandixi,
a xa findi mange xa serexedubee ra. A
WO Si raseniyen, a wo xunsara. A naxa
wo ramini dimi kui, wo xa lu a xa nore
bun ma. A na birin naba ne alako wo
xa a matoxo dunipa ma. 19Singe wo mu
nu findixi si ra, kono yakosi wo bara
findi Ala xa pama ra. Singe Ala mu
nu kinikinixi wo ma, kono yakosi a xa
kinikini bara kamali wo be.

11N xanuntenyie, wo xa limaniya. Wo
naxa bira dunipa fee foxo ra, barima
nee wo bama Ala xa kira nan xon ma.
Bekae mu na wo ra. Wo xonyi mu na yi
duninpa bende funi fari xa ra. 12Wo xa
dunina mixie xa toonege xun nakana wo
xa wali fanyi saabui ra, alako e fan xa
Ala matoxo loxoe donxoe ma.

Mangasanyi

13Wo wo yete magoro dunipa mange
birin be Marigi xa fe ra. Yaamari soxi e
tan nan yi, a findi mange xungbe ra, 14a
findi mange xa xeerae ra, alo gomina. E
fe kobi rabae makiitima, e fe fanyi rabae
matoxd. 1% Ala wama ne wo xa xaxilita-
ree de balan wo xa wali fanyi saabui ra.
16 Wo xa pere alo mixi naxee bara xoreya
satd, konod na xoreya naxa a niya wo xa lu
fe paaxi kui. Wo xa findi Ala xa konyie
ra. 17 Wo xa mixi birin binya. Wo xa wo
ngaxakerenyie xanu. Wo xa gaaxu Ala ya
ra. Wo xa mange xungbe binya.

Isa xa toore misaali

18 Konyie, wo Xxa wo yete magoro wo
marigie be binye kui, hali e findi mixi xa
fe maxoroxoxi ra. Wo naxa mixi fanyie xa
gbansan xui ratinme, 12 barima fe fanyi
nan a ra tinfe e xa i toora tinxintareya ra
Ala xa fe ra. 20Xa wo toore nde soto wo
xa wali kobi xa fe ra, fe fanyi mu a ra.
Kond xa wo toore nde soto wo xa fe fanyi
xa fe ra, Ala na kolonma ne wo be.

21 Wo xilixi na nan ma, barima Isa fan
toord ne wo be, na fa findi misaali ra wo
be wo birama naxan f5x5> ra. 22«A mu
yunubi raba, a mu wule fala.» 23E to a
konbi, a mu a gbenoxo. E to a toord, a mu
woyen xoroxoe fala. A naxa kiiti so kiitisa
tinxinxi yi ra. 24 A naxa faxa wuri mag-
alanbuxi ma won ma yunubie xa fe ra,
alako won xa fe paaxi lu na, won xa pere
tinxinyi kui. A xa fie nan wo rayalanxi.
25Wo nu luxi ne ald xuruse rabepinxie,
kono yakosi wo bara gbilen wo kantama
ma, naxan a j19Xd saxXi wo nii xon ma.

Futi xiri
Wo tan ginee, wo fan xa wo yete
magoro wo xa morie be, alako wo xa

mori danxaniyataree xa nd danxaniyade
wo tan e xa ginee wali ki saabui ra,
hali wo mu sese fala e be, 2e xa wo xa
maraseniyenyi nun yaragaaxui gbansan
to.

3Gingce, wo naxa kata wo yete
rayabude xunmasee ra, alo xun denbe,
tulirasoe xeema daaxi, xa na mu dugi
tofanyie. 4Ginse xa tofanyi xa findi
bone fanyi nan na. Tofanyi nan na ki
naxan mu kanama. Na nan tide gbo
Ala be. 5Singe ra gine seniyenxie nu
na ki ne. E xaxili nu tixi Ala ra, e e
yete magoroxi e xa morie be, ®alo Sara
naxan nu Iburahima xui rabatuma, a nu
fa a xili «n marigi». Wo findixi a tan nan
bonsoe ra, xa wo fe fanyi raba, wo mu
tin gaaxui yo xa wo xaxili ya iso.

7Wo tan fan, xemee, wo nun wo xa
ginee, wo xa lu lanyi kui. Wo xa wo
bore fahaamu. Xeme xa a kolon a a senbe
gbo a xa gine be. Xemee xa ginee binya
barima wo birin nan ke keren tongoma,
naxan findi kisi ra, Ala naxan fima a xa
fonisireya kui. Wo xa wo xa ginee binya,
alako Ala xa wo xa maxandi suxu.

Xanunteya

8Wo xa lan wo bore ma, wo xa wo

bore fahaamu. Ngaxakerenya xanunteya

xa lu wo tagi. Wo kinikini wo bore ma,

Wo0 man xa wo yete magoro wo bore be.

9Wo naxa fe paaxi noxo fe paaxi ra, wo

naxa konbi joxo konbi ra. Wo lan ne wo

xa duba wo bore be, barima wo xilixi na

nan ma, alako wo xa dube soto ke ra. A

sebexi Kitaabui kui,

10(Naxan wama simaya poxunme Xon
ma,

heeri gbo naxan kui,

na kanyi naxa fe kobi fala,

wule naxa mini a de kui.

11 A xa gbilen fe paaxi foxo ra.

A pere ki xa fan.

A xa bira bopesa foxo ra tunnabexi kui,

12barima Marigi ya tixi tinxintoee nan
na,

a tuli matixi e xa maxandi ra.

Kono, a a kobe rasoxi ne fe kobi rabae
tan na.»

Kawandi tife

13Nde noma wo tooraode xa fe fanyi
rabafe bara wo bonpe suxu? 14Hali wo
tooro tinxinyi xa fe ra, wo heeri nan
sotoma. Wo naxa gaaxu fe ya ra dunipa
mixie gaaxuma naxan ya ra, wo bone
naxa ifu. 15Kon> wo xa Ala xa Mixi
Sugandixi findi wo Marigi ra wo bone
kui. Wo xa fata a xa fe tagi rabade mixie
be wo laxi wo xa kisi ra fe naxan ma,
16 kono wo xa na masenyi ti doyindoyin
binye kui. Wo xa na raba bone fiixe ra
alako wo yaxui naxee wo toonegema Ala
xa Mixi Sugandixi xa fe ra, e xa lu yaagi
kui. 17 Xa Ala a ragirima, a fisa i xa tooro
fe fanyi xa fe ra, dine i xa tooro fe paaxi
xa fe ra.

181sa tinxintoe fan faxa ne kerenyi ra
tinxintaree xa yunubie xa fe ra, alako a
xa wo maso Ala ra. E naxa a fate faxa,
kono Ala Xaxili naxa a nii ragbilen a ma.

19 Ala Xaxili siga ne kawandi tide mixie
be naxee nu na geeli kui laaxira, naxee
singe nu bara tondi Ala xui ratinmede.
20 Ala nu na e mamefe Annabi Nuha nu
kunkui banbanma temui naxe. Mixi solo-
masaxan gbansan nan kisi kunkui kui ye
ma. 21 Na fe bara findi misaali ra danx-
aniyatoe xunxa fe ra, naxan mixi rak-
isima yi waxati Ala xa Mixi Sugandixi
Isa xa marakeli saabui ra. Na xunxafe ye
X22ra, a mu noxd>e bama mixi fate, kono a
findima nate tongoe nan na Ala mabiri.
221sa bara te Ala yirefanyi ma ariyanna.
Malekee, ninnee, nun senbemae birin na
a xa yaamari bun ma.

Kepa masarafe

Isa xa toore dunipa bende funi fari,
4 a xa findi misaali ra wo be, naxan
a niyama wo xa limaniya. Danxaniyatoe
naxan fate paxankatama, na bara yunubi
fe lu na. 2Na kui, a bara dunipa waxonfe
Iu na, a xa bira Ala waxonfe foxo ra a
xa simaya kui naxan luxi. 3Wo temui
naxan nabaxi dunipa waxoanfe foxo ra, na
bara wasake. Wo bara bu dunina fe kobi
kui alo yene rabafe, siisife, xulunyi paaxi,
beere minfe, nun kuye batufe, naxan
findixi fe paaxi ra. 4Dunipa mixie de
bara ixara, barima wo mu birama e x>
ra sonon na dunina fee rabade. Na kui, e
wo xili kanama, ®kono e dentege sama ne
kiitisa be, naxan fama mixi baloxie nun
faxamixie makiitide. ® Na nan a ra, Ala
xa xibaaru fanyi naxa iba faxamixie fan
be, alako Ala xa e nii rakisi, hali mixie to
bara ge e fate tan makiitide.

Wo bore malife

7 Loxa donxoe bara makore. Wo xa wo
xaxili raxara, wo xa wo yete suxu, alako
wo xa nd Ala maxandide. 8A gbeng-
benyi wo xa wo bore xanu a fanyi ra,
barima xanunteya yunubi gbegbe nan
makotoma. ®Wo xa wo bore rasene bone
fanyi ra, hali wo mu a findi woyen xunx-



Piyeri 1 4:10

uri ra. 10 Ala hinnexi wo ra ki naxe, wo
fan xa hinne wo bore ra na ki ne, alako
wo xa findi Ala xa walike fanyie ra,
naxee a xa hinne itaxunma. !! Xa mixi
wama masenyi nde tife, a xa Ala xa
masenyi ti. Xa mixi wama a boore mal-
ife, a xa na raba Ala senbe ra, alako Ala
xa matoxoe sotd a xa Mixi Sugandixi Isa
saabui ra. Matoxoe nun senbe na a be
abadan. Amina.

Isayankae xa toore

12N xanuntenyie, na paxankate naxa
wo terenna, wo naxan tofe. Fe neene mu
a ra. 13 Toorofe alo Ala xa Mixi Sugandixi
tooro ki naxe, na xa findi seewe ra wo
be, alako wo man xa pelexin a xa nore
masen loxoe. 14Xa e wo konbi Ala xa
Mixi Sugandixi xili xa fe ra, heeri na
wo be, barima Ala Xaxili noroxi na wo
ma. 15Wo naxa paxankate soto nii bafe
ma, mupne tife ma, fe kobi rabafe ma,
Xa na mu a ra naafixiya ma. 16Kono xa
wo naxankate soto barima Isayankae nan
Wwo ra, wo naxa yaagi, wo xa Ala matoxo
Isayanka xili xa fe ra.

17 Naxankate waxati bara wa folofe Ala
xa nama ma. Xa a o won tan ma, a
ranonma danxaniyataree ma di? 18«Xa
tinxintoe kisife xoroxo, Ala kolontare nun
yunubitoe tan luma di?» 1°Mixi naxee
naxankatama, barima e na Ala waxonfe
rabafe, e xa e xaxili ti e Daali Mange ra
naxan xa lanlanteya mu kanama.

Marasie

Danxaniyatoe kuntigie, n bara wo
5 ralimaniya. Kuntigi nan n fan na ald
wo tan. N seedenoxoya bama Isa xa toore
xa fe ra. Isa na fa a xa nore masende
dunipa be, n fan a sotoma ne. 2Wo xa wo
nengi sa Ala xa pama xon ma naxan na
wo xa kantari bun ma, alo xuruse kante
meenima a xa goore ma ki naxe. Wo xa

danxaniyatoee danxun wo panige ra alo
Ala wama a xon ma ki naxe. Wo naxa
na raba alo e na wo karaxan. Wo naxa a
raba kobiri geeni xa fe ra, wo xa a raba
wo bone birin na. 3Wo naxa danxaniy-
atoee yamari a xoroxde ra, naxee bara
taxu wo ra. Wo xa findi misaali ra e be.
4Xuruse kantama xungbe na fa, a wo
binyama nore ra naxan mu masarama.

5Fonikee, wo fan xa wo yete magoro
forie be. Wo xa wo yete magoro wo bore
be, barima a sebexi,
«Ala yete igboe gerema ne,
kono a hinnema yete magoree ra.»

6 Wo xa wo yete magoro Ala senbe bun
ma, alako a xa wo xa fe ite a waxati.

7Wo xa wo xa kontofili birin so a yi
ra, barima a pengi sama wo xon ma.
8Wo wo noxo sa wo yete xon ma. Wo
naxa yanfa. Wo yaxui Ibulisa na fe birin
nabafe alako a xa wo xa fe kana. A luxi
alo yete naxan mixi fenfe a xa a don.
9Wo ti a kanke i wo sabatixi ra wo
xa danxaniya kui. Wo a kolon a Sen-
tane danxaniyatoe birin toorofe na ki ne
dunipa kui. 1°Wo na ge toorode don-
doronti, Ala hinnente fama wo xa fe yai-
lande, a wo ralimaniya, a senbe so wo yi
naxan mu kanama. Ala wo xilixi ne a xa
Mixi Sugandixi Isa saabui ra wo xa lu a
xa nore bun ma abadan.

11 Senbe na Ala nan be abadan. Amina.

Nungui

12N bara yi bataaxe sebe wo ma, n
ngaxakerenyi duluxotoxi Silasi saabui
ra, alako n xa wo ralimaniya, n xa
seedenoxoya ba a wo na Ala xa hinne
yati nan bun ma. 13Isayanka naxee na
Babilon, Ala naxee sugandixi alo wo tan,
nee bara wo xesbu, a nun n ma di
Maraki. 14 Wo wo bore xeebu xanunteya
sunbui ra. Ala xa wo bope sa, wo tan
naxee na Isa foxo ra.

Ala xa masenyi firin nde

Annabi Piyeri naxan sebe
Masenyi nde yi Kitaabui xa fe ra

Isa xa xeera Piyeri naxa yi Kitaabui
firin nde sebe danxaniyatoee ma alako e
xa limaniya, e xa Iu Ala xa kira xon ma. A
naxa e ratu a e xa danxaniya mu fatanxi
fe fufafu xa ra. A fatanxi Isa xa taruxui
nan na, naxan findixi nondi yati yati ra.
Piyeri seedenoxoya bama na taruxui xa
fe ra. A naxan toxi Isa xa dunipeigiri kui,
a nun a naxan kolonxi naminonmee xa
Kitaabuie kui, na birin bara findi seede
ra a nondi ki ma.

Piyeri to ge na masende, a man
naxa a fala danxaniyatoee be a mixie
noma minide naxee e yete xili falama
naminonme, xa na mu a ra karamoxo,
kono wule falee nan e ra. Na mixi maoli
na na. Won noma e kolonde e xa wali
nun e xa woyenyi saabui nan na. Xa e xa
masenyi nun e nere ki mu lanxi Ala xa
Kitaabui xa seriye ma, wule falee nan e
ra.

A raponyi Piyeri a falama Isayankae
be e xa e tunnabexi, barima Isa fama
ne gbilende dunipa ma e foxo ra, a fa e
xanin ariyanna. Ndee nu wama Isa xili
kanafe, a falafe ra a Isa bara dugundi,
a a mu fa alo a laayidixi ki naxe. Piyeri
naxa a tagi raba e be a Isa dugundife fa-
tanxi a xa xanunteya nan na, barima a
wama mixi gbegbe xa so a xa niini bun
beenun a xa fa kiiti donxoe sade.

Na masenyi birin findixi limaniya nun
lonni nan na won be. Ala xa won mali na
kolonfe ra. Amina.

Ala xa masenyi firin nde
Annabi Piyeri naxan sebe

Piyeri I1 1:9

Sora

Xeebui

N tan, Simon Piyeri, Ala xa Mixi
1 Sugandixi Isa xa konyi nun a xa
xeera, n bara yi bataaxe sebe wo ma. Won
tan naxee bara danxaniya Isa ma, won
birin bara danxaniya keren sot> won Ma-
rigi Ala nun won Nakisima Ala xa Mixi
Sugandixi Isa xa tinxinyi saabui ra. 2 Ala
xa hinne nun bonpesa gbegbe fi wo ma Ala
nun won Marigi Isa kolonfe saabui ra.

Isayankae pere ki

3Won to bara Ala kolon, naxan won

xilixi a xa nore nun a xa fanyi saabui ra,

a bara fe birin so won yi a senbe ra, won

hayi na naxan ma perefe ra a waxonki.

4 Ala xa nore nun a xa fanyi bara a niya

won xa fe laayidixi soto naxan maniye

mu na, a falafe ra a won xa won gi

fe paaxie ma dunipa ma, naxee fatanxi

mixi waxonfe kobi ra, won fa lu Ala xa

nore kui.

5Na kui, wo xa kate birin naba pere ki
fanyi xa sa wo xa danxaniya xun ma,

Ala kolonfe xa sa wo pere ki fanyi xun
ma,

6wo xa yete suxui xa sa Ala kolonfe xun
ma,

wo xa tunnabexi xa sa wo xa yete suxui
Xun ma,

wo xa Ala yaragaaxui xa sa wo xa
tunnabexi xun ma,

7ngaxakerenya xa sa wo xa Ala yara-
gaaxui xun ma,

xanunteya fan xa sa wo xa ngaxakerenya
Xun ma.

8 Xa na fe moaoli xun luma masa ra wo be,

na a niyama ne wo xa nd walide Marigi

Isa be, Ala xa Mixi Sugandixi, na man

a niya wo xa nd a kolonde a fanyi ra.

9Kond xa na mu a ra, wo bara neemu Ala

wo xa yunubi dangixie xafarixi ki naxe.

Na kui, wo bara lu al> donxui naxan mu
se igbema a fanyi ra.

10N ngaxakerenyie, Ala bara wo xili,
a bara wo sugandi. Wo kate birin naba
alako wo xa danxaniya xa sabati. Xa wo
na raba, wo mu birama abadan. 1! Na
kui, Ala wo rasenema ne a fanyi ra a xa
Mixi Sugandixi Isa xa mangeya niini bun
ma, naxan findixi won Marigi nun won
Nakisima ra.

Ala xa masenyi kolonfe

12N mu taganma wo ratufe ra na fe
ma, hali wo to nondi kolon, a man
sabatixi wo bope i. 13 Fanni n na dunipa,
a lanma n xa nu wo ratu na fee ra,
14barima won Marigi Isa, Ala xa Mixi
Sugandixi bara a masen n be n mu buma
dunipa ma sonon. ®Kond n kate birin
nabama ne, alako n na keli wo xun ma
Iox> naxe, wo xa nd ratude na fee ma te-
mui birin.

16 Muxu to won Marigi Isa senbe nun
a fa ki masen wo be, a mu findixi kiini
madoxoxi xa ra. Muxu naxan masen wo
be Isa xa nore xa fe ra, a findixi nondi yati
yati nan na, muxu naxan toxi muxu ya
ra. 17 Baba Ala Nore Xungbe Kanyi bara
a binya, a xunnakeli fi a ma yi masenyi
ra, «N ma Di xanuxi nan yi ki, n seewaxi
naxan na.» 18 Muxu na xui me ne, naxan
keli koore ma, muxu to nu na a seeti ma
geya seniyenxi fari.

19Muxu a kolon namiponmee xa
masenyie findixi nondi yati nan na. Wo
lan wo xa wo j1oxd sa na xon ma a fanyi
ra, alo mixi a noxo sama lanpui xa yanbe
xon ma ki naxe koe ra han subaxe. Wo
na na masenyi fahaamu wo bope kui, na
luma ne alo looloe xa naiyalanyi naxan
makenenma subaxe ma. 20 Wo xa a kolon
a fanyi ra a namiponme yo xa sebeli
mu fatanxi a yete ra. 2! Namiponme xa
masenyi mu fatanxi adamadi panige xa
ra, a fatanxi Ala Xaxili yati nan na, naxan
na masen naminonmee be.

Karamox» kobie

Mixi ndee nu na Isirayila pama ya

ma, naxee nu a falama e yete be,
a namiponmee, kond wule falee nan nu
nee ra. Karamoxo wule falee fama lude
wo fan ya ma, naxee xa xaranyi mixi
raloema. Na kui, na wule falee bara e
Marigi rabolo, naxan e xunsaraxi. Na fe
bara e xun nakana. 2 Mixi gbegbe birama
ne e foxo ra e xa fe paaxi kui. Ala xa
nondi maberema ne e tan xa fe ra. 3E wo
madaxuma wulee ra e xa milanteya xa fe
ra, kono kiiti doxoxi e ya ra a rakuya. E
xa xunnakane mu kanama.

4Malekee to yunubi raba, Ala mu dine
e ma de! A naxa e woli yahannama, a
yalonxonyie sa e ma na dimi kui bee-
nun kiiti loxoe xa a li. SAla mu dine
dunipa ma Annabi Nuha xa waxati, a
kaafirie sonto ne banbaranyi ra. Kono
a naxa Nuha rakisi, naxan nu tinxinyi
kawandima, a nun a xa mixi solofere.

6 Ala Sodoma nun Gomora raton ne, a
e birin gan, e xa findi misaali ra mixi
kobie be. 7Kono a naxa Loti ratanga na
gbaloe ma. Loti findixi tinxintoe nan na,
naxan bone nu bara rapaaxu a ma na
mixi paaxie xa wali kobie xa fe ra. 8Yi
mixi tinxinxi nu sabatixi e tagi, a bone
ranaaxuxi a ma temui birin e xa paaxuna
xa fe ra.

9Na nan a masenxi, a won Marigi fata
mixi fanyi fulunde fe xoroxoe kui, a man
fata tinxintaree ragatade han Kkiiti loxoe
na fa temui naxe. 19A gbengbenyi, a
yi rabama mixie nan na naxee biraxi e
waxonfe naaxi tun foxo ra, e fa Marigi xa
mangeya matandi.

Nee e yete igboma. E suusa ariyan-
nakae rasotode. 11 Hali malekee, naxee
senbe gbo e be, nee mu suusa adamadie
rasotode Marigi ya xori. 12Na xurutaree
luxi alo wula sube naxee xaxili mu na,
naxee suxuma, e faxa. E konbi tima fee
ma, e mu naxee kolon. E xa fe raponma



Piyeri I 2:13

ne alo na wula sube naxee xaxili mu
na. 13E tinxintareya sare nan sotoma. E
nelexinma wanduya rabafe ra yanyi xare
ra. E luma ne wo xa xulunyie ya ma alo
ndXd¢ na sa se seniyenxi ma. E pelexinma
ne wo ratantanfe ra. 14 E yene rabama te-
mui birin. E mu taganma yunubi rabade.
E mixie madaxuma naxee xa danxaniya
mu sabatixi. Milanteya na e bonpe kui.
E birin dankaxi. !5E bara kira tinxinxi
benin, e fa bira Beyori xa di Balami xa
kira foxo ra, naxan nu wama wali tinx-
intare sare xon ma. '®Ala naxa a xa
yunubi masen a be a xa sofale saabui ra
naxan woyen adamadi xui ra, a fa Annabi
Balami xa daxupa iti.

17 Na mixie luxi ne alo tigie ye mu na
naxee kui. E luxi ne alo nuxuie, turun-
naade naxee tutunma. Dimi nan doxoxi
e ya ra. 18E woyen xungbe nan falama
naxan tide yo mu na, e e yete igboma,
e mixie madaxuma fe seniyentaree ra,
mixi naxee baxi bade yunubitoee ya ma.
19E xoreya laayidi mixie be, kono e yete
kan findixi dunina xa konyie ra, barima
e mu noma e yete bade e waxonfe paaxie
yi ra naxee fama e xun nakanade. Mixi
naxan birin luma a waxonfe pnaaxi xa noe
bun ma, a bara findi a waxonfe paaxi xa
konyi ra.

20 Xa mixi bara ba dunina fe kobie ya
ma Ala xa Mixi Sugandixi Isa kolonfe
saabui ra, won Nakisima nun won Ma-
rigi, e man gbilen na fee ma, han nee
man nd e ra, awa e xa toore dangima
a singe ra. 21 E lufe e mu tinxinyi kira
kolon, na fisa e be, dine e xa na kira
kolon, e fa e kobe so seriye seniyenxi ra,
naxan nu bara fi e ma. 22Yi taali e xa
fe masenma a fanyi ra: «Bare bara a xa
boxunyi don. Xose maxaxi, a man bara a
yete mandxo.»

Isa gbilenfe dunipa ma

3 N xanuntenyie, n ma bataaxe firin
nde nan yi ki, n naxan sebe wo

ma. N bara wa xaxili fanyi fife wo ma
yi bataaxee saabui ra, naxee wo ra-
tuma na xaranyi ra wo naxan SJtoXi
temui dangixi. 2N man bara wa wo
ratufe naminonme seniyenxi singee xa
masenyi ma, a nun won Marigi nun won
Nakisima xa yaamari ma, a xa xeerae
naxan nadangixi wo ma. 3Kono a gbeng-
benyi, wo xa a kolon a mixie fama ne
dunina ranponyi, naxee yoma mixie ma, e
bira e yete waxonfe foxo ra. 4E a falama
ne, «Isa bara a xa laayidi kana, barima
han ya a mu gbilen dunina ma alo a a fala
ki naxe. Kafi won benbae faxa, dunina
luxi alo a fole.»

5Na mixie bara neemu a Ala koore nun
boxi daaxi a xa masenyi nan na. A fdle ra,
Ala xa masenyi nan a ragiri boxi xa maba
ye xoora. © Ala xa masenyi man naxa a ra-
giri ye xa din dunipa ma Annabi Nuha xa
waxati. 7 Na masenyi kerenyi man fama
ne a ragiride koore nun boxi xa gan ki-
iti loxoe, tinxintaree paxankatama temui
naxe.

8 Kono, n xanuntenyie, wo naxa neemu
fe keren ma: Won Marigi tan be, loxoe
keren luxi ne alo> ne wulu keren, pe wulu
keren fan luxi ne alo loxoe keren. © Marigi
mu dugundima a xa laayidi rakamalide,
alo mixi ndee a manoxunma ki naxe. A xa
dine gbo wo mabiri, barima a mu wama
mixi keren xa loe. A wama ne dunipa
mixi birin xa tuubi.

10 Marigi fa loxoe findima terenna nan
na mixie be. Na loxoe koore Ioema ne xui
magaaxuxi ra, dunipa birin ganma ne,
adamadie xa wali nan tun luma Ala ya
i. 11 Wo to a kolon dunipa ponma na ki
ne, a lanma wo xa npere Ala waxonyi ra
seniyenyi kui. 12Wo mame tima ki naxe,
a xa a niya na loxoe xa fa sinnanyi ma. Na
loxoe koore nun boxi ganma ne te ra, e fa
xunu. 13 Won koore neene nun boxi neene
nan mamefe, tinxinyi sabatima dennaxe,
alo a laayidixi won be ki naxe.

14N xanuntenyie, wo xa kate birin
naba na mame ti kui, alako na loxoe xa
wo 1i bopesa kui, a naxa wo li fe paaxi
kui. 1>Wo xa a kolon a won Marigi xa
dine findixi kisi nan na wo be, alo won
xanuntenyi Polu fan a sebexi wo ma ki
naxe. Ala yati nan na lonni fixi ama. 1A
na nan masenma a xa bataaxe birin kui.
A xa sebeli ndee fahaamu xono. Xaxil-
itaree, naxee xa danxaniya mu raxaraxi,
e na sebelie mafindima e waxonki. E na

mooli rabama Kitaabui gbetee ra, kond na
fe fama e raloede.

17N xanuntenyie, wo to bara na birin
kolon, wo xa wo Noxd sa wo yete xon
ma, alako kaafirie naxa wo ba wo xa
danxaniya sabatixi kui. 18Wo xa senbe
soto won Marigi nun won Nakisima Isa
xa hinne nun a kolonfe saabui ra. Tantui
na Ala xa Mixi Sugandixi Isa be abadan.
Amina.

Ala xa masenyi singe

Annabi Yaya naxan sebe
Masenyi nde yi Kitaabui xa fe ra

Annabi Yaya naxan yi bataaxe sebe, a
nu na Isa xa xeera fu nun firinyie nan
ya ma. A naxa Inyila Isa sebe, a man
naxa bataaxe saxan sebe danxaniyatoce
be, alako e xa Ala xa lonni nun limaniya
satd. A donxoe ra, Annabi Yaya naxa Ki-
taabui nde sebe naxan xili «Ala xa Wax-
ayi.» A na sebe Isayankae nan ma naxee
nu na paxankate sotofe e xa danxaniya
xa fe ra.

Yi bataaxe singe sebe ne Isayankae ma
alako e naxa e madaxu wule xaranyi ra,
naxan nu yensenxi na waxati, a falafe
ra Isa mu nu faxi dunipa a adama ki
ma. Annabi Yaya a masenxi a Isa find-
ixi adamadi yati yati nan na, Ala naxan
xeexi kelife koore ma a sago rabafe ma.
Isa fatanxi Ala nan na, kono Ala naxa a
ragiri a xa findi xeme ra dunipa bende
fupi fari, alako a xa no a yete bade serexe
ra ibunadama be.

Isa xa serexe tide gbo adama be,
barima na gbansan noma a niyade
adamadie xa kisi soto. Mixi naxan bara
kisi soto Isa wuli saabui ra, a a kolon a
bone kui a a kisixi abadan. Siike yo mu
luma a yi ra sonon, barima a a kolon Ala
fama ne a xa laayidi rakamalide.

Na serexe man findima misaali ra
danxaniyatoee be. Annabi Yaya a
masenma a won xa won bore xanu ald
Ala won xanuxi ki naxe. Ala wama a
foxirabiree xa findi mixie ra naxee e
bore xanuma. Mixi naxan a falama a Ala
xanuma, kon> a mu a boore ibunadama
xanuxi, na kanyi bara findi wule fale ra.

Ala kolonfe munafanyi gbo adama be.
Na noma a niyade a xa ariyanna sotd
yare, a man xa dunipeigiri fanyi soto be.
Ala xa won mali a xa xanunteya kolonfe

ra, alako won xa kisi sotd, won man
xa findi mixie ra naxee e bore xanuxi.
Amina.

Ala xa masenyi singe
Annabi Yaya naxan sebe

Sora

Kisi Masenyi
Kisi masenyi,
]. naxan nu na kabi a fole,
muxu tuli naxan mexi,
muxu ya naxan toxi,
muxu belexe naxan masuxuxi,
muxu bara na seede ba.
2Naxan na Kkisi ra, na bara a yete masen.
Muxu bara a to,
muxu bara na kisi xa fe kawandi ti,
naxan mu ponma abadan,
naxan nu na Baba Ala fe ma,
beenun a xa a yete masen muxu be.
3 Muxu naxan toxi,
muxu naxan mexi,
muxu wo fan kawandife na nan na,
alako won birin xa lu lanyi kui,
won nun Baba Ala nun a xa Di Isa, a xa
Mixi Sugandixi.

4Muxu yi fe sebefe ne wo ma,
alako muxu xa seewe xa kamali.

5Muxu naxan mexi Isa ra, muxu xa na
dentege sa wo be. Ala findixi naiyalanyi
nan na. Dimi yo mu na a i. ®Xa won
a fala won nun Ala na a ra, kond
won perema dimi kui, won bara wule
fala, won mu nerefe nondi kira xon ma.
7Kond, xa won perema naiyalanyi kui
Ala xa kira xon, won nun danxaniyatoee
nan luma lanyi kui. Ala xa Di Isa wuli
nan won naseniyenma yunubi birin ma.

8Xa won a fala yunubi yo mu na won
ma, won bara won yete madaxu, nondi
yo mu na won be. ?Xa won na won ti
won ma yunubie ra, Ala e xafarima ne, a
won naseniyen won ma tinxintareya ma.

Ala tinxin, won noma won xaxili tide a
ra. 10Xa won a fala yunubi yo mu na won
ma, won bara Ala findi wule fale ra, a xa
masenyi mu na won bone kui.

Won xunmafalama

N ma die, n bara na birin sebe wo
ma, alako wo naxa yunubi raba, kond
xa a sa li mixi nde naxa bira na kui,
Ala xa Mixi Sugandixi Isa fama won xun-
mafalade Baba Ala be. Isa tinxin. 2A tan
nan findixi serexe ra won ma yunubie xa-
farife ra. A mu won ma yunubie gbansan
xafarixi, a na nan nabaxi dunipa mixi
birin be.
3Xa won sa Ala xa yaamarie rabatu,
na nan a masenma a won Ala kolon. 4 Xa
mixi nde a fala, «N tan Ala kolony, kono
a mu a xa yaamarie rabatuma, wule fale
nan a ra, nondi mu na a be. ®Kono mixi
naxan Ala xui suxuma, Ala xa xanunteya
bara ge kamalide na kanyi be. Na kui,
won noma a kolonde won na Ala foxo ra.
6Naxan yo a falama a nun Ala nan a ra,
a lanma a xa a nere Isa xa kira xon.
7N xanuntenyie, n yaamari naxan
masenma wo be, fe neene mu a ra. Wo
a kolon kabi a fole. Yaamari fori nan a
ra, wo naxan singe me nu. 8 Kond i man
na mato n yaamari neene nan sebefe wo
ma. Nondi nan a ra naxan makenenxi Isa
nere ki kui a nun wo tan fan pere ki kui,
barima dimi na ponfe, Ala xa naiyalanyi
laxixe bara mini folo.
9Naxan a falama a a na Ala xa
naiyalanyi kui, kono a a ngaxakerenyi
xonxi, na kanyi man na dimi nan kui.
10Naxan a ngaxakerenyi xanuma, na
kanyi sabatixi Ala xa naiyalanyi nan kui,
fefe mu na naxan a rabirama. !! Kono
naxan a ngaxakerenyi xonma, na kanyi
na dimi nan kui. A perema dimi nan kui,
a mu a sigade yati toma, barima dimi
bara a ya donxu.
12N ma die, n xa a masen wo be yi sebeli
ra:

Wo xa yunubie bara xafari Isa xili saabui
ra.

13 Forie, n xa a masen wo be yi sebeli ra:

Wo bara a kolon a tan naxan nu na kabi
a fole.

Fonikee, n xa a masen wo be yi sebeli ra:
Wo bara no Sentane ra.

14N ma die, n bara na masen wo be yi
sebeli ra,

barima wo bara Baba Ala kolon.

Forie, n bara na masen wo be yi sebeli
ra,

barima wo a kolon naxan na na kabi a
fole.

Fonikee, n bara na masen wo be yi

sebeli ra:

barima wo senbe gbo.

Ala xa masenyi sabatixi wo bone kui.

Wo bara noe soto Sentane xun ma.

15Wo naxa dunipa fe xanu, xa na

mu a ra wo mu noma Baba Ala

xanude. 1®Naxan findixi dunipa fe ra,

alo ibunadama waxonfe kobi, mile, nun

yete igbopa naxan kelixi see sotofe ma,

na sese mu kelixi Baba Ala ma. A ke-

lixi yi dunipa nan ma. 7 Dunipa nun

a waxonfe ponma ne, kond naxee Ala

waxonfe rabama, e kisima ne abadan.

Ala xa Mixi Sugandixi yaxui

I8N ma die, won na waxati donxoe
ne yi ki. Wo bara a me, a Ala xa Mixi
Sugandixi yaxui nde na fafe. Wo bara
a kolon a yaxui gbegbe bara fa. Won a
kolon na nan ma a won na waxati donxoe
ne yi ki. 12 Na mixie kelixi won tan nan
xun ma, kond won ngaxakerenyi mu nu
e ra, Xxa na mu a ra e mu nu kelima won
xun ma nu. Kono e to mu tin lude won ya
ma, e bara a masen a won ngaxakerenyie
mu nu e ra.

20 Ala xa Seniyentoe bara wo sugandi,
a Xaxili Seniyenxi fi wo ma. Na nan a
toxi wo birin nondi kolonxi. 21N mu
yi bataaxe sebexi wo ma wo xa nondi
kolontareya xa ma. N a sebexi wo xa

nondi kolonyi xa fe nan ma, wule yo mu
na naxan kui.

22Wule fale na nde ra? Naxan a falama
a Isa mu findixi Ala xa Mixi Sugandixi
ra. Na kanyi bara findi Ala xa Mixi
Sugandixi yaxui ra. A bara tondi Baba
Ala nun a xa Di ra. 22Mixi naxan
tondima Ala xa Di ra, a bara tondi Baba
Ala fan na. Naxan bara tin Ala xa Di ra,
a bara tin Baba Ala fan na.

24Wo masenyi naxan me a f>le, wo xa
na ragata wo bope ma. Xaananakine, a
lima wo bara sabati Baba Ala xa Di nun
Baba Ala i. 25 Ala xa Mixi Sugandixi bara
kisi laayidi tongo won be, kisi naxan mu
Jonma abadan.

26N bara yi bataaxe sebe wo ma mixi
ndee nan ma fe ra naxee wama wo
madaxufe. 27 Ala bara a Xaxili fi wo ma,
ana wo bone i. Wo hayi mu na karamoxo
gbete ma. Ala Xaxili nan wo matinkanma
nondi birin na. Wule yo mu na a xa
masenyi kui. Wo xa bira a foxo ra tun.

28N ma die, wo nun Isa xa lu a ra,
alako a na gbilen temui naxe yaagi yo
naxa won makuya a ra. Won xa la a ra
temui birin. 29 Wo to a kolon a tinxin, wo
xa a kolon fan a tinxintoe birin fatanxi a
tan nan na.

Ala xa die

Wo xa a kolon, Baba Ala won xanuxi
3 ne han a won xili «a xa die». Won
findixi a xa die yati yati nan na. Dunipa
mu noma won kolonde na ra, barima e
mu Ala kolon. 2N xanuntenyie, yakosi
Ala xa die nan won na. A mu masenxi
sinden won luma ki naxe, kond won a
kolon, a Isa na fa, won masarama ne,
won fa lu alb a tan, barima won a toma
ne a na ki naxe yati. 3 Mixi naxan a yigi
tixi Isa ra, a a yete raseniyenma, alo Isa
seniyenxi ki naxe.
4Mixi naxan yunubi rabama, a find-
ixi seriye matandila nan na, barima
yunubi, seriye matandi nan a ra. SWo a

kolon a Isa fa won ma yunubi nan xa-
faride. Yunubi yo mu nu na a tan ma.
6 Mixi naxan sabatixi Isa i, na kanyi mu
luma yunubi raba ra sonon. Naxan luma
yunubi raba ra, na kanyi mu Isa toxi, a
man mu a kolon.

7N ma die, mixi yo naxa wo madaxu.
Mixi naxan tinxinyi rabama, a tinxin alo
Marigi tinxinxi ki naxe. 8 Yunubitoe tan
fatanxi Ibulisa nan na, barima Ibulisa
nan yunubi raba kabi dunipa fole. Ala xa
Di fa ne alako a xa Ibulisa xa wali kana.

9 Mixi yo findi Ala xa di ra, a mu luma
yunubi raba ra, barima Ala bara wali nde
folo a bone kui. A mu noma lude yunubi
kui, barima a fatanxi Ala nan na. 10Ala
xa die nun Ibulisa xa die tagi rasama yi
ki ne: Naxan mu tinxin, Ala xa dimu ara.
Naxan mu a boore adamadie xanuma, a
mu Ala kolon.

Xanunteya

11 Masenyi nan ya wo naxan mexi kabi
a fole: Won xa won bore xanu. 12Won
naxa lu alo Kabila, naxan fatan Sentane
ra, a fa a xunya yati faxa. A na raba
munfe ra? A na raba ne barima a pere
ki mu nu gexi tinxinde alo a xunya nere
ki.

13N ngaxakerenyie, wo naxa wo
manin dunina xa xonnanteya xa fe ra wo
mabiri. 14 Xanunteya naxan luma won
bone kui won boore adamadie be, a a
masenma a won bara faxe kira lu na,
won ti kisi kira xon ma. Xanunteyatare
tan tixi faxe kira nan xon ma. 15Mixi
naxan a boore adamadi xonma, na kanyi
luxi ne alo faxeti. Wo a kolon a kisi mu
na faxeti be.

16Won xanunteya kolonma Ala xa
Mixi Sugandixi Isa xa misaali nan saabui
ra, naxan tinxi a nii fide won be. Won fan
lan ne won xa tin na rabade won boore
adamadie be. 17 Se kanyi naxan a bone
balanma tooromixi ya ra, a mu Ala xa
xanunteya kolon. 18N ma die, won ma

xanunteya naxa findi woyenyi tun na, a
xa findi maraba nan na, xa na mu a ra
nondi yo mu na a kui.

19 Na kui, won noma a kolonde a nondi
na won yi, won bone fa sa Ala mabiri.
20 Hali won bone sa won makiiti, Ala gbo
won bope be, a fe birin kolon. 2! N xa-
nuntenyie, xa won bone mu won maki-
iti, won bara xaxilisa soto Ala ya i. 22 Ala
won ma duba birin suxuma ne, barima
won birama a xa seriyee nun a waxonfe
nan foxo ra.

23 A xa seriye nan ya: Won xa danx-
aniya a xa Di ma, a xa Mixi Sugandixi
Isa. Won man xa won bore xanu, alo Ala
won yamarixi ki naxe. 24 Mixi naxan Ala
xa seriye rabatuma, na kanyi nun Ala na
a ra. A a kolonma Ala Xaxili Seniyenxi
nan ma, Ala naxan fixi won ma.

Tagi rasa Ala Xaxili
nun Sentane Xaxili

N xanuntenyie, wo naxa la xaxili
birin na. Wo xa a mato a fanyi ra xa
na xaxili fatanxi Ala nan na, barima wule
falee bara gbo dunina naxee e yete find-
ixi namiponmee ra. 2Mixi naxan birin
laxi a ra a Ala xa Mixi Sugandixi Isa bara
fa dunipa ma a adama ki ma, wo noma
ne a kolonde a na kanyi tan xaxili fatanxi
Ala nan na. 3Kond mixi naxan birin mu
laxi Isa ra, na gbe xaxili mu fatanxi Ala
ra, a fatanxi Ala xa Mixi Sugandixi yaxui
nan na, wo bara naxan ma fe me, a a na
fafe dunipa ma. N xa a fala wo be, a pan
bara fa.
4N ma die, wo tan, Ala nan gbe wo ra.
Wo bara no na naminonme wule falee ra,
barima Ala Xaxili naxan na wo f5xo ra,
na senbe gbo Sentane xaxili be naxan na
dunipa mixie foxo ra. °E tan dunipa nan
gbe e ra. Na nan a ra e woyenma dunipa
ki ma, dunipa fa e xui suxu. ®Kono won
tan, Ala nan gbe won na. Na nan a ra Ala
kolonyie won xui suxuma. Ala kolonta-

ree tan mu won xui suxuma. Nondi xaxili
nun wule xaxili tagi rasama na ki ne.

Xanunteya fatanma Ala nan na

7N xanuntenyie, won xa won bore xanu,

barima xanunteya fatanxi Ala nan na.

Mixi naxan a boore adamadi xanuma,

na bara findi Ala xa di ra, a Ala kolon.

8Mixi naxan mu a boore adamadi
xanuma,

na kanyi mu Ala kolon,

barima Ala, xanunteya nan a ra.

9 Ala xa xanunteya kolonma yi nan ma:

Ala naxa a xa Di kerenyi xee dunina,

alako won xa kisi a tan saabui ra.

10 Xanunteya yati yati nan ya:

Won tan xa mu Ala xanuxi,

a tan nan won xanuxi,

a fa a xa Di kerenyi xee

a xa findi won ma yunubi xafari serexe
ra.

1IN xanuntenyie, Ala to bara won
xanu na ki, won fan lan ne won xa won
bore xanu. !2Mixi yo mu na naxan Ala
toxi, kond> xa won won bore xanu, Ala
luma ne won i. A xa xanunteya kamal-
ima ne won i.

13Won a kolon won nun Ala na a
ra, barima a bara a Xaxili fi won ma.
14 Muxu tan bara a to, muxu bara findi
seede ra, a Baba Ala a xa Di xee ne
dunipa ma adamadie rakiside. 15Mixi
naxan a falama a Isa findixi Ala xa Di nan
na, na kanyi nun Ala na ara. 1 Won bara
Ala xa xanunteya kolon, won bara la a
ra. Ala findixi xanunteya nan na. Mixi
naxan perema xanunteya kui, na kanyi
nun Ala na a ra.

17 Na kui, xanunteya bara kamali won
tagi, alako gaaxui naxa lu won yi ra ki-
itisa loxoe, barima won birama Isa xa
misaali foxo ra yi dunipa bende funi fari.
18 Gaaxui mu luma xanuntenyie tagi xa
e xa xanunteya bara kamali. Mixi gaax-
uma naxankate nan xa fe ra, kond xa-
nunteya kamalixi kanyi mu gaaxuma.

19Won noma mixi xanude, barima Ala
singe nan bara won xanu. 20 Mixi naxan
a falama a Ala xanuxi, kons a luma mixi
xon na, na kanyi bara findi wule fale
ra. Mixi naxan mu fata a boore adamadi
xanude a naxan toma, na mu noma Ala
xanude a mu naxan toxi. 21 Ala won ya-
marixi yi nan na: Naxan Ala xanuxi, a xa
nu a boore adamadi fan xanu.

Danxaniyafe Ala xa Di ma

Mixi naxan lama a ra a Isa nan
5 findixi Ala xa Mixi Sugandixi ra, na
kanyi bara findi Ala xa di ra. Naxan babe
nde xanuma, a na babe xa di fan xanuma
ne. 2Won na Ala xanu, won fa a xa yaa-
mari birin nabatu, na nan a masenma a
won Ala xa die fan xanuma. 3 Ala xanufe
a niyama won xa a xa yaamarie fan
nabatu. Na mu findima kote xoroxoe ra,
4barima Ala xa die noma dunipa birin
na e xa danxaniya saabui ra. ® Nde xun-
nakeli sotoma dunipa xun na, xa danx-
aniyatoe mu a ra, naxan lama a ra a Ala
xa Di nan Isa ra?

6 Ala xa Mixi Sugandixi Isa nan fa ye
nun wuli ra. A mu faxi ye gbansan xa ra,
a faxi ye nun wuli nan na. Ala Xaxili nan
na seede baxi, barima Ala Xaxili nondi
nan a ra. /Seede saxan nan na: 8Ala
Xaxili Seniyenxi, ye, nun wuli. Na sax-
anyi birin seedenoxoya keren nan bama.
Won tinma mixie xa seedepoxoya ra,
kono Ala xa seedenoxoya dangi na birin
na. Ala nan seede bama a xa Di xa fe ra.
10Mixi naxan lama Ala xa seedenoxoya
ra, na kanyi danxaniyama Ala xa Di ma,
kond mixi naxan mu lama Ala ra, na
kanyi bara Ala findi wule fale ra, barima
amu laxi Ala xa seedenoxoya ra, a naxan
baxi a xa Di xa fe ra. !! Na seedepoxoya

a masenma a Ala kisi fixi won ma a xa Di
nan saabui ra. Na kisi mu ponma abadan.
12 Mixi naxan birama Ala xa Di foxo ra,
na kanyi bara kisi, kono mixi naxan mu
birama Ala xa Di foxd ra, na kanyi mu
kisima.

13N bara yi fe birin sebe wo ma, wo
tan naxee danxaniyaxi Ala xa Di ma,
alako wo xa a kolon a wo bara kisi soto,
naxan mu nponma abadan. 14 Won ma
lanlanteya na a ma ki naxe, won bara a
kolon a won ma duba birin suxuma ne
naxan findixi a waxonfe ra. 1°>Won to a
kolon a won ma maxandi birin mema,
won man a kolon a Ala won ma duba
birin suxuma ne.

16Mixi naxan a boore nde toma
yunubi raba ra, yunubi naxan mu mixi
bonoma abadan, a xa Ala maxandi a be.
Ala a rakisima ne xa yunubi na a ra
naxan mu mixi bonoma abadan. Yunubi
nde na naxan mixi bonoma abadan. N
mu a fala wo xa Ala maxandi na mooli
xa fe ra. 17 Seriye matandife birin findixi
yunubi nan na, kond yunubi birin xa mu
mixi bonoma.

18 Won a kolon mixi naxan findixi Ala
xa di ra, a mu luma yunubi raba ra,
barima Ala xa Di, a a kantama. Sentane
mu noma a ra. 1°Won a kolon a Ala xa
die nan won na, kono dunipa mixi donxoe
birin na Sentane sago nan bun ma.

20 Won man a kolon a Ala xa Di bara
fa. A xaxili fanyi nan fixi won ma, alako
won xa Ala Nondi Kanyi kolon. Won nun
Ala Nondi Kanyi nan a ra a xa Di Isa
saabui ra, a xa Mixi Sugandixi. A tan nan
na Ala Nondi Kanyi ra, naxan kisi fixi
won ma abadan.

21N ma die, wo wo yete ratanga kuyee
ma.

Ala xa masenyi firin nde

Annabi Yaya naxan sebe
Masenyi nde yi Kitaabui xa fe ra

Annabi Yaya naxa yi bataaxe firin nde
sebe danxaniyatoe nama nde ma, nondi
nu rafanxi naxee ma. Wule xaranyi nde
nu yensenxi na waxati, a falafe ra a Isa
mu nu faxi dunipa adama ki ma. Annabi
Yaya a masenma danxaniyatoee be a a
lanma e xa tondi mixie ra naxee na
xaranyi mooli tima.

Yi bataaxe a masenma danxaniyatoe
birin be a xanunteya findixi Ala kolon-
mae xa tonxuma nan na. Ala wama won
xa findi mixie ra naxee e bore xanuxi.
Mixi naxan na tondi na yaamari ra, a
bara tondi Ala fan na. Ala xa won mali
alako xanunteya xa lu won bope ma.
Amina.

Ala xa masenyi firin nde
Annabi Yaya naxan sebe

Sora

Nondi

N tan wo xa kuntigi bara wo xeebu,
wo tan naxee findixi danxaniyatoe
nama sugandixi ra, a nun wo boore
naxee bara nondi kolon. Wo rafan n tan
nun nondi kolonyi birin ma, 2barima
nondi luma won boje ma abadan. 3 Baba

YayaIl 1:13

Ala nun a xa Di Isa, a xa Mixi Sugandixi,
e xa hinne won na, e xa kinikini won
ma, e xa bopesa fi won ma nondi nun xa-
nunteya kui.

4N bara seewa ki fanyi, barima ndee
na wo ya ma naxee nerefe Baba Ala
xa nondi kira xon ma a xa seriye ki
ma. 5Danxaniyatoe fanyie, n bara wo
mayandi, won xa won bore xanu. N na
naxan sebefe yi ki, yaamari neene mu a
ra. Won bara na seriye kolon kabi a fole.
6 Xanunteya nan ya, wo xa bira Ala xa
seriye foxo ra. Wo lan ne wo xa Ala xa
yaamarie rabatu, alo wo a mexi ki naxe
kabi a fole.

7Mixi gbegbe wama wo madaxufe,
a falafe ra a Ala xa Mixi Sugandixi
Isa mu faxi dunipa adama ki ma. Na
mixi madaxui mooli findixi Ala xa Mixi
Sugandixi yaxui nan na. 8 Wo xa fe birin
naba alako wo naxa gan wo xa wali mu-
nafanyi ra. Wo xa kata wo xa sare kamal-
ixi soto.

9Mixi naxan fe gbete suxuma, a mu
bira Ala xa Mixi Sugandixi xa xaranyi
foxo ra, na kanyi mu Ala kolon. Naxan
birama a foxo ra, a bara Baba Ala nun a
xa Di kolon. 10 Xa karamoxo nde sa fa wo
yire yi xaranyi xanbi, wo naxa a rasene,
wo naxa a xeebu, 1! xa na mu a ra wo fan
bara lu a xa wali paaxi kui.

12N wama fe gbegbe falafe wo be,
kond n mu wama na rabafe sebeli ra, fo
won xa lu yire keren, won xa de masara,
alako won ma seewe xa kamali. 13Wo
boore danxaniyatoee bara wo xeebu.

Ala xa masenyi saxan nde

Annabi Yaya naxan sebe
Masenyi nde yi Kitaabui xa fe ra

Annabi Yaya nan yi bataaxe saxan nde
sebe danxaniyatoe nde ma, naxan xili
Gayu. A naxa a matoxd barima a nu
nerema nondi nan kui, a tondi ne na wule
xaranyi ra naxan nu yensenxi na waxati.

Karamoxo fanyie to siga Gayu xonyi, a
naxa e rasene xanunteya ra. Na fe naxa
rafan Annabi Yaya ma. Mixi naxan luma
na mooli raba ra, a bara nondi nun xa-
nunteya kolon. Ndee nu na danxaniy-
atoee ya ma naxee mu nu wama na mooli
rabafe.

Ala xa won mali alako won bone naxa
balan Ala xa mixie mabiri. Amina.

Ala xa masenyi saxan nde
Annabi Yaya naxan sebe

Sora

Nondi kolonyie

N tan danxaniyatoe pama xa kuntigi,
1 n bara i xeebu, n xanuntenyi Gayu,
n naxan xanuxi nondi xa fe ra. 2N xa-
nuntenyi, Ala xa fe birin sooneya i be. I
fate xa lu yalanyi kui alo i xa danxaniya
yalanxi ki naxe.
3Won boore danxaniyatoe ndee to fa
n yire, e naxa a fala n be i perema nondi
kui. N naxa seewa ki fanyi ra. 4 Seewe yo

mu dangima na maoli ra, a kolonfe ra a
n ma die na nondi kira nan xon ma.

5N xanuntenyi, i meenima xone danx-
aniyatoee ma hali wo mu wo bore kolon.
6 Ndee bara i xa xanunteya xa fe dentege
sa danxaniyatoe pama be. Danxaniyatoe
naxan yo dangima i xonyi, i xa e mali
e xa biyaasi kui, alo Ala wama a xon ma
ki naxe. 7 E na Ala xa wali nan kui, danx-
aniyataree tan mu e kima. 8 Won lan won
xa kafu na mixi mooli ma, alako won fan
xa won gbe raba Ala xa nondi xa fe ra.

9N bara bataaxe nde sebe danxaniy-
atoe pama ma, kond Diyoterefi mu tinxi
muxu rasenede barima a wama find-
ife xunyi ra. 19N na fa wo yire, n
dentege sama ne wo be a xa kewali
xa fe ra. A muxu xili kanama, a man
mu tinma danxaniyatoee yigiyade. Hali
naxee wama e yigiyafe, a tonyi doxoma
nee fan ma, a e keri danxaniyatoce ya
ma.

IIN xanuntenyi, i fe naaxi naxan
toma, i naxa bira na mooli foxo ra. I fe
fanyi naxan toma, i xa bira na nan foxo
ra. Fe fanyi rabae na Ala nan be, kond
fe paaxi rabae tan mu Ala kolon. 12 Birin
fe fanyi falama Demetiri xa fe ra. Nondi
yati a yete kan seede baxi. Hali muxu tan
muxu noma a xa fe seede bade. I a kolon
muxu mu wule falama.

13N wama fe gbegbe falafe i be, kono
n mu wama na rabafe sebeli ra. 14 A gbe
mu luxi won xa lu yire keren, won xa
sumun. 15Ala xa bopesa fi i ma. Muxu
booree bara i xeebu. I fan xa won xanun-
tenyie xeebu muxu be keren keren.

Ala xa masenyi

Annabi Yude naxan sebe
Masenyi nde yi Kitaabui xa fe ra

Annabi Yude nan yi bataaxe sebe Ala
xanuntenyie ma, a findi Kitaabui nan na
mixi birin be naxee wama birafe Ala xa
seriye foxo ra. Na danxaniyatoe pama,
Annabi Yude yi bataaxe sebexi naxan
ma, mixi ndee nu bara so e tagi alako e
xa Ala xa xaranyi mafindi e waxonki ra.
Na mixi paaxie pere ki nu bara findi fe
xungbe ra na Isayankae be, ndee fa bira
e xa wule masenyi foxo ra.

Na na a ra, Annabi Yude naxa woyenyi
xoroxoe fala e be na xaranyi xa fe ra.
A naxa danxaniyatoee rasi a fanyi ra,
e naxa lu seniyentarepa kui. A naxa a
masen e be a fiixe ra, a na mixi mooli
yahannama nan sdtoma. Temui dangixi
mixi gbegbe naxee nu na Ala xa kira xon
ma, e mee ne Ala xa seriye ra, na naxa
findi paxankate xungbe ra e be. Annabi
Yude mu tinxi na mooli xa raba na danx-
aniyatoee ra.

Won fan xa nu na marasi rame. Mixi
gbegbe na dunipa naxee Ala xili falama,
kono e mu Ala xa seriye rabatuma.
Alatala Kitaabui luxi won yi ra na nan
ma alako won xa masenyi birin sa sikeeli
ma, won xa a mato xa a findixi nondi nan
na, xa na mu a ra xa Sentane xa wule na
ara. Ala xa won natanga na diinela wule
falee ma. Amina.

Ala xa masenyi
Annabi Yude naxan sebe

Sora

1 N tan Yude nan yi ki, Ala xa Mixi
Sugandixi Isa xa konyi, nun Yaki
ngaxakerenma. N na yi bataaxe sebefe

mixie nan ma, Baba Ala naxee xilixi, a
naxee xanuxi, nun Ala xa Mixi Sugandixi
Isa naxee makantaxi. 2Ala xa kinikini,
bonesa, nun xanunteya gbo wo yi.

3N xanuntenyie, n bara wa bataaxe
sebefe wo ma won ma kisi xa fe ra.
N bara wa na rabafe alako n xa wo
ralimaniya, wo xa gere so won ma
danxaniya xa fe ra, naxan pan bara
ge masende kerenyi ra seniyentoee be.
4Mixi ndee bara so wo tagi, naxee
xa naxankate pan bara sebe a rakuya.
Kaafirie nan e ra, naxee won Marigi
Ala xa hinne mafindima, alako e xa lu
fe paaxie kui, e xa e kobe raso won
Karamox> kerenyi ra, won Marigi Isa,
Ala xa Mixi Sugandixi.

5Hali wo a kolon, n wama wo ratufe
fe dangixi ndee nan ma. Marigi to
ge Isirayila pama raminide Misira boxi
ma, a naxa Isirayilaka danxaniyataree
sont>. ®Maleke ndee fan to e yete lu
binyetarepa kui, e e xonyi benin, Ala
naxa e raso geeli kui, e xa lu dimi kui
han kiiti xungbe sa loxoe. 7 Sodoma nun
Gomora, a nun e rabilinyi, e to e yete
rafi fe paaxie ma, e nun e boore nu kafu
mooli nde ra naxan mu lanma adamadie
tagi, Ala naxa e findi misaali ra, a e raso
te xoora naxan mu xubenma abadan.

8 Kono na mixi naxee bara so wo tagi,
e laamatunyi ndee toma naxee a niya e
xa seniyentarena raba, e Marigi xa yaa-
mari matandi, e malekee konbi. 9 Maleke
mange Minkayilu to woyen Ibulisa be
Annabi Munsa fure xa fe ra, Minkay-
ilu mu suusa Ibulisa xa woyenyi yaabide
konbi ra. A a fala ne gbansan, «Ala xa i
makiiti.» 19Kono na mixie konbi tima fe
nde xa fe ra, e mu naxan kolon. E naxan
kolon e yete ra, a wula sube xaxilitaree
daaxi, na fan mu findi sese ra fo e kanase.
11 Naxankate na e be. E bara bira Kabila
xa misaali foxo ra. E bara bira kobiri foxa
ra alo Balami, e fa Ioe. E bara matandi ti
alo Kora, e xun fa rakana.

12Na mixie bara wo xa ngaxakerenya
malanyie manoxo. E e degema wo ya ma,
e meenima e yete nan gbansan ma, e mu
yaagima. E luxi alo nuxuie, foye naxee
ranerema, kond e mu fama tune ra. E luxi
alo sansi naxee mu bogi raminima e bogi
temui. E to tala, e bara faxa sanmaya
firin. 13E luxi alo baa moronyie naxee
xunfe raminima. Na xunfe misaalixi na
mixie xa fe paaxie nan na. E luxi als tun-
bui naxee ragataxi koore ma, e nu lintan
dimi kui abadan.

14 Enoki, Adama tolobite solofere nde,
naxa yi masenyi fala Ala xili ra e xa fe
ra, «Marigi na fafe, a nun a xa seniyentoe
wulu wulu, 15alako a xa adamadi birin
makiiti. Kaafirie xa makiiti e xa fe paaxi
rabaxie ma. Kaafirie xa makiiti e xa kon-
bie xa fe ra, e naxan falama Marigi xun
ma.» 16 Na mixi moolie luma ne sonxo ra,
e mu nelexinma, e birama e yete waxonfe
nan tun f5xo ra, e de igbo, e mixi madax-
uma woyenyi poxunme ra alako e xa se
soto.

17Kono wo tan, n xanuntenyie, wo
xa ratu won Marigi Isa xa xeerae xa
masenyie ma. 18E nu bara a fala wo be,

«Waxati donxoe, mixie fama ne yode Ala
ma, e bira e waxonfe tinxintaree f5xo ra.»
19Na mixi moolie na wo tagi. E wo xa
lanyi kanama ne. E birama e yete xaxili
nan foxo ra. Ala Xaxili Seniyenxi mu na
e bone i.

20 Kono> wo tan, n xanuntenyie, wo xa
wo xa danxaniya seniyenxi rasabati. Wo
xa Ala maxandi a Xaxili Seniyenxi saabui
ra. 21Wo xa lu Ala xa xanunteya bun
ma, alako wo Marigi Isa, Ala xa Mixi
Sugandixi, xa kinikini wo ma, a xa wo
rakisi. 22Wo xa kinikini mixie ma naxee
siikexi, 22wo xa e ratanga te ma. Wo
man xa kinikini booree fan ma gaaxui
kui, kond wo xa meeni wo yete ma e ya
ma, alako wo fan naxa fa wo yete findi
seniyentaree ra.

24 Ala tantu, naxan noma won nakiside
won ma yunubi birin ma, naxan noma
won masende seniyenyi nun seewe ra a
xa nore kui. 25 Ala tantu, naxan firin nde
mu na, naxan bara won nakisi a xa Mixi
Sugandixi Isa saabui ra. Nore, xunnakeli,
senbe, nun noe na a be beenun dunina xa
folo, yakosi, nun waxati naxan sa fama
abadan. Amina.

Ala xa Waxayi

Masenyi nde yi Kitaabui xa fe ra

Annabi Yaya naxa yi Kitaabui sebe
waxati xoroxoe bun ma. Mangasanyi
naaxi nu na Isayankae paxankatafe te-
mui naxe, Ala naxa e yaabi yi masenyi ra
naxan noma findide madundui xungbe
ra danxaniyatoece be naxee na toorofe
Sentane saabui ra.

Isa yi Kitaabui foloma bataaxe solofere
nan na danxaniyatoe pama ndee be. A a
masenma a a e xa wali birin kolon, naxan
fanxi, a nun naxan mu fanxi. Na findixi
seriye nan na adamadie be. Ala fe birin
kolon. A lanma won xa a kolon a won
ma fe yo mu noxunxi Ala ma. A mu nee-
muma won ma wali yo ma. Na masenyi
mooli nan noma won madundude xa won
na toorofe Ala xa fe ra, kono a man noma
won magaaxude xa won na fe paaxi nde
kui.

A firin nde, yi Kitaabui a masenma ne
won be a Ala fe kolon naxan fama rabade
duninpa ma. Ala Sentane xa wali kolon, a
mixi madaxuma ki naxe. Sentane noxo a
ma a a noma nade Ala senbe ra. Wule nan
na ki. Yi Kitaabui xa masenyi xungbe
findima Ala xa xunnakeli nan na. Sen-
tane fama ne Ala nun danxaniyatoce
gerede, a fa mixi seniyenxie toorode a
gbegbe ra. Kono a raponyi, Ala fama ne
Sentane nun a foxirabiree birin xa fe xun
nakanade, a e woli yahannama te nun
soda xoora, e luma dennaxe abadan. A
fa a xa pama tongo, a e raso ariyanna
kui, dennaxan xili falama «Darisalamu
Neene.» Menni, adamadi kisi kolonma ne
naxan maniye mu na. Faxe mu na, toore
mu na. Heeri nan tun na menni Alatala
seeti ma.

Yi Kitaabui xaranfe ndedi xoroxo,
barima sebeli na a ra naxan taali woyenyi
rawalima a gbegbe ra. Misaali gbegbe na
a kui naxee a niyama a fahaamu xa xono.

A mu lanma mixi xa kankan misaali nde
ma naxan xoroxd. Won xa na birin xaran,
alako won xa masenyi xungbe to naxan
minima yi Kitaabui kui. Na mu xaroxo alo
misaali xunxuri nde naxee rawalima yi
Kitaabui kui.

Ala xa lonni fi won ma yi xaranyi kui.

Amina.
Ala xa Waxayi

Sora

Isa xa masenyi fole

Ala xa Mixi Sugandixi Isa xa laa-

matunyi nan ya, Ala naxan fixi a
ma. A xa maleke naxa na rasanba a xa
konyi Yaya ma, alako Ala xa konyi di
birin xa a kolon fe naxan fama rabade yi
waxati. 2 Yaya findixi seede nan na Ala
xa masenyi xa fe ra a nun Ala xa Mixi
Sugandixi Isa xa seedenoxoya xa fe ra. A
naxan to, a naxa na birin masen. 3 Heeri
na a xaran mixi be, a nun naxee e tuli ma-
tima yi masenyi ra naxan tixi Ala xili ra,
e man fa yi sebeli ratinme, barima waxati
bara makore.

4N tan Yaya, n bara yi sebeli ti Isa

xa danxaniyatoe pama doxo solofere ma,
naxee na Asi boxi ma. Ala xa hinne nun
bonesa fi wo ma, Ala naxan na xoro, to,
a nun tina. Xaxili solofere naxee na a xa
mange kibanyi ya i, nee fan bara hinne
wo ra, °a nun Ala xa Mixi Sugandixi Isa,
naxan findixi seede tinxinxi ra, naxan
singe keli mixi faxaxie tagi, naxan dangi
boxi mange birin na. Matoxoe na Isa
nan be, naxan won xanuxi, naxan won
nakisixi won ma yunubie ma a wuli
saabui ra. ®A bara won naso Ala xa
mangeya niini bun ma, a bara won findi
serexedubee ra a Baba Ala be. Nore nun
senbe na a be abadan! Amina.
7Wo wo ya rate koore ma,
a na fafe nuxuie kui.
Adamadi birin a toma ne,

hali naxee a masoxo.

Dunina si birin fama sunnunde a xa fe
ra.

Iyo, a na na ki ne. Amina!

8 Marigi Ala xa masenyi nan ya: «N tan
nan na a fole ra, n tan nan na a ranponyi
ra, n tan naxan na xoro, to, nun tina,
Senbe Birin Kanyi.»

9N tan Yaya, wo ngaxakerenyi, won
birin na toorofe, won birin na Ala xa
mangeya niini nan bun ma, won birin
tunnabexixi Isa xa fe i. N nu na Pati-
mosi suri nan ma Ala xa masenyi nun
Isa xa seedenoxoya xa fe ra. 10Ala xa
loxoe, Ala Xaxili Seniyenxi to n suxu, n
naxa xui nde me n xanbi ra. A senbe
gbo alo sara xui. ! A naxa a masen n
be, «I naxan toxi, a sebe Kitaabui kui,
i xa a rasanba danxaniyatoe pama doxo
solofere ma, naxee na Efese, Simirina,
Peregamo, Tiyatire, Saradesi, Filadeli-
fiya, nun Layodiseya.»

12N naxa n mafindi alako n xa a to
naxan woyenxi n na. N to n mafindi, n
naxa lanpui xeema daaxi solofere to. 13N
naxa adamadi maniye to na lanpuie tagi,
donma kuye ragoroxi a ma, beleti xeema
daaxi balanxi a kanke ra. 14 A xunyi nun
a xunsexe nu fiixe alo yexee xabe fiixe,
xa na mu a ra balabalanyi. A yae nu
yanbama al> te. 15 A sanyie nu gbeelixi
alo wure gbeeli raxunuxi, a xui nu gbo
alo baa moronyi xui. 16 Tunbui solofere
nu na a yirefanyi belexe, santidegema de
firin daaxi xenenxi nu na a de i, a yatagi
mayanbama alo soge xone.

17N to a to n naxa bira a bun ma, n
fa lu alo mixi faxaxi. A naxa a yirefanyi
belexe sa n ma, a fa a fala, «Hali i mu
gaaxu. N tan nan na a fdle nun a raponyi
ra. 18N pipe na a ra. N nu bara faxa, kono
yakosi n pipe na a ra abadan. Faxe nun
aligiyama saabi kanyi na n tan nan na.
191 xa fe nan sebe i naxan toxi, naxan
na rabafe, a nun naxan fama rabade.
20Yi tunbui solofere i naxee toxi n yire-

fanyi belexe kui, e misaalixi Isa xa danx-
aniyatoe pama doxo solofere xa malekee
nan na. Yi lanpui xeema daaxi solofere, e
misaalixi Isa xa danxaniyatoe pama doxo
solofere nan na.»

Bataaxe danxaniyatoe pamae be

A sebe Efese danxaniyatoe npama
2 xa maleke ma, masenyi nan ya
naxan fatanxi Isa ra tunbui solofere sux-
uxi naxan yirefanyi belexe kui, naxan
nerema lanpui xeema daaxi solofere tagi:
2 «N wo xa fe rabaxi kolon, n wo xa wali
kolon, n wo xa tunnabexi kolon. N a
kolon mixi paaxie mu rafan wo ma. N
a kolon wo bara mixie makiiti naxee e
yete findixi Ala xa xeerae ra, han wo fan
fa e kolon wule falee ra. 3Wo bara wo
tunnabexi, wo bara toor> n xili xa fe ra,
kono limaniya mu baxi wo yi ra.»
4«Kono fe keren na na naxan mu
rafanxi n ma wo xa fe ra. Wo mu n
xanuxi a fanyi ra yakosi alo wo nu n
xanuxi ki naxe singe ra. > Wo xa wo ratu
a ma, wo nu na ki naxe beenun wo xa
wo san nadin. Wo xa tuubi, wo man xa
wali suxu alo wo nu a rabama singe ra
ki naxe. Xa wo mu tuubi n fama ne wo
xonyi, n fa wo xa lanpui bade a yire.»

6 (Kono wo bara fe nde raba naxan fan.
Wo bara Nikolasi xa pama xa fe xon, alo
n fan a xonxi ki naxe.»

7 «Tuli na naxan be, a xa a tuli mati Ala
Xaxili Seniyenxi xa masenyi ra danxaniy-
atoe pamae be. Naxan na geeni, n na nan
luma a xa simaya wuri bogi don, naxan
tixi Ala xa ariyanna kui.»

8 A sebe Simirina danxaniyatoe pama
xa maleke ma, masenyi nan ya naxan
fatanxi Isa ra, Isa naxan na a f>le nun
a raponyi ra, naxan nu faxaxi a man fa
keli faxe ma:  «N wo xa paxankate nun
setarena kolon, hali bannaya nde to na
wo yi ra. N Yuwifie xa toonege kolon wo
mabiri. E a falama e yete be a Yuwifie,
a fa li Yuwifie mu e ra. E findixi Sen-

tane xa mixie nan na. 19Wo naxa gaaxu
naxankate ya ra, wo fama naxan sotode.
Ibulisa a niyama ne wo xa mixi ndee xa
sa geeli, alako a xa wo mato. Wo fama
ne npaxankatade xi fu bun ma. Kond wo
xa lu danxaniya kui han wo faxe loxoe.
Na temui n kisi fima ne wo ma wo sare
ra.»

11 «Tuli na naxan be, a xa a tuli mati
Ala Xaxili Seniyenxi xa masenyi ra danx-
aniyatoe pamae be. Naxan na geeni, a mu
faxe firin nde kolonma.»

12A  sebe Peregamo danxaniyatoe
nama xa maleke ma, masenyi nan ya
naxan fatanxi Isa ra, santidegema de
firin xenenxi kanyi: 13«N a kolon wo
xa taa findixi Sentane senbe yire nan
na, kond wo xirixi n xili ra, wo mu
danxaniya raboloxi. Hali waxati ma,
n dugutege seede Antipasi faxa temui
naxe wo xonyi Sentane yire, wo mu n
ma kira rabenin.»

14«Kono fe ndee na na naxee mu
rafanxi n ma wo xa fe ra. Wo xa mixi
ndee birama Balami xa misaali nan foxo
ra, naxan nu bara Balaki rasi a xa gan-
tanyi te Isirayilakae be, e xa subee don
naxee baxi serexe ra kuyee be, e xa yene
fan naba. 1Wo xa mixi ndee fan bi-
raxi Nikolasi xa pama xa xaranyi foxo ra.
16 Na kui, wo xa tuubi, xanamuaran
fama ne gere tide na mixie be n ma san-
tidegema ra, naxan na n de i.»

17 «Tuli na naxan be, a xa a tuli mati
Ala Xaxili Seniyenxi xa masenyi ra danx-
aniyatoe pamae be. N anana» donse nox-
unxi fima ne geeni mixi ma, a nun geme
fiixe, xili neene sebexi naxan ma. Mixi yo
mu na xili kolon, bafe na geme kanyi ra.»

18 A sebe Tiyatire danxaniyatoe pama
xa maleke ma, masenyi nan ya naxan fa-
tanxi Ala xa Di ra, naxan yae yanbama
alo te, a sanyie luxi alo wure gbeeli rax-
unuxi: 12 «N wo xa fe rabaxi kolon, wo xa
xanunteya, wo xa danxaniya, wo xa wali
fanyi, wo xa tunnabexi, a nun wo naxan

birin nabaxi a donxoe ra naxan gbo dangi
wo xa wali singee ra.»

20Kono fe keren na na naxan mu
rafanxi n ma wo xa fe ra. Wo bara a
lu Yesabela, gine naxan a yete findixi
naminonme ra, a Xa xaranyi ti naxan n
ma konyie ratantanma, alako e xa fe kobi
raba, e xa subee don naxee baxi serexe ra
kuyee be. 21 N bara dipe alako a xa tuubi,
kono a mu tinxi a yuge paaxi masarade.
22Na na a ra, n a rasoma ne naxankate
kui, a tan nun a yene raba booree, xa e
mu tuubi. 23N fama ne a xa die fan fax-
ade. Na kui, danxaniyatoe pama birin a
kolonma ne a n tan nan mixi bope nun
a sondonyi matoma, n tan nan e xa fe
rabaxi sare ragbilenma e ma.»

24¢Kon> wo tan, Tiyatireka mixi
donxoe naxee mu na yi fe kui, naxee mu
soxi Sentane xa gundo kui, n mu kote
gbete doxoma wo xun ma kore. 25Wo
naxan sotoxi, wo na suxu gben, han
n fama temui naxe. 26 Naxan na geeni,
naxan n ma wali suxuma han a rajonyi,
n mangeya fima na kanyi nan ma, a
xa sie yamari. 27(A e yamarima sawuri
wure daaxi nan na, a e kanama ne ald
fene ibooma ki naxe, 28 alo n senbe sotoxi
ki naxe n Baba Ala ra. N man subaxa
looloe fima ne na kanyi ma.»

29 (Tuli na naxan be, a xa a tuli mati
Ala Xaxili Seniyenxi xa masenyi ra danx-
aniyatoe pamae be.y

Bataaxe danxaniyatoe pama gbetee be

A sebe Saradesi danxaniyatoe pama
3 xa maleke ma, masenyi nan ya naxan
fatanxi Isa ra, naxan Xaxili solofere ya-
marima, tunbui solofere suxuxi naxan yi
ra:

«N wo xa wali kolon. Mixi noxo a ma a
wo pine na a ra, kond wo bara faxa. 2Wo
naxa yanfa, wo xa wo bore ralimaniya,
naxee na faxe kira xon, barima nde luxi
wo xa wali ra n Marigi Ala be. 3Wo xa
ratu na masenyi ma, wo naxan masdtoxi,

wo naxan mexi. Wo xa a ragata wo bone
kui, wo xa tuubi. Xa wo mu wo nengi sa
yi xon, n fama ne waxati nde kui wo mu
naxan kolon, na fa findi terenna ra wo
be alo mupeti fa temui. 4 Kond mixi ndee
na Saradesi naxee mu noxoxi fe paaxi ra.
Nee fama ne perede n seeti ma, donma fi-
ixe ragoroxi e ma, barima na nan findixi
e xa wali sare ra.»

S«(Naxan na geeni, donma fiixe
ragoroma a ma. N mu a xili bama
simaya buki kui, n a xa fe falama ne n
Baba Ala be a xa malekee ya xori. © Tuli
na naxan be, a xa a tuli mati Ala Xaxili
Seniyenxi xa masenyi ra danxaniyatoe
namae be.y

7A sebe Filadelifiya danxaniyatoe
nama xa maleke ma, masenyi nan ya
naxan fatanxi Seniyentoe nondi fale ra,
Dawuda xa saabi na naxan yi ra, naxan
naade rabima mixi mu n> a balande,
naxan naade balanma mixi mu nd a
rabide: 8 «N wo xa wali kolon. N a kolon
wo senbe mu gbo, kondo wo bara n ma
masenyi rabatu, wo mu n yanfa. Na kui,
n bara naade nde rabi wo ya ra, mixi
mu noma naxan balande. °N fama ne
mixie sade wo belexe naxee a falama e
yete be a Yuwifie, kono e findixi Sentane
xa nama nan na. E na wule nan falafe.
N fama ne e ra, e xa e magoro wo be,
e xa a kolon wo rafan n ma. 19Wo to
n ma masenyi rabatu tunnabexi kui, n
fan wo ratangama ne na waxati Xoroxoe
ma naxan fama dunina lide, a fa dunipa
mixi birin mato. 11 A gbe mu luxi n xa
fa. Wo naxa wo xa danxaniya benin,
alako mixi yo naxa wo sare fanyi ba wo
yi ra.»

12 (Naxan na geeni, n a findima n Ma-
rigi Ala xa horomobanxi kinki ra, a xa lu
menni abadan. N nan n Marigi Ala xili
nun n Marigi Ala xa taa xili sebema ne a
ma. Na taa findixi Darisalamu neene nan
na, Ala naxan nagoroma kelife koore ma.
N nan n xili neene fan sebema ne a ma.

13 Tuli na naxan be, a xa a tuli mati Ala
Xaxili Seniyenxi xa masenyi ra danxaniy-
atoe pamae be.»

14A sebe Layodiseya danxaniyatoe
nama xa maleke ma, masenyi nan ya
naxan fatanxi Isa ra, naxan findixi Ala
sago rakamali ra, a xa seede laxixe, Ala
xa daalie daaxi naxan saabui ra: 15 «<N wo
xa wali kolon. Wo mu xinbeli, wo mu
wolen. A x2li n ma wo xa nate tongo, wo
xa xinbeli, xa na mu a ra wo xa wolen.
16Wo to fa luxi a tagi, wo mu wolen,
wo mu xinbeli, n wo raboloma ne. 17 Wo
bara a fala, (Bannamixie nan muxu ra,
muxu hayi mu na fefe ma.,» Wo mu a
kolon a wo findixi tooromixie nan na,
a nun misikiinee, setaree, donxuie, nun
mixi mageli. 18 N marasi naxan fima wo
ma, wo xa xeema fanyi sara n ma, xeema
naxan gbi baxi te ra, alako wo xa findi
bannamixie yati ra. Wo xa donma fiixe
sara n ma, wo xa na ragoro wo ma, alako
wo xa ba tixi wo mageli ra, yaagi xa ba
wo ma. Wo man xa ya seri sara n ma,
alako wo xa fe igbe. 1N nan n xanun-
tenyie nan xuruma, n e matinxin. Wo xa
wakili, wo xa tuubi. 20N tixi naade ra, n
na a konkonfe. Xa mixi nde n xui me, a
naade rabi n be, n soma ne a xonyi, muxu
fa muxu dege yire keren.»

21 (Naxan na geeni, a luma n seeti ma
n ma kibanyi kui, alo n tan fan to geeni,
n fa n magoro n Baba Ala seeti ma a xa
kibanyi kui. 22Tuli na naxan be, a xa a
tuli mati Ala Xaxili Seniyenxi xa masenyi
ra danxaniyatoe pamae be.»

Ala xa kibanyi ariyanna

Na birin to dangi, n naxa ariyanna
4 naade rabixi to koore ma. N man
naxa xui nde me, n nu bara naxan singe
me. A senbe nu gbo alo sara. A naxa
a masen n be, «I xa te bebiri, n xa fe
masen i be naxan fama rabade.» 2Ala
Xaxili Seniyenxi naxa n suxu keren na.
N naxa kibanyi nde to ariyanna, mange

magoroxi a kui. 3 A nore nu yanbama alo
geme tofanyi mayilenxie, senkui tofanyi
nu na a xa kibanyi rabilinyi.

4Kibanyi moxonen nun naani nu na
Ala xa kibanyi rabilinyi, fori moxonen
nun naani magoroxi e kui. Donma fiixe
nu ragoroxi e ma, mange katanyi xeema
daaxi nu saxi e xun na. ®Seyamakonyi
nun galanyi xuie nu minima kibanyi kui.
Lanpui solofere nu dexema kibanyi ya i.
Nee misaalixi Ala Xaxili kamalixi nan na.
6 Baa tinse fan nu na kibanyi ya i.

Nimase naani nu na Ala xa kibanyi
rabilinyi, yae nu na e yatagi nun e
kobe ma. 7Nimase singe nu maniyaxi
yete nan na, a firin nde nu maniyaxi
ningeyore nan na, a saxan nde nu
maniyaxi adamadi nan na, a naani nde
nu maniyaxi xaruma nan na, naxan
nerema koore ma. 8Na nimase naani
birin, gabutenyi senni nu na e ma. Yae
fan nu na e be yire birin, e gabutenyie
fari nun e bun ma. Koe nun yanyi e nu
luma a fala ra,
«Marigi Ala seniyen,
Marigi Ala seniyen,
Marigi Ala seniyen.
A findixi Senbe Kanyi nan na
naxan na xoro, to, nun tina.»

9Na nimase naani nu fa Mange
matoxd, e mange binya naxan magoroxi
kibanyi kui, e mange tantu, naxan pine
a ra abadan, 19na fori moxonen nun
naani, e felenma boxi ma Mange ya i,
naxan magoroxi kibanyi kui, e fa a batu
naxan nine a ra abadan. E nu e xa mange
katanyi ba e xun na, e nu e sa kibanyi san
na, e nu fa a fala, 11 «Muxu Marigi Ala,
matoxde, binye, nun senbe na i tan nan
be, barima i tan nan se birin daaxi, i tan
nan na birin panigexi, i tan nan na birin
nagirixi.»

Buki nde rabife

Na dangi xanbi, n naxa Ala to a xa
5 kibanyi kui, buki nde nu na a xonys,

sebeli tixi a kui nun a fari, a mabalanxi a
balanse solofere ra. 2N naxa maleke sen-
bema nde to, a a falama a xui itexi ra,
«Nde noma yi buki rabide, nde noma a
balansee bade a ma?» 3Nimase yo mu
nu na koore ma, boxi ma, xa na mu a ra
boxi bun ma, naxan nu noma na buki ra-
bide, a a kui mato. 4 Na kui, n naxa wa a
gbegbe ra, barima nimase yo mu nu na,
naxan nu noma na buki rabide, a a kui
mato. 5 Fori nde naxa a fala n be, «I naxa
wa, Yuda bonsoe xa yete, naxan findixi
Dawuda bonsoe ra, a bara geeni. A tan
nan noma na buki nun a balanse solofere
rabide.»

6Na temui n naxa Yexeeyore to a
tixi kibanyi nun na nimase naani nun
na forie tagi. Na Yexeeyore nu luxi ne
alo a kon naxabaxi. Feri solofere nun
ya solofere nu na a be, naxee misaal-
ixi Ala Xaxili Seniyenxi kamalixi ra,
naxan nu bara xee dunipa yire birin ma.
7 Yexeeyore naxa a maso Ala ra, naxan nu
magoroxi kibanyi kui, a fa buki rasuxu
Ala yirefanyi xonye.

8 A to buki masotd, na nimase naani
nun na fori moxonen nun naani, e naxa
suyidi Yexeeyore be. Kora nu na e birin yi
ra, a nun surayi sase xeema daaxi naxee
rafexi surayi ra, naxan misaalixi seniyen-
toce xa Ala maxandie ra. E naxa beeti
neene nde ba, e nu a fala,

«I tan nan daxa yi buki tongode,

i tan nan daxa a balansee rabide,

barima i bara i yete ba serexe ra,

i bara adamadie xunsara Ala be i wuli
saabui ra,

adamadi naxee kelixi bonsoe birin,

naxee xui birin falama,

naxee fatanxi pamane nun si birin na.

101 bara na adamadie findi serexedubee
ra

muxu Marigi Ala be.

I bara e raso Ala xa mangeya niini bun
ma.

E fama ne dunipa yamaride.»

11Na temui n naxa maleke wulu wulu
wuyaxi to, n naxa e xui me Ala xa
kibanyi, na forie, nun na nimasee ra-
bilinyi. 12E naxa a fala e xui itexi
ra, «Yexeeyore naxan baxi serexe ra, a
daxa a xa senbe, bannaya, lonni, noe,
binye, matoxoe, nun tantui sota.» 13 Ni-
mase naxan birin na koore ma, boxi fari,
boxi bun ma, baa ma, a nun daalise birin,
n nee birin xui me ne, e nu fa a fala,
«Matoxoe, binye, tantui, nun senbe na
Ala be naxan magoroxi kibanyi kui, a
nun Yexeeyore be abadan.» 14 Na nimase
naani naxa a ratin, «Amina.» Forie naxa
e felen boxi ma, e Ala nun Yexeeyore
batu.

Buki balansee

N naxa Yexeeyore to buki balanse
6 singe rabi ra. N naxa nimase nde xui
me kelife na nimase naani tagi. A xui
senbe nu gbo alo galanyi. A naxa a fala,
«Fa.» 2Na dangi xanbi, n naxa soe fiixe
nde to, xali suxuxi a ragima yi, mange
katanyi saxi a xun ma, a fa siga xun-
nakeli kui, a man xa sa geeni.

3A to buki balanse firin nde rabi, n
naxa nimase firin nde xui me. A naxa a
fala, «Fa.» 4 Soe gbeeli naxa mini. E naxa
a ragima yamari a xa bonesa ba dunipa
kui, alako adamadie xa nu e bore kon
naxaba. Santidegema belebele naxa so a
yira.

5A to buki balanse saxan nde rabi, n
naxa nimase saxan nde xui me. A naxa
a fala, «Fa.» N naxa soe foore to. Sikeeli
nu suxuxi a ragima yi ra. ®N naxa xui
nde me na nimase naani tagi, «Mengi kilo
keren sare lanma loxoe keren wali sare
nan ma. Fundenyi maniye kilo saxan
lanma Ioxoe keren wali sare nan ma. I
naxa ture nun weni xun nakana.»

7 A to buki balanse naani nde rabi, n
naxa na nimase naani nde xui me. A naxa
a fala, «Fa.» 8N naxa soe burexe xinde
daaxi to. A ragima xili ne «Faxe,» laaxira

nu biraxi a foxo ra. Noe naxa so e yi ra
dunina seeti keren xun ma a seeti naani
ya ma, alako e xa mixie faxa santidegema
ra, kaame ra, wuganyi ra, a nun sube
xaanexie ra, naxee na wula i.

9A to buki balanse suuli nde rabi, n
naxa mixie nii to serexebade bun ma,
mixi naxee kon nu bara raxaba barima
e nu birama Ala xa masenyi nan fox>
ra, e findi a xa seedee ra. 1°E naxa
a fala e xui itexi ra, «Marigi seniyenxi
nondi fale, i buma han temui mundun
fafe ra kiiti sade, alako muxu gbe xa
Noxo dunina mixie ma naxee bara muxu
faxa?» 1Donma kuye fiixe naxa so e
birin yi ra. Mixi nde naxa a fala e be e
xa mame ti sinden, han e walibooree nun
e ngaxakerenyie xasabi xa kamali naxee
lanma e xa faxa alo e tan.

12A to buki balanse senni nde rabi,
boxi naxa seren senbe ra, soge naxa ifooro
alo sunnun donma foore, kike naxa lu alo
wuli, 13 tunbuie naxa bira boxi ma, al>
foye belebele xore bogi rabirama ki naxe.
14Koore naxa ba na, alo keedi makun-
tanma ki naxe a xa ragata. Geyae nun
surie fan naxa keli e yire. 15Dunipa
mangee, kuntigie, soori yareratie, ban-
nae, senbemae, konyie, nun lasirie, e
birin naxa e noxun yilie kui a nun geya
gemee longori ra. 19E nu fa a fala geyae
nun fanyee be, «Wo bira muxu ma, wo
xa muxu ndoxun Ala ma, naxan magoroxi
mange kibanyi kui, a nun Yexeeyore xa
xone ma.» 17 E xa xone loxoe xungbe bara
a li. Nde noma a yete ratangade na ma?

Ala xa pama

Na dangi xanbi, n naxa maleke naani
7 to, e tixi dunipa tunxui naani ra. E
nu dunipa foye naani ratima, alako foye
naxa mini boxi ma, baa ma, xa na mu
sansie ma. 2N naxa maleke gbete fan to a
kelife sogetede mabiri, Ala Nine xa tonx-
uma suxuxi a yi ra. A naxa a masen a xui
itexi ra, na maleke naanie be, naxee nu

yamarixi fe xone rabade boxi nun baa ra,
3 «Wo naxa wo belexe din boxi nun baa
nun wuri bilie ra sinden, han muxu xa
ge toxunma sade Ala xa walikee tigi ma.
4N naxa na walikee konti xasabi me, Ala
xa tonxuma saxi naxee ma. E findi mixi
wulu keme wulu tongo naani nun wulu
naani nan na, kelife Isirayila bonsoe birin
ya ma.

5Mixi wulu fu nun firin Yuda bonsae ya

ma naxee matonxumasxi,

mixi wulu fu nun firin Ruben bonsoe ya

ma,

mixi wulu fu nun firin Gadi bonsoe ya
ma,

6mixi wulu fu nun firin Aseri bonsoe ya
ma,

mixi wulu fu nun firin Nafatali bonsoe ya
ma,

mixi wulu fu nun firin Manasi bonsoe ya
ma,

7 mixi wulu fu nun firin Simeyon bonsoe
ya ma,

mixi wulu fu nun firin Lewi bonsoe ya
ma,

mixi wulu fu nun firin Isakari bonsoe ya
ma,

8mixi wulu fu nun firin Sabulon bansoe
ya ma,

mixi wulu fu nun firin Yusufu bonsoe ya
ma,

mixi wulu fu nun firin Bunyamin bonsoe
ya ma naxee matonxumaxi.»

9Na dangi xanbi, n naxa pama gbegbe
to, naxan mu nu noma kontide, ke-
life si birin, bonsoe birin, xabile birin,
nun xui birin. E nu tixi Ala xa kibanyi
nun Yexeeyore ya i, donma kuye fi-
ixe ragoroxi e ma, tugi fense suxuxi e
yi. 10F naxa a masen e xui itexi ra,
«Kisi na muxu Marigi Ala be naxan
magoroxi kibanyi kui, nun Yexeeyore
be.» 11 Malekee nu tixi kibanyi, forie nun
nimase naanie rabilinyi, e naxa e yatagi
rafelen boxi ma, e Ala batu 12yi fe fale
ra, «KAmina. Matoxoe, nore, lonni, tantui,

binye, noe fanyi, nun senbe na muxu Ma-
rigi Ala nan be abadan. Amina.»

13Na temui fori nde naxa n maxorin,
«Nde na na mixie ra donma fiixe ragoroxi
naxee ma? E kelixi minden?» 14N naxa
a yaabi, «N Marigi, i tan nan a kolon.»
A naxa a masen n be, «Mixie nan e ra,
naxee kelixi na paxankate xungbe kui. E
bara e xa donmae xa Yexeeyore wuli ra,
na nan a toxi e xa donmae fiixexi. 1>Na
nan a toxi e tixi Ala xa kibanyi ya i, e
fa a batu koe nun yanyi a xa horomolin-
gira kui. E na Ala xa niini bun ma,
naxan magoroxi kibanyi kui. 16 Kaame
nun ye xoli mu e suxuma sonoan, soge nun
kuye fure mu e tooroma sonon, 17 barima
Yexeeyore naxan na kibanyi seeti ma, na
nan fama e degede, a e xun ti kisi ye yire
ra. Ala fama ne e yaye birin nafurukude.»

Buki balanse solofere nde rabife

A to buki balanse solofere nde rabi,

kuye naxa lu yen waxati tagi pondon
bun ma. 2N naxa maleke solofere to,
naxee nu tixi Ala ya i, sara solofere naxa
so e yi ra.

3 Maleke gbete naxa fa, a ti serexebade
fari, surayi sase xeema daaxi nu na a yi
ra. E naxa surayi gbegbe so a yi ra, a
nun seniyentoe birin xa Ala maxandie ra.
A naxa na surayi gan serexebade xeema
daaxi ma Ala xa kibanyi ya i. 4Surayi
tuuri naxa te Ala ya i, a nun seniyentoe
xa Ala maxandie, kelife maleke belexe.
5Maleke naxa surayi ganse tongo, a naxa
serexebade te sa a kui, a fa a woli
dunipa ma. Galanyie naxa bula, xuie
naxa me, seyamakonyie naxa mini, boxi
naxa seren.

6 Maleke solofere, sarae nu na naxee yi
ra, nee naxa keli, e xa sarae fe. 7 Maleke
singe to a xa sara fe, balabalanyi nun te
naxa goro dunipa ma, e masunbuxi wuli
ra. Boxi itaxunxi saxan na, na doxode
saxan nde naxa gan. Wuri bilie itaxunxi

saxan na, na doxode saxan nde naxa gan.
Nooge xinde birin naxa gan.

8Maleke firin nde to sara fe, geya
xungbe, te naxan ganfe, a naxa sin baa
ma. Baa itaxunxi saxan na, na doxode
keren naxa findi wuli ra. 9Baa nimasee
itaxunxi saxan na, na doxdde saxan nde
naxa faxa. Kunkuie itaxunxi saxan na, na
doxode saxan nde fan naxa kana.

10 Maleke saxan nde to sara fe, tunbui
dexexi belebele naxa bira. Xuree itaxunxi
saxan na, na tunbui naxa bira na saxan
nde ma a nun dulonyie ma. 11 Na tunbui
xili ne «Xone.» Dunina ye itaxunxi saxan
na, na doxode saxan nde to findi xone ra,
adamadi gbegbe naxa faxa na ma.

12Maleke naani nde to sara fe, soge,
kike, nun tunbui itaxunxi saxan na, na
doxode saxan nde naxa findi dimi ra. Nde
naxa ba yanyi nun koe xa naiyalanyi ra.

13Na temui n naxa xaruma nde xui
me koore ma, a naxa a fala a xui itexi
ra, Naxankate na dunina mixie be, pax-
ankate na e be sara fe temui, maleke sax-
anyie fama naxee fede.»

Malekee xa sara fe donxoee

Maleke suuli nde to sara fe, n naxa

tunbui to bira ra boxi kelife koore
ma. E naxa yili tilinxi naade saabi so a
yi ra. 2A naxa na yili naade rabi, tuuri
gbegbe naxa mini a kui alo te belebele
tuuri han soge naxa makoto, kuye naxa
idimi. 3 Tugumie naxa mini tuuri kui, e
fa goro boxi ma. E nu bara senbe soto ald
tali. 4E nu bara yaamari soto a falafe ra
e naxa din boxi pooge ra, nun se xinde,
a nun wuri bili yo ra. A nu lanma e xa
adamadie gbansan nan tooro Ala xa tonx-
uma mu saxi naxee tigi ma. °E nu bara
yaamari soto a falafe ra e naxa adamadie
faxa, e xa e tooro tun kike suuli bun ma.
E nu mixi bunma ne alo tali. ® Na Ibxoee,
mixie faxe xoli mawama ne na toore xa
fe ra, kono e mu noma faxade. Faxe xoli

e suxuma ng, kond faxe a makuyama ne
era.

7Na tugumie maniyaxi soe nan na,
naxee rawalima gere kui. Mange katanyi
xeema daaxi nu dusuxi e xun na, e
yatagie nu luxi ne alo mixie. 8 E xunsexe
nu luxi ne alo ginee xunsexe. E pinyie nu
luxi ne al> yete pinyie. ®Wure makan-
tase nu na e kanke ma, e gabutenyie
nu xui raminima alo soori ragise xui,
soe gbegbe naxan bendunma. 19FE xuli
nu mixi bunma alo tali, na xone nu
fa mixi tooro kike suuli bun ma. 1'E
xa yarerati nu findixi na yili tilinxi xa
maleke nan na, naxan xili nu falaxi
Eburu xui «Abadon,» a nu falaxi Gireki
xui «Apoliyon,» na nan na ki «Yire Kane.»
12 Naxankate singe bara dangi, firin nan
luxi.

13 Maleke senni nde to sara fe, n naxa
xui nde me kelife serexebade xeema
daaxi feri tunxun naanie ma, naxan na
Ala ya i. 14#Na xui naxa a fala maleke
senni nde be, sara nu suxuxi naxan yi,
«Na maleke naani rabenin, naxee xirixi
Efirati xure ma.» 15 Na maleke naanie nu
na waxati yati nan mamema, alako e xa
adamadi ndee faxa. Adamadie itaxunxi
saxan na, e xa na doxode saxan nde faxa.
E naxa fulun na wali xili ma.

16Na soe ragi gali xasabi nu dangi
miliyon keme firin na. N naxa na konti
me. 17 Na laamatunyi kui n naxa na soee
nun e ragie to. E kanke makantase nu
maningixi ne a gbeeli, a foore, nun a
nerefunyi daaxi. Soe xunyie nu luxi alo
yetee xunyi. Te, tuuri, nun soda nu min-
ima e de kui. !8Dunipa mixi itaxunxi
saxan na, na doxdde saxan nde naxa
faxa na gbaloe saxanyi mooli ra: te, tu-
uri, nun soda naxan nu minima e de
kui. 1°Na soee senbe nu na e de nun e
xuli nan kui. E xuli nu maniyaxi boxi-
mase nan na, xunyi nu na a be naxan
mixi tooroma. 20 Mixi naxee mu faxa na
gbaloe saabui ra, e mu gbilen e xa wali

kobie foxo ra. E nu pinnee nan batuma,
a nun kuyee xeema daaxi, gbeti daaxi,
wure gbeeli daaxi, geme daaxi, nun wuri
daaxi, naxee mu noma se tode, naxee mu
noma fe mede, naxee mu noma perede.
21 Na mixie mu gbilen e xa faxa tife foxo
ra, e xa manduru walie, e xa fe paaxie,
nun e xa munee xa fe f5xo ra.

Malekee xa buki lanmadi

N naxa maleke senbema gbete
1 O to goro ra kelife koore nuxui
kui. Senkui nu na a xunyi rabilinyi, a
yatagi nu yanbama al> soge, a sanyie nu
maniyaxi te nan na. 2Buki lanmadi nu
na a belexe, a rabixi. Maleke yirefanyi
sanyi nu tixi baa fari, boore fan nu tixi
xare ma. 3A naxa a xui ramini senbe
ra, naxan maniya yete xui ra. Galanyi
solofere naxa a xui ratin. 4Na galanyi
solofere xui to mini, n nu wama na
sebefe, kono xui nde naxa keli koore
ma, a a fala n be, «Galanyi solofere xa
masenyi noxun, i naxa a sebe.»

5Maleke naxan sanyi nu tixi baa nun
xare fari, a naxa a yirefanyi belexe itala
koore ma, ®a fa a kali Ala ra naxan
nipe a ra abadan, naxan koore, boxi,
nun baa daa, a nun e kui se birin. A
naxa a masen a waxati mu fa dugundife
sonon. 7 Maleke solofere nde na a xa sara
fe temui naxe, Ala gundo fama ne ka-
malide al> a nu bara a masen a xa konyi
naminonmee be ki naxe.

8 Na xui naxan nu bara woyen n be ke-
life koore ma, na man naxa a masen n
be, «Siga, i sa buki lanmadi rabixi tongo
naxan na maleke belexe, maleke naxan
sanyi tixi baa nun xare fari.» °N naxa
siga na maleke yire, n fa a maxandi a xa
na buki lanmadi so n yi ra. A naxa a fala
n be, «I xa a tongo, a don. A xone rasoma
ne i furi, kono a poxunma ne i de kui ald
kumi.» 19N naxa na buki lanmadi tongo
maleke belexe, n naxa a don. A nu poxun
n de kui alo kumi, kono a to n furi kui li,

a naxa findi xone ra. 11 Na temui a naxa
a fala n be, «A lanma i man xa woyen Ala
xili ra pamanee xa fe ra, sie xa fe ra, xui
gbete falee xa fe ra, nun mange gbegbe
xa fe ra.»

Taa seniyenxi nun seede firinyie

Maleke nde naxa se maniyase
1 1 wuri daaxi so n yi ra, a nu fa
a fala, «Keli, i xa Ala xa horomobanxi
nun serexebade maniya, i man xa bat-
ulae konti. 21 naxa yire maniya naxan
na tande, barima si gbetee fama menni
nan tongode, e fa taa seniyenxi kana
kike tongo naani nun firin bun ma. 3N
masenyi soma n ma seede firinyie nan yi
ra, e naxan tima n xili ra xi wulu keren
xi keme firin nun xi tongo senni bun ma,
sunnun donma ragoroxi e ma. 4 Na seede
firinyie misaalixi oliwi wuri firin nan na,
a nun lanpui firin naxee tixi Daali Ma-
rigi ya i. ®Xa mixi nde fa wa fe paaxi
rabafe e ra, te nan minima e de kui, a e
yaxuie xa fe kana. Iyo, xa mixi nde wama
e toorofe, na kanyi faxama na mooli nan
na. 6Senbe na e be koore balanfe ra,
alako tune naxa fa e xa namiponme wali
raba temui. Senbe na e be ye masarafe
wauli ra, a nun fure paaxi mooli wuyaxi
raminife dunipa ma e wama a xon ma
temui naxe.»
7Na seede firinyie na ge¢ e xa
seedenoxoya ra, na sube naxan minixi
yili tilinxi kui, na nan e gerema, a nd
e ra, a e faxa. 8E furee sama ne taa
belebele malande, e Marigi banban
wuri magalanbuxi ma dennaxe. Na taa
maniyaxi Sodoma nan na, xa na mu a
ra Misira. ®Mixie kelima si, bonsoe, xui,
nun pamane birin nan ma, e fa e fure
matode xi saxan nun a tagi bun ma. E
mu tinma mixi xa e ragata.
10 Mixie fama seewade dunipa ma na
mixi firinyie nan faxafe ra, barima na
naminonme firinyie nu bara mixie tooro.

E se ndee fi e booree ma na seewe xa fe
ra.

11 Na xi saxan nun a tagi to dangi, Ala
naxa nii raso e fate, e man xa ti e sanyie
xun na. Naxan birin e to, e naxa gaaxu ki
fanyi ra. 12Na seedee naxa xui senbema
nde me kelife koore ma a falafe ra, «Wo
xa te han be.» E naxa te koore ma nuxui
kui e yaxuie ya xori. 13Na temui, boxi
naxa seren. Taa itaxunxi fu ra, na doxode
fu nde naxa bira. Na boxi xa serenyi naxa
mixi wulu solofere faxa, mixi donxoee
naxa kaaba, e fa Ala matoxo, naxan na
koore ma.

14 Naxankate firin nde bara dangi, a
gbe mu luxi a saxan nde fan xa fa.

15Maleke solofere nde to sara fe, xui
itexie naxa mini koore ma a falafe ra,
«Mangeya naxan nu na dunipa ma, na
bara findi muxu Marigi nun a xa Mixi
Sugandixi gbe ra. A xa mangeya buma
ne abadan.»

16Na fori moxonen nun naani, naxee
nu magoroxi kibanyie kui Ala ya i, e
naxa e felen boxi ma, e Ala batu. 17E
naxa a fala, «Muxu bara muxu Marigi
Ala Senbe Kanyi tantu, naxan nu na singe
han to, barima i bara i senbe magaax-
uxi ramini, i xa mangeya xa ti dunina.
18 Namanee nu bara xano, kono i xa xone
bara e li, kiiti waxati bara fa. Na kui,
mixi faxaxie makiitima ne, i xa konyi
naminonmee e sare sdtoma ne, a nun
seniyentdee, nun naxee gaaxuma i xili
ya ra, dimedie nun forie. Naxee bara
duninpa kana, e fan xun nakanama ne.»
19 Ala xa horomplingira naxan na koore
ma, a naxa rabi, birin naxa Ala xa saate
kankira to naxan na horomolingira kui.
Na temui seyamakonyie, galanyi xuie,
boxi serenyi, nun balabalanyi belebele
naxa mini senbe ra.

Ging, dimedi, nun sube magaaxuxi

1 2 Tonxuma belebele naxa mini
koore ma. Soge nu na na gine nde

rabilinyi, kike nu na a sanyi bun ma, tun-
bui fu nun firin nu na a xun na al> mange
katanyi. 2 A nu na gbelegbelefe toore kui,
barima a nu na di barife a teegexi naxan
ma.

3Tonxuma gbete fan naxa mini koore
ma. Sube magaaxuxi xungbe nde nu na,
a gbeelixi alo te, xunyi solofere nu na a
be, a nun feri fu. Mange katanyie nu na
a xunyi solofere birin fari. 4 Tunbui itax-
unxi saxan na, a xuli naxa din na doxode
saxan nde ra, a e woli boxi ma.

Sube magaaxuxi naxa keli, a fa ti gine
ya i naxan nu na di barife, alako a xa
na diyore don. > Gine naxa di xeme bari,
naxan fama si birin yamaride a xoroxoe
ra. Gine to di bari, na di naxa te Ala yire,
a xa mange kibanyi na dennaxe. Gine
naxa a gi, a siga yire nde gbengberenyi
ma Ala nu bara naxan yailan a be, alako
a xa balo menni xi wulu keren xi keme
firin nun tongo senni bun ma.

7 Gere naxa mini koore ma. Minkayilu
nun a xa malekee naxa na sube maga-
axuxi nun a xa malekee gere, 8kond na
sube mu n> Minkayilu nun a xa malekee
ra. Na kui, sube magaaxuxi nun a xa
malekee mu no sabatide koore ma sonon.
9 E naxa na sube magaaxuxi xungbe woli
boxi ma, a nun a xa malekee. A tan nan
findixi na boximase fori ra, naxan xili
Ibulisa, xa na mu a ra Sentane. A bara
dunipa birin madaxu.

10 Na temui, n naxa xui itexi me koore
ma, a a falama,

«Yakosi, kisi temui bara a li,

muxu Marigi Ala senbe nun a xa
mangeya,

nun a xa Mixi Sugandixi xa mangeya
bara fa,

barima naxan nu muxu ngaxakerenyie
kalamuma

muxu Marigi Ala ya i koe nun yanyi ra,

na bara bira.

11 Muxu ngaxakerenyie xutu sotoxi a ma

Yexeeyore wuli nun e xa seedepoxoya
nan saabui ra.

E mu kankan e xa simaya ma,

e mu gaaxu faxe ya ra.

12Na kui, koore nun naxee sabatixi naa,

e xa pelexin.

Kono paxankate bara lu boxi nun baa ma,

barima Ibulisa bara bira wo mabiri.

A xonoxi barima a bara a kolon

a temui gbegbe mu luxi a be kore.»

13 Sube magaaxuxi to a kolon, e bara a
woli boxi ma, a naxa bira na gine foxo ra,
naxan na di xeme bari. 14Kon> xaruma
gabutenyi naxa lu na gine be, alako a
xa tugan sigafe ra gbengberenyi ma, a
luma balo ra dennaxe waxati saxan nun a
tagi bun ma. Menni a nu bara makuya na
boximase ra. 15 Kono boximase naxa xure
ramini a de kui, a xa gine madula. 16Na
temui boxi naxa na xure ye min, sube
magaaxuxi nu bara naxan namini a de
kui, alako a xa na gine rakisi. 17 Sube ma-
gaaxuxi to xond na gine ma, a naxa siga
na gine bonsoe donxoee gerede, naxee
Ala xa seriye rabatuma, e man la Isa xa
seedenoxoya ra. 8Na sube magaaxuxi
naxa ti baa de ra meyenyi fari.

Sube naxan texi ye xoora

Na dangi xanbi n naxa sube ma-
1 3 gaaxuxi nde to te ra ye xoora,
feri fu na a xunyi solofere ma, mange
katanyie doxoxi na feri fu fari. Marasoto
xilie fan nu sebexi a xunyie ma. 2Na sube
magaaxuxi nu maniyaxi barate nan na, a
sanyie senbe nu gbo, a de nu luxi ne alo
yete de. Na sube magaaxuxi naxa a senbe,
a xa nae, nun a xa kibanyi lu sube boore
yi ra. 3Fi paaxi to lu a xunyi keren ma,
a naxa yalan. Na fi to mu a faxa, dunipa
naxa kaaba, e birin naxa bira a foxo ra.
4Dunipa mixie naxa tuubi sube magaax-
uxi be, barima a tan nan nu bara noe so
sube boore yi ra. E man naxa tuubi sube
boore be, e nu a fala, «<Nde maniya yi
sube ra, nde noma a gerede?»

5Na sube naxa noe soto a xa yete igboe
masenyi nun marasotoe fale ra. A naxa
noe sotd, a xa wali kike tongo naani nun
firin bun ma. ® A naxa Ala rasot, a Ala
xili kana, a Ala xa horomolingira rasoto,
a nun naxee sabatixi koore ma. 7 A naxa
noe sotd alako a xa seniyentoee gere, a xa
nod e ra. A naxa nae satd bonsoe, si, xui,
nun pamane birin xun ma. 8 Dunipa mixi
birin fama tuubide a tan nan be, naxee
xili mu sebexi Yexeeyore kon naxabaxi xa
kisi buki kui kabi dunipa fole.

9Tuli na naxan be, a xa a tuli mati
yi masenyi ra. 19Konyiya ragirixi mixi
naxan ma, a sigama ne konyiya kui. San-
tidegema faxe ragirixi mixi naxan ma,
na kanyi fan faxama ne santidegema ra.
Seniyentoee xa tunnabexi nun danxaniya
kolonma na nan kui.

INa dangi xanbi n man naxa sube
magaaxuxi gbete to a tefe boxi bun ma,
feri firin nu na a be alo yexee, a nu
woyenma alo sube magaaxuxi. 12A nuna
sube magaaxuxi singe senbe nan nawal-
ife na ya xori, a a niya dunipa mixi birin
xa tuubi na sube magaaxuxi singe be,
naxan xa fi paaxi nu bara yalan. 13A
nu luma kaabanakoe belebele raba ra,
han a te ragoro boxi ma kelife koore
ma mixie ya xori. 14 A to na senbe soto,
a naxa dunipa mixie madaxu a xa kaa-
banakoe ra na sube magaaxuxi singe ya
xori. A naxa a fala dunipa mixie be e xa
kuye yailan naxan maniya na sube ma-
gaaxuxi singe ra, naxan nu bara maxond
santidegema ra, kond a mu faxa. 1°E to
na kuye yailan, a naxa noe sotd a xa a
niya na kuye xa woyen, mixi birin xa
faxa naxan mu tuubima na kuye be. 16 A
naxa yaamari fi, dimedie nun forie, ban-
nae nun setaree, lasirie nun konyie, tonx-
uma xa sa e birin yirefanyi belexe ma, xa
na mu e tigi ma, 17 alako mixi matonxu-
mataree naxa sare so, e naxa sare mati.
Na tonxuma findixi sube xili nan na, xa
na mu a ra yi konti nan findixi xili ra.

18 5nni na naxan be, a xa na konti kolon,
barima a adamadi xa fe masenma. Na
konti naxan findixi xili ra a findixi keme
senni, tongo senni nun senni nan na.

Yexeeyore nun a xa mixi rakisixie

N to n ya rage, n naxa Yexeeyore
]. 4 to a tixi Siyoni geya fari. Mixi
wulu keme wulu tongo naani nun naani
nu na a seeti ma, Yexeeyore xili nun a
Baba xili sebexi e tigie ma. 2N naxa xui
nde me koore ma, alo xure xungbe, xa
na mu a ra ald galanyi. A nu luxi ne alo
mixie nan nu kora bonbofe. 3E nu na
beeti neene bafe mange kibanyi ya i, a
nun na nimase naani nun na forie. Mixi
yo mu nu noma na beeti matinkande, fo
na dunipa mixi wulu keme wulu tongo
naani nun naani naxee xun nu bara sara.
4E mu nu yene rabaxi gine ra, e nu
seniyen. E birama na Yexeeyore fox0 ra
yire birin. E xun nu bara sara mixie tagi,
alako e xa findi Ala gbe nun Yexeeyore
gbe ra, alo serexe singe naxan bama Ala
be xe xaba temui. °E de mu nu wule
falaxi, marakorosi yo mu nu e ma.

®N naxa maleke gbete to a pere ra
koore ma. Xibaaru fanyi nu na a yi ra
dunina mixie be, si, bonsoe, xui, nun pa-
mane birin be abadan. 7 A naxa a fala
a xui itexi ra, «Wo xa gaaxu Ala ya ra,
Wo xXa a matdxd, barima a xa kiiti waxati
bara a li. Wo xa wo igoro a be, naxan
koore, boxi, baa, nun dulonyie daaxi.»

8 Maleke firin nde nu biraxi a foxora, a
nu fa a fala, «Babilon belebele bara bira.
Babilon bara bira, naxan pamanee rasi-
isixi a xa fe paaxie ra.»

9 Maleke saxan nde nu biraxi e foxo ra,
a nu fa a fala a xui itexi ra, «Xa mixi
nde a igoroma na sube be, xa na mu a
ra na kuye be naxan yailanxi a misaali
ra, a fa sa li tonxuma na a tigi ma, xa na
mu a belexe ma, 1%na kanyi fan Ala xa
xone kolonma ne, a fa lu alb siisila naxan
beere xoroxoe minxi. A fama toorode te

nun soda xdora, maleke seniyenxie nun
Yexeeyore ya xori. 11 Tuuri naxan tema
na te xoora a mu ponma abadan. Na
mixie, naxee e igoroma na sube be, xa
na mu a ra na kuye be naxan yailanxi a
misaali ra, a fa sa li na sube xili tonx-
uma saxi e ma, na kanyie mu malabui
sotoma koe nun yanyi. 12Seniyentoe xa
tunnabexi nan na ki, naxee Ala xa seriye
rabatuma, naxee danxaniyaxi Isa ma.»

13N naxa xui nde me koore ma a falafe
ra, «I xa a sebe a seewe na mixie be, naxee
faxama Ala xa fe kui yakosi han dunipa
raponyi.» Ala Xaxili Seniyenxi naxa a
masen, «Iyo, nondi na a ra. E lan e xa
e malabu e xa wali xoroxoe ma, e xa na
wali sare sota.»

14N naxa nuxui fiixe to. Daali nde nu
magoroxi a fari, naxan maniya adamadi
ra. Mange katanyi xeema daaxi nu saxi a
xXun ma, warate xenenxi nu na a belexe.
15 Maleke gbete naxa mini horomolingira
kui, a a fala a be a xui itexi ra, «I xa
warate rawali, xe xaba, barima na waxati
bara a li, dunipa xe xa xaba. 1®Naxan
nu magoroxi nuxui fari, a naxa warate
rawali dunipa ma, dunina xe naxa xaba.»

17Maleke gbete naxa mini koore
horombolingira kui, warate xgnenxi nu na
a belexe. 18 Maleke gbete, naxan nu te ya-
marima, a naxa keli serexebade yire, a a
fala a xui itexi ra warate xenenxi kanyi
be, «Warate xenenxi rawali, weni bogie
xaba dunipa, barima e bara mo.» 1°Na
maleke naxa warate rawali, a fa dunipa
weni bogi birin ba, a e sa a sase kui
Ala xa xone e maboronma dennaxe. 20 Na
wali naxa raba taa fari ma. Mixi wuli
naxa na se sase rafe, a fili a ma han na
wauli naxa ikuya kilo keme saxan na, a xa
tilinyi fan soe de suxuma.

Maleke solofere nun gbaloe donxoce

1 5 Na dangi xanbi, n man naxa tonx-
uma xungbe to naxan bara n de
ixara. Maleke solofere naxa mini gbaloe

donxoe solofere ra, Ala xa xone kamal-
ima naxee ra. 2N naxa baa nde to, a
luxi alo diyaman, a sunbuxi te ra. Mixi
naxee nu bara nd na sube ra, a nun na
kuye naxan yailanxi a misaali ra, a nun
a xili xa konti ra, e nu tixi baa fari, Ala
xa korae nu na e belexe. 3E nu Ala xa
konyi Munsa xa beeti nan bama, a nun
Yexeeyore xa beeti, a falafe ra, «Muxu
Marigi Ala Senbe Kanyi, i xa walie senbe
gbo! E makaaba! Dunipa Mange, i xa
kira nondi na a ra, a man tinxin. 4 Ma-
rigi, nde mu gaaxuma i ya ra? Nde mu i
xili matoxoma? I keren peti nan seniyen.
Namane birin fama ne e magorode i be,
barima i bara i xa tinxinyi makenen.»

5> Na to dangi, n naxa Ala xa horomolin-
gira rabixi to koore ma, saate kankira
na naxan kui. ®Maleke solofere, tdore
donxoe solofere nu na naxee yi ra, e naxa
mini horomolingira kui, serexedube dugi
fiixe mayanbaxie ragoroxi e ma, beleti
xeema daaxi balanxi e kanke ma. 7 Ni-
mase keren na nimase naani ya ma, a
naxa tonbili xeema daaxi solofere so na
maleke solofere yi ra. Na tonbilie nu
rafexi Ala xa xone nan na, Ala naxan pine
a ra abadan. ® Tuuri naxa horomolingira
rafe Ala xa nore nun a senbe xa fe ra. Mixi
yo mu nu noma sode horombolingira kui,
fo toore solofere xa wali xa kamali naxee
nu na maleke soloferee yi ra.

Tonbili solofere

N naxa xui xungbe nde me,
1 6 naxan kelixi horomolingira kui, a
a falama malekee be, «Wo siga, wo xa Ala
xa xone tonbili soloferee ifili dunipa ma.»
2Maleke singe naxa siga, a sa a xa ton-
mini mixie ma, na sube xa tonxuma nu
saxi naxee ma, naxee nu tuubima kuye
be naxan yailanxi a misaali ra.
3 Maleke firin nde naxa a xa tonbili ifili
baa ma. Baa naxa lu alo mixi faxaxi wuli.

Nimase birin naxa faxa, naxee nu na baa
ma.

4Maleke saxan nde naxa a xa tonbili
ifili xuree nun dulonyie ma. E fan naxa
findi wuli ra. >N naxa maleke xui me,
naxan nu ye yamarima. A naxa a fala,
«I tan naxan na to, i tan naxan na xoro,
i tan naxan seniyen, i bara kiiti tinxinxi
sa, ®barima e nu bara seniyentoee nun
naminonmee wuli ramini. I fan bara wuli
so e yi ra, e naxan minma. A lanxi na ki
ne.» 7N naxa serexebade fan xui me. A
naxa a fala, «Iyo, Ala Senbe Kanyi, i xa
kiiti birin tinxin, e findixi nondi nan na.»

8 Maleke naani nde naxa a xa tonbili
ifili soge ma. Soge naxa yaamari sotd a
xa adamadie gan a te ra. * Wuyenyi naaxi
naxa mixie gan. E naxa Ala xili rasoto,
naxan na toore birin nasanbaxi. E mu tu-
ubi, e tondi Ala matoxode.

10Maleke suuli nde naxa a xa ton-
bili ifili na sube xa kibanyi ma. A xa
mangeya naxa lu dimi kui, mixie naxa
e nenyie xin paxankate ma, le fa Ala
xili rasoto, naxan na koore ma, e xa toore
nun e xa fie xa fe ra. E tondi gbilende e
xa wali kobie foxo ra.

12Maleke senni nde naxa a xa ton-
bili ifili Efirati xure xungbe ma. Na
xure naxa xara, alako a xa findi kira
ra mangee be, naxee fama kelife soget-
ede. 13N naxa pinne seniyentare saxan
to mini ra na sube magaaxuxi de kui, na
sube boore de kui, a nun na naminonme
waule fale de kui. Na pinnee nu maniyaxi
xuupee nan na. 14 Sentane xa pinnee nan
nu e ra, naxee tonxumae rabama, e man
sigama dunipa mangee maxilide, alako
e xa e malan, e xa gere so Ala Senbe
Kanyi xa loxoe xungbe ma. 15«Wo bara
a to, n fama terenna nan na, alo mupeti
a gbe wali rabama ki naxe. Seewe na
mixi be naxan mu xima, naxan mu a xa
dugi bama. Na kanyi naxa lu a mageli
ra, alako a naxa yaagi.» 16 Ninnee naxa

dunipa mangee malan yire nde naxan
xili falama Eburu xui ra «Aramagedon.»

17 Maleke solofere nde naxa a xa ton-
bili ifili kuye ma. Xui xungbe nde
naxa mini horomolingira kui Ala xa
kibanyi mabiri, a a masen, «A bara
pon.» 8Galanyi naxa bula, xuie naxa
mini, seyamakonyie naxa mini, boxi
naxa seren, naxan maniye mu nu raba
sinden kafi dunipa fole. 19 Na taa xungbe
naxa kana alo se naxan giraxi doxo saxan.
Dunipa taae birin naxa bira. Ala naxa
ratu Babilon taa gbe ma, a weni tonbili
fi a ma a xa Ala xa xone mankane min.
20 Surie nun geyae naxa loe. 2! Balabal-
anyi belebelee naxa keli koore ma, e bira
mixie ma. A xori keren binya kilo tongo
saxan nun naani pondon. Mixie naxa Ala
xili rasoto na balabalanyi xa fe ra, barima
na toore nu gbo a gbe ra.

Babilon xa kane

Na dangi xanbi, maleke keren
]. 7 naxan nu na na maleke tonbili
kanyi solofere ya ma, a naxa a fala n be,
«Fa be, alako n xa langoe xungbe xa kiiti
masen i be, na langoe naxan doxoxi xure
xungbee de ra.» 2 Dunina mangee nun na
langoe gine naxa fe kobi raba. E xa mixie
fan naxa bira fe paaxie foxo ra han e naxa
lu alo siisilae.
3Na maleke naxa laamatunyi nde
masen n be. N naxa gine nde to gbeng-
berenyi ma, a doxoxi sube gbeeli fari,
marasdtd xilie nu sebexi naxan ma. Xunyi
solofere nu na a ma, feri fu tixi a xun
ma. 4Na gine nu maxirixi donma gbeeli
tofanyi nan na, konmagore, belexerasoe,
nun xurunde tofanyie nu na a yi ra naxee
yailanxi xeema nun geme tofanyie ra.
Pooti xeema daaxi suxuxi a yi ra, fe xonxi
seniyentaree nu na a kui, naxee misaal-
ixi a xa wali paaxi ra. ®Xili nde sebexi
a tigi ma gundo daaxi: «Babilon xungbe,
yenelae nun fe paaxie nga.» N naxa
na gine to, a siisixi seniyentoee wuli ra,

naxee nu findixi Isa xa seedee ra. N to a
to, n de naxa ixara ki fanyi.

7 Na maleke naxa a fala n be, «Munfe
ra i de ixaraxi? N fama ne yi gundo tagi
rabade i be, yi gine xa fe ra nun yi sube
xunyi solofere nun feri fu kanyi xa fe ra
a doxoxi naxan fari. 81 sube naxan to, a
nu na na, konod a mu na yakosi. A fama ne
tede yili tilinxi kui, a fa bona. Adamadi
naxee xili mu sebexi kisi buki kui, kabi
dunina fole, e kaabama ne yi sube xa fe
ra, barima singe a nu na, yakosi a mu na,
kond temui naxan sa fama, a man min-
ima ne.»

9Xaxilima noma yi fahaamude: Na
xunyi solofere misaalixi geya solofere
nan na, gine doxoxi naxee fari. 19Nee
man misaalixi mange solofere nan na.
Suuli bara bira, keren na na, boore mu
nu fa sinden. A na fa, a buma ne don-
doronti. 11 Sube naxan nu na na, kono a
mu na yakosi, na misaalixi mange solo-
masaxan nde nan na. A fan na na na
mange solofere nan ya ma naxan fama
bonode.

12Na feri fu i naxee toxi, nee fan mis-
aalixi mange fu nan na, naxee mu nu
mangeya sotd sinden. E tan nun na sube,
e fama mange ndoe nan sotode waxati
keren bun ma. 13E waxonfe birin lan.
E e xa senbe nun e xa mangeya rag-
bilenma ne na sube ma. 14E Yexeeyore
gerema ne, konod Yexeeyore nan geenima,
barima a tan nan findixi marigie Ma-
rigi ra, mangee xa Mange. A xa mixi
sugandixie, a xa danxaniyatoee na a seeti
ma. 15A naxa a fala n be, «Na xuree i
naxee toxi, na langoe gine doxoxi xure
naxee de ra, e misaalixi pamanee, bon-
soee, sie, nun xuie nan na. !®Na feri fu
nun na sube, i naxee toxi, e na langoe
gine xonma ne. E fama ne se birin bade a
yira, e fa a ti a mageli ra, e a sube don, e
a donxoe woli te xdora, 17 barima Ala nan
a ragirixi e xa a waxonfe raba. E xa e xa
mangeya ragbilen na sube ma, han Ala

xa masenyi kamalima temui naxe. 18 Na
gine i naxan toxi, a misaalixi dunipa
mangee xa mangataa xungbe nan na.»

Babilon birafe

Na dangi xanbi, n naxa maleke

1 8 gbete to goro ra keli koore ma.
Noe xungbe nu na a yi, a xa nore naxa
dunipa iyalan. 2A naxa a fala a xui
itexi ra, «Babilon xungbe bara bira. Ba-
bilon bara bira, a bara findi ninnee
xonyi ra, pinne seniyentaree nun xoni ra-
haramuxie luma dennaxe. 3 A kanaxi ne
barima si birin bara bira a xa fe paaxie
foxo ra. Dunipa mangee bara lu a seeti
ma a xa wali kobi kui. Dunipa yulee fan
bara banna a waxonfe saabui ra. E birin
luxi ne alo siisilae.»

4N naxa xui gbete me keli koore ma a
falafe ra, «N ma pama, wo xa mini a ya
ma, alako wo fan naxa lu a xa yunubie
kui, wo xa a xa toore fan sotd. °A xa
yunubie bara gbo a gbegbe ra. Ala bara
ratu a xa tinxintareya birin ma. ® Wo xa
a xa wali sare ragbilen a ma doxo firin. A
naxan nabaxi wo ra, wo xa na raba a tan
fan na doxo firin. 7 A waxonfe xun to nu
masaxi temui birin, wo fan xa a xa toore
xun masa na ki, a xa sunnun, barima a
a fala ne a bonpe kui, (Mange gine nan n
na. Kaape gine mu na n na, n mu luma
sunnunyi kui abadan.» 8 Na masenyi xa
fe ra, a fama yi gbaloe tode loxoe keren:
faxe, sunnunyi, nun kaame. A ganma ne
te ra, barima Marigi Ala Senbema nan a
makiitixi.»

9Dunina mange birin naxee bara bira
a xa fe paaxie nun a waxonfee foxo ra,
e fama ne wade. E na a to a xa taa
na ganfe, e sunnunma ne. 19F lu yire
makuye barima e gaaxuxi a xa tdore ya
ra. E nu fa a fala, Naxankate na Babilon
be. Naxankate na na taa xungbe senbema
be. A bara makiiti leeri keren bun ma.»

11 Dunipa yulee wama ne a xa fe ra, e
sunnunma ne, barima mixi mu na naxan

e xa kotee sarama sonon, 12kote naxan
findixi xeema ra, gbeti, geme tofanyie,
dugi gese daaxi, dugi gbeeli, wuri fanyi,
sili ninyi masolixi, wuri fanyi masolixi,
yaxui, wure, geme Xoraxoe, 13 donse jox-
unme, surayi mooli birin, labunde, weni,
ture, farin fanyi, ningee, yexeee, soee,
saori ragisee, nun konyie. 14 «I waxonfe
birin bara makuya i ra, na se fanyie bara
loe i ma. I mu nee sotoma sonon.» 15 Yule
naxee bannaxi a saabui ra, e fan luma ne
yire makuye, barima e gaaxuxi a xa toore
yara. E wama ne, e lu sunnunyi kui. 16E
nu a fala, Naxankate na na taa xungbe
be, naxankate na a be, naxan nu wama
dugi fiixe, dugi gbeeli, xeema, nun geme
tofanyie xon.»

17A xa naafuli birin bara kana na
waxati kerenyi kui. Kunkui raperee
nun mixi naxan birin kunkui wali nde
rabama, e luma ne yire makuye, 8e fa
a fala e xui itexi ra na taa xungbe ganxi
yara, «Yi taa, a maniye mu na.» !9E fama
ne xube masode e xunyi ma, e wa, e lu
sunnunyi kui, e a fala, «Naxankate na
na taa xungbe be, naxankate na na taa
be kunkui kanyie bannaxi dennaxe. Na
taa bara findi gbengberenyi ra na waxati
kerenyi kui.»

20 (Naxee na koore, wo xa pelexin
na taa xa paxankate xa fe ra. Seniyen-
toce, Ala xa xeerae, nun namiponmee,
wo tan xa pelexin, barima Ala bara wo
gbenoxo.» 21 Na temui maleke senbema
nde naxa geme xungbe tongo naxan nu
luxi alo se luxutase, a naxa a woli baa
ma a falafe ra, «Babilon taa xungbe bi-
rama ne a paaxi ra ald yi geme. Mixi mu
a toma sonon.»

22(I xa sigie mu mema sonon, naxee
sama kora, xule, nun sara xui ra. Wali
Xui mu minima i xonyi sonon, maale din
xui fan mu luma i xonyi sonon. 23Lan-
pui xa naiyalanyi mu toma i xonyi sonan.
Futi xirimae xa pelexin xui mu mema i
xonyi sonon, barima i xa yulee nu bara

findi mixi xungbee ra dunipa, i bara
si birin natantan i xa fe paaxie saabui
ra. 24 Naminonmee nun seniyentoee wuli
bara mini i xonyi, a nun naxee kon bara
raxaba boxi ma.»

Ala xa tantui

Na to dangi, n naxa pama xungbe
1 9 xui me koore ma a fala ra, «Ala
tantu. Kisi, xunnakeli, nun senbe na
muxu Marigi Ala be, 2barima a xa kiiti
tinxin, a findixi nondi nan na. A bara lan-
goe gine makiiti, naxan nu bara dunipa
ratantan a xa fe naaxie ra. Ala bara a xa
konyie wuli gbenoxo a ma.»

SNama man naxa a fala a firin
nde, «Ala tantu. Babilon tuuri tema ne
abadan.»

4Na fori moxonen nun naani, nun na
nimase naani naxa e felen boxi, e Ala
batu naxan nu magoroxi kibanyi kui, a
falafe ra, «cAmina, Ala tantu.»

5Xui nde naxa mini kibanyi, a falafe
ra, «Ala xa konyie, wo xa won Marigi Ala
matoxo, wo tan naxee gaaxu a ya ra, wo
tan dimee nun forie.»

®N naxa pama xungbe xui me naxan
senbe gbo alo xure wundu xui, xa na mu
ara galanyi xui. E naxa a fala, «Ala tantu,
barima Ala Senbe Kanyi, won Marigi Ala
bara so a xa mangeya kui. 7Won xa
seewa, won xa nelexin, won xa a binya,
barima Yexeeyore xa futi xiri temui bara
a li. A naxan doxoma, a bara ge a yete
yailande. 8 A naxan doxoma a bara dugi
fiixe tofanyi ragoro a ma, naxan misaal-
ixi seniyentoee xa kewali tinxinxie ra.»

9 Maleke naxa a fala n be, «I xa a sebe,
(Nelexinyi na mixie be naxee maxilixi
Yexeeyore xa futi xiri malanyi.» A naxa
a fala n be, «Ala xa nondi nan na ki.»
10N naxa n xinbi sin a bun ma n xa
a batu, kond a naxa a fala n be, «Ade,
i naxa na raba. N fan findixi Ala xa
konyi nan na alo i tan nun i ngaxakerenyi
naxee bara la Isa xa seedenoxoya ra. [ xa

Ala nan batu. Isa xa seedenoxoya findixi
namijonme xa masenyi xori nan na.»

11Na dangi xanbi n naxa koore to
rabi ra, soe fiixe tixi na, a ragima xili
Dugutege nun Nondi fale. A gere soma
tinxinyi nan na, a kiiti sa tinxinyi kui.
12 A yae nu luxi ne alo te, mange katanyi
naxan yailanxi geme tofanyi ra nu dusuxi
a xun na. A xili sebexi a ma, xili mixi yo
mu naxan kolon bafe a tan na. 13A xa
dugi bundaxi wuli ra. A xili ne Ala xa
Masenyi. 14 Koore soori gali nu biraxi a
foxo ra e xa soe fiixee fari, dugi fiixe to-
fanyie fan nagoroxi e ma. !5 Santidegema
xgnenxi nu minixi a de i, alako a xa pa-
manee gere, a Xxa e yamari sawuri sen-
bema ra, Ala Senbe Kanyi xa xone xa ka-
mali. 16 A sebexi a xa dugi xungbe ma, a
nun a tabe ma, «<Mangee xa Mange, ma-
rigie Marigi.»

17N naxa maleke to, a tixi soge fari.
A naxa a fala a xui itexi ra xoni birin
be naxee nu na koore ma, «Wo fa Ala
xa xunnakeli yire, 18 wo xa mangee sube
don, a nun soori mangee sube, senbemae
sube, soee sube, soe ragie sube, lasiri nun
konyie sube, dimee nun forie sube.»

19N naxa na sube to, a nun dunipa
mangee nun e xa sdorie. E birin nu
malanxi alako e xa na soe fiixe ragima
nun a xa sdori gali gere.

20 Spe fiixe ragima naxa na sube naaxi
suxu, a nun na naminonme wule fale,
naxan nu bara mixie madaxu tonxumae
ra, sube xa tonxuma nu saxi mixi naxee
ma, a nun naxee nu bara na sube xa
kuye batu. Na firinyie birin naxa woli te
nun soda xoora. 21 Santidegema naxan nu
minima soe fiixe ragima de kui, a naxa
booree faxa, xonie fa e sube don.

Sentane raponyi

Na dangi xanbi, n naxa maleke
20 to goro ra kelife koore ma, yili
tilinxi naade saabi nun yslonxonyi bele-
bele nu na a yi ra. 2A naxa na sube ma-

gaaxuxi suxu, na boximase fori, naxan
findixi Ibulisa ra, na nan na ki Sentane.
A naxa a xiri, a xa lu na ki pe wulu
keren bun ma. 3 A naxa a woli yili tilinxi
kui, a naade balan, a tonxuma sa naade
ma, alako a naxa mini sie madaxude han
na pe wulu keren xa kamali. Na xanbi
a lanma a xa fulun waxati dunkedi bun
ma.

4N naxa kibanyi ndee to. Mixi naxee
magoroxi e kui, nee nu bara yaamari sotd
e xa kiiti sa. N naxa mixie to naxee xun-
yie nu bara ba e de i Isa xa seedepoxoya
nun Ala xa masenyi xa fe ra. N man
naxa mixie to naxee mu nu tuubi na
sube nun a xa kuye be, na sube xili mu
nu sebexi e tigi ma, xa na mu a ra e
belexe ma. E nu bara keli faxe ma, e nine,
e yaamari raba Ala xa Mixi Sugandixi
seeti ma pe wulu keren bun ma. > Boore
mixi faxaxie mu nu kelixi faxe ma sin-
den, fo na pe wulu keren xa kamali.
Marakeli singe nan na ki. ® Nelexinyi nun
seniyenyi na mixie be naxee bara lu na
marakeli singe kui. Saya firin nde mu
noma e lide sonon. E findima ne Ala nun
Ala xa Mixi Sugandixi xa serexedubee ra,
e fa yaamari ti a seeti ma pe wulu keren
bun ma.

7Na ne wulu keren na kamali temui
naxe, Sentane minima ne a xa geeli kui,
8a siga dunipa birin sie madaxude, alo
Gogo nun Magogo, a e malan gere xili
ma. E xasabi luma ne alo meyenyi naxan
na baa de ra.

9 Sie kelima ne dunipa yire birin, e fa
Ala xa pama rabilin a xa taa xanuxi kui.
Kono na temui te goroma ne kelife koore
ma, a fa e sonto. 10Ibulisa naxan nu sie
madaxuma, a tan bara woli te nun soda
XJora, na sube nun na naminonme wule
fale na dennaxe. E paxankatama ne naa
koe nun yanyi ra abadan.

11Na dangi xanbi, n naxa kibanyi
xungbe fiixe to, Ala magoroxi a kui. Boxi
nun koore naxa e gi a ya ra, e Ibe. 12N

naxa mixi faxaxie to, forie nun dimee, e
birin tixi kibanyi ya i. Bukie naxa rabi,
boore buki fan naxa rabi naxan findixi
kisi buki ra. Mixi faxaxie naxa makiiti
e kewali ra naxan nu sebexi na bukie
kui. 13 Mixi faxaxie naxee nu na baa ma,
nee naxa keli. Mixi faxaxie naxee nu
na aligiyama, nee fan naxa keli, e birin
naxa makiiti e kewali ma. 14Faxe nun
aligiyama naxa woli te xdora, naxan find-
ixi faxe firin nde ra. 15 Mixi naxan birin
xili mu nu sebexi kisi buki kui, e naxa
woli te xoora.

Koore neene nun boxi neene

N naxa koore nun boxi neene to,
2 1 barima koore nun boxi singe nu
bara loe, baa fan mu nu na sonon. 2N
naxa taa seniyenxi to, Darisalamu neene,
naxan nu na gorofe keli koore ma Ala
seeti ma. A nu rafalaxi a fanyi ra alo
gine naxan sigama a xa mori ralande
a xa futi xiri loxoe. 3N naxa xui sen-
bema nde me kelife kibanyi yire, a falafe
ra, «Ala xa horomolingira nan ya naxan
tixi adamadie ya ma. Ala sabatima ne
adamadie tagi, e findi a xa pama ra, a
fan findi e Marigi Ala ra, a lu e tagi. A
e yaye birin bama ne. Faxe, sunnunyi,
wa xui, nun toore mu luma naa sonon,
barima na fe mooli naxee nu na singe ra,
nee birin bara pon.»
5Naxan magoroxi kibanyi kui a naxa
a fala, «Yakosi, n bara fe birin masara.»
A man naxa a fala, «A sebe, barima
masenyi na a ra naxan findixi nondi ra,
a mu kanama abadan.» ® A naxa a fala n
be, «A bara pon. N tan nan na fe singe
nun fe donxoe ra, a fole nun a raponyi.
Ye xoli na naxan ma, n kisi ye fima ne
a ma, a mu sarama. Na ye misaalixi kisi
nan na.  Mixi naxan geenima, a ke nan
na ki. N bara findi a Marigi Ala ra, a
fan bara findi n ma di ra. 8Kono mixi
gaaxuxie, danxaniyataree, mixi paaxie,
faxetie, yenelae, mandurulae, kuye ba-

tuie, wule falee, e birin luma ne te nun
soda xoora. Na findima faxe firin nde nan
na.»

9Maleke nde naxan nu na na maleke
solofere ya ma, tonbili solofere nu na
naxee yi ra, mankane solofere saxi e kui,
a naxa fa n yire, a a fala n be, «Fa be, n
xa Yexeeyore xa gine masen i be, naxan
xa futi fama xiride.» 1°A naxa n xax-
ili xanin geya xungbe itexi ma. Menni
a naxa na taa seniyenxi masen n be,
naxan findixi na Darisalamu ra, naxan
nu bara goro kelife koore ma Ala seeti
ma. 11 Ala xa nore nu na a ma, a nu yan-
bama alo geme tofanyi naxan maniyaxi
diyaman na. 12A xa tete nu ite, naade
fu nu firin nu na a ma, maleke fu nun
firin nu tixi na naadee ra e makantafe
ma. Isirayila bonsoe fu nun firin xili nu
sebexi na naadee ma. 13 Naade saxan nu
na sogetede mabiri, naade saxan nu na
koola mabiri, naade saxan nu na yire-
fanyi mabiri, naade saxan nu na soge-
gorode mabiri. 14Taa tete nu tixi na
geme safe fu nun firin nan fari, Yexeeyore
xa xeera fu nun firin xilie nu sebexi e
ma. 15Maniyase xeema daaxi nu na na
maleke yi ra, naxan nu woyenma n be,
alako a xa no taa, a naadee, nun a tete
maniyade. 16 Taa kuye, taa igbona, nun
taa iteya, a birin nu lanxi kilo wulu firin,
kilo keme firin, kilo moxonen nan ma.
17 Maleke naxa tete fan maniya adama ki
ma. Na naxa lan kanke ya tongo saxan
nun senni ma.

18 Tete nu yailanxi geme tofanyi nan
na naxan maniya diyaman na. Taa tan
nu yailanxi xeema xori fanyi nan na
naxan tinse al> ye. 19Taa tete nu tixi
geme xungbee nan fari. Geme tofanyi
mooli birin nan nu na geme xungbee
raxunmaxi. Geme xungbe singe raxun-
maxi geme tofanyi nde nan na naxan
xili falama yasipe, a firin nde raxun-
maxi geme tofanyi nde nan na naxan
xili falama safiri, a saxan nde kalise-

done, a naani nde emerode, 2%a su-
uli nde sarodonixi, a senni nde saro-
done, a solofere nde kirosolite, a solo-
masaxan nde berili, a solomanaani nde
topasi, a fu nde kirisopirase, a fu nun
keren nde hiyasinti, a fu nun firin nde
ametisite. 21 Tete naade fu nun firin nu
yailanxi geme tofanyie nan na naxee na
baa ma. Naade birin findixi geme keren
nan na. Taa malande nu yailanxi xeema
xori fanyi nan na naxan tinse alo ye.

22N mu Ala xa horomolingira toxi taa
kui, barima Marigi Ala Senbe Kanyi nun
Yexeeyore nan na horomobanxi ra. 23 Na
taa hayi mu nu na soge ma, xa na mu a
ra kike ma, alako a xa naiyalanyi soto.
Ala xa nore nan findima a xa naiyalanyi
ra, Yexeeyore findima a xa lanpui nan na.
24Sje nerema a xa naiyalanyi nan kui,
dunipa mangee fama ne a binyade. 2> Na
taa naadee mu balanma, barima koe mu
soma naa. 26Sie fama ne Ala binyade
naa, e a matoxo. 27 Se seniyentare yo mu
soma naa, mixi naxan fe xonxi rabama
nun mixi naxan wule falama, e fan
mu soma naa. Mixi naxee xili sebexi
Yexeeyore xa kisi buki kui, e gbansan nan
soma na.

Ala xa Kkisi

Na maleke naxa kisi xure masen
22 n be. A nu tinse alo diyaman, a
nu minima Ala nun Yexeeyore xa kibanyi
nan kui, 2a fa findi xure ra taa tagi. Kisi
sansie nu tixi a de firin na, e nu bogi
kike yo kike, sanmaya fu nun firin ne
kui. E burexe findixi seri nan na pamanee
be. 3Danke yo mu na sonon. Ala nun
Yexeeyore xa kibanyi na taa kui. Ala xa
konyie a xui rabatuma, 4e a yatagi to, a
xili sebexi e tigi ma. > Koe mu soma naa,
e hayi mu na lanpui nun soge naiyalanyi
ma sonon, barima Marigi Ala nan find-
ixi e xa naiyalanyi ra. Ala xa konyie yaa-
mari tima ne naa abadan.

6 Maleke naxa a fala n be, «Yi masenyi
nondi nan a ra, a mu kanama. Marigi
Ala, naxan namiponme xaxili raperema,
a naxa a xa maleke xee alako a xa a
masen a xa konyie be naxan fama rabade
waxati makorexi ra.»

7Isa naxa a masen, «I xa a kolon, a
gbe mu luxi n xa fa. Nelexinyi na mixi
be naxan yi masenyi rabatuma, naxan
sebexi yi Kitaabui kui Ala xili ra.»

8N tan Yaya, n bara na fe birin me, n
bara na fe birin to. N to na me, n to na to,
n naxa bira na maleke bun ma naxan nu
bara na fee masen n be, alako n xa a batu.
9Kond a naxa a fala n be, «Ade, i naxa na
raba. N fan findixi Ala xa konyi nan na
alo i tan nun i ngaxakerenyi naxee find-
ixi naminonmee ra, a nun mixi naxee yi
Kitaabui xa masenyi rabatuma. I xa Ala
batu.»

10Na dangi xanbi na maleke naxa a
fala n be, «I naxa yi masenyi balan
tonxuma ra sinden, naxan sebexi yi Ki-
taabui kui Ala xili ra, barima waxati bara
makore. ! Tinxintare xa lu tinxintareya
kui, seniyentare xa lu seniyentarena kui,
tinxintoe xa lu tinxinyi kui, seniyentoe xa
lu seniyenyi kui.»

121sa naxa a masen, «I xa a kolon, a
gbe mu luxi n xa fa, n man fama ne mixi
birin xa kewali sare ra. 13 N tan nan find-
ixi fe singe nun fe donxoe ra, a fole nun a
raponyi ra. 14 Nelexinyi na mixi be naxee

e yete seniyenma, alako e xa kisi sansi
bogi don, e man xa nd> sode na taa kui
naade ra. 1>Fe paaxi rabae na taa fari
ma, mandurulae, yenelae, faxetie, kuye
batuie, nun wule fale birin wule rafan
naxee ma. 1®N tan Isa, n bara n ma
maleke xee seedenoxoya ra danxaniyatoe
namae ma. N tan findixi Dawuda bonsoe
sanke nan na, n tan findixi Dawuda bon-
soe nan na. N luma ne alo subaxe looloe.»

17 Ala Xaxili Seniyenxi nun gine naxan
xa futi xirima, e birin a falama, «Fa.»
Naxan na a me, na fan xa a fala, «Fa! Ye
xoli na naxan ma, a xa fa. Naxan wama
a minfe, a xa kisi ye tongo, a xa a min, a
mu sarama'»

18N tan Yaya bara findi seede ra mixi
birin be naxee bara yi masenyi me naxan
sebexi yi Kitaabui kui Ala xili ra. Xa a
sa li mixi nde fama fe gbete nde sade yi
masenyi fari, Ala nan fama toore sade na
kanyi ma, alo toore naxan ma fe sebexi
yi Kitaabui kui. 1°Xa a sa li mixi nde
naxa woyenyi nde ba yi namiponme xa
masenyi ra naxan sebexi yi Kitaabui kui,
Ala nan fama kisi sansi ke bade a yi ra,
a fa lu taa seniyenxi fari ma, alo a sebexi
yi Kitaabui kui ki naxe. 20Yi seede naxan
seedepoxoya baxi, a xa masenyi nan ya,
a naxg, «Iyo, a gbe mu luxi n xa fa.» Am-
ina. Marigi Isa, i xa fa!

21 Marigi Isa xa hinne birin na.

